
Sala Kaleta Ittutok Ipak

1. Emennak Itekale Yawon Kaleta Yamuk Molopai Mala Yamuk Yawon Kon
a. Emennak Itekale yawon kon kaleta yamuk menukappti mala Greek
maimu yau, molopai mala yamuk yeunokoppti mala ttipatalo'nan so'chi
yamuk piyak ttulon pata yamuk yak tuponala'ne. Mala ye'mapputak
ttwulon kon kaleta yamtik yeunokoppt mala tamtikke'ne Matthew mota-
pai John pukku yak molopai Paul kaletayi yamuk tawonnan. Ttulon
motau la mala tamt'nawala yanumuppu molopai tamukke ikuptppt,
molopai Emennak Itekale tukaik yesatuppu.

b. Kaleta yamuk menukappt mala muiyak ke molopai mala yamuk
yapai ttiulon kon konekappti mala tukkeiwa nen uchi. Wapiya imenu-
kannan numenukappt yekkwa la wapiyalok kaleta yamuik ptila we'na
man salape, tuse tukke ite'mapputak ikussak kon molo man salape.

c. Salaichi Patamuna pe ilattasak mayin [ ] yau nai'nanntuk wessepolo
pen mala penalok kulu kaleta yamuk Greek maimu yau imenukasak
kon yau. Tuse ttwulon kon yau iwechi mala. [ ] yau man KJV (King
James Version) yau masapula KJV wekoneka yattai penalok kon kuluy,
Greek maimu yau ikussak kon yesak pe tok wechipptt pen. Penalok
pen yapai tok uya ikuptuppu. Ementuppu penalok kon kulu yepolopptu
mala, mala yapulappu akamlak luppu Enkele'chi pe ilattannan uya.
Tupatala'ne iwechi pen mala waptla [ ] yau'ne ikussak kon uya ailon
tawonnan uya ailon tetok miityakanma pen mala.

2. Tupatalo'nan Yekamannan

Greek maimu yau mayin yamuk wechi mala tupatala'ne inekama,
Patamuna molopai Enkele'chi tawon yau iwechi kasa. Mala kasa iwechi
pak sala Patamuna yak ilattasak yau mala tewin inekama wechi itepoi
molopai ttiulon pe inekama wechi yo'no.

3. Ya'la pe iwechi pak tukke ilattasak kon wechi?

Sala ilattasak nai'nuk wechi tewinan Enkele'chi pe ikussak yapai pen
mala. KJV yapai kulu neken ptila tuse tiulon kon tupatalo'nan Enkele'chi
pe ikussak kon yapai iwechi. Molopai Patamuna pe ikussak luppt latta-
tukkasak Enkele'chi yak yensak mala Greek maimu pakala tewinpak.

Sala wechi mala Greek uya yekamasak kasa yekamai'che molopai
wakl pe Patamuna maimu pe tlttusen pe molopai tetasen pe. Wapiyalok
Waku Itekale we'menukasak wechippu 45 pe kili'chimo'chi utappu
nai'ntk yawala. Patamuna maimu wemyakanmasak man, mala yau
sala emennak pe tuwessen we'menukasak mala. Mala kasa iwechi pak

tamu'nawala so'chi yamuk we'wotokomasak man sala koneka pak salape
yapula nai'ntik mayin yau.

4. Kaleta Yennai Puikattanai

a. Emennak Itekale uselupa Penalok Itekale yawon pak yau, yepotok
yaila kaleta yesek wechi mala molo.

b. Molopai pata wechi i'naila kulu la yentok ipak wechi mala molo.
Molopai mala te ya mala tawon mayin wechi mala molo kaleta wenuka-
pu motau, Emennak Itekale ittutok ipakala pe.

c. Salaichi emennak pe ilattasak yau, yo'no'ne suwa te ya mala tetok
wechi mala ittutok iwina pe.

5. Mayin Menukatok Yawala.

Wapiyalok Patamuna menukasak yau nai'nuk kasa lupptiiwa iwechi
mala. Ttuse malala tiipatala imyakanmasak mala yene yau ittu kaichala.

Wapiyalok Wak Itekale yau Enkele'chi yapulasak piila iwechi mala.
Tuse sala kaleta yau mala kappon yamuk yesek, pata yesek yamuk,
i'nai pukku yau la iwechi ittutok, i'nai yailala iwechi ittutok, pata weyu
yamuk, kamo yamuk yesek molopai ya'lala yek yamuk yesek wechi
mala Enkele'chi pe. Masapula salape mala yamuk yapula Patamuna
yamuk uya pak.

6. Sala Emennak Itekale Wechi Tamu'nawolon Kon Ponalok Pe

Sala kussak mala tamtu'nawala so'chi yamuk tau tapulasen pe. Paipult
pak tuwe'wotokomasan tonpa, uya ikussak luppu yensak mala molopai
tupatalo'nan so'chi yamuk tau tiwessan we'wotokomasak mala ikasa
iwechi yene pak.

Vi



Waku Itekale

Matthew Numenukappu

Sala Kaleta Yawon

Matthew uya Jesus wechi Jew yamiik kinit pe yekama. Miikkala wechi mala
yanunsak pe, Christ, Penalok Itekale yau itilil tiiuya teppu lippt: Kaatit uya. Suwa
iwechi mala teppu lissan Penalok Itekale yawon kon yapuldsak ya mala. Molopai
ailon pe Jesus wemattok yau iwekkussak yekamasak ya. Tiise sala waku itekale
wechi mala Jew yamitk neken ponalok pe pula, tiise tamu'nawolon kon wolit yawon
kon ponalok pe.

Sala kaleta uya Jesus wechi Eke Ti'cha pe yekama mala. Molopai Kaatit wettok
itepulu pe yekama ya molopai itepulu pe we'natok epun po tukaik tunesati. Enupantok
Matthew yawon wechi mala 5 pe ipantapassak; Witk po Jesus uya Itekale yeka-
ma (5-7); 12 pan kon inenupa ton nitkupti (10); Epun po itepulu pe Kaatit wettok
pantomut yamitk (13); Jesus nenupa pe we'ndtok pak enupantok (18); Pata weyu
wenukattok molopai itepulu pe Kaatil wettok (24-25).

Matthew uya iwekkussak lipptt yawala yekamasak mald. Jesus wentuppii mota-
pai iwemapuppt yawala, iwelikiippii molopai iwe'wuluukappti tepose.

Ipantapassak

Itamokoli yamitk molopai iwentuppu 1:1—2:23

Jesus yenpatauka molopai yamitipatok 3:1—4:11

Jesus we'wotokomatok molopai enupantok ya 4:12—20:34
Tewinan nuppu suntayakka molopai iwelittok 21:1—27:66
Jesus we'wuluuka molopai iichenpoikapatuppt 28:1-20

Jesus Christ Wentutok Pak Imenukasak Liuppt
(Luke 3:23-38)

1Salaichi mala Jesus Christ tamo yamuk yesek menukasak luppti.
Jesus wechippu David pa pe. David wechipptit Abraham pa pe.
2 Abraham wechippt Isaac kaipunt pe.
Isaac wechippu Jacob kaipunu pe.
Jacob wechippu Judah molopai itonpa yamuk kaipunu pe.
3 Judah wechippu Perez molopai Zerah tawonnan kaipunu pe.
Tok yan wechippti Tamar.

1

MATTHEW 1 2

Perez wechippu Hezron kaipunu pe.
Hezron wechipptt Ram kaipunu pe.

4 Ram wechippti Amminadab kaipunt pe.
Amminadab wechippti Nashon kaiptunu pe.

Nashon wechippti, Salmon kaipunt pe.

5 Salmon wechipptt Boaz kaiptinti pe. Rahab wechippt ichan.
Boaz wechipptu Obed kaipunu pe. Ruth wechippti, ichan pe.
Obed wechippt Jesse kaipunu pe.
6Jesse wechippti, Kin David kaipunt pe.

David wechippti, Solomon Kaipunt pe. Solomon yan
wechippt, Uriah noppt luppti.

7 Solomon wechippti, Rehoboam kaipunu pe.
Rehoboam wechippti, Abijah kaipunu pe.

Abijah wechippti, Asa kaipunu pe.

8 Asa wechippti, Jehoshaphat kaipunt pe.

Jehoshaphat wechippti, Joram kaiptint pe.
Joram wechippt, Uzziah kaipunt pe.
9 Uzziah wechippt, Jotham kaipunu pe.

Jotham wechippu, Ahaz kaipunu pe.
Ahaz wechippu, Hezekiah kaipunu pe.

10 Hezekiah wechippti, Manasseh kaiptntu pe.
Manasseh wechippti, Amon kaiptinu pe.
Amon wechippti, Josiah kaiptinu pe.

11 josiah wechippti, Jechoniah molopai itonpa yamuk

kaipunu pe.
Babylon pona kappon yamtuk Israel pon kon yala yattai.
{2KIN 24:14-15; 2 CHR 36:10; JER 27:20}

12Kappon yamtuk yalappu Babylon pona ttipo,
Jechoniah wechippti, Shealtiel kaipunu pe.
Shealtiel wechipptu Zerubbabel kaipunu pe.

13 Zerubbabel wechippti, Abiud kaipunt pe.
Abiud wechippu, Eliakim kaiptnu pe.
Eliakim wechippti, Azor kaipunu pe.

14 Azor wechippt, Zadok kaipunt pe.
Zadok wechippu, Achim kaiptint pe.
Achim wechippt, Eliud kaipunu pe.

15 Eliud wechippt, Eleazar kaipunu pe.
Eleazar wechippt, Matthan kaipunu pe.
Matthan wechippu, Jacob kaiptinu pe.

16 Jacob wechippu Joseph, Mary tayappu kaipunu pe.
Mukkala Mary, Jesus Christ wentuppt iwina luppu.

3 MATTHEW 1, 2

17Malapak uchi 14 pe mule kaiptint yamuk molopai tok mumu yamuik
wechippu mala Abraham motapai David tepose. Molopai 14 pe lama
David motapai kappon yamtik yalappu Babylon pona motak. Molopai
14 pe mala motapai Christ itesek wentutok motak.

Jesus Christ Wentutok
(Luke 2:1-7)

18Sala kasaichi Jesus Christ wentu yekale wechippti mala. Mary
molopai Joseph tawonnan wekkussak wechippti mala tiwemali'ma kon
pak. Tuse tuiwemali'ma kon wapiya Mary uya mule yepolo ttiuya Waku
Akkwallt wina ittuppu.@ 19Ttayappti woton, Joseph, wechipptt mala Kaatl
wettok i'che yawala tuwessen pe. Tuse ayupo Mary ankuli'mapai ptula
iwechippt mala. Malapak inonka pak iwekkupuppt mala amak yai.
20Tamu'nawolon sala yamuk pak iichenumenka tuse, Itepulu incheluyi
usenpoikappu mala ipyak iwe'neppattok yau, molopai, “Joseph, David
pa, kesenalippai Mary yanumu auya anoppu pe pak. Masapula Waku
Akkwalti winapai inmonottasak mala. 21 Walawok pe iwentu mala molo-
pai yesetta auya mala Jesus pe, masapula tutonpa yamuk puikattanai
pe iwechi mala tok makuyi winapai,” tepptu ya.

225ala yamuk wekkuptppti mala Kaatti uya mala kasa iwechi mala
teppu timaimu yenpoikanai yai kasa. 23“Ema'non kayik nappattppu
pen wena mala monok pe molopai iwentu walawok pe, molopai yesatu
mala Immanuel tukaik,” tepptt ya. Kaatlt ktipyau'nokon man te ya pe
iwechi. {ISA 7:14}

24Malayau ttupakasak yau Joseph uya Itepulu inchelttyi nekamappt
kuptuippti, Molopai Mary yalappt ya tunoppt pe. 25Tuse ipak iwechippt
pen mala walawok tumle ke iwentu ponala. Molopai Joseph uya yesetta-
ppu Jesus pe.

Pukkek Ton Ukaklanta

1Jesus wentupptt mala Judea yawon pata Bethlehem po, Herod wechi

kin pe yattai. Malala tupo kayik yamuk pukkek ton uyapuppu mala,
wei wepakkatok iwina winapai Jerusalem pona. Molopai tok uya kappon
yamuk yekamappoppt. 2“I'nai mukkala mule iwentusak ltippt Jew yamiik
kinti pe? Ichiltikayi usenpoika yentai ina molopai ina uyassak sala yapulase
inama pe,” tukaik. 3Sala yetasak ttiuya yau, Kin Herod, utaimelunpasak
wechipplt mala, tamti'nawolon kon Jerusalem pon kon pokonpe. 4Paatele
yamuk yepulu ton molopai enupannan Law pak ka'mappu ya mala tamukke

a 1:18 Mala yattai wemali'man toppe wekku'nasak pe iwechi yau wekki'maka'nasak
pe wapula wessepoka'nasak pe kulu iwechi pe ittuppti mala mala yattai,
wemali'mansak nai'nuk salape kasa.

The New Testament in Patamuna of Guyana, 2nd ed. © 2011, Suriname Bible Society



MATTHEW 2 4

molopai tok yekamappoppu ya, “I'naila ken uchi mukkala Christ wentutok
woton?” tukaik. 5“Judea yawon pata Bethlehem po,” tukaik tok uya yeiku-
ppu. “Salaichi mala Kaatt Maimu yenpoikanai numenukappt.
6 ‘Amala Bethlehem, pata Judea yau nai'nuk,
ya'la kasa l1a Judah yawon kon eke ton ennai nan kulottau tok
ma'lan pen amala.
Masaptila ayapai itepulu usenpoika mala uponalok kon Israel
yamuk yanai woton,” tawon.” {MIC 5:2}

7Malapak Herod uya pukkek ton ka'mappt amak yai. Molopai ya'la
yekkwa yattai'ne kulu 1a chiltika usenpoikapptt pe iwechi yekamappoppt
ya tok pak. 8Malayau nen uchi tok yeunokoppti ya Bethlehem pona. “Itatak
kon molopai waku pe mule muwataik, molopai yeposak auya'nokon yau
mekamataik upak, uta toppe nala yapulase,” teppt ya. 9Wate kin uya
yeta tlipo tok utappt mala. Molopai tok uta tiise mala luppt chiltika tok
nenepplt wei wepakkatok wina echii'mab utappu tok lawala, mule wettok
imotau yepoi tuweleuta ponala. 10Chiluka yensak tliuya'nokon yau eke
pe kulu tok utauchinpasak wechippti mala! 11 Tapti tak tok wewomtuppi
mala molopai mule yeneppu tok uya tusan Mary pokonpe. Tese'mu kon
yok tok wenappu molopai tok uya yapulappu. Malayau temamin kon yen
yakkokappt tok uya. Molopai tok uya ilepappt kol ke molopai appoi'nan
tupottasen, frankincense ke molopai appoi'nan kalapa itesek myrrh ke.

12Molopai Kaatli uya tok yelupappl we'neppa'natok yau “Herod piyak
kennappotau,” tukaik. Malapak tok wennappoppt tuulon asanta tawa.

Wepentok Egypt Pona

13Tok uta tupo, Itepulu incheltyi, usenpoikapptt mala we'neppa'natok
yau Joseph piyak. Molopai ipak “E'wuluukaka, mule molopai ichan
tawonnan yaka, epetak kon Egypt pona. Molo mettaik itatak kon te uya
ponala. Herod uya mule iwa mala iwatoppe ttuya,” tepptt ya. 14Malapak
Joseph we'wuluukappti, mule molopai ichan tawonnan yalappu ya Egypt
pona ewalupattau. 15Molo tok wechipptt mala Herod weliku ponala.

Sala wekkuptuppt mala Kaatti uya mala kasa iwechi mala teppu
tumaimu yenpoikannan yai kasa, “Umu ka'mappu uya Egypt yapai,”
tawon. {HOS 11:1}

Mule Yamuk Watok

16 pukkek ton uya tennakasak ittusak ttiuya yau, Herod we'naikasak
kulu wechippti mala. Ilichelupappu mala tamu'nawolon kon walawoti'chi
muku'chi Bethlehem pon kon watoppe molopai ipyawon kon pata yamuk

b 2:9 Wei wepakkatok wina waptila iwenuku tok neneppil te ya pe iwechi.

5 MATTHEW 2, 3

yawon kon, asa'lon ikili'chimo'chiyi molopai elekkwa ton nuiwa. Sala
kupuppu ya mala tok uya ya'la yattai kulu la chiluka usenpoikappu
yekamasak yawala.
17Sala kasa Kaattt Maimu yenpoikanai Jeremiah uselupappt wekku-
puppu mala.
18 “Iichetappti mala pata Ramah po, ttiuseka'nonkaik kalanna,
usewankono'man.
Rachel kalawtu tumunka yamuk wenai.
Ikalawti mala tewan ipitta la pak ailon te ya pen, masaptla
tok weli'chak pak,” tawon. {JER 31:15}

Joseph Wennappo Egypt Poi

19Herod weli'chak ttipo, Itepulu inchellyi usenpoikappt mala Joseph
piyak iwe'neppatt yau Egypt po. 20“E'wuluukaka, mule yaka molopai
ichan, ennappoka pata Israel pona. Masaptila mtikyamlo mule wanai'che
iwessak kon weliklipptt man,” teppt ya. 21 Malapak Joseph we'wuluuka-
ppl, mule molopai ichan tawonnan yalappt ya molopai tok wennappoppit
Israel pona.

22 Archelaus wechi tukaiptinti Herod patassek luppu yau Judea kinu
pe yetasak tuuya yau, Joseph usenalippappti mala miyala ttuuta pak.
Kaatu uya kutai teppu iwe'neppattok yau, malapak iitappu Galilee pon
pata yak. 23Tupata konekappl ya mala Nazareth po. Sala kuptppu ya
mala Kaatt Maimu yenpoikannan uya, mala kasa iwechi mala teppu
kasa. “Nazarene pe yesatu mala,” tawon.¢

Enpataukanai John Uya Wak1 Itekale Yekama
(Mark 1:1-8; Luke 3:1-18; John 1:19-28)

3 1Mala yattai Enpataukanai John uyapuppt mala molopai wakl
itekale yekama pak iwepyattappu wontaik Judea yawon yau.

2“Amakuyi kon winapai elattatak kon masapula itepulu pe we'natok
epun po mei ptila man!” tukaik. 3John uchi mukkala Kaattt Maimu yen-
poikanai Isaiah uselupappu ipak luppu,

“Kappon nentaimeyan wontaik yau,

‘Itepulu Jesus ye'ma ikonekatak kon iponalok pe!

Tossala asanta ikonekatak!”” tesak ya yau. {ISA 40:3}

4John pon wechipptt mala camel pupok yapai ikonekasak. Kamo
pippa wechippu ipokuluyi pe. Molopai iteipa wechipptu kailau molopai
yuk yawon wan. >Kappon yamuk uyapuppu mala John piyak Jerusalem

€ 2:23 Nazarite yamuk mukyamlo kayik yamitk Kaatti ponalok pe ittisak kon mule pe
tok wechi motapai.

MATTHEW 3, 4 6

poi, Judea yawolon kon pata yamuk yapai, molopai tamu'nawolon pata
yamuk tuna Jordan woino kon yapai. 6Tok uya timakuyi kon yekama-
ppu molopai tok yenpataukappu ya Jordan kau.

7Tuse tukke Pharisee yamuk molopai Sadducee yamuk uyapu tupyak
tenpataukatok kon pe yensak tituya yau, John uya tok pak “Akai yamiik,
anuk ken uchi epetak kon Kaatt we'naikatok nuiyassai'nuk winapai nukai
apaku'nokon,” teppt ya. 8“Mala yamuk ikuttak kon amakuyi kon winapai
ewelattasak kon yekamanai. 9Molopai ‘Abraham mukkala ina kaiptinit’
ktikatau. Tekamayaik apaku'nokon Kaatit uya nen sala yamuk tak yanuku
molopai Abraham munka yamuk pe ikoneka ya. 10Wakka wekonekasak
man yei pulakun yamuk yatta pak. Tamtu'nawolon yei waku pe itepelu
tuwepetasen pen yatta mala, molopai yenu'ma apok yak.

11 Eyenpataukanai'nokon iula tuna ke, amakuyi kon winapai ewe-
lattasak kon pak. Tuse mukkala uye'mappu pak tuuyassen uya mala
eyenpatauka kon Waku Akkwalu ke molopai apok ke. Eke mukkala
uyentaino, ichappattuyi yala uya yentaino. 12Kuiyali pantakatok ttiuya
ipippa winapai yesak pe man. Ipiliptt ya mala ktyali yuwuk tak. Ttuse
ipippa luppu potta ya mala ttusa'nussen pen apok ke!” teppu ya.

Jesus Yenpataukatok
(Mark 1:9-11; Luke 3:21-22)

13Mala yattai Jesus utappu mala Galilee poi Jordan pona, molopai
iyapupptt John piyak tenpatauka toppe ya. 14 Tuse John wechippt Jesus
uya tuusenumenkatok muyakanma toppe ikupui'che. “Usenpatauka lakku
nen eppaino ewina, tuse auyassak man upyak!” teppt ya. 15Tlse Jesus
uya yeikuppt, “Masaichi sala kasa nechii salape, masapula sala kasa
nen uchi mala tamt'nawolon iwalai Kaatti wettok i'che kupt,” tukaik.
Malapak John uya, ewaik teppt, ikuttoppe ttuya.

16 Tenpatauka pe Jesus wepaltikappti mala asse'ne tuna kapai. Mala
yattai kulu epun utakkokappu mala. Molopai Waku Akkwalt wutta
wakokkwa kasa yenepptt ya mala molopai iweleutappt ipona. 17 Molopai
nen uchi mayin uya eptin poi, “Puisala mukkala u'ntin kulu Umu, utau-
chinpatok kulu ipak,” teppt.

Jesus Ittu Makui Uya
(Mark 1:12-13; Luke 4:1-13)

4 1Malayau Waku Akkwalu uya Jesus yalappt wontaik yak,

yamuipai'che Makui wettoppe. 240 pe wei molopai ewalupa iteipa
pula ttuko'mamu tupo, Jesus wapakkassak wechippti. 3Makui uyapu-
ppu mala ipyak molopai, “Kaattt Mumu pe ewechi yau, sa tak yamuk
wekoneka toppe ptilomu pusak pe ipak yekamaka,” teppu ya. 4Jesus uya

yeikuppti, “Kaatu Maimu yau iwe'menukasak mala, ‘Kappon wemapu
pulomu pusak pak neken na pen mala, tuse tamu'nawolon Kaatu uselu-
patok pak iwemapu,’ tukaik,” tukaik. {DEU 8:3}

SMalayau Makui uya Jesus yalappti mala Waku esukenan Pata pona,
molopai yalappu ya kawon kulu Kaatut yuwtik ipu pona. 6 Molopai Jesus
pak, “Kaatt Mumu pe ewechi yau epukaka non pona. Masapula Kaatu
Maimu yau iwe'menukasak mala,

‘Kaatti uselupa mala tiyincheltlyi yamtuik pokonpe apak.

Tok uya aya'chi mala temyatu kon ke

atta wana la auya tak yamuk pona tukaik, ” teppt.

{PSA 91:11-12}

7 Jesus uya yeikuppt, “Tuse Kaatli Maimu uya nala, ‘Itepulu Akaatttyi
kuttului ittutok yak,” tesak man,” tukaik. {DEU 6:16}

8Malayau nen uchi Makui uya Jesus yalappu kawon kulu wiik pona,
molopai tamti'nawolon itepoi itepulu pe we'natok wolti yawon kon molo-
pai waku pe iichentok yenpoikappt ya. 9“Tamu'nawala sala tulu uya
mala eyemyak, eyese'mu yok tiwenase uyapulasak auya yau,” teppu
Makui uya. 10Malayau Jesus uya yeikuppti, “Itaka uwinapai, Settan!
Kaatu Maimu yau iwe'menukasak mala, ‘Itepulu Akaatuyi yapulaka,
molopai iponalok pe neken e'wotokomaka!” tukaik,” tukaik yeikuppu
ya. {DEU 6:13}

11 Malapak Makui uya inamappt, molopai inchelti yamtk uyaptppt
nen uchi Jesus piyak molopai ipuiikattappu tok uya.

Jesus Uya Tuwotokoyi Piyatta Galilee Po
(Mark 1:14-15; Luke 4:14-15)

12 John tuisak patiki'chi tak yetasak tuuya yau, Jesus utappu mala
pata Galilee pona. 13Nazareth ttinanse iitappti Capernaum pona. Molo
iwemappatuppu palau Galilee piyawon Zebulun molopai Naphtali tawon
yawon pata yau. 14Sala wekkupuppti mala Kaattt Maimu yenpoikanai,
Isaiah, uselupappu luppu kasa iwekkuttoppe.

15 “pata Zebulun molopai pata Naphtali, palau winakai'no
motawon,

Jordan latoi pon Jew yamuk pen kappon yamtuk pata, Galilee!

16 Kappon yamuk ewalupattau tiwemassan uya eke akkwa
yensak mala!

Mukyamlo weli'natok yewalupayi pata yau tiwemassan pona

akkwa ulenpansak mala!” tawon. {ISA 9:2}

17Mala motapai Jesus wepyattappu itekale yekama pak, “Amakuyi
kon winapai elattatak kon, itepulu pe we'natok epuin po mei ptila man!”
tukaik.

Jesus Uya Molok Ya'chinnan Ka'ma
(Mark 1:16-20; Luke 5:1-11)

18 Thiusala Galilee yena pak yau, Jesus uya asa'lon kon echiyakon-
non molok ya'chi pak tiwessan yeneppt, Simon, Peter tukaik tesassen
molopai itonpa Andrew tawonnan. Tok wechipptt mala molok ya'chi pak
punwe yai. 19Jesus uya tok pak, “Uya'la aittak kon molopai eyenupa kon
uya mala, kappon yamtik ka'mannan pe akoneka kon uya mala,” teppu.
20 Asse'ne mala yattai tok uya tipunwe kon namappti mala molopai tok
utappu ya'la.

21Titappti mala miyaiwa molopai asa'lon kon ttiulon kon echiya-
konnon lama, James molopai John tawonnan, Zebedee munka yamuk
yeneppu ya. Tukanwa kon yau tok wechippu tukaipunu kon Zebedee
pokonpe tlipunwe kon yale'nattapatu pak. Jesus uya tok ka'mappt mala.
22 Asse'ne mala yattai tok uya kanau molopai tukaipunt kon namappu
mala. Molopai tok utappu Jesus ya'la.

Jesus Uya E'nek Ton Ipitta
(Luke 6:17-19)

23 Jesus utappu mala tamu'nawala Galilee yawala, kappon yamuk
yenupa pe tok wepilittok itak tau, waku itekale itepulu pe we'natok yekale
yekama pe, molopai ya'la yekkwa ton na itepalan ton molopai ite'netu
kappon yamuk ipitta pe. 24Itekale usetappti mala tamt'nawala Syria pon
pata yawala. Malapak kappon yamuk uya tamu'nawala e'nek ton yalappu
ipyak ya'la yekkwa ton na palan pak tuwessan molopai ti'ninchan kulu.
Molopai nala ali akkwalt yen yamuk, tuusa'mantapassan, iitokkassak
kon na nepuppt tok uya. Jesus uya tok ipittappti mala tamu'nawala.
251lina pe kappon yamuk utappt mala ya'la Galilee poi, 10 pan pata poi,
Jerusalem poi, Judea poi, Jordan latoi pon kon pata poi.

Jesus Uya Itekale Yekama Witk Po

5 1Jesus uya tukkan kon kappon yamtik yeneppti mala molopai wiik
pona iwenukuppui. Molo iweleutappt. Inenupa ton wepiliptippti
mala iwoi. 2Molopai tok yenupa pak iwepyattappit.

Ailon Utauchinpantok
(Luke 6:20-23)

3 “Tuutauchinpasan muikyamlo italumayippt pe tiwechi kon
tewan kon yau ittunnan.
Tok yepulu pe Kaatli wechi mala!
4 Thutauchinpasan muikyamlo tttusewankono'masan.

Kaatt uya tok yewan ipitta mala!

5 Thutauchinpasan miikyamlo assa'muinon.

Non mala tok ponalok woton! {PSA 37:11}

6 Tutauchinpasan mukyamlo iwalai ankuppai kulu
tuuseka'nonkasan.

Kaatu uya tok yewan ya'letta mala! {PSA 55:1}

7 Thutauchinpasan mukyamlo tttusentuppasan ttiulon kon pak.

Kaatu usentuppa mala tok pak!

8 Thiutauchinpasan muikyamlo esuken tewan kon yau
nai'nannuk.

Kaatl yene tok uya mala! {PSA 24:3-4}

9 Tiutauchinpasan miitkyamlo echitonpa pe we'natok ku'nai
nan.

Kaatl uya tumunka pe tok yesatu mala.

10 Ttiutauchinpasan miikyamlo talumattantok yawala ttiutasan,

Kaatt wettok i'che kupt tok uya pakansau.

Tok yepulu pe Kaatli wechi mala.

11 “Ttutauchinpasan amyamlo, kappon yamuik uya amotttinpa kon yau,
atalumatta kon yau molopai ya'la kasa la akaseipa kon yau, masapula
uya'lon kon pe ewechi kon pak. 12Moluk ettak, atauchinpatak kon kulu,
masapula eke pe eyepeppu kon man epuin po. Sala kasa mala kappon
yamuk uya Kaatit Maimu yenpoikannan talumattappti mukyamlo awa-
piya iwemassak kon,” teppt ya.

Pan Molopai Akkwa
(Mark 9:50; Luke 14:34-35)

13“Pata ne'mayi pe ewechi kon mala kappon yamuk ne'mayi pe.
Tuse pan uya tune'mayi la'chimasak yau ya'la kasa ken ine'nek pe iwe-
na tukka. Tapulasen pe pula iwenasak mala, tenu'masen pe iwenasak
molopai kappon yamuk nuwasappattu pe iwechi.

14“Wolu weyu pe ewechi kon mala kappon yamuk weyu pe. Pata
yamtisak kawon wiik po mala yonamil yentaino. 15Ani'la piila iwechi
mala lanppu pottanai pusau yokkoik yonantoppe ttiuya. Tlise yapon pona
lakku inonkanai mukkala, tamtu'nawala tapti tawon kon weyutta toppe
ya. 16Mala kasa lamaichi tawa eweyu kon ntilenpamui kappon yamuk
yemlotopo, waku ton ankupt kon yentoppe tok uya molopai akaiptuinu
kon epun pon yapula toppe tok uya,” tukaik.

Jesus Uya Law Pak Enupantok

17“Law molopai Kaatli Maimu yenpoikannan uya enupantok yenu'mase
uyassak pe kusekamatau. Yenu'mase uyassak pen sala, tiise yenuka'nusse.

18 Ailon kulu sala, kak molopai non utama ponala mala malalon nukkwa
la Law yawon yenu'ma pen tami'nawolon wenukapu ponala. 19 Malapak
uchi, ant'la malalon na Law yawolon pen, molopai tiiulon kon yenupa-
nai tok uya mala luppu kuttoppe, yesatli mala tamt'nawolon kon ma'le
itepulu pe we'natok epun po yau. Tuse ant'la Law yawolon, molopai
tiulon kon yenupanai imaimu yawala tok wettoppe, yesatu eke pe mala
itepulu pe we'natok epuin po yau. 20Tekamayaik apaku'nokon Pharisee
yamuk molopai Law pak enupannan yentai ikasa liiwa ewemapt kon
pula ewechi kon yau, itepulu pe we'natok eptin po yak ewewomu kon
pen mala,” teppu Jesus uya.

Jesus Uya We'naikantok Pak Enupantok

21“Yetappil auya'nokon mala kappon yamiik pak pena ‘Anit'la ki'watau,
ant'la tutonpa wanai nept mala talumattanai yemlotopona,” tawon,”
teppu Jesus uya. {EXO 20:13} 22“Ttse salape tekamayaik apakt'nokon,
anu'la iwe'naikasak tutonpa pak nepti mala talumattanai yemlotopona.
Anir'la tiitonpa yesa'nai ‘wakil pen amalal’ tukaik neplt mala Jew yamitk
yepulu ton yemlotopona. Molopai ant'la tutonpa yesa'nai pakko tukaik
wechi mala apok patassek yawon pe. 23Malapak uchi lepantok tult pak
ewekkussak kon Kaatti lepatok patassek yau tlise atonpa uya ya'lala kussak
ewinakaik ittu auya'nokon yau, 24Kaatt lepatok auya'nokon munantaik
molo lepatok patassek yau. Wapiya eyeya'nomatok atonpa uya konekase
mutataik echitonpa pe ewemapu kon pa atonpa kon pokonpe, molopai
nen uchi mennappotaik Kaatti yemyak lepantok auya'nokon tuse,” teppu
nala Jesus uya.

25“Eyeyaton uya ayala kon akottiimatok yak yau, asse'ne ikonekatak
kon ipokonpe asantau ewechi kon kulottau. Wa ewechi kon ptla iwechi
yau yattai ptila atult kon ya mala ittunai yemyak, mtikkala uya atult kon
mala a'chinai yemyak, molopai patiki'chi tak atultt kon ya mala,” teppu
ya. 26“Ajlon kulu sala, molo ewechi kon mala tamti'nawolon ene'ma kon
ye'ma auya'nokon ponala,” teppu Jesus uya.

Wemali'mantok Yeselu

27 “Yetappi auya'nokon, ‘Anoppil pen pokonpe kechii,” tawon. {EXO
20:14} 28Tiise salape tekamayaik apakii'nokon. Anit'la nossan yennai
molopai i'che tiwessen tuponalok pe, wemakuimakassak mala ipokon-
pe tewan yau. 29Malapak kamik pen winon eyenu uya akupu kon ali
kupu kon pa yau, imokkatak molopai yenu'matak! Waku peiwa iwechi
mala eyesak kon pukkl yenu'ma auya'nokon, tamt'nawala eyesak kon
yenu'ma apok patassek yak yentai liiwa. 30Kamik pen eyemyatu kon
uya akupu kon ali kupt kon pa yau, yattatak molopai yenu'matak! Wakit

peiwa iwechi mala eyesak kon pukku yenu'ma auya'nokon, tamu'nawala
eyesak kon yenu'ma ttiusa'nussen pen apok patassek yak yentai ltuiwa,”
teppu Jesus uya.

Iwemali'masak Kon We'nonkatok Pak Enupantok
(Matthew 19:9; Mark 10:11-12; Luke 16:18)

31«‘Anir'la tinoppil nonkanai uya mala inonkatok kaletayi titli1 item-
yak, tesak nala man. {DEU 24:1} 32Tuse salape tekamayaik apakt'nokon,
anu'la tinoppu nonkatak tuse ailon pe puila neken tiwinakaik iwessak
yau. Ali pe nen uchi iwettoppe ikupil ya mala iwemali'ma tu'ma yau,
molopai ipokonpe tiwemali'masen wemakuima nala nen uchi mala,”
teppu Jesus uya.

33“Yetappu nala auya'nokon man kappon yamuk pak pena, ‘Tkupu
uya mala,” tesak auya'nokon yau, mukuttaik euselupappu kichimya-
kanmatau. Molopai, ‘Tkupti uya mala,” tesak auya'nokon Kaatt pak yau,
mukuttaik,” teppt ya nala. {LEV 19:12} 34“Tuse tekamayaik apakii'nokon,
Ikupti uya kulu mala kukatau, Eptin yesek wina la. Masaptila eptin
mala Kaatt yapon, 35waptila non yesek wina la masaptila non mala itta
yapon. Waptila Jerusalem yesek wina la masaptla Jerusalem mala Eke
Kin patassek. {PSA 48:2} 36 Wapula ikuptt uya mala kukatau appai kon
tesasse, masapiila tewin nukkwa la appai kon ptipok matok auya'nokon
aimu'ne waptla iklin pe ptila iwechi mala. 37 Tuse neken ‘Ewaik’ waptila
‘Kane, mukataik. Ya'la tu'ma la euselupatok kon mala Ene Makui wina-
pai iyassak,” teppu Jesus uya.

Use'mantok Pak Enupantok
(Luke 6:29-30)

38“Yetappl auya'nokon man, ‘En yepek pe en molopai a yepek pe a,
tesak. {EXO 21:24} 39Tuse salape tekamayaik apakti'nokon. Use'ma kiika-
tau mitkkala ali ku'naippli ewinakai'nokon pak. Anit'la uya kamik pen wina
eyenpata yai awana kon yau tawa kamik wina nala awanaik. 40 Molopai
ant'la wechi akottimapai yau apon kon yepoino mokka toppe ttiuya yau,
tawa nala iwapu yalai tiponalok pe. 41 Molopai ani'la uya eyeka'nonka
kon titpaikiyi yala kon pa mei yau, yatak kon mei liiwa kulu. 42Anii'la
uya ya'lala yennasak apaku'nokon yau, mututaik itemyak. Molopai anti'la
wechi ya'lala anapai yapula toppe tuuya yau, tawa nalaik,” teppu ya nala.

Eyaton Pununmatok
(Luke 6:27-28, 32-36)

43“Yetasak auya'nokon man, ‘Ayakontalti kon i'ninmatak kon molo-
pai eyeyaton kon yeya'nomatak kon,’ tesak ya. {LEV 19:18} 44Tuse

tekamayaik apaku'nokon, eyeyaton kon i'ninmatak kon. [Waku ikuttak
kon apa'nuissatai'ntik winakaik molopai tewanma pe akussai'ntik pak waku
pe mettaik,] molopai atalumattannan pona mapulemataik. 45Sala kussak
auya'nokon yau, akaiptuntu kon epun pon munka pe ewena kon mala.
Masaptila tiponalok wei ku'nai mukkala iilenpantoppe, ali ton molopai
waku ton weyu pe ekkaichala, molopai konok yeuno'nai iwalai ku'nai nan
ponalok pe molopai ali ku'nai nan ponalok pe. 46 Alnlinmannan piniinma
auya'nokon yau, ya'la ken eyepeppt yepolo auya'nokon? Pulayatta pili'nai
nan na mukyamlo iku'nai nan mala kasa! 47 Molopai ewechiyakonnon
pak neken wakl pe na' messan te auya'nokon yau, tukussen pen kussak
na' auya'nokon mala? Ailon Kaatt ittunnan pen nala lanen mukyamlo
iku'nai nan mala kasa! 48Malapak uchi ikasa ettak kon, ikasa akaipunu
kon epuin yau nai'nuk wechi kasa,” teppt Jesus uya tok pak. {LEV 19:2}

Wakii Pe We'natok Tiulon Kon Pak

1“Tuttuseichi mettaik wakut kupti auya'nokon yau ayupo kukkuttau,
kappon yamuk uya ankupt kon yentoppe. Sala yamuk kupt
auya'nokon ayupo yau, eyepeppil kon yepolo auya'nokon Akaipiinit kon
epun pon winapai pen mala.
2“Malapak ya'lala tult auya'nokon ipla tiwessen yemyak yau, kuse-
kalettai yeta toppe, tiusennakasan uya ikupt Jew yamuk wepilittok itak
tau molopai asantau kasa. Mala ku'nai nan mukyamlo kappon yamuk
uya tapulatok kon pe. Ailon kulu sala, tok uya tamii'nawala tepeppt kon
yepokassak mala. 3Tuse ya'lala pun sa'ne kappon puikatta auya'nokon yau
mukuttaik ewechiyakon na uya ittu pula. 4Tekalettaik pula, tukussen pe
iwechi mala. Molopai Akaipinit kon Kaatii amak yai ikupil auya yennai
uya eye'ma mala,” teppu Jesus uya.

Waptulemantok Pak Enupantok
(Luke 11:2-4)

5«“Awapiilema kon yau, kappon yamitk uya eyene kon i'che kettau
tuusennakasan kasa! Jew yamuk wepilittok itak tau tuwe'wuluukase
apulemapaino kon mukyamlo molopai asanta yena po. Sala ku'nai nan
mukyamlo tamu'nawolon kon uya tentok kon pe. Ailon kulu sala, tok
uya mala tamti'nawala tepeppt kon yepokassak. 6 Tlise awapulema kon
yau, tukkenan pata yak mutataik, antu'la uya eyene kon tukaik, molopai
tewincha nen uchi awapulema kon pa, mukkala tensen pen pak. Kaatu
Akaipuinit kon amak yai mitkussatai'niik yennai uya eye'ma kon mala.

7“Awapiilema kon yau tukke itesek liippi1 pe neken kentaklomatau,
Kaatt ittunnan pen kasa 13, tukke tuuselupa kon pak Kaatu uya teta
kon pe yekamannan. {1 KIN 18:26} 8Tok kasa kettau, Kaatu mukkala

akaipunu kon molopai i'che ewettok kon ittunai mukkala tupak yenna
auya'nokon wapiya.
9“Sala kasaichi mapulemataik,
‘Ina Kaipuntu epun pon, tawa waku eyesek tinamasen pe
nechii.
10 Tawa itepulu pe ewettok nityapiii.
Tawa eyeselu nekkupti sala non po, epun yau nai'nuk kasa.
11 Ina yekyali ke ina ilepaka salape.
12 na makuyi pak esentuppaka.
Ina winakaik iwemakuimasak kon pak nala ina
nusentuppayai'ntik kasa.
13 Ina kusettiitak amuipantok yak, tuse ali winapai lakku
ina ikukka.d
[Masapula aponalok mala itepulu pe we'natok epun po,
molopai apaikkek, molopai apulantok tawalala. Emen.’]
14“Masaptila ewinakai'nokon iwemakuimasak kon pak eusentuppa
kon yau, Akaiplini1 kon epiin pon usentuppa nala mala apakii'nokon.
15T{ise tiulon kon pak eusentuppa kon piila iwechi yau, Akaiptinit kon
usentuppa amakuyi kon pak pen mala,” teppu Jesus uya.

Tiuta'lettaik Pula Waptlemantok

16“Molopai tuuta'lettaik ptla ewechi kon yau, iichewankono'masak
pe itenpata kettau, tiusennakasan kasa. Ttuutasan mukyamlo iwan pe
ttusense, tamu'nawolon kon uya kulu ttuta'lettaik pula tuwechi kon yen-
toppe. Ailon kulu sala, tok uya mala tamu'nawala tepeppu kon yeposak.
17 Tuuta'lettaik pula auko'mami kon yau, eyenpata kon mitkukataik molo-
pai appai kon mukalapaimataik, 18kappon yamuk uya awapulema kon
tiuta'lettaik pila ittu tukaik. Akaiptinil kon, tliusensen pen uya neken
ittu mala. Molopai Akaiptinii kon amak yai miikussatai'niik yennai uya,
eyepeppu kon ke elepa kon mala,” teppu Jesus uya.

Eptun Pon Mamin Yamik
(Luke 12:33-34)

19“Mamin kippilittau tala non po, ikalanpanai molopai ene yamuk
lukkwa uya imattanuttok yau, molopai amak ton wewontok yonanse yau.
20Tuse lakku, eptin po mamin ipilikka, ikalanpanai molopai ene yamuk
lukkwa uya imattanuttok pen yau, molopai amak ton wewontok yonan-
se pata pen yau. 21 Masapula eyemamin wettok yau, yau nala eyewan
wechi mala,” teppu Jesus uya.

d 6:13 Ali wapiila Makui te ya pe iwechi.

Esak Weyu
(Luke 11:34-36)

22“En mala lanppu walai esak pona. Waku pe eyenu kon wechi yau
taml'nawala eyesak kon wechi mala tuweyu ke. 23Tuise eyenu kon wechi
ali pe yau, tamu'nawala eyesak kon wechi mala ewalupattau. Malapak
akkwa ayau'nokon nai'ntik wenasak ewalupa pe yau, ewalupa pe kulu
iwechi mala!” teppu tu'ma Jesus uya.

Kaati Molopai Mamin Yamik
(Luke 16:13; 12:22-31)

24“Asa'lon kon itepulu yamuk yapyoto pe tiwessen anti'la pula iwechi
mala. Yattai ptula tewinan na wechi itewanma pe, molopai yakon kupu
ya tu'nun pe. Wapula tuusetakkaik pula iwechi mala ailon pe tewinan
na pak molopai yakon yenpattu ya i'mumla. Eyepulu kon pe asaklama
Kaattt molopai pulayatta wechi pen mala.

25“Sala kasaichi iwechi pak tekamayaik apaku'nokon, ewemattok
kon pak kataimelunpatau. Ya'la napu uya sa' uchi ko wapula ya'la inchi
uya, wapula ya'la yau wechi kuikatau. Wema'natok ken na' mala kuyali
yentaino pen? Molopai esak ken na' mala pon yentaino pen? 26 Masa
tolon yamuk yentak kon. Tuwappansan pen, waptla kuyali pili'nai nan
ittwtik tak pen. Akaipiini1 epiin pon mitkkala tok mainanpanai! Tolon
yamiik yentaino kon niliwa pen ken na' uchi amyamlo? 27 Aniik ken
aklottau'nokon nai'nuk usemokka kusan peiwa,¢ mala pak ttutaime-
lunpa wina anuk wechi wa?

28“Molopai ya'la pe ken iwechi pak utaimelunpan pon pak? Masa
yuk yupulti yamuk yentak kon. Tuwe'wotokomasan pen, waptila tupon
kon konekannan pen. 29Tuse tekamayaik apaktu'nokon Solomon na
wepontappl wakl pe tewin na yuk yupulu kasa pen mala, tukke lanen
temamin ke iwechi tuse. 30Kaatu mukkala wanak pontanai, wanak nula
nai'ntik salape, ipla nai'nik ewanawa, tupottasen apok ke. Mala yamuk
yentai ken na' uchi aponta kon ya pen kulu? Attu'mula kulu ailon tetok
auya'nokon man! 31 Malapak uchi kataimelunpatau, ‘Ya'la napu uya sa'
uchi ko, wapula ya'la inchi uya, wapula ya'la yau la wechi?’ tukaik.
32Gala yamuk mala ailon Kaatl ittunnan pen utaimelunpatok ipak.
Akaipiini epiin pon mitkkala i'che sa'ne ewettok ittunai,” tepptl Jesus uya.
33“Tuse wapiya lakku itepulu pe iwettok yemyak ettuitak kon, molopai
tamu'nawala i'che iwettok kasa molopai tami'nawolon sala yamuk tult ya
mala eyemyaki'nokon. 34Malapak uchi kataimelunpatau ewanawolok pak.

€ 6:27 Usemokka kusan peiwa waptila iwemapi tachin peiwa te ya pe iwechi.

Masaptla tiyiwala utaimelunpantok ipak yesak pe iwechi mala. Malapak
wei kaichala utaimelunpantok wechi mala molo,” teppt nala Jesus uya.

Tuulon Pak Suwa Messaik Tetok
(Luke 6:37-38, 41-42)

7 1“Suwa messaik kukai ttiulon kon pak, watawon pe ewechi yau
apak nala wate mala. 2Masaptla suwa messaik tesak auya ttuulon
kon pak yau, mala kasa lama apak wate mala, molopai ya'lala ankupu-
ppu kon ttiulon kon winakaik wekkupti mala ewinakai'nokon. 3Ya'la
pe ken uchi iwechi pak atonpa kon yenu yawon elekkwa amulu yennai
nan amyamlo, eke puilanka eyenu kon yawon tense ptla? 4Atta ken uchi
atonpa kon pak, ‘Masa pulanka yamuluyi eyenu yapai tumokkai'che,’
te auya'nokon, eke ptilanka wechi eyenu kon yau tuse? STuwetapansen
amala! Eke pulanka imokkaka eyenu yapai wapiya, molopai nen uchi
malalon pulanka yamuluyi atonpa kon yenu yawon yene auya'nokon
mala wakt pe molopai imokka auya'nokon,” teppt Jesus uya.
6“Wakl pe esuken nai'ntk kuttlitau a'a yamtik yemyak. Epekkek akassu-
luyi kon pearl yamuk kusenu'matau puuluku yamuk yemlotopona.
Masaptla tok uya neken mala iwasappati, molopai tok welatta nen uchi
mala akalapasse,” teppu ya nala.

Yennaka, Iwaka Molopai Manatta Iwaka
(Luke 11:9-13)

7“Yennaka molopai yepolo auya mala. Iwaka, molopai yepolo auya
mala. Manatta iwaka, molopai iitakkoka mala eyemyak. 8 Masaptila
yennanai pe nai'nuk antu'la, uya yepolo mala molopai iwanai uya
yepolo, molopai manatta yakkoka mala manatta wanai yemyak. 91'nai,
aklottau'nokon nai'ntik uya ken, ptulomu pusak yenna tumu uya pe
iwechi yau, tak ke ilepa? 10Waptula, molok yenna ya yau akai ke na'
ilepa ya? 11 Ali pe 12 echii'ma'nokon waki1 ton tiili1 auya'nokon amun-
ka kon yemyak ittunnan amyamlo. Mala yentai nen uchi Akaipiini
kon epun pon uya mala mukyamlo, yennannan pe nai'nannuk lepa
waku ton ke!

12“Ewinakaik ikupti i'che ewettok kon mukuttaik ttiulon kon winakaik.
Salaichi mala Law molopai Kaatli Maimu yenpoikannan uya enupantok,”
teppu Jesus uya.

Ettakkit Manatta
(Luke 13:24)

13“Ewontak kon ettakkl manatta yai, masaptila awenek mala manatta
molopai eke mala asanta mattantok yak anai, molopai tukkan kon

mukyamlo itawa tuutasan. 14Tlse ettakktt manatta molopai elekkwa
asanta mala wema'natok yak anai, molopai tukkan kon pen uya yepolo
mala,” teppu Jesus uya.

Yei Molopai Itepelu
(Luke 6:43-44)

15“Tuttuse ettak kon, ailon pen itekale yenpoikannan pak. Tok uyapu
mala apyaku'nokon kaalinilu kasa 1a tok usene mala polopo, tlise asa
ton kamo yamuk kasa tok wechi mala. 16 Tok ittu auya'nokon mala tok
nitkupit wind. Ama'na peichi itek wechi poi grape paikannan kappon
yamuk, waptila kalalaik na' itek mala fig pe tiwepetasen? 17 Mala kasa
nulanan molopai melunta yei mala waku pe tuwessen itepelu, tuse ita-
lumayippt yei wepeta mala ali pe. 18Nulanan yei wepeta ali pe pen
mala, molopai italumayippu yei wepeta waku pe pen. 19Yei waku pe
tiwepetasen pen mala tattasen molopai apok yak tenu'masen. 20Malapak
uchi iwalai pen itekale yenpoikannan ittu auya'nokon mala tok nukupu
wina,” teppt ya nala.

Eyittusak Uya Pula Man
(Luke 13:25-27)

21“Tamu'nawala la ‘Uyepulu, Uyepulu,’ tukaik uyesa'nai nan kappon
yamuk, wewomu Itepulu pe we'natok eptin po yak pen ma mala ta,
tuse Ukaipunu epun pon wettok i'che ku'nai nan neken wewomu mala.
22Tweyu uyassak yau, tukkan kon uya upak, ‘Uyepulu, Uyepulu! Kaatu
Maimu yenpoikappu ku ina uya ta eyesek yau, tukke ali akkwalt yamuk
yenpakkappt ina uya eyesek yau, molopai tensan yekkwa ton pen kupu-
ppt ina uya!’ te mala. 23Malayau nen uchi tok pak, ‘Eyittusak kon uya
pula man. Uwinapai itatak kon ali ku'nai nan amyamlo!’ te uya mala,”
teppu Jesus uya.

Asa'lon Kon Tapiii Yamiunnan
(Luke 6:47-49)

24“Malapak uchi, sala yamuk umaimu yetannan molopai yawala
tuwessan antikkyan na wechi mala pukkek kayik tak po tuwuk yamiu-
naippu kasa. 25Konok utappu pult pe, tuna u'mappti, molopai assetun
utasse'numuppu melunta pe tapui pona. Tuse iwekkawai'mappu pen
mala, masaptila tak po yamusak pak. 26 Tuise sala yamuk umaimu yetan-
nan molopai yawala tuwessan pen wechi mala pakko kayik wassak po
tuwuk yamunaippu kasa. 27 Konok utappt pulit pe, molopai tuna u'mappit
molopai assetun utasse'ntimuppt melunta pe taptii pona, molopai tapti
wekkawai'mappil. Asa pe kulu iwekkawai'mappii mala!” teppii Jesus uya.

Jesus Yapaikketi

28 Jesus wenukapuppu mala sala yamuk pak tuuselupa pak, molopai
tukkan kon kappon yamuk usenumenkasak kulu wechippti mala enupan-
tok ya pak. 29Masapula tok yenupappt ya mala tapaikkett ke molopai
ti'cha yamuk Law pak enupannan kasa pula.

Asa Kulu Ipippa Uchipitta
(Mark 1:40-45; Luke 5:12-16)

8 1Jesus wuttappu mala wik poi, malayau tukkan kon kappon yamuk

utappu ya'la. 2Malayau asa kulu pippa yepalan pokon uyapuppit
mala ipyak, tese'muyok iwenappu itemlotopo, molopai, “Uyepulu, uyipitta-
pai ewechi yau, uyipitta auya,” teppt ya. 3Jesus uya temyatli yenkappu
iwinakaik molopai yappatuppu ya. “Eyipittapai wessaik. Waku peichi
enaka,” tukaik yeikuppu ya. Tewinanpa mala yattai asa kulu ipippa
wenapptl wakil pe. 4Malayau Jesus uya ipak, “Ani'la pak kiisekamai,
tlise tossala paatele piyak itaka eyentoppe ya. Molopai Moses nekamappit
luppu antulu pe ituta euchipittasak yekama pe nen uchi tamt'nawolon
kon pak,” teppu.

Soicha Yamik Yepulu Yapyoto Uchipittappi
(Luke 7:1-10)

5Jesus welepansak pata Capernaum pona yau, Rome pon soicha yamitk
yesak uya iwakkatuppu molopai Jesus pawanattappu ya tupuikatta toppe
ya. 6“Uyepulu, uyapyoto sa' e'nek pe man iitokkassak pata po. Molopai
ipla kulu nutaimelunpayan,” tukaik. 7“Uta mala ipittase,” teppu Jesus
uya ipak. 8“Kane tawa, Uyepulu, uyuwuk tak auyapu pa wakl pen iula,
italumayipptu tawa. Eselupaka neken molopai uyapyoto wena mala
pali'yau,” teppt ya Jesus pak. 9“Iula nala mukkala eke ton yapaikketu
yokkoik itusak luppt, molopai soicha yamtik molo man uyo'non kon. Pusa
yapyontanai iula, ‘Itaka!’ tukaik, molopai tuutasen mukkala. Mukla pak,
‘Aikkal” tawon iuld, molopai tiiuyassen mitkkala. Molopai uyapyoto pak,
‘Sa ikukka, tawon iula, molopai iku'nai mukkala,” teppt ya Jesus pak.
10 Jesus usenumenkasak wechippti mala sala yetasak ttiuya yau, molo-
pai ta'lon kon pak, “Ailon kulu sala, sala yekkwa la ailon tetok yensak
uya pula man anu'la yau Israel po. 11Sala muttutaik! Tukkan kon uyapu
mala wei wepakkatok winapai molopai wei wewontok winapai molopai
Itepulu pe we'natok eptin po yau tok weleuta mala ata'lettase Abraham,
Isaac, molopai Jacob tawonnan pokonpe. 12Tuse mukyamlo itepulu pe
we'natok epuin po yau tiwessan yek pan kon yenu'ma mala ewalupattak
polopona, molo tok kalawli mala molopai titya kon kalalai'ma tok uya,”

tepptt Jesus uya. 13Molopai Jesus uya soicha yamuk yesak pak, “Emeikka,
molopai ailon mukayai'nuk wekkupti mala aponalok pe,” teppui. Molopai
itapyoto uchipittappu, mala yattai kulu.

Jesus Uya Tukkan Kon Ipitta
(Mark 1:29-34; Luke 4:38-41)

14 Jesus utappti mala Peter yuwuk tak, molopai molo itewoppu wechi
e'nek pe tekkwek po yeneppu ya, iwakkami'masak. 15 Jesus uya itemyatit
yappatuppu mala, malayau iwakkami'makapuppt. Molopai iwe'wuluu-
kappt, tok yeipa konekappu ya.

16 pata uko'mansak yau, kappon yamuk uya tukkan kon ali akkwall
yamilk yen ton nepiippi1 Jesus piyak. Ali akkwalli yamiik yenpakkappi
ya mala tumaimu ke molopai tamt'nawolon kon e'nek ton ipittappt ya.
17Sala kupuppt ya mala Kaati Maimu yenpoikanai Isaiah uselupappt
kasa iwekkuttoppe.

“Mukkala uya ina ye'netut yanumuppu

molopai ina yepalan yalapptu ya mala,” teppu ya kasa.

{ISA 53:4}

Jesus Ya'lon Pe We'na Yeselu
(Luke 9:57-62)

18 Jesus uya tukke kappon yamuk yensak tliuya tuwoi yau, tuna latoi
pona tuutatok kon pe yekamappt ta'lon kon pak. 19Law pak enupanai
uyapuppu mala Jesus piyak, “Enupanai, aya'la uta mala i'naila la auta
yau,” teppu ya. 20 Jesus uya yeikuppt, “Maikan yamuk mukyamlo teuta
kenan kon, molopai tolon yamuik mukyamlo tipon kenan kon, tuse Kayik
Mumu mukkala iwalakkattok patassek pun,” tukaik. 21 Ttiulon ya'lon
kon tonpa uya, “Uyepulu, masa wapiya utai'che ukaiptinit wu'nattase,”
teppu. 22“Uya'la aikka, tawa iweli'chak kon takapu kon wu'nattai,”
tukaik Jesus uya yeikuppu.

Jesus Uya Melunta Assetun Yeleutaniipu
(Mark 4:35-41; Luke 8:22-25)

23 Jesus wenukuppt mala kanau yak, molopai inenupa ton utappt
ya'la. 24Mala pe la asa pe assetun utasse'numupptt mala tuna po, molo-
pai chipa'chipa uya kanau waputtappu. Tuse Jesus we'nunsak wechippu
mala. 25Inenupa ton utapplt mala ipyak molopai yenpakappu tok uya.
“Ina ipuikattaka, ina Yepulu! Mattan pe man!” teppu tok uya Jesus pak.
26“ya'la peichi iwechi pak ewettalipasak kon mala? Attu'mula kulu ailon
tetok auya'nokon man!” tukaik Jesus uya yeikuppu. Malayau iwe'wuluu-
kappti, assetun molopai chipa'chipa weleuta toppe ikuptippti ya, molopai

19 MATTHEW 8, 9

mala yamuk watti'nappu. 27 Tami'nawolon kon usenumenkasak wechi-
ppu mala. “Ya'la yekkwa la ken uchi pusala kayik? Assetun na molopai
chipa'chipa la wettok imaimu yawala!” teppu tok uya.

Asa'lon Kon Ali Akkwali Yen
(Mark 5:1-20; Luke 8:26-39)

28 Jesus uyapuppu mala Gadara pona pata tuna latoi winon yak, molo-
pai asa'lon kon kayik yamuk uluwaik yamuk yapai iwepakkasak kon
uya iwakkatuppu mala. Pusamlo kayik yamuk yau ali akkwalt yamuk
wechippt mala, molopai asa pe tok wechippti, malapak anti'la uta mala
asanta tawa yesellikek ptla iwechippti. 29 Asse'ne kulu tok wentaime-
ppu, “Ya'la pe ina wechi i'che messan, Kaatt Mumu? Ina talumattase na'
auyassak mala ina weyu wapiya?” tukaik. 30Mei kulu ptula tukkan kon
puuluku yamilk wechippit mala tiuta'letta kon pak. 31 Ali akkwalll yamitk
uya Jesus pawanattappu mala, “Ina yenpakka auya yau, ina yeunokka
puuluku yamuk yak,” tukaik. 32“Itatak kon,” teppt Jesus uya. Malapak
tok utapptt molopai tok wewomuppu puuluku yamiik yak. Tamir'nawala
puuluku yamuk utappt aitun pe aiko yai tuna kak molopai tok unalappt.

33Puuluku yamuik mainanpannan ntissan utappl mala aitun pe pata
pona, molo tok uya mala tamtu'nawala ipantomu luppt yekamappu,
molopai nala mukyamlo kayik yamuk ali akkwaltt wechippt yau lussan
na pantom. 34Malapak tamt'nawolon kon mala pata yawon kon utappu
Jesus wakkasse. Molopai yensak ttuya'nokon yau Jesus pawanattappt
tok uya tupata kon nantoppe ya.

Jesus Uya Iitokkassak Kayik Ipitta
(Mark 2:1-12; Luke 5:17-26)

9 1Jesus wenukuppti mala kanau yak, molopai iwuklatuppt ila-

toi pona molopai iyapuppu tupata yak. 2Molo kayik yamuk uya
iitokkassak kayik nepuppu mala, aittoupe itekkwek po. Jesus uya eke
pe ailon tetok tok uya wechi yeneppu mala, molopai iitokkassak kayik
pak, “Emeluntataka, Umu! Amakuyi pak usentuppansak man,” teppu.
3Malayau Law pak enupannan tonpa yamtik uya ttiklottau'nokon, “Puisala
kayik ntuselupayan Kaatli winakaik!” teppt. 4Jesus uya tok usenumenka-
tok ittupplti mala molopai, “Ya'la peichi iwechi pak ali pe eusenumenka
kon mala eyewan kon yau?” tukaik tok yekamappoppt ya. 3“Sa'man pe
ma'le ken na', ‘Amakuyi pak usentuppansak man,’ te nai, wapula ka',
‘E'wuluukaka molopai asaka,” te lakku 1u? 6Kayik Mumu wechi iwema-
kuimasak pak usentuppantok yapaikketu yesak pe non po ittu kon pa
‘E'wuluukaka, eyekkwek yantnka molopai emeikka!’ te uya sala iitok-
kassak pak,” tepptu Jesus uya. 7Kayik we'wuluukappti mala molopai

The New Testament in Patamuna of Guyana, 2nd ed. © 2011, Suriname Bible Society



MATTHEW 9 20

iwemeikuppt. 8Yensak tliuya'nokon yau, kappon yamuk wettalipappu
mala, molopai Kaattu yapulappu tok uya kappon yamuk yemyak sala
yekkwa apaikkek tultu ya pak.

Jesus Uya Matthew Ka'ma
(Mark 2:13-17; Luke 5:27-32)

9Jesus uya mala pata namappt, molopai tiuta yau pulayatta pili'nai
Matthew itesek yeneppu ya, tuwe'wotokomatok patassek yau iwechi.
“Uya'la aikka,” teppu ya ipak. Malayau Matthew we'wuluukapptt molo-
pai ya'la iitappu.

10 Jesus uta'letta ittwuk tau tuse, tukkan kon pulayatta pili'nai nan
molopai ali ku'nai nan uyapuppu, Jesus molopai inenupa ton pokon-
pe tok uta'lettappt. 11 Pharisee yamuk tonpa yamuk uya sala yeneppu
mala, molopai Jesus nenupa ton yekamappoppu tok uya, “Ya'la peichi
iwechi pak eti'chayi kon uta'letta mala ptulayatta pili'nai nan molopai
ali ku'nai nan pokonpe?” tukaik. 12Jesus uya tok yetappu mala molopai
tok yeikuppti ya, “Pali'yawon kon na kappon yamiik wechi ipittanai i'che
pen mala, tuse e'nek pe neken tuwessan wechi i'che. 13Itatak kon uchi
molopai sala Kaattt Maimu nekama pak esenupatak kon, ‘Usentuppantok
i'chelok iula kamo tult tupottasen pe i'chelok pen.” {HOS 6:6} Masaptila
wakl ton na tunamasan kappon yamuk ka'mase uyassak pen sala, ttise
ali ku'nai nan lakku ka'maik uyassak,” tukaik.

Tuuta'lettdaik Piula We'natok
(Mark 2:18-22; Luke 5:33-39)

14Malayau John Enpataukanai nenupa ton uyapuppu Jesus piyak,
molopai tok uya yekamappoppu, “Ya'la pe ken iwechi pak ina molo-
pai Pharisee yamuk tuiuta'lettaik ptla tiwessan ttulon yattai'ne ttse
enenupa ton ttuta'lettaik ptula tuwessan pen kulu?” tukaik. 15Jesus
uya yeikuppt, “Tuwemali'masan nuka'massan uta'lettatok wechi ken
na' pokoi pe ema'non tayappu woton wechi molo tupyau'nokon tuse
pe mekamayatau? Kane! Tluse pata weyu uyapu mala tok winapai
tuwemali'masen kayik mokkatok yattai, molopai nen uchi tok wechi
mala ttuta'lettaik pula.

16“Pon poippa pa'chi'ma emennak kuyalikku pukku lippt ke ant'la
uya pen mala. Masapula mala yekkwa ke ipa'chi'masak mala pon poippa
poi tuwekalakasen molopai eke peiwa yeutattanai. 17 Waptila emennak
wain yemaika yapulasak luppt iten yak ant'la uya pen mala. Tkussak
ya yau, iten we'mo mala molopai nen uchi emennak wain wekkwamt,
molopai iten umatta. Tuse lakku emennak wain temaikasen emennak
iten yak, molopai asaklama wakl pe mala yamtuk wechi mala.”

Nossan Jesus Pon Yapa'naippu
(Mark 5:21-43; Luke 8:40-56)

185ala te Jesus uya tok pak tuse, Jew yamuk wepilittok itak yesak
uyapuppu mala Jesus piyak, tese'muyok iwenappt itemlotopo molopai
ipak, “Uyenchi nelippassan, tuse aikka eyemyatu inonkatanikka ipona
molopai nula iwena mala,” teppt ya. 19Malapak Jesus we'wuluukappt,
ya'la iitappu molopai inenupa ton utappu ya'la.

20Mala yattai nossan asa pe tiumunta pak iwessak 12 pe kili'chimo'chi,
uyapuppu mala Jesus mupoi wina molopai ipon yepi yappatuppu ya.
21Tiyiwala, “Ipon neken na yappassak uya yau uchipitta,” teppu ya.
22 Jesus welattappli molopai yeneppt ya, molopai, “Emeluntataka, uyen-
chi! Ailon tetok auya uya eyipittasak man,” teppu ya ipak. Mala yattai
nossan uchipittappu mala.

23 Jesus wewonsak itepulu yuwiik tak yau. Wai taulinpannan yeneppt
ya mala, molopai tiusewankono'masan wentaimepatti. 24“Epakkatak kon!
Uli'chan weli'chak pen mala, tuse iwe'nunsak neken!” teppt ya. Tuse
tok waklappt Jesus pak. 25Kappon yamuk wepakka tlipo, iwewomtipptt
molopai uli'chan yemyatu pak ya'chippt ya, molopai iwe'wuluukappu.
26Sala pantomu yekalinpappti mala tami'nawala mala pata yawala.

Asa'lon Kon Enpunon Uchipitta

27 Jesus uya mala pata namappu mala, molopai iita tuse asa'lon kon
enpunon kayik yamuk uya iwenaimappu, “Ina pak esentuppaka David
Mumu!” tukaik tok wentaimeppti. 28 Molopai Jesus utasak tapti tak yau,
asa'lon kon enptinon uyapuppu ipyak, molopai tok yekamappoppu ya,
“Ikupt uya yeseltikek na' iwechi pak ailon mukayatau?” tukaik. “Ewaik,
ina yepulu,” tukaik tok uya yeikuppit. 29Malayau Jesus uya tok yenu ya-
ppatuppu molopai tok pak, “Tawaichi nekkupti ailon teppt auya'nokon
kasa!” teppu. 30Molopai tok yenu utakkokappu mala. Jesus uya melunta
pe, “Anil'la pak sala kiisekamatau!” teppit. 31 Tiise tok utappit molopai Jesus
nukupuppt lupptu yekamappu tok uya tami'nawala mala pata yawala.

Jesus Uya Tuuselupasen Pen Kayik Ipittappu

32Tok uta tuse ttulon kon kappon yamiik uya kayik nepuppu mala
Jesus piyak. Tuuselupasen pen, masapula ali akkwalt wechi yau pak.
33Ali akkwalil yenpakkasak ya pe, kayik uselupappit nen uchi mala.
Tamu'nawolon kon usenumenkasak wechippt. “Sala yekkwa la yensamokon
ptila man Israel yau,” teppit tok uya. 34Tuse Pharisee yamiik uya, “Ali
akkwalt yamuk yepulu uya mala ilepa melunta ke tok yenpakka toppe

ya,” teppu.

Jesus Usentuppa Kappon Yamiik Pak

35Mala yattai Jesus utappu mala tamu'nawala eke pata molopai
echikili ton pata yamuk kaklanpa pe. Kappon yamuk yenupappt ya tok
wepilittok itak tau, waku itekale itepulu pe we'natok yekale yekamappt
ya tok pak, molopai kappon yamuk ipittappu ya, ya'la yekkwa la palan
molopai tok ye'netli yapai. 36Ilina kappon yamuk yene ttiuya yau, Jesus
usentuppappt tok pak, masaptla tok utaimelunpasak molopai ipuikatta-
nai pula tok wechi pak, kaalinilu yamuk itesak ptinon kasa. 37 Malapak
ta'lon kon pak, “Eke pe kulu tipili'chen man, tuse tukke ptla ipili'nai
nan man. 38Tipili'chen yesak ipawanattatak kon tukkeiwa ipili'nai nan
yeunottoppe ya,” teppu ya.

Jesus Uya 12 Pan Kon Yeunoko
(Mark 3:13-19; Luke 6:12-16)

10 1Jesus uya 12 pan kon tunenupa ton ka'mapptt mala tupyak.

Molopai tok lepappt ya melunta ke, ali ton akkwalti yamuk
yenpakka toppe tok uya, molopai ya'la yekkwa la palan molopai e'nek
ipitta toppe tok uya. 2Sala yamuk uchi mala teunossan yesek. Wapiyalok
mukkala Simon, Peter itesek, molopai itonpa Andrew, James molopai yakon
John, Zebedee munka yamuk, 3Philip molopai Bartholomew, Thomas
molopai Matthew pulayatta pili'nai, James, Alphaeus mumu, molopai
Thaddaeus, 4Simon, Zealot molopai Judas Iscariot, Jesus yeimipponai.

12 Pan Kon Teunossan Nitkupi
(Mark 6:7-13; Luke 9:1-6)

SJesus uya pusamlo 12 pan kon yeunokoppu mala suwa tukaik tok
tupanamase. “Kutatau ttiulon kon kappon yamuk, Jew yamuk pen pata
yak waptila Samaria pon kon pata yak. 6 Tuse lakku itatak kon iitassak
kon kaalinilu yamiik walainon Israel pon kon piyak. 7 Auta kon pe, ‘Itepulu
pe we'natok epuin po wechi mei pula,” mekamataik,” teppu Jesus uya.
8“E'mek ton mipittataik, iweli'chak kon muwuluukataik, asa kulu pippa
yepalan pokon kon mipittataik, molopai ali ton akkwalti yamuk men-
pakkataik. Te'mase pula yeposak auya'nokon man, malapak me'lepataik
te'maik ptla. 9Kolu waptla chiltipa waptila kalukuli pulayatta kusatau.
10paiki kuisatau auta kon yau, waptila asa'la pon klisatau, waptila puitassa
waptla tekessen. Tuwe'wotokomasen mukkala tulepasen yek.

11“pata pona autasak kon yau, ant'la tipyau aku'nai'nokon yek muwa-
taik, molopai ipyau mettaik mala pata nama auya'nokon ponala. 12Tapui
tak ewewomt kon yau, ‘Echitonpa pe we'natok wechi apyau'nokon mala,’
miutkataik. 13Kappon yamuk mala taptii tawon kon uya ayanumu kon yau,

tawa echitonpa pe we'natok tok piyau nechii, tise ayanumu kon tok uya
pula iwechi yau, tawa echitonpa pe we'natok nennappoi apyaku'nokon,”
teppl Jesus uya. 14“Molopai kappon yamuk tuwuk kon tawon kon,
waptila pata uya ayanumu kon pula iwechi yau, waptla eyeta tok uya
pula iwechi yau, mala pata munantaik molopai non mutu'metaik atta
kon poi. 15Ailon kulu sala, Ittuntok Weyu yattai Kaatu usentuppa mala
eke peiwa Sodom molopai Gomorrah pon kon pak, mala pata yawon kon
kappon yamuk pak tliusentuppa yentai!” teppt Jesus uya.

Tuuyassen Talumattantok
(Mark 13:9-13; Luke 21:12-17)

16“Yetatak kon! Kaalinilu yamuk kasa eyeunoko kon uya sala tukkan
kon asa ton kamo yamuk kulottak. Pukkek peichi mettaik akai yamuk kasa
molopai ali punon wakokkwa yamuk kasa. 17 Enpen mentaik, masaptila
kappon yamuk wechi mala molo aya'chi kon woton molopai ayala kon
woton potolit yamitk yemlotopona, molopai tok uya eyippoppatu kon mala
tuwepilittok kon itak tau. 18 Upakansau enepit kon mala kin yamutk molopai
koptuna yamuk yemlotopona, waku itekale yekama kon pa tupakiu'nokon
molopai ttiulon kon Jew yamiik pen pak. 19Tok uya enessak kon eyittutok
kon pe yau, ya'la te uya lussa' uchi sala ko tukaik kataimelunpatau wapila
ya'la kasa uselupa ktikatau. Iweyu uyassak yau, euselupatok woton ke elepa
kon mala. 20Masapiila euselupatok wechi mala amala pe piila. Akaiptinit
kon Yakkwalti winapai iyapu mala, ayai'nokon iichelupa,” teppit Jesus uya.

21“Takon yeimippo mala ilui uya iwatoppe, molopai ikaiptintt uya
tumunka yeimippo, mule yamuk uya tusan kon molopai tukaipunu kon
yentaika mala molopai tok tuilu tok uya tok watoppe. 22Tamu'nawolon kon
uya eyeya'noma kon mala upakansau. Tuse mukkala ailon pe tuwessen
iwenukapu tepose weptiikatta mala,” teppt Jesus uya. 23“Molopai ata-
lumatta kon tok uya tewinan pata yau yattai mepetaik ttiulon pata yak.
Ailon kulu sala, tamt'nawolon pata yamuk Israel yawolon kon yaletukka
auya'nokon pen mala, Kayik Mumu uyapu wapiya.

24“Tenupasen mukkala titi'chayi yentaino la pen. Apyoto mukkala
tepotolll yentaino la pen. 25Eichila ma iwechi mala tenupasen wechi
tenupanai kasa yau ta molopai apyoto wechi tepotolu kasa yau. Tapui
yesak wechi Beelzebul pe yau mala yentai nen uchi ituwuk tawon kon
wechi mala!” teppu ya.

Miikkala Ipak Usenalippantok
(Luke 12:2-9)

26“Kappon yamuk pak kesenalippatau. Ya'lala iwaputtasak nai'nuk
wapukka mala, molopai tamt'nawolon tonantau nai'ntik ittu mala.

27 Ewalupattau tekamayai'nik mekamataik weinai, molopai enetappu
kon amak yai, mekamataik tapui ipu poi. 28 Kesenalippatau mukyamlo
esak wannan tuse akkwalli wannan pen pak. Tuse lakku esenalippatak
kon, mukkala asaklama esak molopai akkwalti mattanti'nai apok patassek
yau pak. 29 Asa'lon kon tolon yamuk likkwa ye'manai ku mala tewinan
nukkwa pulayatta pun ta. Tuse tewin na tok tonpa wepuka non pona
akaiptinti uya ittu pula pen mala. 30Molopai appai kon ptuipok 1a ittusak
mala tamu'nawala. 31Malapak uchi kesenalippatau, epekkek ton kulu
amyamlo tukkan kon tolon yamuk lukkwa yentaino kon!” teppu Jesus uya.

32“Anii'la uponalok pe tiwechi yekamanai ayupo, yekama uya nala
mala Ukaiptinti epun pon yemlotopo, ‘uponalok kon mikyamlo’ te uya.
33Tuise ant'la uponalok pe tuwechi yekamanai pen ayupo, yekama uya
Ukaipunu epun pon yemlotopo, ‘uponalok kon pen mukyamlo’ te uya
mala,” teppu Jesus uya.

34“Echitonpa pe we'natok nessak uya non pona pe kluisekamatau.
Echitonpa pe we'natok nessak uya pen sala, tuse kasupala nessak uya.
35Uyassak sala

‘asa pe walawoti'chi yamuk wettoppe tukaipunu kon

winakaik,
asa pe ema'nomi'chi wettoppe tusan kon winakaik,
asa pe passe pe tuwessan wettoppe tewoppu kon winakaik.
36 Kappon yeyaton wechi mala itonpa yamuk kulu
ktlottapaino pe.” {MIC 7:6}

37“Ani'la tikaipiint wapiila tlisan piniinmanai uyentai mikkala
wechi mala uponalok yek pe piila. Anit'la timu wapiila tenchi ptintinma-
nai uyentai wechi mala uponalok yek pe piila. 38 Anit'la tiinala pulusuk
yanunnai pen molopai uye'mapputawa tuutasen pen mukkala uponalok
pen. 39Anl'la takkwalll ku'nai tiiponalok pe uya ila'chima mala. Anii'la
takkwalt la'chimanai upakansau uya yepolo mala,” teppu Jesus uya.

E'mantok
(Mark 9:41)

40“An{I'la ayaniinnai'nokon uya uyaniimit mala. Molopai anii'la
uyaniinnai uya miikkala uyeuno'nippli yaniimit mala. 41 Anii'la Kaatit
Maimu yenpoikanai yanunnai, masaptla imaimu yenpoikanai pe iwe-
chi pak uya mala mukkala yepeppu yepolo. Molopai ant'la i'che Kaatu
wettok ku'nai yanunnai masapula mala kasa iwechi pak uya mala
mitkkala yepeppit yepolo. 42Ani'la elekkwa uya'lon kon tonpa woppa-
naippt i'nakkenan tuna ke tewin nukkwa 1a, masapula uya'lon pe
iwechi pak, ailon kulu sala mukkala uya tepeppt la'chima pen mala,”
teppu Jesus uya.

Jesus Molopai John Enpataukanai
(Luke 7:18-35)

1 1 1Sala yamuk enupantok tulu tliuya 12 pan kon tunenupa ton

pak yenuka'nuissak ttuya yau, Jesus uya mala pata namappu
molopai iitappu kappon yamuk yenupase molopai itekale yekamase tok
pata yamuk Galilee yawolon kon na yau.

2Patiki'chi tau echii'ma Christ wotokoyi yekale yetasak ttiuya yau,
John Enpataukanai uya, tunenupa ton tonpa yamuk yeunokoppt ipyak.
3“Ina pak yekamaka, amala ken na' mtikkala, waptila ka' titulon mamuku
ina uya mala 1t?” tukaik Jesus yekamappoppt tok uya. 4Jesus uya tok
yeikuppt, “Ennappotak kon molopai John pak metayatai'nuk molopai
menyatai'nik mekamataik,” tukaik. 3“Enpun pata yenyan. Tiusasen pen
niisayan. Asa kulu pippa yepalan pokon kon uchipittasak man. Panattappan
netayan. Molopai iweli'chak kon wuluukasak man. Molopai wak itekale
yekama man entuppa'no kon pak. é Tuutauchinpasen mukkala kappon
upak kasei tetok ya ptin,” teppt Jesus uya.

7 John nenupa ton wennappo tuse Jesus uya tukkan kon kappon yamitk
yelupappt mala ipak, “Wontaik yak John piyak autasak kon yau ken,
ya'la yene auya'nokon pak enpen mettantau? Wanak wepeima assetun
yau? 8Ya'la yense ken mutatantau? Kappon wepontasak ka' wakl pon yak
yense lu? Kappon yamuk mala kasa wakl pe tiwepontasan mukyamlo
kin patassek yau tiwemassan! 9 Yekamatak kon upak, ya'la yense ken
mutatantau? Kaatti Maimu yenpoikanai? Ewaik, apaktu'nokon tekama-
yaik, Kaatli Maimu yenpoikanai yentaino mentantau. 10Masaptla John
mukkala Kaatu Maimu yau iwe'menukasak uselupappu ipak luppt,

‘Puisalaichi mukkala umaimu yekamanai,

yeunoko uya mala awapiya asanta konekase aponalok pe,’

tukaik. {MAL 3:1}

11“Ajlon kulu sala, John Enpataukanai mukkala eke kulu, ant'la
iwemassak luppu yentaino. Tuse mukkala assa'mula nai'nuk itepulu pe
we'natok epuin po motau wechi mala itentai. 12John uya tekale yekama-
pplu motapai sala tepose Itepulu pe we'natok eptin po wettalumattasak
man asa ton ke molopai asa ton kayik yamuk wechippti imokkai'che man
teka'nonkaik.f 13 Tamu'nawolon kon Kaattit Maimu yenpoikannan molo-
pai Law, uselupappu mala John wechi molo yawala'ne. 14Molopai tok
nekama itekale yanumu auya'nokon yau, John mukkala Elijah, tuuyapu
woton. 15Yetatak kon uchi, tiipana ke ewechi kon yau!” teppti Jesus uya.

f11:12 Waptila Kaatli wettok itepulu pe yak kappon yamuk wewonsak man masaptila
i'che kulu tiwechi kon pak molopai alikyek pe tiiwessan uya yeposak man te ya pe
iwechi.

16“yYa'la kasa ken salape nai'nanntik kappon yamuk wechi te uya?
Mule yamuk wenkalu makitti tau kasa tok man. Tok wentaime tuitonpa
kon yamuk pak, 17‘Wemali'mansak yelemu taultinpai ina aponalok kon
pe, tuse amanant kon pun! Uluwaik tult yelemu pak ina nuselenpai, tise
akalawu kon pun!” tukaik,” teppt Jesus uya. 18“John uyapupptt mala,
molopai iita'lettappt molopai tinchisen inchippt ya pen, molopai tok uya,
‘Ali akkwalit wechi mala yau,” teppit. 19Kayik Mumu uyapiippii, molopai
iita'lettapptt molopai tinchisen inchippt ya, malayau tamu'nawolon kon
uya, ‘Eke pe ttuta'lettasen muikkala molopai tuwettinsen, pulayatta pili'nai
nan molopai ali ku'nai nan wechiyakon,” teppul. Pukkek pe we'natok mala
ttusensen ailon pe inkupt wina,” tepptt Jesus uya.

Ailon Tawonnan Pen Kappon Yamitk
(Luke 10:13-15)

20Malayau Jesus wepyattapplt mala kappon yamtik, tensan yekkwa ton
pen kuptppu tliuya ipyau lussan yaulama pak, masaptula kappon yamuik
molonkonna welattasak tiimakuyi kon winapai piila iwechi pak. 21“Asa
pe iwechi mala apona, Korazin pon kon! Asa pe nala iwechi mala apona,
Bethsaida pon kon! Masaptila tensan yekkwa ton pen kussak Tyre pon
kon molopai Sidon pon kon ponalok pe ayau'nmokon iwekkussak ltuppu
wekkussak yau, pena nen sala tok wepontappt eppaino pon chippopa'nai
yak, molopai ulumlappa sululukkappu tok uya eppaino tupona'nokon
tumakuyi kon winapai tuwelattasak kon yekama pe! 22Tuse tekama-
yaik apaku'nokon Ittuntok Weyu yattai usentuppantok wechi mala eke
peiwa kappon yamuk Tyre molopai Sidon pon kon pak, apaku'nokon
usentuppantok yentai! 22 Amyamlo nen, Capernaum pon kon! Anama kon
peichi mekamayatau? Eyenu'ma kon mala i'nawon aiko yak! Masaptla
tensan yekkwa ton pen ikussak lupptu aklottau'nokon kussak Sodom
po yau, molo sala iwechippli eppaino sala tepose! 24Tluse tekamayaik
apaku'nokon Ittuntok Weyu yattai usentuppantok wechi mala eke pei-
wa Sodom pak, apaku'nokon usentuppantok yentai!” teppu Jesus uya.

Aittak Kon Upyak Alakkasse
(Luke 10:21-22)

25Mala yattai Jesus uya wateppu, “Ukaipunti, epin molopai non
yepulu! Tenki ukayaik apak. Masaptla pukkek ton molopai iichenupasak
kon winapai anonamuppu yenpoikasak auya, mule yamuk yemyak pak.
26 Ewaik, Ukaipuint, sala kasa ayauchinpanai pe iwekkupu i'che ewe-
chippt luppu sala.

27“Ukaipiinil uya ulepasak mala tamir'nawolon ya'lala ke. Anir'la
Imu ittunai ptila iwechi mala tuse Ikaipunu neken, molopai ant'la ptla

iwechi mala Ikaipunu ittunai tuse Imu neken, molopai mukyamlo ipak
Imu wettok enenpoikapai,” teppu ya.

28“Upyak aittak kon, tamu'nawald amyamlo eme'nek lootl yala
pak iichetakkasak kon, molopai elepa kon uya mala walakka'natok ke.
29Uyapyoto pe ettak kon, molopai uwinapai esenupatak kon. Masaptla
tiusentuppasen iula molopai assa'mun iula uyeselu yau. Molopai ayak-
kwaltt kon walakkattok yepolo auya'nokon mala. 30 Uyapyoto pe we'na
mala sa'man pen, molopai ulootityi mala a'wono,” tepptu Jesus uya.

Walakka'natok Weyu Yepulu
(Mark 2:23-28; Luke 6:1-5)

1 2 1Mala yattai Jesus utappt mala paali yekkwa kulottawa

walakka'natok weyu yattai. Ya'lon kon wapakkassak wechi-
ppu mala. Malapak tok wessa'moluikappt paali paika pak itonpa pe'ne
molopai inapluppu tok uya. 2Sala yensak tliuya'nokon yau, Pharisee
yamuk uya Jesus pak, “Masa yenka, ina yenupatok yawala pula mala
sala kuptt walakka'natok weyu yattai enenupa ton uya wechi!” teppti.
3Jesus uya tok maimu yeikuppt, “David nukuptuppt luppt ken na' ta'lon
kon pokonpe tuwapakkassak kon yau yennai nan pen amyamlo? 4Iitappu
Kaatti yawuk tak, molopai Kaatti yemyak ittsak luppt pulomu pusak
napuppu ya ta'lon kon pokonpe, Law yawala ptla, Kaatti yuwuk tau
neken tuwe'wotokomasan kussak ina'nai nan pe tuse,” tepptu Jesus uya.
5“Waptla yene ken na' uchi auya'nokon pun Law yau, walakka'natok
weyu kaichala paatele yamuk uya mala wei ikkwappatuppu, tuse ali
kussak la tok uya pe iwechippu pen? 6Tekamayaik apaku'nokon, tala
man eke liiwa mala Kaatli yuwlk yentaino. 7Kaatli Maimu mala, ‘Kamo
ipotta toppe itusak i'che ptila wessaik, tlise usentuppantok i'che wessaik,’
tawon. Sala uya ya'la te ittu auya'nokon yau, kappon yamuk ali ton pen
yaulama auya'nokon pen sala eppaino. 8Masaptila Kaati Mumu mukkala
Walakka'natok yattai yepulu,” tepptu Jesus uya.

Kayik Iwaiputasak Itemyatu
(Mark 3:1-6; Luke 6:6-11)

9Jesus uya mala pata namappu molopai iitappu tok wepilittok itak
tak. 10Kayik wechippt mala molo iwaiputasak itemyatti. Molo kappon
yamuk wechippti mala ali pe Jesus winakaik eselupapaino kon. Malapak
tok uya yekamappoppti, “Ina yenupatok yawala pula ken na' iwechi
mala Walakka'natok yattai ipittan yau?” tukaik. 11Jesus uya yeikuppt,
“Ya'la pe ken iwechi atonpa kon wechi tewin kaalinilu yesak pe molopai
iwepukasak i'nawon non yakasak yak Walakka'natok Weyu yattai yau?
Ya'chi ken na' auya'nokon molopai imokka auya'nokon pen? 12Kappon

nen mukkala kaalinilu yentaino! Malapak uchi, kiyenupatok kon mala
kuku'nai'nokon anu'la puikatta toppe Walakka'natok Weyu yattai,”
tukaik. 13Malayau nen uchi kayik pak, “Eyemyatti yenkaka,” teppu ya.
Temyatu yenkappt ya molopai itemyatt uchipittappu waku pe ilatoi
kasa. 14Pharisee yamuk utapptt mala molopai tok uselupappt ya'la kasa
la Jesus watok ttuya'nokon pak.
15Tttu tuuya pak, Jesus utappu mala pata yapai, molopai tukkan
kon kappon yamuk utappu ya'la. Tamu'nawala e'nek ton ipittappu ya.
16 Molopai “Tlise Anii'la pak kityekamatau,” teppl ya tok pak. 17Sala
kupuppt ya mala Kaattt Maimu yenpoikanai Isaiah uselupappt, mala
kasa iwechi mala tukaik, kasa.
18 “puisalaichi mukkala uyapyoto unantimuppt.
U'nun kulu mukkala, utauchinpatok ipak.
Uyakkwalu tulti uya mala ipona.
Molopai ittuntok uya yekama ya mala tamu'nawolon kon pak
Jew yamuk pen pak,” tawon.
19 “Tichaulama waptila iwentaime 1a pen mala.
Ani'la uya imaimu yeta pen mala asantau.
20 Jichei'mesak palau ikkwatt ya pen mala,
molopai mala lukkwa tuuyassen lanppu ya'ntupu ya pen.
Mala kasa iwechi mala iwalai wekkuttoppe.
21 Molopai kappon yamuk Jew yamuk pen uya
enpen tuwettok kon tulti mala itesek yau,” tawon. {ISA 42:1-4}

Jesus Molopai Beelzebul
(Mark 3:20-30; Luke 11:14-23)

22Malayau kappon yamuk uya kayik nepuppu Jesus piyak. Enptla
iwechippti molopai iichelupa piila, masaptla ali akkwalt wechippt yau.
Jesus uya kayik ipittapptt mala iichelupa toppe molopai pata yentoppe
ya. 23Tamu'nawala kappon yamiik usenumenkasak wechippti mala, Jesus
nukupuppu pak. “David mumu laichi pusala?” tukaik tok usekamappo-
ppil. 24Sala yetasak tiiuya'nokon yau Pharisee yamiik uya yeikuppii, “Ali
akkwalti yamuk yenpakkanai mukkala masaptla tok yepulu Beelzebul
uya mala kuttoppe tiiuya melunta ke tulepa pak neken,” tukaik. 25 Jesus
uya tok usenumenkatok ittuppti mala molopai tok pak, “Ya'la yekkwa la
pata yau tuwemassan kappon yamuk, wepantakasak tuwepanta'matok
kon pe, wemattok tachin pe pula iwechi mala. Molopai eke pata waptila
tapui tawon kon wepantakasak tiwepanta'matok kon pe wemapt tamukke
pen mala. 26Settan uya Settan yenpakka yau, iwepantakasak mala. Ya'la
kasa ken itepulu pe iwettok wechi melunta pe. 27Ali akkwalii yamitk
yenpakka uya, Beelzebul meluntalli yai yau. Aniik wina nen ken aya'lon

kon tok yenpakkannan? Malayau mukyamlo wechi mala suwa messaik
tawonnan pe apak! 28 Tuise Kaatl Yakkwalu yai ali akkwalt yamuk yen-
pakka Uya yau, Kaatu wettok Itepulu pe uyassak man apyaku'nokon.

29“Melunta kayik ytwtk tukkwasse anti'la wewontok itemamin yamuk
yase ptila iwechi mala, tuse wapiya neken melunta kayik yaulonpassak
tiuya yau ikuptt ya mala. Mala yattai lakku itutwuk tawon pak ilapuma
ya mala.

30“Anir'la uponalok pe piila nai'nitk mitkkala uyeya'nomanai. Anii'la
upuikattanai pen ipilipti pak mukkala ita'ntu'nai. 31 Malapak tekamayaik
apaku'nokon. Kappon yamuk makuyi pak usentuppan mala molopai
tuwe'namaik ptla ali pe tok uselupatok pak. Tluse ant'la tiwe'namaik
pula ali pe iichelupasak luppt Wakt Akkwalti winakaik pak usentuppan
pen mala. 32Anir'la Kayik Mumu winakaik tliuselupasen pak usentuppan
mala. Tuse ant'la Waku Akkwalt winakaik ttuselupasen pak usentuppan
pen mala, salape, wapula tawalala,” teppu Jesus uya.

Yei Molopai Itepelu
(Luke 6:43-45)

33“Waku melunta yei yesak pe ewechi kon mala waku itepelu yepo-
lo kon pa. Italumayippt yei yesak pe ewechi kon yau ali itepelu yepolo
auya'nokon mala, masapiila yei mala tiittusen itepelu wina. 34Akai yamiik,
atta ken uchi wakt pe euselupa kon ali pe echii'ma'nokon? Masaptla
ewan yawon yekamanai mala muta. 35Waku kappon mukkala waku ton
yenpakkanai waku pe tewan wechi yapai molopai ali kappon mukkala
ali ton ne'nai ali tewan yawon yapai,” teppu Jesus uya.

36“Molopai sala tekamayaik apaku'nokon. Ittuntok Weyu yattai
tamu'nawolon kon uya mala ali pe tuttuse pula ttuselupappu kon yeka-
ma. 37 Masaptla amaimuppt kon yapula mala eyittutok kon ike pe, wakit
pe ewechi yekamanai pe waptila ali pe ewechi yekamanai pe,” teppu
Jesus uya.

Ya'la Ken Ittu Jonah Wina
(Mark 8:11-12; Luke 11:29-32)

38Malayau enupannan Law pak tonpa yamtik molopai Pharisee yamuk
tonpa uya, “Enupanai, tensan yekkwa ton pen kupl auya enenpai ina
man anuk pe la ewechi yekamanai pe,” teppt.

39“Ali ton molopai ailon ton pen mitkyamlo tensan yekkwa ton pen
kuttoppe yekamapponnan! Ikupti pen mala tlise Kaatit Maimu yenpoikanai
Jonah pak neken iwekkussak luppti yekama mala. 40Jonah wechippt eke
molok lotta yau asoliwau wei molopai asoluwau ewalupa, mala kasa lama
Kayik Mumu wechi mala i'nau non yau. 41 Ittuntok Weyu yattai Nineveh pon

kon wa'mussakka mala, molopai ali pe tok uselupa apakiu'nokon, masapila
tuwelattasak kon timakuyi kon winapai pak Jonah uya itekale yekama yau.
Molopai, tala man ekeiwa Jonah yentaino! 42Ittuntok Weyu yattai Sheba
pon Kuwin wa'mtuissakka mala molopai ali pe iichelupa mala apaki'nokon,
masaptila mei Solomon uya tlipukketl yai enupantok yetase ttiutasak pak.
Molopai, tala man ekeiwa Solomon yentaino!” teppu Jesus uya.

Ali Akkwalii Wennappotok
(Luke 11:24-26)

43“Tuwepakkasak kappon yapai yau, ali akkwalit uta mala a'mun pata
yawala tuwalakkapu patassek iwa pak. Yepolo ttiuya pula iwechi yau,
44‘Uyuwuk tak wennappo mala unnamappu tak,’ te ya. Tuwelepansak
yau tuwuk yepolo ya itawon piila, yakolokasak molopai waku pe ikone-
kasak. 45Molopai iita mala, 7 pan kon tu'ma ali akkwaltt yamuk nesse
ta'la, ali ton kulu tentaino kon. Tok uyapu mala molopai tok wemapu
molo. Malayau kappon wechi mala ali pe kulu wapiya tiwechippt yen-
tai. Sala kasaichi iwechi mala sala yattaino kon ali ton kappon yamuk
winakaik,” teppu Jesus uya.

Jesus Yan Molopai Yakonnon
(Mark 3:31-35; Luke 8:19-21)

46Kappon yamuk yelupa pak luppt Jesus wechi tlise, ichan molo-
pai yakonnon wechippti polopo satik pe, enelupapai tuwechi kon pak.
[47Malapak kappon yamuk tonpa uya Jesus pak, “Masa yenka, asan
molopai ayakonnon molo man polopo molopai eyelupapai tok man,”
teppit.] 48Jesus uya yeikuppil, “Aniik mitkkala usan? Aniikyan mitkyam-
lo uyakonnon?” tukaik. 499Malayau temyatli yenkappl ya tlinenupa ton
winakaik. Molopai, “Masa yentak kon, ptisamlo miuikyamlo usan molo-
pai uyakonnon! 50Masaptila Ukaiptinii wettok ikupu ttiuya i'che ku'nai
mukkala uyakon, uwalichi, molopai usan,” teppu Jesus uya.

Uma Pannai Pantomii
(Mark 4:1-9; Luke 8:4-8)

1 3 1Mala wei yattai la Jesus uya tapui namappu molopai iitapptt
palau yena pona. Molo iweleutapptu kappon yamuk yenupa
toppe ttuya. 2Tukke kulu kappon yamuk iwepili'chak kon wechippu
mala. Malapak iwenukuppu kanau yak molopai chichiu pe iwechippu
yau, kappon yamuk wechi satik pe tuna yena polo tuse. 3Panton yamuk
yapulappu ya mala tukke tok yelupa ttiuya yau.
“Tuwappansen utappl tunpama panse. 4Tunpama soloka ya tuise
ttulon kon wessolokappli asantawa molopai tolon yamuk uyapuppt,

inapuppt tok uya. 5Tuulon kon wessolokappt tak pon malalon nikkwa
non pona. Kuyali yenappa wenutappt mala asse'ne, masaptila non wechi
i'nau ptila pak. 6 Tuwepakkasak yau wei uya echikili ton kuiyali yekkwa
yeke'napankappu molopai iwaipuitappti, masapiila i'nak iikalatasak ptla
iwechi pak. 7 Tuulon kon wessolokappu alittak, mala usemokkappu kuyali
yek pokonpe molopai yeulankappt ya. 8 Tuse ttiulon kon wessolokappt
waku non yak. Iwattappt molopai iwepetappu. Ttulon kon wechipptu
100 pe itepelu, ttulon kon 60 pe molopai ttiulon kon 30 pe. 9Yetatak
kon uchi tupana ke ewechi kon yau!” tepptu Jesus uya.

Panton Yekamatok Ipakansau
(Mark 4:10-12; Luke 8:9-10)

10Malayau Jesus nenupa ton uyapuppt ipyak molopai tok uya yeka-
mappoppl, “Ya'la pe ken iwechi pak panton yapulanai amala kappon
yamuk yelupa auya yau?” tukaik. 11 “Tuttusen pen Itepulu pe we'natok
epun po ittutok tusak man apyaku'nokon. Tuse mukyamlo piyak ptla,”
tukaik Jesus uya tok maimu yeikuppt. 12“Masapuila kappon ya'lala yesak
lepa mala eke peiwa, eke peiwa nen uchi itesak pe tuwechi yentai itesak
pe iwettoppe. Tuse mukkala ya'la pula nai'nuk winapai malalon itesak
pe iwettok mokka mala. 13Sala kasaichi iwechi pak panton yapulanai
iula tok yelupa uya yau, masaptla
‘Tok uya la yene, tuse tok uya yene pula iwechi.
Molopai tok uya la yeta tuse tok uya yeta pula.
Molopai tok uya ittu pula iwechi.’
14 Kaatu Maimu yenpoikanai Isaiah uselupappt mala kasa
iwechi mala tukaik kasa,
‘Yeta la auya'nokon mala, tlise ittu auya'nokon pen.
Yene 1a auya'nokon, tiise yene auya'nokon pen.
15 Masapula puisamlo kappon yamtik yewan wenasak sa'man
pe man.
Tok pana uya yeta pula molopai tenu kon yakkosak tok uya.
Mala kasa pula iwechi yau tenu kon ke tok uya yene eppaino.
Tupana kon ke tok uya yeta. Tok uya ittu tewan kon ke
eppaino,
molopai tok welattasak yau, tok ipitta uya,” tawon,” teppt
Jesus uya. {ISA 6:9}
16“Amyamlo nen, wakl pe messataik! Eyenu kon nenyan molopai
apana kon netayan. 17 Ailon kulu sala, tukkan kon Kaati Maimu yen-
poikannan molopai wakl ton kappon yamuk wechippti menyatai'nuk
enenpai, tlise tok uya yeneppu pen. Molopai metayatai'nuk enetapai tuise
tok uya yetappl pen,” teppu Jesus uya.

Jesus Uya Tuwappansen Pantomit Nekama Yekama
(Mark 4:13-20; Luke 8:11-15)

18“Masaichi yetatak kon molopai Tuwappansen pantomit nekama pak
esenupatak kon. 19Mitkyamlo itepulu pe we'natok yekale yetannan, tluise
ittunnan pen wechi mala tupansen kuyali yenappa iwessolokasak luppu
asantak kasa. Ene Makui tiuyassen molopai ipansak luppu tok yewan yau
mokkanai. 20 Tupansen iwepukasak luppt tak pon non pona, miikyamlo
Kaattit Maimu yetannan molopai yanunnai nan ttutauchinpaik asse'ne
yeta tiuya'nokon pe. 21 Tuse i'nak tok yak itekale wewomul pen, malayau
tachin pe tok uko'mami pen. Ittuntok molopai poni'chimantok uyassak
waku itekale pakansau yau, asse'ne tok we'nonka mala. 22Tupansen
iwepukasak luppu alittak mala mukyamlo Kaatit Maimu yetannan. Tuse
utaimelunpantok sala motau wema'natok pak molopai mamin kuttok
wakuli wanna pe mala Kaatti Maimu yeulankanai. Molopai tok wepeta
pen. 23Molopai ipansak luppt wakl non yak mtuikyamlo Kaatit Maimu
yetannan molopai ittunnan, tuiwepetasan mitkyamlo ttiulon kon 100 pe 13,
ttulon kon 60 pe, molopai tuulon kon 30 pe 13,” teppu Jesus uya tok pak.

Alitta Pantomi

24 Jesus uya tok pak ttulon panton yekamappu mala. “Itepulu pe
we'natok epuin po wechi mala waku ktiyali yenappa pannaippt tu'ma
yau kayik kasa. 25Ewalupattau kappon yamuik we'ntinsak tuse, iteya-
ton uyapuppu molopai alitta pamappu ya paali yek kulottawa molopai
iitappu. 26Kuyali yek wattapplti molopai iwepeta yattai nen uchi alitta
wattappu nala. 27Kayik yapyoto yamuk uyapuppt mala ipyak molopai
ipak, ‘Ina yepulu, waku ku kutyali yenappa mupantai a'ma yau, i'nailapai
ken alitta uyassak mala?’ teppt tok uya.

28«‘Eyaton uya ikussak mala,’ tukaik yeikuppii ya. ‘Alitta kalapasse na'
ina uta i'che messan?’ tukaik tok uya yekamappoppt. 29‘Kane, masapl-
la alitta pilipt auya'nokon tuse kuyali yek yamuk kalapatti auya'nokon,
mala yamuk pokonpe. 30Tawa kuyali yek molopai alitta tukaik 1a nattai
tamukke kuyali pilipt1 ponala. Molopai nen uchi kuiyali pili'nai nan pak,
alitta ikalapattak kon wapiya molopai mumuttapattaik tamonke'ne
yenu'ma kon pa apok yak. Molopai nen uchi paali mipilittaik molopai
ittwuk tak munonkataik,” te uya sala,” teppu Jesus uya.

Mustard Yenappa Pantomil
(Mark 4:30-32; Luke 13:18-19)

31-32 Jesus uya tok pak ttiulon panton yekamappii, “Kaatlt wettok itepulu
pe wechi mala mustard yenappa kappon nala molopai ti'ma yau inpama

The New Testament in Patamuna of Guyana, 2nd ed. © 2011, Suriname Bible Society



33 MATTHEW 13

kasa. Elekkwa kulu tamt'nawolon kuiyali yenappa ma'lan, tlise iwattasak yau
eke pe kuiyali yek yamtik uma yawon kon yentai tiwenasen, malayau tolon
yamuk tliuyassan molopai tippon kon ka'nai nan ipanta yamuk pak,” tukaik.

Pulomil Yapuluwetanil'nai Pantomu
(Luke 13:20-21)

33Thulon tu'ma panton yekamappu ya, “Itepulu pe we'natok epun
po wechi mala apuluwetanti'nai nossan nuttulti eke pulomu yak yoi'ma
toppe ya tamu'nawala iwapuluweta ponala kasa,” tukaik.

Jesus Uya Panton yamitk Yapulatok
(Mark 4:33-34)

34 Jesus uya panton yamiuk yekamappti mala tamti'nawala sala yamuk
yekama ttuya tukkan kon kappon yamiuk pak yau, panton tekamaik puila
lukkwa 13 iichelupapptt pen. 35Sala kuptuppu ya mala Kaattt Maimu yen-
poikannan uselupappu kasa, “Panton yapula uya mala tok yelupa uya
yau. Mala yamuk ittusak kon pen, non konekappli motapai yekama uya
mala,” tawon. {PSA 78:2}

Jesus Uya Alitta Pantomit Nekama Yekama

36 Malayau Jesus uya tukkan kon kappon yamiik namapptu molopai
iitappu tapti tak. Inenupa ton uyapuppt ipyak molopai ipak, “Ina pak
yekamaka ya'la yekama alitta uma yawon pantomi uya,” teppu tok uya.
37 Jesus uya yeikuppti, “Kayik waku kliyali yenappa pannai mukkala Kayik
Mumu. 38Uma mala wolu. Waku tupansen kuyali yenappa mukyamlo
kappon yamiik itepulu pe iwettok ton. Alitta mitkkyamlo kappon yamiik
Ene Makui ponalok kon. 39Molopai eyaton alitta pannaippu mukkala
Teepult. Pili'natok yattai mala, pata weyu wenukattok, molopai pili'nai
nan mitkyamlo inchelit yamiik. 40Alitta pili'chak molopai ipotta apok yau,
kasa lama iwechi mala pata weyu wenukattok yau. 41 Kayik Mumu uya
tiyinchelttyi yamuk yeunoko mala, molopai tok uya itepulu pe iwettok yapai
tamu'nawolon kon kappon yamuik wemakuima toppe tok ku'nai nan pilipt
mala, molopai tamt'nawolon kon ali ku'nai nan. 42Molopai nen uchi tok
uya tok yenu'ma mala apok patassek yak. Molo tok kalawli mala molopai
tuya kon kalalai'ma tok uya. 43Malayau nen uchi ikasa tiwessan ulenpamit
mala akkwa pe wei kasa tukaipuntu kon wettok Itepulu pe patassek yau.
Masaichi yetatak kon, ttipana kon ke ewechi kon yau!” tukaik.

Yonansak Mamin Yekale

44“G3la kasaichi epun po Itepulu pe we'natok wechi mala. Waku
mamin yonansak uma yau kasa. Kayik uya 1a yepolo, malayau iwaputta

tu'ma ya. Tuutauchinpase kulu tuutasen mukkala tamu'nawolon itesak
pe tuwettok chilanmase, molopai nen uchi tiwennapposen molopai uma
ye'manai,” teppu Jesus uya.

45“Molopai sala kasa nala itepulu pe we'natok eptin po wechi mala.
Mamin ye'manai uya wak ton kulu pearl yamuk iwa kasa. 46 Waki pe
kulu tuwessen molopai epekkek yeposak tuuya yau, tuutasen mukka-
la tamu'nawala itesak pe tuwettok chilanmase molopai nen uchi pearl
ye'manai,” teppu Jesus uya.

Punwe Pantomil

47 “Molopai sala kasa nala itepulu pe we'natok eptin po wechi mala.
Punwe yenu'masak tuna kak, molopai antik yekkwa ton na molok yamuk
ya'chinai kasa. 48Iwantssak yau, molok ya'chinnan muikyamlo ipala-
kannan tuna yena pona molopai tuweleutasan molok yamuk menkase.
Wak ton tinnan mukyamlo iten yak molopai ene yamuk yenu'mannan
mukyamlo. 49Sala kasaichi iwechi mala pata weyu wenukattok yattai.
Incheltt yamuk uta mala molopai ali ku'nai nan kappon yamiik menka
tok uya waku ton kulottapai. 50Tok uya ali ku'nai nan yenu'ma mala
apok patassek yak. Molo tok kalawti mala molopai tuya kon kalalai'ma
tok uya,” teppu Jesus uya.

51“Sala yamuk ken na' muttuyatau?” tukaik Jesus uya ta'lon kon yeka-
mappoppul. “Ewaik,” tukaik tok uya yeikuppt. 52Malapak yeikuppt ya,
“Sala uyaichi yekamasak mala, tamt'nawolon kon Law pak enupannan
itepulu pe we'natok eptuin po pak yenupasak kon wechi mala tapui yesak
emennak ton molopai penalok kon mamin yamuk yenpakkayai'nuk ipi-
littok ttiuya tapai kasa,” tukaik.

Jesus Nulunpasak Nazareth Po
(Mark 6:1-6; Luke 4:16-30)

53Sala yamuk panton yekama pak tuwenukassak yau, Jesus uya
mala pata namappu. S4Molopai iwennappoppli mala tupata yak. Molo
kappon yamuk yenupappt ya tok wepilittok itak tau, molopai mukyamlo
iichelupa yetannan nussan usenumenkasak wechippt mala. “I'nailapai
ken uchi mala tupukketut yepoloppt ya? Molopai ya'la yekkwa ken uchi
mala inkupu tensan yekkwa ton pen?” tukaik tok usekamappoppt tiyi-
wala'nokon. 55“Taptii yamtinai mumu pen ken na' muikkala? Mary pen
ken na' mukkala ichan yesek? Molopai James, Joseph, Simon, molopai
Judas tawonnan pen ken na' uchi mtikyamlo yakonnon? 56 Tami'nawala
pula ken na' uchi iwalichi ton tala nemassan? I'nailapai ken uchi sala
yamuk yepoloppt ya?” tukaik tok usekamappopatuppu. 57 Malapak tok
uya inulunpappti. Jesus uya tok pak, “Kaattt Maimu yenpoikanai mtikkala

tunamasen i'naila la tuse ipata po molopai itonpa yamuk kulottau pula,”
teppu. 58 Molopai tensan yekkwa ton pen kuplpptu ya pen mala molo
masaptla ailon te tok uya pula iwechi pak.

John Enpataukanai Welittok
(Mark 6:14-29; Luke 9:7-9)

1 4 1Mala yattai pata yesak Herod uya Jesus yekale yetappit. 2“John
Enpataukanai we'wuluukasak muikkala nai'ntik, malapak nen
mala apaikkek pe tensan yekkwa ton pen wekkupt yai,” teppu ya ta-
pyoto ton pak.
3Mala wapiya Herod uselupapptt mala John ya'chi toppe molopai
yaulonpattoppe, molopai patiki'chi tak itutoppe. Sala kupuppu ya mala
Herodias takon Philip nopplti wenai. 4Masaptla John wechippu mala
Herod pak, “Law maimu yawala pula iwechi mala mukkala wechi apyau
yau,” te pak. SHerod wechippu mala John anwapai, tuse iichenalippappt
6Herod uya tuwentupput weyu luppt kupti yattai Herodias yema'nomu
mananuppt mala tukkan kon kappon yamuk yemlotopo. Herod utau-
chinpasak wechippu mala. 7Malapak ema'non pak, “Ya'lala yenna
auya yau elepa uya mala!” teppu ya Kaatl yesek tuka'maik. 8Malayau
tusan nekamappu yennappu ya, “John ippaippu ke kulepaka palapi po!”
teppl ya. 9Kin usewankono'masak wechippt, tlise ikupti uya tesak ttu-
ya tukaklamu yamuk yemlotopo pak, mala ema'non wettok i'che kasa
ikuttoppe yekamappu ya mala. 10Malapak nen uchi John ippai yatta
woton yapyontappl ya patiki'chi tau. 11John ippaippti neplipptt nen
uchi mala palapi po molopai ema'non yemyak itultppti, molopai tlisan
yemyak yalappt ya. 12John nenupa ton nuissan uyapuppt mala itakapt
yense molopai tok uya iwu'nattappti. Molopai nen uchi tok utappt Jesus
pak yekamase.

Jesus Uya 5000 Pan Kon Kayik Yamuk Yewetil
(Mark 6:30-44; Luke 9:10-17; John 6:1-14)

13Mala yekale luppu yetasak tttuya yau, mala pata namappu Jesus
uya kanau yau molopai iitappu tukkenan pata yak tewincha. Kappon
yamiik uya yetappt mala. Malayau ttipata kon namappt tok uya, molopai
tok utappu ite'mappu pak paluppolo. 14Jesus wepaltukappti mala kanau
yapai, tukkan kon kappon yamitik yensak ttiuya yau iichentuppappt tok
pak, molopai tok ye'netu ipittappu ya.

15Mala ko'manpe inenupa ton uyapuppt ipyak. Molopai, “Ko'manpe
kulu iwenasak man molopai sala pata mala tukkenan. Kappon yamuk
yeunokka, tawa tok nutai pata yamuk yak teipa kon woton ye'mase,”

teppl tok uya. 16“Tok uta pen nen mala. Amyamlo pe tok yewettak kon,”
tukaik Jesus uya tok maimu yeikuppu. 17“5 pan neken pulomu pusak
molopai asa'lon kon neken molok yamuk ina piyau man,” tukaik tok
uya yeikuppt. 18 Ttinenupa ton uya tupyak inettoppe yekamappu Jesus
uya. 19Kappon yamuk weleuta toppe wanak pona Jesus uya yekama-
ppu tok pak. Malayau 5 pan pulomu pusak molopai asa'lon kon molok
yamuk tawon yanumuppu ya. Tenu tultuppt ya epuin winakaik, molopai
tenki teppu ya. Pulomu pusak yamuk pilipatupptu ya molopai ituluppu
ya tinenupa ton yemyak, molopai inenupa ton uya itupatuppu kappon
yamuk yemyak. 20 Tami'nawala tok uta'lettappti mala i'che tuwettok kon
yawala. Malayau Jesus nenupa ton uya iwa'nansak luppt yanukuppu 12
pan wali'cha yamuk luma yak. 21Kayik yamuk iita'lettasak kon wechi-
ppu mala 5000 pe, tuse nossan yamuk molopai mule yamuk pokonpe
pula tok ittusak.

Jesus Uyapu Tuna Polo
(Mark 6:45-52; John 6:15-21)

22Malayau mala pe kulu la Jesus uya tiinenupa ton wenuttoppe kanau
yak yekamappt molopai tok uta toppe tuwapiya palau latoi pona, kappon
yamuk yeunokoi'ma. 23Kappon yamuk yeunoko ttipo iitappti mala iklu
pona tewincha, apulemase. Ko'manpe iwenakassak ttuise Jesus wechi-
ppu molo tewincha. 24Sala yattai'ne kanau wechippti mala mei tuna
kau, chipa'chipa uya kanau lakailakaimappu mala masapula assetun
utasse'numuppu melunta pe ipona. 25Ko'lama wei wepakka wapiya Jesus
uyapuppu tok piyak tuna polo. 26 Tuna polo iyapu yensak ttiuya'nokon
yau, inenupa ton wettalipasak wechippu mala. “Akkwaltippa mukka-
1a!” teppu tok uya, molopai tok wentaimepatuppu ttiusenalippa kon
pak. 27 Jesus uya tok yelupappli mala asse'ne. “Meluntak ettak kon! Iula
mukkala. Kettalipatau!” tukaik. 28 Malayau Peter uselupappt, “Uyepulu,
amala pe kulu iwechi yau, tuna polo apyak uyattoppe ikukka,” tukaik.
29“Ajkkaichi!” tukaik Jesus
uya yeikuppt. Peter wutta-
ppu mala kanau yapai tuna
pona, molopai iitapptu tuna
polo Jesus piyak. 30Tuse
» assetun yensak tliuya yau
Peter wettalipappt molopai
tuuseulanka wepyatta yau.
“Kupuikattaka, Uyepulu!”
teppl ya. 31 Asse'ne Jesus
“Kupuikattaka, Uyepulu!” (14:30) usenkappu iwinakaik

ya'chippt ya molopai ipak, “Attu'mula kulu ailon tetok auya man! Ya'la
pe ken uchi iwechi pak ailon te auya pun?” teppu ya. 32Asaklama tok
wenukupptt mala kanau yak molopai assetun weleutappti. 33Ya'lon kon
kanau yawon kon uya Jesus yapulappu. “Ailon pe Kaatit Mumu amala!”
teppu tok uya.

Jesus Uya E'nek Ton Ipitta Gennesaret Po
(Mark 6:53-56)

34Tok uya tuna nuklattippt. Molopai tok uyapuppu pata Gennesaret
pona. 35Mala yattai kappon yamiuk uya molo Jesus wechi ittuppt.
Malapak e'nek ton nettoppe kappon yamuk uya tok uya yekamappt.
Tamu'nawolon pata woino kon pata yamuk yapai e'nek ton neptuppt tok
uya Jesus piyak. 36Ipawanattappt tok uya e'nek ton uya neken na ipon
yepi yappattoppe. Molopai tamu'nawolon kon ipon yepi yappa'nai nan
nussan uchipittappi.

Kutamo Kon Yamitk Uya Enupantok
(Mark 7:1-13)

1 5 1Malayau Pharisee yamuk tonpa yamtk molopai enupannan Law
pak, uyapuppu mala Jesus piyak Jerusalem poi molopai tok uya
yekamappopptl. 2“Ya'la pe ken iwechi pak mala enenupa ton wechi kiitamo
kon yamuk nutuluppu kityemyakt'nokon enupantok maimu yawala pula?
Temyatut kon kukannan pen neichi miikyamlo ko ttiuta'letta kon wapiya
l!” tukaik. 3Jesus uya yeikuppti, “Molopai ya'la pe ken uchi iwechi pak
Kaatti uya enupantok maimu yawolon kon na pen amyamlo, molopai
eyiwala'nokon neken eusenupatok kon yawala tuwessan? 4Masapiila
Kaatll uya, ‘Akaiptinii kon molopai asan kon inamatak kon,” molopai,
‘Anit'la ali pe tikkaiptinil pak waptila tiisan pak tiiuselupasen wana mala,’
tepput. STuse kappon yamuk yenupannan amyamlo. Kappon wechi ya'lala
tunapula yek tukaipunu wapula tusan puikattatok yesak pe tuse, ‘Kaatu
ponalok sala, te ya yau, é‘tukaipinli nama ya pen nen uchi mala.’ Sala
kasaichi Kaati Maimu ku'nai nan amyamlo ya'la pen kasa, ewinapaino
Enupantok yawala ewechi kon pa,” tukaik. 7“Tuusennakasan amyamlo!
TIkasa kulu Isaiah wechippt man pena apaku'nokon tuuselupatok yau!
8 ‘Plisamlo kappon yamuk mukyamlo unamannan
tumaimu kon ke neken.
Tuse tok yewan wechi mala mei kulu uwinapai.
9 Uyapulannan mitkyamlo iwoton pe ptla,
masapiila kappon niitkonekappu enupantok pak
kappon yamuik yenupannan mukyamlo enupantok uya
pe iwechi kasa!’” teppt ya. {ISA 29:13}

Kappon Ku'nai Ali Pe
(Mark 7:14-23)

10Malayau Jesus uya tukkan kon kappon yamtuk ka'mappu tupyak
molopai tok pak, “Yetatak kon uchi, molopai ittutak kon! 11 Kappon mutak
tuutasen mala ali pe iku'nai pen. Tuse intapai lakku nepakkayai'nuk
mala ali pe iku'nai,” teppu ya.

12Malayau Jesus nenupa ton uyapuppu ipyak molopai, “Pharisee yamtik
yewanma pe na' euselupasak muttuyan?” teppu tok uya. 13“Tamu'nawolon
yei Ukaiptinu eptin pon nupamappu pen kalaka mala,” tukaik Jesus uya
yeikuppu. 14“Tawa tok nechii. Enptinon muikyamlo enptin yanai nan.
Molopai enpun uya tuulon enpuin yala yau, asaklama tok wepuka mala
non yakasak yak,” teppu Jesus uya.

15peter uselupappt, “Ina pak sala panton nekama yekamaka,” tukaik.

16 Jesus uya tok pak, “Ittuichi auya'nokon pula luppu kulu nai?
17Tttuichi auya'nokon piila nai? Kuiyali muta yak tutiisen mala lotta yak
tlutasen, molopai tuiwepakkasen esak yapai. 18Tuse mala tiwepakka-
sen inta yai mala ttuyassen itewan yapai, mala yekkwa ton mala ali pe
kappon ku'nai. 19Masaptila itewan yapai ali pe usenumenkantok uyapu
mala, wantoppe ya, tiiulon noppt pokonpe iwettok, molopai inakaluntok,
amak pe iwettok, molopai kasei pe molopai ali pe iichelupatok. 20Sala
yamuk uchi mala kappon ku'nai ali pe. Tuse uta'lettan muyak tukukase
pula uya kappon kupt ali pe pen mala.”

Ailon Tetok Nossan Uya
(Mark 7:24-30)

21 Jesus uya mala pata namapplu molopai iitappt pata Tyre molo-
pai Sidon tawon piyawon yak. 22Canaan pon nossan mala pata yau
tiwemassen uyapuppl mala ipyak, “Uyepulu, David Mumu, upak tawa
esentuppaka! Uyema'nomu yau ali akkwalti man molopai asa pe kulu
man,” teppu ya.

23Tuse Jesus uya ya'la teppu ipak pen mala. Inenupa ton uyapuppl
ipyak molopai ipawanattappt tok uya, “Yeunokka! Kiwenaimayan molo-
pai eke pe nentaimepassan!” tukaik. 24Malayau Jesus uya yeikuppt,
“Yeunossak iula iitassak kon kaalinilu yamiik Israel pon kon kappon
yamuk piyak neken,” tukaik.

25Mala yattai nossan uyapupplt molopai iwepeimappu Jesus piuita
piyau. “Kuptikattaka, Uyepulu!” teppu ya. 26 Jesus uya yeikuppt, “Ikasa
pula mala mule yamuk yeipa yanumu molopai a'a yamuk yemyak
itult wechi,” tukaik. 27“Ailon mala, Uyepulu, tuse a'a yamuk la nen
iwa'nansak lupptt wepukasak tesak yeipa yapon poi na'nai!” teppt ya.

28Malayau Jesus uya yeikuppt, “Melunta ailon tetok ya amala, nossan!
I'che ewettok wekkupt mala aponalok pe,” tukaik. Molopai mala yattai
kulu itema'nomu uchipittappu mala.

Jesus Uya Tukkan Kon Kappon Yamiik Ipitta

29 Jesus uya mala pata namapplu molopai iitappu Galilee pon palau
yawala. Iwenukuppt iklti pona molopai iweleutappti molo. 30 Tukke kappon
yamuk uyapupptu mala ipyak. Ttiusasan pen, enptinon, sesen pan kon na
nepuppu tok uya. Tuuselupasen pen na. Molopai tukke tttulon kon e'nek
ton nepuppu tok uya. Molopai Jesus puta piyak tok nonkapptu tok uya,
molopai tok ipittappu ya. 31 Kappon yamuik usenumenkasak wechippit
mala tuuselupasen pen uselupa yene tuuya'nokon yau, sesen pan uchi-
pittasak pak, tuusasen pen usala pak, molopai enpiinon uya yene pak.
Molopai Israel Kaatuyi yapulappu tok uya.

Jesus Uya 4000 Pan Kon Yewetu
(Mark 8:1-10)

32Jesus uya mala tunenupa ton ka'mappu tupyak molopai,
“Usentuppayaik ptisamlo kappon yamuk pak, masaptla upyau tok wessak
man asoltwau wei molopai tok nunapt woton pulla man. Molopai tok
tewesse pula tok eneunoppai ptula wessaik, yattai ptila nen tok wenpu-
lumanpatt te'ma kon tau,” teppt ya. 33Inenupa ton uya yekamappoppt,
“I'naila ken uchi sala wontaik yau ktiyali yepolo ina uya, puisamlo tukkan
kon kappon yamiik yewettoppe?” tukaik. 34“Ya'la kaichala ken uchi ptilo-
mu pusak yesak pe messatau?” tukaik Jesus uya tok yekamappoppt. “7 pe
man molopai molok yamuk lukkwa tukke ptla,” tukaik tok uya yeikuppt.
35Malayau Jesus uya kappon yamtik weleuta toppe non pona yekamappt.
36Malayau 7 pan puilomit pusak molopai molok tawon yanumuppt ya, tenki
tepptt ya. Molopai nen uchi ipilipattippl ya molopai ttinenupa ton yemyak
itulupptu ya. Molopai inenupa ton uya kappon yamuk yemyak itupatuppu.
37 Tamu'nawolon kon uta'lettappti mala i'che tuwettok kon yawala. Jesus
nenupa ton uya iwa'nansak luppt yanukuppu mala 7 pan wali'cha yamuk
luma tantikkapasse. 38Kayik yamiik iita'lettasak kon wechippt mala tukke
4000 pe, tlise nossan yamuk molopai mule yamiik pokonpe piila tok ittusak.
39Malayau nen uchi Jesus uya kappon yamuik yeunokopptt mala, iwenuku-
ppu kanau yak, molopai iitapptt Magadan yawolon pata pona.

Tuwekkussen Yek Pen I'che We'natok
(Mark 8:11-13; Luke 12:54-56)

1 6 1Pharisee yamtik molopai Sadducee yamuik uyapuppu mala Jesus
piyak. Tok wechippti mala ittui'che, malapak tok uya yentok

ipakala kuttoppe ya yekamappoppt epun poino pe tuwechi yekamanai
pe. 2Tuse Jesus uya tok yeikuppi, “Wei wewomu yau, [‘Waku pe pata
wechi pe man masaptla kak ichuweyu pe man,” tawonnan amyamlo.
3Molopai ko'lama, ‘Konok uta pe man, masapiila kak ichuweyu pe man
molopai ewalupa pe,” tawonnan. Pata weyu wechi atta la yekamannan
amyamlo iwekkuptu wapiya kak yau tense. Tuse sala yamuk pata weyu
yekama auya'nokon piila man yentok ipakala pak tense!] 4Ali ton molo-
pai ailon ton pen mukyamlo tensan yekkwa ton pen yentok ipakala
kuttoppe yekamapponnan. Ikupti pen mala tuse yentok ipakala Jonah
pak neken iwekkussak luppu yekama,” tepptt ya. Malayau tok namappu
ya molopai iitappu.

Jesus Ya'lon Kon Uya Ittu Pila Iwechi
(Mark 8:14-21)

STuwuklassak kon tuna latoi pona yau, Jesus nenupa ton uya pulo-
mu pusak yala pula tok uputtakapuppu wechippti. 6Jesus uya tok pak,
“Tuttuik ettak kon Pharisee yamtik molopai Sadducee yamuk uya ptilomit
yapuluwetanuttok pak,” teppt. 7 Tok wessa'moltikapptt mala ttiuselupa
kon pak tiyiwala'nokon, “Pulomu pusak nessa'nokon pula iwechi pak
wate ya mala,” tukaik. 8Jesus uya mala tok uselupa ittuppti, malapak
tok yekamappoppt ya, “Ya'la peichi iwechi pak euselupa kon mala eyi-
wala'nokon pulomu pusak pula iwechi pak? Attu'miula kulu ailon tetok
auya'nokon man! 2Ittu ken na' uchi auya'nokon pila ltuppt nai, 5 pan
pulomu pusak pilipatuppu uya 5000 pan kon kayik yamuk ponalok pe?
Ya'la kaichala ken wali'cha yamuk yak yantukkappu auya'nokon?” tukaik
Jesus uya tok yekamappoppu. 10“Molopai mala yamik nala 7 pan pulomu
pusak yamuk pilipatuppt uya 4000 pan kon kayik yamuk ponalok pe?
Ya'la kaichala ken wali'cha yamuk yantikkappit auya'nokon? 11Ya'la kasa
ken uchi ptilomu pusak pak ptila eyelupa kon uya tuse ittu auya'nokon
pula nai? Tuttuik ettak kon Pharisee yamuk molopai Sadducee yamuk
uya pulomu yapuluwetantttok pak!” teppu ya tok pak. 12Malayau nen
uchi Jesus nenupa ton uya ittupptt mala, elannek pe tuwechi kon ptilo-
mu yak tutusen yapuluwetanuittok pak iichelupa pe ptla, tliise enupantok
lakku Pharisee yamuk molopai Sadducee yamuk uya pak.

“Amala Mitkkala Christ”
(Mark 8:27-30; Luke 9:18-21)

13 Jesus utapptt mala pata Caesarea Philippi piyawon yak, molo tuine-

nupa ton yekamappoppil ya, “Aniik pe ken Kayik Mumu wechi tawonnan

kappon yamuk?” tukaik. 14“Tuulon kon uya John Enpataukanai te.
Tuulon kon uya Elijah te, tiulon kon uya Jeremiah te tuise, wapula

tiulon uya la Kaatt Maimu yenpoikanai te,” tukaik tok uya yeikuppu.
15“Amyamlo nen? Aniik tawonnan nen ken amyamlo?” tukaik tok yeka-
mappoppl ya. 16Simon Peter uya yeikuppt, “Yeunossak amala Christ,
tawalala tuiwemassen Kaatti Mumu,” tukaik. 17“Simon, Jonah mumu,
ipilemasak amala! Masaptila sala usenpoikapptu kappon wina la pen
mala tuse Ukaiptini eptin pon wina. 18Malapak eyesetta uya sala Peter
pe, tak pe. Molopai sala tak po uso'chiyi yamu uya mala. Weli'natok la
uya yentaika pen mala. 19Molopai itepulu pe weatok epuin po yakko-
katok kon ke elepa uya mala. Ya'lala annulunpa non po nulunpa mala
epun po, molopai ya'lala ananiumt non po yanumu mala eptin po,” tepptt
Jesus uya. 20Malayau Jesus uya tinenupa ton pak, “Anii'la pak Christ
pe wechi ktisekamatau,” teppt.

Jesus Uselupa Tuwelittok Pak
(Mark 8:31—9:1; Luke 9:22-27)

21 Mala motapai nen uchi Jesus uya tlinenupa ton yelupapptt mala, “Uta
pe man Jerusalem pona molopai tinamasan uya utalumatta mala ipla asa
pe, eke ton paatele yamuk yepulu yamuk, molopai Law pak enupannan
uya. Uwana mala molopai icholuiwano wei yattai uwuluuka mala,” tukaik.
22Ppeter uya yalappu mala miya tewincha molopai Jesus yaulamappt ya.
“Kane Uyepulu! Sala wekkupt kulu ewinakaik pen na mala!” tukaik.
23 Jesus welattappti mala molopai Peter pak, “Uwinapai itaka, Settan!
Uye'ma wakka'nai amala, masapula sala yamtuik eusenumenkatok mala
kappon pe usenumenkantok, Kaatt winapai iyassak pen!” teppu ya.

24Malayau Jesus uya tiinenupa ton pak, “Ani'la wechi uya'la aippai
yau, tawa ne'nonkai, molopai pulusuk ttinala pe nai'ntik yantumuii, molo-
pai tawa uya'la nuyapui. 25Masapula ant'la tiwemattok ku'nai tuponalok
pe uya ila'chima mala. Tuse ant'la tuwemattok la'chimanai upakansau
uya yepolo mala. 26 Ya'lala ken na' yepolo anti'la uya tamti'nawolon wolu
yawon kon ya'lala yanumu ttiuya tuponalok pe yau, wapiila tutwemattok
la'chima ttuya yau? Ya'lala pula iwechi mala kappon nutult tiwemattok
munappo toppe tiiuya. 27 Masaptila Kayik Mumu uyapu mala tukaipunu
yakkwayi molopai yapulatok yau tiyinchelttyi yamuk pokonpe, molo-
pai nen uchi tamu'nawolon kon ye'ma ya mala tok nukupuppt yawala.
28 Ailon kulu sala, tuulon kon satik pe man tuwelikit woton kon pen
Kayik Mumu uyapu Kin pe yene ttiuya'nokon ponala,” teppu Jesus uya.

Jesus Wemyakanmatok
(Mark 9:2-13; Luke 9:28-36)

17 16 pe wei tupo Jesus uya Peter molopai echiyakonnon James
molopai John tawonnan yalappt ta'la, molopai tok utappu

kawon wuk pona tewincha. 2Tok uya yene tuse, Jesus wemyakanma-
ppu. Itenpata wenappu mala akkwa pe wei kasa. Molopai ipon wenappt
aimu'ne akkwa pe. 3Molopai nen uchi asoluiwawon kon Jesus nenupa
ton uya Moses molopai Elijah tawonnan uselupa Jesus pokonpe yeneppi.
4Malayau Peter uya Jesus pak, “Uyepulu, waki pe nen tala we'na'nokon
man. I'che ewechi yau, tala asoliwau taptii koneka uya, tewin awtk pe,
tewin Moses yuwtik pe, molopai tewin Elijah yuwuk pe tukaik,” teppt.
STichelupa luppu tuse akkwa katupluk uyapuppt mala tok yepoi molopai
mayin uya katupluk yapai, “Pusala mukkala u'ntin kulu Umu, uyauchinpa-
nai. Yetatak kon!” teppul. ®Mayin yetasak tttuya'nokon yau, Jesus nenupa
ton wettalipasak kulu wechippti mala. Malayau tok wekkawai'mappti non
pona tenpata kon po. 7Jesus uyapuppt tok piyak molopai tok yappatlippit
ya. “E'wuluukatak kon. Kettalipatau!” teppu ya. 8Malapak tok uya tenu
kon tultuppti, molopai ant'la yeneppu tok uya pen molo tuise Jesus neken.

9Witk poi tiiwuttd kon yau Jesus uya tok pak, “Anir'la pak sala
menpassatai'ntik kiisekamatau Kayik Mumu wuluuka weli'natok yapai
ponala,” teppu. 10Malayau inenupa ton uya, “Ya'la pe ken uchi iwechi
pak mala Law pak enupannan uya Elijah uyapu mala wapiya te?” tukaik
yekamappoppu. 11“Elijah laichi mukkala ttuyassen wapiya molopai
tamu'nawolon koneka ya mala. 12Tuse tekamayaik apaku'nokon! Elijah
uyakkapuppu man molopai kappon yamuik uya ittu ptila iwechippt, ttise
tok uya italumattappu i'che tuwettok kon yawala. Mala kasa lama Kayik
Mumu talumatta tok uya mala,” teppt ya. 13Malayau nen uchi inenupa
ton uya John Enpataukanai pak iichelupa ittuppt.

Walawok Muleppii Ali Akkwalii Yen Uchipitta
(Mark 9:14-29; Luke 9:37-43a)

141lina kappon yamuk kulottak tok wennapposak yau, kayik uyapi-
ppu Jesus piyak, molopai tese'mu pona iwenappt itemlotopo. 15Molopai,
“Uyepulu, Umu pak tawa esentuppaka! Ttusa'mantapassen mukkala molo-
pai asa pe mala imattanu'nai, tiwapapassen na apok yak waptla tuna
kak la. 16 Enenupa ton piyak tlnepui tuise tok uya ipitta ptin,” teppt ya.
17 Jesus uya yeikuppu, “Ailon tawonnan pen molopai ikasa ptla tiwessan
kappon yamuk! Ya'la pakala ken sala apyau'nokon wechi? Ya'la paka-
tukaik. 18Jesus uya melunta pe ali akkwaltu pak, “Epakkaka!” teppt,
molopai iwepakkappu. Malayau mala yattai kulu walawok uchipittappt.

19Malayau Jesus nenupa ton uyapuppu ipyak amak yai molopai yeka-
mappoppt tok uya, “Ya'la pe ken iwechi pak ina uya ali akkwalti yenpakka
pula nechiintik?” tukaik. 20“Ailon tetok auya'nokon ma'le iwechi pak.
Ailon kulu sala, ailon tetok yesak pe ewechi kon mustard yenappa kasa

1a yau, sa wuk pak, ‘Sala motapai itaka mootak,” te auya'nokon, molopai
iita. Ya'lala kupu auya'nokon! [21Tuse tuuta'lettaik pula waptuilemantok
neken mala pusala yekkwa yenpakkanai. Ya'lala uya ikupt yentai iwechi
mala,]” tukaik Jesus uya tok yeikuppt.

Jesus Uselupa Tu'ma Tuwelittok Pak
(Mark 9:30-32; Luke 9:43b-45)

22Tamu'nawala tamiuikke Galilee po tuuyassak kon yau, Jesus uya
tinenupa ton pak, “Kayik Mumu tuli mala kappon yamuk yemyak. 23 Tok
uya iwana mala. Tuse icholuwano wei yattai iwuluuka mala wema'natok
yak,” teppt. Inenupa ton usewankono'mappt kulu mala.

Kaatu Yuwik Ponalok Pe Pillayatta Ye'matok

24 Jesus molopai inenupa ton uyassak Capernaum pona yau, Kaatti yuwuk
ponalok pe tuttisen pulayatta pili'nai nan uyapupptt mala Peter piyak molopai
yekamappoppti tok uya, “Eyenupanai ken na' Kaattt yuwitk ponalok pe ptila-
yatta tinai?” tukaik. 25“Ewaik, itinai mukkala,” tukaik yeikuppu ya. Peter
wewonsak tapui tak yau, Jesus uselupappu mala wapiya, “Simon, ya'la kasa
mesenumenkayan sala pak? Aniik winapai ken piilayatta yekkwa'nai nan
sala non pon kon kappon yamuk kinti? Tumu kon yamuk ka'lti, waptla ttiulon
kon?” tukaik. 26“Ttiulon kon,” tukaik Peter uya yeikuppt. “Malapak na' tok
mumu yamuk uya ye'ma pen mala. 27 Tuse plisamlo kappon yamtuik yaimelun-
pa toppe ikupt i'che ptila we'na'nokon man. Malapak tuna kak itaka molopai
konoik menu'maik tuna kak. Wapiya anmappt mupalakaik, molopai intau eke
chiltpa pung yepolo auya mala, Kaatti yuwuk ponalok pe piilayatta ye'matok
unttilt molopai antulu kaichalon. Malaik molopai tok me'maik,” teppti ya.

Anuk Mukkala Eke Kulu
(Mark 9:33-37; Luke 9:46-48)

1 8 1Mala yattai Jesus nenupa ton uyapuppt ipyak, molopai tok uya

yekamappoppii, “Aniik ken itepulu pe we'natok epiin po yau eke
kulu?” tukaik. 2Jesus uya mule ka'mappiut mala, molopai i'mussakkappit
ya tok yemlotopo. 3Molopai, “Ailon kulu sala, ewemyakanmasak kon
molopai mule yamuk kasa ewenasak kon ptila iwechi yau, eptn po itepulu
pe we'natok yak ewewomu kon pen mala. 4Malapak mukkala assa'mula
nenayai'nuk pusala mule kasa wechi mala eke pe kulu eptin po itepulu
pe we'natok yau. SMolopai kappon puisala yekkwa mule yantinnai uye-
sek yau, uya uyanumu mala,” teppu Jesus uya.

8 17:27 Sala eke chilipa pun wechipplti mala asakild'ne wei we'wotokomansak
yepeppl kaichalon.

Amuipantok Ali Kuttok Yak
(Mark 9:42-48; Luke 17:1-2)

6“Tuse anti'la uya puisamlo echikili ton ailon tawonnan upak tonpa
welatta toppe uwinapai ikuptt yau, waku peiwa iwettok pan eke tak yaulon-
sak i'mu pak yau molopai iicheulanka
toppe palau kak. 7Asa pe kulu sala
woll pon kon kappon yamuik pona
7 iwechi mala, masapula molo mala
kappon yamuk welatta toppe iku'nai
wechi. Mala yekkwa ton wekkupt
mala, tuse asa pe kulu iwechi mala
mukyamlo iwekkuttoppe iku'nai nan
pona!” teppl ya.
“Wakiu peiwa iwettok pan eke tak 8“Eyemyatui kon waptila atta kon
yaulonsak i'mii pak yau molopai  uya ewemakuima kon pa akupti kon
iicheulanka toppe palau kak.” (18:6) yau, yattatak molopai yenu'matak!
Waku peiwa mala itemyatu wapula
itta pula wema'natok yak ewewomu yau iwechi, asaklama eyemyatt kon
molopai atta kon kupt auya'nokon molopai eyenu'ma kon tawalala ttiuyassen
apok yak yentai liiwa. 9Molopai eyenu kon uya ewemakuima kon pa aku-
pu kon yau, imokkatak kon molopai yenu'matak! Waku peiwa mala tewin
itenu wema'natok yak ewewomu yau iwechi, asaklama eyenu kon kupu
auya'nokon molopai apok yak eyenu'ma kon yentai ltiiwa,” teppt Jesus uya.

Iitassak Kaalinilu Pantomii
(Luke 15:3-7)

10“Tuttuik mettaik, pusamlo echikili ton kukkuttau i'ntimla.
Tekamayaik apaku'nokon, tok incheltlyi yamuk mukyamlo tawalala
Ukaipunu yenpata yennai nan eptin po. [11 Masapula Kayik Mumu uya-
puppu mala iitassak kon puikattase.]

124ya"a tukaik ken mesenumenkayatau? Ya'la kupt ken kayik 100 pan
kon kaalinilu yamtk ituktn uya, tewin na tok tonpa utassak yau? 99 pan
kon nama ya wtk po mala, iitassak kaalinilu iwase. 13 Ailon kulu sala,
yeposak tliuya yau, tuutauchinpasen eke peiwa pusala pak, 99 pan kon
iitassak kon pen pak tiiutauchinpa yentai. 14Mala kasa lama Akaiptini kon
epun pon wechi mala ptisamlo echikili ton tonpa utatt i'che ptila,” teppt ya.

Tonpa Ewinakaik Iwemakuimasak Luppi

15“Atonpa kon uya ali kussak ewinakai'nokon yau, ipyak mitataik
molopai ikasa piila iwettok kon mekamataik. Tuse ayupo ptula mukuttaik

ipokonpe neken. Eyeta kon ya yau, atonpa munapposak auya'nokon mala.
16 Tuise yeta ya pula iwechi yau, tewin waptla asa'la 1a kappon yamiuk
mataik aya'la'nokon, ‘tamu'nawala uselupantok yeta toppe tok uya,’
Kaatli Maimu uya wate kasa. 17 Tlse yeta ya ptila iwechi yau, mekama-
taik so'chi tawon kon pak. Molopai so'chi tawon kon yeta ya pula iwechi
yau, Kaattl ittunai pen kasa mukuttaik waptla pulayatta pili'nai kasa,”
teppu Jesus uya.

Tinulunpasen Molopai Taniinsen

18“Malapak uchi ailon kulu sala, ya'lala annulunpa kon non po nulun-
pa mala eptin po. Mala anantumu kon non po yanumu mala epun po.

19“Molopai tuulon yekama uya sala apaku'nokon. Ya'la yattai la
amyamlo asa'lon kon uya eusenumenkatok kon konekasak awaptilema-
tok kon ipona pe yau, iwekkupti mala aponalok kon pe Ukaipunu epun
pon wina. 20Masaptla asa'lon kon waptila asoluiwawon kon wepili'chak
uyesek yau yattai, molo wechi mala tok piyau,” teppu Jesus uya.

Tiausentuppasen Pen Apyoto Pantomil

21 Malayau Peter uyapuppu Jesus piyak molopai yekamappoppt ya,
“Uyepulu, ya'la kaichala itekkwa ken utonpa uya ali kussak uwina-
kaik yau ipak usentuppa mala? 7 pe ka' itekkwa 1u?” tukaik. 22Jesus
uya yeikuppu, “Kane, 7 pe itekkwa ptila, tuse 70 pe'ne 7 pe itekkwa.h
23Masaptila itepulu pe we'natok eptin po wechi mala, tapyoto yamuk
uya tiwe'womatok kon ye'makapt i'chelok kin kasa. 24Mala yamuk
kupu pak iwepyatta yau kayik nepuppu mala ipyak iwomanaippu, tukke
kulu pulayatta pak 10,000 talent yamuk kaichala.i 25Tuse ye'matok ya
ike pula iwechi pak, itepulu uya ichilanma toppe ikuptppu, inoppt,
imunka yamuk tukaik, molopai tamu'nawala itesak pe iwettok pokonpe,
iwe'womatok ye'ma toppe. 26 Apyoto wenappi tese'muyok tepulu yemlo-
topo. ‘Masa tawa kuimamukka, molopai eye'ma uya mala tamu'nawala,’
tukaik ipawanattappu ya. 27 Itepulu usentuppappt ipak, malapak tawa
iwe'womatok wettoppe ye'ma ya tukaik ikuptippti ya molopai iita toppe.

28“Kayik utappti mala molopai tuitonpa apyoto yepoloppu ya, tiwo-
manaippt tukke pula 1a ptulayatta, 100 pe chiltipa pun. Ya'chippu ya
molopai i'mutumlukuppt ya. ‘Uwomatok auya ye'maka!’ teppt ya ipak.
29Ttonpa apyoto wekkawai'mappu mala itemlotopo molopai, ‘Masa
tawa kimamukka molopai eye'ma uya mala,” tukaik ipawanattappt ya.
30Tuse iichentuppappu pen mala. Patiki'chi tak itutoppe ikuptippt ya.

h18:22 7 pe wapula 77 pe itekkwa te ya pe iwechi. i18:24 Talent wechippli mala
1000 pe, malapak 1,000,000,000 kaichala'ne.

Tuwoyi ye'ma ya ponala. 31Mala yensak ttiuya'nokon yau, ttulon kon
apyoto yamuk wekkussak wechippu waku pe ptula kulu. Molopai tok
utappu tepulu kon piyak molopai tamti'nawolon yekamappu tok uya
ipak. 32Malayau miikkala apyoto ka'mappii itepulu uya. ‘Ali kulu ama-
13 apyoto! Apak usentuppappil tamit'nawala ankupiippii pak, masapiila
apak usentuppa toppe upawanattasak auya pak. 33Eusentuppappt sala
eppaino atonpa apyoto pak, usentuppappu apak kasa,” teppu itepulu uya
ipak. 34Itepulu we'naikasak kulu wechippti mala. Molopai apyoto yeu-
nokoppu ya patiki'chi tak italumatta toppe, tamu'nawala tuwoyi ye'ma
ya ponala. 35Mala kasaichi Ukaipuint eptin pon uya tami'nawala akupt
kon mala, eyewan kon yapai atonpa kon pak eusentuppa kon ptila iwechi
yau,” teppu Jesus uya.

Wemali'man Tipo We'nonkantok
(Mark 10:1-12)

19 1Sala yamuk pak tuuselupakapt tupo Jesus uya Galilee nama-
ppu molopai iwennappoppt Jordan latoi pon pata Judea yawon
pona. 2Tukkan kon kappon yamiuik uya mala iwenaimappti molopai tok
ipittapptu ya molo.
3Pharisee yamuk tonpa yamuk uyapuppu mala Jesus piyak ittuse,
tok uya yekamappoppti, “Ya'lala wenai na' mala kayik uya tunoppu
nonka wechi enupantok yawala?” tukaik. 4Jesus uya yeikuppt, “Kaatit
Maimu yau ken na' yennai nan pen amyamlo, ‘Iwepyatta pe Konekanai
uya kappon yamuk konekappu walawok molopai uli'chan tawonnan
tesak ya?” {GEN 1:27} 5Molopai Kaatui uya wateppt, ‘Sala wenai uchi
kayik uya tukaiptinti molopai tiisan tawonnan nama mala, molopai tok
wekki'ma mala tunopptt pokonpe molopai asa'lon kon wena mala tewin.’
{GEN 2:24} 6Malapak, asa'la tok wechi pen nen uchi mala, tuse tewin.
Kappon uchi Kaatt niki'massan pantakatak,” teppu ya. 7 Pharisee yamuik
uya Jesus yekamappoppt, “Ya'la pe ken uchi iwechi pak Moses uya,
‘Anoppil annonkapai ewechi yau, inonka auya kaletayi ititka itemyak
molopai yeunoko pa,’ teppu kayik pak?” tukaik. 8Jesus uya yeikuppu,
“Moses uya, ‘Tawa tunoppu kon nonkai tok,” tepptt mala, masaptla
sa'man pe eyewan kon wechi pak. Tuse sala kasa iwechippti pen mala
tami'nawolon koneka yattai. 9 Tekamayaik apakt'nokon, anu'la kayik
tunoppu nonkanai, ailon pe pula tiwinakaik iwessak yau, molopai ttulon
nossan pokonpe iwemali'masak uya ali kupu mala,” tukaik.
10Inenupa ton uya ipak, “Sala kasa iwechi kayik molopai inoppt tawon-
nan wechi yau, waku peiwa nen tuiwemali'mase ptila we'na wechi mala,”
teppll. 11Jesus uya yeikuppti, “Tami'nawolon kon uya sala mayin yanumt pen
mala, tuse mitkyamlo neken mala ke ilepasak kon. 12Ttulon kon mitkyamlo

tuwemali'masan pen. Masaptla mala kasa tuwentusak kon pak, ttulon kon
molonkonna tuwemali'masan pen kappon yamtik uya ttukussak kon mala kasa
pak, molopai tttulon kon tiwemali'masan pen itepulu pe we'natok epun po
pakansau. Anii'la sala yaniinnai uya yaniimi mala,” teppli Jesus uya.

Jesus Uya Echikili Ton Mule Yamiik Pilema
(Mark 10:13-16; Luke 18:15-17)

13Ttlon kon kappon yamuk uya mule yamuk neptipptt mala Jesus
piyak temyatt tutoppe ya tok pona molopai iwapulema toppe, tlise ine-
nupa ton uya kappon yamuk yaulamappu. 14 Tuse Jesus uya, “Tawa mule
yamuk nuyapui upyak, tok kuiseleutanuttau, masaptila epun po itepulu
pe we'natok wechi mala ptisamlo yekkwa ponalok pe,” teppu. 15 Temyatit
tuluppt ya mala mule yamuk pona, molopai nen uchi iitappt.

Mamin Yesak Umoine
(Mark 10:17-31; Luke 18:18-30)

16Mala yattai kayik uyapuppu mala Jesus piyak. “Enupanai, ya'la
yekkwa ken waku kupu uya, wema'natok yepotoppe uya?” tukaik
yekamappoppt ya. 17“Ya'la pe ken iwechi pak waku pe nai'ntik pak uye-
kamappo auya mala? Tewinan neken nen molo man, waku. Enupantok
ikukka tawalala wema'natok yak auta pa,” tukaik Jesus uya yeikuppt.
18“ya'la yekkwaichi enupantok?” tukaik Jesus yekamappoppt ya. Malayau
yeikupp ya, “Ani'la kii'wanai, anoppli pen pokonpe kechii, amak pe
kechii, kasei pe kechii. 19 Akaipinii molopai asan tawonnan inamaka.
Molopai ayakontalti i'mtinmaka eyiwala mechi'nuinmayai'nuk kasa tawon,”
tukaik. 20“Tamu'nawolon sala yamuk enupantok maimu yawala wessak
man. Ya'la tu'ma ken uchi kupt uya?” tukaik umoine uya yeikuppt.
21 Jesus uya ipak, “Waku pe, ikasa kulu eppai ewechi yau, itaka molopai
tamu'nawolon itesak pe ewettok ichilanmata, molopai entuppa'no kon
mulepaik molopai nen uchi mamin yamuk yesak pe ewechi mala epun po.
Molopai uya'la aikka,” teppti. 22Sala yetasak ttiuya yau, umoine utappu
mala tiusewankono'maik, masaptla tukke kulu temamin ke tuwechi pak.

23 Jesus uya nen uchi tiinenupa ton pak, “Ailon kulu sala, sa'man pe
kulu tukkan itemamin wewomu epun po itepulu pe we'natok yak wechi
mala. 24Tekamatukkayaik apaku'nokon, sa'man pe ptla liiwa camel
wepakka akkussa yenu yeuta yai wechi mala. Mamin yesak wewomu
eplun po itepulu pe we'natok yak yentai,” teppt nala mala. 25Yetasak
tliuya'nokon yau inenupa ton usenumenkasak kulu wechippit mala. “Aniik
weptikatta ken uchi?” tukaik tok uya yekamappoppu. 26 Jesus uya tok
yeneppu molopai tok yeikuppt ya, “Sala mala iwekkupt yentaino kappon
yamuk pona, tlise tami'nawolon mala Kaatt nukupu,” tukaik.

27Malayau Peter uya, “Masa yenka ina uya tami'nawolon nansak man
molopai aya'la ina man. Ya'la yepolo ken uchi ina uya?” teppt. 28Jesus
uya tok pak, “Ailon kulu sala, Kayik Mumu wechi chichiu pe wak tapon
po emennak pata weyu yattai yau, amyamlo unenupassan wechi nala
mala chichiu pe 12 pan aponnok yamtik po. 12 pan kon Israel kok yamuik
ittu kon pa. 29Molopai tamti'nawolon kon tuwilik kon nannai nan ntissan,
waptula tulunan yamuk tupachi ton, wapula tukaipunu kon, tusan kon,
tumunka kon yamuk waptla ti'ma kon nannai nan nussan upakansau
uya 100 pe itekkwa yepolo mala molopai tawalala wema'natok yepolo
tok uya. 30Tuse tukkan kon wapiya nai'nanntik wechi mala akamlak,
molopai tukkan kon akamlak nai'nannuk salape wechi mala wapiya,”

teppu ya.
Tuwe'wotokomasan Uma Yau

2 O 1“Epun po Itepulu pe wenatok wechi mala uma yesak ko'lama
tiutasen kappon yamuk ti'ma yau tiwe'wotokoma woton kon
yepose kasa. 2Tuwe'wotokomasan ye'matok tiiuya konekappt ya mala
tok pokonpe, tewin chiltpa pun iwessek kasa 1a. Molopai tok yeunoko-
ppu ya e'wotokomase ti'ma yak. 3litappu tu'ma mala makitti pak tok
wessek yak, wei wenussak 9:00 yattai tiise molo kayik yamuk wechi satik
pe ya'la pak ptula yeneppu ya. 4Malapak tok pak, ‘Amyamlo nala itatak
kon e'wotokomase u'ma yak, molopai eye'ma kon uya mala ikasa,” teppu
ya. SMalapak tok utappu. Molopai nala inakattapaila wei wechi ttuse,
molopai wei wetteilettasak pe 3:00 yattai tu'ma mala luppu kupuppu
ya. ©Wei wewomu winakaik ltiiwa nen uchi ttiutasak makitti motak yau,
ttulon kon tu'ma kayik yamtuik wechi molo ltuppu satik pe ya'la pak ptla
yeneppu ya. ‘Ya'la peichi iwechi pak pata ko'manka auya'nokon mala
ya'lala titkusse piila?’ tukaik tok yekamappoppi ya. 7‘Ani'la uya ina
yekamapposak ina we'wotokoma toppe ptila iwechi pak,’ tukaik tok uya
yeikuppu. ‘Itatak kon nala e'wotokomase u'ma yak,’ teppu ya tok pak.
8“Pata uko'mansak yau, uma yesak uya tok yennai pak,
‘Tuwe'wotokomasan ika'maka molopai tok ye'maka, akamla'nokon ntissan
winapai tupyattase molopai wapiyalok kon ntissan motak iwenukattoppe,’
teppt. 9Kayik yamtuik wei wewomu winakaik tiwe'wotokoma kon pak
iwessa'moltikasak kon ye'mappu mala tewin chiltipa pun ke. 10Malayau
kayik yamuk iwe'wotokoma toppe wapiya yekamapposak kon uyassak
te'ma tok kon pe yau, eke peiwa pulayatta yepolo tuuya'nokon pe tok
uya yekamappt, tiise mukyamlo uya nala tewin chiltipa pun yepoloppii.
1 Tupulayattayi kon yekkwattippti tok uya molopai uma yesak winakaik
tusaulama kon pak tok wessa'moltikappt. 12‘Pusamlo akamlak yeka-
mapposak kon ne'wotokomai tachin pe ptla, ina we'wotokoma kassak

sa'man pe tuse a'nek wei yau. Tuse tok ye'masak auya man ina yepeppu
kaichala!” tepptu tok uya. 13‘Utonpa, ayama'masak kon uya ptla man.
Eusenumenkatok kon ku mtikonekatau tewin wei wotoko kupt pak tewin
chiltipa pun yepek pe,’ tukaik tok yeikuppu ya. 14‘Eye'matok kon uchi
yanuntak kon molopai emeittak kon. Pusamlo akamlak iwe'wotokoma
toppe yekamapposak kon ntippu enlepapai wessaik elepasak kon uya
nai'ntk kaichala. 15I'che wettok kupti uya ken na' uchi uptlayattayi ke
wechi mala ikasa pula? Waptla ka' akuliumalu kon mala It masaptla
tuwe'lepasen pe wechi pak?’ teppt ya. 16Malapak muikyamlo akamla'nokon
wechi mala wapiya, molopai mukyamlo wapiyalok kon wechi mala
akamlak,” teppu Jesus uya.

Jesus Uselupa Tu'ma Tawelittok Pak
(Mark 10:32-34; Luke 18:31-34)

17 Jerusalem pona ttiuta pe Jesus uya 12 pan kon tlinenupa ton yalappl
mala miya molopai tok yelupappt ya amak yai, tiuutai'ma'nokon. 18“Masa
yetatak kon, utan'nokon sala Jerusalem pona, mala motau Kayik Mumu
tult mala eke ton paatele yamuk yepulu yemyak, molopai enupannan Law
pak yemyak. Molo mala tok wekkupl iwatoppe tliuya'nokon. 19Molopai
nen uchi itultt mala ttulon kon kappon yamuk Jew yamuk pen yemyak,
tok wakla mala ipak italumatta pe. Tok uya ippoppatti mala, molopai
tok uya ipukapatit mala pulusuk pona. Molopai nen uchi icholitwano wei
yattai iwuluuka mala wema'natok yak,” tukaik.

Zebedee Munka Yan Nenna
(Mark 10:35-45)

20Malayau Zebedee munka yan uyapuppit mala Jesus piyak walawoti'chi
tumunka yamuk pokonpe, iwepeimappit itemlotopo molopai i'che tuwettok
yennappl ya ipak. 21“Ya'la i'che messan?” tukaik, Jesus uya yekamappo-
ppu. “Asa'lon kon umunka walawoti'chi yamuk weleuta toppe apyak
ikukka, tewin kamik pen eyemyattt wina, molopai tttulon akamikt wina
Kin pe ewechi yau,” tukaik yeikuppu ya. 22Jesus uya tok yeikuppti,
“Enenna kon ittu auya'nokon ptila man. Puisau yawon, inchi uya winakaik
nai'ntik inchi ken na' uchi auya'nokon?” tukaik Jesus uya tok yekama-
ppopptt. “Ina uya nen inchi,” tukaik tok uya yeikuppu. 23“Ussawli yawon
inchi lanen auya'nokon, tuse ikasa pula iwechi mala anu'la yanumu uya
iweleuta toppe ukamikt pen wina, molopai ukamiku wina tukaik yau.
Sala mala patassek yamuk Ukaipunu nukonekappu iponalok kon ponalok
pe,” teppu Jesus uya tok pak.

24Tuulon kon 10 pan kon Jesus nenupa ton uya sala yetasak yau, tok
we'naikappt asa'lon kon echilunan pak. 25Malapak Jesus uya tamu'nawala

tok ka'mappu mala tamukke tupyak molopai, “Muttuyataik Jew yamuk
pen yepulu yamuk wechi timeluntalu ke, tok yepoi, molopai muikyam-
lo yennai nan pe tok yepulu yamuk wechi. 26 Sala kasa ewechi kon pen
mala. Tuse lakku anu'la aklottau'nokon eke pe enapai tuwessen wechi
mala apoitoltt kon pe. 27 Molopai ant'la wechi wapiya eppai yau, tawa
ayapyoto kon pe nechii. 28Kayik Mumu uyapuppu tapyoto ke esse pen
mala, tliise apyoto pe esse, molopai tuiwemattok ttuise tukkan kon kappon
yamuk ye'ma toppe ttiuya,” teppu Jesus uya.

Asa'lon Kon Enpunon Kayik Yamilk Uchipitta
(Mark 10:46-52; Luke 18:35-43)

29 Jesus molopai inenupa ton uya Jericho nama ttise tukkan kon kulu
kappon yamuk uya iwenaimappt. 30Asa'lon kon enptinon kayik yamuk,
asanta yena po chichiu pe tiwessan uya Jesus uya pata yentaka yetappu
mala, malapak tok wessa'moltikappt tiwentaimepatu kon pak, “Itepulu,
David Mumu! Ina pak tawa esentuppaka!” tukaik. 31 Tukkan kon kappon
yamuk uya tok yaulamappt, “Eppana ettak kon!” teppt tok uya. Tuse
eke peiwa tok wentaimeppt, “Itepulu, David Mumu! Ina pak tawa esen-
tuppaka!” tukaik. 32Jesus weleutappu molopai tok ka'mappu ya. “Ya'la
kupti uya i'che messatau aponalok kon pe?” tukaik tok yekamappoppu
ya. 33“Itepulu, ina yenu yakkoka auya i'che ina man!” teppu tok uya.
34 Jesus usentuppappl tok pak molopai tok yenu yappatuppu ya. Mala
yattai 1a tok uya pata yenepptu molopai tok utappu Jesus ya'la.

Jesus Welepamiu Jerusalem Pona
(Mark 11:1-11; Luke 19:28-40; John 12:12-19)

2 1 1Jerusalem winakaik ttuuyapt kon pe Jesus molopai inenupa ton
uyapuppu mala Bethphage Olives Tupu motawon pata motak.
Molo asa'la ta'lon kon yeunokoppt ya. 2“Pata eyemloto kon po nai'ntik
yak itatak kon. Mala yattai tonki yewattasak yepolo auya'nokon mala
imle ipyau. Tok meukataik molopai tok munettaik upyak. 3Molopai anti'la
uya ya'lala te yau, ‘Ina yepulu tok i'che kulu man’ mukataik. Molopai
mala yattai la tok uta toppe ikupti ya mala,” teppt ya tok pak.
4Sala wekkupuppti mala Kaatli Maimu yenpoikanai uselupapptt kasa
iwekkupu yekamanai pe.
5 “Pata Zion yawon pak yekamaka. Ekinu ntiyassan apyak.
Ten pan mukkala molopai tonki po nuyassan, tonki mule po,”
tawon. {ZEC 9:9}
6Malapak inenupa ton utappti mala molopai Jesus nekamappu ikuttoppe
ttiuya'nokon kuptippt tok uya. 7 Tok uya tonki molopai imle tawonnan
nepuppt. Tok uya ttipon kon nonkappti tok pona, molopai Jesus wenuku-

ppu ipona. 8 Tukkan kon kappon yamtik uya ttiipon kon yalenkapatuppt
asantawala, ttulon kon uya kumya yale walai yattapati molopai inonka-
patu tuse. 9 Tukkan kon kappon yamiik Jesus wapiya molopai ite'mappit
pak tuutasan wessa'moltikapplti mala tuwentaimepatt kon pak,

“David Mumu yapulatak kon!

Mukkala nuyassai'nuk Itepulu yesek yau yapulatak! Kaatu

yapulatak!” tukaik.

10 Jesus welepansak Jerusalem pona yau, tamu'nawala pata yawon
kon utaimelunpasak wechippit molopai tok uya. “Antik ken uchi miikka-
1a?” teppt. 11“Kaatti Maimu yenpoikanai pusala Jesus, Galilee yawon
Nazareth pon,” tukaik tukkan kon kappon yamtk uya yeikuppt.

Jesus Uta Kaatu Yuwik Tak
(Mark 11:15-19; Luke 19:45-48; John 2:13-22)

12 Jesus utappu mala Kaatu yuwuk tak molopai tamti'nawolon kon
ya'lala ye'mannan molopai ya'lala chilanmannan itau yenpakkappu ya.
Pulayatta yenchimannan pulayattayi yapon yamuk lattapattippu ya,
molopai wakokkwa yamtik chilanmannan yapon yamuk. 13Molopai tok
pak, “Kaatt Maimu yau, ‘Uyuwtk yesattt mala wapulemantok yuwutk
pe tukaik iwe'menukasak mala.” {ISA 56:7} Tuse amak ton uso'nantok
itak pe imasak auya'nokon man!” teppt ya.

14Enptin molopai sesen pan uyapuppu mala Jesus piyak Kaatu yuwuk
tak molopai tok ipittappt ya. 15Eke ton paatele yamuk yepulu molopai
Law pak enupannan we'naikappu mala, eke ton tensan pen kupu ya yen-
sak ttluya'nokon yau. Molopai mule yamuk wentaimepatu Kaatt yuwuk
puloloi po, “David Mumu yapulatak kon!” tukaik pak. 16Tok uya Jesus
pak, “Ya'la te 1a na' pusamo mule yamuk uya metayan?” teppu.

“Ewaik, Kaatli Maimu yau ken na' imenukasak ltippt yennai nan pen
amyamlo,

‘Mule yamuk molopai echikili ton mule yamuk winapai

waku kulu apulantok kussak auya mala,” tawon?” teppt ya.

{PSA 8:2}

17 Jesus uya tok namappu molopai iitappu pata poi Bethany pona,

mala yaila pata tuluppu ya.

Jesus Uya Fig Yek Pa'niipu
(Mark 11:12-14, 20-24)

18Twemassak pe Jerusalem pona tuwennappo yau, Jesus wapak-
kassak wechipptt. 19Fig yek yeneppl ya mala asanta yena po molopai
iitappt itekalepak, tuse ya'lala yepoloppll ya pen mala, tuise yale neken.
Malapak yei pak, “Ewepeta tu'ma pen mala!” teppu ya. Mala yattai fig

The New Testament in Patamuna of Guyana, 2nd ed. © 2011, Suriname Bible Society



MATTHEW 21 52

yek waiputappu mala. 20Inenupa ton uya sala yeneppt molopai tok use-
numenkappt. “Ya'la kasa ken uchi fig yek naipttai asse'ne 1a?” tukaik
tok usekamappoppt. 21 Jesus uya tok yeikuppiut “Ailon kulu sala, ailon te
auya'nokon, kasei tukaik pula yau, tukuppassai'ntik sala fig yek pak kupu
auya'nokon mala, sala neken pen. Sala wuk pak nala lanen, ‘E'wuluukaka
molopai epukaka palau kak,’ te auya'nokon, molopai iwekkupti mala.
22 Ajlon te auya'nokon yau, ya'lala enennappt kon awapulema kon pe,
yepolo auya'nokon mala,” teppt Jesus uya.

Jesus Yapaikketi Pak Ekamappontok
(Mark 11:27-33; Luke 20:1-8)

23 Jesus wennappoppt mala Kaatli yuwiik tak. Molopai kappon yamiitk
yenupa ya tuse, eke ton paatele yamuk yepulu molopai tinamasan
uyapuppu Jesus piyak molopai tok uya yekamappoppt, “Ya'la yekkwa
ken apaikkek yesak amala sala yamik kupti pa? Antik ken elepatai sala
apaikkek ke?” tukaik. 24 Jesus uya tok yeikuppt, “Tewin neken eyeka-
mappo kon uya sala. Molopai yei'chak auya'nokon yau, yekama uya mala
apaku'nokon ya'la yekkwa la apaikkek ke sala yamuk kupt uya. 251'nai
yailapai ken John yapaikketti uyapuppu kappon yamuk yenpatauka toppe
ya. Kaatli winapai ka'lti, wapula kappon winapai?” tukaik.

Tok wessa'moltikappu tttuselupa kon pak tiyiwala'nokon, “Ya'la te'nokon
ken uchi? ‘Kaatu1 winapai iyassak mala,” te'nokon yau nen, ‘Ya'la pe ken
uchi iwechi pak ailon te auya'nokon ptin John pak?’ te ya mala. 26 Tuse,
‘Kappon winapai iyassak mala,” te'nokon yau, usenalippan man ya'lala
kupt kappon yamuk uya kiwinakai'nokon pak, masapula tamu'nawala
tok uya ailon tesak mala John wechi Kaatit Maimu yenpoikanai pe pak,”
teppu tok uya.

27 Malapak tok uya Jesus yeikuppty, “Ina uya ittu puila man,” tukaik.

Molopai tok pak, “Apaki'nokon nalaichi yekama uya pen sala, ya'la
yekkwa la apaikkek ke sala yamuk kupt uya,” teppu Jesus uya.

Asa'lon Kon Walawoti'chi Yamitk Pantomil

28“ya'la tukaik ken mesenumenkayatau? Kayik wechipptt mala molo
asa'lon kon imu yamuk. Wapiyalok piyak iitappti mala molopai ipak, ‘Umu,
uma yak e'wotokomata salape, teppt ya. 29‘Uta pen sala,” tukaik yeikuppu
ya, tuse mala tupo tuusenumenkatok muiyakanmappu ya molopai iitappu
uma yak. 30Malayau ikaiptint utappt yakon piyak, molopai watetukka-
ppu ya. ‘Ewaik, ukaipunt uta mala,’ tukaik yeikuppu ya, tuse iitappti pen
mala. 311'nai uya ken tukaipunt wettok i'che kuptippti nai?” teppt Jesus
uya. “Wapiyalok uya,” tukaik tok uya yeikuppt. “Ailon kulu sala, ptla-
yatta pili'nai nan molopai kayik yamtik yemyak tuwe'chilanmasan uta

mala Kaatu patassek yak awapiya'nokon. 32Masaptila John Enpataukanai
uyapuppu mala apyaku'nokon iwalai asanta yekamase molopai ailon
te auya'nokon pun. Tuse pulayatta pili'nai nan molopai kayik yamuk
yemyak tuwe'chilanmasan uya ailon teppu ipak. Sala yene tupo'nokon
nanen eusenumenkatok kon mityakanma auya'nokon ptin molopai ailon
te auya'nokon pun,” teppu Jesus uya.

Grape Yekkwa Mainanpannan Pantomil
(Mark 12:1-12; Luke 20:9-19)

33“Tuulon panton yetatak kon,” teppli Jesus uya. “Pata yesak wechippt
mala molo, grape yekkwa pannaippt. Kulala tultipptt ya iwoi, molopai non
yakapptu ya wain kaklatok ttiuya yau pe. Kawon pata yentok ipoi yamuppu
ya. Molopai uma tuluppu ya imainanpannan pe tunepolossan yemyak.
Molopai iitappt tuulon pata yak. 34Kuyali pilittok yattai iwechi yau, ta-
pyoto yamuk yeunokoppl ya uma mainanpannan piyak tuponalok yepose.
35Uma mainanpannan uya itapyoto yamuk ya'chippti, tewin ippoppatu-
ppu tok uya, titulon wanappt tok uya, molopai tttulon wanappt tok uya
tak ke. 36Kayik uya tu'ma ttuulon kon tapyoto yamuk yeunottu'mappu,
tukke wapiyalok kon yentai, molopai uma mainanpannan uya tok talu-
mattappl mala kasa lama. 37 Akamlak luppt tiimu yeunokoppil ya tok
piyak. ‘Umu nama nen ken uchi mala tok uya ko,’ tei'ma. 38 Tiise imu yensak
tiuya'nokon yau, uma mainanpannan uya tiyiwala'nokon, ‘Pusala mukkala

Uma, tukulalayi kenan grape yekkwa (21:33)

uma yesak mumu. Aittak kon iwapai'nokon man, molopai nen uchi ipo-
nalok wettoppe kliponalok kon pe!’ teppit. 39 Malapak tok uya ya'chippt,
tok uya yenu'mapptt mala uma yapai, molopai tok uya iwanappt.

40“Molopai ya'la pe ken uma yesak uya mikyamlo uma mainanpan-
nan kupi tluyassak yau?” tukaik Jesus uya tok yekamappoppit. 41“Ali
ku'nai nan wana yaichi mala ipla tok tutalumattase molopai ttiulon kon
uma mainanpannan yemyak itulti ya, mukyamlo tuilepa woton kon ttpo-
nalok ke iweyu yattai yemyak,” tukaik tok uya yeikuppt.

42 Jesus uya tok pak, “Kaattt Maimu yau ken na' sala yensak auya'nokon
pula nai?

‘Tak tapuii yamunnan nunulunpappt tapulasen yek pen

wenappu man i'che kulu we'natok pe.

Sala wekkupupptu mala Itepulu wina. Waku pe kulu man!’

tawon. {PSA 118:22-23}

43“Malapak tekamayaik apakt'nokon, sala lepantok mokka mala ewi-
napai'nokon molopai itultt mala kappon yamuk wakl pe tiwepetasan
yemyak. [44Anit'la tiiwekkawai'masen sala tak pona utakitukka mala
tiutamoklosse. Molopai ant'la pona tak wekkawai'masak yau, ya'woka
ya mala ipla sululuk pe,]” teppt ya.

45Eke ton paatele yamuk yepulu molopai Pharisee yamtk uya Jesus
pantomu yetappltt mala molopai tupakt'nokon iichelupa pe tok uya ittu-
ppu. 46Malapak tok wechippu Jesus ya'chi'che. Tuse tok usenalippu
tukkan kon kappon yamtk, Jesus wechi Kaatit Maimu yenpoikanai pe
ittunnan pak.

Wemali'mantok Yattai Uta'lettantok Pantomiu
(Luke 14:15-24)

2 2 1Jesus uya tu'ma panton yamuik yapulapptt kappon yamitk yelupa

tliuya yau. 2“Sala kasaichi eptin po itepulu pe we'natok wechi
mala, Kin tumu ponalok pe iwemali'ma yattai uta'lettantok konekanaippt
kasa. 3Tapyoto ton yeunokoppt ya mala uta'lettantok yak ika'masak kon
ka'mase, tuse aippai ptila tok wechippu. 4Malapak ttulon kon tapyoto
ton yeunokoppt ya tumaimu pokonpe, ‘Tka'masak kon pak, Uta'lettatok
wekonekasak man salape. Uytktunnon paaka yamuk molopai kaiwanton
paaka munka wasak man molopai tamit'nawolon wekonekasak man. Aittak
kon uta'lettantok yak, tawon. 5Tuse ika'masak kon uya yetapattppu
molopai i'che tuwettok kon kusse tok utappt.. Tewinan utapptt mala ti'ma
yak. Tuulon utappt tuwotokoyi yak. e Ttiulon kon uya kin yapyoto ton
ya'chippil. Asa pe tok talumattappli molopai tok wanappii tok uya. 7Kin
we'naikasak kulu wechipptt mala molopai tuisoichayi yamtik yeunokoppt
ya tok wannan nuissan wase, molopai tok pata pottase. 8Malayau tapyoto

ton ka'mappt ya mala. ‘Wemali'mantok yattai uta'lettantok wekonekasak
man, tuse kappon yamuk unka'massan wechippt ttiuyassan yek pe ptila
man. 9Itatak kon, eke ton asanta tak. Molopai uta'lettantok yak tukke la
kappon yamtik enepoloppt kon muika'mataik, teppt ya. 10Malapak ita-
pyoto ton utappu mala asanta yamuk tak molopai tamu'nawala kappon
yamuk tiinepoloppt kon piliptippti tok uya, wakl ton, molopai ali ton.
Molopai wemali'man patassek wanussak wechippu kappon yamuik ke.
11“Kin wewomuppu mala ika'masak kon yense. Malayau kayik yene-
ppl ya mala wemali'man yattai yau we'natok pen pon yau. 12‘Utonpa,
ya'la kasa ken uchi mewomui sala motak wemali'man yattai yau we'natok
pon yau pula?’ tukaik, kin uya yekamappoppt. Tuse ya'la te ya pula
iwechippu. 13Malayau kin uya tapyoto ton pak, ‘Itemyatti molopai itta
yaulonpattak kon molopai yenu'matak kon ewalupattak. Molo ikalawt
mala molopai tuya kalalai'ma ya,” teppt ya. 14Masapula tukkan kon
ka'masak mala tuse tukkan kon pen menkasak,” teppu Jesus uya.

Pulayatta Tutok Caesar Yemyak
(Mark 12:13-17; Luke 20:20-26)

15Pharisee yamuk wepakkapptt molopai iichelupatok wina Jesus
ya'chitok ttiuya'nokon kuptipptt tok uya. 16Malayau tinenupa ton tonpa
yamuk molopai Herod tonpa yamuk yeunokoppu tok uya Jesus piyak.
“Enupanai, ina nuttuyan wakl pe ewechi. Kappon yamuk ponalok ailon,
Kaatu yeselu pak enupanai amala, ya'la tukaik kappon yamuk usenu-
menka pak ttutaimelunpaik ptila, masaptila tamt'nawolon kon kappon
yamuk mukyamlo ekkaichalon kon eyenu yau.

17“Ina pak uchi yekamaka, ya'la kasa ken muttuyan? Caesar yemyak
na' pata ye'ma wechi mala ikasa, waptla kane ka'lt?” tukaik. 18Jesus uya
ali kupu pak tok wekkupt ittuppui. Malapak, “Tuusennakasan amyamlo!
Ya'la peichi iwechi pak uyittui'che ewechi kon mala? 19Pulayatta pun
pata ye'matok ike yenpoikatak kon uyemyak!” teppu Jesus uya. Tok uya
pitlayatta pun nepiippil itemyak. 20Molopai tok yekamappopptl ya, “Aniik
yenpata molopai antik yesek ken uchi sa?” tukaik. 21 “Caesar,” tukaik
tok uya yeikuppu. Malapak Jesus uya, “Caesar yemyak iponalok itutak
kon molopai Kaatli yemyak iponalok itutak,” teppti. 22Sala yetasak ttu-
ya'nokon yau tok usenumenkappt kulu mala molopai tok uya inamappt.

We'wuluukantok Yattai Wemali'mantok
(Mark 12:18-27; Luke 20:27-40)
23Mala luppt wei yattai Sadducee yamuk tonpa yamuk uyapuppt
Jesus piyak. Mukyamlo wechippti mala kappon yamuik we'wuluuka
pen mala weli'natok yapai tawonnan pe. 24“Enupanai, Moses uya nen

kappon yamuk yenupappti, Kayik weli'chak imunka pula echii'ma yau,
yakon wechi tului noppt luppu yak mala, tok uya mule yamuk yepo-
toppe iweli'chak luppt munka pe,” tukaik. 25“Molo iwechipptt mala 7
pan kon echilunan kayik yamuk tala iwemassak kon ntuissan. Wapiyalok
wemali'mappltt mala, molopai iwelikuppti imunka ptila, malapak tuno-
ppu lupptt namappt ya takon noppt pe. 26 Mala luppu wekkuptipptt mala
yakon pak, tok soltiwano pak miya tok ya'mippi tepose. 27 Akamlak lippit
nossan welikuppt. 28 Mala iweli'chak kon we'wuluukasak weli'natok
yapai weyu yattai ken, antuk noppu pe iwechi? Tamu'nawala tok uya
imali'mapassak tuse,” tepptu tok uya.

29 Jesus uya tok yeikupptli, “Yennakasak pe messataik! Masaptla
Kaattt Maimu waptila Kaatu yapaikkett ittu auya'nokon ptila iwechi pak.
30We'wuluukantok yattai kappon yamiik wemali'ma pen mala, inchelu
yamtuik kasa tok wechi mala eptin po. 31 Molopai iweli'chak kon we'wuluu-
katok pak, Kaatut nekamappt na' apaku'nokon ittu auya'nokon ptila nai?
Watesak ya, 32‘Abraham Kaatuyi iula, Isaac Kaatlyi, molopai Jacob
Kaattyi,” tawon. {EXO 3:6} Nulanan kon Kaattlyi mukkala, iweli'chak kon
Kaattyi pen,” teppti Jesus uya. 33Sala yetasak tiuya'nokon yau tukkan
kon kappon yamuk usenumenkasak wechippti mala enupantok ya pak.

Eke Kulu Enupantok
(Mark 12:28-34; Luke 10:25-28)

34Pharisee yamuk uyapuppu tamukke Jesus uya Sadducee yamuk
yeppaka'ntiptipptt yetasak tliuya'nokon yau. 35Molopai tok tonpa, Law
pak iichenupasak wechippti ittui'che ekamappontok ke. 36“Enupanai, i'nai
ken mala eke kulu suwa ekka tetok, Law yawon?” tukaik. 37 Jesus uya
yeikuppu, “Itepulu Akaattyi i'ninmaka tamu'nawala eyewan ke, molopai
tamu'nawala ayakkwalt ke, molopai tami'nawala eusenumenkatok ke,
tawon. {DEU 6:5} 38Salaichi mala eke molopai ttikussen kulu enupantok.
39Yakon tukussen kulu mala walai lama, ayakontalt i'ninmaka eyiwa-
la mechi'nuinmayai'ntik kasa, tawon. {LEV 19:18} 40Tamu'nawolon Law
molopai Kaatli Maimu yenpoikannan uya imenukasak mala sala asa'lon
tukussan yau,” teppu Jesus uya.

Anitk Mumu Ken Mukkala Christ
(Mark 12:35-37; Luke 20:41-44)

41Pharisee yamuk wepili'chak tamukke yau, Jesus uya tok yekama-
ppoppu. 42“Ya'la tukaik ken tliusenumenkasan amyamlo Christ pak?
Antik pa ken mitkkala?” tukaik.

“David pa nen mukkala,” tukaik tok uya yeikuppu. 43-44“Ya'la pe
ken uchi iwechi pak Waku Akkwalt uya David kuptipptt mala, Uyepulu

tukaik yesattoppe ya?” tukaik Jesus uya tok yekamappoppu. “Masaptila
David uya,
Itepulu uya Uyepulu pak, ‘Chichiu pe ekka melunta uyemyatu
wina,
eyeyatonnon tultt uya atta yokkoik ponala,” teppti mala.
{PSA 110:1}
45“David uyaichi yesatti Uyepulu tukaik yau, ya'la kasa ken uchi
Christ wechi David pa pe?” tukaik Jesus uya tok yekamappoppti. 46 Tluse
anu'la yei'nai ptula iwechippti molopai mala motapai anti'la uya yeka-
mappopattukkappt pen.

Law Pak Enupannan Molopai Pharisee Yamiik Yeselu
(Mark 12:38-39; Luke 11:43, 46; 20:45-46)

2 3 1Jesus uya tukkan kon kappon yamtik, molopai tiinenupa ton

yelupappu. 2“Enupannan Law pak, molopai Pharisee yamuk
kussak mala Moses Law yekamannan pe,” teppl ya. 3“Malapak uchi
taml'nawolon tok nekama maimu yawala mettaik molopai mukuttaik.
Tuse tok yeselu kukkuttau, masapula tinekama kon ku'nai nan pen
miukyamlo. 4Eme'nek pe yaplu konekannan miitkyamlo molopai kappon
yamuk mupona yaulonpa'nai nan, tuse tewin na elekkwa temyatu
kon ke yanumu pak alikyek pe
tok wechi pen mala mala yamuk
yaplu yala pak. 5Tamu'nawolon
ku'nai nan mukyamlo kappon
yamuk uya neken yentoppe. Eke
pe Kaatti Maimu yen konekan-
nan mukyamlo tepiyeppa kon
pak molopai temekun kon pak,
molopai kusan pe tlipon kon yeppi
yupulu ku'nai nan!” teppu Jesus
uya. 6“Waku kulu patassek iwa-
kuli ton mukyamlo uta'lettan
yattai, molopai wakt kulu apon- 4
nok iwakuli ton wepili'natok itak
tau. 7Makitti tau ‘Wakt pe na'
messan?’ te namantok pokonpe
iwakuli ton mukyamlo, molopai
Ti'cha tukaik kappon yamuk uya

tesatt kon iwakuli ton. 8Eyesatli Eke pe Kaatu Maimu yen
kon uchi kusettak Ti'cha tukaik konekannan mukyamlo tepi-
masaptla tami'nawala echitonpa yeppa kon pdk. (23:5)

ton amyamlo molopai tewinan neken Eyenupanai'nokon yesak. 9Molopai
anu'la kusesattau Ukaipunu tukaik sala non po, masaptila tewinan neken
epun pon Ikaiptinli ton amyamlo. 10Waptla ‘Ti'cha’ pe eyesatti kon ku-
settak, masaptla tewinan neken mukkala eyenupanai'nokon Christ.
11Eke pe kulu aklottau'nokon nai'ntik wechi mala ayapyoto kon pe.
12Molopai ant'la eke pe tuwekkussen yassa'mtntantupti mala, molopai
anu'la assa'mula tiwessen ma mala eke pe,” tukaik.

Asa Tetok Tuusennakasan Pak
(Mark 12:40; Luke 11:39-42, 44, 52; 20:47)

13“As3 pe kulu iwechi mala apona'nokon, Law pak enupannan molopai
Pharisee yamuk! Ttuusennakasan amyamlo! Kappon yamuk wakka'nai
nan, itepulu pe we'natok epun po mulatta takkose. Mala yak amyamlo
uta pen mala molopai tuulon kon uta toppe tok kupti auya'nokon ptila
man. [14Asa pe kulu iwechi mala apona'nokon Law pak enupannan
molopai Pharisee yamuk! Tuusennakasan amyamlo! Itayappt iweli'chak
kon yemamin molopai tok patassek mokkannan. Molopai nala kusan
pe tuwapulemasan amyamlo, kappon yamuk uya neken yentoppe. Sala
wenai atalumattatok kon wechi mala asa peiwa.]

15“As3 pe kulu iwechi mala pona'nokon Law pak enupannan molopai
Pharisee yamuk! Ttiiusennakasan amyamlo! Tuna po tliutasan amyamlo
molopai tami'nawolon pata yawa, tewin kappon lattase ewinakai'nokon.
Molopai ilattasak auya'nokon yau asak itekkwa apok patassek yak tuu-
tasen yek pe ikussak auya'nokon mala, akasa'nokon.

16“Asa pe iwechi mala apona'nokon, enpiila echii'ma anai nan!
Enupannan amyamlo, ‘Ani'la uya suwa wechi mala tesak Kaatll yiwik
wina yau, ya'la pe iwechi pen mala, tuse watesak ya kolu Kaatt yuwuk
tawon wina yau, mukkala ya'chichak mala ikupti uya mala teppu ya
luppt uya,” tukaik,” teppt Jesus uya. 17 “Enpuinon pakko ton! I'nai ken
uchi mala eke luiwa, kolu ka'lt, wapula Kaatu yuwuk kolu ku'nai esu-
ken? 18Enupannan nala amyamlo, ‘Anil'la uya suwa wechi mala tesak
itusak luppu potta yapon Kaatt yuwuk tawon yesek wina yau, ikuptu
uya teppu tliuya kupt ya kulu pen mala, tuse anti'la uya wa wechi mala
tesak tupottasen mala ipotta yapon pon yesek wina yau mukkala ikupu
uya teppu tluya kuptik!” tukaik. 19Enpuila messataik! I'nai ken uchi
mala tinamasen, lepantok ka'lt, wapula itusak luppu potta yapon Kaatu
yuwuk tawon, esuken lepantok ku'nai? 20Malapak uchi kappon uya wa
nen wechi mala te lepantok potta yapon yesek wina yau, wa nen wechi
te ya mala lepantok yapon yesek wina, molopai tamt'nawolon ipon
lepantok kon yesek wina. 21 Molopai kappon uya wa nen wechi mala te
Kaatu yuwuk yesek wina yau, wate ya mala Kaatt yuwuk yesek wina,

molopai mukkala itau tiwemassen Kaatt yesek wina. 22Molopai kappon
uya suwa nen wechi mala te eptin yesek wina yau, wate ya mala Kaatu
yapon yesek wina molopai mukkala ipo tuwessen yesek wina.

23“Asa pe kulu iwechi mala apona'nokon Law pak enupannan, molopai
Pharisee yamuk! Ttiusennakasan amyamlo! Kaatl lepannan amyamlo
tewin 10 pan itesak pe ewettok kon yapai, ktuiyali ka'ntinpannan na mint,
dill molopai cummin ke, tuse tukussen kulu Law yawon uya enupantok
nulunpannan amyamlo, ikasa we'natok, usentuppantok molopai ailon pe
we'natok. Sala yamuk kupt auya'nokon sala eppaino wapiyalok tunulun-
pase pula. 24Enptla echii'ma anai nan! Kanpitu yasukannan amyamlo
awuku yapai, tlise eke camel yeuno'mannan!” teppt Jesus uya.

25“Asa pe iwechi mala apona'nokon Law pak enupannan, molopai
Pharisee yamiik! Tusennakasan amyamlo! Akokil kon molopai apalapiyi
kon kukannan polopo, tuise yau useka'monkantok molopai iwalawanna
i'che we'natok kuttok ke iwantissak man. 26 Enptinon Pharisee yamuk!
Yau lakku pusau ikukatak kon wapiya, molopai nen uchi polopo nala
wakl pe iwechi mala!” tepptu Jesus uya.

27“Asa pe kulu iwechi mala apona'nokon Law pak enupannan molo-
pai Pharisee yamuk! Tuusennakasan amyamlo! Aimu'nan ke uluwaik
kukasak usene waku pe polopo walainon, tuise iweli'chak kappon yamuik
yappu lussan molopai ika ke iwantissak yekkwa ton. 28 Mala kasa lama
wak pe tiusenpoikasan amyamlo kappon yamtuk piyak, tlise ayau'nokon
awantussak kon man ikasa pe tukaik usennakantok ke molopai ali pe
we'natok ke,” teppt Jesus uya.

Talumattantok Yekamatok Iwekkupit Wapiya
(Luke 11:47-51)

29“Asa pe iwechi mala apona'nokon Law pak enupannan molopai
Pharisee yamuk! Tuusennakasan amyamlo! Wakli pe uluwaik konekan-
nan amyamlo Kaatt Maimu yenpoikannan ponalok pe, molopai waku pe
iwemassak kon uluwachi ytupuluttannan. 30Molopai, ‘Wema'nasaki'nokon
pena kutamo kon weyu yattai yau, tok pokonpe Kaatti Maimu yenpoi-
kannan wanappu'nokon pen sala eppaino,” te auya'nokon. 31 Malapak
uchi mukyamlo Kaati Maimu yenpoikannan wannan nuissan payan pe
ewechi kon yenpoika auya'nokon mala! 32Tkuttak kon uchi, molopai ata-
mo kon niipyattappi ali yenuka'niittak kon! 33Akai yamilk, molopai akai
yamuk munka! Ya'la kasa ken uchi ewepe kon apok patassek yak auta
kon winapai pe muttuyatau? 34Sala kasaichi iwechi pak Kaatli Maimu
yenpoikannan teunossaik, molopai pukkek ton, molopai enupannan. Tok
tonpa yamuk wana auya'nokon mala, ttiulon kon pukapatu auya'nokon
pulusuk pona. Ttulon kon ippoppatli auya'nokon mala ewepilittok kon

itak tau molopai tok wenaima auya'nokon mala pata yapai tuulon pata
yak. 35Malapak tamu'nawolon kon waku ton kappon yamuk wannan
nussan talumattatok uyapti mala apona'nokon, Abel wanapptt motapai
Zechariah, Berechiah mumu wanappit motak. Anwanapptl kon Kaatl
yuwtk molopai itusak luppt pottatok patassek yakletau. {GEN 4:8;
2 CHR 24:20-21} 36Ailon kulu sala, sala yamuk wenai talumattantok
uyapu mala kappon yamuk sala yattaino kon pona!” teppu Jesus uya.

Jesus Uya Jerusalem Puniinmatok
(Luke 13:34-35)

37“Jerusalem, Jerusalem! Kaatii Maimu yenpoikannan muwatantau
molopai Kaatti neunokossan imaimu yenpoikannan muwatantau tak
ke! Ya'la kaichala itekkwa ayawon kon enpilippai wechippu, kali'cho
uya tumunka yamuk pilipu tapali yokkoik kasa, tuse ikupt uya i'che
pula ewechippu! 38Malapak nen uchi apatassek wa'nama mala tukken.
39Sala motapai uyentu'ma auya'nokon pen mala, ukayaik apakt'nokon,
‘Ipulemasak mukkala Itepulu yesek yau tiuyassen,” te auya'nokon pona-
1a,” teppu Jesus uya.

Pata Weyu Wenukapu Yekamatok
(Mark 13:1-23; Luke 21:5-24)

2 4 1Jesus utappti mala molopai Kaatu yuwitk nama ya yau, ine-
nupa ton uyapuppu mala ipyak Kaatti yuwuk pak yelupase.
2“Tamu'nawalaichi sa yamuk menyatau?” tukaik tok yekamappoppt

“Tamt'nawala iwettilitkkwa mala.” (24:2)

ya. “Ailon kulu sala, tewin na tak wa'nama tala tutonpa po pen mala.
Tamu'nawala iwettulukkwa mala,” teppu Jesus uya tok pak.

3Jesus wechi chichiu pe Olive Tupt po tlse, inenupa ton uyaplppu
mala ipyak amak yai. “Ina pak ya'la yattai sala yamuk wekkupu yeka-
maka, molopai ya'la wekkuptu auyapt winakaik, molopai pata weyu
wenukassak yekamanai pe,” teppt tok uya.

4Jesus uya yeikuppl, “Enpen mettaik, ant'la eyennakataku'nokon.
SMasaptla tukkan kon kappon yamuk uyapu mala uyesek yau, ‘Christ
iula! tei'ma, molopai tukkan kon kappon yamuk yenkutta tok uya mala.
6Wepanta'mantok yeta auya'nokon mala mei molopai mei pula. Tuse,
kataimelunpatau. Mala yekkwa ton wekkupt mala, tuse iwenukattok
yekama mala yamuk uya pen mala. 7 Tewinan pata wepanta'ma mala
ttulon pata pokonpe, ttiulon itepulu pe we'natok wepanta'ma mala ttiulon
itepulu pe we'natok pokonpe. Iwan wechi mala molo, molopai tultpunt.
8 Tamu'nawala sala yamuk wechi mala wapiya mule we'chi'mosak kasa.

9“Malayau nen uchi kappon yamuk uya aya'chi kon mala molopai attlu
kon atalumattatok kon pe, molopai awana kon mala. Tamti'nawolon kon
kappon yamiik uya eyeya'noma kon mala upakansau. 10Mala yattai tukkan
kon uya ailon tetok ttiuya'nokon upak nonka mala. Tutonpa kon yeimippo
tok uya mala, molopai tok useya'noma mala tiyiwala'nokon. 11 Tukke ailon
pen itekale yenpoikannan usenpoika mala molopai tukkan kon kappon
yamuk yennaka tok uya. 12Mala kasa ali wekatti mala, malayau tukkan
kon kappon yamuk uya u'ninmatok ptila iwena mala. 13Tuse mukkala
melunta pe iwenukapl ponala nai'nuk wepuikatta mala. 14Molopai sala
waku itekale itepulu pe we'natok yekale yekama mala tamtu'nawala wolu
yawala pata yamuk yawolon kon pak, molopai nen uchi iwenukattok uya-
pu mala,” teppu Jesus uya.

15«Ali kulu Kaati1 yewanma pe nai'nitk mattantok ku'nai wa'miissakkasak
wakl pata Kaatli yuwtik tau’ yene auya'nokon yau, mala Daniel Kaatit Maimu
yenpoikanai uselupappt ipak lippll,” teppit Jesus uya. Anir'la sala kaleta yen-
nai, tawa nuttui. 16“Mala yensak ttuya'nokon yau miikyamlo Judea pon kon
nepeik wik pona. 17 Molopai anti'la tapti ipu po nai'ntk kuisuttatak ya'lala
yense tiwiik tak. 18Anit'la uma yau nai'niik kiisennappotak tiipon yense.
19Asa pe kulu iwechi mala nossan yamiik monok ton pona, molopai manak
pak lippil nai'nanniitk imunka ton pona mala wei yattai! 20 Apiilematik kon
iko yattai waptila Walaka'attok yattai autatok kon wechi tukaik. 21 Masaptila
mala yattai wettalumattantok wechi mala asa peiwa kulu, pena pata wepyatta-
ppl motapai sala wei tepose wettalumattantok wechippt yentai. Molopai mala
yekkwa tu'ma wechi molo pen mala. 22Tuse Kaatli uya pata weyu yamilk
tonpakasak man, ikussak ya ptla iwechi yau, ant'la wemapt pen mala.
Tunmenkassan pakansau Kaatii uya pata weyu yamuk tonpaka mala.

23“Malapak uchi, anu'la uya apaku'nokon, ‘Yenka, pusalaichi mukkala
Christ,” te wapula ‘Mukkala yenka!’ te yau, ailon kukatau ipak. 24Masaptila
ailon pen Christ molopai ailon pen itekale yenpoikannan usenpoika mala.
Eke ton wotoko molopai enumenkanai kupt tok uya mala imenkasak kon
yennaka toppe tltiuya'nokon, tok yennaka ttuya'nokon pe iwechi yau.
25Yetatak kon! Sala tekamapassaik iweyu wapiya.

26“Waptla, kappon yamuik uya apaki'nokon, ‘Yenka, wontaik yau Christ
man!’ te yau, kutatau, waptla, tok uya, ‘Tala man iwe'wakkattok tawon
tau!’ te yau, ailon ktikatau. 27 Masapula Kayik Mumu uyapt mala pata
wekamlippt usene kak yakletawa wei wepakkatok motapai wei wewon-
tok motak kasa.

28“I'nailala ekek wechi yau kassanak yamuk wepilipt mala,” teppt
Jesus uya.

Kayik Mumu Uyattok
(Mark 13:24-27; Luke 21:25-28)

29 “Tachin pe pula utaimelunpantok kon weyu ttipo,

‘wei wena mala ewalupa pe, kaptii ulenpamti pen nen

uchi mala,
chiluka yamuk wessoloka mala kaupai,
molopai kak yawon kon apaikkek ton utalo'ma mala.’
{ISA 13:10; 34:4}

30“Malayau nen uchi Kayik Mumu yentok ipakala woton usen-
poika mala kak yau. Mala yattai nen uchi tamu'nawolon kon kappon
yamuk non pon kon kalawt mala. Kayik Mumu uyapu katupluk po
epun poi, melunta pe molopai eke pe akkwa pokonpe yene tok uya
mala. 31Eke paaka letu walai wai tawu mala, molopai tiyincheluyi
yamuk yeunoko ya mala asakula'nan non pana'mu yawa. Mukyamlo
uya iponalok kon inantimussan piliptit mala tamu'nawala wolt yapai,”
teppu Jesus uya.

Enupantok Fig Yek Pak
(Mark 13:28-31; Luke 21:29-33)

32“Tawaichi fig yek eyenupatau. Ipanta yamuk wechi lola pe
molopai amu pe yau, molopai iwaleta yau, wappanatok yattai wechi
mei pula ittunnan amyamlo. 33Mala kasa lama, tamtu'nawala sala
yamuk yene auya'nokon yau, pata weyu wechi mei pula, iyapu wina-
kaik iwechi ittu auya'nokon mala. 34Ailon kulu sala, tamtu'nawala
sala yamuk wekkuptt mala nemassai'nannuk kappon yamuk weliku
tamu'nawala wapiya. 35Epun molopai non uta mala, tise umaimu
uta pen mala.”

The New Testament in Patamuna of Guyana, 2nd ed. © 2011, Suriname Bible Society



63 MATTHEW 24, 25

Anil'la Uya Kayik Mumu Weyu Ittu Pilla Man
(Mark 13:32-37; Luke 17:26-30, 34-36)

36“Anii'la uya Kayik Mumu weyu molopai iwekkuttok yattai uya-
pu ittu ptla man, incheltt yamuk uya la, [wapula Imu uya 1a,] tuse
Ikaipunu neken mukkala ittunai. 37Kayik Mumu uyattok wechi mala
iwekkussak luppt Noah yattai kasa. 38 Tuna'ma wapiya, kappon yamiuk
uta'lettapatupptt molopai tuwuku kon inchippt tok uya. Kayik yamuk
molopai nossan yamuk wemali'mapatuppt, Noah wenuku kanau yak
weyu tepose. 39Tuse ya'lala wekkupu ittupptt tok uya pen, tuna'ma uyapt
molopai teulanka kon ya ponala. Mala kasa lamaichi iwechi mala Kayik
Mumu uyapu yattai. 40Mala yattai asa'lon kon kayik yamtk wechi mala
uma yau, tewin yanumu mala molopai yakon wa'nama ipatappu yau.
41 Asa'lon kon nossan yamtik wechi mala paali yeppa pak. Tewin yantumi
mala, yakon wa'nama ipatappt yau. 42Malapak uchi enpen ettak kon!
Masaptila ya'la yattai 1a Eyepulu kon uyapt ittu auya'nokon pula man.
43Salaichi muttutaik, tapti yesak kayik uya ya'la yattai 1a ewalupattau
amak uyapu ittu tiuya yau, tuwe'ntunse pula iwechi mala molopai amak
wewontoppe tuwuk tak ikuptu ya pen. 44Malapak uchi, iwekonekasak
pe nala mettaik, masapula Kayik Mumu uyapu mala yenei'che ewechi
kon ptila tuse.”

Ailon Molopai Ailon Pen Apyoto
(Luke 12:41-48)

45“Aniik ken uchi miikkala ailon molopai pukkek apyoto itepulu nitir-
luppt tuwlik tawon kon yepoi, tok yeipatta toppe ya iwalai iweyu yattai?
46 Tiutauchinpasen miutkkala apyoto, tepulu uya teposak yau, mala kuptt
tluya tuse iwennapposak yau! 47 Ewaik, ailon kulu sala, itepulu uya mala
miukkala apyoto tulti tamu'nawolon itesak pe tuwettok mainanpanai pe.
48Tuse ali apyoto pe tiwechi yau, ‘Uyepulu uyapu pen mala tachin pe,’
te ya tiyiwala. 49Molopai nen uchi tlitonpa yamuk apyoto ton ippoppatit
pak iwepyatta, molopai iita'letta molopai iwetumu tiwettinsan pokonpe.
50Malayau nen uchi muikkala yepulu wennappo mala tewin na wei yattai,
iyapu yenei'che iwechi molopai ittui'che iwechi pen tuse. 51Itepulu uya
yattapatti mala echikili pe molopai titusennakasan talumattatok patassek
yak inonka mala. Mala motau kalannatok wechi mala molopai tuya kon
kalalaikkatok tok uya wechi,” tepptu ya.

10 Pan Kon Ema'nomi'chi Pantomit

2 5 1“Mala yattai itepulu pe we'natok eplin po wechi mala sala kasa.
Molo 10 pan kon ema'nomi'chi yamitk wechippti mala, tulanppuyi

kon yantunnai nan molopai iitasak kon umoine tuwemali'ma woton wak-
kasse. 25 pan kon wechippli mala pakko ton pe, molopai ttulon kon 5
pan kon wechippu pukkek pe. 3Pakko ton uya tulanppuyi kon yalappu
mala, tuse tok uya ipalu wenukassak yattaino woton ntiiwa ttulon pe
ipalu yalappu pen, 4pukkek ton uya iten yamuk yau ttlanppuyi kon palu
yala tuise. 5Umoine tiwemali'ma woton wechippli mala tachin pe ttiuyapt
pak. Malapak ema'nomi'chi we'nunpatuppu molopai tok we'nunkaptppt.

6“Anomlak iwenakassak wechippti mala wentaimensak yattai,
‘Puisalaichi yenka, umoine titwemali'ma woton uyapit! Aittak kon iwak-
kasse!” tukaik. 710 pan kon ema'nomi'chi upakappt mala molopai
tulanppuyi kon konekapptt tok uya. 8Malayau pakko ton uya pukkek ton
pak, ‘Eweyu kon palu pukku ke ina ilepatak kon masaptla ina lanppu-
yi nusa'nussan,’ teppt. 2‘Kane, ina ponalok pe neken nen man molopai
aponalok kon woton kulu pula. Itatak kon eyiwala'nokon ichilanma
yuwtlk tak ye'mase,” teppu pukkek ton uya. 10Malapak pakko ton utappt
tuweyu kon palu yepose. Molopai tok utappu tlise umoine tiwemali'ma
woton welepamuppt mala. 5 pan kon iwekonekasak kon ema'nomi'chi
wewomuppiu mala ya'la wemali'mantok yattai uta'lettantok yak. Molopai
manatta yakkoloppu mala.

11“Malala tupo ttulon kon 5 pan kon ema'nomi'chi welepamuppt.
‘Ina yepulu, ina yepulu! Manatta yakkokaka ina ponalok pe,” teppu tok
uya. 12‘Ailon kulu sala, eyittu kon uya ptuila man,” tukaik ttwemali'ma
woton umoine uya yeikuppu. 13Enpen uchi ettak kon, masaptla Kayik
Mumu uyattok weyu ittu auya'nokon pula man,” teppu Jesus uya.

Pulayatta Pantomu
(Luke 19:11-27)

14“gala kasaichi itepulu pe we'na wechi mala. Kayik tipata nama pak
nekkussai'ntik kasa. Tapyoto ton ka'mappt ya molopai itesak pe tuwettok
tultippt ya tok yemyak imainanpa toppe tok uya. 15Tewin pak tok lepa-
ppu ya mala, ikupt tok uya kaichala. Tewinan yemyak 5000 pe chiltupa
pun tultppt ya, ttiulon yemyak 2000 pe, molopai ttiulon yemyak 1000
pe. Molopai nen uchi iitappitt mala mei.J 16 Apyoto, 5000 pe chiliipa pun
yekkwa'naippu utappt mala, molopai mala pulayatta yapai 5000 pe
lama yepoloppl ya mala. 17Mala kasa lama 2000 pe yekkwa'naippt uya
2000 pe lama yepoloppti. 18 Tuise apyoto 1000 pe yekkwa'naippt utappu
mala, molopai non yakappu ya, mala yak tepulu pulayattayi chiltipa pun
yamuk yonamuppu ya.

J 25:15 Tewinan talent mala 1000 kaichalon, 5 pan talent yamuk wechi mala 5000
pe chiltpa pun yamuk.

The New Testament in Patamuna of Guyana, 2nd ed. © 2011, Suriname Bible Society



65 MATTHEW 25

19“Tachin pe tupo apyoto ton yepulu wennappoppi, molopai tok
pokonpe ya'la kaichala 1a chilupa pun yamuk tuluppu ttuya ittu pak
iwekkupupptt. 20 Apyoto, 5000 pe chiltipa pun yeponaippti uyapuppt,
molopai ttulon pe 5000 pan tu'ma tultppt ya itemyak. ‘5000 pe ulepa-
ppu auya chiltpa pun yamuk ke, Uyepulu. Sala nalaichi yenka ttulon
5000 pan lama unepoloppi,’ teppti ya. 21‘Wakit kussak auya man, wakit
molopai ailon uyapyoto! Ailon pe ewessak man malalon nukkwa yau,
malapak atiili uya mala eke yesak pe ewechi pa. Aikka utauchinpa tonpa
pe ewechi pa!’ teppt itepulu uya. 22Molopai apyoto, 2000 pan kolit pun
ke ilepasak luppu uyapuppu mala molopai ipak, ‘2000 pe ulepappt auya,
Uyepulu. Sala nalaichi yenka ttiulon 2000 pe lama unepoloppt,’ tepptt
ya. 23‘Wakt kussak auya man! Wakli molopai ailon uyapyoto, ailon pe
ewessak man malalon nukkwa yau. Malapak atult uya mala eke mai-
nanpa pa. Aikka molopai utauchinpa tonpa pe ewechi pa,” teppll itepulu
uya. 24Malayau nen uchi apyoto tewin kolli pun yeponaippt uyapuppt
molopai, ‘Uyepulu, sa'man ken mukkala kayik ko. Tunpamapptu pen
mokkanai 1, molopai kuiyali pili'nai tinpamappt pen yapai, teppt uya.
25Malapak usenalippapptt mala. Malayau utappu molopai apulayattayi
yonamiippil uya non yak. Sa yenka! Aponalok uchi sala,” tepptl ya. 26‘Ali
amala molopai emya'nek apyoto! Ittunai amala, unpamappu pen pilipu
uya, molopai kuyali pilipti uya unpamappu pen yapai? 27 Uptlayattayi
tuluppu nen auya sala eppaino pulayatta mainanpatok tak, molopai wen-
napposak yau eke peiwa iwenasak yepoloppl uya sala eppaino,” teppu
itepulu uya. 28‘Pulayatta imokkatak kon iwinapai molopai itutak kon
10 pan kolu pun yesak yemyak. 29Masaptila ya'lala yesak pe tuwessen,
lepa mala eke peiwa, molopai nen uchi eke pe itesak pe iwechi mala,
tuse mukkala ya'la pula nai'nuk, winapai malalon na itesak pe iwettok
mokka mala. 30Pusala tapulasen pen apyoto, yenu'matak kon polopona
ewalupattak. Molo ikalawu mala molopai tuiya kalalai'ma ya,” teppu,”
teppu Jesus uya.

Tamil'nawolon Kon Kappon Yamiik Ittutok

31“Kayik Mumu uyassak tapulatok yau tiyinchelliyi yamuk pokonpe yau,
chichiu pe iwechi mala waku akkwa tapon po. 32Molopai tamt'nawala
pata yamuk yawolon kon non pon kon wepilipti mala itemlotopo. Malayau
nen uchi tok pantaka ya mala asa'la, kaalinilu yesak uya kaalinilu yamuk
pantaka kaapala yamuk winapai kasa. 33Kaalinilu yamuk tulti ya mala
tukamikt pen winakaik molopai kaapala yamuk tult ya mala tukami-
ktt winakaik. 34Malayau nen uchi Kin uya kappon yamuk tukamiku
pen winon kon pak, ‘Aittak kon! Ukaipiini1 niipiilemassan. Aittak kon
itepulu pe ewettok kon patassek yepotanuttak kon, ikonekasak luppu

aponalok kon pe woltt wekonekapptt motapai. 35Masaptla wapakkassak
wechippu molopai uyewettupptu auya'nokon. We'naklipasak wechipptu
molopai uwoppappt auya'nokon. Kaklan pe wechippu molopai uyanti-
muppu auya'nokon apatassek kon yak. 36Ipon ptila wechipptt molopai
upontappu auya'nokon. E'nek pe wechippti molopai umainanpappt
auya'nokon. Patiki'chi tau wechipptt molopai ukaklanpappti auya'nokon,’
te mala Kin uya. 37Waku ton uya nen uchi yeiku mala, ‘Uyepuluy, Ya'la
yattai ken uchi ina awapakkassak yentai molopai ina eyewettai, wapu-
la ewenaklipasak yentai ina molopai awoppatai ina? 38Ya'la yattai ken
uchi kaklan pe ewechi yentai ina molopai ina ayantntai tupatassek kon
yak, waptla ya'la yattai ina ipon ptila ewechi yentai molopai apontatai
ina? 39Ya'la yattai ken uchi e'nek pe ewechi yentai ina, waptla ya'la
yattai ken uchi patiki'chi tau ewechi yentai ina, molopai akaklanpatai
ina?’ tukaik. 40Kin uya yeiku mala, ‘Ailon kulu sala, ya'la yattai la sala
kussak auya'nokon utonpa yamuk luikkwa winakaik yau, uponalok pe
ikussak auya'nokon malal’ tukaik.

41“Malayau nen uchi tikamiklt winon kon pak, ‘Itatak kon uwi-
napai, amyamlo ipa'ntissak kon! Itatak kon tawalala ttiuyassen apok
yak, ikonekasak lupptu Teepulu molopai itincheluyi yamuk ponalok
pe yak! 42Wapakkassak wechippt, tlise uyewetlipptt auya'nokon pen,
wemnaklipasak wechippu tlise uwoppappt auya'nokon pen. 43Kaklan pe
wechippu tlise uyanumuppt auya'nokon apatassek kon yak pen. Ipon
pula wechi tiise upontappt auya'nokon pen. E'nek pe wechipptt molopai
patiki'chi tau wechippti tlise umainanpappt auya'nokon pen,’ te Kin uya
mala. 44Malayau nen uchi tok uya yeiku mala. ‘Uyepulu, ya'la yattai ken
uchi awapakkassak yeneppt ina uya, wapula ewe'naklipasak 1a, waptila
kaklan pe, waptila ipon ptila la, waptla e'nek pe, wapula patiki'chi tau,
molopai ina uya aptikattappti pen?’ tukaik. 45Kin uya yeiku mala, ‘Ailon
kulu sala, ya'la yattai 1a ptisamlo entuppa'no kon yenpassak auya'nokon
yau, uyenpassak auya'nokon mala,” tukaik. 46Plisamlo uchi yeunoko mala
tawalala talumattantok yak. Waku ton uta mala tawalala wema'natok
yak,” teppu Jesus uya.

Jesus Wana Pak Wekku'natok
(Mark 14:1-2; Luke 22:1-2; John 11:45-53)

2 6 1Jesus wenukassak sala yamuk pak tuuselupa pak yau, tune-
nupa ton pak wateppu ya, 2“Muttuyataik, asa'la wei tupo
Entaka'nappa Yattai Uta'lettantok wechi, molopai Kayik Mumu tulu
mala pulusuk pona.”
3Malayau eke ton paatele yamitk molopai eke ton tinamasan wessepo-
loppu mala tamtikke Caiaphas eke kulu paatele patassek yak. 4Molopai tok

wekkupupptt mala Jesus ya'chi pak amak yai, iwatoppe. 5“Uta'lettantok
yattai ikupt'nokon pen mala. Masapula kappon yamuk wechi asa pe
mala yattai pula,” tepptu tok uya.

Jesus Kalapaima Bethany Po
(Mark 14:3-9; John 12:1-8)

6Bethany po, Simon, asa kulu ipippa yuwuk tau Jesus wechi yattai,
7nossan uyapuppu mala ipyak, waki iten epekkek kalapa pokonpe. Kalapa
ikkwamuppt ya mala Jesus ippai pona uta'lettan yapon piyau tlse. 8Jesus
nenupa ton uya sala yeneppu mala molopai tok we'naikappu. “Ya'la pe
ken uchi iwechi pak sala mattantipti nai'nuik?” tukaik tok usekamappoppti.
9“Sala kalapa chilanmappt sala eppaino epekkek pe molopai ptlayatta
tutoppe entuppa'no kon yemyak!” teppt tok uya. 10 Jesus uya tok uselu-
patok ittuppu mala molopai tok pak, “Ya'la pe iwechi pak ptisala nossan
wanittapa auya'nokon mala? Waku kulu kussak ya mala uponalok pe.
11 Entuppa'no kon wechi nen apyau'nokon mala tawalala, tuse tawalala
apyau'nokon wechi pen mala. 12Sala kalapa ikkwansak ya mala upona
u'nattantok ponalok pe ukonekanai pe. 13Ailon kulu sala, i'nai yaila la
sala Itekale usekama tamu'nawala wolu yawala yau, mala nossan nuku-
puppu yekama mala, mukkala ittutok ipakala pe,” teppu Jesus uya.

Judas Usenumenka Jesus Yeimippo Pak
(Mark 14:10-11; Luke 22:3-6)

14Malayau 12 pan kon inenupa ton tonpa, Judas Iscariot itesek uta-
ppu mala eke ton paatele yamuk piyak. 15Molopai, “Ya'la ke ken ulepa
auya'nokon Jesus tulu uya eyemyaku'nokon yau?” teppu ya. Malapak
tok uya 30 pe chiltpa pun pulayatta ittuppt, molopai tok uya ituluppu
itemyak. {ZEC 11:12} 16Mala motapai nen uchi Judas wechippt Jesus
yeimippotok tuiuya yattai yenei'che.

Jesus Uta'letta Ta'lon Kon Pokonpe
(Mark 14:12-21; Luke 22:7-14, 21-23; John 13:21-30)

17Twapuluwetasak pen pulomu pusak pak Uta'lettantok Wapiyalok
weyu wepyatta pe, Jesus nenupa ton uyapuppu mala ipyak molopai tok
uya yekamappoppt, “I'nai motak ken Entaka'nappa yattai Uta'lettantok
konekase ina uta aponalok pe i'che messan?” tukaik. 18“Itatak kon mukka-
la kayik piyak Jerusalem pona,” teppt ya tok pak, “Molopai ipak ‘Uweyu
uyassak man, unenupa ton pokonpe Entaka'nappa Yattai Uta'lettantok
kuptt uya mala ayuwuk tau nukapassan Enupanai,” mukataik,” teppt ya.
19 Jesus nenupa ton uya inekamappt tupakiu'nokon kuptippti, molopai
Entaka'nappa Yattai Uta'lettantok konekappt tok uya.

20Ko'manpe iwenasak yau, Jesus molopai 12 pan kon inenupa ton
weleutappu ata'lettase. 21 Tok uta'letta tlise, Jesus uya tok pak, “Ailon kulu
sala, tewinan na atonpa kon uya uyeimippo mala,” teppu. 22Jesus nenupa
ton usewankono'masak kulu wechippti mala molopai tok wessa'moliikappti
yekamappopatt pak esse'mappt pak, “Iula na', Uyepulu?” tukaik. 23 Jesus
uya yeikuppu, “Mukkala ttiyu ki'naippu ptisau yawon yak upokonpe
uya uyeimippo mala. 24Kayik Mumu welikti mala Kaatti Maimu yau
iwe'menukasak kasa, tuise asa pe kulu iwechi mala mukkala Kayik Mumu
yeimipponai pona! Waku peiwa iwettok pan, iwentu pula iwessak yau!”
tukaik. 25Yeimipponai Judas uya, “Ti'cha, iula ken na' mukkala?” teppt.
Jesus uya yeikuppt, “Wa mukayaik lakku,” tukaik.

Jesus Uta'lettatok
(Mark 14:22-26; Luke 22:15-20; 1 Corinthians 11:23-25)

26 Tuuta'letta kon yau, Jesus uya ptulomt pusak yanumuppt, Tenki te
pe iwapulemappt, pulomu pusak pilipatuppt ya, molopai itultippt tune-
nupa ton yemyak. “Yanuntak molopai inattak kon, sala mala uyesak,”
teppt ya. 27 Molopai nala ptisau yanumuppu ya. Tenki teppt ya, molo-
pai ituluppt ya tok yemyak. “Tamu'nawala amyamlo pe inchitak kon,
28Masaptla sala mala umtnt [emennak] Kaatli uya ikupu tuuya tetok
yekamanai. Tukkan kon ponalok pe ikkwansak sala Umunt, wemakui-
mansak pak usentuppantok iwina pe. 29 Tekamayaik apaku'nokon, sala
wain inchi uya pen nen uchi mala, emennak inchi uya apokonpe'nokon
Ukaipunu wettok itepulu pe patassek yau ponala,” teppt ya. 30Molopai
nen uchi elen pak tok uselenpapptt molopai tok utappt Olive Tupt pona.

Ittunai Pen Iula, Te Auya Mala Tetok
(Mark 14:27-31; Luke 22:31-34; John 13:36-38)

31 Malayau Jesus uya tok pak, “Sala yewalupayi tau tamt'nawala
ewepe kon mala molopai unama auya'nmokon, masapula Kaatu Maimu
yau iwe'menukasak mala,

‘Kaalinilu mainanpanai wana uya mala.

Molopai kaalinilu yamtuk wetta'nupt mala,” tukaik. {ZEC 13:1}
32Tuse we'wuluuka tlipo, Galilee pona uta mala awapiya'nokon,” tepptt
ya. 33Peter uya Jesus pak, “Anama uya pen kulu mala, tami'nawolon
kon uya la anama tuse!” teppu.

34 Jesus uya, “Ailon kulu sala, sala yewalupayi tau kali'cho tawu
wapiya, ‘Ittunai pen iuld, te auya mala asoluwau itekkwa,” teppu Peter
pak.

35Peter uya, “Ittunai pen iula te uya pen mala, apokonpe 1a welikl
yau!” teppti. Molopai tamti'nawolon kon Jesus nenupa ton uya wateppi.

Jesus Wapiilema Gethsemane Yau
(Mark 14:32-42; Luke 22:39-46)

36 Malayau Jesus utappt mala tunenupa ton pokonpe Gethsemane
tukaik tesassen yak, molopai tok pak, “Masa tala tuweleutaik ettak kon,
miya apullemase uta tluise,” teppl ya. 37 Peter molopai asa'lon kon Zebedee
munka yamuk yalappu ya ta'la. lichewankono'mappt kulu mala molo-
pai iitaimelunpappu. 38 Molopai tok pak, “Usewankono'masak kulu man
eke pe welikl yeseltikek uchittuyaik! Tala ettak kon molopai upokonpe
e'wetunkatak,” teppt ya. 39Iitappu mala mei liiwa, molopai non pona
itenpata iwekkawai'mapptu molopai iwapulemappt, “Ukaipunt, ikupt
auya pe iwechi yau, sala wettalumattantok yen kok yamaka uwinapai!
Walatuse i'che wettok pen, i'che lakku ewettok,” tukaik.

40Malayau iwennappoppl mala asoliwawon kon ttinenupa ton piyak
molopai tok we'ntinsak yepoloppu ya, molopai Peter pak, “Ya'la peichi
iwechi pak mala la upokonpe ewe'wetunka kon pula iwechi mala?”
teppu ya. 41“Enpen ettak, molopai apulematak kon amuipantok yak
ewettllt kon tukaik. Akkwalti ankuppai man ttise apun kon attu'mula
man,” teppu ya.

42Yakon itekkwa pe tu'ma Jesus utappli, molopai iwapulemappu,
“Ukaipunt, sala wettalumattantok yen kok utama uwinapai pula iwechi
yau, tuse inchichak uya yau neken ttutamasen pe iwechi yau, eyese-
lu wekkuptt mala,” tukaik. 43Iwennappoppu mala molopai ta'lon kon
we'nunsak yepoloppu ya. Tok wechi pasan pe yentai iwechippt.

44 Jesus uya tu'ma tok namappu mala, iitatu'mappu molopai iwaplilema-
ppu icholuwano itekkwa pe, mala kasa luppt. 45Malayau iwennappopptt
mala tunenupa ton piyak molopai tok pak, “Ewe'ntimu kon pak lippit na'
messatau, molopai awalakkapu kon pak? Yentak kon! Kayik Mumu tutok
ali ku'nai nan kappon yamtik yemyak yattai uyassak man. 46 E'wuluukatak
kon, utanpai'nokon. Yentak kon, pusalaichi yenka uyeimippo woton mei
pula!” teppt.

Jesus Ya'chitok
(Mark 14:43-50; Luke 22:47-53; John 18:3-12)

47 Tuwuselupa pak luppu Jesus wechi tuse, Judas Iscariot, 12 pan kon
inenupa ton tonpa welepamuppu. Tukkan kon kappon yamuk wechippu
ya'la, asa'lon ya kasupala molopai taikek tawon wechippu tok yemyau.
Pusamlo wechippti mala eke ton paatele yamuk yepulu ton, molopai tuina-
masan neunokossan pe. 48Eimipponai uya yentok tok uya ipakala ke tok
lepasak wechippti mala “Unukismaichi mukkala i'che ewettok kon kayik.
Ma'chitaik!” tukaik. 49 Tuwelepansak yau, Judas Iscariot utappu mala

Jesus piyak tossala, molopai ipak, “Waku pe na' messan Ti'cha,” teppu ya,
molopai ikismappu ya. 50Jesus uya yeikupptl, “Uwechiyakon, asse'nei-
chi ikusse auyapuppu luppt ikukka!” tukaik.k Malayau tok uyapuppi
molopai Jesus ya'chippt tok uya yatoppe. 51 Tewinan na Jesus nenupa
ton tonpa uya tukasupalayi mokkappti molopai eke kulu paatele yapyoto
wanappu ya ipana tattakasse. 52Malayau Jesus uya ipak, “Akasupalayi
inonkaka ipatassek yak, masaptila mukyamlo palau yapulannan weliku
mala palau ke. 53Ittu na' auya'nokon ptila nai, Ukaiptinu yekamapposak
uya uptiikatta toppe ya yau, asse'ne tukke tiiwepanta'masan tiyincheltyi
yamuk yeunoko ya 12 pan kon itesak pe'ne? 54Tuse mala kasa iwessak
yau, ya'la kasa ken uchi iwekkupu ailon pe Kaattt Maimu uya iwekkupt
mala teppl yawala?” teppt.

S5Malayau tukkan kon kappon yamuk iyassak kon pak, “Tutaikepu ke
molopai tukasupalayi ke'ne ken na' uchi auyassak kon mala uya'chiche
nai'ntik, amak yense utan kasa 1a? Wei kaichala ku chichiu pe wechi-
ppu Kaatti yuwuk tau, kappon yamuk yenupa pak, molopai uya'chi
auya'nokon puin. 56 Tluise tami'nawala sala yamuk wekkussak sala, Kaatu
Maimu yawon Imaimu yenpoikannan uya mala kasa iwekkupti mala
teppu kasa,” teppt ya.

Malayau tamu'nawala Jesus nenupa ton uya inamappu, aitun pe tok
wepeppll.

Jew Yamitk Konssulityi Yemlotopo Jesus Wechi
(Mark 14:53-65; Luke 22:54-55, 63-71; John 18:13-14, 19-24)

57Mukyamlo Jesus ya'chinnan nlissan uya yalappu mala eke kulu
paatele Caiaphas piyak, Law pak enupannan molopai tinamasan wepi-
littok yak motak. S8Peter uya iwenaimappu mala mei, eke kulu paatele
yuwuk ptuloloi motak. Iwewomupptt molopai iweleutappu pata yennai
nan piyau, ya'la kasa 1a tamtu'nawolon wekkupt yene pak. 59Paatele
yamuk molopai tamu'nawala eke ton wechippt iwalai pen yepoloi'che
Jesus winakaik, iwatoppe. 60Tuse ya'lala iwalai pen yepoloppu tok uya
pen mala, tukkan kon nanen kappon yamuk wessalattapassak molopai
kasei pe tok uselupasak iwinakaik tuise. Tuse akamlak luppu asa'lon kon
kayik yamuk wessalattappu. 61 Molopai, “Pusala kayik, ‘Kaatt yuwuk
yamoklo'nai yek iula molopai asoluwau wei tupo yamu tu'ma uya,’ ntika-
tai,” teppu tok uya.

62Eke kulu paatele we'wuluukappti molopai Jesus pak, “Sala na' ali
pe apak uselupantok yeiku auya pen mala?” teppt. 63Tuse Jesus wechi-
ppu eppana. Molopai eke kulu paatele uya tu'ma, “Tawalala tiwemassen

k 26:50 Tkukka wapiila ya'la pe iwechi pak auyassak te ya.

Kaatu yesek tesasse, eselupaka. Ina pak yekamaka Christ pe na' ewechi
mala, Kaati mumu pe?” teppl. 64Jesus uya yeikuppt, “Wamtikayataik
lakku. Molopai tekamayaik apakt'nokon, sala motapai yene auya'nokon
mala Kayik Mumu wechi chichiu pe apaikkek pe tuwessen kamiku pen
wina, molopai iyapt katupluk po epuin poi!” tukaik. 65Malayau eke kulu
paatele uya tiipon kalakappii molopai, “Ali pe Kaatii winakaik niiselu-
papassan tuwe'namaik pula. Uselupantok tu'ma i'che we'na'nokon ptla
man. Ali pe iichelupa metakappassataik! 66Ya'la tukaik mesenumenka-
yatau?” teppil ya. “Ali kussak ya man molopai titweli'chen yek pe man!”
tukaik tok uya yeikuppu.

67 Malayau nen uchi tok wetattapatuppu itenpata pona. Molopai tok
uya ippoppatuppu, molopai inta'monnan nussan uya, 68“Ina pak yen-
poikaka, Christ, anuk awanai!” teppu. {ISA 50:6}

Peter Uya “Jesus Ittunai Pen Iula,” Te
(Mark 14:66-72; Luke 22:56-62; John 18:15-18, 25-27)

69Peter wechippti mala chichiu pe polopo ptloloi po, Eke paate-
le yapyoto yamitk tonpa ema'non uyapippll ipyak, molopai, “Amala
nala wechippu ku Jesus Galilee pon ya'la,” tepptu ya. 70Tuse Peter
uya tamu'nawala tok yemlotopo, “Ipak meselupayai'ntk ittu uya pula
man,” tukaik yeikuppt. 71 Molopai iitappu ptiloloi yak wewonnatok
motak. Ttulon apyoto ema'non uya yeneppu molopai kayik yamuk
molonkonna pak, “Pusala nala sa' Jesus Nazareth pon ya'la nettai,”
teppl. 72Molopai tu'ma Peter uya, “Usennaka pen kulu, mukkala
kayik ittunai pen iula!” teppu. 73Malala tupo, kayik yamuk molo
satik pe tuwessan uyapuppu Peter piyak. “Ewaik, tok tonpa sa' ama-
l1a. Euselupatok nen eyeimippoyan!” teppu tok uya. 74Malayau Peter
uya, “Ailon pe kulu tekamayaik. Tawa laichi Kaatti utalumattai ailon
pe pula uselupa yau! Pusala kayik ittunai pen iula!” teppu. Mala
yattai nen uchi kali'cho tawuppu mala. 7SMolopai Peter uya Jesus
uya tupak, “Kali'cho tawu wapiya asoluwau itekkwa, ‘Ittunai pen
iula,” te auya mala,” teppu ittuppu. Iwepakkappti, molopai ikalawti-
ppu tuuseka'nonkaik.

Jesus Yalappu Mala Pilate Piyak
(Mark 15:1; Luke 23:1-2; John 18:28-32)

27 1Ko'lama kulu tamu'nawolon kon paatele yamuik molopai

tunamasan Jew yamuk uya ya'la pe la Jesus kuttok tuu-
ya'nokon konekappt, iwatoppe. 2Jesus yaulonpatuppt tok uya mala.
Tok uya yalappt molopai Pilate, kopuina pe tuwessen yemyak tok
uya ituluppu mala.

Judas Iscariot Welittok
(Acts 1:18-19)

3Jesus welikul pe iwechi yensak tliuya yau, yeimipponaippu Judas
Iscariot, usewankono'masak wechipptt mala molopai ptlayatta 30 pan
chilupa pun munappoppt ya eke ton paatele yamuk molopai tinamasan
ppose, iwelittoppe!” tepptu ya. “Ya'la peichi ina wettoppe? Eneneichi
mala!” tukaik tok uya yeikuppti. 5Judas Iscariot uya pulayatta solokappu
Kaatu yuwuk tak molopai tok namappt ya. Molopai nen uchi iitappu
mala molopai iwe'mutuntappt.

6Eke ton paatele yamiik yepulu ton uya pulayatta yanukuppu molo-
pai “Sala mala mun yepek pulayatta, molopai Law yawala pula iwechi
mala Kaatu yuwuk pulayattayi yen yak itulu yau,” teppu tok uya.
7Tuusenumenka kon ipak tlipo tok uya pulayatta yanumuppt mala aina
ka'nai tuma ye'ma toppe, kaklan yamuk uluwachi patassek pe. 8Malapak
uchi mala uma yesatti Uma, Mun Pata tukaik sala tepose.

9Malayau, mala Kaati Maimu yenpoikanai Jeremiah uya mala kasa
iwechi mala teppu luppt wekkuptppt ailon pe. “Tok uya 30 pan chiltpa
pun yamuk yanumuppu mala. Mala kaichala itepek wechi mala teppu
Israel pon kon uya luppt. 10Molopai pulayatta yapulappu tok uya aina
ka'nai tuma ye'ma toppe, Itepulu uya yekamappu upak kasa,” tawon.
{JER 19:1-13; 32:6-9; ZEC 11:12-13}

Pilate Uya Jesus Yekamappopati
(Mark 15:2-5; Luke 23:3-5; John 18:33-38)

11 Jesus wechippl mala satik pe koptina yemlotopo, mukkala uya yeka-
mappoppu. “Jew yamuk kintt na' amala?” tukaik. Jesus uya yeikuppu,
“Wa mukayaik lakku,” tukaik. 12Ya'la teppu ya pen mala eke ton paatele
yamuk molopai tinamasan uselupatok ali pe tiwinakaik pak. 13Malapak
Pilate uya Jesus pak, “Yetanpe' auya pula nai sala yamuk ali pe uselu-
pantok ewinakaik?” teppu. 14Tuse Jesus uya yeikuppl pen mala, tewin
itekkwa 1a tiwinakaik uselupantok yeikuppu ya pen. Malapak koptuina
usenumenkasak wechipptt mala eke pe.

Jesus Wana Mala
(Mark 15:6-15; Luke 23:13-25; John 18:39—19:16)

15Entaka'nappa yattai Uta'lettantok yattai mala koptina wechippt tewin
na patiki'chi tawon kappon yamuiik nennappit nonkanai pe. 16Mala yattai
tuttusen ya'chichak wechippu patiki'chi tau Barabbas itesek. 17 Malapak
ilina pe kappon yamiik wepili'chak yau, Pilate uya tok yekamappoppt,

“I'nai nonka uya aponalok kon pe i'che messatau, Barabbas waptila Jesus,
Christ tukaik tesassen?” tukaik. 18Ittuppu ya mala tok uya Jesus tuisak
temyak masapula tutalumayi kon pe ikupt tiuya'nokon pak.

19Pjlate wechi chichiu pe ittuntok patassek yau tuse, inoppl uya
tumaimu yeunossak wechippti mala. “Ya'lala kukkupti pusala ya'lala
ali ku'naippt pen kayik winakaik, masapula we'neppa'natok yau wetta-
lumattai kulu ptusala wenai salape,” tukaik.

20Eke ton paatele yamuk molopai eke ton tinamasan uya tukkan
kon kappon yamuk yelupappu mala Pilate pawanatta toppe tok uya
Barabbas nonka toppe ya molopai Jesus tutoppe ya iwelittoppe. 21Pilate,
kopuna pe tuwessen uya tok yekamappoppt, “I'nai ken uchi nonka
uya aponalok kon pe plisamo asa'lon kon kulottapai i'che messatau?”
tukaik. “Barabbas,” tukaik tok uya yeikuppt. 22“Ya'la pe ken uchi Jesus,
Christ tukaik tesassen kupt uya?” tukaik Pilate uya tok yekamappoppt.
“Ipukapatti mala pulusuk pona!” tukaik tamtui'nawolon kon uya yeiku-
ppu. 23Tuse Pilate uya tok yekamappoppt, “Ya'la ken uchi ali kussak ya
nai?” tukaik. Malayau nen uchi tok wessa'moliikappt eke pe tiwentaime
kon pak, “Ipukapatti mala pulusuk pona!” tukaik. 24Ya'la woton pe ptila
sala kupu pak tuwechi yensak tuuya yau, tuse wepanta'mantok wesse-
polo pak, tuna yepoloppu ya, molopai temyatu kukappt ya tukkan kon
kappon yamuk yemlotopo, molopai, “Pusala kayik tult uya weli'natok
yak pun. Sala nai'ntuk ankupu kon!” teppt ya. 25Tamu'nawala kappon
yamuk uya yeikuppt, “Tawa talumattantok iwelittok yepeppt ntiyapui
ina pona molopai ina munka yamuk pona!” tukaik. 26 Malayau nen uchi
Pilate uya Barabbas nonkappt tok ponalok pe, Jesus ippoppattoppe iku-
puppu ya mala, molopai ituluppt ya ipukapattoppe pulusuk pona.

Soicha Yamuk Wakla Jesus Pak
(Mark 15:16-20; John 19:2-3)

27Malayau Pilate soichayi yamuk uya Jesus yalappt Koptina yuwuk
luma tak, molopai tamu'nawa tutonpa kon yamuk pokonpe tok wepili-
puppt Jesus woi. 28Tok uya iponkapptt molopai ichuweyu yak tok uya
ipontappu. 29Malayau tok uya alok konekappu ama'na panta yamuk
yapai molopai ippai pona itultippt tok uya, molopai yei tuluppu tok uya
itemyak kamik pen yak, malayau tok wenappt tese'mu kon yok molo-
pai tok waklappu ipak. “Tawaichi Jew yamuk Kintt nemaptui tachin pe!”
teppu tok uya. 30Tok wetattapatuppu mala ipona, molopai yei yekkwa-
tuppt tok uya itemyapai molopai ippai yai tok uya ipippatuppu. 31Ipak
tuwakla kon wenukassak yau pon ichuweyu yapai tok uya iponkappu
molopai ipontappu tok uya ipon yak, molopai tok uya yalappu ipuka-
passe pulusuk pona.

Jesus Pukapati Pulusuk Pona
(Mark 15:21-32; Luke 23:26-43; John 19:17-27)

32Tuuta kon yau, Cyrene pon kayik Simon itesek yepoloppt tok uya,
molopai soicha yamuk uya yeka'nonkappu mala Jesus nala pulusuk
yatoppe ya. 33Tok uyapuppt Golgotha itesek pata motak, “Puppa yapptu
Pata,” te ya pe iwechi. 34Mala motau tok uya wain yoi'masak maik ke,
ke ilepappu. Tlise yonpa tupo, Jesus uya inchi pula iwechippt.

35Ipukapassak tliuya'nokon yau, tok uya ipon pantakappu
tuklottau'nokon tak walai tenu'mapasse. {PSA 22:18} 36 Mala tiipo molo
tok wechippt chichiu pe itenupaka. 37Ippai yepoi tok uya ali pe uselu-
pantok iwinakaik menukasak tultppt mala, “Pusala mukkala Jesus, Jew
yamtik Kint,,” tawon. 38Malayau tok uya asa'lon kon kappon lapumannan
nussan kaiwattasak wechippti mala pulusuk pona Jesus pokonpe, tewin
ikamikti pen wina molopai ttiulon ikamiku wina.

39Kappon yamtuk ttiutasan mala yawala uya tupai kon wiktiuwtktuma-
ppl molopai Jesus mottiipappt tok uya. 40“Kaattt yiwuk yamoklopu litkku
auya mala molopai yamu auya asoluwau wei yau neken! Epuikattakaichi,
Kaattt Mumu pe ewechi yau! Awuttaka pulusuk poi!” tukaik. 41 Mala
kasa lama eke ton paatele yamuk yepulu ton molopai enupannan Law
pak molopai tinamasan eke ton waklappu Jesus pak. 42“Ttulon kon
puikattanai luk kanma mukkala ta tuse tiyiwala iwepuikatta pula man!
Israel pon kon Kinu ltik uchi mukkala! Tawa nuttai salape pulusuk poi,
molopai ailon te'nokon mala ipak! 43Kaatti pak ailon tawon mukkala,
tawa Kaatu nuptikattai i'che tuwechi yau, masapiuila Kaatt Mumu pe ttu-
sesassen mukkala. Masaichi Kaatti wechi anptikattapai yenpai'nokon!”
teppu tok uya. 44Kappon lapumannan ntissan, ikaiwattasak kon ipokonpe
uya nala imottunpappu, mala kasa lama.

Jesus Welittok
(Mark 15:33-41; Luke 23:44-49; John 19:28-30)

45Inakattapaila wei wechi 12:00 yattai tiise tamti'nawala pata wenappt
mala ewalupa pe 3:00 ponala. 463:00 yattai'ne liiwa la tlise Jesus wentai-
meppu eke pe, “Eloi, Eloi, lama sabachthani?” te ya. Ukaattyi, Ukaatttyi,
ya'la peichi iwechi pak unonkasak auya sala? {PSA 22:1} 47Kappon yamiik
molo satik pe tiwessan tonpa yamuk uya yetappu mala molopai tok uya,
“Elijah ka'mayan!” teppl. 48Tok tonpa utappt asse'ne aitun pe molopai
katakkwak walai yanumuppt ya, ikiptippt ya so'li kulu wain yak. Malayau
nen uchi itultppu ya yei pak molopai Jesus muta pak iki'mappt ya. {PSA
69:21} 49Tuse tuulon kon uya, “Masa, Elijah uyapu iptiikattase yenpai'nokon
man!” teppti. 50Jesus wentaimeppu tu'ma mala eke pe molopai iwelikiippti.

S1Malayau awenek solin pan Kaatti yuwuk tawon, iwakkattok weka-
lakappt mala asa'la, kau winapai non tepose. Non utati'mappt mala,
tak we'mopatuppu. 52Uluwaik yamuk utakkokappii, molopai tukkan
kon Kaatut ponalok kon kappon yamuk iweli'chak kon ntissan we'wuluu-
kappli mala wema'natok yak. 53 Tok wepakkappti mala uluwaik yamuk
yapai molopai Jesus we'wuluuka ttipo, tok utappti Jerusalem pona, molo
tukkan kon kappon yamuk uya tok yeneppu mala.

54Soicha yamuk yepulu, soicha yamuk pokonpe Jesus yelasu pe
tuwessan uya tulupunt molopai tamu'nawolon tuwekkussan yeneppt,
tok wettalipasak wechipptt mala molopai, “Kaattt Mumu pe kulu iwechi-
ppu man!” teppu tok uya. 55Molo tukke nossan yamuik wechippti mala,
Jesus yene pak tiwessan mei echii'ma. Mukyamlo wechipptt mala ya'la
iitasak kon Galilee poi molopai ipuikattannan nussan pe. S6 Mukyamlo
ktlottau mala Mary Magdalene, Mary, James molopai Joseph yan, molo-
pai Zebedee munka yan tawonnan wechippt.

Jesus Wu'nattatok
(Mark 15:42-47; Luke 23:50-56; John 19:38-42)

57Ko'manpe iwenasak yau, mamin yesak Arimathea poino welepamu-
ppu mala, Joseph itesek, molopai nala Jesus nenupa pe iwechippti mala.
58Pilate yemlotopona iitappu molopai Jesus yakaplu yekamappoppt ya
ipak. Pilate uya Jesus yakapu tutoppe Joseph yemyak yekamappt mala.
59Malayau Joseph uya yalappti molopai iwontappu ya ikopposak pen
linen kuyalikku yak. 60Molopai itultuppu ya tuiwuluwachi pe ttinakappu
tak yai pena kulu ptla 1a yak. Malayau eke luma tak pelenkappt ya ulu-
waik muta pona molopai iitappu. 61 Mary Magadalene molopai titulon
Mary tawonnan wechipptt molo chichiu pe, uluwaik winakaik itenpata.

Uluwaik Yennai nan

62Twemassak pe, Jew yamuk walakkattok yattai eke ton paatele
yamuk molopai Pharisee yamuk wessepoloppti mala Pilate pokonpe.
63Molopai tok uya, “Ina yepulu, ina nuttuyan mukkala kasei uya nula
luppt tuwechi yau, ‘We'wuluuka tu'ma mala asoluwau wei tupo,” teppi.
64Wak pe tennai ke uluwaik wettoppe ikukka icholtiwano wei pona-
13, inenupa ton ntissan uta itakapu yonanse tukaik, molopai nen uchi
kappon yamuk pak, ‘Iwuluukasak man weli'natok yapai,’ te tukaik.
Sala akamla'no kasei wechi mala ali peiwa wapiyalok yentai,” teppt.
65“Uluwaik yelasu pe mettaik, itatak imokka tukaik yentak kon anuttu
kon yawala,” teppu Pilate uya tok pak. 66 Malapak tok utappu, molo-
pai uluwaik yakkosak tak ke kimamappt tok uya molopai yennai nan
namappu tok uya yene pak.

Jesus We'wuluukatok
(Mark 16:1-10; Luke 24:1-12; John 20:1-10)

2 8 1Jew Walakkattok weyu tuipo, wapiyalok wei Suntayakka wema-

pu pe, Mary Magdalene molopai ttiulon Mary tawonnan utappit
mala uluwaik yense. 2Mala yattai melunta pe tuluptinit wechippit molo.
Itepulu incheltiyi wuttappt mala epun poi, tak pelenkappu ya uluwaik
muta poi, molopai iweleutappti ipona. 3licheneppti mala pata wekam-
lipti kasa molopai ipon wechipptt aimu'ne kulu. 4Uluwaik yennai nan
wettalipasak kulu wechippti mala ipak, tok pulanai'numuppt molopai
iweli'chak kasa tok wenappt.

SInchelt uya nossan yamuk yelupappt. “Kettalipatau uchi, Jesus ipu-
kapassak luppu pulusuk pona iwa auya'nokon pe tuttuyaik,” teppt ya.
6“Tala piila nen man, iwuluukappli man wateppi ya kasa. Aittak kon,
ipatappu yense. 7 Asse'neichi itatak kon inenupa ton nussan pak yeka-
mase, ‘Iwuluukappu man weli'natok yapai molopai nen uchi nutayan
Galilee pona awapiya'nokon. Molo yene auya'nokon mala!” mukataik.
Muttutaik uchi apakt'nokon unekamappt,” teppt ya. 8Malapak uluwaik
namappu tok uya tuusemittapaik, tok wettalipasak wechippu mala tuse
nala tok utauchinpasak, molopai aitun pe tok utappt inenupa ton ntissan
pak yekamase.

9Mala yattai 1a Jesus uya tok yepoloppu asantau, molopai tok pak,
“Wakt pe na' messatau,” teppu ya. Tok uyapuppt ipyak molopai tok uya
itta pak ya'chippt, molopai tok uya yapulappt. 10“Kesenalippatau. Itatak
kon utonpa yamuk uta toppe Galilee pona yekamatantak, molopai molo
tok uya uyene mala,” teppu ya.

Uluwaik Yenndi Nan Yekale

11 Malayau nossan yamtik uta tuse, uluwaik yennai nan tonpa yamuk
wennappoppu mala pata pona molopai eke ton paatele yamuk pak
tamu'nawolon iwekkussak luppt yekamappt tok uya. 12Eke ton paatele
yamuk molopai Jew yamuk tinamasan wepilipuppt molopai tunkupt
kon woton konekapptu tok uya, eke pe pulayatta tuluppu tok uya mala
soicha yamuk yemyak. 13Molopai tok pak, “‘Inenupa ton nuissan uya-
puppl nechii ewalupattau molopai itakapt yonamuppu tok uya ina
we'numu tuse,” mukataik,” teppt tok uya. 14“Molopai Koptina uya sala
yetasak yau, ailon te toppe ya ina uya ikuptt mala molopai autaimelun-
patok ptla iwechi mala,” teppt tok uya. 15Uluwaik yennai nan ntissan
uya pulayatta yekkwattuppt molopai ikuttoppe tuuya'nokon yekamasak
luppu kupuippu tok uya. Salaichi mala itekale Jew yamuik nekama mai-
lala sala tepose.

Apyontantok
(Mark 16:14-18; Luke 24:36-49; John 20:19-23; Acts 1:6-8)

1611 pan kon Jesus nenupa ton utappti mala Galilee pona, Jesus neka-
mappu tuutatok kon ipona pe wik pona. 17 Jesus yensak ttiuya'nokon
yau, tok uya yapulappu, tuse tuulon kon uya ailon te ma'le iwechippt.
18 Jesus uyapupptu mala mei pula molopai tok pak, “Ulepasak man
tamu'nawolon apaikkek ke eptin yau molopai non po. 191tatak kon uchi
tamu'nawolon kon kappon yamtuk piyak, i'nai yaila la. Molopai uya'lon
kon pe tok mukonekataik, tok yenpatauka auya'nokon wina Ukaipunu
yesek yau molopai Imu yesek yau molopai Waku Akkwalt yesek yau.
20Molopai tok yenupa auya'nokon mala tamt'nawolon ‘mukuttaik’, tepput
uya luppu apaku'nokon maimu yawala tok wettoppe. Apyau'nokon wechi

N

mala tawalala pata weyu wenukattok ponala,” teppu ya.

Waku Itekale

Mark Numenukappu

Sala Kaleta Yawon

Tamu'nawala liiwa lanen Mark yawon kon wechi mala Matthew molopai Luke
tawon yau. Mala kaleta yamtik uya nala mala Mark uya panton yekamatok yawa-
la ikussak. Mark kaletayi wepyattasak mala, Wakii Itekale, Jesus Christ, Kaatu
mumu yekale tukaik imaimu.

Jesus usene tuwe'wotokomasen molopai tapaikketit kenan pe. Apaikkek pe
iwettok usene mala eke ton iwotokoyi yau. Kappon yamitk usenumenkasak kulu
wechippil inkupiippii pak. Ali akkwalil yamitk yepoi iwechi tapdikketil yau molopai
kappon yamitk makuyi pak titusentuppasen pe iwechi yekamasak ya mala. Jesus
usekamasak Kayik Mumu pe, kappon yamiik ponalok pe tuwemattok nonkaik
iyassak pe tok makuyi yapai tok mokkandi pe.

Inkuptipptl litssan yekamasak Mark uwya mala, imaimuppu liissan molopai
enupa'nappa ya litssan pak tiuselupa yentai.

Ipantapassak

Iwepyattatok 1:1-13

Iwe'wotokomatok molopai enupantok ya 1:14—10:52
Tewinan nuppu suntayakka molopai iwelittok 11:1—15:47
Jesus we'wuluukappit molopai iichenpoikapatiippit 16:1-20

Wakil Itekale Yekama John Enpataukanai Uya
(Matthew 3:1-12; Luke 3:1-18; John 1:19-28)

1Sala mala waku itekale Jesus Christ yekale wepyattatok. [Jesus
mukkala Kaatt Mumu.] 2Iwe'menukasak mala Isaiah, Kaatti Maimu
yenpoikanai uya imenukappu kasa.
“Yenka, Umaimu yekamanai teunossaik awapiya.
Pusalaichi mukkala eye'ma konekanai awapiya.
{MAL 3:1}
3 Iwentaime mala wontaik yau,
‘Ttepulu ye'ma ikonekatak, tossala ite'ma ikonekatak, ” tukaik.
{ISA 40:3}

4John usenpoikappu wontaik pe iwechi yak, kappon yamuk yenpa-
tauka pe molopai itekale yekama pe. “Amakuyi kon winapai elattatak
kon. Esenpataukatak kon molopai Kaatli usentuppa mala amakuyi kon
pak,” tepptu ya. STamu'nawolon kon Judea molopai Jerusalem pon kon
utappu John yetase. Tumakuyi kon yekamappt tok uya, molopai tok
yenpataukappu ya Jordan itesek tuna kak.

6 John pon wechippti mala camel puipok luppt konekasak pe. Ipokulityi
nala kamo pippa luppt. Itok wechippt kailau molopai iteipa wan. 7 Itekale
yekamappt ya, “Molo kayik ntiyassan uye'mapptt pak ekeiwa uyentaino,
iula 1a wepeima ittassa yewa yeukaik yentaino. 8 Eyenpatauka kon uya
nen tuwessen tuna ke, tuse eyenpatauka kon ya mala Waku Akkwalu
ke,” teppu ya.

Jesus Usenpatauka Molopai Yamiiipatok
(Matthew 3:13—4:11; Luke 3:21-22; 4:1-13)

9Mala yattai Jesus uyapuppu mala Nazareth poi Galilee yapai, molo-
pai John uya yenpataukappu Jordan itesek tuna kak. 10Tuna kapai
tuwepaluka pe, epun utakkokasak yeneppu ya, molopai Waku Akkwalu
wuttappu ipona wakokkwa kasa. 11 Malayau mayin usetappu epun poi,
“Amala mikkala u'niin Umu. Wakii pe kulu uyauchinpanai,” tukaik.

12Mala yattai 1a Wakt Akkwall uya Jesus uta toppe wontaik yak
ikuptippti. 13Molo iwechippt mala 40 pe wei kaichala molopai Settan
wechippli yamuipai'che. Elannek ton na kamo yamuk pokonpe iwechi-
ppu. Inchelt yamuk uya ipuikattappu.

Jesus Uya Molok Ya'chinnan Ka'mappu
(Matthew 4:12-22; Luke 4:14-15; 5:1-11)

14 John ya'chi patiki'chi tak tipo, Jesus utapptt mala Galilee pona. Wakl
Itekale yekamappu ya Kaatti winapaino. 15“Pata weyu wesseposak man,
Kaatu wettok itepulu pe mei pula man. Amakuyi kon winapai elattatak
kon molopai ailon katak kon waku itekale pak,” teppu ya.

16Galilee itesek palau yena pak ttiusala yau, Simon molopai yakon
Andrew tawonnan yeneppu ya. Tupunwe kon yenu'masak tok uya tuna
kak. Masapiila molok ya'chi pak tiiwessan pe tok wechippit mala. 17 “Aittak
kon uya'la kappon yamuik ka'mannan pe akoneka kon uya mala,” teppt
Jesus uya tok pak. 18Mala yattai la tupunwe kon yamuk namappu tok
uya molopai tok utappu ya'la.

19Malala mei tuutasak yau, James molopai John tawonnan Zebedee
munka yeneppu ya kanau yau nen tupunwe kon yamuk konekannan.
20 Mala yattai la Jesus uya tok ka'mappu. Tukaipunt kon Zebedee nama-
ppu tok uya tlipoitolit ton pokonpe neken. Molopai tok utappt Jesus ya'la.

Kayik Ali Akkwalil Yen
(Luke 4:31-37)

21 Jesus molopai inenupa ton uyapupptt Capernaum pona. Mala pe
1a walakka'na weyu yattai wepili'natok itak tak iwewomuppi, molo tok
yenupappl ya. 22Tok usenumenkapptt kulu mala i'napaila tenupa kon ya
pak. Masapula tok yenupappu ya Law pak enupannan kasa pula. Tuse
tok yenupappu ya tapaikketu kenan kasa.

23Mala yattai molo iwechippt kayik ali akkwalli yen wepili'natok itak
tau. Iwentaimeppl suwa tukaik, 24“Ya'la pe ina wechi i'che messan, Jesus
Nazareth pon? Ina mattantisse na' auyassak mala? Eyittuyan iula antk pe
12 ewechi. Amala miikkala esukenan Kaatit winapaino!” tukaik. 25 Jesus
uya ipak melunta pe, “Eppana ekka, epakkaka mukkala yapai!” teppu.
26 Ali akkwalll uya kayik yalo'mappil ipla melunta pe. Iwentaimeppii eke
pe, molopai iwepakkappti muikkala yapai. 27 Tukkan kon usenumenka-
ppu kulu mala ipak. Tok usekamappopatuppt tiyiwala'nokon, “Ya'la ken
uchi sala, tuulon na emennak enupantok? Pusala kayik tapaikketu ke
man ali akkwalti yamuk 1a imaimu yawala man,” teppt tok uya. 286 Mala
yattai la mala tok uya Jesus pantomu yekamappu pata yamuk Galilee
yawolon kon yawala.

Jesus Uya Tukkan Kon Kappon Yamilk Ipitta
(Matthew 8:14-17; Luke 4:38-41)

29 Jesus molopai inenupa ton uya wepili'natok itak namappu. Mala pe
1a tok utappt tossala Simon molopai Andrew tawonnan yuwuk tak. James,
John tawonnan pokonpe tok utappt.. 30Simon yewoppu wakkami'ma-
sak wechippti mala tekkwek tau. “Iwakkami'masak man,” teppu tok uya
Jesus pak. 31Malapak Jesus utappu ipyak. I'mussakkappt ya itemyatit
pak. Mala yattai la iwakkami'makapuppii, mala pe la tok yeipa woton
konekappt ya.

32Ko'manpe, wei patappu pe e'nek ton nepupplu kappon yamuk
uya Jesus piyak molopai ali akkwaltt yen pe tiwessan na. 33Molopai
tamt'nawala kappon yamuk mala pata yawon kon wepilipippti manatta
pona. 34Tukkan kon ipittappu ya tupatalo'nan itepalan ton, molopai ali
akkwalt yamuk 1a yenpakkappt ya. Tok uselupatok yattai ke Jesus uya
tok lepappt pen, masaptula tok uya tuttu pak.

Waki Itekale Yekamatok Galilee Yawala
(Luke 4:42-44)

35Ko'lama kulu wei wepakka wapiya, Jesus we'wuluukappti molopai
taplii namappu ya. litappu tukkenan pata yak. Mala motau iwaptilemappt.

36Tlse Simon molopai itonpa yamuk utappl iwase. 37 Yeposak ttiuya'nokon
yau, “Tamu'nawolon kon eyiwayan,” teppl tok uya ipak. 38Tuse Jesus
uya tok maimu yeikupptu “Utan'nokon sala tuulon pata yamuk yak mei
pula, molo nala waku itekale yekama uya mala. Masaptula mala kusse
uyassak nai'niik,” teppl Jesus uya tok pak. 39Malayau wak itekale yeka-
ma pak iwechippt molo wepili'natok tau'ne Galilee yawala. Molopai ali
akkwalt yamuk yenpakkapatuppu ya.

Asa Kulu Ipippa Uchipitta
(Matthew 8:1-4; Luke 5:12-16)

40Kayik, asa kulu pippa yepalan pak tiwessen uyapuppt Jesus piyak.
Tese'muyok iwenappu ipyau molopai ipawanattappu ya. “Uyipittapai
ewechi yau, uyipitta auya mala. Tuttuyaik ikuttok auya meluntalt wechi
molo,” teppl ya. 41 Malayau Jesus usentuppappt ipak. Temyattt yenkappit
ya molopai yappatuppu ya. “Ewaik, eyipitta uya, echipittak uchi,” teppu
ya. 42Mala yattai la asa kulu pippa yepalan puila iwenappt. lichipittappt
nen uchi waku pe. 43Jesus uya yelupappti molopai tewinanpa yeunokopptt
ya. 44“Ya'lala kukai ant'la pak. Tuse itaka eye'ma tawala esekamata
paatele pak. Molopai ya'lala antulu ituta Moses uya yekamappu kasa,
euchipittasak molopai ewekoltikasak ittu toppe tami'nawolon kon uya,”
teppl Jesus uya ipak. 45Tuse kayik wepakkappti molopai iichelupappit
ipak tuuta pe eke pe kulu. Malapak Jesus uta pata yak ayupo yeseltikek
pula iwechippti. Ttse tukkenan pata yawala neken nen uchi iichalappu.
Wala tuse kappon yamuk uyapuppu ipyak tamu'nawa mala yawolon
pata yamuk yapai.

Jesus Uya Iitokkassak Ipittappu
(Matthew 9:1-8; Luke 5:17-26)

1Tukke kulu wei tupo pula la Jesus wennapposak wechippu

Capernaum pona. Malayau itekale wechippt, “Iwemei'chak man,”
tukaik. 2Mala yattai la kappon yamuk wepiliptippt tukke. Tok patassek
woton pula iwechippti. Manatta yawala tok wechippu. Jesus wechippt
mala Kaatti Maimu yekama pak tok pak. 3Asaktla'nan kon kayik yamuk
uya e'nek iitokkassak neplppt Jesus piyak. 4Mala tuse ipyak tiwena kon
pula tukke kappon yamuk wechi pak, tapti ipu mokkappu tok uya Jesus
wettok imotau yessumla. Yakkokasak ttiuya'nokon yau, tok uya kayik
nuttappu aittoupe itekkwek tau. SMala yattai ailon tetok tok uya yene
tuuya pak, Jesus uya iitokkassak pak, “Umu, amakuyi pak usentuppan-
sak man,” teppt. 6Tuse molo tok wechippti mala Law pak enupannan
chichiu pe tiusenumenka kon pak tewan kon yau. 7“Ya'la peichi iwechi
pak pusala kayik uselupa mala ali pe Kaatti winakaik tuiwe'namaik ptila

13? Anir'la usentuppa makui pak pen mala, tiise Kaatit neken,” teppil tok
uya. 8Mala yattai Jesus uya tok wanmila tok usenumenkatok ittuppti.
Malayau, “Ya'la pe iwechi pak eusenumenka kon pak messatau mala
pak? 91'nai ken sa'man pe ma'le nai pusala ka' iitokkassak kayik pak,
‘Amakuyi pak usentuppan man,’ te 1? Waptila ka', ‘E'wuluukaka, eyek-
kwek yanunka molopai asaka te 11?’” teppu Jesus uya tok pak. 10“Ittu
kon pa ikupt uya mala mukkala Kayik Mumu wechi tapaikketu ke sala
non po makui pak tiusentuppa toppe,” teppu Jesus uya tok pak.

Malayau Jesus uya iitokkassak kayik pak, 11 “E'wuluukaka, eyekkwek
la iwe'wuluukappt, tekkwek yanumuipptt ya molopai iitapptu tok uya yene
tuse. Tok usenumenkappu kulu. Kaatu yapulappu tok uya, “Sala yekkwa
la yensak pula man wapiya,” tukaik.

Jesus Uya Levi Ka'mappu
(Matthew 9:9-13; Luke 5:27-32)

13 Jesus wennappo tukkappu Galilee tuna yena pona. Malayau tukkan
kon wepiliptippt ipyak molopai tok yenupappu ya. 14Tuuta yau, Levi
yeneppu ya, Alphaeus mumu. Chichiu pe tuwotokoyi kupt pak. Pulayatta
yekkwatt pak iwechippu. “Uya'la utanpai,” teppt Jesus uya ipak. Malayau
iwe'wuluukappu ya'la iitappt.

15Levi yuwtk tau tuuta'letta pak iwechippti. Tukkan kon ptilayatta
pili'nai nan molopai ali ton na wechipptit mala molo chichiu pe Jesus
molopai inenupa ton piyau. Masapula tukke ya'lon kon wechippt mala.
16TLaw pak enupannan molopai Pharisee yamuk uya iita'letta yeneppt
pulayatta pili'nai nan molopai ali ton pokonpe. Malayau tok uya inenupa
ton yekamappoppu, “Ya'la pe ken iwechi pak iita'letta mala pulayatta
pili'nai nan molopai ali ton pokonpe?” tukaik. 17 Yetasak tuuya pak, Jesus
uya, “Pali'yawon kon muikyamlo ipittanai i'che tiiwessan pen. Tlse e'nek
pe neken nen tuwessan mukyamlo ipittanai i'chelok kon. Waku ton na
ka'maik uyassak pen sala, tuse ali ton nakku ka'maik uyassak,” teppu.

Usekamapontok Tiuta'lettaik Pula We'na Pak
(Matthew 9:14-17; Luke 5:33-39)

18 John Enpataukanai nenupa ton molopai Pharisee yamuk nenupa
ton wechippu ttiulon yattai'ne tuuta'lettaik pula tiwessan pe. Kappon
yamuk uyapuppu Jesus piyak molopai, “Ya'la peichi iwechi pak John
Enpataukanai nenupa ton molopai Pharisee yamuk nenupa ton wechippt
ttulon yattai'ne tuuta'lettaik ptla, tiise enenupa ton nen uchi wa pula?”
teppl tok uya Jesus pak. 19Jesus uya tok maimu yeikuppti, “Muikyamlo
wemali'man tuipo uta'lettantok yak ika'masak kon wapakkapt yeseltikek

ken na' muttuyatau? Kane, wa tok wechi pen mala. Tuwemali'masen
umoine wechi nen molo tupyau'nokon yau tuuta'lettaik ptla tiwessan
pen. 20Tlise pata weyu uyapu mala tuwemali'masen umoine wemokkatok
tok winapai yattai. Malayau laichi ttuta'lettaik ptula tok wechi mala,”
teppu Jesus uya.

21“Anir'la miikkala emennak kuyalikku piikki lippil yapulanai pen
ipoippa pon pa'chi'ma toppe tuuya. Ikussak ya yau emennak uya mala
ipoippa kalapattu eke peiwa iwekalakasak timase,” teppu Jesus uya.
22“Molopai ant'la mukkala emennak wain yemaikanai ipoippa iten kamo
pippa yak pen. Wa ikussak ya yau wain uya ten i'mo mala. Asaklama
wain molopai iten umatta mala. Tuse nen emennak wain yemaika mala
emennak iten yak,” teppu Jesus uya.

Usekamappontok Walakka'nakatok Weyu Pak
(Matthew 12:1-8; Luke 6:1-5)

23 Jesus utapptt uma paali pata yawala Walakka'natok weyu yattai.
Malayau inenupa ton wessa'moltikappt paali wololokka pak. 24Malayau
Pharisee yamuk uya, “Masa yenka, Law yawala pula enenupa ton man
Walakka'natok weyu yattai sala kupu tok uya yau!” teppu Jesus pak.
25 Jesus uya tok maimu yeikuppl “Yennai nan pen uchi amyamlo David
wechipptt wa iwan pe tiwechi kon yau ta'lon kon pokonpe? 26 Iwewomtippl
Kaatt yuwuk tak ptilomt pusak naptippt ya Kaatti yemlotopona itusak.
Sala wechipptt mala eke kulu paatele Abiathar yattai. Law yau, paatele
neken uya inapt mala tesak wechippu mala. Tuse David uya inapuppu
molopai ta'lon kon lepappt ya nala,” tukaik Jesus uya tok maimu yei-
kuppu. 27“Kaatti uya Walakka'natok weyu konekappu mala kappon
ponalok pe. Kappon konekappt ya Walakka'natok weyu ponalok pe pen.
28Malapak Kayik Mumu nala mukkala Walakka'natok weyu yepulu,”
teppu Jesus uya.

Kayik Iwaiputasak Itemyati
(Matthew 12:9-14; Luke 6:6-11)

1Thulon yattai Jesus wewomuppu wepili'natok itak tak. Mala

motau kayik wechippt iwaiputasak itemyatu. 2Molo kappon yamuik
wechippti, Jesus talumattatok ttiuya'nokon ipakala woton yenei'che. Tok
wechippt Jesus yenupaka ant'la ipitta ya Walakka'natok weyu yattai
yentoppe ttiuya'nokon. 3Jesus uya kayik iwaiptitasak itemyatit pak, “Aikka
sa motak yakletak,” teppu. 4Kappon yamuik yekamappoppt ya nen uchi
“Ya'la wechi ken mala ikasa Law yawala Walakka'natok weyu yattai
tukussen pe, wakt kupu ka'lt waptla ali kupti? Kappon kupt ka' nula
It waptila iwana?” teppt Jesus uya tok pak. Tuse tok uya yeikuppt pen.

5Jesus we'naikasak wechippti mala tok yenei'ma, tlise iichewankono'mappt
masapiila sa'man pe tok yewan wechi pak. Malayau nen uchi kayik pak,
“Eyemyatt yenkaka,” teppu ya. Temyatu yenkapptu ya malayau itemya-
tl umeluntatappui. Malayau Pharisee yamuk utappu wepili'natok itak
tapai eselupaik Herod tonpa yamiuk pokonpe Jesus winakaik. Iwatok
tiuya'nokon woton ittuse.

Tukkan Kon Kappon Yamiik Wechi Tuna Yena Po

7 Jesus uya tok namappu molopai iitappt tunenupa ton pokonpe tuna
Galilee yena pona. Ilina kappon yamuk uya iwenaimappu Galilee molo-
pai Judea tawon poino kon uya. 8Jerusalem poino kon, Idumea poino
kon, Jordan tuna pak mawinapaino kon, Tyre poino kon molopai Sidon
poino kon molopai iwoino kon. Pusamlo tukkan kon kappon yamiuk
uyapuppu mala Jesus piyak masaptila inkuptissan yamuik yekale yetasak
ttuya'nokon pak. 9Jesus uya tunenupa ton pak, “Kanau inettak kon yak
wenuttoppe,” teppu. Tukke kulu kappon yamuk wepilipti tuwoi pak.
10Tukkan kon kappon yamtuk ipittappu ya. Malapak tok uselemluku-
ppil iwinakaik yappattoppe tiiuya'nokon. 11 Ali ton na yakkwalil yamiik
wekkawai'mappi itemlotopo yene tituya'nokon yau, “Amala mukkala
Kaatti Mumu,” tukaik tok wentaimeppt. 12Jesus uya asa pe ali akkwalu
yamuk yaulamappt anuk pe la tiwechi yekama tok uya tukaik.

Jesus Uya 12 Pe Tuneunoko Woton Kon Yanumi
(Matthew 10:1-4; Luke 6:12-16)

13Mala tupo Jesus wenukupptt witkk pona molopai kayik yamuk i'che
tuwettok kon ka'mappu ya tupyak molopai tok uyapuppu ipyak. 14Tok
yanumuppu ya 12 pe, tupyau tok wettoppe molopai itekale yekamaik
tuneunoko woton kon pe. 15Molopai melunta pe tok wettoppe ali akkwa-
It yamuk yentai. 1612 pe kaichala inka'massan wechipptt mala. Simon,
yesettappu ya Peter pe, 17 James, John tawonnan, Zebedee munka, Jesus
nesettassan Boanerges pe “Wala'napi walainon Kayik yamuk” te ya
pe iwechi. 18 Andrew, Philip, Bartholomew, Matthew, Thomas, James,
Alphaeus mumu, Thaddaeus, Simon Zealot tawonnan. 19Molopai Judas
Iscariot, Jesus yeimippo woton.

Jesus Molopai Beelzebul
(Matthew 12:22-32; Luke 11:14-23; 12:10)
20Titappu taptui tak. Molopai tu'ma tukke kulu kappon yamiik wepili-
puppu ipyak. Tunenupa ton pokonpe iita'lettatok yattai puila iwechippti.
21 Mala yetasak tttuya'nokon yau, itonpa yamuk utappu ya'chiik, masa-
pula, “litayaupa mala!” tesak ipak pak.

221 aw pak enupannan Jerusalem poi iyassak kon uya, “Beelzebul wechi
mala yau! Ali ton akkwalil yamitk yepulu, mitkkala uya imeluntaliittasak
mala ali akkwalt yamuk yenpakka toppe ya,” teppt. 23Malayau Jesus
uya tok ka'mappu tupyak, molopai panton yekamappu ya tok pak. “Ya'la
kasa ken Settan uya Settan yenpakka?” tukaik tok yekamappoppt ya.
24“Kin ponalok kon kappon yamuk wechi esseyaton pak tiyiwala'nokon
yau, echitonpa pe tok wechi pen mala 25Tuwtk kon tau tuwemassan
wechi esseyaton pak tiyiwala'nokon yau, echitonpa pe tok wemapu pen
mala,” teppll ya tok pak. 26“Settan we'latoikasak tiyiwala tuwepanta'ma
yakon pe pe iwechi yau tachin pe iwemapu pen mala ttise iwenukapt.

27“Anii'la wewomil melunta kayik yuwitk tak molo 13 itesak tiise ita-
pluli mokkaik pen mala, tuse mukkala melunta kayik yaulonpatu ya lakku
mala wapiya molopai laichi itapluli mokka ya mala,” teppu Jesus uya.

28“Ajlon kulu sala, tamt'nawolon kon ali ku'nai nan kappon yamuik
molopai Kaatu winakaik tuwe'namaik pula ali pe tiuselupasan pak
usentuppan mala. 29Tuse ali pe tuwe'namaik ptla nuselupayai'niik
Waku Akkwalti winakaik pak usentuppan pen mala. Tuse tumaku-
yi yau iwechi mala tawalala,” teppu Jesus uya. 30Jesus uya wateppu
mala masapiila tipak tiulon kon uya, “Ali akkwalllt wechi mala yau,”
tesak pak.

Jesus Yan Molopai Yakonnon
(Matthew 12:46-50; Luke 8:19-21)

31 Jesus yan molopai yakonnon welepamuppt. Satik pe polopo tok
wechippu tlse ika'manai yeunokopptu tok uya. 32Tukkan kon kappon
yamiuk wechippt Jesus woi chichiupe'ne, “Asan molopai ayakonnon polopo
man eyekamappopassan kan tok,” teppt tok uya Jesus pak. 33Malayau
Jesus uya tok maimu yeikuppti, “Antik uchi usan? Aniik uyakonnon?”
tukaik. 34Malayau tuwoino kon yenei'ma, “Masa yentak, ptisamo kunaik
usan yamilk, pitsamo uyakonnon,” teppil ya. 35“Anii'la Kaati yeselu ku'nai
wechi mala uyakon pe, uwalichi pe molopai usan pe,” teppu Jesus uya.

Tuwappansen Pantomu
(Matthew 13:1-9; Luke 8:4-8)

4 1Jesus wepyatta tukkappu tok yenupa pak palau Galilee yena

po. Ilina pe kappon yamuk wepili'chak wechippt mala ipyak.
Malapak kanau yak iwenukuppt molopai yau iweleutappt chichiu pe
palau po, tukkan kon nen uchi kappon yamuk wechippti mala itenapo-
lo. 2Molo echii'ma tok yenupappt ya tukke tuipatalo'nan pak panton pe.
Molopai tok yenupa ttiuya yau, 3“Masa yetatak kon! Tuwappansen kayik
utappu appanse. 4Kuyali yek soloka ya uma yawala tuse tttulon kon

wessolokappu asantawala. Malayau
tolon yamuk uyapuppu tok uya yeuno-
ppatuppt. 5 Ttuulon na wepukappu tak
pon non pona, non kulu ptla iwechi
yak. Iwattappu lukkwa tewinanpa,
tuse iikalatatok yak pula iwechipptu
masapula i'nau pula non wechi pak.
6Wei wenussak yau echikili ton kuya-
li yek yeke'napankappt ya molopai
iwaiputappu. Masapula i'nak iikala-
tasak pula iwechi pak. 7 Ttulon na
~ wepukappti ama'nattak. Iwattasak
tuse alitta usemokkappu nala. Mala
uya yeulankapptu. Iwepetapptu pen
nen uchi. 8 Ttiulon kon wessolokappt
mala wakl non pona. Iwenuttappi,
iwattappt, iichemokkappu molopai
iwepetappu waku pe. Tewinan na wepetappu tukke, 30 pe'ne, tuulon
60 pe'ne waptla 100 pe'ne la. 9Tupana ke ewechi kon yau, yetatak!”
teppu Jesus uya tok pak.

10Tewincha Jesus nansak ilina kappon yamuk uya yau, ttulon kon
uya yetasak uyapuppu ipyak 12 kaichalon kon inenupa ton pokonpe.
Malayau tok uya yekamappoppl panton pe tiinekamappt luppt yekama
toppe ya. 11Jesus uya tok maimu yeikuppu, “Kaatlti wettok itepulu pe
wechi tonantau ittutok ttisak man apyaku'nokon. Tuse ttulon kon Kaattu
wechi tepulu kon pe ittunnan pen uya ittutok uyapti mala panton wina.
125ala yamuk wekkupuppt mala,

‘Tok uya yentoppe tliise mala tunene kon ittu tok uya tukaik.

Tok uya la yeta toppe, tiise mala tinetappu kon ittu tok uya tukaik.

Yensak molopai yetasak ttuya'nokon yau,

tumakuyi kon winapai sala tok welatta eppaino.

Molopai tok makuyi pak Kaatlti usentuppappt sala eppaino,’

tukaik.” {ISA 6:9-10}

Tuawappansen kayik
utappu appanse. (4:3)

Jesus Uya Tuwappansen Pantomit Nekama Yekama
(Matthew 13:18-23; Luke 8:11-15)

13“Salaichi panton ittu auya'nokon ptila nai? Ya'la kasa ken ttulon
ittu auya'nokon pe nai?” teppt Jesus uya tok pak. 14“Tuwappansen uya
mala Kaatli Maimu pama. 15Ttulon kon na kappon yamuk wechi mala
kuyali yek asantawala iwessolokasak kasa. Kaati Maimu yetasak tok uya
pe Settan uyapu mala asse'ne Kaatti Maimu mokkase tok yewan yapai.

16 Ttiulon kon na wechi mala tak pon non yak iwessolokasak ltippt kasa.
Kaattt Maimu yeta tliuya'nokon yau, tewinanpa ttutauchinpaik tok uya
yanumu tewan kon yak. 17 Wala tuse iikalatatok yak ptila iwechi yau Kaatl
Maimu wechi tok yewan yau tachin pe pen. Talumattantok waptila aime-
lunpantok uyassak waki itekale pakansau yau tok uya inonka asse'ne.
18 Ttwulon kon kappon yamiik wechi mala ama'nattak iwessolokasak kasa.
Kaatu Maimu yeta tok uya, 19tlise wema'natok pak utaimelunpantok,
temamin ke eppai, pullayatta yesak pe, tamtu'nawa sala non pon kon ese-
lu yamuk i'che tok wettok wepili'chak tok yewan yak uya mala itekale
yeulanka. Mala uya tok wepeta pula ikupt. 20Tuse ttiulon kon kappon
yamuk wechi mala waku itimun konekasak yak ipansak kasa. Kaatu
Maimu yeta tok uya. Yanumu tok uya tewan kon yak. Tok wepeta nen
uchi, 30 pe 13, ttulon 60 pe molopai ttiulon 100 pe,” teppu Jesus uya.

Lanppu Yonansak
(Luke 8:16-18)

21“Lanppu ne'nai nan na' amyamlo puisau notak waptla we'ntinna
yapon notak 1a? Yapon pona ku tinonkasen ttipottase. 22Ya'lala yonan-
sak luppt usenpoika mala molopai iwaputtasak lupptt weyutta molopai
iwapukka. 23Tupana ke ewechi kon yau, yetatak kon!

24“Eneta kon pak esenumenkatak kon! Atonpa kon winakaik anku-
pu kon kasa lama mala ewinakaik welaikantok yepolo auya'nokon, ttise
mala yentai liiwa. 25Ani'la ya'lala yesak wechi yau mala yentak pala
yepolo ya mala, tuse ipun wechi yau mala mala lukkwa nai'nuk mokka
mala iwinapai,” teppu ya tok pak.

Tawattasen Kityali Yenappa

26“Sala kasaichi mala Kaatti wechi itepulu pe, kayik ya'lala ye-
nappa solokayai'nak tii'ma yak kasa. 27lichaponta ewalupattau molopai
iwe'wuluuka weinai tunpamappt wenutta molopai iwatta tuse. Tuse ya'la
kasa la iwatta ittu ya pen. 28Mala non lakku mala ipansak yattanti'nai,
iwepeta mala wapiya itepu pe neken. Molopai itepelu lukkwa uyapti mala.
Akamlak luppli nen uchi tamii'nawala paali usenpoika mala,” teppit Jesus
uya. 29“Iwappuisak yattai yattannan yeunoko ya mala, tikkasupalayi ke'ne
masaplila yemeikkatok yattai pe iwenasak pak,” tepptt Jesus uya tok pak.

Mustard Yenappa Pantomil
(Matthew 13:31-32, 34; Luke 13:18-19)

30Malayau “Ya'la kasa ken Kaatli wettok itepulu pe yekama
ktiuya'nokon. Waptila ya'la yekkwa ken panton yekama ktiuya'nokon
yentok ipakala pe? 31Sa kasa iwechi mala. Kappon mukkala mustard

yenappa pannai. Elekkwa kulu ya'la yekkwa la kuyali yenappa ma'lan.
32Tuse ipansak yau iwatta mala eke pe ya'la yekkwa la uma yau ipansak
luppt yentai. Eke ton pe ipanta. Malayau yale ktilottau nen uchi mala
tolon yamuk uya tupon kon kapu,” teppu Jesus uya.

33Sala kasa tukke panton yai Jesus uselupappu mala tok uya ittu
kaichala. 34Panton yai pula la kappon yamuk yelupappl ya pen mala.
Tuse tewincha nen uchi tuwechi kon yau tinenupa ton pak suwa te uya
mala tepatuppu ya.

Jesus Uya Melunta Assetun Yeleutaniipu
(Matthew 8:23-27; Luke 8:22-25)

35Mala uko'mamu pe kulu, “Masa ukla'napai'nokon tuna latoi pona,”
teppu ya tunenupa ton pak. 36 Malayau ilina kappon yamuk namappu
tok uya. Inenupa ton uya yalappu ta'la'mokon kanau yak iwessek kasa
l1a. Ttulon kon na kanau yamuk wechipptit mala molo ipyau. 37 Mala
yattai eke pe assetun uyapuppu. Chipa'chipa pe tuna yewonnupuppu
ya kanau yak. Iwanuptppu tuna ke. 38 Tuse Jesus we'ntinsak wechippti
kanau yaule yau tu'muyeppa yessek po aittoupe. Inenupa ton uya yen-
pakappu. “Ina Yepulu, ina umatta winakaik 1a na' uchi iwechi tuise ina
pak eusentuppa pen mala?” tei'ma Jesus pak. 39 Jesus wa'mussakkapptl.
Asa pe assetun yaulamappit ya. Molopai chipa'chipa pak, “Eichila wala
nechii,” teppt ya. Molopai assetun weleutappu. Tutti pe kulu nen uchi.
40“Ya'la peichi iwechi pak mettalipayatau? Ailon tetok auya'nokon ptila
luppt ka' messatau lu?” teppt ya tok pak. 41 Tuse tok wettalipappu kulu
mala, “Anit'la ken uchi pusala kayik? Assetun naichi palau 1a wettok
imaimu yawala!” teppu tok uya tiyiwala'nokon.

Kayik, Ali Akkwalil Yen Uchipitta
(Matthew 8:28-34; Luke 8:26-39)

5 1Jesus molopai inenupa ton welepamuppt Galilee latoi pona Gerasa
pon kon kulottak. 2Kanau yapai Jesus wutta pe kayik uya yepolo-
ppu uluwaik kulottapai. Pusala yau ali akkwallt wechippti mala. 3Uluwaik
yamitk kitlottau titwemassen pe iwechippil. Anit'la uya yaulonpattukka 12
pula nen uchi iwechippty, chin ke 1a. 4Tukke itekkwa itta molopai itemyattt
yamuk yaulonpatuppu chin ke, tlise echipala taulonpattok yattapattppt
ya molopai sa'man na ayan tutta pokon yattanai pe iwechippti. Melunta
pe kulu iwechippti mala anu'la uya yapatantpt yentai. STawalala ewalu-
pattau molopai weinai tiwentaimepatti pak iwechipptt mala uluwaik yamuk
kulottau, wuk polo 1a. Tak ke tuusattapatu pak iwechippt.
6Mei liwa echii'ma Jesus yensak ttiuya yau, iitaitunpappit. Tese'muyok
iwenappii itemlotopo. 7Malayau iwentaimeppii eke pe, “Jesus, Amala

Eke Kaatu Mumu! Ya'la i'che messan uwinapai? Kaatli wina tawa sala
eyekamappo uya, kutalumattai!” tukaik. 8Sala teppti ya mala masaptla
Jesus uya, “Epakkaka pusala kayik yapai amala ali akkwalu!” te pak.
9Jesus uya yekamappoppil, “Antik ken eyesek?” tukaik. Malayau yeiku-
ppu ya, “Uyesek mala Legion, tukke ina wechi pak!” tukaik. 10Malayau
Jesus pawanatta pak iwechippt, “Ina kuseunokoi sala pata yapai,” tukaik.

11 Mala yattai mala pata piyau tukkan kon puuluku yamtuik wechippt
tiwemo kon pak wiik po. 12Malayau ali akkwalti yamuk uya ipawanatta-
ppu, “Puuluku yamuk kulottak ina yeunokka tok yak ina wewontoppe,”
tukaik. 13“Tawa tok nepakkai,” teppt ya. Tok wepakkappu kayik yapai,
molopai puuluku yamuk yak tok wewomuppit. Puuluku yamtik wechippit
mala tukke, 2000 kaichala. Tok utappu nen uchi asse'ne aitun pe aiko
yai epukaik tuna kak molopai tok unalappu.

14Puuluku yamuk yennai nan utappu aitun pe pata pona yekamaik
molopai uma yawon kon pak la yekamaik. Malayau kappon yamuk uta-
ppu ya'la pe 1a iwessak yense. 15Jesus piyak tuuyassak kon yau, molo
kayik yeneppu tok uya tukkan kon ali akkwalti yamtuik wechippt yau
luppti. Chichiu pe iwechippt tipon ke molopai wakt pe iichenumenka-
tok. Malapak tok usenalippappti. 16 Yennai nan ntissan uya ya'la kasa ali
akkwall yen kayik wechipptu yekamappu kappon yamuk pak molopai
nala puuluku yamuk wechippu ya'la pe 1a. 17 Malayau tupatassek kon
yapai iita toppe kappon yamuk uya Jesus pawanattappu.

18Kanau yak Jesus wenuku tuse ali akkwalli yenpu luppt kayik uya
ipawanattappti, “Aya'la ka' uta [t1?” tukaik. 19Tuse Jesus uya inulunpappti,
“Ennappoka apata yak atonpa yamuk kulottak, Itepulu uya apuikattasak
molopai apak iichentuppasak yekamata” tei'ma. 20Titappli nen uchi mala
Decapolis, 10 pan pata yamuk yau yekama pe. Jesus uya tupuikattasak
yekamappu ya. Tamu'nawolon kon usenumenkappu kulu mala.

Nossan Jesus Pon Yappa'naippu
(Matthew 9:18-26; Luke 8:40-56)

21 Jesus wennappoppu palau latoi pona, mala motau, tukkan kon
kappon yamuk wepilittukkappt iwoi. 22Wepili'natok itak yesak tonpa
Jairus uyapuppu molopai Jesus yene tliuya yau itta piyak iwettolupatta-
ppu. 23Malayau ipawanattappt ya kulu mala, “Uyenchi lukkwa tawa
neli'chan. Asse'neiwa aikka, eyemyatu itutanukka ipona iwenna toppe,”
tukaik. 24 Jesus utappu mala ya'la. Malayau tukkan kon wechippt ipa-
kala. Tok we'chito'chito'mappu iwinakaik mawinapai'ne.

25Molo nala nossan wechipptt mala 12 pe kili'chimo'chi, mun pak
e'nek pe iiko'manpassak luppt.. 26 Tukkan kon na tatta yamtuk wechippt
ipittai'che. Taml'nawa tlupulayattayi yu'makkappu ya tipik pona, tlise

fichipitta piila iwechippil. Asa pe nen uchi itepalan wenappil. 27 Jesus
uya e'nek ton ipitta yeta tiuya yau iitappu ilina kappon yamuk kulotta-
wala ite'mappt pak. 28 Masaptila “Ipon neken na ken yappassak uya
yau uchipitta kulu ko,” teppt ya mala. 29Ipon yappatuppu ya, mala
yattai la muin pe iwettok weleutappu. Tiuchipittasak ti'nau ittuppu ya
ttutaimelunpatok yapai nen uchi. 30Asse'ne Jesus uya tapaikketi uta
tapai ittupptl. Iwelattappi ilind kappon yamiik kilottau. “Aniik upon
yappatui?” teppu ya. 3lInenupa ton uya, “Kappon yamuk uya la na'
uchi echito'ma ittui'ma, ‘Aniik uyappatiii?’ tawon amala,” teppl ipak.
32Tuse tappa'aippu yenei'che luppu Jesus welattapatuppu anuk pe 1a
iwechi yenei'che. 33Mukkala nossan uya ya'la kasa tuwessak ittuppt.
Malayau iyapuppu tuwettalipaik kukuku pe. Tese'muyok iwenappu itta
piyak. Tamu'nawolon tunkupuippti yekamappt ya ipak. 34Jesus uya ipak,
“Uyenchi, ailon tetok auya uya eyipittasak mala. Itaka walakka'natok
yau, utaimelunpantok ptla enaka,” teppt.

35Masa Jesus uselupa luppu tuse, itekale ne'nai nan uyapuppu Jairus
yuwtuk tapai. “Eyenchi nelikkappassan. Ya'la pak tachin pe la Enupanai
wanittapa pak messan?” teppu tok uya Jairus pak. 36 Tok uselupa yeta-
patuppu Jesus uya i'numla, tuse yelupappt ya, “Kesewankono'mai, ailon
kakka neken,” tukaik. 37 Ani'la uta ta'la i'che piila iwechippil tiise Peter,
James, molopai yakon John tawonnan neken utappt ya'la. 38 Tok welepan-
sak Jairus yuwuk motak yau Jesus uya utaimelunpan yeneppt, tukkan
kon kappon yamiik wentaimepatli molopai tok kalawii. 39 Iwewomuppit
molopai “Ya'la wenai autaimelunpa kon mala, ya'la pe iwechi pak maka-
lanyatau? Mukkala uli'chan muleppu weli'chak pen mala. Iwetun neken
nen mala,” teppu ya. 40Tok waklappu ipak. Malapak tok yenpakkappt
ya. Molopai mule kaiptinti, ichan molopai tinenupa ton tawonnan neken
yewonnupuppi ya ta'la mule weli'chak patassek yak. 41 Uli'chan muleppt
yemyatu pak ya'chippt ya, “Talita kumi,” tei'ma, “Uli'chan muleppt,
e'wuluukaka,” te ya pe iwechi. 42Mala yattai la asse'ne kulu uli'chan
muleppt we'wuluukappt molopai iichalappt. 12 pe ikili'chimo'chiyi mala
uli'chan wechippt.. Sala wekkussak yau tok usenumenkappt. 43Malayau,
“Sala kusekamatau kulu ant'la pak,” teppu Jesus uya tok pak. “Iteipa
woton ke neken ilepatak kon,” teppt ya.

Jesus Nulunpappu Nazareth Po

(Matthew 13:53-58; Luke 4:16-30)
1Mala tupo Jesus wennappoppll mala pata yapai tlpata pona.
Inenupa ton utappu ya'la. 2Walakka'na weyu yattai, Jesus uya tok
yenupappu wepili'natok itak tau. Yetasak ttiuya'nokon yau tukkan kon
usenumenkappt kulu mala. “I'nai motau la ken uchi tamt'nawolon sala

yamuk yepotai?” teppu tok uya. “Ya'la yekkwa ken uchi sala ittutok ke
ilepasak nai'ntik? Tensan yekkwa pen na kuttoppe ya,” teppu tok uya.
3“Mukkala ken na' taptii yamu pak tuwessen pen, Mary mule, James,
Joseph, Judas, molopai Simon yamuk lui pen ken na' mukkala? Iwalichi
ton pen ken na' muikyamlo tala nai'nannuk?” tukaik tok usekamappo-
patuppu. Malapak tok uya inulunpappu. 4Malayau Jesus uya, “Kaatu
Maimu yenpoikanai mukkala tinamasen pata yamuk yawala, tuse ipata
yau pula, molopai itonpa yamuk kulottau puila, molopai ituwtk tawon
kon kulottau pula nala,” teppu. 5Ya'lala tensan yekkwa ton pen Kaatu
yapaikkett yenpoikanai kupuppu ya pen mala. Tuse tukke pula e'nek
ton ipittapatuppu ya temyatt tlinonkase tok pona. 6Ilichenumenkappit
kulu mala ailon tetok pula tok wechi pak.

Jesus Uya 12 Pan Kon Yeunoko
(Matthew 10:5-15; Luke 9:1-6)

Pata yamuk yawala kappon yamuk yenupa pak Jesus usalappu.
7Tunenupassan ka'mappt ya tlipyak, molopai tok yeunokoppi ya asa'la'ne.
Ali akkwali1 yentaikanai apaikkek ke tok lepappii ya. 8Malayau tok yelu-
pappu ya, “Ya'lala kuisatau auta kon yau, tuwenantu ke kutatau, paiki
ktuisatau molopai pulayatta kusatau apakittiyi kon yau, etekessemu kon
neken mataik. 9Tuse auta kon mala attassa kon yau molopai asa'la la
apon kon puiloppon klisatau,” teppt ya. 10“Taptii tak auyassak kon yau
molo mettaik autatok kon mala pata yapai ponala. 11 Ewelepansak kon
pata yak tuise ayanumu kon ptila iwechi yau wapula euselupa kon yeta
pula iwechi yau mala pata munantaik, inontt mutu'metaik atta kon poi.
Sala wechi mala tok yekamappotok pe,” teppu Jesus uya tok pak. 12Tok
utappt waku itekale yekamaik tiumakuyi kon winapai kappon yamuk
welatta toppe. 13Tukkan kon yapai la ali akkwalti yamuk yenpakkapatu-
ppu tok uya mala. Molopai e'nek ton kalapaimapatuppt tok uya, molopai
tok ipittapatuppu tok uya.

John Enpataukanai Welittok
(Matthew 14:1-12; Luke 9:7-9)

14Kin Herod uya sala yetappul, masapula waku kuptu Jesus uya use-
kaletappu pata yamuk yawala. Ttulon kon uya, “John Enpataukanai
we'wuluukatu'masak pe iwechi mala! Wa iwechi pak tensan yekkwa ton pen
kupt yapaikkett yesak pe iwechi mala nai'ntk,” tepptt. 15Tuse ttiulon kon
uya, “Elijah pe nen iwechi mala,” teppti. Molopai ttulon kon uya, “Kaatt
Maimu yenpoikanai pe iwechi mala penalok kon kasa iwechi,” teppt.

16 Yetasak tliuya pak Herod uya, “John Enpataukanai mukkala. Ippai
yatta toppe unkuptippt lupptt we'wuluukasak pe iwechi mala,” teppt.

17Herod uya tumala pe kayik yamuk yeunokoppu mala John ya'chiik.
Tok uya yaulonpatuppu, molopai tok uya ituluppt patiki'chi tak. Herod
uya sala kuptuppu mala takon Philip noppu Herodias mali'masak ttiuya
pakansau. 18 John Enpataukanai uya Herod yelupapattippti mala, “Ayakon
noppl yak ma ewessak wechi mala ikasa ptla ta,” tukaik. 19Mala wenai
Herodias uya John kuplippli tewanma pe. Anwapai iwechippii mala tlise
ikupt ya yentai iwechippti. 20Masaptila Herod uya John namappu molopai
asa winapai imainanpappu ya masaptula waku pe molopai Kaatu yeselu
yawala iwechi pak. John uselupa uya lanen taimelunpa tuse tuwakuli
pe yetanai pe iwechippt.

21 Mala yattai Herodias weyu woton uyapuppit mala. Herod uya tuwen-
tuppu luppt weyu yattai ttuta'lettatok woton konekappu eke ton ttipoitolu
ton pokonpe, soicha yepulu yamiik molopai Galilee pon kon itepulu yamuk
pokonpe. 22Mala yattai Herodias yema'nomu uyapupptt molopai imantippti,
mala uya Herod molopai ikaklamu yamtuk yauchinpappii. Malayau Kin uya,
“Ya'lala i'che ewettok yekamappoka upak molopai elepa uya mala ike,”
teppt 23“Ailon pe kulu wate uya sala. Elepa uya mala ya'lala yekamappo-
sak auya upak yau, itesak pe wessai'nuk upata latoi ke 13,” tepptt Herod uya
ipak Kaatli yemlotopo. 24Uli'chan wepakkappt tlisan yekamappoik, “Ya'la
yenna uya luk uchi sala?” tukaik. “John Enpataukanai ippai i'che wessaik,
kakka,” teppt ichan uya. 25 Asse'ne iwennappoppt kin Herod piyak. “John
Enpataukanai ippaippu ke ulepa auya i'che wessaik palapi po,” teppu ya.
26Kin usewankono'mappt kulu mala masaptila Kaatli yemlotopo molopai
tukaklamu yamuk uya yeta tuse tuuselupasak pak. Kane te ya yentai iwechi-
ppu. 27 Malayau asse'ne Herod uya pata yelasu yeunokoppt John ippaippit
yense. Patiki'chi tak iitappti molopai John ippai yattappu ya. 28 Ineptippu
ya palapi po molopai uli'chan yemyak itultppt ya, mukkala uya nen uchi
tusan yemyak ituluppu.. 29Mala yetasak tliuya'nokon yau, John nenupassan
utappu itakapt yense molopai tok uya iwu'nattappt.

Jesus Uya 5000 Pan Kon Yewetil
(Matthew 14:13-21; Luke 9:10-17; John 6:1-14)

30Yeunossak kon nlissan wennapposak wessepoloppl Jesus pokonpe,
molopai tamt'nawala tunkuptpptt kon ntipptt molopai kappon yamuk
yenupappt la tiuya'nokon ntippu yekamappu tok uya ipak. 31 Tukke
kappon yamuk uyapuppu essentak, Jesus molopai inenupa ton uta'lettatok
la yattai pula. Malayau tok pak, “Utanpai'nokon tiikkenan pata yak molo
awalakkapu kon pa,” teppu ya. 32Malapak tok utappu kanau yau tum-
yamlo pe'nokon neken tiikkenan pata yak.

33Mala tuise tukkan kon kappon yamtik uya tok uta yeneppit. Mitkyamlo
pe tok ittuppu tok uya. Mala yattai tamt'nawala pata yapai tok wak-

kasse tok utappu paluppolo aitun pe, tok wapiya tok welepamuppu.
34Tuwepaltka pe Jesus uya ilina pe kappon yamtuk yenepptli, malayau
iichentuppappt tok pak, masaptila itesak punon kaalinilu yamuk kasa
tok wechi pak. Tok yenupa pak iwepyattappu, tukkan ya'la yekkwa ton
na pak. 35Mala yattai pata uko'mamu yau inenupa ton uyapuppu ipyak,
“Pata uko'mansak man molopai sala mala tiikkenan pata. 36 Kappon yamuk
yeunokka meyon kon pen pata yamuk yak tiyiwala'mokon teipa kon woton
ye'mase tok uta toppe,” tepptt tok uya Jesus pak. 37 “Amyamlo'nokon pe
1a tok ilepatak kon tok yeipa ke,” tukaik Jesus uya tok maimu yeikupp.
Tok uya yekamappoppt, “Ina uta ken na' i'che messan, 200 kaichalon
chilupa pun ptlayatta ke pulomu pusak ye'maik tok ya'letta toppe?”
tukaik. 38Malayau, “Ya'la kaichala ken uchi ptlomu pusak nai? Masa
yentantak kon,” teppu Jesus uya tok pak. Malayau ittuppu tok uya, “5
pe man molopai asa'la molok yamtk man,” teppt tok uya.

39Jesus uya tunenupa ton uya tamukke'ne kappon yamuk weleuta
toppe wanak pona tok kuttoppe yekamappit. 40Malapak tok weleutappit
tamukke'ne, 100 pe'ne molopai 50 pe'ne. 41 Malayau Jesus uya 5 pan ptilo-
mu pusak yanumupptu molopai asa'lon kon molok yamuk, tenu tultuppu
ya epun winakaik tenki teppu ya Kaatu pak. Pulomu pusak pilipatuppu
ya molopai tunenupa ton yemyak ituluppt ya kappon yamuk lepa toppe
tok uya. Asa'lon kon lama molok yamuk yekamuppu ya tamt'nawolon
kon yemyak. 42Tamu'nawolon kon uta'lettappt mala i'che tiwettok kon
yawala. 43Inenupa ton uya pulomu pusak molopai molok tonpappt pili-
puppu 12 pe wali'cha yamuk lima. 44Yewessak kon ntissan wechippt
mala 5000 pe kayik yamuk.

Jesus Usala Tuna Polo
(Matthew 14:22-33; John 6:15-21)

45Tewinanpa Jesus uya tlinenupa ton yeunokoppl kanau yau tuwa-
piya Bethsaida palau latoi pon pona, ilina kappon yamuk utapattoppe
yekamai'ma. 46 Tok nama tupo iitapptt wuk pona apulemaik. 47 Pata
wewalumansak pe kanau wechipptit mala palau yaploppo Jesus wechi-
ppu paluppo tewincha. 48 Tuinenupa ton wechi tikanwa kon yuklai'che
yeneppl ya, masapula assetun utasse'mappt mala tok winakaik. Malayau
pata wemapu pe iyapuppu palau polo. Tok wenaila iitappt. 49Tuse palau
polo iyapu yene tuuya'nokon yau, “Wolo'yan lanen mukkala,” tukaik,
tiusenumenka kon yau tok wentaimepatuippti, S9masaptila tok wetta-
lipasak kulu wechippt yensak ttuya'nokon yau. Tluse tewinanpa Jesus
uya tok yekamappoppt, “Melunta pe eyewan kon yau ettak kon. Iula
Mukkala Jesus. Kesenalippatau!” teppt ya. S1Malayau tok piyak iwe-
nukuppu kanau yak molopai assetun watti'nappt mala. Inenupa ton

usenumenkappt kulu mala. 52Masaptula ya'lala yekamasak 5000 pan
kon yewessak ya uya ittuppu tok uya pula luppt iwechippti, tok yewan
wechippll sa'man pe.

Jesus Uya E'nek Ipittappu Gennesaret Po
(Matthew 14:34-36)

53Tok uklatippti malayau tok welepamuppu Gennesaret pona, molo
tukanwa kon yewattappu tok uya. S4Mala kanau yapai tok wepaltika
pe kulu kappon yamuk uya Jesus ittuppu. 55Tok utappu pata yamuk
yawala yekamaik. Molopai i'nai motau la iwechi yetasak tuuya'nokon
yau, e'nek neppatiipptl tok uya tok yapon po. S6I'nailala Jesus utasak
yau, pata yamuk lukkwa pona wapula eke pata yak, wapula uma yak
la yau, kappon yamuk uya e'nek ton nepuppt mala, makitti motak.
Molopai Jesus pawanattappu tok uya ipon yeppi neken na yappattoppe
tok uya ikuttoppe ya. Molopai tamii'nawolon kon ipon yeppi yappa'nai
nan nussan uchipittappu mala.

Kutamo Kon Uya Enupantok
(Matthew 15:1-9)

1Pharisee yamuk molopai Law pak enupannan tonpa yamuk

Jerusalem poi iyassak kon wepili'chak wechippti Jesus woi. 2Inenupa
ton uya teipa kon napu temyatt kon ttikukaik piila yeneppu tok uya. Mala
wechippl “Suwa muyak tukukasen” tetok Pharisee yamuk uya kappon
yamuk pak yawala pula.

3Pharisee yamuk molopai Jew yamuk wechippti mala tutamo kon
yeselu lussan ku'nai nan pe. Tok uta'letta mala muyak kukatok yawala
neken tiusemyasse. 4Waptila ya'lala makitti tau ye'masak kuyali na'nai
nan pe pula tok wechippti mala tukukase pula. Tukkan tiwemattok kon
yawala yawa tok wechippt, pusau, aina, tuna yen molopai tiwe'ntimu
kon yapon kukatok yawala.

SPharisee yamuk molopai Law pak enupannan uya Jesus yekamappo-
ppu “Ya'la pe ken iwechi pak mala kutamo kon uya enupantok nekamappt
kuptt enenupa ton uya ptila iwechi, titusemyasse piila tok uta'letta?” tukaik.

6Jesus uya tok maimu yeikuppt, “Ikasa sa' Isaiah uselupapptt mala
pena apaki'nokon. Wak pe tukaik titusennakasan amyamlo! Imenukasak
luppu Kaatt Maimu yau kasa kulu.

‘Pusamlo kappon yamiuik unamannan tumaimu kon ke neken,

tuse mei tok yewan man uwinapai.

7 Iwoton pe pula uyapulannan mukyamlo,
masapiila kappon uya enupantok pak enupannan mukyamlo!’
te Kaatu uya. {ISA 29:13}

8“Kaatli uya enupantok nonka auya'nokon maila molopai kappon yamuk
uya neken nen uchi eyenupatok kon kuptt auya'nokon.

9“Kaatlul uya enupantok nulunpatok auya'nokon yawa molo man,
eyeselu kon neken nen uchi kupt kon pa,” teppt Jesus uya tok pak.
10“Moses uya panamansak, ‘Akaiptinii kon inamatak kon molopai
asan kon, antu'la tukaipunu wapula tusan pa'nu'naippu welittok
wechi mala,” tukaik. {EXO 20:12; 21:17} 11 Tuse enupannan amyamlo
kappon uya tukaiptnt wapula tusan pak ‘ya'lala uwinapai enepolo
pan Corban pe man’ te toppe ya. Kaatlt ponalok pe man te ya pe
iwechi. 12‘Sala pakansau nen uchi tukaipuntt waptla ttisan puikatta
ya pen mala,” tukaik,” teppu. 13“Sala kasa ttiulon kon yemyak sala
enupantok auya'nokon tulti auya'nokon ke Kaatt Maimu ku'nai nan
amyamlo ya'la pe pula. Molopai tuulon kon sala yekkwa ton tukke
molo man ankupt kon,” teppu Jesus uya.

Ya'lala Ali Pe Kappon Ku'nai
(Matthew 15:10-20)

14Kappon yamuk ka'ma tukkappu Jesus uya tlipyak molopai tok pak.
“Eyelupa kon uya yetatak kon molopai tekamayai'ntuk muttutaik,” teppu
ya. 15“Ya'lala polopon, kappon yak newonyai'nuk mala ali pe iku'nai
pen. Tuse yapai neken nepakkayai'niik mala ali pe iku'nai. 16 Tupana ke
ewechi kon yau, yetatak,” teppu Jesus uya.

17Mala tupo kappon yamuk tunanse iwewonsak tapui tak yau,
inenupa ton uya yekamappopatuppu ipantomu pak. 18“Ittu kulu
ken na' auya'nokon pula nai?” teppu Jesus uya. “Ya'lala polopon
yeuno'masak auya'nokon uya na' ali pe akupu kon pula iwechi
ittu auya'nokon pula nai? 19Masapula eyewan yak iita pen mala,
tuse alotta yak. Molopai yenpakka auya alotta yapai,” tepptu Jesus
uya. Tamu'nawolon kuiyali mala tunassen pe ikussak, te Jesus uya
pe iwechippt.

20“Tuise ya'lala nen kappon yewan yapai nepakkayai'nuk
uya mala ali pe ikupu,” teppu Jesus uya. 21 Masapula “I'napai,
kappon yewan yapai nepakkayai'nik mala, ali pe usenumenkan-
tok, nakalunnatok, amak pe we'natok, we'wantok, nopptt wanna
pen wapula tayappu pen pokonpe we'natok, 22ttiuseka'nonkaik
kuttok tuwekuli'maik pula, kulumalunnatok, anu'la yesek talu-
mattatok tupatakaik, anu'la yentai wekku'natok molopai pakko
pe tuttuik pula we'natok. 23 Tamu'nawala sala yamuk ali ton uya
mala kappon kuptu ali pe itewan yapai tuwepakka ke,” teppu
Jesus uya.

Ailon Tetok Nossan Uya
(Matthew 15:21-28)

24 Jesus utappl pata Tyre [molopai Sidon] piyawon kon pata yamuk
yak. Tapti tak iwewomuippti molo molopai anti'la uya molo tiwechi ittu
i'che pula iwechippti mala, tuse iicho'namu puila iwechippt. 25Nossan, ali
akkwall yen imle uya Jesus yekale yetappu, iyapuppu tewinanpa molopai
iwepeimappu itta piyau. 26 Plisala nossan wechippti mala Jew pe ptla
Phoenicia po iwentusak luppu pe pata Syria yau. Jesus pawanattappu ya
ali akkwaltt yenpakka toppe ya tuumle yapai. 27 Tse Jesus uya imaimu
yeikuppti, “Masa mule yamuk lakku nuta'lettai wapiya. Ikasa puila mala,
mule yamuk yeipa yanumu molopai yenu'ma a'a yamuk yemyak wechi,”
tukaik. 28“Ewaik Uyepulu, tuse ku a'a yamuk mukyamlo mule yamuk
yeipa punuppu lukkwa la na'nai nan tok uta'letta yapon yo'no,” tepptu
nossan uya Jesus pak. 29Malayau Jesus uya, “Ikasa umaimu meippassaik,
emeikka, ali akkwaltt wepakkapplti man emle yapai,” tepptl. 30Nossan
wemeikuppt tuwtk tak molopai tiimle yepoloppt ya mala tekkwek tau.
Ali akkwalii wepakkappi yapai wechippil.

Jesus Uya Panattappan Kayik Ipitta

31 Jesus utappu Tyre yapai Sidon yawala palau Galilee winakaik,
Decapolis, 10 pan pata yamuk yawala. 32Mala yattai panattappan kayik
wak pe tluselupasen pen nepuippt kappon yamuk uya ipyak, Jesus pawa-
nattlipti tok uya temyattt nonka toppe ya ipona. 33Ilina kappon yamuk
kulottapai Jesus uya yamappu. Asaklama ipana yeuta yamuk yak asa'la
temyatt lukkwa yemaikappt ya molopai tetaku tappasse yani yappatuppu
ya. 34Epun winakaik tenu tultipptt ya molopai kusan pe iwe'netukkappt
malayau kayik pak, “Ephphatha!” teppt ya, “Atakkokaka,” te ya pe iwe-
chi. 35Mala yattai ipana utakkokappu. Yani ipittappli ya molopai wakt
pe nen uchi iichelupappt. 36 Jesus uya, “Sala tukuppassai'ntik kisekama-
tau kulu,” teppu kappon yamuk pak. Watesak ya lanen tuise mala yentak
tok uya yekamappu mala mattawala. 37 Kappon yamuk usenumenkasak
kulu wechippu, “Waku pe 1a tamu'nawolon kuppassan. Panattappan
pana utakkoka toppe la iku'nai pe man molopai tiiuselupasen pen na
uselupa toppe,” tukaik.

Jesus Uya 4000 Pan Kon Yewetil
(Matthew 15:32-39)
8 1Mala yattai ilina kappon yamuk wepilittukkapptt mala. Tuse tok
yeipa woton ptila iwechi yau tiinenupa ton ka'mappt Jesus uya
tupyak, 2“Usentuppayaik sa' ptisamlo kappon yamiik pak, masaptla aso-

luwau wei upyau tok wessak tuse ya'lala tok ntinapt woton pula man.
3Tok yeunoko uya tlipata kon yak iwan pe yau, tok wenpulumamt mala
te'ma kon tau. Masapula ttulon kon uyassak mala meipai,” teppu Jesus
uya. 4Inenupa ton uya, “I'naila la ken uchi sala wontaik yau tamti'nawala
pusamo kappon yamiik yewettok woton kityali yepolo muttuyan?” tukaik
Jesus maimu yeikuppti. 5Tok yekamappoppt ya, “Ya'la kaichala ken uchi
pulomu pusak nai?” tukaik. “7 pe,” teppu tok uya.

6“Eleutatak kon non pona la,” teppu Jesus uya kappon yamuk pak.
Pulomu pusak yanumuppt ya, tenki teppu ya Kaatti pak molopai ipilipa-
tuppt ya. Tunenupa ton yemyak ituluppt ya yekantoppe tok uya. Mala
yekamuppu tok uya. 7Molok yamuk lukkwa nala wechippt mala tok
piyau tukke pula. Mala yamuk pulemappt ya tok uya lama ilina yem-
yak itupattoppe. 8-9Tamu'nawolon kon uta'lettappu tiwakkotaik. 4000
yaila'ne kappon yamuk wechippti mala molo. Jesus nenupa ton uya 7 pe
wali'cha yamuk luma tanukkapasse ktiyali tonpappu yanukuppt. Molopai
nen uchi Jesus uya kappon yamtuk yeunokoppti. 10Mala pe 1a kanau yak
iwenukuppt tinenupa ton pokonpe tok utappu Dalmanutha pona.

Pharisee Yamiik Wechi Jesus Ittui'che
(Matthew 16:1-4)

1Pharisee yamuk uyapuppt Jesus piyak molopai tok wepyattappu yeka-
mappopatl pak. Tok wechippt ana'chipai malayau tok uya yekamappoppit
ya'lala tensen yekkwa pen yentok ipakala kuttoppe ya timeluntalt eptin
winapaino ke, ewaik pe Kaatu yapaikketu yesak pe iwechi yentoppe
ttiuya'nokon. 12 Jesus we'netukkapptt melunta pe molopai, “Ya'la peichi
iwechi pak sala yattaino kon kappon yamuk tensen yekkwa pen Kaatu
yapaikketti yenpoikanai yentok ipakala ikukka ina nene pe tawonnan?”
tei'ma. “Ailon kulu sala! Kaatu yapaikketti yenpoikanai woton wettuitok
pula iwechi mala, tok nene pe,” teppl Jesus uya tok pak. 13Tok nama-
ppu ya, kanau yak iwenukuppt tuna latoi pona nen uchi iwuklatuppt.

Pharisee Yamiltk Molopai Herod
(Matthew 16:5-12)

14Inenupa ton uputtakassak wechippu tukke ltiiwa pulomt pusak
tunesse pula, tlise tewin neken na tok piyau iwechipptu kanau yau.
15 Jesus uya tok panamappt, “Tuttuik ettak nalik pe, Pharisee yamuk
molopai Herod uya ptilomu yapuluwetantittok pak,” tukaik. 16 Malayau
tiyiwala'nokon tok uselupappt, “Wate ya mala masapula kuyu kon pula
iwechi pak,” tukaik. 17 Jesus uya tok usenumenka ittuppti malapak
“Ya'la peichi iwechi pak ptilomu pusak pula iwechi tukaik tituselupasan
amyamlo? Yeneichi auya'nokon ptila nai waptla ittu auya'nokon ptila

1a? Eyewan kon ka' sa'man pe nai lu?” tukaik tok yekamappoppu ya.
18“Tenu ke ku messataik, yene ka' auya'nokon piila nai Iti? Tupana ke
messataik, yeta na' auya'nokon puila nai? Molopai ittuichi auya'nokon
pula nai? 19Ya'la kaichala ken wali'cha yamuk lima yak pulomu pusak
tonpappt yanukupptt auya'nokon muttuyatau, 5 pan neken ke 5000 pan
kon kappon yamuk yewetu uya tupo?” tukaik tok yekamappoppu ya. “12
kaichala,” teppu tok uya. 20“Molopai 7 pan pulomu pusak pilipassak ke
nala 4000 pan kon yewett uya tlipo, ya'la kaichala nen wali'cha yamuk
luma tantikkapasse itonpappu yanukuppu auya'nokon?” teppt ya tukka
tok pak. “7 kaichala,” tepptt tok uya. 21“Wala tuse ittu auya'nokon ptla
luppu?” tukaik tok yekamappoppt ya.

Jesus Uya Enpun Kayik Ipitta

22Bethsaida pona tok uyapuppt. Molo kappon yamuk uya enpun
kayik nepuppu Jesus piyak. Molopai yappattoppe ya tok uya ipawanatta-
ppit. 23Enpun kayik ya'chippt Jesus uya itemyatt pak yalappu ya pata
yapai. Itenu pona tliwetatta tiipo temyatu tultippt ya ipona. “Ya'lala na'
menyan?” tei'ma. 24Enpun uya tenu tuluppu, “Ewaik, kappon yamik la
tenyaik. Tuse yuk kasa tok usala tenyaik,” teppl ya. 25Jesus uya temyatit
tutukkappu itenu yamuk pona. Sala yattai tenu tuluppt ya, wakt pe nen
uchi itenu wechippt mala tamu'nawolon yeneppt ya iwettok pe. 26“Pata
yak kesenpoikai,” tukaik telupaik Jesus uya yeunokoppt ituwiik tak.

“Amala Mukkala Christ” Tetok Peter Uya
(Matthew 16:13-20; Luke 9:18-21)

27 Jesus utappu tunenupa ton pokonpe, pata yamuk Caesarea Philippi
woino kon yawala. Asantau tunenupa ton yekamappoppu ya, “Yekamatak
upak antk te ken kappon yamuk uya sala upak?” tukaik. 28“Ttiulon kon
uya John Enpataukanai pe ewechi” te mala. “Tuulon kon uya Elijah te.
Tuse tuulon kon uya Kaatu Maimu yenpoikanai tonpa pe eyesatti mala,”
teppll tok uya Jesus pak. 29“Amyamlo nen? Anitk mitkayatau nen upak?”
tukaik tok yekamappoppt ya. Peter uya imaimu yeikuppu, “Christ nen
amala,” tukaik. 30“Kuyekamatau anu'la pak,” teppu Jesus uya tok pak.

Tuawelittok Pak Jesus Uselupa
(Matthew 16:21-28; Luke 9:22-27)

31 Jesus wepyattappl tinenupa ton yenupa pak, “Kayik Mumu talu-
mattatok woton asa pe. Tunamasan itepulu yamuk, paatele yamuk yepulu
yamuk, molopai Law pak enupannan uya italumayippu pe inonkatok
woton. Iwatok woton, tuse iwe'wuluukatok woton asoltiwau wei tiipo,”
tukaik. 32Iichelupappu mala waku pe kulu tok uya ittu toppe. Malayau

Peter uya yalappti miyaiwa molopai yaulamappt ya. 33 Tuse Jesus welatta-
ppu molopai tinenupa ton yeneppu ya molopai asa pe Peter yaulama
pe, “Itaka uwinapai Settan. Kaatli winapaino pen mala eusenumenkatok
tuse kappon winapaino nai'nuk,” tukaik.

34Jesus uya tukkan kon kappon yamuk ka'mappu tupyak tlinenupa
ton pokonpe. “Ani'la uya'la dippaino wechi yau tawa ne'nonkai, tawa
tipulusukll yantimiti molopai nityapii uya'la,” teppil ya tok pak. 35“Ani'la
tuwemattok i'chelok tiyiwalok pe neken uya mala ila'chima. Tuse ant'la
tuwemattok la'chimanaippt upakansau molopai wakt itekale pakansau
uya mala tawalala wema'natok yepolo. 36Ya'la ken yepolo kappon uya
tamu'nawa wolti yawon kon yeposak tliuya tlise tiwemattok la'chimasak
tliuya yau? Ipla! 37Ya'lala pula iwechi mala kappon nuttilti woton tuwe-
mattok yepotukka toppe tiiuya. 38Anii'la upak molopai umaimu pak
nekkuli'mayai'ntik salape nai'nanntik ali ton molopai ailon ton pen ktlottau
pak nala Kayik Mumu wekkuli'ma mala, ttikaiptinti yakkwayi molopai
wak ton tiyincheltlyi yamuik pokonpe tutuyapt yau,” teppu Jesus uya.
9 1«Ailon kulu sala, tala kappon yamuk man Kaatli wettok itepulu

pe uyapu tapaikkettu ke yene ttiuya'nokon wapiya tuweliktit woton

kon pen,” teppu Jesus uya tok pak.

Wemyakanmantok
(Matthew 17:1-13; Luke 9:28-36)

26 pe wei tlipo Jesus uya Peter, James, John tawonnan yalappt ta'la
kawon wtk pona, timala pe'nokon neken tuwettok kon pe. Tok wechi
itenupaka tlise iwemyakanmappu tok yemlotopo. 3Ipon wenappu akkwa
pe, aimu'ne kulu enkek pe. Ani'la sala wolll yawon uya aimu'ne ya'lala
yaimu'nakasak yentai. 4Molopai tok yemlotopona Elijah molopai Moses
tawonnan usenpoikappt, tok uselupappt Jesus pokonpe. SPeter uya
Jesus pak, “Ti'cha, wak pe sa' tala we'na'nokon man. Tapti yamuk luk-
kwa koneka ina uya mala asoluwau, awuk pe molopai Moses yuwuk pe
molopai Elijah yuwuk pe tukaik,” teppu. 6Ya'la tetok tuuya ittu ya ptla
iwechipptt mala masaptila tok wettapalipasak kulu wechippt. 7Mala pe
1a katupluk uya tok waputtappi, molopai mayin usetappt nen uchi katu-
pluk kulottau, “Pusala mukkala u'ntin kulu Umu. Yetatak kon,” tukaik.
8Mala yattai 1a inenupa ton uya tenu kon pininpappii tuise anti'la yenepput
tok uya pen, Jesus neken nen uchi wechippt tok piyau.

9Wiuik poi tiwutta kon yau tok panamappt ya asa pe, “Eneneppt kon
ktuisekamatau, Kayik Mumu we'wuluuka tuawelikt tipo ponala,” tukaik.

10Malapak ant'la pak tok uya yekamappu pen tok uselupappt tiyi-
wala'nokon, “Ya'la te ken uchi ‘Weli'na tupo we'wuluukan,” tawon uya
mala?” tukaik.

11 Tok uya Jesus yekamappoppt, “Ya'la peichi iwechi pak Law pak
enupannan uya mala Elijah uyapt mala wapiya te?” tukaik.

12 Jesus uya tok maimu yeikuppti, “Elijah uyapt nen mala wapiya
tamu'nawolon ya'lala konekaik. Wala tuse ya'la pe ken uchi iwechi pak
mala iwe'menukasak, ‘Kayik Mumu wettalumatta mala eke pe molopai
inulunpa,’ tukaik uchi?

13“Yekama uya sala apaki'nokon, Elijah uyakkassak nen mala, molopai
ya'lala i'che tuwettok kon kussak tok uya man iwinakaik Kaati Maimu
yau iwe'menukasak ipak kasa,” teppu Jesus uya tok pak.

Ali Akkwalil Yen Walawok Uchipitta
(Matthew 17:14-21; Luke 9:37-43a)

14Tlinenupa ton tonpa yamuk piyak tuwelepansak kon yau, tukkan
kon kappon yamuk wechi tok woi yeneppt tok uya. Molopai Law pak
enupannan usaulama tok pak.

15Mala yattai Jesus yensak ttiuya'nokon yau tok usenumenkappii
kulu, molopai tok utappt aitun pe yepose. 16“Ya'la pak ken uchi ausau-
lama kon mala tok pak?” tukaik Jesus uya tunenupa ton yekamappoppu.
17Tewinan na kayik uya kappon yamuk kulottapai imaimu yeikuppt,
“Enupanai, umu nessak uya sala apyak. Ali akkwallt wechi yau pak
molopai iichelupa ptla ikussak ya pak,” tukaik. 18“Yeposak ya yattai'ne,
ikawai'manai non pona. Molopai tiwetaklonpitasen, tuya kalalai'manai
molopai iicha'manta. Malapak enenupa ton tekamappoi yenpakka toppe
tok uya, tlse tok uya ikuttok meluntalt pula nechii,” tukaik. 19 Jesus uya
tok maimu yeikuppu, “Ailon tawonnan pen amyamlo sala yattaino kon!
kon uya? Walawok muleppt inettak kon upyak,” tukaik. 20Tok uya wala-
wok muleppt neptippt Jesus piyak. Mala yattai la Jesus yensak tutuya yau
Ali akkwali1 uya walawok muleppii sa'mantantipiippil. Iwekkawai'mappi
non pona. Iwepelenpatuppu molopai iwetaklonpitappu. 21“Ya'la motapai
ken uchi sala kasa nettai?” teppu Jesus uya ikaipunu pak. Yeikuppu ya
“Elekkwa motapai uchi. 22Tukke itekkwa nen yenu'mapassak ya mala
apok yak molopai tuna kak, imattantpui'che. Ina pak tawa esentuppaka
molopai ina ipuikattaka ikuttok auya wechi molo yau,” teppt walawok
kaipunt uya. 23“Ikupti auya yau! Tamt'nawolon wekkupti mala ailon
tawon ponalok pe,” teppl Jesus uya. 24Mala yattai walawok kaipunu
wentaimeppt, “Ailon ukayaik la. Kupuikattaka tawa ailon te toppe uya
mala yentak ltuiwa,” tukaik.

25Tukke kappon yamitk uyaptl aitun pe yene tliuya yau, Jesus uya asa pe
ali akkwalil pak, “Amala tiiuselupasen pen molopai panattappan akkwalil,
apak waukayaik. Epakkaka mukkala yapai molopai tu'ma kewontukkai

yak,” teppll. 26Ali akkwalll wentaimeppil. Walawok sa'mantaniipiippi
ya molopai iwepakkappu. Malayau walawok wechipptu iweli'chak kasa.
“Iweli'chak man,” tepptl tamti'nawolon kon uya. 27 Tuse Jesus uya wala-
wok yemyatt pak ta'chiik yanumuppu malayau iwe'wuluukappti.

28Molopai Jesus wewonsak tapti tak yau, inenupa ton uya yekamappo-
ppu tewincha iwechi yau, “Ya'la pe ken iwechi pak ina uya ali akkwalu
yenpakka ptila iwechi mala?” tukaik. 29“Waptlemantok [tuuta'lettaik
pula] uya neken sala yekkwa akkwalti yenpakka mala molopai ttiulon
na pula man,” teppu Jesus uya tok pak.

Jesus Uselupa Tukka Tawelittok Pak
(Matthew 17:22-23; Luke 9:43b-45)

30Mala pata namappu Jesus molopai inenupa ton uya molopai tok
utappil Galilee yawala. Anit'la uya i'naila 14 tiwechi kon ittu i'che piila
Jesus wechippti, 31 masaptila tinenupa ton yenupa pak iwechippt. “Kayik
Mumu tultt mala kappon yamuk yemyak. Tok uya iwana mala, tlise asolu-
wau wei tupo iwe'wuluuka mala,” tukaik. 32Tuse inenupa ton wechippu
iichelupasak ittu ya pula, tuse tok usenalippappu enekamappopai pula.

Aniitk Wechi Eke Peiwa
(Matthew 18:1-5; Luke 9:46-48)

33Capernaum pona tuwelepansak kon yau, Jesus uya tunenupa
ton yekamappoppt taptii tau, “Ya'la pak ken euselupa kon nechiintk
asantawala auyapu kon yau?” tukaik. 34Tluse eppana tok wechippu
masapiila asantawala tiuyapii kon yau, “Aniik wechi ken eke peiwa kulu
kuklottau'nokon pe iwechi mala?” tukaik ttuselupasak kon pak. 35Jesus
weleutappit molopai 12 pan kon tlinenupa ton ka'mappt ya. “Ani'la
wapiya eppaino wechi mala akamlak molopai tamti'nawolon kon yapyoto
pe nechii,” teppt ya. 36Mule yanumuppt ya molopai tok yemlotopona
inonkappll ya satik pe. Temekun pona yaniimili'ma tok pak, 37“Anii'la
pusala yekkwa mule yanunnai uyesek yau uya uyanumu mala. Uyanumu
ya neken pen tlise uyeuno'naippt yanumu ya nala,” teppu ya.

Kupokonomandai Pen Wechi Mala Kitonpa Pe
(Luke 9:49-50)

38 John uya Jesus pak, “Enupanai, kayik uya ali akkwallti yenpakka
eyesek yau yentai ina. Malayau ‘Kukkupui,” nukatai ina ipak, masapula
kutonpa kon pe pula iwechi pak,” teppu. 39“Kukkupui, ktikatau,” teppt
Jesus uya. “Anit'la tensen yekkwa pen ku'naippii uyesek yau, uselupa
asse'ne la ali pe upak pen mala ikupt ttiuya tupo. 40Malapak mukkala
kluipokonomanai pen wechi mala kuiponalok kon pe. 41 Malapak ailon

kulu sala. Anii'la Awoppanaippl tuna ke liikkwa 13 masaptila uponalok
pe ewechi pak, uya tepeppt la'chima pen mala,” teppt Jesus uya tline-
nupa ton pak.

Wemakuiman Toppe Ku'nai
(Matthew 18:6-9; Luke 17:1-2)

42«Anir'la puisamlo yekkwa ton nitkkwa ailon tawonnan upak wema-
kuima toppe iku'naipptt wechi yau, wakt peiwa iwechi eppaino tuna kak
yenu'masak eke tak tewattase i'mu pak yau. 43Molopai eyemyatli wina
ewemakuima yau, yattaka! Waku peiwa iwechi mala tewin itemyattu
ewemapu tala yau, asa'la itemyatti apok ttiusa'ntissen pen yak auta yen-
tai. [44Apok yau tok weluweyi welikit pen mala molopai apok usa'ntippit
pen.] 45Molopai atta wina ewemakuima yau, yattaka! Waku pe ltuiwa
iwechi mala tewin itta ewemapu yau, asa'la itta apok tuusa'ntissen pen
yak auta yentai. [46 Apok yau tok weluweyi welikli pen mala molopai
apok usa'ntiptt pen.] 47 Molopai eyenu uya ewemakuima toppe akupt yau,
imokkaka! Wakt pe luiwa iwechi mala tewin itenu Kaatl wettok itepulu
pe yau ewechi yau, asa'la itenu apok tuusa'ntissen pen yak auta yentai.
48 Molo tok weluweyi yamiik welikti pen mala molopai apok usa'ntipti pen.

49“Apok wechi mala tok pak pan tlisak kliyali pona kasa. 50Pan mala
wak. Tuse ine'nek pe iwettok ptula iwenasak yau, ya'la kasa ken ine'nek
pe tukka ima auya'nokon? Ene'mayi kon pe pan ayau'nokon nechii, molo-
pai echitonpa pe ettak kon,” teppt Jesus uya tok pak.

Tinoppu Kenan We'nonkatok Pak Enupantok
(Matthew 19:1-12; Luke 16:18)

1 O 1Mala pata namappu nen uchi Jesus uya molopai iitappt Jordan
latoi pon Judea pona. Kappon yamuk wepilittukkappu ipyak,
molopai tok yenupappt ya tuwessek kasa la.
2Pharisee yamuk tonpa yamuk uyapuppt ipyak yekamappopasse,
ittui'che “Masa ina pak yekamaka, Law yawala na' iwechi mala kayik
uya tunoppu nonka yau?” teppu tok uya. 3Jesus uya tok maimu yei-
kuppu, “Ya'la tukaik ken Moses uya yekamappu?” tukaik. 4Tok uya
imaimu yeikuppil, “Moses uya kayik pak, ‘Anoppll annonkapai ewechi
yau kaleta imenukaka anoppti nonka pa,” teppt,” tukaik. STuse Jesus
uya tok pak, “Moses uya imenukapptt mala masaptla sa'man pe eyewan
kon wechi pak. 6Tuse sala pata non wepyattappt motapai, ‘Kaattt uya
mala walawok molopai uli'chan tawonnan konekappt Kaati Maimu
uya yekamasak kasa.” {GEN 1:27} 7Malapak mala kayik uya tukaipunu
molopai tlisan tawonnan nama, [tunoppt piyau tuwettoppe.] 8Molopai
‘asa'lon kon wena tewin.” {GEN 2:24} Wa iwechi wenai asa'la tok wechi

pen, tuse tewin neken. 9Kaatu niki'massan tewin tok wettoppe panta-
katak kappon,” tepptu Jesus uya Pharisee yamuk pak.

10Taptii tak tiwennapposak kon yau, inenupa ton uya Jesus yeka-
mappoppu iichelupappt pak. 11 Malayau Jesus uya yekamappu tok pak,
“Kayik tunoppt nonkanaippt uya tiulon mali'masak wechi mala ailon pe
pula wapiyalok tunopptt winakaik. 12Mala kasa nala nossan uya tutaya-
ppu nonkasak molopai ttulon mali'masak ya yau, iwemakuimasak nala
mala,” teppu Jesus uya tunenupa ton pak.

Jesus Uya Mule Yamuk Lukkwa Pillema
(Matthew 19:13-15; Luke 18:15-17)

13Kappon yamitk uya mule yamuk neptippti Jesus piyak tok yappattoppe
ya, tlise inenupa ton uya tok yaulamappu. 14Mala yensak Jesus uya yau
iwessakolopappu molopai tinenupa ton pak, “Tawa mule yamuk lukkwa
nuyapui upyak. Tok kuseleutanuttau! Masaptila Kaattt wechi mala puisam-
lo walainon yepulu pe,” teppt. 15“Ailon kulu sala, anti'la Kaatt yanumut
ya pula nai'ntik tepulu pe mule nai'ntik kasa, wewom pen mala Kaatu
wettok Itepulu pe yak.” 16Malayau mule yamuk yanumuppu ya teme-
kun pona. Temyatu nonkappt ya tok pona molopai tok pulemappu ya.

Temamin Kenan Kayik
(Matthew 19:16-30; Luke 18:18-30)

17 Jesus wessalattakassak ttuta pak tuse kayik uyapuppu ipyak,
tese'muyok iwenappu itemlotopo molopai Jesus yekamappoppu ya,
“Waku Enupanai, ya'la kupu uya ken tawalala wema'natok yepotoppe
uya?” tukaik. 18Malayau Jesus uya yekamappoppt, “Ya'la peichi iwechi
pak uyesatli auya mala waku tukaik? Waku pula iwechi mala, tuse Kaatu
neken. 19Usenupantok miuttuyaik, ‘Kappon kit'wanai, anmali'mapput
pen pokonpe kechii, amak pe kechii, kasei pe kechii, anti'la tenna-
kase kt'lapumai, asan molopai akaipunt tawonnan tinamaik ekka,
tawon,” teppu Jesus uya. {EXO 20:12} 20Malayau Jesus pak, “Enupanai,
tamu'nawala sala yamuk kussak uya man elekkwa pe wechi motapai,”
teppl ya. 21Jesus uya tu'nin pe yeneppli, molopai ipak, “Tewin neken
na ankupt molo man. Itaka apyau nai'ntik ichilanmata molopai ya'la
punon yemyak piilayatta tultipa. Malayau temamin ke ewechi mala epun
po. Molopai aikka uya'la,” teppt. 22Sala yetasak tuuya yau, kayik yen-
pata wemyakanmappu kulu molopai iitapptt mala tiusewankono'maik,
masaptla tukke mamin yesak pe tuwechi pak.

23 Jesus welattappt tiinenupa ton yense, malayau tok pak “Sa'man
pe iwechi mala temamin kenan kon kulu pona Kaatt yanumu tok uya
tepulu kon pe yentai,” teppl ya. 24Inenupa ton usenumenkappu kulu

mala iichelupa pak. Tuse Jesus uya tukka tok pak, “Umunka yamuk,
sa'man pe Kaatti yanumu kappon yamuk uya tepulu kon pe wechi mala!
[Mitkyamlo temamin ke we'natok pak enpen tuwessen.] 25Sa'man pe
pula luiwa iwechi mala camel wepakka akkussa yenu yeuta yai yau,
mukkala kappon temamin kenan uya Kaatli yanumu tepulu pe yentai,”
teppl. 26 Mala yentak inenupa ton usenumenkappt kulu eke pe molopai
tiyiwala'nokon, “Aniik yekkwa weptiikatta nen ken uchi mala?” teppi tok
uya. 27 Jesus uya tok yeneppu molopai tok maimu yeikuppt ya. “Kappon
pona sa'man pe iwechi mala, tuise Kaatl pona pula. Tamt'nawolon mala
sa'man pen Kaatul pona,” tukaik.

28 Mala yattai Peter uselupappt, “Taml'nawolon nansak ina uya man
molopai aya'la ina uyassak,” tukaik. 29“Ailon kulu sala,” teppt Jesus uya
tok pak, “Anit'la tiwiik nannaippl, waptila takonnon, tiilunan wapiila
tuwalichi ton wapula tupachi ton, wapula tusan, tukaipunu wapula
tumunka yamuk, waptla tu'ma nannaippu upakansau molopai wakt ite-
kale pakansau, 30uya mala mala yentai tukke 100 pe itekkwa sala yattai
tuwtk molopai takonnon, tilunan, tuwalichi ton, ttpachi ton, tusan,
tukaipunt, ttmunka yamuk molopai ti'ma yamuk yepolo, tuwettalu-
mattatok pokonpe nala kan uchi. Molopai ntuiyassai'nuk pata weyu yau
tawalala wema'natok yepolo ya mala. 31 Tuse tukkan kon salape wapiya
nai'nannuk wechi mala akamlak molopai salape akamlak nai'nanntk
wechi mala wapiya,” teppt Jesus uya.

Jesus Uselupa Tawelittok Pak Tu'ma
(Matthew 20:17-19; Luke 18:31-34)

32Tok utappu asantawala Jerusalem pona. Jesus utappu tok wapiya.
Inenupa ton usenumenkappt kulu molopai kappon yamiuk tok ya'la
tuwessan usenalippappti. Molopai Jesus uya tunenupa ton 12 pan kon
neken tupantakaik tok pak tupak tuwekkupti woton yekamatukkappt.
33“Masa yetatak kon, utan'nokon sala Jerusalem pona. Malayau Kayik
Mumu tult mala Eke ton paatele yamuk yepulu ton molopai Law pak
enupannan yemyak. ‘Tawa iwelikt mala’ te tok uya mala ipak, molo-
pai Jew yamiuk yemyak mala ittlu tok uya. 34Tok uya imottunpa mala
molopai tok wetattapatti ipona. Tok uya ippoppati mala molopai tok uya
iwana. Molopai asoliwau wei tliipo iwe'wuluuka mala,” teppu Jesus uya.

James Molopai John Wettok Pawana Pak
(Matthew 20:20-28)

35 James molopai John tawonnan, Zebedee munka yamuk uyaptppt
Jesus piyak, “Enupanai, ina ponalok pe ya'lala ina nekamappo kupu
auya i'che ina man,” teppt tok uya. 36“Ya'la kupu uya i'che messatau?”

tukaik Jesus uya tok yekamappoppu. 37 “Anamatok weyu yattai apyau
ina mukupuik, tewin kamik pen eyemyatui wina ilatoi wina tuulon
tukaik,” tepptt tok uya. 38 Tuse Jesus uya tok pak, “Enekamappo kon ittu
auya'nokon ptila messataik. Ussawli yawon ken na' uchi inchi auya'nokon?
Tamu'nawala na' wettalumattatok unpalika palika nala auya'nokon?”
teppu. 39Tok uya imaimu yeikuppti, “Ina uya ikuptt mala,” tukaik.
Malayau Jesus uya tok pak, “Mala tinchiyai'nuk, inchitok auya'nokon
woton molopai tupalikayai'ntik wettalumattantok nala palika auya'nokon
mala,” teppl. 40“Tlise unkupti pen mala anuk wettok upyau sawina'ne.
Sala pata yamuk mala mukyamlo iponalok pe iwekonekasak kon pona-
lok,” teppt Jesus uya.

41 Tuulon kon 10 pan kon inenupa ton uya yetasak yau tok usaula-
mappl James molopai John tawonnan pak. 42Jesus uya tamt'nawala
tinenupa ton ka'mappt tupyak molopai tok pak, “Muttuyataik Jew yamuk
pen kulottau itepulu pe tukaik ttiusesassan wechi eke pe kulu kappon
yamuk yepoi molopai eke ton itepulu yamtuik muikyamlo tapaikketti kon
yapulannan tok yepoi. 43Tlise mala kasa pitla man aklottau'nokon. Ani'la
eke pe eppaino wechi yau, ayapyoto kon pe iwechi mala. 44Molopai
mukkala wapiya eppaino wechi mala tamtu'nawolon kon yapyoto pe.
45Masapiila Kayik Mumu uyaptuppt nala tapyoto ke esse pen mala. Tuse
kappon yamuk yapyoto pe esse iyapuppt molopai takkwalu tuse tukkan
kon kappon yamuk yepek pe,” teppt ya.

Enpun Bartimaeus Ipitta Jesus Uya
(Matthew 20:29-34; Luke 18:35-43)

46 Malayau Jericho pona tok uyapuppt. Jericho nama Jesus uya
tunenupa ton molopai tukkan kon kappon yamuk pokonpe yau, enkui
molopai enpun kayik Bartimaeus itesek Timaeus mumu yepoloppu tok
uya chichiu pe asanta yena po. 47 Jesus mukkala Nazareth pon tukaik
yetasak ttuya pak iwentaimeppt, “Jesus, David mumu, upak tawa esen-
tuppaka!” tukaik. 48 Tukkan kon kappon yamuk uya eppana iwettoppe
yaulamappu. Tuse iwentaimeppu eke peiwa, “Jesus, David mumu, upak
tawa esentuppaka!” tukaik. 49Jesus weleutappti molopai, “Ika'matak
kon,” teppt ya. Mala yattai tok uya enptin ka'mappu. “Panappe ekka,
e'wuluukaka, aka'mayan,” teppt tok uya. S0Enpiin uya tassan yenu'mappi,
iwe'wuluukappu molopai Jesus piyak iyapuppt. 51 Malayau Jesus uya
yekamappoppu, “Ya'la kupu uya i'che messan aponalok pe?” tukaik.
Malapak enpun uya Jesus pak, “Enupanai, pata enenpai wessaik,” teppti.
52“Ttakaichi eye'matawa, ailon tetok auya uya mala akussak waku pe,”
teppt Jesus uya. Mala yattai la pata yeneppu ya mala molopai ya'la
iitappu asantawa.

Jesus Welepamil Jerusalem Pona
(Matthew 21:1-11; Luke 19:28-40; John 12:12-19)

1 1 1Jerusalem winakaik tok uyapt pata Bethphage molopai Bethany

pona yau, Olive Tupl pona tok uyapuppu. Jesus uya asa'la tline-
nupa ton yeunokoppt, 2Suwa tei'ma “Itatak kon pata lukkwa eyemloto
kon po nai'nuik yak. Ewelepansak kon yau, tonki mule yewattasak yepolo
auya'nokon mala, anu'la wechippu ipo luppu pen. Meukataik molopai
mimnettaik upyak. 3Anit'la uya apaki'nokon, ‘Ya'la pe iwechi pak tonki
mule yeuka auya'nokon mala?’ te yau, ‘I'che kulu ina yepulu wessak pak,
molopai ina uya innappo mala asse'ne, mukataik, ” teppu Jesus uya.
4Tok utappt molopai tonki mule yepoloppu tok uya asantau, yewatta-
sak manatta pak molopai tok uya yeukappt. SKappon yamuk satik pe
tuwessan uya Jesus nenupa ton yekamappoppt, “Ya'la pe iwechi pak
tonki mule yeuka auya'nokon mala?” tukaik. 6Malayau Jesus uselupappit
luppu yekamappt tok uya. Malapak tawa tok kupuppu kappon yamuk
uya. 7Tok uya tonki mule nepuippt Jesus piyak. Tupon kon nonkappu
tok uya ipona. Molopai Jesus wenukuppt ipona. 8 Tukkan kon uya tipon
kon yakon yawenenkappt asantawala. Ttulon kon uya tale ke'nan yei
panta yattasak tttuya'nokon uma yau lupptu yawenenkappu. 9Miikyamlo
wapiya iitasak kon molopai ite'mappt pak tuiwessan wentaimeppt,

“Hosanna, Kaatu yapulaka!
Kaatti uya itepulu yesek yau nityassai'niik ptilema mala! {ZEC 9:9}
10 Kaatli uya itepulu pe ina kaipunti,

=SS

=

“Hosanna, Kaattl yapulaka!” (11:9)

Kin David wettok nuyassai'nuk pulema mala!

Hosanna, Kaatu kak yawon yapula sala,” tukaik.

11 Jesus welepamuppit Jerusalem pona, molopai iitappt Kaatut yuwtk
tak. Tamu'nawolon yeneppu ya molo. Tuse pata uko'mankassak yau 12
pan kon tlinenupa ton pokonpe iitappti Bethany pona.

Jesus Uya Fig Yek Pa'nupippu
(Matthew 21:18-19)

12Iwemassak pe Bethany poi tiwennappo kon yau, Jesus wapakkassak
wechipptl. 13Mei kulu ptla 1a fig yek yeneppt ya tale ke. Iitappt itepelu
wechi molo yense. Iwelepansak ipyak tlise, yale pe neken iwechippii.
Masapiila iwepetatok yattai pe piila iwechi pak. 14“Ani'la uya eyepelu
nattukka pen mala,” teppu ya ipak. Inenupa ton uya yetappu mala.

Kaati Yuwitk Tak Jesus Uta
(Matthew 21:12-17; Luke 19:45-48; John 2:13-22)

15Tok welepansak Jerusalem pona yau Jesus wewomtipptt Kaatli yuwiik
tak. Malayau kappon yamuk ya'lala chilanmannan molopai ye'mannan
yenpakkappt ya Kaatu yuwuk tapai. Molopai pulayatta yapon molopai
wakokkwa yamiik chilanmannan yapon tawon lattappi ya nala. 16 Anit'la
uya Kaatti yiwtk ptloloi polo ya'lala yala i'che ptla iwechippt. 17Kappon
yamuk yenupa tituya yau tok pak yekamappu ya “Kaattt Maimu we'menu-
kasak man, ‘Uytuwtk wechi mala waptleman yuwik pe tiipatalo'nan kon
kappon yamuk ponalok pe,’ tesak. {ISA 56:7} Tuse amak ton uso'nantok
itak pe ikussak auya'nokon man!” tukaik. {JER 7:11}

18Eke ton paatele yamuk molopai Law pak enupannan uya yetapptl.
Malayau iwatok tuuya'nokon iwina woton ittui'che tok wechippu. Tok
usenalippapptl ipak masaptla tukkan kon kappon yamtik yenumenkasak
enupantok ya uya pak.

19Ko'manpe iwenasak yau Jesus molopai inenupa ton utappt, mala
pata yapai.

Usenupantok Fig Yek Pakala
(Matthew 21:20-22)

20Twemassak pe ko'lama, ttutappu kon yawala luppu ttuta kon
yau, fig yek yeneppu tok uya iwaiputasak tamu'nawala imik pokonpe.
21 Malayau Peter uya ittuppti molopai Jesus pak, “Ti'cha, masa yenka!
Fig yek anpa'ntipippti waiputasak man,” teppit. 22Jesus uya tok maimu
yeikuppti, “Ailon katak kon Kaatu pak,” tukaik. 23“Ailon kulu sala, anu'la
sa wuk pak, ‘Atamaka molopai tuna kak epukaka,” tawon, kasei tetok
tliuya pula tewan yau tuwenaik, tlise ailon tukaik neken, wate ya yau

iponalok pe iwekkuptu mala. 24Malapak yekama uya sala apaktu'nokon.
Ya'lala yekamappo auya'nokon awapulema kon pe yau, ailon mukataik
yepolo auya'nokon pak. Molopai yepolo auya'nokon mala. 25Satik pe
echii'ma awapulema yau ant'la uya ali kussak ewinakaik ittu auya yau
ipak esentuppaka. Kaatii, Akaipiinil epiin pon usentuppa toppe nala
amakuyi pak. [26 Tiise eusentuppa piila iwechi yau, Akaipiinii epiin pon
usentuppa amakuyi kon pak pen mala,” teppu Jesus uya.]

Jesus Yapaikketu Pak Yekamappoppu
(Matthew 21:23-27; Luke 20:1-8)

27 Tok welepantukkapptt Jerusalem pona. Molopai Jesus usala Kaatl
yuwuk puloloi polo tuse, eke ton paatele yamuk molopai Law pak enu-
pannan molopai eke ton tlinamasan nala uyapuppu ipyak. 28 Tok uya
yekamappopptl, “Aniik yapaikketii wina ken uchi sala yamitk kupit auya
mala, waptila antk apaikkek ke elepatai sala yamuk kupu pa?” tukaik.
29 Jesus uya tok maimu yeikuppt, “Tewin na eyekamappo kon uya sala,
yekamasak auya'nokon yau, yekama uya nala mala apakt'nokon antik
yapaikketi ke sala yamuk kupt uya. 30I'nai winapai ken John uya enpa-
taukantok tuuya yapaikketu yepoloppt mala? Epun poi ka'lt, waptla
kappon yamuk winapai? Upak yekamatak kon!” tukaik. 31 Tok uselupappit
tiyiwala'nokon, “Ya'la te'nokon sala, epuin winapai tesak yau, ‘Ya'la pe
ken uchi iwechi pak ailon tukaik ptila mettantau?’ te ya, 32tuse ‘kappon
yamuk winapai,” tesak yau,” teppt tok uya. Tok usenalippappt mala
kappon yamuk pak, masapula tamu'nawolon kon uya John ittu ailon
kulu Kaatlt Maimu yenpoikanai pe pak. 33Malayau tok uya Jesus maimu
yeikuppt, “Ina uya ittu pula man,” tukaik. Jesus uya tok pak, “Yekama
uya pen nala sala anuk yapaikketut yau sala yamuk kupt uya,” teppt.

Uma Yesak Pantomil
(Matthew 21:33-46; Luke 20:9-19)

1 2 1Jesus uya tok yelupappit
panton yau, “Kayik uya
chi'nak itek kuyali grape itesek,
pamappu uma yau. Uma woi kulala
tuluppt ya. Non yakappt ya wain
kaklatok ttiuya yau pe, molopai
kau uma yene yapon woton kone-
kapptu ya. Malayau kayik yamuk
yepoloppll ya uma mainanpa toppe
Kau uma yene yapon woton tok uya, molopai iitappu tuulon
konekapptl ya. (12:1) pata yak. 2Kuyali wapputok yattai,

tapyoto yeunokoppl ya uma mainanpannan piyak grape yepose tlipona-
lok pe. 3Tuse tok uya itapyoto ya'chippu. Tok uya ippoppatupptt molopai
tok uya yeunokoppt ya'lala ptila. 4Uma yesak uya tu'ma tuulon tapyoto
yeunokoppt, tok uya ippai yai iwanappti, molopai kuli'mak asa kuptippt
tok uya ipak. 5Uma yesak uya tu'ma ttiulon tapyoto yeunokoppii, molo-
pai tok uya iwanappu. Mala kasa ttulon kon kupuppt tok uya. Ttulon
ippoppatlippt tok uya molopai tttulon wanappt tok uya. 6Uma yesak
piyau mala tewinan nuppu kappon wechipptt ineunoko i'ntin kulu imu,
malayau mukkala yeunokoppt ya mala iwenukapt pe, ‘Tok uya ken umu
nama ko, tei'ma. 7 Tuise uma mainanpannan uya tiyiwala'nokon, ‘Pusala
mukkala uma yesak mumu. Iwapai'nokon i'ma lippu wettoppe kltipona-
lok kon pe!’ teppti. 8Uma yesak mumu ya'chippt tok uya, iwanappt tok
uya molopai iweli'chak yenu'mappt tok uya uma yapai.

9“Ya'la kupt ken uma yesak uya? Iyapti mala molopai mukyamlo
tukka ya nen uchi, uma tult ya ttulon kon yemyak imainanpa toppe
tok uya,” tukaik Jesus uya panton yekamappt. 10“Kaattt Maimu yau ken
na' yennai nan pen amyamlo?” tukaik, Jesus uya tok yekamappoppt,

“‘Tak tapui yamunnan nunulunpappu wenasak man i'che

we'natok pe.
11 Sala kussak mala Itepulu Kaatli uya molopai yene'nokon man
usenumenkantok kulu ipak pe!’” teppu Jesus uya.
{PSA 118:22-23}

12 Jew yamuik yepulu yamuk wechippti mala Jesus ya'chi'che. Masaptila

sala panton yekama ya tiwinakai'nokon ittusak ttiuya'nokon pak. Tuse

nen uchi iwinapai.

Usekamappontok Pata Yesak Ye'matok Pak
(Matthew 22:15-22; Luke 20:20-26)

13Mala tupo Pharisee tonpa yamiik molopai Herod nenupa ton tawon-
nan yeunossak tok uya wechippt Jesus piyak, iichelupa wina ya'chi toppe
tiuya'nokon yekamappopasse. 14Tok uyapuppt ipyak molopai yeka-
mappoppu tok uya. “Enupanai, ailon pe ewechi ittuyan ina. Ya'la tukaik
sa' kappon yamuk nisenumenkayan ko tukaik la tttutaimelunpasen pen
amala. Antik pe 12 kappon wechi ittui'che tliwessen pen, tiise ailon pak
enupanai amala Kaattu yeselu kappon ponalok pak. Ina pak yekamaka.
Ikasa na' mala Caesar yemyak pata ye'ma wechi? Waptila kane? 15Ina
uya ken na' ye'ma, wapula kane?” tukaik. Tuse tok usennaka ittu ttiuya
pak, “Ya'la peichi iwechi pak uya'chi'che ewechi kon mala? Pulayatta
pun inettak kon yentoppe uya,” teppt ya tukka tok pak. 16Malapak tok
uya piilayatta pun nepiippit. “Antik yenpata ken s3, molopai aniik yesek

The New Testament in Patamuna of Guyana, 2nd ed. © 2011, Suriname Bible Society



MARK 12 110

mala sa?” tukaik tok yekamappoppu ya. Tok uya, “Caesar,” teppu ipak.
17 Jesus uya tok pak, “Caesar piyak ye'matak mala Caesar ponalok,
molopai Kaatli piyak ye'maka mala Kaatu ponalok,” teppu. Malapak tok
usenumenkappu ipak.

We'wuluukantok Pak Usekamappontok
(Matthew 22:23-33; Luke 20:27-40)

18Sadducee yamuk uyapuppu Jesus piyak. Puisamlo wechippti mala
iweli'chak luppu we'wuluuka pen tawonnan pe. 19Tok uya Jesus pak,
“Enupanai, Moses uya sala enupantok menukapptt man ina ponalok pe.
‘Kayik welikt tinoppu tunanse tumunka ke pula yau, mukkala kayik
yakon uya mala inoppu lupptt yanumu tunoppt pe mule yamuk yepotoppe
tuya'nokon mukkala iweli'chak luppti munka pe,’ tukaik,” teppu. 2047
kaichala mala walawoti'chi wechippti. Wapiyalok wemali'mappt molopai
iwelikuippti imunka pula. 21 Yakon uya mukkala luppu mali'mappt molopai
iwelikuippt imunka woton pula lama. Molopai tok soliwano wechippu
mala kasa luppt. 22Tamu'nawala tok tonpassan wechippu wa. Tuse 7
pan kon welikuppu imunka pula, molopai akamlak luppu nala nossan
welikiippil. 23 Aniik noppi pe ken iwechi weli'na tiipo we'wuluukantok
yattai tok we'wuluukasak yau? Tamu'nawala 7 pan kon kayik yamuk
noppu pe iwessak tlise!” teppu tok uya.

24 Jesus uya tok pak, “Yennakasak pe messataik! Masaptila Kaatti Maimu
ittu auya'nokon pula iwechi pak, waptila imeluntalt ittu auya'nokon ptila
nala iwechi pak,” teppt. 25“Iweli'chak kon we'wuluukasak yau, eptin
pon kon inchelti yamuk kasa nen uchi tok wechi mala tok wemali'ma
pen. 26Iweli'chak kon we'wuluukasak pak, Moses nimenukappt ken
na' uchi yene auya'nokon ptla iwechi mala, apok ipokon yuk yekale?
Mala motau iwe'menukasak mala Kaatu uya Moses pak, ‘lula mukkala
Abraham Kaattiyi, molopai Isaac Kaatityi, molopai Jacob Kaattiyi, teppli.
{EXO 3:6} 27Pali'yawon kon Kaatltyi nen mukkala, Iweli'chak kon Kaattyi
l1a pen nen. Yennakasak pe kulu messataik!” tepptu Jesus uya tok pak.

Eke Usenupantok
(Matthew 22:34-40; Luke 10:25-28)

28 Tewin na Law pak enupannan tonpa uyapuppt uselupan yetase. Wakt
pe Sadducee yamuk maimu yeiku Jesus uya yetasak tuuya pak iyaptppu
ipyak yekamappoik. “Tamt'nawolon enupantok kulottau i'nai wechi mala
ttkussen pe kulu ttulon kon yentai?” tukaik. 29Jesus uya imaimu yei-
kuppt, “Tukussen kulu enupantok kulottawon mala, ‘Yetatak kon, Israel
yamuk! Itepulu Kukaatilyi mukkala tewinan neken Itepulu. 30Itepulu
Akaatuyi i'minmaka tami'nawala eyewan ke, tamu'nawala ayakkwalt

ke, tamu'nawala eusenumenkatok ke molopai tamu'nawala emelunta-
1t ke, tawon. {DEU 6:4-5} 31Sala mala yakon tuikussen kulu enupantok.
‘Ayakontalti i'munmaka eyiwala mechi'nunmayai'nuk kasa,” tawon. {LEV
19:18} Sala yamuk asa'lon enupantok yentaino piila iwechi mala,” tukaik.
32Law pak enupanai uya Jesus pak, “Ikasa messaik, Enupanai, ailon pe tewi-
nan mukkala Kaatti. Molopai anu'la kaatu pula iwechi mala, tuse mukkala
neken. 33Kaatu i'ninmaka tamt'nawala eyewan ke, tamu'nawala eusenu-
menkatok ke, tamt'nawala ayapaikkett ke. Molopai ayakontalti i'ninmaka
eyiwala mechi'nunmayai'nuk kasa mukapassaik. Waku peiwa mala sala
asa'lon enupantok yawala we'na wechi, tupottasen na tult Kaatu yemyak
yentai molopai kamo tulu yentai,” teppu ya. 34Jesus uya, ikasa yei'chak
ya yetasak tuuya pak, “Mei pula messaik Kaatti yanumu auya eyepulu pe
piyau,” teppu ipak. Mala motapai tamtu'nawolon kon usenalippappti eneka-
mappopai pula.

Christ Pak Ekamappontok
(Matthew 22:41-46; Luke 20:41-44)

35Jesus uya kappon yamuk yenupa Kaatli yuwuk piiloloi po yau, “Atta
ken uchi iwechi pak mala Law pak enupannan uya Christ mukkala David pa
te nai'nuk?” teppit. 36“David uya Waku Akkwalu yapaikketu yau,

‘Itepulu uya Uyepulu pak, Eleutaka upyau kamik wina pula,
eyeyatonnon nonka uya atta yokkoik ponala,’ teppt. {PSA 110:1}
37David uya timala pe Christ yesatti Uyepulu tukaik tuse, ya'la kasa ken uchi

ipa pe iwechi mala?” teppu Jesus uya tok pak.
Tukkan kon kappon yamuk uya Jesus uselupa yetappt tuutauchinpaik.

Panamantok Law Pak Enupannan Pak
(Matthew 23:1-36; Luke 20:45-47)

38Tok yenupa tliuya yau, “Masa Law pak enupannan yeselu mentaik,
kusan tiipon kon yau asapaino kon muikyamlo, kappon yamuk uya telupa kon
i'chelok kon tukkan kon kappon yamiik ktilottau. 39Molopai waku kulu apon-
nok po eppaino kon wepili'natok itak tau. Uta'lettantok yamuk patassek yau
namantok patassek motau eppaino kon. 40Itayappt iweli'chak ltippt yuwitk
mokkannan mukyamlo, tachin pe tiwaptlemasan ttiulon kon uya tetatok
kon pe. Tok uya mala eke kulu wettalumattantok yepolo,” teppti Jesus uya.

Ya'la Pun Nossan Nutuli Kaatu Piyak
(Luke 21:1-4)

41 Kaatut yuwuk tau Jesus weleutasak wechippti puillayatta yen yessumla.
Tukkan kon kappon yamtik uya pulayatta tult yeneppu ya. Molopai tukkan
kon ipulayattayikek ton uya, tukke pulayatta tultippt.. 42Italumayippit

sa'ne nossan itayappu iweli'chak luppu uya malalon kulu asa'lon nukkwa
kalukuli ptulayatta pun tuluppu. 43Malayau tinenupa ton ka'mappt ya
tupyak. Tok pak, “Ailon kulu sala, puisala entuppa'no sa'ne nossan itayappt
iweli'chak luppt uya eke peiwa ittisak man, ttiulon kon yentai. 44Masaptila
tok uya mala eke pe iwechi pak mala yapai ittisak. Tuse puisala nossan uya
mala tamu'nawala tipyawon tuwemattok ipak pan tusak,” teppu Jesus uya.

Jesus Uselupa Kaatu Yuwitk Umattatok Pak
(Matthew 24:1-2; Luke 21:5-6)

1 3 1Jesus uta Kaatli yuwiik tapai yau, inenupa ton tonpa uya Jesus
pak, “Masa yenka Enupanai, wakl ton kulu tak yamuik molopai
eke ton taplii yamuk!” teppti. 2Jesus uya imaimu yeikuppti, “Sala yamuk
ku eke ton taptuii yamuk menyaik? Tewin na tupatassek yau tak usene
pen mala. Tamu'nawala tiumatta woton mala,” teppu.
Usewankono'mantok Molopai Talumattantok
(Matthew 24:3-14; Luke 21:7-19)

3Jesus wechippt mala chichiu pe Olive Tuptu po, Kaatu yuwuk
yessumla. Mala yattai Peter, James, John molopai Andrew tawonnan
uya yekamappoppu tukkenan yau.

4“Masa yekamaka ina pak, ya'la yattai ken sala yamtik wechi molopai
ya'la wechi yentok ipakala pe sala yamuk wekkupu yau?” teppt tok uya.

SMalayau Jesus uya tok pak, “Enpen ettak kon, ant'la uya kasei pak
eyenkutta kon tukaik. 6 Tukkan kon kappon yamuk uyapu mala uye-
sek yau, malayau tok uya mala, ‘Mukkala iula!’ te, molopai tukkan kon
kappon yamuk yenkutta tok uya. 7 Tuwepanta'masan wechi mala, molopai
wepanta'mantok pak tuuselupasan yeta auya'nokon yau kesenalippa-
tau. Mala yekkwa yamuk wekkupti mala, ttise masa luppt iwenukattok
wechi mala. 8Pata uya mala tuulon pata panta'ma, molopai pata yesan
wepanta'ma mala ttulon kon pata yesan pokonpe. Tultiptinu yamuk wechi
mala molo tupatalo'nan pata yamuk yawala, molopai iwan pe pata wechi.
Tuwentusen we'chi'mosak wapiya kulu kasa sala yamuk wechi mala.

9“Tuse amyamlo enpen ettak kon, aya'chi kon mala konssulti yamuk
uya. Molopai eyippoppatli kon mala kappon yamiik wepilittok itak tau.
Kappon yamtik yepulu ton yemlotopona mala asalatta kon upakansau,
molopai kin yamuk yemlotopo upak euselupa kon pa. 10Iwenukattok
wapiya waku itekale usekamatok wechi mala tamu'nawala pata yawon
kon kappon yamuk pak. 11 Molopai aya'chi kon tiipo ayasak kon akottii-
mase'nokon yau, kataimelunpatau ya'la tetok la auya'nokon ittui'che,
euselupatok kon yattai pe iwechi yau eyelupatok kon ke meselupataik,
ewinapaino ke ptila mala euselupa tiise Wakut Akkwalt winapaino ke.

12“Kayik yamuk uya mala takon kon waptla tului kon tulu iwatoppe.
Tok kaipunt uya mala tumunka tulu tok watoppe. Molopai imunka
yamuk welatta mala tusan kon, ttikaiptinti kon winakaik tok watoppe.
13Kappon yamtuk uya mala tutalumayi kon pe akupu kon upakansau.
Tuse mukkala melunta pe iwessak luppt iwenukapti ponala puikatta
Kaatt uya mala,” tukaik.

Ali Kulu Usenalippantok
(Matthew 24:15-28; Luke 21:20-24)

14“Kaatut yewanma pe nai'nuk mattantok ku'nai yene auya'nokon
tupatassek pen yau, yau.” {DAN 9:27; 11:31; 12:11}

Tawa Kaatti Maimu yennai nuttui. “Mukyamlo Judea po tuwessan
nepeik wuk yamuk pona. 15Molopai mukkala tiwlk nakatta po nai'ntik
wutta tuwuk tak tinala woton yepose pen mala. 16 Molopai kayik ti'ma
yau nai'nuk wennappo tuwik tak tlipon yepose pen.

17“Molopai asa pe kulu iwechi mala monok ton pona molopai manak
pokon kon imunka pona mala yattai. 181ko yattai sala wekkupt tukaik
apulematak kon Kaatt pak! 19Wettalumattantok wechi mala mala yattai
asa pe kulu wettalumatta'nappa wapiya sala wolt yau yentai, molopai
iwekkuttukka pen mala walama.

20“Tuse Itepulu uya wettalumattantok weyu kussak man tukke ptila
ltiiwa. Ikussak ya ptla iwechi yau, anti'la weptikattappt pen sala eppai-
no. Tuse miikyamlo tinantmussan pakansau pata weyu yamuk kuptppit
ya mala tukke pula.

21“Mala yattai Anl'la uya, ‘Masa yenka, Christ plisala,” wapiila tiulon
uya, ‘Masa yenka, maila man!’ te yau, ailon kukatau ipak. 22Masaptula
Christ pe tukaik molopai Kaati Maimu yenpoikannan pe tukaik ttiusen-
nakasan ailon ton pen uyapt mala, molopai yentok ipakala woton molopai
eke ton enumenkannan kupt tok uya mala. Ikupu tiiuya'nokon yau Kaatit
nanumussan yennaka tok uya mala tok yennaka ttiuya'nokon pe iwechi yau.

23“Enpen ettak kon! Tamu'nawolon tekamapassaik iwekkupti wapiya,”
teppu Jesus uya.

Kayik Mumu Uyattok
(Matthew 24:29-31; Luke 21:25-28)

24“Mala yattai wettalumattantok tupo
‘Wei wewalumamu mala molopai kapti ulenpamt pen mala.
25Chiluka yamuk wessoloka mala kak poi molopai kak
meluntalt utalo'ma mala.” {ISA 13:10; 34:4}
26“Mala yattai Kayik Mumu usenpoika mala katupluk yau. Iyapu eke
pe tumeluntal ke molopai takkwayi yau. 27 Tiyincheltlyi yamuk yeunoko

ya mala i'naila 1a non yawala Kaatu ponalok kon kappon yamuk pili'che
tamu'nawolon pata yamuk yapai, wei wepakka motapai wei wewomu
motak,” teppt Jesus uya tok pak.

Usenupantok Fig Yek Pak
(Matthew 24:32-35; Luke 21:29-33)

28“Fig yek pak esenupatak kon. Ipanta waleta yau wappanasak watta-
tok yattai pe iwena ittunnan amyamlo. 29Malapak sala yamuk wekkupt
yene auya'nmokon yau, ittu auya'nokon mala pata weyu wechi mei ptla,
iwepyatta winakaik. 30 Ailon kulu sala, tami'nawala sala yamtik wekkuptt
mala nemassai'nanntik kappon yamuk welikli tamt'/nawala wapiya.
31Kak molopai non tawon waliwomu mala, tise Umaimu pila la iwena
pen mala,” teppu Jesus uya tok pak.

Pata Weyu Uchittu Piila Iwettok
(Matthew 24:36-44)

32“Tlise anti'la uya mala yamtik wekkupu weyu ittu pula iwechi mala,
inchelt yamuk 1a eptin pon kon uya. Waptila Kaatit Mumu la uya ittu pula
iwechi mala. Tuse Ukaipunt neken uya ittu mala. 33Enpen ettak [molopai
apulematak] masaptla ya'la yattai la mala weyu uyapt ittu auya'nokon
pula iwechi mala. 34Sala wechi mala kayik uta mei te'matawa kasa. Tupata
nama tuiuya yau tupoitoltl ton nama ya mala imainanpannan pe. Tok lepa
ya tok wotokoyi ke. Molopai manatta yesak pak, ‘Enpen mechiik, te ya.
35Enpen uchi ettak kon, masaptla ittu auya'nokon ptila taptii yesak uyapu
mala. Ko'manpe waptila anomlak, wapula kali'cho tawt yattai, waptla
ko'lama la. 36 Tewinanpa asse'ne iyassak yau, ewe'ntinsak kon yepotak.
37 Tekamayai'nuk apaku'nokon, yekama uya nala mala tamu'nawolon
kon pak, ‘Enpen ettak kon!’ te uya,” teppu Jesus uya tok pak.

Jesus Kalaipaima Bethany Po
(Matthew 26:1-13; Luke 22:1-2; John 11:45—12:8)

1 4 1Asa'la neken wei wechippt mala Entaka'mappa yattai molo-
pai iwapuluwetasak pen pulomu pusak pak Uta'lettantok weyu
wapiya. Paatele yamik yepulu ton molopai Law pak enupannan wechippt
Jesus ya'chitok tliuya'nokon ittui'che amak yai, iwatoppe ttiuya'nokon.
2“Uta'lettantok yattai pula ya'chi mala, masapula kappon yamuk
wessalatta nen epanta'mase,” teppu tok uya.
3Jesus wechippti mala Simon asa kulu ipippa yuwtuk tau Bethany po.
Tuuta'letta pak iwechi tuise nossan uyapuppu ten tantikkai'no appoi'nan
awai'nan kalapa yesak pe, epekkek esuken nard tetok konekasak. Iten
ikkwatltippti ya molopai kalapa ikkwamuppt ya Jesus ippai pona.

The New Testament in Patamuna of Guyana, 2nd ed. © 2011, Suriname Bible Society



115 MARK 14

4Tuulon kon kappon yamtuik wechippti molo tliusaulama kon pak tiyiwa-
la'nokon. “Ya'la peichi iwechi pak appoi'nan awai'nan kalapa mattantpt
ya mala? 5Sala kalapa chilanmappt lanen sala eppaino 300 pe kaichala
chilipa pun, molopai ptulayatta tutoppe entuppa'no kon piyak,” tukaik.
Molopai tok uya yaulamappu asa pe.

6Tuse Jesus uya, “Tawa tiyiwala nechii. Ya'la pe iwechi pak yaimelunpa
auya'nokon mala? Wak kussak ya nai'niik uwinakaik 7 Masaptila apyau'nokon
entuppa'no kon wechi mala tawalala. Molopai ya'la yattai 1a mukyamlo yek-
kwa anpuikattapai ewechi kon yau ikupti auya'nokon mala. Tuse tawalala
apyau'nokon wechi pen mala. 8Plisala nossan uya wakt tunkupti kussak mala.
Ukalapaimasak ya mala upun koneka pe uwu'natta wapiya. 9Ailon kulu sala,
mailala waku itekale usekama sala wolt yawala yau, inkuptippti nala usekama
mala. Mala pakala kappon yamuik usenumenka mala nossan pak,” teppt.

10 Judas Iscariot, 12 pan kon Jesus nenupa ton tonpa, utappu Paatele
yamuk yennai nan piyak tok yemyak Jesus tutoppe tuuya.

HTichelupa yetasak tttuya'nokon yau, tok utauchinpapptt mala, ptla-
yatta ke ilepa ttiuya'nokon teppu tok uya. Mala motapai Jesus tutok
tiuya tok yemyak yattai woton yenei'che iwechippt.

Jesus Uta'letta Tunenupa Ton Pokonpe
(Matthew 26:17-25; Luke 22:7-14, 21-23; John 13:21-30)

12Malayau wapiyalok wei yattai Uta'lettantok Iwapuluwetasak pen
pulomu pusak pak, kaalinilu munka yamtik wasak ttuya'nokon tuiwessek
kon kasa, Entaka'nappa yattai Uta'lettantok yattaino pe yau, Jesus nenupa
ton uya yekamappoppt, “I'nai yaila ina uta i'che messan Entaka'nappa
yattaino Uta'lettantok konekaik aponalok pe?” tukaik.

13Malayau Jesus uya asa'la tinenupa ton yeunokoppu molopai tok
pak, “Itatak kon pata yak. Kayik uya tuna yala wai yau uya eyepolo kon
mala. Ya'la mutataik. 14I'nailala iwewomt yau tapti yesak pak, ‘I'nai mala
upatassek, uta'letta toppe unenupa ton pokonpe?’ ntuikai ina yenupanai
mukataik. 15Molopai eke kawonpan patassek yekama ya mala ikone-
kasak, mala motau kuponalok kon pe kuiyali muikonekataik,” teppu ya.

16Tnenupa ton utappu pata yak. Molopai tok uya yepoloppu Jesus
uya yekamappu tupakt'nokon kasa. Molopai tok uya kityali konekappu
Entaka'nappa yattaino pe.

17Ko'manpe kulu iwenasak yau, Jesus uyapuppu 12 pan kon tiinenupa
ton pokonpe. 18 Malayau ttuta'letta kon yau, Jesus uya, “Ailon kulu sala,
tewinan na uya utultt mala uwatoppe. Upokonpe la nuta'lettayai'ntk,
mukkala uya,” teppu.

19Tok usewankono'masak wechippti molopai esse'mappti pak tok uya
yekamappoppt, “Iula na' tawa?” tukaik.

20 Jesus uya tok yeikuppu, “Miukkala mukkala tliyu ki'chai'ntik ptisau
yak upokonpe.

21“Malapak Kayik Mumu uta mala tuwelittok yak itekale yau Kaatu
Maimu yau iwe'menukasak tupak kasa. Tuse asa pe kulu iwechi mala
mukkala Kayik Mumu yeimipponaippu kayik pona. Wak pe iwechippu
eppaino mukkala wentusak pula iwechi yau,” teppu.

Itepulu Jesus Uta'lettantok
(Matthew 26:26-30; Luke 22:15-20; 1 Corinthians 11:23-25)

22Tuuta'letta kon yau, Jesus uya ptlomu pusak yanumuppt molopai
tenki teppu ya Kaatli pak, malayau ipilipatuppt ya molopai ittluppt ya
tok yemyak. “Yanuntak molopai inattak kon, sala mala upun,” tepptu ya
tok pak. 23Molopai plisau yanumuppl ya tenki tepptt ya Kaatli pak tok
yemyak itultppu ya, malayau tamu'nawolon kon uya inchippui.

24 Jesus uya tok pak, “Sala mala umunu iwekkwansak tukkan kon
ponalok pe. Umuni, [emennak] Kaatti uya ikupt ttuya tetok yekama-
nai,” teppu.

25“Ailon kulu sala. Sala wain inchi tu'ma uya pen mala. Emennak pe
inchi uya Kaatl wettok itepulu pe yau ponala,” teppu Jesus uya tok pak.

26 Malayau yapulatok yelenpa tupo'nokon, tok utappt Olive Tlpl pona.

“Unuttu Pen Mukkala” Tetok
(Matthew 26:31-35; Luke 22:31-34; John 13:36-38)

27Malayau Jesus uya tok pak, “Tamu'nawala ewepe kon mala molopai
unama auya'nokon iwe'menukasak Kaattt Maimu yau, ‘Kaalinilu yamuk
yesak wana mala, molopai kaalinilu yamuk wettamtpt mala,” tawon
kasa,” teppu. {ZEC 14:7}

28“Tuse uwuluukasak nula tuipo, uta mala awapiya'nokon Galilee
pona,” teppl. 29Peter uya Jesus yeikuppt, “Tamt'nawolon kon uya ana-
ma tlise iula uya anama pen mala,” tukaik. 30Malayau Jesus uya Peter
pak, “Ailon kulu sala, sala yewalupayi tau asak itekkwa kali'cho tawu
wapiya, asoluwau itekkwa, ‘Unuttu pen mukkala,” te auya mala upak,”
teppl. 31Tuse Peter uya melunta pe, “Tok uya la uwana apokonpe yau,
‘Unuttu pen mukkala, te uya pen,” teppti. Molopai tamt'nawala tok uya
wateppl.

Jesus Wapiulema Gethsemane Itesek Uma Yau
(Matthew 26:36-46; Luke 22:39-46)

32Tok utappu Gethsemane itesek pata yak. Malayau Jesus uya tlinenupa
ton pak, “Sala motau eleutatak kon waptilema tlise,” teppu. 33 Peter, James
molopai John tawonnan yalappt ya ta'la. Ipla iitaimelunpappti molopai

i'napaila kulu iichewankono'matok wessa'molukasak wechippu itewan
yau. 34Malayau tok pak, “Uyakkwalt sa' nisewankono'mayan, uyelikka
ya kasa kulu lanen! Tala ettak kon molopai enpen mettaik,” teppu ya.
35Malayau iitappu mei luiwa, molopai iwepeimapplt non pona molopai
iwaptlemappu mala. Iwekkupt yau, tawa tuwettalumattatok uta toppe
tiwinapai. 36 Malayau iwapulemappt, “Abba, Ukaipptini, tamti'nawolon
kuttok auya yapaikkett molo man. Sala kok yamaka uwinapai. Wala
tuse i'che wettok pen tuse i'che lakku ewettok,” tukaik 37 Iwennappopptt
tinenupa ton piyak, molopai tok we'ntinsak yepoloppu ya. Malayau Peter
pak, “Simon, ewe'ntinsak na' mala? 1 hour lukkwa la na' enpen ewechi
pula nai?” teppu ya. 38“Enpen ekka molopai aptilemaka amuipantok
yak ewettulu tukaik. Ayakkwalti ankuppai man, tiise apun attu'mula
man,” teppu ya ipak.

39Molopai iita tukkappu apulemaik. Mala luppu pe iwapulema-
ppu. 40Malayau iwennappoppu tukka tinenupa ton piyak molopai tok
we'nuintukkasak yepoloppt ya. Ipla kulu e'molonuk pe tok wechippii.
Malayau ya'la tukaik imaimu yeittok ttiuya'nokon ittu tok uya ptla
iwechippt.

4lIcholiwano itekkwa pe tu'ma iyapuppu. Malayau tok pak.
“Mewe'nuinyatau luppuichi? Molopai na' malakkassatau? Eichila
man, iweyu uyassak man! Kayik Mumu ttisak man ali ton yemyak.
42E'wuluukatak kon. Utan'nokon sala. Yentak uttinaippu mei ptila man!”
teppu Jesus uya.

Jesus Ya'chitok
(Matthew 26:47-56; Luke 22:47-53; John 18:3-12)

43Malayau Jesus uselupa luppu tluise, 12 pan kon inenupa ton tonpa
Judas uyapuppt. Tukkan kon wechippi ya'la kasupala yesak pe'ne molo-
pai taikek yamuk itemyau. Paatele yamiik yepulu ton molopai Law pak
enupannan molopai eke ton uya tok yeunossak. 44Yentok ipakala woton
yekamakassak kappon yamuk pak Judas uya wechippu, “Kayik untkis-
ma mukkala i'che ewettok kon. Ma'chitaik molopai mataik,” teppu ya.

45Molopai tiuyassak yau, Judas utappt Jesus piyak asse'ne. Malayau,
“Ti'cha,” teppl ya, molopai kismappt ya. 46Malayau Jesus ya'chippt
tok uya. 47 Tuse mukyamlo satik pe tiwessan tonpa uya tukasupala-
yi mokkappu, malayau eke kulu Kaatu yuwuk tau tuwe'wotokomasan
yennai yapyoto pana yattakapltppu ya. 48Malayau Jesus uya tok pak,
“Uya'chiche na' auyassak kon mala kasupala yamtik molopai taikek yamuik
yesak pe'ne, amak ya'chise utan kasa 1a? 49Wei kaichala apyau'nokon
wechippt Kaatui yuwuk tau eyenupa kon pak, tlise uya'chi auya'nokon
pun. Tuse sala wekkuptuppti mala Kaattt Maimu we'menukasak nai'ntik

kasa,” teppt Jesus uya. S0Malayau tamu'nawala tok uya inamappu molo-
pai tok wepeppt.

51Umoine utapput Jesus ya'la ipon pula tuise iwe'wontasak linen ke
neken. Malayau umoine ya'chi'che tok wechippt, 52tlise iwepeppl ipon
pula pon pukk luppt tunanse tok yemyau.

Jesus Wechi Jew Yamiitk Yepulu Ton Yemlotopo
(Matthew 26:57-68; Luke 22:54-55, 63-71; John 18:13-14, 19-24)

53Malayau tok uya Jesus yalappt, eke kulu Paatele yamiik yepulu piyak.
Tamu'nawala paatele yamuk yennai nan molopai Eke ton molopai Law
pak enupannan wepili'chak wechippli molo. 54Peter uya iwenaimappit
mei, eke kulu paatele yamuk yepulu yuwuk ptiloloi pona. Malayau chi-
chiu pe iwechippt a'chinnan piyau, apok piyau tiiwa'no pak. 55Malayau
eke ton paatele yamuk yepulu molopai tamu'nawala Jew yamuk Yepulu
ton uya ikasa pula Jesus wettok iwappu iwatoppe, tuse tok uya yepo-
lo ptla iwechippt.. 56 Malapak tukkan kon uya Jesus kaseipappt, tlise
ekkaichala pula tok uselupatok ipak wechippt.

57Malayau ttiulon kon we'wuluukappti molopai kasei pe tok uselupa-
ppu Jesus winakaik. 58“Ina netatai, ‘Sala Kaatu yuwuk mattantpl uya
mala kappon yamuk ntikonekappti, molopai asoluwau wei tupo ttulon
yamu uya mala kappon yamuk ntikonekappt pe pula!’” tukaik. 59Watesak
lanen tok uya tuse ekkaichala pila tok uselupatok wechippt.

60 Malayau eke kulu paatele yamtik yepulu wa'mussakkappt kappon
yamuk yemlotopo, Jesus yekamappose, “Yeittok auya ike pula na' ewechi
mala? Ya'la walai ken sala tamti'nawolon pak pusamo kappon yamtuk use-
lupa nai'ntik ewinakaik?” tukaik. 61 Tlise Jesus wechippli eppana imaimu
yeikuppt ya pen. Molopai eke kulu paatele yamuk yepulu uya yekamappo
tukkappu, “Christ na' amala Kaatt tapulasen Mumu?” tukaik. 62Jesus
uya imaimu yeikuppt, “Iula mukkala, molopai Kayik Mumu wechi mala
chichiu pe yene auya'nokon tumeluntalt kenan Apaikkek piyau kamik
pen wina. Molopai iyapu yene nala auya'nokon mala eptuin poi katupluk
yau,” tukaik. 3Malayau eke kulu paatele yamtuk yepulu uya tupon kala-
kappt, molopai, “Ya'la peichi iwechi pak iwinakaik tttuselupasan woton
kon i'che kulu we'na sala?” teppu ya. 64“Metayataik Kaatti winakaik
iichelupa ali pe tuwe'namaik ptla. Ya'la tukaik mesenumenkayatau?”
tukaik tok yekamappoppu ya. Tamuikke nen uchi “Iwana,” teppu tok uya.
Masaptila wa iichelupasak pak.

65Malayau ttulon kon wessa'moltikappti ipona tiwetattapatti kon pak,
molopai tok uya itenpata waputtappu pon pukki lipptt ke molopai tok uya
iwapatippll temyatl kon ke. “Anitk ken Awanai? Yenpoikaka!” teppti tok
uya ipak. Molopai a'chinnan uya yalapptt molopai tok uya iwapatuppt.

“Unuttu Pen Mukkala” Tetok Peter Uya
(Matthew 26:69-75; Luke 22:56-62; John 18:15-18, 25-27)

66 Peter wechi lipptt kawonpan yo'non ptiloloi po ttse uli'chan uya-
puppu eke kulu paatele yamuk yepulu yapyoto tonpa. 67 Malayau Peter
wa'no yeneppil ya molopai itenupaka iwechippii, molopai “Amala nala ku
mukkala Jesus Nazareth poino ya'lon nuippi,” teppu ya. 68Tuse “Kane,
ittunai pen iula, ya'la pak la euselupa ittu uya ptila man,” teppt Peter uya.
Malayau iwepakkapptll. [Mala yattai 1a kali'cho tawuppti.] 69Uli'chan uya
yentukkappti, molopai, “Pusala mukkala tok tonpa,” tepptt ya molonkonna
kappon yamtk pak. 70“Ailon pen mala,” teppti tu'ma Peter uya. Malayau
mala 1a tupo molonkonna uya tu'ma Peter pak, “Ailon kulu tok tonpa
amala, masapula Galilee pon amala,” teppt. 71 Malayau Peter uselupappit
tlumayintaik, “Tawa pa'nt'natok upo nechii ailon pe yekama uya ptla
iwechi yau. Ailon sala pusala ittu uya pula man meselupayatai'ntuk ipak!”
tukaik. 72Malayau mala yattai kulu kali'cho tawuppu yakon itekkwa
pe. Peter uya nen uchi Jesus uya, “Asak itekkwa kali'cho tawl wapiya,
‘Unuttu pen mukkala,’” te auya mala asoluwau itekkwa,” teppu Jesus uya
tupak ittuppu. Malayau tenumenkaik ikalawuppt.

Jesus Wechi Pilate Yemlotopo
(Matthew 27:1-2, 11-14; Luke 23:1-5; John 18:28-38)

1 5 1Ko'lama kulu paatele yamiik yepulu ton, eke ton, Law pak enu-

pannan, molopai tamu'nawala Jew yamuk konssultyi pokonpe
tok wepiliptuppu eselupaik ya'la pe l1a Jesus kuttok ttiuya'nokon pak. Jesus
yaulonpatlippt tok uya molopai tok uya yalappu Pilate piyak. 2Molopai
Pilate uya yekamappoppii, “Amala na' mitkkala Jew yamiik Kinii?” tukaik.
Jesus uya yeikuppti, “Wamtuikayaik lakku,” tukaik. 3Paatele yamuk yen-
nai nan uya tukke ali ton ku'nai pe yekamappt. 4Malayau Pilate uya
yekamappo tukkappu, “Yeittok na' auya ike puila nai? Masa yenka tukke
ali ton pe tok uselupa apak,” tukaik. STuse Jesus uya yeikuppl pen,
malapak Pilate usenumenkappti.

“Tawa Nelikui” Tetok Jesus Pak
(Matthew 27:15-26; Luke 23:13-25; John 18:39—19:16)

6Entaka'nappa yattai Uta'lettantok yattai'ne, anti'la nonkanai pe
Pilate wechippti mala patiki'chi tapai, kappon yamuk uya i'che tuwettok
kon yennasak tupak yau. 7Molo iwechippt mala kayik Barabbas itesek
patiki'chi tau ttulon kon kiilottau pata yesak winakaik tiwepanta'maik
kappon wanaippu. 8Malayau tuwepili'chak kon yau kappon yamuk uya
Pilate yekamappoppt sala yekkwa ttinkussek kuttoppe ya tiponalok kon

pe. 9Malayau tok maimu yeikuppt ya, “Jew yamuk kinli na' nonka uya
i'che messatau aponalok kon pe?” tukaik. 10Ittuppu ya la mala paatele
yamuk yennai nan uya Jesus tusak tupyak, masapula ipak tukulumalu
kon pak. 11 Tuse paatele yamuk yennai nan uya kappon yamuk yaime-
lunpappu Pilate uya Barabbas lakku nonka toppe tuponalok kon pe.
12pilate uya tok yekamappo tukkappti, “Ya'la kasa ken uchi ptisala kupti
uya Jew yamuk kinl tetok auya'nokon?” tukaik. 13Malayau tok wentai-
me tukkappt, “Pulusuk pona ipukapattak!” tukaik. 14Malayau Pilate uya
tok yekamappopp, “Ya'la wenai nan, ya'la ken uchi ali kussak ya nai?”
tukaik. Tuse eke pe luiwa tok wentaimeppt,, “Pulusuk pona ipukapattak!”
tukaik. 15Pilate wechippti kappon yamuk anauchinpapai wa iwechi pak,
Barabbas nonkappti ya tok ponalok pe. Jesus ippoppassak ttipo itultppu
ya ipukapattoppe pulusuk pona.

Soicha Yamik Uya Jesus Mottinpatok
(Matthew 27:27-31; John 19:2-3)

16 Malayau soicha yamuk uya Jesus yalappu Koptina yuwtk liima
puloloi pona, malayau tok uya tamu'nawala soicha yamuk ka'mappu
tupyaki'nokon. 17 Tok uya Jesus pontappu pon tutalilen yak, molopai
ama'na tei'meik tok uya yaltikottappu. 18Malayau tok uya Jesus pak,
“Tachin pe emakka, Jew yamuk Kint,” teppt. 19Malayau tok uya ippai
yai iwapatuppt yei ke, molopai tok wetattapatlippt ipona, molopai
tuwessekunkaik tok wepeimappu itemlotopo yapula tttuya'nokon pe
tukaik. 20Imottunpakapu tiipo iponkappt tok uya pon tutalilen yapai,
molopai ipon yak nen uchi tok uya ipontappu. Malayau tok uya yalappu
pulusuk pona ipukapasse.

Jesus Pukapattok Pulusuk Pona
(Matthew 27:32-44; Luke 23:26-43; John 19:17-27)

21 Malayau Simon itesek kayik yepoloppt tok uya asantau, iyapti mala
pata yak. Malayau soicha yamuk uya yapyontappu teka'nonkaik pulusuk
yatoppe ya. Simon wechippt mala Cyrene poino pe, Alexander molo-
pai Rufus tawonnan kaipunt. 22Jesus yalappu nen uchi tok uya mala
Golgotha itesek pata yak. “Puppa yappu patassek” te pe iwechi. 23Molo
myrrh ke yoi'masak wain ke tok wechippt iwoppai'che. Tuse Jesus uya
inchipptt pen. 24Tok uya ipukapattippu pulusuk pona. Molopai tak yamuk
lukkwa tenu'mapasse tok wenkaluppt ant'la uya i'nai yekkwa ipon
nippl yanumu ittutok tliuya'nokon ipakala pe. 25Ko'lama 9:00 yawa
tlse tok uya pulusuk pona ipukapassak wechippti mala. 26 Malayau iwa-
tok iwenai menukasak wechippt ippai yepoi pulusuk pak, “Jew yamuk
Kinu,” tukaik. 27 Molopai nala asa'la amak ton ntissan pukapattppt tok

The New Testament in Patamuna of Guyana, 2nd ed. © 2011, Suriname Bible Society



121 MARK 15

uya pulusuk yamuk pona, Jesus piyau sawina'ne. [28Sala wekkupuppu
mala pena Jesus pak Kaatit Maimu yau iwe'menukasak luppu. “Tok uya
yeneppu ali ku'nai nan tonpa pe iwechi,” tawon kasa.] {ISA 53:12}
29Yawala thutasan kappon yamuk uya imottunpappu, tuppai kon
stiklistikiimai'ma, “Amala lik uchi, ‘Kaatit yiiwiik ya'wokanai molopai aso-
ltwau wei neken yami auya,’” teppu tok uya. 30“Epuikattakaichi eyiwala,
awuttaka mala pulusuk poi!” teppt tok uya ipak. 31 Molopai paatele yamuk
yepulu ton molopai Law pak enupannan uya mala walama imottunpappu
tiyiwala'mokon, “Ttulon kon puiikattanai lukkan mata, tuise nen uchi tiyiwa-
la iweptiikatta pula iwechi! 32Masa yenpai'nokon Christ, Israel Kinlt wutta
pulusuk poi, molopai ailon tetoppe'nokon ipak!” teppt tok uya. Miukyamlo
amak ton nussan Jesus talumatta tonpa yamuk uya nala imottunpappti.

Jesus Welittok
(Matthew 27:45-56; Luke 23:44-49; John 19:28-30)

33Molopai inakattapaila wei wenasak 12:00 yattai yau, tami'nawala
pata wewalumamupptt 3:00 ponala. 34Mala yattai Jesus wentaimeppit
eke pe, “Eloi, Eloi, lama sabachthani? Ukaippunu, Ukaippunt, ya'la pe
iwechi pak unonkasak auya mala?” te ya pe iwechi. {PSA 22:1} 35Malayau
mukyamlo ipyau tuwessan uya yetasak ttiuya'nokon yau, “Masa yetatak
kon, Elijah ka'ma ya,” teppt. 36 Malayau tewin na kappon utappu aitun
pe katakkwak ki'che so'li kulu wain kak, kusan kulak walai pak ittluppu
ya molopai Jesus lepai'che iwechippti ike. Malayau “Masa ewaik pe Elijah
uyapu imokkase pulusuk poi yenpai'nokon!” teppu tok uya. 37 Malayau
eke pe iwentaimeppl molopai iwelikuppu.

38Molopai awenek i'chinnima pon pukku luppu Kaatu yuwuk tau
iwakka'nai wessala'moppt kau winapai non tepose. 39Malayau soicha
yamuk yepulu satik pe iwessak luppu itemlotopo uya iwentaime yeta-
ppu molopai ya'la kasa la iwechi iweliku yau yeneppu ya “Ewaik, ailon
pe kulu Kaatti Mumu pe puisala wechi pe man,” teppt ya. 40 Ttulon kon
nossan yamuk wechipptt molo mei luiwa echii'ma yene pak tuwessan. Tok
kulottau mala Mary wechipptu pata Magdala pon. Mary, James muleiwa
molopai Joseph tawonnan yan wechipptt molo molopai Salome wechi-
pptt molo. 41 Puisamlo wechippu mala Jesus ya'la iwessak kon ntissan pe,
imainanpannan nussan pe Galilee po. Molopai tukke ttiulon kon nossan
yamuk Jerusalem pona iyassak kon wechippt nala molo.

Jesus Wu'nattatok
(Matthew 27:57-61; Luke 23:50-56; John 19:38-42)

42Wekonekantok yattai pe iwechipptt walakka'natok weyu wapiya.
Ko'manpe iwena tuse, 43Joseph, Arimathea pon utappu tuwe'namaik ptila

Pilate piyak Jesus yakapu yennase. Tunamasen Jew yamuk yepulu tonpa pe
iwechipptt mala molopai Kaattut wettok Itepulu pe weyu yenei'che tuwessen
pe. 44Malayau Pilate usenumenkappt kulu asse'ne Jesus weli'chak yeta
tiuya pak, soicha yamuk yepulu ka'mappu ya ya'la yattai'ne la iweli-
kuppu yekamappo toppe tliuya. 45Malayau soicha yamuk yepulu uya,
iwelikkassak yekamasak yau, Pilate uya Joseph yemyak Jesus yakapu
tuluppu. 46Joseph uya kuyalikku linen ye'mappt. Ekek mokkappt ya
pulusuk poi, molopai iwontappu ya linen ke. Uluwaik yak italuppt ya
tak yakasak yak. Molopai eke tak pelenkappt ya yakkoloyi pe. 47 Mary
Magdala pon, molopai Mary, Joses yan uya tok uya Jesus yakapu nonka

yeneppu.

Jesus Wuluukatok
(Matthew 28:1-8; Luke 24:1-12; John 20:1-10)

1 6 1Jew yamuk Walakkapt weyu usentakasak yau, Magdala pon

Mary molopai Salome molopai Mary James yan tawonnan uya
appoi'nan kalapa ye'mappti, Jesus yakapu kalapaimaik ttiuta tok kon pe.
2Malayau Suntayakka yattai ko'lama kulu wei wepakka pe, tok utappu
uluwaik motak. 3Asantawala tiiutai'ma'nokon, “Aniik uya ken tak pelenka
uluwaik mulatta poi?” teppl tok uya tluyiwala'nokon. 4Malayau yene
tiuya'nokon yau, tak pelenkakassak yeneppu tok uya. Eke pe kulu tak
wechippu. SUluwaik yak tuwewonsak kon yau, tok uya umoine kayik
yeneppt aimu'nan kusan pon yau chichiu pe kamik pen wina. Tok wetta-
lipappt kulu mala. 6Malayau tok pak, “Kettalipatau, Jesus Nazareth pon
iwa auya'nokon mala, ipukapassak lupptu pulusuk pona. Ipla man tala.
Iwe'wuluukappti man. Masa yentak kon inonkappt yak luppt,” teppt ya.
7“Tuse itatak kon inenupa ton nussan pak yekamatantak molopai Peter
pak tukka, ‘Nutayan awapiya'nokon Galilee pona. Molo yene auya'nokon
mala yekamappt ya apaki'nokon kasa,” mukataik,” teppu ya. 8Malayau
tok wepakkappu molopai aitun pe tok utappu uluwaik yapai, masaptla
ya'la tetok tok uya piila tok wenasak wechipptl, kiikiikll pe. Anit'la yelu-
pappu tok uya pen, masaptila tok usenalippappt kulu.

Penalok Mark Wenukattok

Magdala Pon Mary Piyak Jesus Usenpoikatok
(Matthew 28:9-10; John 20:11-18)

[9Ko'lama kulu Suntayakka yattai tiwe'wuluuka tlpo, Jesus usen-
poikappu wapiya kulu Magdala pon Mary piyak, 7 kaichalon kon ali
akkwaltl yenpakkappu tuuya luippt yapai mukkala piyak. 10Malayau
inenupa ton nussan pak yekamaik iitappt. Tuusewankono'ma kon pak

molopai tikalawt kon pak nala tok wechi yepoloppt ya.2 11Nula iwechi
yensak tliuya yekama ya tlse, ailon teppu tok uya pen.

Jesus Usenpoika Asa'lon Kon Piyak
(Luke 24:13-35)

12531 tupo Jesus usenpoikappt asa'lon kon piyak, ttiulon pe, Jerusalem
po ptla tok wechi yau. 13Malayau muikyamlo asa'lon kon uya tuwen-
napposak kon yau yekama ttse, tok uya ailon teppu pen.

Jesus Usenpoika 11 Pan Kon Piyak
(Matthew 28:16-20; Luke 24:36-49; John 20:19-23; Acts 1:6-8)

14Mala tupo 11 kaichalon kon tlinenupassan piyak iichenpoikappt
tok uta'letta yattai. Tok yaulamappu ya masaptla ailon tetok tok uya
pula iwessak pak, molopai miuikyamlo nula tuwechi yennai nan ntissan
pak ailon te tok uya pula iwessak pak. Masapiila sa'man pe tok yewan
wechi pak. 15“Itatak kon tamu'nawolon wolli yawala. Waku Itekale
yekamatantak kon tamt'nawala kappon yamuk pak,” teppt ya tok pak.
16“Anir'la ailon tawon molopai iichenpataukasak weptiikatta mala. Tiise
anu'la ailon tawon pen wettalumatta mala. 17 Molopai ailon tawonnan
uya sala yamuk yentok ipakala yenpoika mala. Uyesek yau ali akkwalu
yamuk yenpakka tok uya mala. Molopai tok uselupa mala tupatalo'nan
emennak mayin yau. 18Akai 14 yaniimi1 tok uya mald, molopai paichin
na inchi tok uya, tuise tok mattantipi ya pen. Molopai tok uya e'nek ton
pona temyatt kon tultt molopai e'nek ton wenna mala,” teppu Jesus uya
tok pak.

Jesus Yanuntok Epun Pona
(Luke 24:50-53; Acts 1:9-11)

19Ttepulu Jesus uya tlinenupa ton niissan yelupasak tiipo, yantimii-
ppu mala epun pona. Malayau iweleutappu Kaatu yemyatu kamik pen
wina. 20 Malayau inenupa ton nussan utappu Itekale yekamaik maila-
l1a. Molopai Itepulu Kaatu we'wotokomappt tok pokonpe. Molopai tok
nekamappu luppu yenpoikappt ya ailon pe iwechi yentok ipakala pe
tok ntikkuptt wina.]

@ 16:9-10 Tuulon penalok wenukattok. [® Nossan yamuk utapptt mala Peter molopai
itonpa yamuk piyak molopai asse'ne tami'nawala itekale tupakii'nokon yekamasak
luppti yekamappii tok uya tok pak. 10 Sala tiipo Jesus uya wakil tiwemyakanmasen
pen Itekale yeunokoppl mala wei wepakkatok motapai wei wewontok motak
tinenupa ton nuissan yai, mala, tawalala wepuikattantok yekale.]

Luke Numenukappu

Sala Kaleta Yawon

Luke kaletayi yau Jesus usene mala Israel Puikattandi pe, yeunoko teppu lipptt
pe, molopai tamii'nawolon kon kappon yamiik puikattandi pe. Itepulu yakkwali
wina ika'masak pe Jesus wechi yekamasak ya mala, italumayi'chan piyak waki
itekale ne'nai pe. Molopai sala Itekale yau usentuppantok kappon yamitk pak wechi
mala eke pe, entuppak tawon pe ya'la yekkwa la i'che tok wettok pak. Luke yau
nala mala utauchinpantok yelemu yamitk wechi, Zachariah yelemu, Mary yelemu
molopai inchelt yamitk yelemu.

Luke kaletayi neken yau mala inchelti yamiuik uselenpappti, kaalinilu mainan-
pannan uya Jesus wentusak kaklanpappti, Jesus wechi Kaatu yuwiik tau mulek
tuwechi yau, wakit pe Samaria pon wettok pantomit molopai iwe'la'chimasak
kappon mumu pantomu tawon wechi. Molopai nen uchi wapiilemantok pak kulu
iichelupasak mala, Waktt Akkwalii pak molopai Jesus ponalok pe nossan yamiik
nukupuppt pak molopai Kaattt usentuppatok kappon yamuk makuyi pak, pak.

Ipantapassak

Ya'la pak ttiuselupa yekamatok ya 1:1-4

John molopai Jesus tawonnan wentu yekale 1:5—2:52

John, molopai Jesus yenpatauka molopai yamuipappit 3:1—4:13
Jesus we'wotokomatok molopai enupantok ya 4:14—19:27
Tewinan nuppu suntayakka molopai iwelittok 19:28—23:56
Jesus we'wuluuka, iichenpoikapatu molopai iwenuku 24:1-53

Iwepyattatok

1 1ITunamasen Theophilus! Tukkan kon uya tunuttu kon menuka-

sak man mala yamuk iwekkupt mala teppu luppu wekkussak
kuklottau'nokon pak. 2Sala yamuk yennai nan nlissan iwepyatta motapai
molopai Kaatu Maimu yekamannan nekamappu kasa lupptu yekamasak
nai'ntik ina pak mala menukasak tok uya man. 3Malapak tinamasen
Theophilus, tamii'/nawala sala yamuk pak usenupasak waku pe kulu iwe-
pyatta motapai pak, iwekkussak luppt yawala waku pe ikasa imenuka

pak usenumenkasak man. 4Sala kupti uya sala, ailon ittu pa mala yamuk
eyenupappu lussan pak.

John Enpataukandai Wentutok Yekamatok

SHerod wechi Judea po kin pe yattai, molo iwechipptt mala paatele,
Zechariah itesek Abijah yamuk tonpa. Inoppu Elizabeth wechippu mala
Aaron pa pe nala. 6 Asaklama tok wemapupptt mala wakt pe Kaatt yenu
yau, molopai tok uya tamu'nawala Itepulu uya enupantok kuptuppt mala.
Molopai ant'la uselupatok ali pe tok pak woton pula iwechippu. 7 Ttuse
imunka pula tok wechippti mala masapula Elizabeth uya mule yepolo
pula iwechi pak, kokko pe iwechippti molopai Zechariah wechippti nala
amoko pe.

8Tewin wei yattai Zechariah wechipptt mala tiwotokoyi kupt pak Kaatl
yuwtk tau, tuwotokoyi kuttok ya yattai pe iwechipptt mala tutonpa yamuk
pokonpe. 9-10Paatele yamuk yeselu yawala yantinsak wechippti mala,
Itepulu yuwtuk tak appoi'nan pottase iita toppe. Malapak iitappt mala,
tukkan kon kappon yamitk wapulemappt mala polopo appoi'nan pottatok
yattai pe iwechi yau. 11Mala yattai Kaatl incheltiyi, usenpoikappit mala
ipyak, satik pe kamik pen appoi'nan potta patassek latoi wina. 12Yensak
tliuya yau Zechariah utaimelunpasak wechippti molopai iichenalippappu
kulu. 13Tuse Inchelu uya, “Kesenalippai, Zechariah! Kaatti uya awaptlema
yetasak man molopai anoppt Elizabeth wentu mala walawok pe. Mesettaik
John pe,” teppt ipak. 14“Autauchinpa kulu mala molopai tukkan kon utau-
chinpa mala mule wentusak yau. 15SMasaptila eke pe iwechi mala Itepulu
yenu yau. Wain waptila tiiulon na melunta tinchisen inchitak. Iwentu mota-
pai Wakl Akkwalu ke iwantissak wechi mala. 16 Tukkan kon kappon yamitk
Israel payan munappo ya mala Itepulu tok Kaatlyi piyak. 17 Kaatt yekale
yekamanai pe iita mala iwapiya, melunta pe molopai apaikkek pe Kaatl
Maimu yenpoikanai Elijah wechippti kasa. Papai yamtik molopai imunka
yamuk munappo ya mala echipyak. Kaatt Maimu yawolon kon pen latta
ya mala wakut iwalai pak neken usenumenkantok yak. Itepulu ponalok kon
kappon yamuk kupt ya mala tok wekoneka toppe iponalok pe,” teppt ya.

18Zechariah uya inchell pak, “Ya'la kasa ken uchi sala wechi wa ittu
uya? Amoko pe nen wessaik, molopai unoppt nala kokko pe man,” teppti.
19“Tula mukkala Gabriel,” tukaik inchelti uya imaimu yeikuppu. “Kaatti
yemlotopo tuwessen iula, uyeunossak ya sala eyelupase, sala waku ite-
kale yekamase apak. 20Tuse unekama pak ailon tesak auya ptila man,
mala tuwekkupt woton iweyu yattai pak. Wa iwechi pak, euselupa pen
mala, sala apak tekamapassai'nik wekkukkapt ponala,” teppt ya.

21Mala yattai kappon yamuk wechippltt mala Zechariah mamuku pak.
Tok usenumenkappti, “Ya'la pe lussa' uchi iwechi pak tachin pe kulu

Kaatu yuwuk tau nai ko?” tukaik. 22Tuwepakkasak yau imaimu ptla
iwechippu. Malapak Kaatt yuwuk tau we'neppa'natok walai yenepptu ya
pe tok uya ittuppt. Molopai ttiuselupa ptila iwechi pak, ittutok tok uya
ipakala woton kuptuipptt ya mala temyatu ke.

23Tuwe'wotokomatok Kaatti yuwuk tau weyu wenukassak yau,
Zechariah wemeikuppti mala. 24Mala tupo inoppu Elizabeth wenappu
monok pe, molopai tuwuk namappt ya pen mala muyak etoiken kaichala
kaptii. 25“Itepulu uya sala kussak man uponalok pe. Wekkuli'matok kappon
yamuk yemlotopo mokkappt ya man uwinapai,” teppu Elizabeth uya.

Jesus Wentutok Yattai Yekamatok

266 pe kapui Elizabeth wechi monok pe yattai Kaatlti uya inchelu
Gabriel, yeunokoppu pata Galilee pon Nazareth pona. 27Kayik ittunai-
ppu pen ema'non Mary itesek, Joseph itesek kayik Kin David pa pokonpe
tuwemali'ma woton piyak. 28Incheltl uyaptippu mala ipyak molopai, “Tala
na' messan? Amala mitkkala wakil yepoyai'niik Kaatit winapai molopai
Itepulu apyau man!” teppit ya. 29Mary usenumenkappt kulu mala inchelu
nekama pak, “Ya'la te ya la lussa' uchi mala ko?” tukaik. 30Inchelti uya
ipak, “Kettalipai Mary, masapula Kaatti uya waku pe tuwettok yenpoi-
kasak man apak. 31 Monok pe ewena mala molopai walawok pe ewentu
mala, yesetta auya mala Jesus pe. 32Eke pe iwechi mala molopai, ‘Eke
Kaatti Mumu,’ tukaik yesattt mala. Itepulu Kaatt uya mala kin pe ikup,
itamo David wechippu kasa. 33Molopai Jacob payan yesak pe iwechi
mala tawalala. Itepulu pe iwettok wenukapt pen mala!” teppi.

34Mary uya inchelu pak, “Ya'la kasa ken uchi sala wechi wa? Kayik
ittunaippl pen nen iula,” teppt. 35Inchelti uya yeikuppu, “Wakt Akkwalu
uyapu mala apona molopai eke Kaatl yapaikkettt uya mala awaputta.
Malapak pusala waktu mule yesatti mala Kaatt Mumu tukaik,” teppu
ya. 36“Atonpa nala Elizabeth tliwentusen pen tetok uya mule yepolo
mala kokko pe lanen echii'ma, sala mala 6 pe iku'nai kapui. 37 Masaptla
ya'lala Kaatt nukupt pen woton piila iwechi mala,” teppu inchelu uya.

38“Itepulu yapyoto iula, tawaichi nekkupuii upak mekamapassai'ntik
kasa,” tepptt Mary uya. Molopai inchelti uya inamappt.

Mary Uya Elizabeth Kaklanpa

39Mala ye'mapputak Mary wessalattappu molopai tuusemittapaik
iitappti wuk kulottawon pata Judea yak. 40Iitappu Zechariah ytuwuk
tak molopai, “Tala na' messan?” teppu ya Elizabeth pak. 41Wate Mary
uya yeta Elizabeth uya yattai, imle welaikappu ilotta yau. Molopai
Elizabeth wanupupptt Wakt Akkwall ke. 42Molopai iichelupappt eke
pe, “Iptlemasak amala nossan yamuk kulottau! Iptilemasak mukkala

mule ewentutok woton ike! 43Ya'la pe kulu sa' uchi iwechi pak sala eke
wekkuppti uwinakaik ko, Uyepulu yan uya ukaklanpasak lu? 44Masapiila
asse'ne amaimu yeta uya yau, mule ulotta yau nai'ntik utauchinpa nelaikai.
45Tuutauchinpasen mukkala ailon tawon Itepulu yekale wekkupt ailon
pe pak,” tukaik.

Mary Uya Kaati Yapula Yelemu

46 Mary uya,
“Itepulu yapulayan uyakkwald,” teppt.
47 “Uyakkwall nutauchinpayan Kaattt upuiikattanai yau.
48 Entuppa'no sa'ne tapyoto ittusak ya pak!
Molopai sala motapai tamu'nawolon kon kappon yamuk uya
uyesatu mala, ‘Iptulemasak,’ tukaik.
49 Masapula apaikkek Kaatli uya eke ton kussak uponalok pe
pak. Itesek mala waku esukenan.
50 Tiusentuppasen mukkala tamti'nawolon kon tinamannan
pak,
sala yattaino kon kappon yamuk molopai ewanawolok kon
pak.
51 Eke ton ku'nai muikkala kamik pen temyatt ke,
Molopai tutonpa kon yentai tuwessan ttiusenumenkatok kon
yau ta'nt'nai mukkala.
52 Eke ton kin yamuk nuttappt ya tok yapon poi molopai
entuppa'no kon yanumuppu ya.
53 Iwan ton yewetuppu ya waku ton ke
molopai tukkan itemamin ton yeunokoppt ya itemyawon piila.
54 Tapyoto Israel puikattasak ya man, tiiusentuppaik ttiwettok
tuttuse.
55 Molopai tuusentuppatok yenpoikatok tliuya Abraham pak
ittuppu ya,
molopai tamt'nawolon kon ipayan yamuk pak tawalala,
Kukaipunu kon pak wateppu tuuya kasa,” teppu ya.
56 Mary uko'mamuppt Elizabeth piyau asoluwau kapti kaichala,
molopai nen uchi iwemeikuppti.

John Enpataukan Woton Wentutok

57Elizabeth wentutok yattai uyaptpptt mala molopai iwentuppu wala-
wok pe. 58Itonpa yamuk uya eke pe Itepulu Kaatl usentuppasak ipak
yekale yetappu, molopai tok utauchinpappu ipokonpe.

59Mule wechi 8 pe wei iwentu tlipo yau, tok uyapuppu yattase, Jew
yamtuk usattatok yeselu yawala. Tok wechippt enesettapai mala Zechariah

tukaik, ikaipunu yesek yau. 60Tuse ichan uya, “Kane! Itesek wechi mala
John pe,” teppt. 61 “Ttlise ant'la atonpa puila man John itesek!” teppu tok
uya ipak. 62Malayau yentok ipakala ikaipunti uya woton kuptippt tok uya
yekamappo pe, antik pe walawok yesek wechi i'che iwechi. 63Zechariah
uya imenukatok ttiuya ipak woton yennapptt molopai imenukappt ya,
“John mala itesek,” tukaik. Tok usenumenkasak kulu wechippt mala.
64Mala yattai 1a Zechariah wepyattappt tuuselupa pak Kaatl yapula pe.
65Tok tonpa yamuk usenalippappt kulu mala, molopai sala yekale useta-
ppu mala wik ktulottawolon pata Judea pon kon yawa. 66 Tamti'nawolon
kon sala yetannan nuissan usenumenkappu ipak. Molopai tok usekama-
ppopatiippil, “Aniik pe ken uchi piisala mule wechi kupit mala?” tukaik.
Masapitila Itepulu meluntalt wechippu yau.

Zechariah Yelemu

67Tkaiptinu Zechariah wantissak wechipptt Waku Akkwalit ke molopai
Kaatu Maimu yenpoikappt ya.
68 “Israel Kaatlyi Itepulu, yapulapai'nokon man!
Masaptila iyassak man kappon yamuk tuponalok kon
mokkase.
69 Melunta ptuiikattan woton yeunossak ya man kuponalok kon
pe, tapyoto David pa pe,
70 wateppu tliuya kasa penalok kon wakl ton timaimu
yenpoikannan wina.
71 Wepuikattantok pe kliyeyaton kon winapai,
molopai tamt'nawolon kon kluiyeyalmomannan meluntalu
winapai.
72 Thusentuppatok yenpoikase ktitamo kon pak,
molopai ‘Tkuptl uya mala,” teppt tliuya tuttuse.
73 Ailon ikupt tliuya tetok ttiuya kiitamo kon Abraham pak
kuptppu ya.
74 Kuyeyaton kon yemyapai kimokka toppe ttiuya.
Molopai kuikkupuppt kon ya tuusenalippaik pula
we'wotokoman toppe iponalok pe,
75 esuken molopai ikasa we'na toppe itemlotopo tawalala
wema'na yawala.
76 Amala umu, yesatti mala Eke Tinamasen Kaatit Maimu
yenpoikanai tukaik,
Itepulu wapiya auta mala ite'ma konekaik iponalok pe.
77 Iponalok kon kappon yamtuk pak tok wepuikattatok yekama
auya mala,
tok makuyi pak iichentuppatok wina.

78 Masapula Kaatut usentuppasak pakansau,
wei ulenpansak wechi mala kaupai ktiponalok kon pe.
79 Molopai iilenpantoppe ewalupattau tiwemassan weyu pe.
Molopai weli'natok yewalupayi yau,
kutta kon yanai pe wakl pe echitonpa pe we'natok
ye'matawa,” tukaik.
80Mule usemokkappti mala molopai melunta pe iwenappt takkwall
yau, iwemapuppt wontaik yau ttiusenpoikatok Israel yamuk piyak weyu
wessepolo ponala.

Jesus Wentutok
(Matthew 1:18-25)

2 1Mala yattai Caesar Augustus uya tumaimu yeunokoppu mala
tamu'nawolon kon wolti yawon kon uya tesek kon menuka toppe
ya'la kaichala la tuwechi kon ittu toppe. 2Wapiyalok esek yamuik menuka-
tok wekkuptippti mala Quirinius itesek wechi itepulu pe Syria po yattai.
3Tamt'nawolon kon utappt mala tesek kon menukase tupatassek kon yak.
4Malapak Joseph utappu mala Nazareth, Galilee pon poi Judea pona,
pata Bethlehem pona, Kin David pata luppu yak. Joseph utappu mala
motak masaptla David pa pe tiwechi pak. SIitappti mala tesek menu-
kase Mary, imali'ma pak tiwekkuptppt luppt pokonpe, molopai monok
pe iwechipptt mala. 6Molo Bethlehem po tok wechi tlise Mary wentutok
yattai pe iwechippti. 7Malayau wapiyalok walawok ttimle ke iwentu-
ppu paaka yamuk yuwuk tau, masapula tok patassek ptla iwechi pak.
Molopai iwontappu ya kuyalikku pukku luppu ke. Inonkappt ya paaka
yamuk yeipa yen yak.

Kaalinilu Yamitk Mainanpannan

8Molo kaalinilu yamuk mainanpannan tonpa yamuk wechippt,
mala pata pukku yau kaalinilu yamuk yene pak tuwessan ewalupattau.
9Ttepulu inchelityi usenpoikapptt mala tok piyak molopai Itepulu yakkwa-
yi ulenpamuppt tok woi. Tok wettalipasak kulu wechippti mala. 10Tuse
inchelti uya tok pak, “Kettalipatau! Masapula waku Itekale nessak uya
sala aponalok kon pe. Eke pe utauchinpantok nepti woton tamti'nawolon
kon kappon yamuk piyak. 11Salape David pata po apuikattanai'nokon
wentusak man, mukkala Itepulu! 12Sala uya yekama mala apaku'nokon.
Mule yepolo auya'nokon mala iwontasak kuyalikku pukku luppt ke molo-
pai aittoupe paaka yamuk yeipa yen yau,” tepp.

13 Asse'ne tukkan kon inchelti yamuik usenpoikappti mala pusala
inchelt piyak ttuselenpai'ma'nokon Kaatu yapula pe.

14 “Kaattt eptin pon, yapulapai!

Molopai yapulannan kappon yamuk non pon kon ponalok pe
walakka'natok nechii!” tukaik.

15Inchelti yamuik wennappoppl eplin pona patappt yau, kaalinilu yamuk
mainanpannan uya tiyiwala'nokon, “Utanpai'nokon Bethlehem pona, sala
iwekkussak luppt Itepulu nekamapassai'nitk yense,” teppit. 16 Malayau ttiu-
semittapaik tok utappt. Tok uya Mary molopai Joseph tawonnan yepoloppt.
Mule yeneppt tok uya aittoupe paaka yamtk yeipa yen yau. 17 Yensak ttu-
ya'nokon yau, kaalinilu yamtuk mainanpannan uya, mule yekale inchelt
nekamappt tupaki'nokon yekamappt tamt'nawolon kon pak. 18 Molopai
mukyamlo yetannan ntissan usenumenkappu kulu mala tok nekamappiut
pak. 19Tuise Mary uya sala yamtik kuplippti tewan yau, molopai iichenumen-
kappt kulu ipak eke pe. 20Kaalinilu yamuk mainanpannan wennappoppit
mala Kaatt yapula pe eke pe, tamu'nawolon tunetappu kon molopai tune-
neppu kon pak. Inchelt uya yekamappt kasa kulu iwechippti mala.

Jesus Yesettd

218 pe wei tupo Jew yamiik usattatok yawala yattatok yattai pe iwe-
chi yau, yesettappt mala Jesus tukaik, monok pe Mary wena wapiya
inchelt uya ilepappu luppu esek ke.

Jesus Tulu Kaata Yawiuk Tau

22 Joseph molopai Mary tawonnan wekoltikatok yattai uyapuppt, Law
Moses winapaino yawala. Malapak tok uya mule yalappt mala Jerusalem
pona Itepulu Kaatl yemyak itlise. 23Salaichi mala iwe'menukasak Kaatu
Maimu yau luppt, Itepulu winapaino Law yau. “Tamu'nawala wapiyalok
pe iwentusak luppu walawok tulu mala Itepulu yemyak,” tawon. {EXO
13:2, 12} 24Tok utappl nala mala tuntult kon tuse, Itepulu winapaino
Law yawala, “Asa'la wakokkwa wapula 1a asa'la wakokkwaima yamuk,”
tawonnan. {LEV 12:8}

25Mala yattai molo kayik wechippti tiwemassen Jerusalem po, Simeon
itesek. Mukkala wechippt mala waku pe molopai Kaatu namanai pe,
molopai Israel weptuikatta mamuku pak iwechippt. Wakt Akkwalu
wechippti mala ipyau. 26 Wakl Akkwalll uya yeunoko tliuya tetok Itepulu
uya, Christ yene ya ponala tuweli'che ptila iwettok yenpoikappu mala.
27Waku Akkwalli uya Simeon yalappti Kaattt yiwtk tak. Mule Jesus nessak
ichan yamuk uya Kaatu yuwuk tak, Law wettok ikupu i'che kusse yau.
28Simeon uya mule yekkwatlippt tenak, molopai Kaattut yapulappu ya.

29 “Uyepulu, ‘Tkupt uya,” teppt luppu auya, kussak auya man,
molopai tawaichi ayapyoto nutai walakka'natok yau.
30-31 Masapula ewinapaino weptiikattantok yensak uyenu uya
man,

pusala ankonekappu tamu'nawolon kon yemlotopo.
32 Eye'ma yekamatok auya Jew yamuk pen pak weyu.

Molopai aponalok kon Israel yamuik pona apulantok ne'nai,”

teppu ya.

33Mule kaipunt molopai ichan tawonnan usenumenkappt kulu mala
Simeon uselupa ipak pak. 34Simeon uya tok pulemappti. Molopai ichan,
Mary pak, “Pusala mule yanunsak Kaatti uya mala, tukkan kon Israel
pon kon wutta toppe, ttiulon kon wenuttoppe, molopai yentok ipakala
pe iwinakaik usaulaman toppe, 35tukkan kon yewan usenumenkatok
yenpoika toppe ya. Molopai usewankono'mantok yakek kasupala walai
uya eyewan yassokka mala,” tepptl ya.

36 Molo nossan, Kaatt Maimu yenpoikanai wechipptt mala Anna itesek,
Phanuel yenchi, Asher kok. Kokko pe kulu iwechippt mala, tutayappu
ke iwechippti mala 7 pe neken kili'chimo'chi. 37 Tutayappu weliku tupo
iiko'mamuppu tachin pe, 84 pe ikili'chimo'chiyi wechippu.2 Kaatu
yuwuk namappu ya pen, wei kaichala, ewalupattawa, tiwapulema pak
iwechippu tuuta'lettaik ptula. 38Mala yattai lama iwelepamupptt mala
tok piyak, tenki tepptu ya Kaatu pak, molopai iichelupapptt mule pak
Jerusalem wemokkatok mamuku pak tuwessan yelupappt ya.

Tok Wennappotok Nazareth Pona

39Tamu'nawolon Itepulu winapaino Law wettok ikupu i'che
yenuka'nussak ttiuya'nokon yau, tok wennappoppt Galilee pon, tlipata
kon Nazareth pona. 40Mule usemokkappii, melunta pe iwenappu. Pukkek
pe tuwettok ke iwantussak wechippt, molopai Kaatu wettok waku pe
wechippt ipo.

Walawok Muleppi Jesus Wechi Kaatu Yuwik Tau

41Kili'chimo'chi kaichala Jesus yan yamuk utapatuppu mala Jerusalem
pona Entaka'nappa yattai Uta'lettantok yense. 4212 pe ikili'chimo'chiyi
Jesus wechi yattai tok utappu uta'lettantok yense tuwessek kon kasa la.
43 Uta'lettantok weyu wenukassak yau tok wemeiku tlise, Jesus wa'nama-
ppu Jerusalem po. Ichan yamuk uya iwa'namappu ittuppt pen mala.
44Tukkan kon kappon yamuk ktlottau iwechi pe tok uya yekamappt.
Malapak tok utappt tewin wei ipla, mala tupo nen uchi tok uya iwappt,
tutonpa kon yamuik molopai tuwechiyakonnon yamiuik kulottau. 45Tok
uya yepolo pula iwechipptu. Malapak tok wennappoppu mala iwase
Jerusalem pona. 46 Asolitwau wei tlipo tok uya Jesus yepoloppil Kaatit
yuwuk tau, chichiu pe enupannan pokonpe, tok yeta pak molopai tok

a 2:37 Waptila itayappu pula ikko'mamuppu 84 pe kili'chimo'chi.

yekamappopatu pak. 47 Tamu'nawolon kon yetannan usenumenkappt
kulu mala ittu ya pak molopai ikasa mayin yeippatli ya pak. 48Ichan
yamuk usenumenkappt mala yensak ttiuya'nokon yau. Malayau ichan
uya, “Umle, ya'la peichi iwechi pak sala kussak auya mala ina winakaik?
Akaiptini molopai iula tawonnan niitaimelunpatai eyiwa pak,” teppii
ipak. 49Tok maimu yeikuppt ya, “Ya'la pe ken iwechi pak kiyiwayatau?
Ukaipunu yuwuk tau ken na' wettok ittu auya'nokon pula nai?” tukaik.
S0Tlse tok uya watesak ya luppu tupaku'nokon ittu ptila iwechippt.
51Malayau Jesus wennappoppl tok ya'la Nazareth pona. Mala motau
tok maimu yawala iwechippti. Ichan uya tamti'nawala sala yamuk kupuppu
tewan yau. 52Malayau Jesus usemokkappti molopai pukkek pe iwenappti,
Kaatu yewan yaila iwechippu, molopai kappon yamiuk yewan yaila nala.

John Enpataukanai
(Matthew 3:1-12; Mark 1:1-8; John 1:19-28)

3 115 pe kili'chimo'chi iwechippti mala Tiberius Caesar wechi itepulu
pe yattai. Pontius Pilate wechippti Judea po kopiina pe. Herod wechi-
ppu Galilee yepulu pe, molopai yakon Philip wechippu Itturea molopai
Trachonitis yawolon kon pata yepulu pe. Lysanias wechippu Abilene
yepulu pe. 2Annas molopai Caiaphas wechippu Eke ton paatele yamuik
yepulu pe. Mala yattai Kaatit Maimu uyapuppu Zachariah mumu John
piyak wontaik yau. 3John utappu mala tamu'nawala pata Jordan polon
kon yawala. “Amakuyi kon winapai elattatak Kaatti winakaik, esenpatau-
katak kon. Molopai Kaatt usentuppa mala amakuyi kon pak,” tepptu ya.
4Kaatt Maimu yenpoikanai Isaiah uya imenukasak tukaletayi yau kasa,
“Kappon nentaimeyan wontaik yau.
‘Itepulu ye'ma ikonekatak kon iponalok pe.
Tossala asanta ikonekatak kon! tukaik.
5 Tamu'nawala waitok yamuk yanukkapattak kon.
Tamu'nawala wik inomonkapattak kon.
Sekun sekun pan asanta itossalonokkapattak kon.
Ali ton asanta ikonekatak ekayu pe.
6 Molopai tamu'nawolon kon kappon yamuk uya Kaatli uya
ptuikattantok yene malal’” {ISA 40:3-5}
7Tukkan kon kappon yamuk uyapuppu mala John piyak tenpatau-
katok kon pe ya. “Akai yamiik! Aniik ken Kaatli we'naikatok iyapi
winakaik nai'nuk winapai ewepe kon pa nekamatai?” teppu ya tok pak.
8“Amakuyi kon winapai ewelattasak kon yekamanai ikuttak kon. Molopai,
‘Abraham mukkala ina kaiptunu,” kukatau eyiwala'nokon. Yekama uya
sala apaku'nokon, Kaatti uya mala sa tak yamuk yapai Abraham munka
koneka! 9Wakka wekonekasak man yei ptilakun yamuk pak yatta toppe

tuya. Tamu'nawala waku pe tuiwepetasan pen yatta mala yenu'ma toppe
apok yak iyattoppe,” tukaik.

10Kappon yamuk uya yekamappoppt, “Ya'la kupt ken uchi ina uya?”
tukaik. 11“Ani1'la asa'lon ipon uya mala yakon tiili1 ipon piin yemyak,
molopai anti'la teipa kenan uya mala iteipa pun lepa,” tukaik yeikuppu
ya. 12Plilayatta pili'nai nan tonpa yamuk uyapuppu nala esenpataukaik,
molopai tok uya, “Enupanai, ya'la kupt nen ina uya?” tukaik yekamappo-
ppu. 13“Ipilittok auya'nokon yentai pulayatta kippilittau,” teppt ya tok
pak. 14Soicha tonpa yamiik uya nala, “Ya'la kupt ken ina uya?” tukaik
yekamappoppil. “Anit'la winapai pilayatta kiisekkwattau teka'nonkaik
wapitila kasei pe tuwesse. Eye'matok pak tenki kakka,” tepptt John uya.

15Enpen kappon yamuk wechippti mala malayau “Christ ken na' ptisa-
13?” tukaik tok usenumenkappt John pak tewan kon yau. 16 Malapak
John uya tamu'nawala tok pak,
“Eyenpataukanai'nokon iula tuna ke
tuse mukkala uyentaino ntiyassan.
Waku pe ma'le wessaik italumayi-
ppu pe sa'ne, ichappattuyi yewa
yeukanai yek pe pula. Mukkala
uya eyenpatauka kon mala Waku
Akkwalu ke molopai apok ke.
17Paali pippa luppt yakolokatok
ike itemyau man. Iwekonekasak
man paali pantakase ipippa wina-
pai. Molopai ipiliptt ya mala kuyali

yuwik tak. Tiise ipippa potta ya Paali pantaka ipippa wind-
mala tlusa'ntissen pen apok ke!” pai. Tise ipippa pottd ya mala
teppil. ttiusa'nitssen pen apok ke. (3:17)

18 Tukke tuipatala'ne John uya kappon yamuk panamappt mala, wakl
itekale yekamappu ya tok pak. 19Tluse John uselupappu mala Herod
winakaik, masapula takon noppu Herodias pokonpe iwechi pak, molopai
nala tukke ali ton kussak ya pak. 20Malayau Herod uya mala yentak ali
kupuppu, John tuttuse patiki'chi tak.

Jesus Usenpataukatok
(Matthew 3:13-17; Mark 1:9-11)

21Tamu'nawala kappon yamuk usenpatauka yattai Jesus usenpatau-
kappl nala. Jesus waptilema tuse kak utakkokapptt mala. 22Molopai
Waku Akkwaltt wuttapptu ipona wakokkwa kasa iichene, molopai
mayin uyaplppil epiin poi, “Amala mitkkalad Umu kulu. Uyewan yailon
Uyauchinpanai,” tukaik.

The New Testament in Patamuna of Guyana, 2nd ed. © 2011, Suriname Bible Society



LUKE 3 134

Jesus Yamokoli Yamitk
(Matthew 1:1-17)

23Tuwotokoyi piyatta tliuya yattai, Jesus wechippt mala 30 yawa-
la'me ikili'chimo'chiyi. Heli mumu Joseph, mumu pe kappon yamiik uya
yekamappu.

24 Heli mukkala Matthat mumu.
Matthat mukkala Levi mumu.

Levi mukkala Melchi mumu.
Melchi mukkala Jannai mumu.
Jannai mukkala Joseph mumu.

25 Joseph mukkala Mattathias mumu.
Mattathias mukkala Amos mumu.
Amos mukkala Nahum mumu.
Nahum mukkala Esli mumu.

Esli mukkala Naggai mumu.

26 Naggai muikkala Maath mumu.
Maath mukkala Mattathias mumu.
Mattathias mukkala Semein mumu.
Semein mukkala Josech mumu.
Josech mukkala Joda mumu.

27 Joda mukkala Joanan mumu.
Joanan mukkala Rhesa mumu.
Rhesa mukkala Zerubbabel mumu.
Zerubbabel mukkala Shealtiel mumu.
Shealtiel mukkala Neri mumu.

28 Neri mukkala Melchi mumu.
Melchi mukkala Addi mumu.

Addi mukkala Cosam mumu.
Cosam mukkala Elmadam mumu.
Elmadam mukkala Er mumu.
29 Er mukkala Joshua mumu.
Joshua mukkala Eliezer mumu.
Eliezer mukkala Jorim mumu.
Jorim mukkala Matthat mumu.
Matthat mukkala Levi mumu.

30 Levi mukkala Simeon mumu.
Simeon mukkala Judah mumu.
Judah mukkala Joseph mumu.
Joseph mukkala Jonam mumu.
Jonam mukkala Eliakim mumu.

31 Eliakim mukkala Melea mumu.
Melea mukkala Menna mumu.
Menna mukkala Mattatha mumu.
Mattatha mukkala Nathan mumu.
Nathan mukkala David mumu.

32 David mukkala Jesse mumu.

Jesse mukkala Obed mumu.
Obed mukkala Boaz mumu.

Boaz mukkala Salmon mumu.
Salmon mukkala Nahshon mumu.

33 Nahshon muikkala Amminadab mumu.
Amminadab mukkala Admin mumu.
Admin mukkala Arni mumu.

Arni mukkald Hezron mumu.
Hezron mukkala Perez mumu.
Perez mukkala Judah mumu.

34 Judah mukkala Jacob mumu.
Jacob mukkala Isaac mumu.

Isaac mukkala Abraham mumu.
Abraham mukkala Terah mumu.
Terah mukkala Nahor mumu.

35 Nahor mukkala Serug mumu.

Serug mukkala Reu mumu.
Reu mukkala Peleg mumu.
Peleg mukkala Eber mumu.

Eber mukkala Shelah mumu.

36 Shelah mukkala Cainan mumu.
Cainan mukkala Arphaxad mumu.
Arphaxad mukkala Shem mumu.
Shem mukkala Noah mumu.

Noah mukkala Lamech mumu.

37 Lamech mukkala Methuselah mumu.
Methuselah mukkala Enoch mumu.
Enoch mukkala Jared mumu.
Jared mukkala Mahalaleel mumu.
Mahalaleel mukkala Kenan mumu.

38 Kenan mukkala Enos mumu.

Enos mukkala Seth mumu.
Seth mukkala Adam mumu.
Adam mukkala Kaatt mumu.

Jesus Ittutok
(Matthew 4:1-11; Mark 1:12-13)

1Jesus wennappoppit mala Jordan kapai Waku Akkwalli ke tiwantisse,
molopai Wakt Akkwalti uya yalappu wontaik yak. 2Mala motau
Makui wechippti yamuipai'che 40 pe wei kaichala. Ya'lala napuppu ya pen
mala wei kaichala. Malapak iwan pe kulu iwechipptt mala iwenukassak yau.
3Makui uya ipak, “Kaati Mumu pe ewechi yau, sa tak wena toppe
pulomu pusak pe yekamaka ta,” teppt.

4Jesus uya yeikuppty, “Kaattt Maimu yau iwe'menukasak man, ‘Kappon
wemattok pulomu pusak pak neken kulu la ptla iwechi mala [tuse
tamu'nawolon Kaatti Maimu pak],”” tukaik. {DEU 8:3}

SMalayau Makui uya yalappu kakaik molopai tewinanpa tamti'nawolon
wolll yau itepulu pe, itepoi we'natok yekamappu ya ipak. 6“Sala yepulu
pe wenatok ke elepa uya molopai tamu'nawala temamin ke we'natok
ke. Tamu'nawala ittisak luppt sala uyemyak molopai ittlit uya nala mala
ant'la unanumi yemyak. 7 Tamti'nawala nen uchi sala wechi aponalok
pe mala uyapulasak auya yau,” teppu ya ipak.

8Jesus uya yeikuppu, “Kaattit Maimu yau iwe'menukasak man
‘Itepulu Kaatu inamaka molopai yapulaka, mukkala neken ponalok pe
e'wotokomaka!” tesak man,” tukaik. {DEU 6:13}

9Malayau Makui uya yalappu Jerusalem pona, molopai kawon kulu
Kaatu yuwtk ipu pona itultppu ya. Molopai ipak,

“Kaati Mumu pe ewechi yau, epukaka sala motapai,” teppu ya.

10 “Masaptila Kaattt Maimu yau iwe'menukasak man,
‘Kaatti uya Inchelti yamuik pak yekama mala waku pe
amainanpa toppe tok uya.’
11 “Tok uya aya'chi mala temyatt kon ke
atta wana auya tak pona tukaik,’ tawon,” teppt Makui uya.
{PSA 91:1, 12}

12 Jesus uya yeikuppti, “Kaattt Maimu mala, ‘Itepulu Kaatt kuttulti
ittuntok yak, tawon,” tukaik. {DEU 6:16} 13Tamu'nawala Jesus yamui-
pa pak tiwechi yenuka'nussak tuuya yau, Makui uya inamappu ttulon
yattai tukka la ttiuyattoppe.

Jesus Uya Tuwotokoyi Piyatta Galilee Po
(Matthew 4:12-17; Mark 1:14-15)

14Malayau Jesus wennappoppl Galilee pona molopai Waku Akkwalt
meluntaltt wechippt ya'la mala. Itekale usetapptt mala pata yamuk Galilee
yawolon kon yawala. 15Kappon yamuk yenupappit ya mala tok wepilittok
itak tau molopai tamt'nawolon kon uya yapulapput mala.

Jesus Nulunpappu Nazareth Po
(Matthew 13:53-58; Mark 6:1-6)

16Malayau Jesus utappli mala Nazareth pona, temokkappt luppt
yak. Molopai Walakka'natok yattai iitappti mala wepili'natok itak tak
tuwessek kasa. Iwe'wuluukappt mala Kaatu Maimu yekamase kaleta
yapai. 17 Molopai Kaati Maimu yenpoikanai Isaiah itesek, kaletayi tuluppt
mala itemyak. Yakkokappt ya molopai Kaatti Maimu yau iwe'menukasak
ltppt yepoloppt ya mala.
18 “Itepulu Yakkwalli upo man.
Ukalapaimasak ya man waku itekale yekama toppe uya
entuppa'no kon pak.
Uyeunossak ya man wemokkantok yekama toppe uya
ya'chichak kon pak
molopai enpltinon uya yentoppe.
Molopai tutalumattasan mokkase tok talumattatok yapai.
19 [tepulu Kaatu uya tuponalok kon kappon yamuk puikattatok
yattai yekama toppe uya!” {ISA 61:1-2}
20Kaleta yakkoloppl ya molopai innappoppt ya ittinaippu itepulu yem-
yak molopai iweleutappti. Tamt'nawolon kon kappon yamuk, wepili'natok
itak tawon kon wechippu itenupaka. 21 Tok yelupa pak iwepyattappu
“Salape sala Kaati Maimu nekkuppassan ailon pe iwekkupt mala teppu
kasa, metapassataik,” tukaik. 22Molopai tamt'nawolon kon uselupappi
mala waku pe ipak. Molopai tok usenumenkappu waktu mayin iichelu-
pappu luppu pak. Tok uya, “Joseph mumu pen ken na' mukkala?” teppt.
23Tok pak, “Tuttuyaik yekamasak luppu yekama auya'nokon upak,
‘Ipittanai, echipittaka. Mala yamuk Capernaum po ikuptu auya tukaik
ina netappu luppu ikukka apatassek yau,” te auya'nokon.
24“Ailon kulu sala ant'la Kaattt Maimu yenpoikanai muikkala tantinsen
pen ipatassek yau. 25Kuyetatak kon, ailon pe iwechi mala. Tukke itayappi
iweli'chak kon wechipptt mala Israel po Elijah yattai, konok ptila iwechippt
3 % pe kili'chimo'chi molopai eke pe iwan wechippt mala tamu'nawolon
pata yawala. 26 Tuse Elijah yeunokoppti pen mala tok piyak tuse itayappit
iweli'chak luppu pata Zarephath pon piyak neken, pata Sidon yawon pon
piyak. 27Molopai tukke asa kulu pippa yepalan pokon kon wechipptt mala
Israel po Elisha yattai, tuise tok wennappu waku pe pen mala, tise Naaman
neken Syria pon,” teppt Jesus uya tok pak. 28 Tamu'nawolon kon kappon
yamuk wepili'natok itak tawon kon we'naikasak wechipptt mala sala yetasak
tiuya'nokon yau. 29Molopai tok we'wuluukapptl. Tok uya Jesus yenpakkapptt
pata yapai. Molopai tok uya yalappu wik nakattak, ttipata kon yapon pona,
yenu'ma toppe tttuya'nokon wiik poi. 30Ttise tukkan kon kulottawa iitappt.

Kayik Ali Akkwalil Yen
(Mark 1:21-28)

31Malayau Jesus utappl pata Galilee pon Capernaum pona, kappon
yamuk yenupappt ya mala molo Walakka'natok yattai. 32Tok usenumen-
kappu mala enupantok ya yeselu pak, masapula imaimu wechi apaikkek
pe pak. 33Kayik wechippti mala molo wepili'natok itak tau ali akkwalu
yen. Iwentaimeppu eke pe. 34“Ya'la pe ina wechi i'che messan, Jesus
Nazareth pon? Ina mattantisse na' auyassak mala? Eyittuyan iula, amala
mukkala wakl Kaattt winapaino!” tukaik. 35Jesus uya melunta pe ali
akkwalu pak, “Eppana ekka, molopai epakkaka mukkala kayik yapai!”
teppil. Ali akkwalll uya kayik yenu'mappii tok yemlotopo molopai iwe-
pakkappl yapai tumattantsse ptila. 36 Tamti'nawolon kon usenumenkappit
mala. Molopai tok uya tutonpa kon pak, “Ya'la yekkwa ken sala usenu-
pantok? Melunta pe molopai apaikkek pe ku ptisala kayik ali akkwalu
wepakka toppe nekamayaik, molopai nepakkayaik!” teppt. 37 Molopai
Jesus yekale utapptt mala tamu'nawolon mala pata yawala.

Jesus Uya Tukkan Kon Kappon Yamiik Ipitta
(Matthew 8:14-17; Mark 1:29-34)

38 Jesus uya wepili'natok itak namappti molopai iitappti Simon ytuwiik
tak. Simon yewoppu wakkami'masak wechippt ipla kulu e'nek pe
molopai Jesus yekamappoppt tok uya ipuikatta toppe ya. 39Malapak
iwepeimappu itepoi itekkwek piyau molopai iwakkami'matok pak, “Wa
la amolonkakka,” tepptt ya melunta pe. Malayau iwakkami'makaptuppu
molopai mala pe la iwa'mussakkappu tok yeipattase.

40Wei wewomt yattai, kappon yamiuk uya tamii'nawala e'nek ton
tupatalo'nan itepalan ton nepuppu Jesus piyak. Temyattu tultuppu ya
tewin pak tok pona molopai tok ipittappi ya. 41Ali ton nala akkwall
yamuk wepakkappu tukkan kon kappon yamuk yapai, tuiwentaimepattu
kon pe, “Kaati Mumu amala!” tukaik. Jesus uya tok yaulamappu asa pe
molopai tok uselupa toppe ikupuppu ya pen. Masapula Christ pe tuwe-
chi ittu tok uya pak.

Jesus Uya Itekale Yekama Judea Po
(Mark 1:35-39)

42Ko'lama kulu Jesus utappt tukkenan pata yak. Kappon yamuk uya
iwappu molopai yeposak ttituya'nokon yau tok wechippt yeleutantiptii'che
tiwinapai'nokon iita tukaik. 43Tuse tok pak, “Waku Itekale, Kaatl wettok
Itepulu pe yekale yekama uya nala mala ttiulon kon pata yamuk yau.
Masaptila mala kusse mala Kaatli uya uyeunossak,” tepptu Jesus uya.

44Malapak Itekale yekama pak iwechippti wepili'natok itak yamuk tau
Judea po.

Wapiyalok Kon Jesus Nenupa Ton
(Matthew 4:18-22; Mark 1:16-20)

5 1Tewin wei yattai Jesus wechippu satik pe tuna Gennesaret yena
po, kappon yamuk wepiliptipptt mei pula ipyak Kaattit Maimu yetase.
2Asa'la kanau yamuk yeneppl ya tuna yena po, molok ya'chinnan uya
inansak tipunwe kon kukase. 3Jesus wenukuppt kanau yakon yak.
Simon kanwa pe iwechippt molopai Jesus uya yekamappoppu kanau
chitokka toppe ya miyaiwa tuna kak. Jesus wechippt kanau yau chichiu
pe molopai kappon yamuk yenupappu ya.
4Tuuselupakapt ttipo, Simon pak, “Kanau ichitokkaka miya ikupai
ltiwa tuna kak, molopai apunwe kon yeulankatak kon tuna kak molok
ya'chi toppe ya,” teppu ya. >“Uyepulu, sa'man pe ina ne'wotokomai
ewalupattawa molopai anti'la ya'chi ina uya ptun. Tuse wate 1a auya pak
punwe yamuk yeulanka uya sala,” tukaik Simon uya yeikuppti. 6 Tok uya
punwe yamuk yenu'mappu tuna kak molopai tukke kulu molok yamuk
ya'chippti tok uya, mala uya tok punweyi kalakappt. 7Malapak tok uya
tutonpa kon yamtuk, tttulon kanau yawon kon ka'mappu tok uyattoppe
tupuikattase'nokon. Tok uyapuppu molopai asaklama kanau yamuk
yantikkappt tok uya, tok useulankaiwappt nen uchi. 8Iwekkussak ltippt
yensak tliuya yau, Simon Peter wenappu tese'muyok Jesus yemlotopo
molopai, “Itaka uwinapai Uyepulu, masapula iula mukkala ali umakuyi
yawon!” teppl ya. 9Mukkala molopai tamt'nawala itonpa yamuk usenu-
menkappt kulu mala tukke molok yamtik ya'chichak tiiuya'nokon pak.
10Wa nala muikyamlo wechippti mala, James molopai John tawonnan
Zebedee munka yamuk. Simon wechiyakonnon pe tok wechippt. Jesus
uya Simon pak, “Kettalipatau! Sala motapai kappon yamuk ne'nai nan
pe ewechi kon mala uponalok pe, kappon yamuk uya molok ya'chi kasa,”
tepptl. 11 Tok uya kanau yamuk palakappt tuna yena pona molopai
tamu'nawolon namappu tok uya molopai Jesus ya'la tok utappu.

Asa Kulu Ipippa Uchipitta
(Matthew 8:1-4; Mark 1:40-45)

12Tewinan na pata yau Jesus wechi yau kayik asa kulu pippa yepalan
pokon uyapuppu. Yensak ttiuya yau iwapappu tenpata yok itemlotopo molopai
ipawanattappu ya, “Uyepulu, uyipittapai ewechi yau, uyipitta auya!” tukaik.
13 Jesus uya temyatli yenkapplt molopai yappatippu ya, “Eyipittapai wessaik,
echipittaka,” tei'ma. Mala yattai 1a asa kulu ipippa uchipittappti. 14Jesus uya
ipak, “Ani'la pak sala kiisekamai tiise itaka tossala paatele piyak eyentoppe

ya. Molopai tuttisen muttltiik Moses uya wateppu kasa tok pak euchipittasak
yekama pe,” teppil. 15Mala yentak Jesus yekale usetappli maila eke peiwa
molopai ilina pe kappon yamiik uyaplippt yetase, molopai echipittase tepalan
kon winapai. 16 Tuse iitapattppt tikkenan pata yak aptilemase.

Jesus Uya litokkassak Kayik Ipitta
(Matthew 9:1-8; Mark 2:1-12)

17Tewin wei yattai Jesus wechi enupan pak tlise, Pharisee yamitk molo-
pai Law pak enupannan wechippt chichiu pe mei kulu piila, tamti'nawolon
pata Galilee molopai Judea tawon yailapai iyassak kon, molopai Jerusalem
poi iyassak kon. Itepulu meluntalti wechipptt molo Jesus piyau e'nek ton ipitta
toppe ya. 18Tlwlon kon kayik yamtik uyapiippti molopai tok uya iitokkassak
kayik nepuppt itekkwek po, molopai tok wechippt yalai'che tapti tak Jesus
yemlotopona inonkase. 19Tok uya taptii tak yewonntipt piila iwechippti mala
masaptla ilina pe kappon yamuk wechi pak. Malapak tok uya yalappu tapti
ipu pona. Tok uya itonpa pe ikankappti molopai mala yai tok uya inuttappu
itekkwek po tukkan kon yakletak Jesus yemlotopona. 20Eke pe ailon tetok
tok uya wechi yensak tuuya yau, Jesus uya kayik pak, “Amakuyi pak usen-
tuppansak man utonpa,” teppl. 21Law pak enupannan molopai Pharisee
yamitk tawonnan wepyattappii tiuselupa kon pak tiyiwala'nokon. “Anitk
ken uchi ptisala kayik, Kaatti pak ali pe ntiselupayai'ntik tiwe'namaik ptila
sala kasa? Anil'la tlusentuppasen wemakuimansak pak piin, tiise Kaatl
neken!” tukaik. 22Jesus uya tok usenumenkatok ittuppti mala molopai tok
pak, “Ya'la pe iwechi pak sala kasa eusenumenka kon mala eyewan kon yau?”
teppll ya. 23“Sa'man pe ma'le na', ‘Amakuyi pak usentuppansak man, te nai,
wapiila ka', ‘A'miissakkaka molopai asaka,’ te li1? 24Tiise yekama uya mala
apakt'nokon Kayik Mumu wechi, sala non po wemakuimansak pak usentu-
ppantok yapaikketu yesak pe,” teppt ya. Malapak iitokkassak kappon pak,
“Tekamayaik apak, ‘E'wuluukaka, ekkwek yantunka molopai emeikka, ” teppt
ya. 25Mala yattai kayik we'wuluukappt tok yemlotopo, tekkwek yantumtippt
ya molopai iwemeikuppt Kaatti yapula pe. 26 Tamti'nawala tok usenumenka-
sak kulu wechipptt mala molopai Kaatlt yapulappt tok uya. Ttusenalippa kon
kulottau 13, “Tensan yekkwa pen yene'nokon neppassan salape!” teppti tok uya.

Jesus Uya Levi Ka'ma
(Matthew 9:9-13; Mark 2:13-17)

27Mala tupo, Jesus utappu polopona molopai kayik Levi itesek
yeneppu ya chichiu pe tiwe'wotokomatok patassek yau. Levi wechi-
ppu mala pulayatta pili'nai pe. Jesus uya ipak, “Uya'la, aikka,” teppt.
28Levi we'wuluukappti, tamii'nawolon namappu ya molopai Jesus
ya'la iitappt.

29Malayau eke uta'lettantok konekappt ya tuwuk tau Jesus ponalok
pe, molopai tukke pulayatta pili'nai nan wechippt mala molo, molopai
ttwulon kon kappon yamuik wechippti mala chichiu pe ipokonpe. 30Tuse
Pharisee yamtik molopai tok tonpa yamuk Law pak enupannan usaula-
mappu Jesus nenupa ton pak. “Ya'la pe iwechi pak auta'letta kon molopai
awuku kon inchi auya'nokon mala pulayatta pili'nai nan pokonpe molo-
pai ali ton pokonpe?” tukaik. 31 Jesus uya tok maimu yeikuppti, “Kappon
yamtuk e'nek ton pen mukyamlo ipittanai i'che tiwessan pen, tuse e'nek
ton neken,” tukaik. 32“Waku ton na kappon yamiik ka'mase uyassak pen
sala, tuse ali ton lakku welatta toppe tumakuyi kon winapai,” tukaik.

Tiuta'lettaik Pula We'natok Pak Ekamappontok
(Matthew 9:14-17; Mark 2:18-22)

33Tok uya Jesus pak, “John nenupa ton mukyamlo tuuta'lettaik ptila
tuwessan echipala molopai tuwapulemasan, molopai Pharisee yamuk
nenupa ton mitkyamlo mala luppu ku'nai nan, tuse aya'lon kon miukyamlo
tluta'lettasan molopai tinchisen inchinnan,” teppti. 34Jesus uya yeikuppti,
“Tuwemali'masan yattai ken na' tok tonpa yamuk wechi tuuta'lettaik
pula ttiwemali'masen umoine wechi molo tuipyau'nokon tuse pe meka-
mayatau? Kane! 35Tlise pata weyu uyapt mala tiwemali'masen umoine
wemokkatok tok winapai yattai. Malayau laichi tuuta'lettaik pula tok
wechi mala,” tukaik.

36 Molopai panton yekamappii ya tok pak. “Anii'la mitkkala emennak
pon pukku luppu kalakanai pen ipoippa pon pa'chi'ma toppe tuuya.
Ikupt tiuya yau emennak kalaka ya mala, emennak wechi mala ipoippa
kaichala ptila imeluntalti. 37 Molopai ant'la uya emennak wain yemaika
penalok iten, kamo pippa konekasak yak pen mala. Mala kussak ya yau,
emennak wain uya ten i'mo mala, wain wekkwamu nen uchi mala,
molopai iten umattasak wechi mala. 38Kane! Emennak wain yemaika
nen mala emennak iten yak. 39Molopai penalok wain inchi tupo anu'la
wechi emennak wain i'che pen mala, malapak ‘Penalok mala wakuiwa,’
te ya,” teppu Jesus uya.

Walakka'natok Yattai Pak Ekamappontok
(Matthew 12:1-8; Mark 2:23-28)

6 1Jesus utappt mala paali yekkwanawa Walakka'natok yattai. Inenupa

ton wepyattappu itepelu paika pak, ichokossoko'mapptu tok uya
temyau'nokon molopai tok uya inaptippt. 2Pharisee tonpa yamuk uya,
“Ya'la peichi iwechi pak ina Law uya ktukkuttau Walakka'natok yattai
tetok kupt auya'nokon mala?” teppt. 3Jesus uya tok yeikuppti, “Yennai
nan pen ken na' amyamlo David uya ya'lala kuptuppt tumala molopai

ta'lon kon kayik yamuk wapakkassak yau? 4Iitappu Kaatu yuwuk tak.
Pulomu pusak napuppu ya itusak luppu Kaatti yemyak. Molopai itulu-
ppu ya nala ta'lon kon kayik yamuk yemyak. Law yawala pula anu'la
uya inapu wechippti mala, tuise paatele yamuk neken ntinapu pe iwechi-
ppl,” tukaik. SMolopai Jesus uya itonpattappt, “Kayik Mumu mukkala
Walakka'natok yattai Yepulu,” tukaik.

Kayik Iwaiputasak Itemyatu
(Matthew 12:9-14; Mark 3:1-6)

6Thulon walakka'natok weyu yattai Jesus utappu Jew yamuk wepi-
littok itak tak molopai kappon yamiik yenupappt ya. Kayik wechippu
molo kamik pen itemyatl iwaiputasak. 7 Tiulon kon Law pak enupan-
nan tonpa yamuk molopai Pharisee yamuk wechippt mala iwalai pen
kussan tukaik tuuselupatok kon Jesus winakaik ittui'che. Malapak tok
wechippu itenupaka kulu ant'la ipitta ya walakka'natok weyu yattai
yenei'che. 8Tuse Jesus uya tok usenumenkatok ittupptt mala molopai
kayik iwaipiitasak itemyatt pak, “A'miissakkaka molopai aikka sala motak
yakletak,” teppu. Kayik wa'mussakkappt molopai satik pe iwechippu
molo. 9Malayau Jesus uya tok pak, “Eyekamappoyatau iula, ya'la kupu
ken walakka'natok yattai wechi mala Law yawala? Waku kupu ka'lu
waptila ali kupti? Kappon puikatta waptila imattantupti?” teppu. 10Tok
yeneppu ya tuwoi molopai kayik pak, “Eyemyatu yenkaka,” teppt ya. Mala
kasa ikuptippti ya molopai itemyatu uchipittappi. 11 Tuse tok wantissak
wechippu tuwe'naikatok kon ke. Tok uselupappu tiyiwala'mokon ya'lala
kupt tiuya'nokon Jesus winakaik pak.

12 Pan Kon Teunossan Woton Kon Yanumil
(Matthew 10:1-4; Mark 3:13-19)

12Mala yattai Jesus utapptt wik pona apuilemase, iwaptilemappt pata
temakkwase. 13Wei wepakkasak yau tiinenupa ton ka'mappt ya tupyak
molopai 12 pe tok yanumuppu ya. Tok yesettappu ya teunossan tukaik.
14Simon, Peter pe nala inesettapptt molopai Andrew itonpa, James, John,
Philip, Bartholomew, 15Matthew, Thomas, James Alphaeus mumu, Simon
Zealot tukaik tesassen, 16 Judas, James mumu, molopai Judas Iscariot,
Jesus yeimippo woton.

Jesus Uya Enupantok Molopai Ipittantok
(Matthew 4:23-25)

17 Jesus wuttappu tiinenupa ton pokonpe wtk poi, molopai satik pe
iwechipptt nomon po. Tukkan kon iwenaimannan wechippit molo. Molopai
ilina pe kulu kappon yamuk wechipptt mala molo tamiu'nawala Judea

poino kon molopai Jerusalem poino kon, molopai palau yena pon Tyre
molopai Sidon poino kon na. 18Tok uyaptuppu mala Jesus yetase molopai
echipittase tepalan kon yapai. Muikyamlo ali akkwalt yamuik naimelunpa
ton uyapuppu nala mala molopai tok uchipittappti. 19 Tamtu'nawolon kon
kappon yamiik wechipptt yappatti'che mala, masapula melunta wepakka-
patuppu mala yapai molopai tok ipittappu ya tamu'nawala.

Utauchinpantok Molopai Usewankono'mantok
(Matthew 5:1-12)

20 Jesus uya tunenupa ton yeneppli mala molopai,
“Tuutauchinpasan amyamlo entuppak tiwessan.
Kaatu wechi eyepulu kon pe mala!
21 Tautauchinpasan amyamlo napakkassai'nannuk salape,
auta'letta kon mala tuwenukasse.
Ttutauchinpasan amyamlo ntisewankono'mayai'nanntk
salape,
masaptila awakla kon mala.
22 Ttwuutauchinpasan amyamlo kappon yamuk uya
eyeya'noma kon yau, anulunpa kon yau, amotttinpa kon yau,
molopai ali ton amyamlo te, Kayik Mumu pakansau yau!
23“Thusanunpasse matauchinpataik mala wekkupt yau, masaptila
eke e'mantok kupti man aponalok kon pe epuin po. Masaptla tok tamo
yamuk uya mala, mala kuptipptt Kaatt Maimu yenpoikannan winakaik.
24 Tlise asa apo'nokon man, amyamlo temamin ke nai'nanntk,
masapula waku pe tala ewemassak kon pak!
25 Asa apo'nokon man, amyamlo wakil pe yewetil nai'nanniik
salape,
masapula awapakkapu kon mala!
Asa apo'nokon man, amyamlo naklayai'nanniik salape.
Masaptla eusewankono'ma kon mala molopai akalawu kon.
26 Asa pe iwechi mala wakil pe tami'nawolon kon uselupa
apaku'nokon yau,
masapula tok tamo yamuk uselupappti mala waku pe
ailon ton pen itekale yenpoikannan pak,” teppt ya.

Eyeyaton Kon I'nunmatak Kon
(Matthew 5:38-48; 7:12a)

27“Tlise tekamayaik amyamlo uyetayai'nannuk pak. Eyeyaton kon
i'nuinmatak, wakl ikuttak kon eyeya'nomannan winakaik. 28 Waku
ikuttak kon apa'ntissai'nanniik winakaik molopai muikyamlo ali pe ata-
lumattannan pona aptilematak. 29Ani'la uya awana eyenpata yai yau,

tawa ilatoi yai nala Awanai. Ani'la uya apon kon yepoino pitloppon
yala yau, tawa apon kon yepoino nala yalai. 30 Anit'la ya'lala yennanai
apaku'nokon miulepataik molopai ant'la uya emamin yasak yau kuse-
kamappotau innappo toppe ya. 31 Kappon yamiuk uya ewinakaik ikupu
i'che ewettok ikukka tok winakaik.

32«“Amiinmannan neken pliniinma auya'nokon yau, ya'la ken waki
yepolo auya'nokon? Ali ku'nai nan na mitkyamlo ti'niinmannan plniin-
mannan! 33Molopai wakl ku'nai nan neken ewinakaik winakaik waku
kupll auya'nokon yau, ya'la ken wak yepolo auya'nokon? Ali ton na
mukyamlo mala ku'nai nan! 34Molopai itesak pe ewettok kon tulu
auya'nokon, mukyamlo yentakanma ya pe neken anuttu kon yemyak
yau, ya'la ken wakil yepolo auya'nokon? Ali ton na mitkyamlo itesak pe
tuwettok kon tinnan waltppu yentakanmatok yepotoppe tuuya'nokon.
35Tuse lakku eyeyaton kon i'ninmatak kon, wakut ikuttak kon tok wina-
kaik. Itesak pe ewettok kon ititak kon molopai yentakanmatok pak
enpen kettau. Eke pe i'che ewettok kon yepolo auya'nokon mala, molo-
pai eke Kawon kulu Kaatti munka pe ewechi kon mala. Masapula tenki
tawonnan pen molopai ali ton winakaik waku pe tuwessen mukkala.
36 Ttiusentuppaik ettak kon, Kaattt Akaipiinit kon wechi tliusentuppaik
kasa lama,” teppu Jesus uya.

Ttuulon Kon Yeselu Kiisentdu
(Matthew 7:1-5)

37“Sa kasa messaik kukai tuulon pak, molopai apak nala wate pen
mala. Anir'la kiittalumattai, Kaatii uya atalumatta pen mala. Ani'la pak
mesentuppaik molopai Kaatil usentuppa mala apak. 38Anir'la ilepatak
molopai Kaatli uya elepa kon mala, eke pe iwettulukkwa tepose yepo-
lo auya'nokon mala ewe'lepappii kon yentai, ya'chi auya yentai. Anii'la
ponalok pe anapula yapula mala Kaati uya aponalok pe, waluppu,”
teppu Jesus uya.

39Molopai Jesus uya sala panton yekamappti, “Enpuin kappon uya ttiulon
enpun yala yentai iwechi mala, yala ya yau, asaklama tok wepuka mala non
yakasak yak. 40 Tenupasen mitkkala tenupanai yentaino pen. Tlise miikyam-
lo tamu'nawolon pak yenupasak kon wechi mala tenupanaippu kasa.

41“Ya'la pe ken iwechi pak atonpa kon yenu yawon pulanka yamulu-
yi yennai nan amyamlo, eke pulanka eyenu kon yawon yenei'ma pula?
42 Atta ken uchi atonpa kon pak, ‘Utonpa, masa amulu tumokkai'che eye-
nu yapai,” te auya'nokon, eke ptuilanka eyenu yawon tense pula echii'ma?
Tuwetapansan amyamlo! Plilanka imokkaka eyenu yapai wapiya molopai
nen uchi pulanka yamuluyi atonpa kon yenu yawon yene auya'nokon
mala molopai imokka auya'nokon,” teppt Jesus uya.

Yei Molopai Itepelu
(Matthew 7:16-20; 12:33-35)

43“Wakl nulanan yei mala ali pen tepelu ke tiwepetasen molopai ita-
lumayippt yei mala waku pen tepelu ke tiwepetasen. 44 Tamt'nawolon
yei mala tuttusen itepelu wina, fig paikannan pen amyamlo ama'na yek
poi, waptula chi'nak itek grape paikannan pen amyamlo kalalaik yek poi.
45Waku kappon mukkala wakt ne'nai wakl tewan yawon kon yapai,
molopai ali kappon mukkala ali ne'nai ali tewan yawon kon yapai, masa-
pula kappon muta mala tewan wantussak ike nai'ntuk pak ttuselupasen,”
teppu Jesus uya.

Asa'lon Kon Tapiii Yaminnan
(Matthew 7:24-27)

46“Ya'la pe ken uchi iwechi pak uyesatu auya'nokon mala, ‘Uyepulu,
Uyepulu,’ tukaik unekama apaki'nokon kuptii'ma piila? 47 Anit'la upyak
tiuyassen molopai umaimu yetanai molopai iku'nai wechi ya'la kasa la
yekama uya mala apaki'nokon. 48 Tapuii yamunaippt i'nak takase molopai
yapon tunaippu tak pona kasa iwechi mala. Tuna'ma uyapuppu molo-
pai taptii wanappu ya tuse yalo'mappt ya pen, masaptula waku pe kulu
melunta pe iwettoppe yamusak pak. 499Tuse mukkala umaimu yetanai
molopai iku'nai pen wechi mala taptii yamunaippt yapon woton ttinon-
kaik pula kasa. Tuna'ma uya tapui wasak yau asse'ne kulu iwapappt.
Asa pe kulu iwapappti mala!” teppii Jesus uya.

Jesus Uya Soicha Yamiuk Yesak Yapyoto Ipitta
(Matthew 8:5-13)

7 1Tamu'nawolon sala yamuk yekama ttuya kappon yamuk pak

yenuka'ntissak tliuya yau, Jesus utappu Capernaum pona. 2Molonna
Soicha yamtuk yesak yapyoto tuwakuli pe kulu itepotoltt nikuptt wechippu
e'nek pe, iwelikl piyau. 3Jesus yekale yetasak tliuya yau, Soicha yamuk
yesak uya tuinamasan Jew yamuk tonpa yamuk yeunokoppu Jesus yeka-
mappose tapyoto ipittase iyattoppe. 4Tok uyapuppu Jesus piyak molopai
tok uya ipawanattappu tuuseka'nonkaik, “Pusala kayik anpuikatta yek
pe kulu man. 5Masaptila ina tonpa yamiuk ku'nai mukkala tu'ntn pe,
molopai ina wepilittok itak woton yamuppu ya mala,” tukaik. 6 Malayau
Jesus utappu tok ya'la. Mei pula la tapti pak iwechipptt mala. Mala
yattai soicha yamuk yesak uya tuwechiyakonnon yeunokoppu yelupase
suwa tukaik “Uyepulu, kataimelunpai kulu la. Itiwuk tak auyaptu yese-
ltikek pula wessaik. 7Malapak apyak tuuyassen yek pe piila uchittuyaik.
Eselupaka neken na uyapyoto wenna toppe. 8Iula nala mukkala eke ton

itepulu yamuk yo'no iwettoppe itusak luppt, molopai soicha yamuk
molo man uyo'non kon. Pusa yapyontanai iula, ‘Itaka,” tukaik, molopai
tliutasen. Mikla pak, ‘Aikka!’ tawon, molopai tiuyassen. Uyapyoto pak,
‘Sala ikukka!” tawon iula, molopai iku'nai muikkala.” 9Jesus usenumen-
kasak kulu wechipptt mala sala yetasak ttiuya yau. Iwelattappti molopai
ilina kappon yamuk tuwenaimannan pak, “Tekamayaik apaku'nokon
sala yekkwa eke la ailon tetok yensak uya pula kulu man, Israel po 13,”
teppu ya. 10Mayin yekamannan nlissan wennappoppu itepulu yuwuk
tak molopai itapyoto yepoloppu tok uya pali'yau.

Jesus Uya Nossan Mule Weli'chak Wuluuka

11Twemassak pe Jesus utappu pata Nain itesek pona, inenupa ton molo-
pai tukkan kon kappon yamuk utappt ya'la. 12Iwelepamu pata mulatta
winakaik yau, kappon weli'chak yanai nan wepakkappu mala. Mukkala
kayik wechipptt mala tewinan, itayappu iweli'chak lupptt nossan mule.
Tukkan kon kappon yamuk wechipptt mala nossan ya'la. 13 Yensak ttuya
yau Jesus usentuppappli mala tewan yapai ipak. Molopai ipak “Kakalawi!”
teppu ya. 14Malayau iitappti molopai ekek yen yappatuppu ya molopai
yanai nan kayik yamuk weleutappt. Jesus uya “Umoine! E'wuluukaka,
ukayaik apak!” teppt. 15Kayik we'wuluukappti molopai iichelupapp,
molopai Jesus uya innappoppt ichan piyak. 16 Tamt'nawolon kon usena-
lippasak wechippti mala molopai Kaatut yapulappt tok uya. “Eke Kaatu
Maimu yenpoikanai usenpoikasak man kuklottakii'nokon!” molopai,
“Kaatt uyassak man tuponalok kon kappon yamuk puikattase!” tukaik.
17Sala Jesus yekale usetapptt mala tamu'nawala Judea yawala molopai
iwoino kon pata yamuk yawala.

Jesus Molopai John Enpataukanadi
(Matthew 11:2-19)

18 John nenupa ton uya ipak sala yamitk yekamappt mala. John uya asa'la
tok tonpa yamuik ka'mappt tupyak. 19Molopai tok yeunokoppt ya Itepulu
ina uya tiulon mamuku mala 1t?” tukaik. 20Jesus piyak ttiuyassak kon yau,
“John Enpataukanai uya ina yeunossak sala eyekamappose, ‘Amala na' miikka-
la iyapt woton, wapiila ka' ina uya ttulon mamuku mala lu?’ tukaik,” teppt
tok uya. 21Mala yattai lama tukkan kon kappon yamiik ipittappti Jesus uya
mala tok yepalan yamuk winapai, molopai ali ton akkwalt yamtik winapai,
molopai enptinon uya yentok ke tok lepappti ya molopai tok uya pata yeneppti.
22 John maimu yekamannan yeikuppt Jesus uya, “Ennappotak kon molopai
eneneppu kon molopai enetapptt kon mekamataik John pak. Enptin nenyan,
tlusasen pen nuisayan, asa kulu pippa yepalan pokon kon uchipittasak man,

panattappan netayan, iweli'chak kon wuluukasak man, molopai waku iteka-
le yekama man entuppa'no kon pak. 23 Tuutauchinpasen mukkala upak kasei
tetok ya pula nai'ntk,” tukaik yeikuppt ya.

24 John maimu yekamannan uta tiipo, Jesus wepyattappu John pak tlu-
selupa pak, ilina kappon yamtik pokonpe, “John piyak wontaik yak autasak
kon yau, ya'la yene ken auya'nokon pak enpen mettantau? Wanak peimasak
ka' assetun uya lu? {MAL 3:1} 25Mala yense autasak ptila iwechi yau, ya'la
yense ken mutatantau? Kappon wepontasak ka' wakl pon yak yense lu? Waku
pe tiwepontasan mala kasa molopai waki pe tuiwemassan muikyamlo eke
kin patassek yau tuwessan. 26 Yekamatak kon upak, ya'la yene ken auya pak
enpen mettantau? Kaatli Maimu yenpoikanai? Ewaik, apakt'nokon tekama-
yaik, Kaatli Maimu yenpoikanai yentaino nen mentantau. 27 Masaptila John
mukkala Kaati Maimu yau ipak imenukasak luppt,

‘Puisalaichi mukkala umaimu yekamanai, yeunoko uya mala awapiya

eye'ma konekase aponalok pe,’ tukaik. {MAL 3:1}
28Tekamayaik apaku'nokon, John mukkala anti'la nossan wentuppt ike
luppu kappon yentaino. Tuse mukkala elekkwa pe kulu nai'ntik Kaatu
wettok itepulu pe yau wechi mala mukkala yentai,” tukaik.

29Tamu'nawolon kon kappon yamiik molopai ptlayatta pili'nai nan
uya yetappu mala. Mukyamlo uya Kaatu yeselu wechi ikasa ittuppt John
nenpataukassan pe tuwechi kon pak. 30Tluse Pharisee yamuik molopai
Law pak enupannan uya Kaatti nukupu tuponalok kon pe nulunpappu
masaptila John nenpataukappu pe pula tuwechi kon pak.

31“ya'la kasa ken salape nai'nanntik kappon yamuk wechi te uya pe
muttuyatau? Ya'la kasa ken tok nai? 32Mule yamuk wechi chichiu pe
makitti tau molopai tok wentaimepatt tutonpa kon pak kasa tok man.

‘Manunna yelemu taultinpai ina aponalok kon pe,

tlise amanant kon pun!

Ina nuiselenpai usewankono'man yelemu pak

tuse akalawu kon pun!’ tukaik.
33Masapula John Enpataukanai uyapuppu, pulomu pusak naplippt ya
pen molopai wain inchippll ya pen. Molopai ‘Ali akkwalii wechi mala
yau!’ teppl auya'nokon. 34Kayik Mumu uyapuppt, iita'lettapptt molopai
tuwuku inchippt ya, malapak ‘Eke pe ttuta'lettasen mukkala molopai
tuwetunsen, pulayatta pili'nai nan wechiyakon molopai ali ku'nai nan
wechiyakon,” teppti auya'nokon. 35Kaatli winapaino ittutok mala ailon
pe tuusensen tamu'nawolon kon yantinnai nan wina,” teppu Jesus uya.

Jesus Wechi Simon Yuwuk Tau

36Pharisee uya Jesus ka'mappt mala iita'letta toppe tipokonpe. Jesus
utappu ittwtk tak. Molopai iweleutappt uta'lettan yapon piyak. 37 Molo

nossan wechipptt mala pata yau ali pe tiwemassen, mukkala uya Jesus
uta'letta Pharisee yuwuk tau yekale yetappu. Malapak epekkek appoi'nan
kalapa neplippll ya iten yau. 38 Molopai satik pe iwechippl Jesus mtuipoi
wina itta piyau tukalawt pak. Molopai itta yaiku'mappt ya tenu palu ke.
Ya'munakkappt ya ttinsek ke molopai itta yamiik kismapptu ya. Molopai
appoi'nan kalapa mappt ya ipona. 39Yensak tttuya yau Pharisee, Jesus
ka'manaippu uya tiyiwala, “Pusala wechi Kaati Maimu yenpoikanai pe
yau, anuk pe pusala tappappa'nai nossan wechi ittuppt ya sala eppai-
no, ya'la yekkwa la iwemattok pe iwechi!” teppu. 40Jesus uselupappt,
“Simon, unekama molo man apak,” tukaik. “Ewaik Enupanai, yekama-
ka,” teppu ya. 41“Asa'lon kon kayik yamuk wechipptt molo, ptulayatta
tunai winapai yekkwa'nai nan nussan. Tewinan uya 500 pe chiltipa pun
mokkasak wechippli molopai ttiulon uya 50 pe imokkappu. 42Asaklama
tok uya ye'matok pula iwechippt mala. Wa iwechi pak tok uya tuwo-
yi kon ye'ma tukaik ikuptippti ya. I'nai uya ken eke peiwa ti'nun pe
ikupu?” teppt Jesus uya. 43“Eke pe iwoyi tlise usentuppa'nappa ipak
luppt uya i'ntinma mala,” tukaik Simon uya yeikuppt. “Ikasa yeittok
auya man,” teppu Jesus uya. 44Malayau iwelattapptt nossan winakaik,
molopai Simon pak, “Puisala na' nossan menyan?” teppu ya. “Apatassek
yak uyapui molopai utta kukatok woton tuna ke ulepa auya pun, tuise
pusala utta yaikku'mai tenu palu ke molopai na'munakkai tunsek ke.
45Ukisma auya pun, tise pusala uya utta kismapatt tituya yeleutantuput
pula man uyapuppt motapai. 46Kalapa ke uppai kalapaima auya pun,
tuse utta kalapaimasak ya man appoi'nan kalapa ke. 47 Tekamayaik
apak eke uchi'nuinmantok nenpoikapassai'nuk nekamayan tukkan ali
kuttok ya pak usentuppansak. Anir'la mala 12 usentuppa'nappa ipak
luppt mukkald mala 1a uchi'ninmantok yenpoikanai,” tepptu Jesus uya.
48Malayau Jesus uya nossan pak, “Amakuyi pak usentuppansak man,”
teppll. 499Ttulon kon chichiu pe titwessan kityali yapon woi uya, “Anitk
ken uchi puisala makuyi wanna pak la tiusentuppasen?” teppi. 50Tuse
Jesus uya nossan pak, “Ailon tetok auya uya apuikattasak man, eyewan
walakkattok yau itaka,” teppu.

Nossan Yamiik Jesus Ya'la Iitasak Kon

8 1Sala tupo Jesus utappu mala pata yamiik eke ton molopai echikili

ton na yawala, waku itekale Kaatu wettok itepulu pe yekale yeka-
ma pe. 12 pan kon inenupa ton utapptt mala ya'la. 2Ttulon kon nossan
yamuk iichipittasak kon ntussan ali akkwalti yamtik winapai molopai
palan winapai utappt nala mala ya'la. Mary, Magdalene tukaik tesassen
nala utappu mala. 7 pan kon ali akkwalu yamuk yenpakkappu yapai
luppt. 3Joanna utappi, Chuza, Herod patassek yau tuiwe'wotokomasan

yepulu noppti, Susanna molopai tukke tuulon kon utappt. Pusamlo
nossan yamuk, Jesus molopai inenupa ton yamuk puikattannan ntissan
tok yapluli pak utapptt mala ya'la.

Uma Pannai Pantomil
(Matthew 13:1-9; Mark 4:1-9)

4Kappon yamuk wechipptt mala ttiuyapu kon pak pata yamuk yapai.
Molopai tukke kappon yamuk wepili'chak yau, Jesus uya sala panton
yekamappi.

S“Tuwappansen kayik utappu tuinpama panse. Tunpama soloka ya
uma yau tuse, tiulon kon wessolokappu asantawa, iwasappattipptt mala
molopai tolon yamuk uya inaptippt. 6 Tiulon kon wessolokappti tak pon
non pona molopai iwenutasak yau, iwaiptitappti mala, masaptla non wechi
aikku pe pula pak. 7Ttulon kon wessolokappti ama'nattak, iwattappu
mala tuse alitta uya yeulankappti. 8Molopai ttiulon kon wessolokappi
waku non yak. Iwattappt molopai iwepetapptt 100 pe'ne.” Molopai Jesus
uya, “Yetatak kon uchi tupana ke ewechi kon yau!” teppi.

Panton Yekamatok Ipakansau
(Matthew 13:10-17; Mark 4:10-12)

9 Jesus nenupa ton uya ya'la te 1a panton uya pe iwechi yekamappoppt
ipak. 10 Jesus uya yeikuppt, “Kaatit wettok itepulu pe yau tuttusen pen
ittutok auya ke elepasak man. Tuse ttiulon kon yelupa uya mala panton
yai, yenei'ma tok uya yene pula iwettoppe molopai yetai'ma ittu tok uya
pen,” tukaik. {ISA 6:9}

Jesus Uya Uma Pannai Pantomu Nekama Yekama
(Matthew 13:18-23; Mark 4:13-20)

11“Salaichi mala panton nekama. Tupansen mala Kaati Maimu.
12Tupansen iwessolokasak luppu asantawa uya yekamasak mala,
mukyamlo Kaatti Maimu yetannan. Molopai mala yattai la Makui
uyapu molopai itekale mokka ya tok yewan yapai, ailon te tok uya
tukaik molopai tok wepuikatta tukaik. 13Tak pon non pona iwessolo-
kasak luppt uya yekamasak mala, mtikyamlo itekale yetannan molopai
yanunnai nan tuutauchinpaik tuse ikala ptla tiwessan. Ailon tawon-
nan mapukku yak neken, molopai tuwelattasan ailon winapai ittuntok
uyassak yau. 14 Ama'nattak iwessolokasak lippil uya yekamasak mala,
mukyamlo Kaati Maimu yetannan. Tuse te'ma kon tawala tok uta
yau wema'natok pak utaimelunpantok, temamin ke we'natok molopai
sala motawon pak utauchinpantok uya mala yeulanka. Tok wepeta
pen. 15Tuse waku non yak iwessolokasak ltiippu uya yekamasak mala,

mukyamlo itekale yetannan wakt pe molopai ailon pe yanunnai nan
tewan kon yak molopai imainanpannan molopai tUwepetasan,” teppu
Jesus uya.

Lanppu Piisau Yo'non
(Mark 4:21-25)

16“AniI'la uya lanppu pottasak tiluya waputtasak plisau ke piila
man wapula we'ninna yapon yokkoik la inonkasak pula. Tuse lakku
inonka ya mala satik pe yapon pona, kappon yamuk uya itakkwayi
yentoppe tuiwewomu kon yau. 17Ya'lala yonansak luppt maila nept
mala ayupona molopai ya'lala iwaputtasak luppt ittu mala molopai
inepu akkwa yak.

18“Tuttuseichi ettak kon yeta auya'nokon yau. Masaptula anu'la ya'lala
yesak lepa mala eke peiwa, tlise ant'la ipla nai'ntikk winapai malalon na
itesak pe iwettok mokka mala,” teppu Jesus uya.

Jesus Yan Molopai Yakonnon
(Matthew 12:46-50; Mark 3:31-35)

19 Jesus yan molopai yakonnon uyapuppt mala ipyak, tlise ipyak tok
uta yentai iwechipptt mala, masaptla ilina pe kappon yamuk wechi pak.
20 Jesus pak kappon yamuk tonpa uya, “Asan molopai ayakonnon satik
pe man polopo molopai eyenpai tok man,” teppti. 21 Jesus uya yeikuppt,
“Usan molopai uyakonnon miikyamlo Kaatit Maimu yetannan molopai
iku'nai nan,” tukaik.

Jesus Uya Melunta Assetun Yeleutaniipu
(Matthew 8:23-27; Mark 4:35-41)

22Tewin wei yattai Jesus wenukuppt kanau yak tunenupa ton pokon-
pe molopai tok pak, “Tuna latoi pona ukla'napai'nokon,” teppt ya.
Malapak tok wenukupptu kanau yak molopai tok wessalattappt tuuta
kon pak. 23Tok uta kanau yau tuse Jesus we'numuppt. Melunta pe asse-
tun utasse'niimiippil tuna po molopai kanau yak tuna wewomtuippit. Asa
yau tok wechippu. 24Jesus nenupa ton uyapuppu mala ipyak molopai
tok uya yenpakappt, “Itepulu, Itepulu! Unana'nokon pe man!” teppu
tok uya. Jesus we'wuluukapptt molopai assetun molopai chipa'chipa
tawon weleuta toppe yelupappt ya. Iweleutappu tamu'nawala tutti pe.
25Malayau Jesus uya tok pak, “I'nai yaila ailon tetok auya'nokon nai?”
teppu. Tuse tok usenumenkasak kulu molopai tok wettalipasak wechi-
ppl, molopai tok uya tiitonpa kon pak “Anitk ken uchi piisala kayik?
Assetun molopai chipa'chipa yelupanai molopai mala yamuk wettok 1a
imaimu yawala,” teppil.

Kayik, Ali Akkwalii Yen Uchipitta
(Matthew 8:28-34; Mark 5:1-20)

26 Tok utappu mala kanau yau Gergesenes yawolon pata yak, Galilee
latoi pon yak. 27 Jesus wutta kanau yapai tuna yena pona yau kayik ali
akkwaltu yen uya yepoloppu mala, mala pata yapai. Ipon pula iwechi-
ppu mala tachin pe, molopai tuwuk tau iwechippu pen, tuse uluwaik
yamuk kulottau iwemapuppt. 28Jesus yensak tliuya yau iwentaimeppt
eke pe, iwekkawai'mappu Jesus yemlotopo molopai “Jesus, eke kulu
tunamasen Kaattt Mumu! Ya'la pe wechi i'che messan? Apawanattayan
iula, kutalumattai tawa!” teppt ya. 29Masaptla Jesus uya ali akkwalt
wepakka toppe yapai yapyontasak pak. Tukke itekkwa mala yepopatu-
ppu ya, tuwa'chimantu ke lanen iwechi tuse, itemyatti molopai itta tawon
yaulonpassak chin ke tuse yattapattppu ya, molopai ali akkwaltu uya
teka'nonkaik yalappu tukkenan pata yak. 30Jesus uya yekamappoppt,
“Anitk ken eyesek?” tukaik.

“Uyesek mala Legion,” tukaik yeikuppt ya, masapiila tukke ali akkwa-
It yamuk wewonsak wechippt yak. 31 Jesus pawanattappu ali akkwalu
yamuk uya, i'lnawon aiko yak teunoko kon ya tukaik.

32Tukkan kon puuluku yamuk wechippti mala mei pula, ttiuta'letta
kon pak wiik lappolo. Ali akkwalil yamiik uya Jesus pawanattappil tiu-
ta tok kon pe puuluku yamuk yak. Malayau tok uta toppe ikupuppt ya.
33Malayau nen uchi ali akkwallti yamuk wepakkapptt kayik yapai molopai
tok utappu puuluku yamuk yak. Tamu'nawala puuluku yamuk utappu
aitun pe takapi yai tuna kak molopai tok unalappu. 34Kappon yamiik
puuluku yamuk mainanpannan uya mala wekkupt yeneppu. Malayau
tok utappt aitun pe molopai tok uya yekamappt pata yawala molopai
eke ton pata yamuk yawala. 35Kappon yamuk utappu mala iwekkussak
ltpptt yense. Jesus piyak tok uyaptippit molopai kayik, ali akkwalti yamtik
wepakkappu yapai luppt yepoloppt tok uya chichiu pe Jesus puta piyau.
Iwepontasak molopai waku pe iichenumenkatok, molopai tamtu'nawala tok
wettalipappti mala. 36 Mukyamlo yennai nan nlissan uya kappon yamtuk
pak ya'la kasa 1a mukkala kayik uchipittappu yekamappt. 37 Malayau
tamu'nawolon kon kappon yamiuk Gergesenes yawolon kon uya Jesus
yekamappoppt iita toppe, masapiila tamt'nawala tok wettalipasak kulu
wechippu mala. Malapak Jesus wenukuppu mala kanau yak molopai pata
namappu ya. 38Kayik ali akkwaltl yamuk wepakkappu yapai luppt uya
Jesus pawanattappt mala, “Aya'la ka' uta 1u?” tukaik. Tuse Jesus uya
yeunokoppt, 39“Ennappoka, emeikka molopai Kaatti nukupuppt apak
yekamata,” teppu ya ipak. Kayik utappu tamu'nawala pata yawala tupak
Jesus nukupuppu yekama pe.

Nossan Jesus Pon Yappa'naippu
(Matthew 9:18-26; Mark 5:21-43)

40 Jesus wennapposak yau tukkan kon uya yanumuppt tiutauchinpaik,
masaptila tamti'nawala tok wechipptt mala imamuku pak. 41 Malayau
kayik Jairus itesek, Jew yamuk wepilittok itak yepulu uyaptuppu mala.
Iwettolupattappu Jesus puta piyau molopai ipawanattappu ya tupata
pona iita toppe. 42Masaptila tewinan tenchi 12 yailo'nan ikili'chimo'chiyi
weliku pak.

Jesus uta tuse tukkan kon kappon yamuk wepiliptippu iwoi sa
winapai'ne.

43Nossan wechippti mala molo 12 pe kili'chimo'chi tuwettalumatta
pak iwessak, mun pak. [Tamu'nawala tuptulayattayi yu'makkappu ya mala
ipittannan ye'ma pak,] tuise anu'la uya ipitta pula iwechippt. 44Iyapuppit
mala tukkan kon kappon yamuk kulottau Jesus mupoi wina molopai
ipon yepi yappatuppl ya molopai mala pe 1a iimuntatok weleutappu
tewinanpa. 45Jesus uya tok yekamappoppii, “Antik uyappatiii?” tukaik.

Tamu'nawolon kon uya, “Iula pen,” teppti. Molopai Peter uya, “Itepulu,
kappon yamuk awoi man molopai tok nuselemlussan apona,” teppu.
46 Tuse Jesus uya, “Kappon uyappatti, tittui masaptila melunta nepakkai
uyapai,” teppl. 47 Nossan uya tuttusak pe ittuppt. Malapak iyapuppu,
tuplanai'numui'ma molopai iwettolupattappu Jesus puta piyau. Molo
tamt'nawolon kon yemlotopo ya'la pe la iwechi pak yappatuppu ttiuya
molopai asse'ne mala pe la tiuchipittasak yekamappt ya. 48 Jesus uya
wateppu ipak, “Uyenchi, ailon tetok auya uya pali'yau amasak man. Itaka
walakka'natok yau,” teppu.

49 Jesus uya wate tlse, itekale ne'nai uyaptipptt Jew yamuk wepilittok
itak yepulu yuwtik tapai. “Eyenchi nelippassan. Enupanai nen uchi kusai-
melunpai,” tepptt ya Jairus pak. 50Tuse Jesus uya yetapptt molopai Jairus
pak, “Kettalipai. Ailon kakka neken molopai pali'yau iwena mala,” teppt.
SlTuwelepansak tapuii motak yau ant'la wewom ta'la tukaik inulun-
pappu ya tuse Peter, James, John molopai mule kaiptinti, molopai ichan
tawonnan neken yewonnupuppu ya. 52Tamir'nawolon kon molonkonna
kalawuppt mala molopai tok usewankono'mapptt mule wenai. Jesus
uya, “Kakalantau, masapula iweli'chak pen mala tlise iwe'ntinsak mala!”
teppu. S3Tamu'nawala tok waklappu ipak, masapula iweli'chak pe ittu
tluya'nokon pak. 54Tuse Jesus uya ya'chippt itemyatu pak, “E'wuluukaka
mule!” tei'ma. 55 Yakkwaltt wennappopptt yak molopai iwe'wuluukapptt
asse'ne kulu. Molopai Jesus uya, “Iteipa ke ilepatak kon,” tepptl. S6Ikaiptintt
molopai ichan tawonnan usenumenkasak kulu wechippu mala. Tuse Jesus
uya, “Anii'la pak sala iwekkussak lippii kiisekamatau,” teppiL

Jesus Uya 12 Pan Kon Ta'lon Kon Yeunoko
(Matthew 10:5-15; Mark 6:7-13)

1Jesus uya 12 pan kon tiinenupa ton ka'mappu tamitkke. Molopai tok

lepappli ya melunta molopai apaikkek ke, tamt'nawala ali akkwa-
It yamuk yenpakka toppe tok uya molopai palan ipitta toppe tok uya.
2Malayau tok yeunokoppt ya Itepulu pe Kaatli wettok yekamase molopai
e'nek ton ipittase. 3Tok pak, “Ya'lala kusatau auta kon yau. Tekessen na,
paiki 13, ptulayatta 1a, kuiyali 1a, wapula 1a asa'la pon kusatau,” teppt ya.
4“Ayantnsak kon yau, mala tapti tau mettaik, mala pata nama auya'nokon
ponala. SI'nailala kappon yamtik uya ayanumu kon piula iwechi yau, mala
pata munantaik molopai non ippunupptt mutu'metaik atta kon poi tok pak
asa kan ta te pe,” teppu Jesus uya. 6Ya'lon kon utappti mala pata yamuk
yawala wak itekale yekama pe molopai kappon yamuk ipitta pe mattawala.

Herod Utaimelunpatok
(Matthew 14:1-12; Mark 6:14-29)

7Herod, pata yepulu, uya tamti'nawolon ttiwekkussan yetappu.
Iitaimelunpasak wechippt kulu sala pak, masapula kappon yamtuk uya,
“Enpataukanai John we'wuluukasak pali'yau man,” tesak pak. 8 Tuulon
kon uya Elijah usenpoikasak man teppu. Tuulon kon uya Kaattt Maimu
yenpoikanai tonpa penalok lippti we'wuluukasak man, teppu. 9Malapak
Herod uya, “John ippai yatta toppe ku ikuptippti uya. Tuse antik ken uchi
pusala kayik sala kasaichi ipantomu tetayai'nuk?” teppu. Molopai Jesus
yenei'che iwechippt.

Jesus Uya 5000 Pan Kon Yewetil
(Matthew 14:13-21; Mark 6:30-44; John 6:1-14)

10Yeunossak kon wennappoppit mala molopai tunkuptppt kon yeka-
mappu tok uya Jesus pak. Tok yalappu ya ta'la molopai tok utappu
tiyiwala'nokon pata Bethsaida pona. 11 Yetasak tiiuya'nokon yau tukkan
kon kappon yamuk uya iwenaimappu. Tok yanumuppu ya tuutauchin-
paik. Tok yelupappu ya Kaatti wettok itepulu pe pak molopai muikyamlo
tipitta kon i'che tiwessan ipittappt ya.

12Ko'manpe kulu 12 pan kon inenupa ton uyapuppt ipyak. Molopai,
“Kappon yamuk yeunokka meyon kon pen pata yamuk yak tok uta toppe
teipa kon yepose molopai tuwe'nuntok kon patassek woton. Masaptla
sala pata mala tukkenan,” teppu tok uya. 13Tuse Jesus uya tok pak,
“Amyamlo pe tok yewettak kon,” teppii.

“Muyak etoikenan neken ptilomu pusak molopai asa'lon kon molok
yamuk tawon neken ina piyau man. Kuyali ye'mase na' ina uta pen

pusamo tukkan kon kappon yamuk ponalok pe?” teppu inenupa ton
uya. 14Kayik yamuk wechipptt mala 5000 yaila'ne molo. Jesus uya tiine-
nupa ton pak, “Kappon yamuk weleuta toppe ikuttak kon tamuikke 50
pe'ne,” teppll. 15Inenupa ton uya ikuptipptt molopai tami'nawolon kon
yeleutantiptippti tok uya. 16Jesus uya muyak etoikenan pulomu pusak
molopai asa'lon kon molok yamuk tawon yanumuppu molopai tenu
tuluppt ya epun winakaik. Tenki tepptu ya Kaatt pak mala yamuk pak
molopai ipilipattppt ya. Molopai ituluppt ya tunenupa ton yemyak tok
uya yekantoppe kappon yamuk yemyak. 17 Tamu'nawala tok uta'lettapput
mala tiwenukasse. Molopai Jesus nenupa ton uya 12 pe wali'cha yamuk
lima yak iwa'nansak luppt yanukuppti.

Peter Uya “Amala Mitkkala Christ” Te
(Matthew 16:13-19; Mark 8:27-29)

18 Jesus wapiilema tewincha tiise inenupa ton wechippii ipyau. “Anitk
tawonnan ken kappon yamuk upak?” tukaik tok yekamappoppu ya.
19“T{ulon kon John Enpataukanai tawonnan apak. Ttuulon kon Elijah
tawonnan, tuulon kon Kaatit Maimu yenpoikannan tonpa penalok luppu
wennappokasak tawonnan,” tukaik tok uya yeikuppt. 20“Amyamlo nen?
Antik mitkayatau nen upak?” tukaik tok yekamappoppil ya.

Peter uya yeikuppt, “Kaatu winapaino nen amala Christ,” tukaik.

21 Malayau melunta pe, “Ani'la pak sala kiisekamatau,” teppil ya.

Jesus Uselupa Tuwelittok Pak
(Matthew 16:20-28; Mark 8:30—9:1)

22“Kayik Mumu wettalumatta mala eke pe, molopai eke ton tlina-
masan, Paatele yamuk yepulu ton molopai Law pak enupannan uya
inulunpa mala. Iwana mala molopai iwe'wuluuka mala icholiwano wei
yattai,” teppu ya.

23Malayau tami'nawolon kon pak, “Anit'la wechi uya'la aippai yau
tawa ne'nonkai molopai tupulusuktt yanumui wei kaichala molopai
uya'la nuyapui. 24Masapula mukkala kappon takkwalti pintinmanai
uya ila'chima mala, ttise mukkala takkwalt la'chimanai upakansau
uya iptiikatta mala. 25Ya'la ken wakl yepolo kappon uya tamit'nawala
wolll yesak pe titwechi wina, tiwe'la'chimasak echii'ma. 26 Ani'la
kappon wekkuli'masak upak molopai umaimu pak yau, Kayik Mumu
wekkuli'ma nala mala ipak, takkwayi, tukaipunu yakkwayi molo-
pai Inchelt yamuk yakkwayi tawon yau ttiuyassak yattai. 27 Ailon
kulu sala, tuulon kon tala man Kaatli wettok itepulu pe yene tuu-
ya'nokon ponala tuweliktt woton kon pen, ukayaik apakt'nokon,” teppt
Jesus uya.

The New Testament in Patamuna of Guyana, 2nd ed. © 2011, Suriname Bible Society



155 LUKE 9

Jesus Wemyakanmatok
(Matthew 17:1-8; Mark 9:2-8)

288 pe wei tupo sala yamuk pak tuuselupa tupo, Jesus uya Peter,
John molopai James tawonnan yalappu ta'la. litapptu apulemase wuk
pona. 29Iwaptuilema tlise itenpata wemyakanmappt mala molopai ipon
wenappu aimu'ne akkwa pe, liuliu pe. 30Malayau asse'ne asa'lon kon
kappon yamuik uselupappti mala ipokonpe. Moses molopai Elijah tawon-
nan pe tok wechippti, 31 Tok usenpoikappti mala akkwa yau, molopai tok
uselupappti Jesus pokonpe iitatok pak, Jerusalem po tiwekkupli woton.
32Peter molopai itonpa yamuk wechippt mala ewe'ntinpai kulu. Tuse
tuupakasak kon yau, Jesus yakkwayi yeneppu tok uya molopai asa'la
kayik yamuk, ipyau satik pe. 33Kayik yamuk uya Jesus nama tuse,
Peter uya ipak, “Enupanai, wakil pe man tald we'na'nokon. Asolitwau
taptii yamupai'nokon man, tewin aponalok pe, tewin Moses ponalok pe
molopai tewin Elijah ponalok pe,” teppt. Ya'la te kulu 1a ttuya ittuppu
ya pen mala. 34Iichelupa luppu tuse katupluk wekkwamuppti molopai
tok waputtappu ya takkwaluppu ke. Molopai Jesus nenupa ton wettali-
pasak wechippu mala katupluk uyassak tepoi'nokon yau. 35Mayin uya
katupluk yau, “Pusala mukkala Umu, unanumuppt, yetatak kon,” teppt
mala. 36Mayin wattli'nasak yau, molo Jesus wechipptt mala tewincha.
Inenupa ton wechipptit mala eppana molopai anti'la pak tuneneppt kon
yekamappu tok uya pen mala, mala yattai.

Ali Akkwalii Yen Walawok Uchipitta
(Matthew 17:14-18; Mark 9:14-27)

37Iwemassak yau tok wuttasak wik poi yau, tukkan kon kappon
yamiik uya Jesus yepolopptl. 38Kayik wentaimepptt tukkan kon kulotta-
pai, “Enupanai, apawanattayan iuld. Umu yenka, tewinan kulu mukkala
umle! 39Ali akkwalii mitkkala yeponai tiintaimese molopai yenu'manai
iicha'manta toppe, malayau tuwetaklonpitasen. Mala kasa imattantupu
pak man mala la inonka ya ptla! 40Enenupa ton tipawanattai yenpakka
toppe tok uya, tuse tok uya yenpakka pun. Tok yentaikasak ya man,” tepptt
ya. 41Jesus uya yeikuppu, “Ailon tetok auya'nokon ptila man, molopai
ikasa puila messataik amyamlo kappon yamuk! Ya'la pakala la ken uchi
apyau'nokon wechi sala? Ya'la pakala 1a wa ewechi kon palika uya?”
tukaik. Malayau, “Amu inekka sa motak,” teppll ya. 42Walawok muleppit
uyapu tuse, ali akkwalli uya ikawai'mappti non pona, iicha'mantappu. Tuse
Jesus uya ali akkwalu yapyontappu iwepakka toppe. Walawok muleppu
ipittappt ya molopai innappoppt ya ikaiptint piyak. 43 Tamu'nawolon
kon kappon yamiik usenumenkasak wechippti mala Kaatti meluntalt pak.

Kappon yamuk wechippu mala tuusenumenka kon pak luppu
tamu'nawolon Jesus nukupu pak, tinenupa ton pak suwa tesak ya yau,
44“Yekama pak wekkussai'ntik kupputtaka'nuttau! Kayik Mumu tulu
mala kappon yamuk meluntalti yemyak,” tesak ya pak. 45Tuse ya'la pak
1a sala uya wate ittuppt tok uya pen mala. Yonansak wechippti mala
tok winapai tok uya ittu tukaik. Molopai tok usenalippappu mala pak
enekamappopai ptla.

Aniik Lakku Ken Eke Kulu
(Matthew 18:1-5; Mark 9:33-37)

46 Usaulamantok wessepolopptt mala Jesus nenupa ton ktlottau, i'nai
wechi eke pe kulu tuklottau'nokon, tawon pak. 47 Jesus uya tok usenumen-
katok ittuppt mala. Malapak mule yanumuppu ya molopai i'mussakkappt
ya tupyau. 48Molopai tok pak, “Kappon uyesek yau puisala mule yantinnai
uya uyanumu mala. Molopai ant'la uyantinnai uya nala uyeuno'naippu
yanumu mala. Masapula mukkala elekkwa kulu aklottau'nokon nai'ntik
wechi mala eke pe kulu,” tepptt ya tok pak.

49 John uya, “Itepulu, kayik yentai ina, ali akkwalt yamuk yenpakka
ya eyesek yau. Ina kan iweleuta toppe nekamatai, masaptla kutonpa kon
pe pula iwechi pak,” teppt. 50“Kuseleutantittau masaptila apokonoma
ya pula nai'ntik mukkala aponalok,” tepptu Jesus uya.

Samaria Pon Kon Uya Jesus Nulunpa

S1Mei pula Jesus yantuntok epiin pona weyu wechi pak, iichenumen-
kappu iwessalattappti nen uchi te'matawa Jerusalem pona tuuta pak.
S2Tumaimu yekamannan yeunokoppl ya mala tuwapiya. Malayau tok
utappl Samaria pon pata yak tamu'nawolon konekase iponalok pe. 53 Tuse
kappon yamiik molonkonna uya yanumu piila iwechippti, masapula tok
uya ittuppt mala Jerusalem pona iita. 54Jesus nenupa ton James molopai
John tawonnan uya yensak tuuya'nokon yau, “Itepulu, apok ka'ma na' ina
uya epun poi i'che messan, [Elijah wechippu kasa,] tok mattantittoppe
ya?” teppu. >5Jesus welattappu tok winakaik molopai tok yaulamappu
ya. 56 Molopai tok utappu ttulon pata yak.

Jesus Ya'lon Pe Wechi Tawonnan
(Matthew 8:19-22)

57 Te'ma kon tawa tok uta tuse kayik uya Jesus pak, “Aya'la uta mala
i'nai yaila la auta yau,” teppl.. 58 Jesus uya ipak, “Maikan yamuk mtikyamlo
teuta kenan kon molopai tolon yamiik mikyamlo tiipon kenan kon, tlise
Kayik Mumu mukkala iwalakkattok patassek puin,” tepptl. 59Jesus uya
ttulon kayik pak, “Uya'la aikka,” teppt. Tuse kayik uya, “Itepulu, masa

wapiya utai'che ukaipunu wu'nattase,” teppu. 60Jesus uya yeikuppt,
“Tawa iweli'chak kon takaptu kon wu'nattai. Itaka molopai Kaatu wettok
itepulu pe yekamata,” tukaik yeikuppt ya. 61 Tuulon kayik uya, “Aya'la
nen uta, Uyepulu, tlise masa wapiya utayaik ukatai'che utonpa yamuk
pak,” teppil. 62Jesus uya yeikuppil, “Anii'la uma yaka pak iwepyattasak
luppt molopai tuwelattapassen te'mapputak wechi mala tapulasen yek
pe pula Kaatu wettok itepulu pe yau,” tukaik.

Jesus Uya 72 Pan Kon Kayik Yamiuk Yeunoko

1 O 1Sala tupo Itepulu uya tuulon kon kayik yamtuik yantumuppt

72 pe. Molopai tok yeunokoppt ya asa'la'ne, tiwapiya tok uta
toppe tamu'nawala pata yamuk tuutatok yak woton kon yak. 2Tok pak,
“Eke pe kulu temeikkasan man tuse tukke ptula kulu ipili'nai nan man.
Temeikkasan yesak ipawanattatak kon ti'ma yak tuwe'wotokoma woton
kon yeunottoppe ya,” tepptt Jesus uya. 3“Itatak kon! Eyeunoko kon uya
sala kaalinilu munka kasa, asa ton kamo yamuk kulottak,” teppu ya.
4“Pulayatta yen kuisatau waptla paiki waptila sappattu la. Molopai
anu'la yelupa pak keleutatau asantau. 5Ya'la yattai la tapui tak ewe-
wonsak kon yau, wapiya, ‘Tawa echitonpa pe we'natok sala tapui tau
nechii!” muikataik. 6Waku pe alomula tuwessen kappon wechi molo yau,
pulemantok auya wechi mala ipo. Mala kasa ptla iwechi yau, iwenna-
ppo mala apyak. 7Molo mala tapti tau mettaik, tok uya elepatok kon
munattaik molopai minchitaik masaptla tuwe'wotokomasen mukkala
te'masen. Katamapattau tewinan tapti tapai tiulon taptii tak. 8Pata yak
autasak kon ya'la yattai 1a yau, molopai ayanunsak kon yau, eyemloto
kon pona inonkasak munattaik. 9E'nek ton mipittataik mala pata yau.
Molopai kappon yamuk pak, ‘Itepulu pe Kaatti wettok uyassak man mei
pula kulu apyaktu'nokon,” mukataik. 10Tuse ya'la yattai la autasak kon
pata yak tlise ayantinsak kon piila iwechi yau, asantak mutataik molo-
pai, 11‘Non punuppit apatassek kon yawon tutta kon pak iwekki'namasak
luppu kuka ina uya sala ewinakai'nokon. Tuse sala ittutak kon, Kaatu
wettok itepulu pe uyassak man mei ptula kulu apyakt'nokon,” mukataik.
12Tekamayaik apaku'nokon, Ittuntok Weyu yattai Sodom yawon kon
kappon yamuik wemokka mala sa'man pe pula luiwa mala pata yawon
kon kappon yamuk yentai!” teppu Jesus uya tok pak.

Ailon Tawonnan Pen Kappon Yamiuik
(Matthew 11:20-24)
13“Korazin pon kon kappon yamtik, asa pe iwechi mala apona'nokon!
Kappon yamuk Bethsaida pon kon asa pe iwechi mala apona'nokon!
Masaptila ali pe tuwettok kon winapai Tyre pon kon kappon yamiik

molopai Sidon pon kon welattappu sala eppaino pena ali pe tuwettok
kon winapai. Tok wepontappu sala eppaino pon chippopa'mai yak molo-
pai ulumlappattau tok wechippt chichiu pe tuwelattasak kon yekama
pe, tensan yekkwa ton pen wotoko yamiik ikussak luppt aklottau'nokon
wekkussak tuklottau'nokon yau. 14Wakt peiwa iwechi mala ittuntok
weyu yattai Tyre pon kon kappon yamuk pak molopai Sidon pon kon
pak amyamlo yentai. 15Amyamlo nen Capernaum pon kon kakaik uchi
epun pona ayanumu kon pe muttuyatau? Eyenu'ma kon mala i'nawon
yak,” teppu Jesus uya.

16Ta'lon kon pak, “Anit'la eyetanai'nokon uya uyeta mala. Ani'la
anulunpanai'nokon uya unulunpa mala. Ani'la unulunpanai uya
uyeuno'naippu nulunpa mala,” teppu ya.

1772 pan kon kayik yamiuk wennappoppli mala eke pe tuutauchin-
paik. “Itepulu, ali akkwalti yamuik 1a maichi ina maimu yawala nettai ta,
eyesek yau!” teppu tok uya. 18 Jesus uya tok yeikuppt, “Settan wepuka
tentai pata wekamlippt kasa Epun poi. 19 Apaikkek ke elepasak kon uya
man, akai yamuk polo ausala kon pa molopai malita yamuk polo, molo-
pai tamu'nawolon eya'nomanai'nokon yapaikketu yepoi ewechi kon pa.
Ya'lala uya amattanupt kon pen mala. 20Katauchinpatau ali akkwalu
yamuk wechi amaimu kon yawala pak. Tuse atauchinpatak kon eyesek
kon we'menukasak lakku eptin po pak,” tukaik tok yeikuppu ya.

Jesus Utauchinpa
(Matthew 11:25-27; 13:16-17)

21Mala yattai Jesus wanussak utauchinpatok ke Wakt Akkwalu
wina uya, “Ayapulayan iula Ukaipunu, epiin molopai non Yepulu.
Masapula pukkek ton molopai iichenupasak kon winapai anonamuppu
yenpoikasak auya mule yamuk lukkwa yemyak pak. Ewaik Ukaiptunu,
sala wekkussak mala i'che ewettok kasa molopai ayauchinpanai pe,”
teppu ya.

22“Tamir'nawolon tiisak Ukaipiinil uya man uyemyak. Anit'la uya
anuk pe la Imu ittu pula iwechi mala, tuse Ikaipunu neken. Molopai
ant'la uya anuk pe 1a Ikaipunu ittu pula iwechi mala, tise Imu neken,
molopai muikyamlo Imu uya tukaipunt yenpoikatok itemyak ton nala,”
teppu ya.

23Malayau Jesus welattappu tunenupa ton winakaik molopai tok
pak, “Ipulemasak pe eyenu wechi mala, mala yamuk menyatai'nuk yene
auya'nokon pak! 24Masaptila tukkan kon Kaatitt Maimu yenpoikannan
molopai kin yamuk wechippti menyatai'nuk enenpai, tlise tok uya yene
pula iwechipptt molopai metayatai'niik enetapai, tuse tok uya yetappu
pen, ukayaik apakt'nokon,” teppt ya.

Waki Kayik Samaria Pon Pantomu

25Malayau waku pe kulu Law ittunai wa'mussakkappti, Jesus ittui'che
yekamappoppt ya. “Enupanai, ya'la kuptu uya tawalala wema'natok
yepotoppe uya?” tukaik. 26 Jesus uya yeikuppt, “Ya'la tawon ken Law
yau iwe'menukasak? Ya'la tesak ya yennai amala?” tukaik. 27Kayik
uya yeikuppu, “‘Itepulu Akaatuyi i'minmaka tamu'nawala eyewan ke
tamu'nawala ayakkwalu ke, tamt'nawala emeluntalt ke, tamu'nawala
eusenumenkatok ke {DEU 6:5} Molopai, ‘Atonpa i'nlinmaka eyiwala
mechi'ninmayai'nuk kasa,” tukaik. {LEV 19:18} 28“Ikasa yeittok auya
man. Sala mukuptik molopai ewemapu mala,” tukaik Jesus uya yeiku-
ppu mala.

29Ttse ikasa tuwechi enenpoikapai iwechippti, malayau Jesus yeka-
mappoppll ya, “Antik ken uchi miikkala utonpa?” tukaik. 30Jesus uya
yeikuppt, “Kappon utappu mala Jerusalem poi Jericho pona, malayau
ite'ma tau amak ton uya ya'chippi. Tok uya ipon kalapatupput molopai
ippoppatuppti, molopai tok utappu. Iweliktt winakaik tok uya inamappt.
31Mala yattai nala paatele utapptt mala, mala lupptu asantawa, kayik
yensak tliuya yau iitappu iwoi. 32Mala yattai lama Levi uyapuppu mala
motak, kayik yeneppu ya, iitappu lama iwoi. 33Tuse, kappon Samaria
pon, mala yawala nala ttutasen uyapuppu ipyak. Yensak ttiuya yau
iichentuppappu mala. 34litappu ipyak, ite'netli pona wain ikkwamu-
ppu ya molopai ikalapaimappt ya, molopai iwontappu ya. Malayau nen
uchi tukun tonki pona inonkappu ya. Yalappu ya te'mai'no tapui tak.
Molo imainanpapptu ya. 35Iwemassak pe, asa'lon chilipa pun mokka-
ppu ya, ituluppt ya tapui mainanpanai yemyak. ‘Puisala imainanpaka
molopai wennapposak yau ituluppu uya yentai yapulasak auya ipak
yau ye'ma uya mala,’ tepptt ya tapuii mainanpanai pak,” tukaik. 36 Jesus
uya, “I'nai ken ptuisamlo kulottau, kayik, amak yamuk na'chippt tonpa
pe muttuyan?” teppu. 37 Kayik uya yeikuppu, “Mukkala iichentuppasak
luppu ipak,” tukaik. Jesus uya yeikuppt, “Itakaichi molopai mala kasa
mukuptik,” tukaik.

Martha Molopai Mary Tawonnan

38Tuuta kon pe Jesus molopai inenupa ton uyapuppu pata yak, molo
nossan Martha itesek uya tok yanumuppu mala tuwuk tak. 39Takon ke
iwechippu mala Mary itesek. Mukkala weleutapptt mala Itepulu puta piyau
enupantok ya yeta pak. 40Martha utaimelunpappt mala, tami'nawolon
wotoko tunkupt kupt pak. Malayau iyapuppt, “Itepulu, uyakon uya ken
na' unansak tewincha wotoko kuttoppe uya pak ya'lala te auya pula nai?
Uptiikattase iyattoppe yekamaka!” teppu ya. 41Itepulu uya yeikuppu,

“Martha, Martha, mataimelunpayaik molopai mesenumenkayaik eke pe
tukkan pak. 42Tuse tewinan na molo man i'che kulu ewettok. Mary uya
iwalai yantinsak man molopai imokka 1a iwinapai pen mala,” tukaik.

Waptulemantok Pak Enupantok
(Matthew 6:9-13; 7:7-11)

1 1 1Tewin wei yattai Jesus wechipptu tuwaptlema pak pata yau.
Iwenukassak yau inenupa ton tonpa uya ipak, “Itepulu, ina
yenupaka wapulemantok pak, John uya tunenupa ton yenupappu kasa,”
teppil. 2Jesus uya tok pak, “Awapiilema kon yau si kasa mitkataik,” teppil,
“‘Ina Kaiptunu [epun pon].
Waku pe kulu tukussen pe eyesek nechii.
Tawa Itepulu pe ewettok nuyapti.
3Ina yekyali ke, ina ilepaka wei kaichala.
4 Ina makuyi pak esentuppaka ina pak.
Masaptila tamti'/nawolon kon ina winakaik iwemakuimasak
kon nuissan pak nala,
ina nlissentuppayan.
Molopai ina kusalai amuipantok yak, [tuse ina ikukka ali
winapai,]’” teppu ya.b
SMolopai Jesus uya tunenupa ton pak wateppt, “Yattai pula tewi-
nan na atonpa kon uta tiwechiyakon piyak eppaino anomlak, molopai
ipak, ‘Utonpa, masa asoliwau pulomu pusak ke kulepaka. 6 Uwechiyakon
welepansak man salape kulu uyuwuk tak, molopai ya'lala ilepatok uya
woton piila man!’ te yau. 7Itonpa uya yeiku taptii tapai, ‘Kuwanittapai!
Manatta yakkokassak man. Umunka yamuk pokonpe usapontakassak
man, we'wuluuka elepase ya'lala ke yentai wessaik, te ya. 8 Tekamayaik
apaku'nokon, ilepase lanen e'wuluukapai ptula echii'ma iwechiyakon pe
tuwechi pak iwe'wuluuka mala tamt'nawolon i'che iwettok ke ilepase,
masaptla iwe'namatok ptila iwechi pak,” teppu Jesus uya. 9“Malapak teka-
mayaik apaku'nokon, Yennaka, eyemyak itulti mala, iwaka molopai yepolo
auya mala. Tei'tei kakka manatta utakkoka mala eyemyak. 10Masaptla
tamt'nawolon yennannan uya yepolo mala, molopai iwannan uya yepolo
mala, molopai manatta utakkoka mala tei'tei tawon yemyak. 11 Antik uya
ken tumu lepa akai ke, molok yenna ya ttise? [Pulomu pusak yenna ya yau
na' tak ke ilepa ya?] 12Wapiila ka' malita ke ilepa ya lu kali'cho ptimoi yen-
na ya tiise? 13Ali pe 12 ewechii'ma'nokon wakil ton tiilil auya'nokon amunka
kon yemyak ittunnan amyamlo. Mala yentai nen uchi mala akaipunt eptin
pon uya, mukyamlo Waku Akkwall yennannan lepa,” teppt Jesus uya.

b 11:4 Ali wapula Makui te ya.

Jesus Molopai Beelzebub
(Matthew 12:22-30; Mark 3:20-27)

14 Jesus uya kappon uselupa toppe ptila iku'nai ali akkwalli yenpakkappti
mala. Iwepakkasak yau, kayik ttiiuselupasen pen wessa'moltikappi ttuse-
lupa pak. Tukkan kon kappon yamuk usenumenkasak wechippu. 15Tuse
ttulon kon uya, “Beelzebub, ali akkwalti yamuk yepulu, mukkala wina ali
akkwalli yamuk yenpakkayan,” teppu. 16 Ttiulon kon wechippt ana'chipai.
Malapak tok uya yekamappoppt, tensen yekkwa pen wotoko kuttoppe ya,
Kaatl yeselu pe iwechi yekamanai pe. 17 Tuise Jesus uya tok usenumenka-
tok ittupptt mala. Molopai tok pak, “I'nai yekkwa la pata wepantakasak
epanta'maik tiyiwala yau inmatta mala. Molopai tapuii tawon kon wepan-
takasak yau tok uko'mamu tamuikke pen mala. 18Settan wepantakasak
tiyiwala yau ya'la kasa ken melunta pe iwechi? Wate uya sala masapula
Ali akkwalit yenpakkayan Beelzebub wina miikayataik. 19Tok yenpakka
uya Beelzebub wina yau, antik wina ken aya'lon kon tok yenpakkannan?
Aya'lon kon wechi mala ikasa ptila ewechi kon yekamannan pe! 20Kaatl
meluntalt wina lakku ali akkwalt yamuk yenpakka uya yau, mala uya
Kaatu wettok itepulu pe uyakkassak apyakt'nokon yekama mala.

21“Melunta kayik, iwekonekasak tamt'nawala tukaipa ke, mukkala
tuwuk yelasu, itemamin yamtik wechi mala molo waku pe. 22Tuise melun-
taiwa kayik uya ya'chichak molopai yentaikasak yau, tamti'nawolon ikaipa
enpen ipak iwettok yala ya mala, molopai tunonamuppt yekamu ya.

23“Anir'la uponalok pe piila nai'niik mitkkala uyeya‘nomanal Anit'la
uptikattanai pen ipilipt pak mukkala ita'nti'nai,” teppu Jesus uya.

Ali Akkwalii Wennappo
(Matthew 12:43-45)

24“Tuwepakkasak kappon yapai yau, ali akkwallt uta mala a'mun pata
yawala tuwalakkapu patassek woton iwa pe. Yepolo tuuya pula iwechi
yau tiyiwala iichelupa mala, ‘Uyuwtk tak wennappo unnamappu tak,’
tawon mukkala. 25Malayau iwennappo mala, tutwuk yepolo ya waku
pe, tamu'nawala yakolokasak. 26Iita tu'ma mala molopai 7 pan kon ali
akkwalt yamuk nept ya ta'la, ali ton kulu nen uchi tentaino kon. Tok
uyapu mala molo emasse. Wa iwessak yau kappon wechi mala ali pe
kulu nen uchi, wapiya tuwechippt yentai,” teppu Jesus uya.

27 Jesus uya wate tlipo, nossan uselupappt tukkan kon kappon
yamuk kulottapai. Molopai ipak, “Ttutauchinpasen mukkala nossan
eyentunli'naipptt molopai timanattt pak aku'naippu!” teppu ya. 28 Tuse
Jesus uya yeikuppu, “Waptla lakku, ttutauchinpasan mitkyamlo Kaatu
Maimu yetannan molopai yawala tuwessan!” tukaik.

Kaatu Yapaikketu Yekamanai I'che We'natok
(Matthew 12:38-42)

29Mala yentak tuwoi kappon yamuk wepili'chak tlise Jesus uya,
“Ali pe kulu sala yattaino kon kappon yamiik man! Tensen yekkwa pen
wekkuttoppe yentok ipakala pe yekamapponnan mukyamlo, tuse tok
lepa pen mala, Jonah yekale neken yekama,” teppt ya. 30“Kaatli Maimu
yenpoikanai Jonah wechippt mala Nineveh pon kon kappon yamuk uya
yentok ipakala pe. Mala kasa lama, Kayik Mumu wechi mala sala yattai-
no kon uya yentok ipakala pe. 31Ittuntok Weyu yattai, south winon pata
yapai Kuwin wa'mussakka mala molopai ikasa piila messataik te ya sala
yattaino kon pak, masapula meipai kulu tuutasak Solomon winapaino
ittutok ike yetase pak. Molo man Solomon yentaino tala. 32Ittuntok
Weyu yattai Nineveh pon kon wa'mussakka mala molopai sala yattaino
kon pak ‘ikasa pula messataik’ te tok uya mala, masaptla tuwelattasak
kon tumakuyi kon winapai pak Jonah uya itekale yekama tetase. Jonah
yentaino tala man!” teppt Jesus uya.

Esak Weyu
(Matthew 5:15; 6:22-23)

33“Ani'la mikkala lanppu pottanai molopai miya 14 yonannai pen,
waptla pusau yokkoik la inonkanai pen, tuise yapon pona lakku inonka-
nai, kappon yamuk uya akkwa yentoppe tuiwewomt kon yau. 34Eyenu
kon wechi mala lanppu kasa eyesak pona. Eyenu kon wechi waku pe
yau tamu'nawala eyesak wechi mala akkwa yau. Tuse ali pe iwechi yau,
tamu'nawolon eyesak kon wechi mala ewalupattau. 35Tuttuseichi ettak
kon ayau'nokon nai'niitk akkwa wechi ewalupa pe tukaik. 36 Malayau
tamt'nawala eyesak kon wechi akkwa pe, ipukk pe 1a ewalupa pe ptla
yau, tami'nawala eyesak kon wechi mala akkwa yau, lanppu ulenpansak
uya eweyuttasak kon takkwayi ke kasa,” teppu Jesus uya.

6 Pan Asa Ton
(Matthew 23:1-36; Mark 12:38-40)

37 Jesus wenukassak tliuselupa pak yau, Pharisee uya ika'mappt tupyak
iita'letta toppe. Malayau iwewomtippu molopai iweleutappt uta'lettan
yapon piyak. 38Pharisee usenumenkasak wechippti mala, Jesus uya tem-
yatit koltika pula iwechi ttiuta'letta wapiya yensak tttuya yau. 39Malapak
Jesus uya ipak wateppt, “Amyamlo Pharisee yamuk mukyamlo pusau
molopai palapi kukannan polopo, tlise ayau'nokon ttiuseka'nonkaik
molopai ali pe we'natok ke awanussak kon man. 40Pakko ton! Polopon
konekanaipptt uya nala na' yawon konekappu pen? 41 Tluse puisau yau

nai'nuk itutak kon entuppa'no kon yemyak molopai tamt'nawolon wechi
mala waku pe.

42“As3 pe iwechi mala apona'nokon Pharisee yamiik! Kaatil lepannan
amyamlo tewin 10 pe nai'nuk yapai ktiyali ka'nunpatok mint ke, rue
ke molopai ttulon kon nala tuka'ntinsan ke. Tuse waku pe ikasa Kaatu
pununmatok nulunpannan amyamlo. Sala yamuk lakku ankupt kon pan
itonpa tunulunpaik pula tuse.

43“Asa pe iwechi mala apona'nokon Pharisee yamiik! Eke ton yapon
pe ikussak iwakuli ton amyamlo wepili'natok itak tau. Molopai makitti
tau ya'la kasa messatau te i'chelok kon anama kon pe. 44Asa pe iwechi
mala apona'nokon! Ittutok ipak pun uluwaik, kappon yamiik usatok ipolo
tuttuse pula walainon amyamlo,” teppu ya.

45Law pak enupannan tonpa uya Jesus pak, “Enupanai, wate auya yau,
ina pak nala euselupa nai'niik ali pe!” teppil. 46 Jesus uya yeikupptl, “Asa
pe iwechi mala apona'nokon Law pak Enupannan! Eme'nek pe kappon
yamuk lotimannan amyamlo yala tok uya yentai, tuse eyemyatt kon
yenkannan nukkwa la pen amyamlo tok puikattase.

47“Asa pe man apona'nokon! Uluwaik konekannan amyamlo Kaatii
Maimu yenpoikannan, atamo kon yamuk nuwanassan uluwachi pe.
48 Amyamloichi miikyamlo atamo kon yamuk ntikuptppt wechi awakuli
kon pe yekamannan. Masaptila Kaati Maimu yenpoikannan wanappu
tok uya molopai tok uluwachi konekappu auya'nokon. 49Sala wenai
Kaatu uya ittutok tuiuya yau, ‘Kaatu Maimu yenpoikannan yeunoko
uya mala molopai itekale yekamannan. Tok uya tok tonpa yamuk
wana mala. Tok tonpassan talumatta tok uya mala,” tesak mala.
S0Kappon yamuk sala yattaino kon talumatta mala tamu'nawolon
kon Kaatu Maimu yenpoikannan wanapptu wolu konekappti mota-
pai wenai, 51 Abel wanapplti motapai Zachariah wanappu motak.
Mukkala wanappu mala waptlemantok patassek molopai waku kulu,
esukenan patassek tawon yakletau. Ewaik, tekamayaik apaktu'nokon
kappon yamuk sala yattaino kon talumatta mala, tamu'nawolon kon
mukyamlo wenai.

52“As3 pe man apona'nokon, Law pak enupannan! Ittutok kiyi
mokkappti auya'nokon man. Amyamlo 1a wewomuppu piila man molo-
pai mukyamlo thiwewonsan wakkatuppt auya'nokon man,” teppu
Jesus uya.

53Jesus uya pata nansak yau, Law pak enupannan molopai
Pharisee yamuk wessa'molukappt italumatta pak ya'lala sa'man
ton pak yekamappopatu tuuya'nokon wina. 54Ya'chitok tuuya'nokon
iwina woton yepoloi'che tok wechi, ya'la kasa 1a ikasa pula iiche-
lupatok yau.

Ennakantok Winapai We'natok Pe Ekamappontok
(Matthew 10:26-27)

1 2 1Tlina kulu 1000 pe'ne kappon yamuk wepili'chak molopai tok

uselemluku echipona tiise, Jesus uya wapiya tlinenupa ton pak,
“Elannek pe ettak kon Pharisee yamuk so'liyi pak, tok usennakatok pak
wate uya mala,” teppt. 2“Ya'lala iwaputtasak luppu wapukka mala molo-
pai amak pe tukussen ittu mala. 3Malapak uchi ya'lala pak euselupappit
ewalupattau useta mala weinai, molopai ya'lala eusetaleupappu kappon
pana yau tapui iwakkassak yakkosak tau, yekama mala eke pe tapti ipu
poi,” teppu Jesus uya.

Usenalippantok Ipak
(Matthew 10:28-31)

4“Utonpa yamuk, tekamayaik apaku'nokon, kesenalippatau esak wan-
nan pak, tiise mala tupo ya'lala asa ku'nai nan pen pak. 5Usenalippantok
ipak yekama uya sala apakt'nokon. Kaatu pak esenalippatak kon, wan
tupo apok patassek yak enu'mantok ttiuya yapaikketu yesak pak. Ewaik,
tekamayaik apaku'nokon, ipak esenalippatak kon!

6“5 pan kon ken na' tolon yamuk lukkwa tichilanmasan pen asa'lon
pulayatta pun yepek pe? Tlse tewinan na puttaka'nupt Kaatli uya tok
kulottau pen. 7 Appai kon plipok la ittusak mala tamu'nawala. Malapak
uchi kesenalippatau, tukkan kon tolon yamuk lukkwa yentai kulu nen
ewechi kon mala,” teppu Jesus uya.

Christ Pak Wekkuli'mantok
(Matthew 10:32-33; 12:32; 10:19-20)

8“Tekamayaik apakt'nokon, ant'la uponalok pe tuwechi yekama-
naippl ayupo yekama mala, mala kasa luppu Kayik Mumu uya Kaatu
incheltlyi yamuik yemlotopo. 9Tuise anti'la uponalok pe tuwechi yeka-
manaippu pen, yekama nala Kayik Mumu uya pen mala Kaatt incheltyi
yamuk yemlotopo.

10“Anii'la ali pe tiuselupasen Kayik Mumu winakaik wechi yau, ipak
usentuppan mala. Tuse antt'la ali pe tuuselupasen Waku Akkwaltt wina-
kaik tuiwe'namaik pula pak usentuppan pen mala.

11“Tok uya enessak kon eyittuse'nokon wepili'natok itak tak, waptila
eke pata yesak yamuk yemlotopona, waptila epotolu yamuk yemlo-
topona yau, kataimelunpatau ya'la kasa la ewenai'nokon ewechi kon
pak, waptla ya'la te 1a auya'nokon pak. 12Masaptuila Waku Akkwalu
uya eyenupa kon mala, mala yattai ya'la tetok la auya'nokon ke,”
teppu Jesus uya.

Tukkan Itemamin Pakko Kappon Pantomi

13Kayik uya tukkan kon kulottapai Jesus pak, “Enupanai, ului uya
mamin ina kaipuntt ninamappu pantaka toppe upokonpe yekamaka,”
teppl. 4Jesus uya yeikuppt, “Kayik, antuk uya ken ulepappu sa kasa
messaik te toppe uya, wapula mamin pantaka toppe uya amyamlo
asa'lon kon yemyak?” tukaik. 1>Molopai iichelupappti, “Enpen ettak
kon molopai useka'nonkantok ya'la yamuk la i'che winapai ettak kon.
Masaptila kappon wemattok mala tukkan itesak pe iwettok ptikkit neken
pen.” 16 Molopai Jesus uya sala panton yekamappti, “Mamin yesak kayik
wechipplt uma yesak wakul pe kuyali yattanti'nai. 17 Tiusenumenka pak
iwechippu mala, tiyiwala ‘Tamtu'nawolon uyeipa pilipti uya patassek ptla
man te. Ya'la kupu uya sa' ko?’ tukaik. 18‘Sala kupti uya mala. Kuyali
pilittok uya itak yalakka uya mala molopai eke ton peiwa yamupattoppe
uya, mala tak paali pilipti uya mala molopai tamiui'nawala tttulon kon na
wakl ton nonka uya,” teppt ya. 19‘Molopai nen uchi upak, tami'nawolon
wak i'che ewettok yesak pe messaik tukke kili'chimo'chi. Waku pe
alakkakka, ata'lettaka, awuku inchika molopai atauchinpaka, te uya
mala,” teppu ya. 20Tuse Kaatli uya ipak, ‘Pakko amala! Sala yewalupayi
tau weli'natok uyapti mala apona. Malayau anuk uya ken sala yamuk
ankupuppt aponalok pe yanumu?’ teppii.

21“Tuise sala kasaichi Kaatli yenu yau itemamin pula miukyamlo
mamin pili'chai'nanntik tiponalok kon pe wechi mala,” teppti Jesus uya.

Kaatu Pak Ailon Katak Kon
(Matthew 6:25-34)

22Malayau Jesus uya tunenupa ton pak, “Malapak tekamayaik
apakt'nokon, kataimelunpatau ewemattok kon pak, ya'lala napu
auya'nokon pak, waptla eyesak kon pak, apon kon i'che ewettok kon
pak. 23Masaptila wema'natok mala kuyali yentaino kulu, molopai esak
mala pon yentainoiwa. 24Masa tolon yamuk yentak kon, tiwappansan
pen mukyamlo wapula kuyali pili'nai nan pen, kuiyali nonkatok yak
waptila ipilittok itak ptinon. Kaatu mukkala tok yewe'nai. Tolon yamuk
yentaino kon nen amyamlo! 25I'nai ken wemaput aklottau'nokon tachin
peiwa ttiutaimelunpa ipak wina?¢ 26 Sala malalo'nan niukkwa la kuptii'ma
pula, ya'la pe iwechi pak ttulon kon pak autaimelunpa kon mala?” teppu
Jesus uya. 27 “Masa yuk wiptita yentak kon. Tuwe'wotokomasan pen mala
waptula kuyalikku konekannan na pen. Tuse tekamayaik apakt'nokon
Solomon tukkan nanen itemamin wepontasak waku pe sala yuk yupulu

€ 12:25 wemapt tachin peiwa waptla kusan peiwa

yamuk kasa ptila iwechi mala. 28Kaatli mukkala wanak mainanpanai,
wanak mala salape nula tiwessen molopai ipla tiwenasen ewanawa,
tupottasen. Mala yentai liiwa ken na' uchi aponta kon ya pen? Elekkwa
pe kulu ailon tetok auya'nokon man!

29“Molopai kesenumenkatau, annapit kon woton molopai eninchi kon
woton ptula iwechi yau, kataimelunpatau ipak. 30 Masaptila ailon Kaat
ittunnan pen mitkyamlo tawalala sala yamiik iwannan! Akaiptini1 kon
sala yamuk i'che ewechi kon ittunai. 31 Tuse lakku tawa Kaatu eyepulu
kon pe nechii wapiya molopai sala yamuk i'che ewettok kon ke elepa
kon ya mala.”

Mamin Yamuk Epun Pon
(Matthew 6:19-21)

32“Kesenalippatau uchi uytikiinnon nitkkwa! Masapiila Kaatit Akaipiini
kon utauchinpasak man elepa kon pak itepulu pe tuwettok ke. 33Itesak
pe ewettok kon ichilanmatak kon, molopai entuppa'no kon yemyak ptila-
yatta itutak kon. Tuupoippatasen pen aptlayattayi kon yen ikonekatak
kon molopai emamin kon ikuttak kon eptin po. Mala motau iwu'matt
pen mala, masapula amak 1a wewomu pen mala, molopai ene yamuk
lukkwa uya la yanu pen. 34Masaptila emamin kon yau nai'ntik yau nala
eyewan kon wechi mala,” teppu Jesus uya.

Enpen Tuawessan Apyoto Yamitk

35“Iwepontasak pe ettak kon, iwekonekasak pe wotoko ponalok pe,
molopai tawa alanppuyi kon tliuyatli pak nechii. 36 Apyoto yamuk tepulu
kon wennappo wemali'man tupo uta'lettantok yapai mamu'nai nan kasa.
Iyassak yattai nen uchi manatta wana yau, asse'ne tok uya yakkoka mala
iponalok pe. 37 Tuutauchinpasan miikyamlo apyoto yamuk, tuuyassak
yau itepulu nepolo ton iipakasak pe. Ailon kulu sala, iwekoneka mala
molopai tok yeleutantupt ya uta'lettan yapon piyak, molopai tok yewettu
ya mala. 38 Tuutauchinpasan mtikyamlo itepulu nepolo ton iwekonekasak
pe tachin pe tupo la, anomlak waptila ite'mapputak la tuuyassak yau.
39Molopai sala muttutaik! Amak uyattok yattai ittu tliuya yau tapui yesak
uya, tuwuk ikkwattoppe ya iwewontoppe ikuptt pen mala. 40Molopai
amyamlo nala, tuiwekonekaik ettak kon, masaptila Kayik Mumu uyapu
mala, ya'la yekkwa yattai la ittu auya'nokon pula,” teppu Jesus uya.

Ailon Apyoto Wapiila Ailon Pen Apyoto
(Matthew 24:45-51)
41Peter uya yekamappoppt, “Itepulu, sala na' panton yekama auya
mala ina pak, waptila ka' tamiu'nawolon kon pak 1u?” tukaik. 42Itepulu

uya yeikuppil, “Antik ken uchi miikkala ailon molopai pukkek apyoto?
Mukkala Itepulu nunonka taptii yesak pe, tapyoto yamuk lepa toppe
ya tok yeipa ke itutok yattai. 43 Tuutauchinpasen mukkala apyoto ite-
potolli wemei'chak nepolo tiwotokoyi kupt ya ttise! 44Ailon kulu sala,
itepulu uya mukkala apyoto tultt mala tamt'nawolon temamin yennai pe.
45Tuse yattai pula apyoto uya tityiwala wate, ‘Tachin pe Uyepulu uyapu
pula man te, te ya, molopai tttulon kon apyoto yamuk ippoppatu pak
iwessa'moltika, kayik yamuk molopai nossan yamuk. Molopai tuuta'letta
pak iwechi, tutwuku inchi pak, molopai tuwetumu pak. 46 Mukkala apyo-
to yepotoltt wennappo mala ya'la yekkwa yattai 1a enpen pula tuse, ittu
ya pula. Itepulu uya yattapatu mala echikili pe molopai ipatassek yak
inonka ya ailon tawonnan pen pokonpe.

47 “Mukkala apyoto tepulu wettok ikuptu ttiuya i'che ittunai ttuse
ikuttoppe tuuya iwekonekasak pen molopai i'che iwettok ku'nai pen,
ippoppatti mala tukke itekkwa. 48 Tuse mukkala ittunai pen, molopai
ya'lala ku'nai mala wenai tutalumatta toppe, ippoppati mala tukke
kulu ptla itekkwa. Kappon eke pe ilepasak ltiippli, winapai eke pe i'che
we'na mala. Molopai eke peiwa ilepasak luppti, winapai eke peiwa nala
yenna mala.”

Echitonpa Pe We'natok Pen
(Matthew 10:34-36)

49 “Uyapuppu mala non pottase apok ke, molopai iyatli wepyatta pe
kulu eppai man. S0Wettalumattatok molo man unpalika, molopai utaime-
lunpayaik ipak iwenukapu ponala. 51 Echitonpa pe na' we'natok nessak
uya non pona pe muttuyatau? Kane, tekamayaik apakt'nokon, echitonpa
pe we'natok pen, tiise wepantapa'natok. 52Sala motapai tapiii tawon kon,
5 pan kon tamu'nawala wepantaka mala, asoluwawon kon wechi mala
asa'lon kon winakaik asa pe, molopai asa'lon kon wechi mala asoluwa-
won kon winakaik asa pe. 53Papai yamiuik wechi mala timu winakaik
asa pe molopai imu wechi mala tukaiptinti winakaik asa pe, amai wechi
mala tumle uli'chan winakaik asa pe molopai imle uli'chan wechi mala
tusan winakaik asa pe. Ewoppu wechi mala tupasse winakaik asa pe,
molopai ipasse wechi mala tewoppl winakaik asa pe,” tepptu Jesus uya.

Pata Weyu Ittutok
(Matthew 16:2-3)

54 Jesus uya nala kappon yamuk pak wateppu, “Katupluk uyaptu wei
wewontok winapai yene auya'nokon yau tewinanpa, ‘Konok uta pe man,’
tawonnan amyamlo molopai tuiutasen. 55>Molopai south winapai assetun
utasse'nimu yau, ‘A'nek pe iwechi pe man,” tawonnan amyamlo, molopai

a'nek pe tuwessen. 56 Ttiusennakasan! Ya'la kasa 1a non molopai kak usen-
tok yekamannan amyamlo. Ya'la pe ken uchi iwechi pak ya'la te 1a sala
pata weyu uya yekama auya'nokon pula iwechi mala?” teppu Jesus uya.

57“yYa'la pe ken uchi iwechi pak eyiwala'nokon iwalai ittu auya'nokon
pula iwechi mala? 58Eyeyaton uya akottiimase ayala ittuntok yak yau,
anuttu yawala ikonekaka ipokonpe eye'ma kon tau, ayala ya ittunai
yemlotopona tukaik, molopai a'chinai yemyak atulu ittunai uya molo-
pai a'chinai uya atulu patiki'chi tak tukaik. 59 Tekamayaik apaku'nokon,
ewepakka kon mala motapai pen mala tamt'nawolon ene'ma pe ikussak
ye'ma auya'nokon ponala,” teppu ya.

Elattatak Amakuyi Kon Winapai

1 3 1Mala yattai ttulon kon kappon yamiuik wechippti mala molo,

mukyamlo uya Jesus pak Galilee pon kon Pilate niwanassan
Kaatui yemyak tuntult kon tult tok uya tuse, yekamappt. 2Jesus uya tok
yeikuppt, “Puisamlo na' Galilee pon kon wechippt ali pe kulu imakuyippt
pe ttulon kon Galilee pon kon yentai pe muttuyatau. Masaptla mala kasa
tok wettalumattasak pak? 3Kane! Tekamayaik apakiu'nokon. Amakuyi
kon winapai ewelatta kon pula iwechi yau, mala kasa nala aumatta kon
mala tamu'nawala,” teppt Jesus uya. 4“Waptla mtikyamlo 18 pan kon
Siloam po kusan kawon tapti, pata yentok ipoi wekkawai'masak tok
pona nuwanassan wechippu na' ali pe kulu ttulon kon kappon yamuk
Jerusalem po tiwemassan yentai pe muttuyatau? SKane! Tekamayaik
apaku'nokon. Amakuyi kon winapai ewelatta kon pula iwechi yau, mala
kasa nala aumatta kon mala tamu'nawala,” teppu Jesus uya.

Itepelu Pun Fig Yek Pantomil

6Malayau nen uchi Jesus uya sala panton yekamappt. “Kayik tuma yau
fig yek pansak wechippt. Iitappti mala itepelu iwase tlise yepoloppt ya
pen. 7Malapak ti'ma mainanpanai pak, ‘Yenka, asoluwau kili'chimo'chi
kaichala uyassak man sala yei yepelu yenei'che tuise yepolo uya pun.
Yattaka! Ya'la pe ken iwechi pak non yapula pak iwechi?’ teppt ya. 8 Tlise
uma mainanpanai uya, ‘Tawa nechii Uyepulu, tewin kili'chimo'chi luppu
neken na, non yaka uya mala iwoi molopai ipo'mayi tultt uya mala yak.
9Molopai iwepetasak ntiyassai'niik kili'chimo'chi yattai yau, wakl pe
iwechi mala, iwepetasak puila iwechi yau, yatta laichi auya mala,” teppu
ya,” teppu Jesus uya.

Jesus Uya Iichei'mesak Nossan Ipitta

10 Jew yamuk walakkattok yattai Jesus uya kappon yamuk yenupa-
ppu tewinan na wepili'natok itak tau. 11 Nossan wechipptt mala molo, ali

akkwaltu nutalumattappt 18 pe kili'chimo'chi. Tamui pe neken iwechippu
iwettossalonokka ptila. 12Yensak tliuya yau Jesus uya yekamappoppt,
“Nossan, eye'netll yapai ewennasak man!” teppt ya. 13Temyatli nonka-
ppu ya ipona. Malayau asse'ne mala yattai iwettossalonokkapptt molopai
Kaatl yapulappt ya. 14Wepili'natok itak yepulu we'naikasak wechippit
mala Jesus uya ipittasak Jew yamuk walakkattok yattai pak. Malapak
kappon yamuk pak, “6 pan mala wei we'wotokoman weyu. Malapak
maittaik mala yamuk wei yattai echipittase tuse Jew yamuk walakkattok
yattai pula!” teppu ya.

15Jtepulu uya yeikuppi, “Tiiusennakasan amyamlo! Ani'la ken na'
aklottawon'nokon tukun paaka waptla tonki yeukanai ituwuk tapai pen,
molopai yenpakkanai pen na' iwoppase Jew walakkattok yattai. 16 Talaichi
man Abraham pa luppu Settan na'chippu luppu 18 pe kili'chimo'chi.
Imokka pen ken na' uchi mala ya'chitok yapai Jew yamuk walakkattok
yattai?” tukaik. 17 Yeittok ya uya tamt'nawala iteyaton non kuli'mappu
tamu'nawolon kon kappon yamuk utauchinpa waku ton Jesus nukupi-
ppu pak tuse.

Mustard Yenappa Pantomil
(Matthew 13:31-32; Mark 4:30-32)

18 Jesus uya wateppti, “Ya'la yekkwa ken mala Kaatu wettok itepulu
pe? Ya'la kasa iwechi mala te uya ken? 19Mustard yenappa kasa iwe-
chi mala, kayik nalapptt molopai inpamappu ti'ma yau kasa. Ipansak
wattappu molopai yei pe iwenappu molopai tolon yamuk uya ttipon kon
kapuppu ipanta yamuk po,” teppt ya.

Apuluwetanii'ndi Pantomit
(Matthew 13:33)

20 Molopai tu'ma Jesus uya tok yekamappoppt, “Ya'la yekkwa mala
Kaatti wettok itepulu pe, te uya ken? 21 Yapuluwetani'nai nossan nutuli
pulomu yak molopai yoi'ma ya tawa tamu'nawala iwapuluweta ponala.
Mala kasa iwechi mala,” teppu ya.

Ettakki Manatta
(Matthew 7:13-14, 21-23)

22Malayau Jesus utappt mala eke ton molopai echikili ton pata yamiik
yawala, kappon yamuk yenupa pe molopai Jerusalem pona tuuta pe.
23Kappon uya yekamappoppt, “Itepulu, tukkan kon kulu pen ken na'
wepuikattasak wechi?” tukaik.

Jesus uya tok yeikuppit. 24“Antittu kon kulu ikuttak kon ettakki
manatta yai ewewomu kon pa. Masaptla tukkan kon kappon yamiuik

wechi mala tuiwewomti'che'nokon ttuise tok wewomu pen mala, ukayaik
apaku'nokon.

25“Tapui yesak we'wuluuka mala manatta yakkose. Mala yattai polo-
po satik pe ewechi kon malayau manatta wana auya'nokon. ‘Manatta
yakkokaka ina wewontoppe, ina yepulu,’ te auya'nokon.

“Malayau eyeiku kon ya mala ‘I'nailapai la auyassak kon ittu uya
pula man!’ tukaik.

26“Malayau ‘Ina uta'lettappt kuta molopai tiwuku kon inchippt ina
uya apokonpe. Molopai kappon yamuk yenupappu auya ayupo asanta-
wald,” tukaik yeiku auya'nokon. 27 ‘Eyittu kon uya pula man. I'nailapai
1a auyassak kon ittu uya pula man, itatak kon uwinapai tamt'nawala
amyamlo ali ku'nai nan!” tukaik tu'ma yeiku ya mala.

28“Molo nen uchi kalanna mala molopai a kalalaikka, Abraham, Isaac,
Jacob molopai tamtu'nawolon kon Kaatti Maimu yenpoikannan ntissan
yene auya'nokon Kaatu wettok itepulu pe yattai yau, polopo nen uchi
eyenu'masak kon tuise. 29Kappon yamuk uyapt mala wei wepakkatok
molopai wei wewontok winapai, molopai north molopai south winapai.
Molopai tok weleuta mala ktiyali yapon piyau, itepulu pe Kaatu wettok
patassek yau. 30Mala yattai nen uchi akamlak nai'nanntik wechi mala
wapiya. Molopai wapiya nai'nanntik wechi mala akamlak,” teppu ya.

Jerusalem Piununmatok Jesus uya
(Matthew 23:37-39)

31Mala yattai Pharisee yamuk tonpa yamuk uyapuppu mala Jesus
piyak. Molopai Jesus pak, “Sala motapai itaka ttiulon yaila masaptula
Herod awapai man,” teppu tok uya.

32Jesus uya tok yeikuppii “Itakaichi mitkkala maikan pak, ‘Ali
akkwalu yamuk yenpakka uya sala molopai kappon yamuk ipitta uya
salape molopai ewanawa. Molopai icholuwano wei yattai uwotokoyi
yenuka'nupptu uya mala ntikapassan katantak,” teppt ya. 33Tuse uta
sala uye'matawa salape, ewanawa molopai mala yewanawa. Masaptila
Kaatu Maimu yenpoikanai welikti Jerusalem po pula pen mala,”
teppu ya.

34“Jerusalem, Jerusalem! Kaatu Maimu yenpoikannan wannan
amyamlo molopai tekale yekamase Kaatli neunokossan wannan
amyamlo tak ke. Ya'la kaichala ken itekkwa kappon yamuk ayawon
kon pilipti'che wechippu, kali'cho uya tumunka yamuk pilipu tapali
yokkoik kasa, tuise unulunpappt auya'nokon. 35Salape nen uchi apa-
tassek kon nonka uya mala tamu'nawala. Uyene auya'nokon pen nen
uchi mala, ‘Mukkala tuuyassen Itepulu yesek yau yapulatak,”” teppu
Jesus uya. {PSA 118:26}

Jesus Uya E'nek Kayik Ipitta

1 4 1Tewin na Jew yamuk walakkattok yattai Jesus utappu mala

ata'lettase eke ton tonpa Pharisee yuwtik tak. Molopai kappon
yamuk wechippl itenupaka kulu. 2Kayik iwaupassak i'chi yamiik molo-
pai itemekun yamuk tawon wechippti Jesus yemlotopo, 3Jesus uya Law
pak enupannan molopai Pharisee yamuk tawonnan yekamappoppu,
“Law maimu yawala na' kappon ipitta Walakka'natok yattai wechi mala,
waptla kane?” tukaik. 4Tuse eppana tok iwechippt. Jesus uya kayik
ya'chippt. Ipittapptt ya molopai yeunokoppt ya.

5Malayau tok pak wateppt ya, “Tumud waptla tuktun paaka wepuka-
sak i'nawon non yakasak yak Jew yamuk walakkattok yattai yau, anu'la
uya na' imokka pen eppaino mala yattai asse'ne?” teppu ya. 6Tuse tok
uya yeiku pula iwechippt mala.

7 Jesus uya ika'masak kon uya waku kulu patassek yanumu uta'lettantok
yau yeneppil. Malapak sala panton yekamappil ya tok pak. 8“Anir'la uya
aka'masak kon wemali'mansak uta'lettatok yak yau, namantok patassek yak
keleutatau. Yattai pula nen tuulon kappon eyentainoiwa ka'masak wechi.
9Malayau aka'manaippu'nokon uyapu nen uchi molopai, ‘Tawa pusala sala
patassek yanumuii, te ya apaki'nokon. Malayau nen uchi ewekkuli'ma kon,
wak kulu pen nen uchi patassek yak eweleuta kon. 10Tuse lakku aka'ma-
sak kon yau, mutataik molopai meleutataik waku kulu pen patassek yak,
aka'manaippu'nokon uyattoppe apyakt'nokon. ‘Utonpa, sa motak ltiiwa aikka,
te toppe ya. Sala uya anamatok neptt mala tamu'nawolon kon ika'masak kon
yemlotopo. 11 Masaptila anti'la eke pe tiwekkussen ma mala assa'miila, molo-
pai anti'la assa'miila tuwessen ma mala eke pe,” teppt Jesus uya.

12Molopai Jesus uya ttika'manaippt uta'lettantok yak pak, “Uta'lettantok
koneka auya yau, ewechiyakonnon kukka'mai, waptla ayakonnon,
waptla atonpa yamiik, waptila tukkan na itemamin ayakontalit kon, masa-
pula nen tok uya aka'ma tu'ma mala molopai eye'makassak pe iwechi mala.
13Uta'lettantok konekasak auya yau, entuppa'no kon mitka'maik, sesen pan
kon, ttiusasan pen molopai enptinon. 14Molopai aptilema kon mala, masaptila
tok uya eye'ma yentai iwechi mala. Eye'ma nen uchi mala Kaatu uya, waku
ton kappon yamuk iweli'chak kon wuluukasak yau,” teppu Jesus uya.

Eke Uta'lettantok Pantomil
(Matthew 22:1-10)

15Kappon yamuk chichiu pe tiwessan uta'lettantok yapon piyau
tonpa uya sala yetappu molopai Jesus pak, “Ttutauchinpasen mukkala

d 14:5 timu waptila tukun tonki

uta'lettantok yapon piyau chichiu pe tuwechi woton Kaatti wettok
itepulu pe patassek yau!” teppu. 16Jesus uya ipak wateppi, “Molo kayik
wechippt. Eke pe uta'lettantok konekasak ya. Mala yak tukkan kon
kappon yamuk ka'mappu ya. 17Mala uta'lettantok yattai tapyoto yamuk
yeunokoppil ya tiinka'massan pak, ‘Aittak kon uchi tami'nawolon weko-
nekasak man!” kase. 18 Tlise tok wessa'molukappu tuutatok kon pe ptila
tuku'nai'nokon yekama pak, esse'mappu pak. Wapiyalok uya, ‘Uma ye'ma-
sak uya man molopai uta kulu mala yense, malapak tawa la umamuttak,’
teppl. 19Ttulon uya, ‘10 pe paaka yamuk ye'masak uya man, molopai
tok ittuse uta sala, malapak tawa la umamuttak, teppt.. 20Ttulon uya
nala, ‘Wemali'masak man salape kulu malapak uyapu ptila man,” teppt.
21 Apyoto wennappoppt molopai tami'nawala sala yamuk yekamappu
ya tepulu pak. Malayau tapui yesak we'naikasak kulu wechippti. Molopai
tapyoto pak, ‘Asse'ne itaka, sala pata yawala eke ton asantak molopai
taplii yapowino'nan molopai taptii yakletawo'nan asanta yamuk lukka
tawa. Entuppa'no kon inetta, sesen pan kon, enptinon molopai ttiusasan
pen na, teppl ya. 22Malayau apyoto uya, ‘Euselupatok kussak la man,
Uyepulu, tlise patassek luppti molo man,’ teppt. 23Malapak itepulu uya
tapyoto pak, ‘Itaka, Pata ye'ma yamuk eke ton tawala, molopai echiki-
li ton alitta kulottawolon asanta tawala molopai tok meka'nokaik tok
wewontoppe uyuwtk tantikkase. 24 Tekamayaik apakt'nokon antikyan
na ika'masak kon tuse iyassak kon pen uya uyeipa yonpa pen mala,’
teppt,” tukaik.

Jesus Nenupa Pe We'na Nitkupu
(Matthew 10:37-38)

25Tukke kulu kappon yamuk utappu mala Jesus ya'la, iwelattappti
tok winakaik molopai tok pak wateppil ya. 26“Ani'la wechi unenupa
pe pen mala, ttikaipund, tlsan, tinoppl, tumunka yamuk, takonnon,
tupachi ton molopai tiwemaptu yeselu puntinmai'ma, u'ninma ttuuya
yentai. 27 Anir'la tipulusukll yanai pen molopai uya'la tiiuyassen pen
wechi mala unenupa pe ptla.

28“Yattai ptila tewinan na aklottawon kon wekkupt kusan kawon taptii,
pata yentok ipoi yamu pak yau, iweleuta mala wapiya, ya'la kaichala 1a
pulayatta i'che iwechi ittuse, mala yenuka'ni'nai yek pe la iwechi yense.
29Mala kupt ya ptla iwessak yau, yenuka'ntippt ya pen mala, yamutok
ipo kukkassak ya lanen tuise. Molopai tamtui'nawolon kon iwekkussak
luppt yennai nan nussan wakla mala ipak. 30‘Pusala kusan tapti yamu
pak nepyattatai, tuse yenuka'ntipu ya pula man,” te tok uya mala.

31“yattai pula Kin uta epanta'mase eppai man ttulon kin pokonpe.
Iweleuta mala wapiya esenumenkase, 10,000 pan kon tinala ton wechi

melunta pe 1a ittuse. 20,000 pan kon pokonpe tekalepak nuiyassai'ntik
ttwulon kin yenpatak tliuta toppe. 32Melunta pe ptila tiwechi yau, tumai-
mu yekamannan yeunoko ya mala ttiulon kin wakkasse, mei luppu iwechi
tuse echitonpa pe we'natok yennase ipak. 33Mala kasa lama anu'la
tamu'nawolon itesak pe tuwettok nonkasak ya ptula nai'ntuk wechi une-
nupa pe pen mala,” teppu Jesus uya.

Wakil Pen Pan
(Matthew 5:13; Mark 9:50)

34“Pan mala waku. Tuse ine'nek pe ptla iwenasak yau, ya'la kasa 1a
ine'nek pe tu'ma imatok ptila iwechi mala. 3SWaku pe 1a non pona iwechi
pen mala, waptla non po'mayi pe la waku pe iwechi pen, tenu'masen
mala. Yetatak kon tupana ke ewechi kon yau!” teppu Jesus uya.

Iitassak Kaalinilu
(Matthew 18:12-14)

1 5 1Tewin na wei yattai tukkan kon ptilayatta pili'nai nan molopai ali
ku'nai nan uselemlukupptt mala Jesus uselupa yetase. 2Pharisee
yamuk molopai Law pak enupannan tawonnan wessa'moltkappu mala
tuusaulama kon pak, “Pusala mukkala kayik ali ku'nai nan yanunnai
molopai ttuta'lettasen tok pokonpe!” tukaik.
3Malapak Jesus uya sala panton yekamappu mala tok pak. 4“Yattai
pula tukke 100 pe kaalinilu yamuk yesak pe atonpa kon wechi. Molopai
tewin na tok tonpa utassak yau, ya'la ku'nai ken mukkala? 99 pan kon
nannai ku lola wanak yau molopai ttiutasen iitassak luppu kaalini-
lu iwase yepolo tliuya ponala. 5Yeposak ttiuya yau, ttutauchinpasen
mukkala mala yattai kaalinilu nonkanai timota pona. 6 Yemeikkanai
mukkala ipatassek yak, molopai tiwechiyakonnon molopai takontalu
yamuk ka'manai muikkala. ‘Atauchinpatak kon upokonpe, masaptila uyu-
ktin iitassak luppt kaalinilu yeposak uya man!” tawon tok pak. 7Mala
kasa lama eke pe utauchinpantok wechi mala Eptuin po, tewin na tuma-
kuyi yawon welattasak tumakuyi winapai yau, 99 pan kon ikasa kulu
tuwessan kappon yamuk pak utauchinpan yentai, tukaik tekamayaik
apaku'nokon,” teppu Jesus uya.

Yenu'masak Liuppu Pulayatta Pun

8“Waptila yattai ptila nossan wechi la 10 pe chiltipa pun yamuk yesak
pe. Molopai tewin na yenu'masak ttiuya yau, ya'la ku'nai ken mukkala?
Tulanppuyi pottanai kuta, tuwtk yakolokanai la, molopai waku pe iwa-
nai yepolo tliuya ponala. 9Yeposak tliuya yau, tiwechiyakonnon molopai
takontalt yamuk ka'manai mukkala, ‘Atauchinpatak kon upokonpe,

masaptla pulayatta pun unenu'mappu luppt yeposak uya man!’ tawon
mukkala tok pak. 10Mala kasa lama inchelti yamuik mtuikyamlo ttiutau-
chinpasan tewinan na tumakuyi yawon kappon welattasak tumakuyi
winapai yau,” teppu Jesus uya.

Iwe'la'chimasak Liuppu Umoine Pantomu

11 Jesus uya, “Kayik wechippti mala asa'lon kon walawoti'chi imun-
ka. 12Imu yakon uya tukaipunt pak, ‘Ukaipunti, uponalok uchi mamin
ke kulepaka, tepptu. Malapak tok kaipunu uya mamin pantakappu tok
yemyak. 13 Tukke kulu wei tiipo puila imu yakon uya tamu'nawala tupo-
nalok piliptipptt molopai iitappti meyon pata yak, molo tupulayattayi
yu'makkappti ya ali pe tiwemapt yau. 14Tamt'nawala itesak pe tiwettok
yu'makka ya tupo eke pe iwan wechippti mala pata yawala. Molopai
iwa'nansak wechippti mala ya'lala pula. 15Mala yattai iitapptt mala
e'wotokomase pata yawon kon tonpa piyak, mukkala uya yeunokoppt
ti'ma yak tukunnon puuluku yamtik mainanpa toppe ya. 16 Ata'lettapai
iwechipptt mala kumata pippa puuluku yamiik nitnapti pak. Molopai anii'la
uya ilepappt pen iteipa ke. 17 Malayau waku pe iichenumenkatok uya
yepoloppt, ‘Tami'nawolon kon na ukaipunu ponalok pe tiwe'wotokomasan
wechi eke pe iteipa tok uya inapt yentai tuse iwan pak tala weli'chaik
te,” tepptt ya. 18‘Wessalatta mala molopai uta ukaiptinu piyak molopai
wate uya ipak, “Ukaipunt, wemakuimasak man epun winakaik molopai
ewinakaik. 19Amu pe lama yesati yeseliikek piila wessaik tiise aponalok
pe tuwe'wotokomasan tonpa pe kuimaka te uya,” teppu ya.” 20Malayau
iwe'wuluukapptt molopai iitappu tukaiptunu piyak.

“Mei luppu iwechi tuise ikaiptini uya yeneppt. lichentuppappu mala
ipak molopai aitun pe yepose iitappu. Temekun tuluppt ya i'mu woi
molopai kismappt ya. 21 Malayau imu uya wateppu ipak ‘Ukaipunu,
wemakuimasak man eptin winakaik molopai ewinakaik. Malapak amu pe
lama yesatl yeseliikek ptila wessaik,” tepptt umoine uya. 22Tuse ikaiptinit
uya tapyoto yamuk pak, ‘Asse'ne, waku kulu pon inettak kon molopai
ipontatak kon. Lin itutak kon itemyatti pak molopai sappattu itutak kon
itta pak,’ teppu. 23‘Molopai kaiwan kulu paaka mule inettak kon molo-
pai iwatak kon. Uta'lettanpai'nokon man molopai utauchinpanpai'nokon.
24Masapula ptusala umu weli'chak wechippti mala, tuise nen uchi salape
pali'yau man. litassak wechippt mala tuse iwesseposak man!’ teppu
ikaipunu uya. Malayau nen uchi tok wessa'moltikappti mala tuuta'letta
kon pak.

25“Mala yattai wapiyalok imu wechippli mala uma yau. Iyaptpptt molopai
mei pula tiwenasak tapti piyak yau, wai tawtt molopai mantinna yetappt ya
mala. 26 Apyoto tonpa ka'mappu ya mala molopai yekamappoppt ya, ‘Ya'la

ken mukussatau molo?’ tukaik. 27 ‘Ayakon wemei'chak man molopai akaiptu-
nit uya kaiwan kulu paaka mule wasak man, masaptila pali'yau molopai e'nek
pe la ptla iwennapposak pak,’ tukaik apyoto uya yeikupptl. 28 Wapiyalok imu
we'naikasak wechipptt mala. Malayau iwewomuppu pen. Malapak ikaipu-
nu wepakkapptt molopai ipawanattappt ya iwewontoppe. 29‘Masa yenka,
tawalala tukke kili'chimo'chi we'wotokomasak man aponalok pe apyoto
kasa, molopai tewin itekkwa la amaimu yawala pula wessak ptila man. Tuse
kaapala mule ke lukkwa 1a ulepasak auya ptula man utonpa yamitk pokonpe
uta'letta toppe,’ tukaik tukaiptiinit maimu yeikuppt ya. 30‘Tlise pusala amu
uya eyemamin mattantiptippti man kayik yamik yemyak ttiwe'chilanmasan
nossan yamuk pona, molopai li'nen uchi iwennapposak yau, kaiwan kulu
paaka mule wasak auya iponalok pe!’ teppt ya. 31‘Umu, upyawon amala
tawalala molopai tamti'nawolon itesak pe wettok mala aponalok. 32Tuse
ikasa uta'lettan wechi mala molopai utauchinpan wechi. Masaptila ayakon
weli'chak wechipptt mala, tuise nen uchi salape pali'yau man. litassak wechi-
ppu mala tuse salape iwesseposak man,” teppt ya,” teppu Jesus uya.

Pukkek Pulayatta Mainanpanai

1 6 1Jesus uya tunenupa ton pak, “Mamin yesak kayik wechippt
mala molo tupulayattayi mainanpanai kenan. Molopai mala

iptilayattayi mainanpanai uya imainanpa ptila iwechi yekamappu ipak.
2Tka'mapptt mamin yesak uya. Molopai ipak, ‘Ya'la yekkwa sala tetayai'nitk
apak? Tamu'nawala uyemamin mainanpa auya kaletayi ituka upyak.
Sala yentak uyemamin mainanpanai pe ewettu'ma pen mala,’ teppu ya.
3‘Uyepulu wekkussak uwotokoyi yapai unonka pak man te, teppl ya
tiyiwala. ‘Ya'la kasa lanan wettoppe. Melunta pe ptula tawa wechi tlse
non yaka toppe uya molopai wekkuli'mayaik enkui pe eppai ptla lu,’
teppu ya. 4‘Tuttupassaik unkupu woton! Uwotokoyi ptla iwechi yau,
tuwechiyakonnon ke wechi mala molopai tok uya uyewonuppu tuwiik
kon tak, teppl ya. SMalapak tamt'nawolon kon tepulu ye'mannan niissan
pen kappon yamuk ka'mappu ya. Wapiyalok yekamappoppu ya, ‘Ya'la
kaichala ken uyepulu ye'mappu auya ptla nai?’ tukaik. 6‘Tukke 100 pe
ittutok yai kaiwan palu yanumuppt uya,” teppt ya.

“‘Salaichi mala ayatuwanchiyi ye'mappu auya pula nai'nuk uyepulu
piyak, eleutaka molopai 50 pe imenukaka,” teppt ya.

7“Ttlon pak, ‘Amala nen, ya'la kaichala ye'mappiti auya piila nai?’
teppu ya. ‘100 pe ittutok yai paali,” teppt mukkala uya.

“‘Sala yenka ye'mappu auya ptla teppu itepulu uya ipak, 80 pe ime-
nukaka,” teppu ya.

8“Ailon pen pulayatta mainanpanai yepulu uya yapulappti mala
tuponalok pe ittunai pe iwessak pak. Kappon yamtk sala non pon kon

The New Testament in Patamuna of Guyana, 2nd ed. © 2011, Suriname Bible Society



LUKE 16 176

mukyamlo tuponalok kon pe tunuttu kon ku'nai nan tutonpa kon pokon-
pe, akkwa yawon kon kappon yamuk yentai,” tepptu Jesus uya.

9Jesus uya wateppti, “Malapak tekamayaik apakt'nokon, sala woll
yawon mamin yapulatak kon ewechiyakon yepolo pa, iwu'massak yau
tok uya ayaniintoppe tawalala tiwemassen pata yak. 10Ani'la ailon pe
tliwessen malalon yau wechi mala ailon pe eke ton yau. Anir'la ailon pe
pula tiwessen malalon yau wechi mala ailon pe ptila eke ton yau. 11 Ailon
pe pula ewessak talonna mamin mainanpa pak yau, ya'la kasa nen ken
uchi enpen we'na apak ailon mamin mainanpa pa? 12Molopai ailon pe
pula ewessak ttiulon ponalok pak yau, anuk uya ken elepa aponalok ke?

13«Anir'la piila iwechi mala tiiwe'wotokomasen asa'lon kon itepulu
yamuk ponalok pe. Tewinan yeya'noma ya mala molopai ttiulon kupi ya
tu'nun pe. Ailon pe iwechi mala tewinan pak molopai ttiulon i'che ptla
iwechi. Asaklama Kaatt molopai ptulayatta tawon ponalok pe ewe'woto-
koma pen mala,” teppu Jesus uya.

Jesus Uselupatok Tonpa Yamiik
(Matthew 11:12-13; 5:31-32; Mark 10:11-12)

14Pharisee yamuk uya sala yamuk yetappti mala molopai tok waklappit
Jesus pak italumatta pe, masapula tuwakuli kon pe ptulayatta ku'nai nan
pe tuwechi kon pak. 15Jesus uya tok pak, “Amyamlo mukyamlo ikasa
tuwekkussan kappon yamuk yenu yau, tuse Kaatut mukkala eyewan kon
ittunai. Masaptila waki pe kulu kappon nuttu mala ali Kaatli yewanma.

16“Law molopai Kaatli Maimu yenpoikannan nimenukappt liissan
wechipptt mala tekamasen pe John Enpataukanai wessepolo ponala. Mala
motapai nen uchi waku itekale Kaatti wettok itepulu pe yekama man,
molopai tamu'nawolon kon mala yak ewonpai man tuuseka'nonkaik.
17 Tuse sa'man pe pula luiiwa mala kak molopai non tawon waliwom,
malalon na imenukasak luppt Law yau ptla iwena yentai luiwa.

18“Kappon uya tunmali'mappu tinonkaik tttulon mali'masak yau
iwemakuimasak pe iwechi mala, molopai kappon uya inonkasak ltuppu

N

mali'masak yau iwemakuimasak pe iwechi mala,” teppu.

Mamin Yesak Kayik Molopai Lazarus

19“Molo iwechippti mamin yesak kayik tiwepontasen linen molopai
epekkek pon yak, molopai wakt pe kulu tiwemassen wei kaichala. 20Mamin
yesak mulatta po sa'ne mala enkui kayik Lazarus itesek, sukkwettippan ipolo
wechippt.. 21Kuyali punuppti mamin yesak yeipa yapon poi tiwessolokasen
annappai tiwechi pak. A'a yamuk la uyaptuppu mala ichukkwettt yamikkase.

22“Entuppa'no kayik weliktippti mala molopai inchellt yamtik uya yalappt
Abraham piyak. Mamin yesak weliktippti nala mala molopai iwu'nattappti.

23 Apok patassek yau tuwettalumattai'ma tenu tuluppu ya kakaik molopai
Abraham yeneppl ya mei Lazarus nen uchi ipyau. 24Malapak iwentaimeppt,
‘Ukaipunt Abraham! Esentuppaka tawa upak molopai Lazarus yeunokka
temyatu putu ki'che tuna kak molopai uyani ptinappanka toppe ya, masaptila
e'nek pe kulu uyassaik sala apok yau!’ tukaik.

25“Tlise Abraham uya, ‘Umu, masa ittuka, ewemapit yau wakt ton yepolo-
ppu auya, Lazarus uya ali ton yepolo ttise. Ttse nen uchi salape iichipittasak
man tala, e'nek pe ewechi tuise. 26 Mala neken pe ptila eke i'nawon molo man
kityakletau, mtikyamlo sala motapai awuklappaino kon apyak uya ikupt pen,
waptla anui'la uklatt ina piyak, yau messai'nuk yapai pen nala,” teppt.

27 “Mamin yesak lupptl uya, ‘Ukaiptinti, apawanattayan iula, Lazarus
yeunokka ukaipunt yuwuk tak. 28 Muyak etoikenan kon uyakonnon molo
man. Tawa nutai tok yelupase tok uyapu sala wettalumattan patassek
yak tukaik,” teppt.

29“Abraham uya, ‘Ayakonnon Moses kaletayi yesak pe man molo-
pai Kaatli Maimu yenpoikannan tu'ma molo man tok panamannan pe.
Tawaichi mukyamlo uya telupa kon yetai tok,” teppt.

30“Yeikuppt ya, ‘Kane! Papai Abraham! Iweli'chak luppu lakku nen
we'wuluukasak utasak tok piyak yau tok welatta tumakuyi kon wina-
pai,” tukaik.

31“Tuse Abraham uya ‘Moses molopai Kaatli Maimu yenpoikannan
yeta tiuya'nokon ptla iwechi yau, anu'la we'wuluukasak lanen tuweli-
ki tupo tuse tuimakuyi kon winapai tok welatta pen mala,’” teppt ipak,”
teppu Jesus uya tok pak.

Makui
(Matthew 18:6-7, 21-22; Mark 9:42)

1 7 1Jesus uya tunenupa ton pak wateppu “Ya'la yamuk 1a kappon

yamuk ku'nai makui yak tok uta toppe wekkuppt pe man. Tuse
asa pe kulu iwechi mala iwekkuttoppe iku'nai pona! 2Wakl peiwa nen
iwechi mala, eke tak eppanai yaulonsak i'mu pak molopai yenu'masak
palau kak yau, ptuisamlo echikili ton nukkwa wettoppe ali pe tok kupu
ya tukaik. 3Malapak esentak kon!

“Atonpa kon wemakuima yau mekamappotaik molopai tiimakuyi
winapai iwelatta yau mesentuppataik ipak. 4Ilwemakuimasak ewina-
kaik 7 pe itekkwa tewin wei yau yattai molopai mala yattai'ne iyappatu
apyak ‘Usewankono'mayaik, kase yau, ipak mesentuppataik,” teppu ya.

Ailon Tetok

5Yeunossak kon uya Itepulu pak “Ailon tetok ina uya yeka'nukka,”
teppu. éItepulu uya yeikuppt “Ailon tetok auya'nokon wechi elekkwa

mustard yenappa kaichala yau sala, eke yei pak, ‘Ekalakaka akala pokon-
pe molopai appanka palau kak!” te auya'nokon sala eppaino molopai
amaimu kon yawala iwechi,” tukaik yeikuppt ya.

Apyoto Wotokoyi

7“Tewinan na atonpa kon wechi tapyoto ke uma yakanai pe wapu-
la kaalinilu yamuk mainanpanai pe la. Uma yapai ken na' iyassak yau
‘Asse'neiwa aikka molopai ata'lettaka,” tawonnan amyamlo? Kanekku!
8Tuse ‘Uyeipa ikonekaka molopai ekonekaka inepti pa, umamukupa
uta'letta tuse molopai uwuku inchi uya tuse. Mala tupo lanen uchi
auta'lettd mala molopai awuku inchi auya,” tawonnan amyamlo ipak.
9 Apyoto sa' mukkala tenki tetok ipak pen mayin yawala lanen iwechi
tuse, ewaik na'? 10Mala kasa lamaichi ewechi kon nai'nuk, tamt'nawala
yekamasak lupptu ankupu kon pe kussak auya'nokon yau, ‘Waku apyoto
yek ton pen nen ina, tinkuptu kon neken nen kussak ina uya sala,’ te
mala auya'nokon,” teppt Jesus uya.

Asa Kulu Pippa Yepalan Pokon Kon Ipitta

11 Jerusalem pona tliuta pe Jesus utapptt mala Samaria molopai Galilee
tawon yakletawa. 12Ttulon pata yak tuuta pe iitapptt mala, mala yattai
10 pan kon asa kulu pippa yepalan pokon kon uya yepoloppu. Mei tok
wechippli mala satik pe. 13Molopai tok wentaimeppu mala “Jesus, Itepulu!
Ina pak esentuppaka!” tukaik.

14 Jesus uya tok yeneppl mala molopai tok pak “Itatak kon paatele
uya eyentok kon pe,” teppt. Tok uta tuse tok uchipittappt mala waku
pe. 15Tok tonpa wennappoppu Kaatli yapula pe eke pe tiwentaimepasse
tiuchipittasak yene ttiuya pak. 16Iwettoltipattapptt mala non pona Jesus
puta piyak, tenki tei'ma. Samaria pon pe iwechippti mala.

17 Jesus uselupapptt “10 pan kon ku kayik yamuik nichipittai? I'nai ken
mukyamlo 9 pan kon? 18Y3'la pe ken uchi iwechi pak puisala neken na
kaklan nennappoi tenki kase Kaatu pak?” tukaik. 19Molopai Jesus uya
ipak “E'wuluukaka molopai itaka. Ailon tetok auya uya pali'yau amasak
mala,” teppl.

Kaatu Wettok Itepulu Pe Uyattok
(Matthew 24:23-28, 37-41)

20Pharisee yamtik tonpa uya tekamapposak ya'la yattai la Kaattt wettok
Itepulu pe uyapu pak yau. Jesus uya yeikuppu “Kaatt wettok itepulu
pe mala tiusense 13 tiuyassen pen. 21Anit'la uya ‘Sala yenka, wapiila
‘Mala yenka,” te pula iwechi mala. Masapula Kaatu wettok itepulu pe
mala ayau'nokon tuwessen,” tukaik.

The New Testament in Patamuna of Guyana, 2nd ed. © 2011, Suriname Bible Society



179 LUKE 17, 18

22Malayau tunenupa ton pak “Wei uyapti mala Kayik Mumu enenpai
ewettok kon yattai, tuise yene auya'nokon pen mala. 23Molo tok wechi
mala ‘Maila man,” wapula ‘Saila man,” tawonnan. Tuse yense kutatau.
Tok ya'la kutatau! 24Pata wekamlippl uya pata yakkwaka sala motapai
ilatoi pona kasa Kayik Mumu wechi mala tiweyu yattai. 25Tuse wapiya
iwettalumatta mala molopai salapalok kon kappon yamtk uya inulunpa
mala. 26 Noah yattai iwechippt kasa lama iwechi mala Kayik Mumu weyu
yattai. 27 Kappon yamuk wechippti mala tuuta'letta kon pak. Molopai
tuwuku kon inchi pak, kayik yamuk molopai nossan yamuk wechippu
tuwemali'mapatti kon pak. Noah wenuku tiikanwa yak ponala, molopai
tuna'ma uyapuppu mala. Tok yeulankappl ya tamu'nawala. 28 Mala kasa
lama iwechippu Lot yattai. Kappon yamuk wechippt mala tuuta'letta
kon pak molopai tuiwuku kon inchi pak, ya'lala ye'mapatt pak molopai
ya'lala chilanma pak, tiwappama kon pak molopai tapui yamupatu pak.
29Tuse Lot uya Sodom nansak yau mala wei yattai apok molopai kulupa-
la kasa tuka'ntinsen uyapupptu Epun poi molopai tok pottappu ya mala
tami'nawala. 30Mala kasaichi iwechi mala Kayik Mumu usenpoika yau.

31“Mala yattai tawa kappon tuwtik ipu po tiwessen kusuttatak tapluli
yense tuwuk tak. Mala kasa lama tawa kappon uma yau nai'nuk kusen-
nappotak ya'lala yense. 32Lot noppil ittutak kon! 33Ani'la takkwall
pununmanai tiponalok pe uya ila'chima mala, tuse anu'la takkwalu
la'chimanai uya yepolo mala. 34Apakii'nokon tekamayaik. Mala yewa-
lupayi tau asa'lon kon we'numt mala tewinan tapon kon po. Tewinan
na yanumu mala molopai yakon wa'nama. 35Asa'lon kon nossan yamuik
wechi mala a'naik yeppa pak echipyau. Tewinan na yanumu mala molo-
pai yakon wa'mama. [36Asa'lon kon kayik yamuk wechi mala uma yau.
Tewinan na yanumu mala molopai yakon wa'nama mala,” teppu Jesus
uya.] 37Ya'lon kon uya yekamappoppt “I'nai motau Itepulu?” tukaik.

Jesus uya yeikuppt “Ekek wettok imotau yak mala kassanak yamuk
wepilipt,” tukaik.

Tuuseka'nonkasen Nossan Pantomil

1 8 1Mala yattai Jesus uya tunenupa ton pak sala panton yekama-

ppu mala, tok yenupa toppe tiuya tawalala tok wapulema toppe,
molopai ailon tetok tliuya'nokon nonka tok uya tukaik. 2“Kottli yawon
ittunai wechippu mala pata yau Kaati namanai pen molopai kappon
yamuk ittui'che tiiwessen pen. 3Molopai nossan itayappt iweli'chak ltuppt
wechippt molo, mala luppt pata yau, tiuyappatt pak tiwessen ipyak, ipa-
wanattase ‘Kupuikattaka tawa uyeyaton winapai!’ tukaik. 4Tachin pe ittunai
wechipplt mala ankuppai ptila, molopai nen uchi tupak, ‘Kaatli namanai
pe pula lanen wechi tlise waptila kappon yamtik nama uya pula la tuse,

Smasa yene uya ipuikatta toppe uya masapiila uyaimelunpa ya pak molopai
tluyappatu ke uyetakka ya tukaik,” teppu ya.” 6 Molopai Itepulu uya “Ailon
pen ittunai uya wateppu yetatak kon. 7Kaatti uya ken na' tunantumussan
kalawt tiipak weinai molopai ewalupattau yenpatt tok tupuikattase ptila?
8Tekamayaik apaku'nokon. Tok puikatta ya mala asse'ne. Wala tuise Kayik
Mumu uyapt yau ken na' ailon tawon yepolo ya sala non po?” teppt ya.

Pharisee Molopai Pillayatta Pili'ndi Pantomil

9Jesus uya tu'ma sala panton yekamappu mala kappon yamiik ikasa
tiuchittusan tiyiwala'mokon molopai tamti'nawolon kon ttiulon kon naman-
nan pen pak. 10“Asa'lon kon kayik yamuk utappu mala Kaatu yuwuk tak
apulemase. Tewinan wechippt mala Pharisee pe, yakon wechippt pulayatta
pili'nai pe. 11 Pharisee we'wuluukapptt molopai iwaptulemappt ‘Tenki uka-
yaik apak Kaatt, ttulon kon kasa ptila wechi pak, ttiulon yemamin i'che
tiwessen pe puila wechi pak, kasei pe ptila wechi pak waptila ttiulon noppt
pokonpe tuwessen pe pula wechi pak, mukkala pulayatta pili'nai kasa pula
wechi pak. 12Asa'la wei Suntayakka yau tluta'lettaik pula tuwapillemasen
iula, molopai tewin, 10 pan uye'matok yapai elepanai iula,” tukaik.

13“Tluse pulayatta pili'nai wechippu satik pe mei. Molopai tenpata
tulti ya Epun winakaik pula kulu iwechippt, tuise tuplopo wapattippt ya
neken, ‘Kaatti, upak tawa esentuppaka, iula sa'me umakuyi yawon!” tei'ma.

14“Tekamayaik apaku'nokon, puisala kayik pulayatta pili'nai wemei'chak
wechippti mala ikasa Kaatli pokonpe iwekonekasak pe. Tuse tuulon
wechippti mala iwekonekappt piila. Masaptila tamti'/nawolon kon eke pe
tuwekkussan ma mala assa'mula molopai tamu'nawolon kon assa'mula
tuwessan ma mala eke pe,” tepptu Jesus uya.

Jesus Uya Mule Yamuk Lukkwa Pillema
(Matthew 19:13-15; Mark 10:13-16)

15Kappon yamuk uya mala timunka kon neptippt Jesus piyak temyatit
tutoppe ya tok pona. Tuse Jesus nenupa ton uya tok yenepptt molopai kappon
yamuk yaulamappt tok uya mala kupt tok uya pak. 16Tuse Jesus uya mule
yamuk ka'mappu tupyak molopai “Tawa mule yamuk ntiyapti upyak! Tok
kuiseleutanuttau masapula Kaatti wettok itepulu pe mala pusamlo yekkwa
ton ponalok. 17 Ailon kulu sala, anti'la Kaati wettok Itepulu pe yantinnai
pen mule uya yanumu kasa, wewomu mala yak pen mala,” teppu Jesus uya.

Mamin Yesak Itepulu
(Matthew 19:16-30; Mark 10:17-31)
18 Jew yamuk yepulu uya Jesus yekamappoppu “Wakt Enupanai, ya'la
kuptli uya ken tawalala wema'natok yepotoppe uya?” tukaik. 19“Ya'la peichi

iwechi pak uyesatli auya mala waku tukaik? Waku ptila nen iwechi mala tuse
Kaatil neken,” tukaik Jesus uya yeikuppil. 20“Law ittunai Amala ‘Anoppil pen
pokonpe kechii, kappon ku'wanai, amak pe kechii, kasei pe kechii, akaipu-
nit molopai asan tawonnan inamaka,” tawon,” tepptt Jesus uya. {EXO 20:12;
DEU 5:15-20} 21Kayik uya yeikuppti, “Mulek wechippit motapai tamii'nawala
sala yamitk enupantok maimu yawala wessak man,” tukaik. 22Sala yetasak
ttuya yau, “Tewinan nuppt la ankuptt molo man. Tamtu'nawala itesak pe
ewettok ichilanmaka molopai pulayatta itikka entuppa'no kon yemyak molo-
pai mamin yesak pe ewechi mala Eptin po. Molopai aikka uya'la,” teppu
Jesus uya ipak. 23Tuse sala yetasak ttuya yau, kayik usewankono'mappit
kulu mala masapiila tukke kulu mamin yesak pe tiwechi pak.

24 Jesus uya yeneppl mala molopai “Sa'man pe kulu mamin yesak ton
kappon yamuk wewomti Kaatli wettok Itepulu pe yak wechi mala. 25Sa'man
pe ma'le camel wepakka akkussa yenu yeuta yai wechi mala mamin yesak
kappon wewomu Kaatli wettok Itepulu pe yak yentai,” teppu ya. 26 Kappon
yamilk yetannan niissan uya yekamappoppi “Aniik ken uchi weptiikatta
mala?” tukaik. 27 Jesus uya tok yeikuppu “Ya'lala sa'man pe iwekkupit yen-
tai kappon nuittuyai'niik wechi mala sa'man pe ptila Kaatti pona,” tukaik.

28 Malayau Peter uya “Masa yenka! Ina uya tamti'nawolon nansak man,
aya'la tiwettok kon pe,” teppt. 29“Ailon kulu sala, anu'la tipata nannai
waptla ttinoppt waptila tutonpa yamuk waptla tukaipunti molopai tuisan
tawonnan waptila timunka yamuk nannai Kaatt wettok Itepulu pe pakansau
uya, 30eke peiwa yepolo mala salape, molopai tawalala nen uchi wema'natok
yepolo ya mala nityassai'ntik pata weyu yau,” teppti Jesus uya tok pak.

Jesus Uselupa Tuwelittok Pak
(Matthew 20:17-19; Mark 10:32-34)

31Jesus uya 12 pan kon tunenupa ton yamappl molopai tok pak
“Yetatak kon! Utan'nokon sala Jerusalem pona tami'nawolon Kaatl
Maimu yenpoikannan numenukappu Kayik Mumu pak wekkuttok ailon
pe yak. 32Jew yamuk pen yemyak ituli mala. Mukyamlo wakla mala
italumatta pe. Imottunpa tok uya mala molopai tok wetattapatu mala
ipona. 33Tok uya ippoppatli mala molopai iwana mala, tuse icholuwano
wei yattai iwuluuka mala,” teppt. 34Inenupa ton uya sala yamuk ittu
pula iwechipptt mala. Iichelupatok nekama yonansak wechippt mala
tok winapai, molopai Jesus uselupatok ipak ittu tok uya pula iwechippt.

Jesus Uya Enkui, Enpun Ipitta
(Matthew 20:29-34; Mark 10:46-52)
35 Jesus uyapuppu mala mei ptla Jericho winakaik molopai enptin
kayik wechippti mala chichiu pe asanta yena po enkui pe tuwechi pak.

36 Tukkan kon kappon yamuk uta yeta tiuya yau, kayik uya tok yeka-
mappoppi, “Ya'la ken nai'nuk?” tukaik. 37“Jesus Nazareth pon, pata
yentakayan,” teppl tok uya ipak.

38[wentaimeppl eke pe “Jesus! David mumu, upak tawa esentuppa-
ka!” tukaik.

39Kappon yamtik itemloto pon kon uya yaulamappt, “Eppana ekka,”
teppu tok uya ipak. Ttuse iwentaimeppu eke peiwa nen uchi, “David
Mumu! Upak tawa esentuppaka!” tukaik.

40Malapak Jesus weleutappt molopai enptin nettoppe tok uya tuipyak
yekamappt ya. Mei piila iyassak yau Jesus uya yekamappoppti, 41“Ya'la
kuptt uya i'che messan aponalok pe?” tukaik.

“Itepulu, pata enenpai wessaik,” tukaik yeikuppu ya.

42 Jesus uya ipak, “Yenka! Ailon tetok auya uya eyipittasak mala,”
teppu. 43Mala yattai asse'ne yeneppu ya mala molopai Jesus ya'la iita-
ppu Kaatt yapula pe. Yensak ttiuya'nokon yau tamu'nawala tukkan kon
kappon yamuk uya Kaatt yapulappt mala.

Jesus Molopai Zacchaeus

19 1Jesus utappti mala Jericho polo yentaka pe. 2Molo iwechipptt mala
Zacchaeus itesek pulayatta pili'nai nan yepoino molopai mamin yesak
pe iwechippit. 3Aniik kasa 13 Jesus wechi enenpai iwechi tiise tokkwen nitk-
kwa iwechippti, malayau yeneppt ya pen masaptila tukke kulu kappon yamuik
wechi pak. 4Malapak aitun pe iitappti mala tukkan kon kappon yamitk wapiya
molopai yei Sycamore yek pona iwekainumuppt, mala yawala Jesus uta
yentoppe tliuya. SMala motak ttuyassak yau Jesus uya kakaik tenu tultippt
molopai yeneppll ya molopai ipak wateppt ya “Asse'ne awuttaka Zacchaeus,
masaptila salape ayuwuk tau wechi mala,” teppu ya. Zacchaeus wuttap-
pu mala asse'ne molopai yanumuppu ya ttutauchinpaik kulu tawuk tak.
7Tami'nawala yennai nan nuissan kappon yamuk wessa'molikappt ttiusau-
lama kon pak, “Pusala kayik utasak man ali ku'nai yuwuk tak ikaklamu pe,”
tukaik. 8Zacchaeus wa'mussakkapptt molopai Itepulu pak, “Yetaka Itepulu!
Itesak pe wettok pantaka uya mala upyau iwechi kaichala entuppa'no kon
yemyak molopai ant'la yama'masak uya yau ye'ma uya mala asakula'ne itek-
kwa,” teppli ya. 9Jesus uya ipak, “Weptikattantok uyassak man sala tapti tak
salape, masaptila pusala kayik nala muikkala Abraham pa. 10Masaptila Kayik
Mumu uyapuppu mala iitassak kon iwase molopai tok puikattase,” teppt.

Kolu Pun Yamiitk Pantomil
(Matthew 25:14-30)

11 Malayau Jesus uya sala panton yekamappli wate tliuya yetannan
nussan pak. Jerusalem po luiwa nen uchi iwechippti mala molopai Kaatu

wettok itepulu pe usenpoika winakaik iwechi pe tok uya yekamappt.
12Malapak “Tunamasen kayik utappti mala meyon pata yak kin pe tima
toppe molopai tiwennappo toppe. 13Pata nama ttiuya wapiya 10 pan kon
tapyoto yamuk ka'mappu ya molopai tok lepappt ya tewin pak kolt pun
ke, tok pak ‘Masa ya'la kaichala la yepolo auya'nokon sala ke upatappu
yau muttutaik,’ teppu ya. 14 Tiise ipatassek yawon kon uya yeya'nomappt
mala, malapak tok uya tumaimu kon yekamannan yeunokoppt ite'mappt
pak ‘Pusala kayik wechi ina kinu pe i'che ptula ina man,” tukaik.

15“Tunamasen kayik mappu mala kin pe molopai iwennappoppt.
Tapyoto yamuk pulayatta tultuppu tuuya itemyak lussan uyattoppe tu-
pyak tok ka'mappt ya, ya'la kaichala la yeposak tok uya yentoppe tuuya.
16 Wapiyalok uyaptippti molopai ipak ‘Itepulu 10 pe kolit pun yeposak uya
man tewinan ulepappt auya ke,” teppt ya. 17‘Waku pe kulu man, waku
amala apyoto! Ailon peichi ewessak malalon yau pak, 10 pan pata yamuk
yesak pe ewechi pa akupl uya mala,” teppt itepulu uya. 18 Yakon itapyo-
to uyapuppu mala molopai, ‘Uyepulu, 5 pe kolti pun yeposak uya man
tewinan ulepappu auya ke, tepptt ya. 19Pusala pak, ‘5 pan pata yamuk
yesak pe ewechi pa akuptu uya mala,” teppu ya. 20Ttiulon itapyoto uya-
puppu, ‘Itepuly, salaichi yenka kolti pun apulayattayi, tonanse tukuttai
enki'cha yau. 21 Usenalippappu apak masaptla sa'man pe ewechi pak.
Aponalok pen yaniinnai amala molopai anpamappit pen mokkanai,” teppi
ya. 22Itepulu uya ipak wateppil. ‘Amala ali apyoto! Amaimu 13 yapula
uya mala, atalumatta toppe uya. Muttuyaik sa'man pe wechi, uponalok
pen yanunnai pe molopai unpamappt pen mokkanai pe. 23Ya'la pe ken
uchi iwechi pak upulayattayi tunonkaik ptila mettai pulayatta pilittok
tak? Wennapposak yau eke peiwa yepoloppt uya sala eppaino ttiulon
kon pokonpe iwepili'chak,” teppt ya ipak. 24Malayau kin uya satik pe
molo tuwessan pak, ‘Kolti pun imokkatak kon iwinapai molopai itutak
kon apyoto 10 pe kol pun yeponaippu yemyak, teppt. 25Malayau tok
uya ipak ‘Itepulu, 10 pe nen yepokassak ya man!” teppi. 26‘Tekamayaik
apaku'nokon tamu'nawolon kon ya'lala yesak ton yemyak eke peiwa itu-
It mala. Tuse mukkala ya'lala yesak pen winapai malalon nanen itesak
pe iwettok mokka mala. 27 Pisamlo uyeyatonnon tikinti kon pe uyi'che
pula iwessak kon ntissan inettak kon sa motak. Molopai tok iwatak kon
uyemlotopo!’ teppt ya,” tukaik.

Jesus Welepamu Jerusalem Pona
(Matthew 21:1-11; Mark 11:1-11; John 12:12-19)

28 Molopai nen uchi tuuselupa tupo Jesus utappt Jerusalem pona tok
wapiya. 29Mei pula 1a pata yamuk Bethphage molopai Bethany tawonnan
piyau tuwechi Wik Olive itesek po yau, Jesus uya asa'la tinenupa ton

yeunokopptl tuwapiya. 30Sala enupantok pokonpe “Pata eyemloto kon po
nai'nuk yak itatak kon, ewelepami kon pata yak yau tonki mule yewattasak
yepolo auya'nokon mala ipo we'appa pen. Meukataik molopai munettaik
sala motak. 31Anit'la uya eyekamappo kon, ‘Ya'la pe iwechi pak yeuka
auya'nokon mala?’ tukaik yau, ‘Itepulu i'che kulu man,” mukataik,” teppu
ya. 32Ineunokossan utappt mala molopai tamti'nawolon yepoloppt tok
uya Jesus uya yekamappt kasa. 33Tonki mule yeuka tok uya tlse itesak
uya “Ya'la pe iwechi pak yeuka auya'nokon mala?” teppu. 34“Itepulu i'che
kulu man,” tukaik tok uya yeikuppu. 33Molopai tonki mule yalappt tok
uya Jesus piyak. Malayau tupon kon tultippt tok uya ipona molopai Jesus
puikattappu tok uya iwenuttoppe. 36lita tlise tok uya tlipon kon yalenkappt
asantawa. 37 Jerusalem piyau mei ptila, pata Olive Tupt yai asanta wuttatok
motau iwechi tuise tamt'nawala tukkan kon inenupa ton wessa'moltkappt
Kaatti yapula pak tuutauchinpaik tiwentaimepasse, tami'nawolon eke ton
tunenessan kon yamuk pak.
38 “Ipulemasak mukkala kin Itepulu yesek yau ttiuyassen!
Walakka'matok Eptin pon molopai Kaatu yapulatok!” tukaik.
{PSA 118:26}

39Malayau Pharisee tonpa yamuk uya tukkan kon kappon yamuk
kulottapai ipak “Enupanai, eppana enenupa ton wettoppe yekamaka!”
teppu. 40Jesus uya yeikuppt, “Eppana tok wechi yau tak yamutk wen-
taime mala, ukayaik apaku'nokon,” tukaik.

Jesus Kalawi Jerusalem Wenai

41 Jerusalem winakaik ltiwa iyapuppu mala molopai pata yensak
tliuya yau, ikalawuppt iwenai, 42“Sala wei yau ya'la uya walakka'natok
nepu ittu neken auya'nokon yau, tuse salape ewinapai'nokon yonansak
man yene auya'nokon tukaik. 43Masaptila pata weyu uyapu mala apo-
na'nokon eyeyatonnon uya awoinotta mala non tukasse molopai tok uya
awakkatti mala sawina'ne. 44Tamu'nawala tok uya amattantpt mala,
ayawon kon mule yamuk ewekupili tawon kon pokonpe. Tewin na tak
nama tok uya ipatassek yau pen mala, masapula ya'la yattai 1a Kaatu
uyapuppu apuikattase ittuppu auya pen mala,” tukaik.

Jesus Uta Kaatu Yuwuk Tak
(Matthew 21:12-17; Mark 11:15-19; John 2:13-22)

45Mala yattai Jesus utappt mala Kaatt yuwuk tak molopai ya'lala
chilanmannan yenpakkappt ya. 46“Kaatli Maimu yau iwe'menuka-
sak man Kaatti uya ‘Uyuawuk yesatt mala Wapuleman Yuwuk,” tukaik.
{ISA 56:7} ‘Tuse amak ton uso'nantok itak pe imasak auya'nokon man!””
teppu ya tok pak. {JER 7:11}

“Uyuwiik yesatit mala Wapuleman Yuwik tukaik, tuse amak
ton uso'nantok itak pe imasak auya'nokon man!” (19:46)

47 Jesus uya kappon yamuk yenupappu mala Kaatt yuwtk tau wei kai-
chala. Tuse paatele yamuk yepulu ton, Law pak enupannan molopai Jew
yamuk yennai nan wechippli mala anwapai. 48Ttise ya'la kasa la ikuttok
tiuya'nokon yepolo tok uya pula iwechipptt masaptila tamt'nawolon kon
kappon yamuk wechippti mala iichelupa yeta pak.

Jesus Yapaikketit Pak Yekamappotok
(Matthew 21:23-27; Mark 11:27-33)

2 O ITewin wei yattai Jesus wechi Kaatu yuwik ptiloloi po kappon

yamuk yenupa pak molopai wak itekale yekama pak tuse paate-
le yamuk yepulu ton, Law pak enupannan molopai tinamasan kayik yamuk
tawonnan uyapuppu mala ipyak. 2“Ina pak yekamaka, anuk yapaikketu
yau ken sala yamik kupii auya mala? Aniik ken ayapaikketil ke elepa-
tai mala yamuk kupt pa?” teppu tok uya ipak. 3Jesus uya tok yeikuppt,
“Masa eyekamappoi'che'nokon nala iula. Upak yekamatak kon, 4John
uya kappon yamuk yenpataukatok yapaikketti uyapuppu ken na' epun
poi, waptila ka' kappon winapai 1t?” tukaik. 5 Tok wessa'moltikapptt mala
ttusekamappopatu kon pak tiyiwala'mokon, “Ya'la te'nokon ken? ‘Epun
poi iyapuppu, te yau nen, ‘Ya'la pe ken uchi iwechi pak John pak ailon te
auya'nokon pun?’ te ya. 6Tlse, ‘Kappon winapai iyaptuppt,” te'nokon yau,

tamu'nawolon kon tala nai'mannuk uya kiiwana kon tak ke, masaptila John
wechi Kaatit Maimu yenpoikanai pe pak ailon tesak ttuya'nokon pak,”
teppu tok uya. 7Malapak tok uya yeikuppti, “I'nailapai la iyassak pe iwechi
ittu ina uya ptuila man,” tukaik. 8 Molopai, “Yekama uya pen nalaichi sala
antuk yapaikkett yau la sala yamuk kupu uya,” teppu Jesus uya tok pak.

Kilyali Yekkwa Mainanpannan Pantomil
(Matthew 21:33-46; Mark 12:1-12)

9Malayau Jesus uya sala panton yekamappt kappon yamuk pak. “Kayik
uya mala uma pamappt molopai imainanpa woton kon yemyak itultipptt
ya, molopai nen uchi ttipata namappu ya tachin pe. 10Ipilittok yattai iwe-
chi yau, tapyoto yeunokoppt ya mala uma mainanpannan piyak ttiponalok
woton ipili'chak lippt tonpa yepose. Tlise uma mainanpannan uya itapyoto
ippoppatuppl molopai tok uya yeunokoppt ya'lala pula. 11 Malapak kayik
uya ttulon tapyoto yeunottukkappu mala, tuse mukkala ippoppatuppt tok
uya, kuli'mak tok uya italumattapptt molopai tok uya yeunokoppu ya'lala
pula lama. 12Malayau icholiwano pe tapyoto yeunottukkappt ya. Tok uya
tu'ma asa pe ikuptippli, molopai tok uya yenu'mappti. 13Uma yesak uya
‘Ya'la kasa sa' uchi wettoppe ko?’ teppt. ‘Umu wak u'ntin kulu teunokoik ta,
tok uya nen ken uchi inama,’ teppt1 ya. 14Tlse yensak tliuya'nokon yau uma
mainanpannan uselupappu ipak ‘Puisala mukkala itesak mumu. Iwapai'nokon
man molopai iponalok kon wettoppe ktiponalok kon pe!’ teppu. 15Malapak
tok uya yenu'mapptt uma yapai molopai tok uya iwanappti.

“Ya'la pe nen ken uchi uma yesak uya uma mainanpannan kupu?”
tukaik, Jesus uya tok yekamappoppu. 16“Iyaptt mala molopai mtuikyamlo
kayik yamuk tukka ya molopai nen uchi tiuulon kon uma mainanpannan
yemyak uma tult ya,” teppu Jesus uya. Sala yetasak tuuya'nokon yau
kappon yamuk uya, “Tawa mala yekkwa kusekkuttak,” teppit. 17 Jesus
uya tok yeneppl molopai tok yekamappoppt ya, “Ya'la te ken uchi sala
Kaatu Maimu yau iwe'menukasak nai'ntik uya,

‘Tak taptii yamunnan nunulunpappu italumayippu pe tukusse,

wenasak man i'che kulu we'natok pe tuulon kon tak yamuk

yentai,” tawon. {PSA 118:22}
18 Tamu'nawolon kon tiwekkawai'masan mala tak pona, utakitukka
mala. Molopai tak wekkawai'masak ant'la pona yau, yamoklopu ya
mala,” teppu Jesus uya.

Pata Yesak Ye'matok Pak Ekamappontok
(Matthew 22:15-22; Mark 12:13-17)

19Law pak enupannan molopai paatele yamuk yepulu ton wechi-
ppu mala Jesus ana'chipai. Masaptila sala panton yekamasak ya

tiwinakai'nokon ittusak ttiuya'nokon pak, tuse tok usenalippappu kappon
yamuk pak. 20Malapak tok wechippu yene pak, imaimu pakala ya'chi
toppe tliuya'nokon. Kappon yamuk yeunokoppu tok uya mala ailon pe
tuwechi kon pe tukaik tok usennaka toppe, koptina yapaikketti molopai
imeluntalti yemyak itttoppe. 21 Pusamlo elaik yamuk uya wateppt Jesus
pak, “Enupanai, ina ntittuyan euselupatok molopai enupantok auya wechi
ikasa. Molopai ekkaichala kappon yamuk yene auya molopai Kaatu yese-
lu pak enupanai amala ailon pe iwettok yawala. 22Tkasa ken na' mala
Caesar yemyak pulayatta tult ina uya wechi, waptla ikasa pula?” teppu
tok uya. 23Tuise Jesus uya tok usennakatok yawala yenepptt molopai tok
pak, 24“Chiliipa pun yenpoikatak kon uyemyak. Anitk yenpata molopai
anuk yesek ken sala ipak nai'nuk?” teppu Jesus uya. “Caesar,” tukaik
tok uya imaimu yeikuppu. 25Malapak Jesus uya, “Waichi iwechi yau
Caesar yemyak iponalok ituitak kon molopai Kaatui yemyak iponalok tulu
kon pa,” tepptl. 26Iichelupatok yau tok uya ya'chi ptila iwechippt molo
kappon yamuk yemlotopo. Tok usenumenkasak wechippu timaimu kon
yeippattok kon ya pak, molopai eppana tok wechippt.

We'wuluukantok Molopai Wemali'mantok
(Matthew 22:23-33; Mark 12:18-27)

27Sadducee tonpa yamiitk weli'nasak yau we'wuluukan pen mala tawon-
nan uyapuppu Jesus piyak yekamappoppattok pokonpe. 28“Enupanai,
Moses uya mala sala menukapptt ina ponalok pe. ‘Kayik weli'chak molo-
pai tunoppu nansak ya imunka pula yau, mukkala kayik yakon nuppu uya
mala tului noppt luppu mali'ma, mule yamuk yepotoppe ttiuya iweli'chak
lupptt munka pe,” tawon,” teppt tok uya. 29“Molo tok wechippli 7 pan kon
echiyakonnon kayik yamuk. Wapiyalok kayik wemali'mappti, molopai iwe-
likippti imunka ptila. 30Malayau nen uchi yakon nlippli uya inopptt lupptt
mali'mappti. 31 Molopai tok soluwano ltipptl tu'ma, mala kasa 7 pan kon
wechippil tami'nawala. Tok wu'matiippii mala imunka pitla. 32Akamlak
luppt nossan nala welikuppit. 33Iweli'chak kon wuluukasak yattai ken antik
noppu pe nen uchi iwechi 7 pan kon uya imali'mapassak tuse?” teppt tok uya.
34 Jesus uya tok yeikuppti, “Kappon yamtik sala yattai nai'nanntk mukyam-
lo tiwemali'masan. 35Tuse kappon yamuik tuwuluukasan yek pe nai'nanntik
weli'natok yapai, nliyassai'ntik pata weyu yattai wemali'ma pen mala. 36 Tok
welikti pen mala masapula incheltt yamuk kasa tok wechi pak. Kaattt munka
yamitk miikyamlo masaptila tok wuluukasak weli'natok yapai pak. 37 Molopai
Moses uya yekamasak mala iweli'chak kon we'wuluuka mala weli'natok
yapai tukaik. Molopai, tliuyassen yuk pak Kaattt Maimu uselupatok yau iiche-
lupasak man Itepulu pak, ‘Abraham Kaattiyi, Isaac Kaattiyi molopai Jacob
Kaatttyi pe iwechi pak,” teppu ya. {EXO 3:6} 38Sala uyaichi yekama mala

nulanan kon Kaattyi pe iwechi, iweli'chak kon pen, masaptila tamti'nawolon
kon wechi mala nula ipona,” teppu Jesus uya. 39Law pak enupannan tonpa
yamuk uselupappti, “Wakti pe wamitkapassaik, Enupanai!” tukaik. 40Ttulon
pe tukka enekamappopai ptila tok usenalippappt.

Anitk Mumu Miakkala Christ
(Matthew 22:41-46; Mark 12:35-37)

41 Mala yattai Jesus uya tok pak, “Ya'la kasa ken uchi David mumu
pe mala Christ wechi, te tok uya? 42Masaptila David uya,

‘Itepulu uya Uyepulu pak,

Chichiu pe ekka sa motau kamik pen uyemyatti wina.

43 Eyeyatonnon tulit uya atta yapon pe atta yokkoik ttise,’

teppu Psalms kaletayi yau. {PSA 110:1}
44David uyaichi mala yesatuppu ‘Uyepulu,’ tukaik. Atta ken uchi Christ
wechi David mumu pe?” teppu Jesus uya.

Jesus Uselupa Law Pak Enupannan Winakaik
(Matthew 23:1-36; Mark 12:38-40)

45Tamu'nawala tukkan kon kappon yamtuk uya teta tlise, Jesus uya tiinenu-
pa ton pak wateppu. 46“Elannek pe ettak kon Law pak enupannan pak. Kusan
tupon kon yau asapaino kon mtikyamlo. Tunamatok kon pokonpe tepolo kon
i'che tuwessan mukyamlo makitti tau. Waku kulu aponnok yantnnai nan
mukyamlo wepili'natok itak tau. Wakl nala patassek yantinnai nan mukyam-
lo uta'lettantok yau. 47 Itayappu iweli'chak luissan patassek yama'mannan
mukyamlo. Kusan pe nala tuwapulemasan kappon yamuk uya neken tentok
kon pe tukaik. Puisamlo talumattatok wechi mala eke pe kulu,” teppt ya.

Itayappu Iweli'chak Liuppu We'lepatok
(Mark 12:41-44)

2 1 1Yene tliuya yau Jesus uya mamin yesak ton uya tuwe'lepatok kon

tult Kaatt yuwuk tawon pulayatta yen yak yeneppu. 2Molopai
nala itayappu iweli'chak luppt, ya'lala pun sa'ne uya asa'lon ntukkwa
kalukuli pun nonka yeneppt ya. 3“Ailon kulu sala, pusala sa'ne itayappu
iweli'chak luppu eke peiwa nutupassan ttiulon kon yentai. 4Masaptila
ttulon kon tuwe'lepatok kon tultui tukkan temamin kon kulottapai tlise
mukkala sa'ne ipla echii'ma tutwemattok ipak tului tamu'nawala,” teppt ya.

Kaatu Yawuk Umatta Mala

(Matthew 24:1-2; Mark 13:1-2)
STuulon kon uselupapput mala Kaatti yuwuk yupuluttasak waki ton
tak yamiik ke molopai lepantok itlisak ltissan Kaattt yemyak ke pak. Tuse

Jesus uya, 6“Sala yamuk menyataik, pata weyu uyapu mala tewin na tak
wa'nantok ttulon po yattai pen, tami'nawala iwettulukkwa mala,” teppt.

Pata Weyu Wenukappu Yekamatok
(Matthew 24:3-14; Mark 13:3-13)

7“Enupanai, ya'la yattai ken sala yamuk wechi? Molopai ya'la wechi
ken mala yentok ipakala pe, iwekkuttok yattai uyassak yekamanai pe?”
tukaik tok uya yekamappoppt.

8Jesus uya wateppli, “Enpen ettak kon eyennaka kon kusettak!
Masaptila tukkan kon uyapu mala uyesek yau, ‘lulaichi mukkala Christ!’
molopai ‘Pata weyu uyassak uchi man!’ tei'ma. Tuse tok ya'la kutatau.
9Kettalipatau wepanta'mantok molopai muikyamlo tlipata kon yesak
yenu'mai'che man te yeta auya'nokon yau, sala yamuk wekkuptt mala
wapiya, tlise mala wechi mala iwenukattok pe ptila. 10Pata uya ttulon
pata panta'ma mala, kin yesak pe nai'nuik pata uya ttiulon kin yesak lama
pata yeya'noma mala. 11 Asa tlliipiinit wechi mala molo, iwan pe we'na
mala, asa ton palan wechi mala i'nai yaila 13, nalik ton wechi mala molo
molopai eke ton tensan yekkwa ton pen wechi mala kak yau,” teppu ya.

12«S3la yamuk wekkupl wapiya aya'chi kon mala molopai atalumatta
kon. Atiilit kon mala eyittutok kon pe wepili'natok itak tak molopai
patiki'chi tak, Kin yamuk molopai koptina yamuk yemlotopona ene-
pu kon mala upakansau. 13Sala wechi mala waku itekale yekamatok
auya'nokon yattai pe. 14Eusenumenkatok kon ikonekatak wapiya ewe-
nai ewechi kon pak autaimelunpa kon tukaik. 15Masapula elepa kon
uya mala amaimu kon ke molopai pukkek ke, eyeyaton kon yamuk uya
euselupatok kon nulunpa waptila ailon pen mala te tukaik. 16 Akaiptini
kon molopai asan kon uya atulti kon mala eyeyaton kon yemyak, alunan
kon uya 13, atonpa kon yamuk uya 13, ewechiyakonnon uya la. Molopai
ttulon kon atonpa kon wana mala. 17 Tamti'nawolon kon uya eyeya'noma
kon mala uwenai. 18Tuse tewin na appai kon pupok wepuka appai kon
poi pen mala. 19Melunta pe ettak kon masapiila sala kasa ewepuikatta
kon mala,” tepptu Jesus uya.

Jerusalem Mattaniittok
(Matthew 24:15-21; Mark 13:14-19)

20“Tukke tuiwepanta'masan uya Jerusalem woinottasak yene auya'nokon
yau, iimattatok winakaik iwechi pe ittu auya'nokon mala. 21 Malayau
Judea pon kon nepeik wuk yamuk pona. Tawa eke pata yau tuwessan
nunamai molopai elekkwa pata yau tuwessan kuttatak eke pata yak.
22 Masapula salaichi mala talumattantok wekkuttok yattai tamti'nawala
Kaatli Maimu yau iwe'menukasak luppt.. 22Monok yamuik pona asa pe

The New Testament in Patamuna of Guyana, 2nd ed. © 2011, Suriname Bible Society



LUKE 21 190

kulu iwechi mala, mala yamuk wei yawa molopai mule yan yamuk echi-
kili ton imunka pona! Eke pe kulu utaimelunpantok uyapu mala sala pata
pona molopai Kaatli we'naikatok wechi mala ptisamlo kappon yamtk po.
24Kasupala ke tok wana mala molopai ya'chichak kon pe tami'nawolon
pata yamuk yak tok yala. Jew yamuk pen uya Jerusalem wasappatlt mala
tuweyu kon wenukapu ponala,” teppu ya.

Kayik Mumu Uyattok
(Matthew 24:29-31; Mark 13:24-27)

25“Yentok ipakala wechi mala wei yau, kapui molopai chiltika yamuk
yau. Non po tamu'nawolon pata yamuk usenalippa mala, palau tawu
molopai melunta chipa'chipa pak. Ya'la kuttok tok uya pula tok kupu
ya mala. 26 Kappon yamuk wenpulumanpatti mala ttiusenalippa kon
ke non po nekkussai'nuk pak. Masaptula kak yapaikketu kau nai'nuk
utattt'ma mala. 27Mala yattai nen uchi Kayik Mumu usenpoika mala.
Iyapt mala katupluk yau melunta pe molopai eke tiinamatok yau. 28Sala
yamuk wepyatta tuiwekkupt pak yau, ma'mussakkataik molopai appai
kon manuntaik kakaik, masaptila ewepuikattatok kon mei ptila man,”
teppu Jesus uya.

Fig Yek Pak Enupantok
(Matthew 24:32-35; Mark 13:28-31)

29Malayau Jesus uya sala panton yekamappu mala tok pak. “Fig yek
yentak kon molopai tamt'nawala ttiulon kon yei yamuk. 30Yale yamuk
usenpoika yau a'nek pe iwettok yattai winakaik iwechi pe ittunnan
amyamlo. 31 Mala kasa lamaichi sala yamuk wekkupt yene auya'nokon
yau Kaatti wettok itepulu pe weyu wechi mei pula ittu auya'nokon mala.

32¢“Ajlon kulu sala, tamu'nawala sala yamuk wekkupti mala kappon
yamuk nemassai'nannuk welikli tamti'nawala wapiya. 33Epuin molopai
non tawonnan uta mala tuse umaimu uta pen mala,” teppu Jesus uya.

34“Elannek pe mettaik! Ya'la pak ptla kako'mantau. Wettinnatok pak
alikyek pe kettau molopai sala motau wema'natok pak kataimelunpatau.
Mala kasa ewechi yau, mala weyu uya eyepolo mala awanmula, male
kasa. 35Iyapu mala tami'nawolon kon kappon yamtuk sala non pon kon
pona. 36Enpen ettak kon molopai aptulematak kon tawala, melunta pe
ewechi kon pa sala yamuk wekkuptt winapai ewepe kon pa molopai Kayik
Mumu yemlotopo awa'mussakka kon pa,” teppu Jesus uya.

37 Jesus uko'manpatuppti mala Kaatl yuwuk tau kappon yamuk yenu-
pa pak molopai ko'manpe iwenasak yau iitapatuppu Olive Tupu pona,
molo esse ewalupattau. 38Ko'lama kulu tamii'nawala kappon yamuk
utapatuppu Kaatu yuwtuk tak iichelupa yetase.

Asa Ton Wekkuttok Jesus Winakaik
(Matthew 26:1-5; Mark 14:1-2; John 11:45-53)

2 2 1Yapuluwetanti'nai ptin ptilomu pusak pak Uta'lettantok yattai

wechippli mala mei ptila, Entaka'nappa tukaik tesassen. 2Paatele
yamuk yepulu ton molopai Law pak enupannan yamuk wechippt mala
ya'la kasa la Jesus watok tuuya'nokon ittui'che, masapula tok usena-
lippapptt mala kappon yamuk pak.

Judas Wekkupu Jesus Yeimippo Pak
(Matthew 26:14-16; Mark 14:10-11)

3Malayau Settan wewomtuppu Judas yak, 12 pan kon Jesus nenupa
ton tonpa Iscariot tetok ipak yak. 4Malapak Judas utappti mala, eke ton
paatele yamuk molopai Kaatu yuwuk yennai nan pokonpe eselupase,
ya'la kasa la Jesus tulu ttiuya tok yemyak pak. 5Tok utauchinpappt kulu
mala, malayau ye'ma pak tok wekkupluippt ptulayatta ke. 6 Judas uya,
“Ewaik,” teppu tok pak, antk ptin yau Jesus tutok tliuya yattai woton
ittui'che iwechippt.

Tewin Itekkwalok Pe Uta'lettantok
(Matthew 26:17-25; Mark 14:12-21; John 13:21-30)

7Wei uyapuppu mala yapuluwetanti'nai pun ptulomu pusak pak
Uta'lettantok yattai, kaalinilu munka yamiik tuikkatok yattai Entaka'nappa
yattai Uta'lettantok weyu ponalok pe. 8Jesus uya Peter molopai John
tawonnan yeunokoppu “Itatak kon, Entaka'mappa yattai Uta'lettantok
ikonekatantak kuponalok kon pe,” teppt ya tok pak. 9“I'naila ken uchi
ina uya ikoneka i'che messan?” tukaik tok uya yekamappoppu. 10“Pata
yak ewewomtu kon pe kayik uya eyepolo kon mala, wai yau tuna yanai
uya. Ya'la mutataik taptii iwewontok itak tak. 11 Molopai tapti yesak
pak ‘I'mai mala taptii unenupa ton pokonpe uta'lettatok itau? nukapassan
Enupanai’ mukataik. 12Eke patassek tamu'nawolon yesak yekama ya
mala apaktu'nokon kawonpan tau, molo tami'nawolon koneka auya'nokon
mala,” teppu Jesus uya. 13Tok utappti mala molopai tamti'nawolon yepo-
loppti tok uya Jesus uya yekamappu kasa molopai Entaka'nappa yattai
Uta'lettantok konekappt tok uya.

Itepulu Uta'lettatok
(Matthew 26:26-30; Mark 14:22-26; 1 Corinthians 11:23-25)

14Uta'lettantok yattai uyassak yau, Jesus weleutappt kuyali yapon
piyau teunossan pokonpe. 15Molopai tok pak, “Sala Entaka'nappa
yattai Uta'lettantok pak ata'lettapai kulu wessak man apokonpe'nokon

wettalumatta wapiya! 16Masaptila tekamayaik apaku'nokon inattu'ma
uya pen nen uchi mala Kaatti wettok itepulu pe patassek yau iwekkupu
ponald,” teppt Jesus uya. 17 Malayau pusau yanumippu ya, tenki tepptt
ya Kaatti pak molopai tok pak, “Sala yanuntak kon molopai yekantak
kon aklottau'nokon. 18 Masapiila tekamayaik apaku'nokon sala wain inchi
tu'ma uya pen mala sala motapai Kaatli wettok itepulu pe weyu uyapu
ponala,” tepptt ya. 19Molopai pulomit pusak yanumuppt ya, tenki teppt
ya Kaatt pak, ipilipatuppt ya molopai ituluppt ya tok yemyak, “Sala
mala upun itusak aponalok kon pe. Sala mukuttaik uyittutok auya'nokon
ipakala pe,” tei'ma. 20Mala kasa lama ptisau tultippt ya uta'lettaka'nappa
ye'mapputak, “Sala mala emennak pe Kaatl uya ikupu ttiuya teppu
luppty, ikopposak umuini ke, ikkwansak ltippt aponalok kon pe,” tei'ma.

21“Tuse yentak kon! Mukkala uyeimippo woton tala man upyau
ktiyali yapon piyau! 22Masaptuila Kayik Mumu welikti mala Kaatlti uya
ikuptippu kasa. Tuse mukkala neimippoyai'ntuk kayik pona asa pe kulu
iwechi mala!” teppu Jesus uya. 23Malayau tok usekamappopatltippt tiyi-
wala'nokon antik pe la sala ku'nai wechi ittui'che.

Aniuik Yentai We'natok

24 Jesus nenupa ton usaulamapptt mala i'nai kulu 1a tuklottawon kon
ittu eke peiwa tukaik. 25Jesus uya tok pak, “Jew yamuk pen kinti wechi
mala tumeluntalt ke tok yepoi molopai kappon yamuk yennai nan pe
tuwessan mukyamlo tesassan, ‘Kappon yamuk wechiyakonnon,” tukaik.
26Tlse sala kasa pula ewechi kon mala. Tuse lakku mukkala eke kulu
nechiik elekkwa a'mippa kasa aklottau'nokon molopai kappon yamuk
yennai nechiik apyoto kasa. 27 Aniik ken ekeiwa, miikkala ka'lil titweleu-
tasen ata'lettase, wapula mukkala iteipa ne'nai. Mukkalaichi tiweleutasen.
Tuse aklottau'nokon wessaik tiiwe'wotokomasen pe.

28“Upyau ewessak kon man uyittutok yawala. 29Molopai Ukaipunt
uya ulepasak man itepulu pe wettok yapaikketu ke, mala kasa lama ele-
pa kon uya mala itepulu pe ewettok kon ke. 30Malapak auta'letta kon
molopai awuku kon inchi auya'nokon mala Itepulu pe wettok patassek
yau, molopai aponnok yamuik po ewechi kon mala 12 pan kon Israel kok
yamuk ittu kon pa,” teppt Jesus uya.

“Ittunai Pen Iula” Tetok
(Matthew 26:31-35; Mark 14:27-31; John 13:36-38)
31“Simon, Simon! Settan uya eyennasak man eyittu toppe ttiuya, uma
pannai uya paali yasuka ipippa winapai kasa. 32Tuse waplulemasak man
apona Simon, ailon tetok auya wechi attu'mula tukaik. Ewennapposak
upyak yau, atonpa yamitk mumeluntaltinpaik,” teppu Jesus uya. 33 Peter

uya yeikuppu, “Uyepulu, wekonekasak man, patiki'chi tak uta toppe
aya'la molopai welittoppe apokonpe!” tukaik. 34“Yekama uya apak Peter,
kali'cho tawu wapiya salape, ‘Ittu uya ptila man,’ te auya mala asoluwau
itekkwa,” teppu Jesus uya.

Pulayatta Yen, Paiki Molopai Palau

35Malayau Jesus uya tunenupa ton pak, “Eyeunossak kon uya ptla-
yatta yen pula, paiki pula waptla sappattu pula yau na', ya'lala i'che
mettantau?” teppu. “Kane, ya'lala i'che ina wechi pun,” tukaik tok uya
yeikuppt. 36“Ttse salape, apyau pulayatta yen molopai paiki wechi yau
yaka, molopai ikasupalayi ptila ewechi yau apon michilanmaik molo-
pai ye'mapa,” teppu Jesus uya. 37 “Sala tekamayaik apakt'nokon Kaatu
Maimu yau iwe'menukasak man, ‘Ali ton kitlottau iwechippti mala, tukaik.
Iwekkupt mala ailon pe upak. {ISA 53:12} Masapula iwe'menukasak
upak nekkussan ailon pe,” teppu ya. 38Inenupa ton uya, “Itepulu masa
yenka! Tala asa'lon kasupala man,” teppu. “Mala pe neken na nechii,”
tukaik tok yeikuppt ya.

Jesus Wapilema Olive Tupi Po
(Matthew 26:36-46; Mark 14:32-42)

39 Jesus utappu mala tuwessek kasa 1a, Olive Tupt pona molopai
inenupa ton utappii ya'la. 40Mala pata yak tluyassak yau, “Aplilematak
kon amuipantok yak ewettulti kon tukaik,” teppt ya tok pak. 41Iitappu
mala tok winapai mei kulu pula 1a tak ke wessa'mantok kaichala 1a,
tese'muyok iwenappli molopai iwaptulemappu. 42“Ukaipunti, yama
auya yau, sala ptusau yamaka uwinapai. Waptula iwechi yau, tawa i'che
ewettok nekkupti, iula wettok i'che pen,” tepptl ya. [43Inchell usenpoi-
kappltt mala epuin poi ipyak molopai imeluntaluttappu ya. 44Ipla kulu
tiusewankono'masak echii'ma iwaptlemappt mala tuuseka'nonkaik.
Iwewai'chak useukkappti muin kasa non pona.]

45Twe'wuluukappt tuwaptllema ttipo molopai iwennappoppt tiine-
nupa ton piyak, tok we'nunsak yepolopptu ya ipla tok usentaikasak
tuusewankono'ma kon ke. 46 Molopai Jesus uya, “Ya'la peichi iwechi pak
mewe'nuinyatau? E'wuluukatak kon molopai aptlematak kon amuipantok
yak ewettulu kon tukaik,” teppt tok pak.

Jesus Ya'chitok
(Matthew 26:47-56; Mark 14:43-50; John 18:3-11)

47 Tuuselupa pak luppu iwechi tuse, tukkan kon kappon yamuk
welepamuppu. Judas wechippu tok ne'nai pe. Mukkala 12 pan kon
inenupa ton tonpa. Iyapuppt Jesus piyak kismase. 48 Tuse Jesus uya,

“Judas, mala na' wekkismantok ke Kayik Mumu yeimippo auya?” teppt.
49Y3'lala wekkuptu pe iwechi yensak tliuya'nokon yau Jesus nenupa
ton uya, “Itepulu, tok wana na' ina uya sala kasupala ke?” teppt.
50Molopai tok tonpa uya eke kulu paatele yamuk yapyoto wanappt,
molopai kamik pen winon ipana yatakapuppt ya. 51 Tuse Jesus uya,
“Eichilaman, tawa wala nechii!” tepptu. Kayik pana yappatuppu ya
molopai ipittappu ya.

52Malayau Jesus uya eke ton paatele yamuk, Kaatu yuwuk yennai
nan molopai tiinamasan iyassak kon ta'chiche pak. “Auyassak kon
ken na' mala uyense tukasupalayi ke'ne molopai taikek yesak pe'ne
la, amak yense uya'na kasa 1a? 53 Apyau'nokon ku Kaatut yuwuk tau
weppatlppu wei kaichala, molopai uya'chi'che ewechi kon ptin. Tlse
sala pata weyu aponalok kon pe man molopai ewalupa meluntalu
ponalok pe,” teppt.

b

“Jesus Ittunai Pen Iula” Te Peter Uya
(Matthew 26:57-58, 69-75; Mark 14:53-54, 66-72; John 18:12-18, 25-27)

S4Malayau Jesus ya'chippti mala tok uya molopai yalappt eke kulu
paatele yuwuk tak. Molopai Peter uya iwenaimappu mei ite'mappu
pak. 55 Apok pottasak wechipptt mala ptiloloi yakletau, malayau Peter
utappu chichiu pe tiwessan apok woi ktilottak. 56 Apyoto ema'non uya
yenepplu apok weile, mei pula yeneppu ya molopai “Pusala ku kayik
ya'la nettai!” teppu ya. 57 Tuse Peter uya, “Nossan, uniittu pen nen
mukkala!” teppu. 58Malala tupo ttiulon uya Peter yentu'mappu molo-
pai, “Amala nala ku miikkala tok tonpa!” teppll ya. Tiise Peter uya
yeikuppt, “Kayik, iula pen nen mukkala!” tukaik. S9Malala 1 hour
yawala'ne tupo ttiulon uya melunta pe, “Kasei pen pusala wechipptu
ya'la masapula Galilee pon mukkala!” teppu. 60Tuse Peter uya yeikuppt,
“Kayik, ya'la pak la euselupa ittu uya ptula man!” tukaik. Tewinanpa
iichelupa luppu tuse kali'cho tawuppu. 61 Itepulu welattappu molopai
Peter yeneppu ya iponala, malayau Peter uya Itepulu maimuppu ittu-
ppu, “Salape ewalupattau kali'cho tawu wapiya, ‘Unuttu pen mukkala,’
te auya mala asoluwau itekkwa,” tawon. 62Peter utappti mala motapai
molopai ikalawluppu ttiuseka'nonkaik.

Jesus Mottunpappit Molopai Ippoppatiippu
(Matthew 26:67-68; Mark 14:65)
63Kayik yamuk Jesus yennai nan uya imottunpappt mala, molopai
tok uya ippoppattuppu. 64Tok uya itenu tiwontase iwapatuppu molopai
yekamappoppii tok uya, “Aniik uya awanappi pe mitttuyan? Yekamaka,”
tukaik. 65Molopai tukke tok uselupappit mala ali pe imottunpa pe.

Jesus Wechi Pilate Molopai Herod Yemlotopo
(Matthew 26:59-66; Mark 14:55-64; John 18:19-24)

66Twemassak yau, eke ton tinamasan Jew yamuk, paatele yamuk
yepulu ton molopai Law pak enupannan tawonnan wepiliptippii, molo-
pai Jesus nepuipptt mala puisamlo itepulu yamtuik yemlotopona. 67 “Masa
yekamaka ina pak, Christ ken na' amala?” tukaik tok uya yekamappoppt.
Malayau Jesus uya tok yeikuppii, “Apakii'nokon yekama uya yau ailon
te auya'nokon pen upak. 68Molopai eyekamappo kon uya yau uyeiku
auya'nokon pen. 69Tlse sala motapai Kayik Mumu weleuta mala kamik
pen wina Melunta Kaatu piyau,” tukaik. 70 Tamti'nawala tok uya, “Kaattt
Mumu ken na' uchi amala?” teppu. Tok yeikuppu ya, “Iula mukkala
mukayataik lakku,” tukaik. 71 Molopai tok uya, “Ttulon tu'ma tuuselu-
pa woton i'che ptula we'na'nokon man. Kimyamlo uya imaimu yetasak
man!” teppt.

Jesus Wechi Pilate Yemlotopo
(Matthew 27:1-2, 11-14; Mark 15:1-5; John 18:28-38)

2 3 ITamu'nawala tok we'wuluukappti molopai Jesus yalappu tok

uya Pilate yemlotopona. 2Molo Jesus pak ali pe tok uselupappit
“Pusala kayik yepotai ina. Ina tonpa yamuk yennaka ya Caesar yemyak
pulayatta tult tok uya tukaik molopai timala pe Christ pe nekkuttai,
Kin pe,” teppt tok uya. 3Pilate uya yekamappoppt, “Jew yamuk kinti ken
na' amala?” tukaik. “Wamukayaik lakku,” tukaik Jesus uya yeikuppu.
4Malayau nen uchi Pilate uya eke ton paatele yamuk molopai tukkan
kon kappon yamuk pak, “Pusala kayik talumattatok iwenai woton yepolo
uya pula man,” teppt. >Tuse mala yentak tok uya, “Enupantok tuuya ke
wepanta'mantok sa'molikayan kappon yamuk kiilottau! Tamt'nawala
Judea yawala, iwepyattappti mala Galilee po molopai nen uchi iyassak
man sala motak,” teppi.

Jesus Wechi Herod Yemlotopo

6Sala yetasak tliuya yau, Pilate uya, “Galilee pon ken na' pusala kayik?”
tukaik tok yekamappoppt. 7Herod wettok itepulu pe pata yapaino pe Jesus
wechi ittusak tliuya yau, Pilate uya Jesus yeunokoppt Herod piyak. Herod
wechippli nala mala Jerusalem po mala yattai. 8Herod utauchinpasak
kulu wechippt mala Jesus yensak tiiuya yau, masaptla itekale yetappu ya
mala molopai enenpai kulu iwechippt tachin pe. Enpen iwechippt Jesus
uya tensen yekkwa pen kupli yene tuiuya yeseltikek. 9Malapak Herod uya
yekamappopatupptt tukke, tuse yeikuppt ya lukkwa la pen. 10Paatele
yamuk yepulu ton molopai Law pak enupannan wechippti molo satik pe,

molopai ali pe tok uselupappt Jesus winakaik. 11Herod molopai ichoichayi
yamuk waklappt mala Jesus pak, tok uya imottunpappu. Molopai waku
pon yak tok uya ipontappt molopai Pilate piyak tok uya yeunottukkappti.
12Mala wei yattai la mala Herod molopai Pilate tawonnan wenappt echi
wechiyakon pe. Sala wapiya mala esseyaton pe tok wechippt.

Iwatok Yak Jesus Tuluppu
(Matthew 27:15-26; Mark 15:6-15; John 18:39—19:16)

13pilate uya eke ton paatele yamiik, ennai nan molopai kappon yamuk
ka'mappt tamukke, 14molopai tok pak, “Pusala kayik nessak auya'nokon
man upyak molopai kappon yamuk yaimelunpayan mukatau. Salape ten-
passaik eyemloto kon po, tuse ali pe iwinakaik euselupappu kon nuppu

NTN NTe

LTSN N7

ipakansau woton pe. 16 Malapak ippoppattoppe neken na mala ikupt uya
molopai tawa iita toppe,” teppt ya. [17Entaka'nappa pak Uta'lettantok
yattai Pilate uya tewin na ya'chichak luppt nonkapatupptt mala kappon
yamuk ponalok pe.] 18 Tamii'nawala tukkan kon kappon yamuk wentai-
mepplu mala, “Iwaka! Tawa Barabas lakku inonkaka!” tukaik. 19Barabas
ya'chichak wechipptit mala wepanta'mantok iwekkussak luppt pata yau
wenai molopai kappon wasak ya wenai. 20Pilate wechippti mala Jesus
annonkapai malapak kappon yamtik yekamappo tu'mappt ya. 21 Tuse
tok wentaimeppu, “Tawa ipukapatt nechii pulusuk pona! Tawa ipuka-
patli nechii!” tukaik. 22Pilate uya tu'ma icholtiwano itekkwa pe tok pak,
kansau woton yepolo uya ptuila man! Ippoppattoppe neken na ikupt uya
mala molopai tawa inonka uya,” teppt. 23 Tuise tuiwentaimepatt kon pak
tok wechippt eke pe, Jesus pukapattoppe pulusuk pona. Malayau nen
uchi tok wentaimepattok uya Pilate yentaikappu. 24Malapak Pilate uya,
Jesus welittok yak ituluppu, kappon yamuk uya yennasak pak. 25Kayik,
i'che tok wettok nonkappu ya mala, mukkala patiki'chi tak ituisak luppu
wepanta'mantok wenai molopai wantok ya wenai. Molopai Jesus tuluppt
ya kappon yamuk yemyak i'che tuwettok kon kuttoppe tok uya.

Jesus Pukapassak Pulusuk Pona
(Matthew 27:32-44; Mark 15:21-32; John 19:17-27)
26Tok uya miya Jesus yalappu mala, tuta kon yau kayik yepoloppt
tok uya Simon itesek, Cyrene pon, mailapai eke pata yak tuuyassen.
Malayau tok uya ya'chippt, molopai pulusuk tuluppt tok uya ipona,
Jesus ye'mappu pak yatoppe ya tok uya ikuptuppt.

27 Tukkan kon kappon yamuk uya mala iwenaimappt. Tok kulottau
nossan yamuk wechippti mala ttikalawt kon pak molopai tiwentaimepatt
kon pak tiwessan Jesus wenai. 28 Jesus welattappt tok winakaik molopai
tok pak, “Nossan yamuk Jerusalem pon kon! Kakalantau uwenai tuse
ewenai'nokon molopai amunka kon yamuk wenai lakku akalantak kon.
29Masaptila pata weyu ntiyassan, ‘Tuutauchinpasan mitkyamlo nossan
yamuk imunka punon. Molopai mule ke iwentusak kon pen. Molopai ima-
natli yu'nasak kon pen!’ tetok kappon yamtuk uya yattai. 30Mala yattai
uchi kappon yamuk uya mala wik yamuk pak, ‘Ettulikkwaka ina pona!’
te, molopai ikl yamuk pak, ‘Ina iwaputtaka!” te mala. 31 Masapula sala
yekkwa ton wekkuppt mala yei wechi nula luppu tuse, ya'la kasa ken
uchi iwechi pe nai yei wechi aipu pe yau?” teppu.

32Tok uya nala asa'lon kon kayik yamuk ali ku'nai nan nlissan yalappt
tok watoppe Jesus pokonpe. 33Puppa Yappu Luppu tukaik tesassen pata
motak tuuyassak kon yau, Jesus pukapatuppu tok uya pulusuk pona, ali
ku'nai nan nussan pokonpe tewin kamik pen wina molopai tewin kamik
wina tukaik. 34[Jesus uya, “Tok pak esentuppaka, Ukaiptunu. Ya'la kupt
ttiuya'nokon ittu tok uya ptula man,” teppi.] Tok uya ipon pantakappt
mala tuklottau'nokon elekkwa likkwa tak walai tenu'mapasse. 35Kappon
yamuk wechipptt mala satik pe yene pak, Jew yamuk yennai nan uya
Jesus mottunpa tuse. “Ttulon kon puikattanai ku mukkala, tawaichi
nepuikattai, Kaatlt nanumuppu pe molopai Christ pe tuwechi yau!”
tukaik. {PSA 22:7} 36Molopai Soicha yamuk uya nala imottunpapptt
mala. Tok uyapuppt mala ipyak wain uso'litasak ke ilepase. 37 Molopai,
“Epuikattaka, Jew yamuk kinti pe ewechi yau,” teppu tok uya. 38Sala
menukasak wechippt mala itepoi, “Pusala mukkala Jew yamuk Kinu,”
tawon.

39Tewin na kayik kappon wanaippu kaiwattasak yei patai'masak pona
uselupappu ali pe Jesus winakaik. “Christ pen na' amala? Epuikattakaichi
molopai ina nala ipuikattaka!” tukaik. 40Tuse tttulon uya yaulamappu,
“Kaatu nama ken na' auya pula nai? Tala we'na'nokon man tamu'nawala
mala luppt weli'natok yau. 41 Kutalumatta nen sala ikasa, kinkuptppu
yepeppl yepolo nen sala nai'nuk. Tuse mukkala uya ya'lala iwalai pen
na kussak pula man,” tukaik. 42Molopai Jesus pak, “Kiyittuik tawa Jesus,
Kin pe ewenasak yau!” teppu ya. 43Jesus uya, “Ailon kulu sala, salape
upyau ewechi mala epun po,” teppu ipak.

Jesus Welittok
(Matthew 27:45-56; Mark 15:33-41; John 19:28-30)
44Inakattapaila wei wettok 12:00 yattai iwewalumamuppu, masa-
pula wei ulenpamu pula iwechippti. Tamt'nawala ewalupa uya pata

waputtappu 3:00 ponala'ne. 45Molopai awenek Kaatu yuwuk tawon
iwakkattok ike, solin pe tuwessen, wessala'moppu asa'la. 46 Jesus wen-
taimeppu eke pe, “Ukaippunu, eyemyak uyakkwalt nonka uya sala,”
tukaik. Wate tlipo iwelikuppt.. 47 Soicha yamiik yepulu uya tiwekkussan
yenepplu mala molopai Kaatl yapulappu ya, “Ewaik, wakl pe pusala
kayik wechippti pe man!” tukaik. 48Kappon yamiik yense iwepili'chak
kon uya tamu'nawolon tuwekkussan yeneppt molopai tok wemeikuppu
tiusewankono'maik, tiiplopo kon wapatit pe. 49 Tamu'nawolon kon waki
pe kulu Jesus ittunnan molopai nossan yamuk ipakala iitasak kon Galilee
poi wechippt mei satik pe, sala yamuk yene pak.

Jesus Wu'nattatok
(Matthew 27:57-61; Mark 15:42-47; John 19:38-42)

50-51Kayik wechippt mala molo Joseph itesek, Arimathea pon. Waku
pe iwechipptt mala tinamasen pe, Kaatli wettok itepulu pe uyaptt mamuku
pak tuwessen. Jew yamuk Yepulu yamuk tonpa pe lanen tuse, tok use-
numenkatok ikupti pak molopai tok yeselu wechippu itewan yaila ptla.
S2Jitappu mala Pilate piyak molopai Jesus yakapu yennapptu ya ipak.
53Malayau Jesus yakapu mokkappt ya pulusuk poi, molopai iwontappu
ya kuyalikku linen ke, molopai inonkappt ya tak yai yakasak uluwaik
yak. Emennak pe uluwaik wechippti mala ant'la napulappt pe ptla.
54Pulaite pe iwechippti mala molopai Jew yamuk walakkattok yattai
wepyatta winakaik iwechippu.

S5Nossan yamuk Jesus ya'la iyassak kon Galilee poi utappu mala
Joseph ya'la molopai uluwaik yeneppt tok uya molopai ya'la kasa la
Jesus yakapu nonkasak mala yak. 56Mala tupo tok wemeikuppti mala
molopai appoi'nan konekappt tok uya itakapu kalapaimatok woton.

Jew yamuk walakkattok yattai tok walakaptippti mala, Moses wina-
paino uya enupantok yawala.

Jesus We'wuluukatok
(Matthew 28:1-10; Mark 16:1-8; John 20:1-10)

2 4 1Ko'lama kulu Suntayakka yattai nossan yamuik utappt uluwaik

pona appoi'nan tinkonekappt kon yalappt tok uya. 2Tuutasak
kon yau tak yamasak uluwaik mulatta poi yepoloppl tok uya mala. 3Tok
wewomuppu mala yak, tuse tok uya Itepulu Jesus yakapu yepoloppu
pen mala. 4Tok wechippli mala satik pe tiusenumenka kon pak ipak,
mala yattai asa'lon kon kayik yamuk usenpoikappu tok piyak, akkwa
pe tok pon wechippt.. >Tuusenalippaik kulu nossan yamuk wepeimappu
non pona, malayau kayik yamuk uya tok pak, “Ya'la peichi iwechi pak
iweli'chak kon kulottau pali'yawon na iwa auya'nokon mala? 6Ipla man

tala, iwe'wuluukappu man. Ittutak kon wateppu ya lupptu apaku'nokon
Galilee po tuwechi yau. 7‘Kayik Mumu tultt mala ali ton kappon yamuk
yemyak, ipukapattoppe pulusuk pona molopai iwuluuka toppe icholtiwa-
no wei yattai,’” tepptt asa'lon kon kayik yamtk uya. 8Malayau nen uchi
nossan yamuk uya Jesus maimuppu ittuppti mala. 9Tok wennappoppit
uluwaik poi, tok uya mala yekamappu 11 pan kon inenupa ton nussan
pak molopai tamti'nawolon kon tok tonpa yamuk pak. 10Puisamlo nossan
yamuk wechipptt mala Mary Magdalene, Joanna molopai Mary, James
yan tawonnan. Mukyamlo molopai ttiulon kon nala nossan yamuk uya
sala yamuk yekamapptt mala yeunossak kon ntissan pak. 11 Tlise nossan
yamuk wetapamu pe tok uya yekamappi, molopai ailon teppt tok uya
pen tok pak. 12Tuse Peter we'wuluukappti molopai aitun pe iitappu
uluwaik motak, iwepeimappu mala uluwaik yak yense malayau yassan
nussan neken linen yeneppt ya mala molopai ya'lala pula. Malayau iwe-
meikuppt tiusenumenka pe ipak.

Emmaus Pona Utantok
(Mark 16:12-13)

13Mala wei yattai la asa'lon kon utappt mala pata lukkwa Emmaus
itesek yak, 7 miles yaila'ne 1a Jerusalem poi. 14Tok uselupappu mala tiyi-
wala'nokon tamu'nawolon iwekkussak ltissan pak. 15Tok uselupa mala
yamuk pak tiyiwala'nokon ttise, Jesus uya tok yepoloppti molopai iitappt
tok ya'la. 16 Tok uya yeneppt, tliise antk pe 1a iwechi ittutok tok uya ke
tok lepasak ptila iwechippti. 17 Jesus uya tok pak, “Ya'la pak euselupa
kon mala tuuseippasse 1a, autai'ma'nokon?” teppu. Molopai tok weleu-
tappu peten satik pe iichewankono'masak pe'ne itenpata. 18 Tewinan na
tok tonpa Cleopas itesek uya yekamappoppil, “Amala neken na' mikka-
1a kaklan Jerusalem po ko'manyaku'ne iwekkussak luppt ittunai pen?”
tukaik. 19“Ya'la yamuk uchi?” tukaik, tok yekamappoppt ya.

“Mala yamuk uchi Jesus Nazareth pon pak iwekkussak luppu, pusala
kayik wechippti mala Kaati Maimu yenpoikanai pe. Kaatti nuttu molopai
kappon yamuk nuttu, melunta pe imaimu yau molopai iwotokoyi yau.
20Eke ton ina paateleyi yamuk molopai ina yennai nan uya ittluppu
mala iwatoppe molopai tok uya ipukapatuppt pulusuk pona. 21 Molopai
mukkala uya Israel ptiikatta pak enpen ina wessak tlise! Sala nala mala
icholuwano wei nai'ntik tamtu'nawala sala yamuk wekkuptupptt motapai.
22Nossan yamuk ina klilottawon kon ina usenumenkatok ke ina lepai, tok
nutai ko'lama pata utakkwaka pe uluwaik pona. 23Tuse tok uya Jesus
yakapt yepoloppu ptila nechii. Tuwennapposak kon yau we'neppa'na
kasa Inchelt yamuk yenei ina nuikai tok, mukyamlo uya pali'yau iwechi
yekamappt nechii tok pak. 24Malapak ina tonpa yamuk nutai uluwaik

pona, malayau tok uya yepoloppu nechii nossan yamuk uya yekamappu
kasa, tuse tok uya mukkala yeneppt pen,” teppu tok uya.

25Malayau Jesus uya tok pak, “Pakko pe messataik, asse'ne ailon
tawonnan pe pula tamu'nawala Kaattt Maimu yenpoikannan nekama-
ppu pak! 26 Christ wechippt ken na' mala tiwettalumattasen yek pe
pula, mala tupo tinamatok patassek yak ttiuta toppe?” teppit. 27 Molopai
Jesus uya tamu'nawala Kaatt Maimu uselupasak tupak luppu yekama-
ppu mala tok pak, iwepyattappu mala Moses kaletayi yamuk motapai
molopai tamt'nawala Kaatti Maimu yenpoikannan niumenukappu pukku
yak. 28Tok uyapupptt mala mei pula liiwa nen uchi pata tuutatok kon
yak winakaik molopai miya ltiiwa tuiuta pe tukaik Jesus utappti. 29 Tuse
tok wechippt iita i'che pula. Malayau tok wechippu ipawanatta pak,
“Tala ina piyau we'napai, pata uko'mansak man molopai ewalupa pe
nenayan,” teppu tok uya ipak. Malayau iwewomuppu tok piyau esse.
30Tweleutapptt mala kuyali yapon piyau tok pokonpe, pulomu pusak
yanumuppu ya, iptlemappu ya. Mala tupo ipilipatuppt ya tok yemyak
nen uchi itupatuppt ya. 31 Mala yattai nen uchi tok yenu utakkokappit
mala molopai tok uya ittuppt ipe, tuise iwaliwomtuppt mala tok piyapai.
32Tok uya tiyiwala'nokon, “Wakt peichi kttyewan yauchinpa ya pun,
asantawa Kaatu Maimu pak kuyelupa ya yau?” teppu.

33Tok we'wuluukapplti mala asse'ne molopai tok wennappoppu
Jerusalem pona, molo 11 pan kon Jesus nenupa ton ntissan wepili'chak
tamukke ttulon kon pokonpe yepoloppt tok uya. 34Mukyamlo uya,
“Ailon pe Itepulu we'wuluukasak man! Simon uya yeneppti man!” teppti.
35Asa'lon kon kappon yamuk uya nen uchi iwekkussak luppt asantau
molopai Itepulu Jesus ittuppu ttiuya'nokon pulomu pusak pilipatu ya
yau yekamappu tok pak.

Jesus Usenpoika Tinenupa Ton Nussan Piyak
(Matthew 28:16-20; Mark 16:14-18; John 20:19-23; Acts 1:6-8)

36Sala yekama pak tok wechi tok pak tlise, asse'ne kulu Itepulu Jesus
usenpoikappu tok kulottak satik pe molopai tok pak, “Echitonpa pe
we'atok wechi aklottau'nokon mala,” teppu ya. 37 Tok usenalippasak
wechipptu kulu mala, wolo'yan yene ttiuya'nokon pe tok uya yekama-
ppu. 38Tuse tok pak “Ya'la peichi iwechi pak autaimelunpa kon mala,
molopai eusenumenkatok kon yau ailon tetok ma'le ewechi kon? 39Masa
uyemyatu yamuk molopai utta yamuk yentak kon molopai iula pe iwechi
ittu kon pa. Kuyappattak kon molopai yene auya'nokon mala, wolo'yan
miukkala ipun ptin molopai yappu pun, itesak pe wechi menyataik,” teppt
ya. 40Temyattt molopai tlitta tawon yenpoikappl ya mala tluselupai'ma.
41 Ailon te tok uya piila luppt 1a tuse tok utauchinpasak kulu wechippit

The New Testament in Patamuna of Guyana, 2nd ed. © 2011, Suriname Bible Society



201 LUKE 24

mala molopai tok usenumenkasak. Malapak tok yekamappoppu ya,
“Ya'lala na' tala tinassen molo nai apyau'nokon?” tukaik. 42Tok uya
molok pusak pilikasak ke ilepappu. 43Yekkwatluppli ya mala molopai
yanuppu ya tok yemlotopo.

44Malayau tok pak, “Sala yamuk uchi mala apaki'nokon unekamappt
apyau'nokon nlippu echiima, tamti'nawolon imenukasak ltippti upak Law
Moses winapaino yawon, molopai Kaatti Maimu yenpoikannan ntime-
nukappl yawon, molopai Psalms kaletayi yawon tawonnan tuwekkupt
woton ailon pe,” teppl Jesus uya. 45Malayau Kaattt Maimu ittu toppe
tok uya ikupuppu ya. 46Molopai tok pak, “Salaichi mala imenukasak
lupptt mukkala Christ wettalumatta mala molopai iwe'wuluuka tuaweli-
kt tipo icholiwano wei yattai, tawon. 47 Molopai itesek yau ali kuttok
winapai welattantok Kaatu winakaik, molopai ali kuttok pak usentuppan-
tok yekale yekama mala tamu'nawala pata yamuk yawala, Jerusalem
poi tupyattase. 48 Amyamloichi mukyamlo sala yamuk yekamannan.
49 Molopai Ukaiptinit uya itulti uya mala teppt lippti yeunoko uya mala
apona'nokon iula pe. Mumamuttaik uchi Jerusalem po, melunta wutta
apona'nokon awaputtase'nokon ponala,” teppu ya.

Jesus Yanumu Epiun Pona
(Mark 16:19-20; Acts 1:9-11)

S0Malayau tok yalappu ya pata yapai Bethany motak ltiiwa, molo
temyatl yanumuppl ya molopai tok pulemappu ya. 51 Tok pulema ya
tuse tok namappu ya, yanumupplu mala Eptun pona. 52Tok uya inama
pe yapulappt molopai tok wennappoppu Jerusalem pona, eke pe tuu-
tauchinpaik. 53Molopai tawalala tok weppattipptt mala Kaatti yuwuk
tau yapula pak.

Waku Itekale

John Numenukappu

Sala Kaleta Yawon

John uya mala tupatala Jesus pantomu yekamasak Matthew, Mark molopai
Luke tawonnan kasa piila, molopai itonpattasak ya mala ya'la yamiuk la iwekkussak
kon, mala kaleta yamuik yau yekamasak kon pen ke. Jesus usene mala tawala-
la tiwemassen Kaati Maimu pe, kappon pe iwenasak liippu pe molopai kappon
yamitik kilottau iwemassak lippu pe. Sala kaleta menukasak mala Jesus wechi
Puikattanai pe, yeunoko mala teppt lippit pe, Kaattt mumu pe iwechi pak ailon te
toppe yenndi nan uya (20:31).

Jesus wechi yeunossak luppu Kaattt mumu pe yekamannan tiipatalo'nan eke
ton Jesus nukupussan ittutok ipakala yenpoikasak mala John kaletayi uya. Mala
yamitk uya anuk pe Jesus wechi yenpoika mala. Jesus mitkkala wema'natok,
asanta, ailon, akkwa, tuna, pulomi pusak, itek molopai kaalinilu mainanpanadi.
John uya tawalala wema'natok ke lepantok Jesus yai ailon te anii'la uya yattai
yekamasak mala.

Ipantapassak

Iwepyattatok 1:1-18

Enpataukanai John molopai wapiyalok kon Jesus Nenupa Ton 1:19-51
Jesus we'wotokomatok 2:1—11:57

Tewinan nuppu Suntayakka molopai iwelittok 12:1—19:42
Iwe'wuluukatok molopai iichenpoikapatiipptt 20:1—21:25

Christ Uyattok

1 1Twepyatta pe mala Mayin wechippli, molopai Mayin wechippu Kaatti

piyau, molopai Mayin wechippu Kaatti pe. 2Mayin wechippt mala
Kaatti piyau iwepyatta motapai. 3Mukkala yai tami'nawolon wekonekapptl.
Ya'lala mukkala pokonpe piila ikonekasak ptila iwechi mala ikonekasak
kon kiilottau. 4Mayin yau wema'natok wechippit molopai sala wema'natok
uya akkwa nepuppt kappon yamuik weyuttanai pe. SMala akkwa ulenpa-
muppu ewalupattau, tuse ewalupa uya ya'nupu pula wechippt.@

@ 1:5 Ewalupa uya yanumu puilla wapuila ewalupa uya ittu puila iwechippti.

6Kayik uyapuppu mukkala wechipptu Kaattt neunokoppt pe, itesek
wechippt John. 7Pusala uyapuppu kappon yamuk pak akkwa yekalettaik,
molopai mukkala yai ailon te toppe tamt'nawolon kon uya. 8Mukkala
John, mukkala akkwa pen, tlise akkwa yekamanai pe neken iyassak. 9Sala
wechippt mala ailon kulu akkwa, sala non pona tliuyassen tamti'nawolon
kon kappon yamuk weyuttaik.

10Mayin wechippti mala wolu po, mukkala yai wolli wekonekappu,
tlise wolti uya ittu ptila iwechippti. 11 Tunkonekapptt wolli pona iyapuppit
mala, tutonpa yamuk kulottak, tuse itonpa yamuk uya yanumu ptla iwe-
chippti. 12Tuse tami'nawolon kon kappon yamtik tantinnai nan nussan
molopai tesek pak ailon tawonnan ntissan lepappt ya apaikkek ke Kaatit
munka yamuk pe tok wena toppe. 13Pusamlo Kaatit munka yamuk wen-
tupptt mala kappon ichan pe ptla, kappon wettok i'che kasa ptila waptila
kayik wettok i'che kasa ptla, tuise Kaatt yai. Kaatti mukkala tok kaipunt.

14Mayin wenappli mala kappon pe, kiiklottau'nokon iwemaptippit. Wak
yapulatok yeneppu ina uya, mukkala neken tewinan yapulatok, iyassak
luppt tukaiptinli winapai waku pe tuwettok molopai ailon pokonpe. 15John
uselupappt ipak, eke pe iwentaimeppt, “Puisalaichi muikkala apakt'nokon
tekamatainuk, ‘Uye'mappu pak nuyassai'nuk mukkala eke uyentaino
masapiila iwepyatta motapai molo iwessak pak, wentu wapiya,” ” tukaik.

16 Eke pe kulu wakl pe iwettok wina, tamti'nawala pulemantok yepo-
loppt'nokon man echipakala. 17Kaattt uya Law tuluppu mala Moses yai,
tuse waku pe iwettok molopai ailon uyapuppti mala Jesus Christ yai.
18 Aniik uya 14 Kaatl yensak piila man. Tiise Imu mitkkala tewinan neken
tukaipunu piyau nai'ntik uya yenpoikappu mala ittu toppe.

John Enpataukanai Nekama Itekale
(Matthew 3:1-12; Mark 1:1-8; Luke 3:1-18)

19Sala mala John nekamappu antik pe la tiwechi yekamappose Jew
yamuk Jerusalem pon kon uya paatele yamuk molopai Levi payan yamuk
yeunossak yattai. 20 Tekamase puila la iwechipptt pen tuse ailon pe yeka-
mappll ya, “Christ pen iul3,” tukaik. 21 Tok uya yekamappoppil, “Antik
ken uchi amala Elijah ka'lti?” tukaik. “Kane, muikkala pen iula,” teppt ya.
“Kaatu Maimu yenpoikanai ka'lti?” te tukkappt tok uya. “Kane,” tukaik
tok maimu yeikuppit ya. 22Tok uya tu'ma ipak, “Aniik ken uchi amala?
Ina pak yekamaka, ina uya yekama toppe ina yeuno'nai nan nussan pak.
Ya'la mukayan apak?” teppu. 23John uya yeikuppu Kaatii Maimu yen-
poikanai Isaiah uselupappu ke, “Iula mukkala tiwentaimesen wontaik
yau, tossala Itepulu ye'ma ikonekatak kon tawon!” tukaik. {ISA 40:3}

24S5ala yattai Pharisee yamuk neunokossan 25uya yekamappoppi,
“Ya'la pe ken uchi iwechi pak enpataukan auya mala, Christ pe pila la

echii'ma, wapula Elijah pe ptla la echii'ma, wapula Kaatu Maimu yen-
poikanai pe ptla la echii'ma?” tukaik. 26 John uya tok maimu yeikuppt,
“Tuna ke enpataukanai iula. Tuse molo man aklottau'nokon satik pe
tewinan na kappon, ittu auya'nokon pula. 27Mukkala uye'mappt pak
nuyassai'ntik wechi mala ittassa yewa yeuka uya yeseltikek ptla,” tukaik.

288ala yamuk wekkupltippti mala Bethany po, tuna Jordan latoi po,
John uya kappon yamuk yenpataukatok motau.

Kaatu Winapaino Kaalinilu

29Iwemassak yau John uya Jesus uyapu tuipyak yeneppu. “Masa yen-
tak kon! Kaatti winapaino mukkala kaalinilu mule sala wolu yawon kon
kappon yamuk makuyi mokkanai. 30Pusalaichi mukkala ipak uselupa-
taintik uyentaino nuyassan uye'mappu pak ukatainuk luppt, masaptla
wentu wapiya molo iwessak pak. 31Iula uya la ittu pula iwechipptt mala
tuse uyapuppu mala tuna ke enpataukanse, Israel piyak iichenpoika
toppe,” teppt John uya.

32S3laichi mala John nekamappt, “Akkwaltt wutta eptin poi ipona
wakokkwa kasa yeneppu uya molopai molo ipo iwechippti. 33Mukkala
pe ittu uya pula tuse, tuna ke enpataukan toppe uya uyeuno'naippt uya
upak, ‘Akkwall wutta yene auya mala kayik pona molopai molo ipo iwechi,
mukkalaichi muikkala Waku Akkwalu ke enpataukanai,” teppt. 34 Tentai
molopai tekamayaik puisala mukkala Kaatt Mumu,” teppt John uya.

Wapiyalok Kon Jesus Nenupa Ton

35Iwemassak yau tu'ma asa'lon kon tlinenupa ton pokonpe John wechi-
ppul. 36Jesus uta yene tuiuya yau, “Masa yenka! Kaatli winapaino mukkala,
kaalinilu mule!” teppt ya. 37 Wate ya yetasak tttuya'nokon yau asa'lon kon
inenupa ton uya Jesus wenaimappu. 38 Tuwelattasak yau Jesus uya tok uya
tiwenaima yeneppl. Malayau tok yekamappoppti ya, “Ya'la i'che messatau?”
tukaik. Tok uya imaimu yeikuppt, “Rabbi, i'nai motau ken messan?” tukaik.
Enupanai te ya pe iwechi. 39Tok maimu yeikuppil ya, “Aittak kon, molopai
yene auya'nokon mala,” tukaik. Malayau tok utappu ipatassek yak yense,
molo ipyau tok uko'mamtippu. Ko'manpe iwechipptt mala 4:00 yawala'ne.

40Tewinan na asa'lon kon kulottapai John uselupa yetanaippti mitkkala
Andrew, Simon Peter lui, Jesus ya'la iitasak luppt. 41 Wapiya kulu Andrew
uya takon Simon yepoloppu, molopai “Ina uya Messiah yeposak man,”
teppu ya. Christ te ya pe iwechi. 42Molopai yalapptu ya Jesus piyak. Jesus
uya yeneppil molopai “Amala mitkkala Simon, John mumu, Cephas tei'ma
eyesatll mala, teppl ya ipak” Peter, te ya pe iwechi.b

b 1:42 Cephas molopai Peter tawon uya tak te mala.

Jesus Uya Philip Molopai Nathanael Ka'ma

43Mala wemassak pe Galilee pona tuuta pak Jesus wekkuptippli mala.
Philip yepoloppl ya molopai “Uya'la utanpai,” teppu ya ipak. 44Philip
wechippli mala Bethsaida poino pe, Andrew molopai Peter tawonnan
pata yapaino pe. 45Philip uya Nathanael yepolopptli, “Ina uya yeposak
man mukkala Moses numenukappt ltuppt ipak Law yau molopai mukkala
Kaatli Maimu yenpoikannan nala numenukappu ipak luppu. Mukkala
Jesus Nazareth pon, Joseph mumu,” teppu ya. 46Nathanael uya ipak,
“Ya'lala ken na' wakt uyapu Nazareth yapai?” teppu. Philip uya imaimu
yeikuppt, “Aikka, yense,” tukaik.

47 Nathanael uyapu tiwinakaik yene ttiuya yau Jesus uselupappt ipak,
“Yenka pusala mukkala Israel pa kulu, waku ptusala ant'la yennakanai
pen,” tukaik. 48 Nathanael uya Jesus yekamappoppu, “Atta ken kiyittu-
yan?” tukaik. Jesus uya yeikuppu, “Philip uya aka'ma wapiya, fig yek
yo'no luppti ewechi tlise eyenei iula,” tukaik. 49Nathanael uya yeikuppt,
“Ti'cha, Kaatti Mumu amala! Israel yamuk Kinu!” tukaik. 50Jesus uya
imaimu yeikuppt, “Fig yek yo'no eyenei iula te uya pak neken na' ailon
mukayan? Sala yentaino kon yamtk yene auya mala,” tukaik. 51 Molopai
tok pak, “Ailon pe yekama uya sala, yene auya'nokon mala epun utakkoka,
molopai Kaatli incheltlyi yamtuik wutta molopai tok wenuku Kayik Mumu
pona,” teppl Jesus uya.

Wemali'mantok Cana Po

2 1Icholtiwano wei yattai wemali'mantok wechippu pata Cana
po, Galilee yawon po. Jesus yan wechipptt molo, 2molopai
tuwemali'masan uya Jesus ka'ma-
sak wechippt inenupa ton pokonpe
wemali'mantok yak. 3Tok wuku
wain u'matuppu yau, Jesus yan
uya, “Wain wenukapuppu man,”
teppu ipak. 4“Nossan, mala ikukka
ktuikai upak. Masa uweyu uyassak
pula luppt man,” teppt ya tuisan
pak. 5Jesus yan uya apyoto yamitk
pak, “Ya'lala te ya yau mukuttaik,”
teppu.
6Jew yamuk wechippti mala
Kaatu nanumu yek pe tuwettok
kon pe wekolukantok yeselu yesak
pe. Malapak mala 6 pe tak yapai “Ya'lala te ya yau mukuttaik.” (2:5)

ikonekasak kon wai yamuk wechippti molo. Tewinan uya 20 waptla 30 gal-
lons ya'chippti. 7Jesus uya apyoto yamuk pak, “Wai yamtik yantukkapattak
kon tuna ke,” teppu. Malayau tok uya yanukkapatuppt tantikkakasse kulu.
8Molopai tok pak, “Yanuntak kon uchi molopai mataik uta'lettan yepulu
piyak,” teppt ya. Tok uya yalappti ipyak. 9Molopai tuna iwemyakanmasak
luppu wain pe yonpappu ya. I'nailapai la iwessepoloppu ittuppt ya pen,
tuna yanunnai nan nussan neken apyoto yamuk uya ittu tuse malapak
tuwemali'masen umoine ka'mappt ya. 10Molopai ipak, “Tami'nawolon
kon mukyamlo wapiya wakli wain ne'nai nan, molopai nen uchi ika'ma-
sak kon uya yeuno'makasak yau akamlak luppu ali luiiwa wain nept tok
uya, tuse waklt mainanpappt auya man sala tepose,” teppt ya.

1153la mala wapiya kulu tensan yekkwa ton pen yentok ipakala ttiwo-
tokoyi yamuk kupuppu Jesus uya Galilee yawon pata Cana po. Molo
mala kupu ttiuya ke tapaikketu yenpoikappt ya. Malayau inenupa ton
uya ailon tetok ttuya'nokon tultippu ipak.

12Mala tupo Jesus, ichan, yakonnon molopai inenupa ton tukaik tok
utappu Capernaum pona. Molo tok uko'mamuppt mala la.

Kaatu Yuwik Tak Jesus Utd
(Matthew 21:12-13; Mark 11:15-17; Luke 19:45-46)

13Entaka'nappa yattai Jew yamuk uta'letta weyu wechi mei ptla yau,
Jesus utappt Jerusalem pona. 14Kaatli yuwlk tau paaka yamiik, kaalinilu
yamuk, wakokkwa yamtk chilanmannan yepolopptt ya, molopai ttiulon
kon wechi chichiu pe tutepuluyi kon piyau'ne pulayatta yenchimapatu
pak. 15Wappu kapuipptt ya molopai mala ke tami'nawala tok yenpakka-
ppl ya tok yuktinnon paaka yamuk molopai kaalinilu yamuk 1a pokonpe
Kaatlu yuwuk tapai. Pulayatta yenchimannan pulayattayi yapon latta-
patuppl ya, molopai ptulayatta pun yamuik ta'ntiptippt ya. 16 Wakokkwa
yamuk chilanmannan pak, “Tok yenpakkatak kon sala tapai. Ya'la kasa
Ukaipuntu yuwuk kussak auya'nokon mala ya'lala chilanma yuwuk pe,”
teppt ya. 17Inenupa ton uya ittuppt Kaatli Maimu we'menukasak uya,
“Aytiwiik piiniinmatok uya eke pe man,” teppi luppit. {PSA 69:9}

18Malayau Jew yamuk yepulu yamuk uya ipak, “Ya'la ken tensen
yekkwa pen yentok ipakala kupt auya ina uya yentoppe, ikasaichi sala
yamuk kupt auya yattai?” teppt. 19Jesus uya tok maimu yeikuppu, “Sala
Kaatu yuwuk yamoklottak kon molopai asoluwau wei yau yamu tukka
uya mala,” tukaik. 20 Jew yamuk yepulu yamtk uya Imaimu yeikuppu,
“46 pe kili'chimo'chi sala Kaatu yuwuk yamuppu mala tuse ken na' uchi
asoluwawon neken wei yau yamukapt auya?” tukaik.

21Tuse Jesus uselupappl nen mala tumala tupak. 22Tuweliku tupo
iwe'wuluukasak yattai, inenupa ton uya wateppu ya luppu ittuppt,

malapak ailon teppu tok uya Kaatu Maimu yau iwe'menukasak pak,
molopai Jesus maimuppt pak.

23 Jerusalem po Jesus wechi Entaka'nappa yattai Uta'lettantok pak yau,
tukkan kon kappon yamuk uya tensan yekkwa ton pen yentok ipakala ttiwo-
tokoyi kupti ya yenepptt molopai ailon teppi tok uya ipak. 24Tuse Jesus uya
ailon te tok pak pula iwechippt, tok yewan yawon ittu tuuya pak. Molopai
tamir'nawolon kon kappon yamiik ittu kulu tiuya pak. 25Anii'la uya kappon
pak telupa i'che pula iwechippt, masaptla kappon yawon ittu ttiuya pak.

Jesus Molopai Nicodemus

1Molo iwechipptt kayik Pharisee yamuk tonpa, Nicodemus itesek,
Jew yamtuk yepulu tonpa. 2Pusala uyapuppu Jesus piyak ewalu-

pattau, “Ti'cha, ina nuttuyan enupanai pe ewechi Kaatt neunokoppu
pe. Anit'la kappon uya ankupil tensan yekkwa ton pen yentok ipakala
kupu pen, tuse Kaatu wechi neken ipokonpe yau,” teppt ya Jesus pak.

3“Ailon kulu sala, tiwentutu'maik ptla echii'ma anu'la uya Kaatt
wettok itepulu pe yene pen mala,” teppu Jesus uya.c¢

4“Ya'la kasa ken uchi kayik wentutu'ma amoko pe 1a echii'ma? Tusan
lotta yak ken na' iwennappo yakon itekkwa pe tuwentu tukka toppe?”
teppu Nicodemus uya.

5Jesus uya imaimu yeikuppu, “Ailon kulu sala, ant'la tuna yai, molo-
pai Waku Akkwalu yai iwentusak pen wewomu Kaatl wettok itepulu pe
yak pen mala te uya sala. 6Kappon yai iwentusak mukkala kappon, tlse
Akkwalu yai iwentusak mukkala Akkwalt winapaino. 7Ya'la kasaichi,
kukai, masaptla ewentu tukka kon mala, te uya pak. 8 Assetun tasse'niinsen
mailala. Itawl yetanai amala, tlse i'nai motapai la iyapt waptla iita ittu
auya pen. Mala kasa anii'la Akkwall yai iwentusak lippti wechi mala.”d

9Nicodemus uya yekamappoppti, “Ya'la kasa ken uchi iwechi?” tukaik.

10 Jesus uya imaimu yeikuppii, “Amala mitkkal Israel yamiik yenupa-
nai, tuse ken na' uchi sala yamuk ittu auya pula nai?” tukaik. 11“Ailon
kulu sala, ina uselupa mala tunuttu kon pak, molopai tuneneppu kon
yekama ina uya, tuse mala ina nekama yanumu auya'nokon ptla lupptu
man. 12S3la non pon kon yekama uya pak la ailon te auya'nokon ptla
man. Ya'la kasa nen ken uchi ailon te auya'nokon eptin pon yekama uya
pak? 13Ani'la kappon utisak epiin pona plila man tlise mitkkala neken
Kayik Mumu iyassak luppu epuin poi,” tukaik.

14Moses uya akai kalukuli konekasak ptimussakappl yei pak won-
taik yau. Mala kasa lama Kayik Mumu ptumussakka mala pulusuk pona.

€ 3:3 tuwentutu'maik wapula kawon winon ke iwentusak pe. d 3:8 assetun
molopai akkwalli tawonnan mayin wechi mala, mala luppl pe Greek yau.

15Malapak tamt'nawolon kon ailon tawonnan ipak wechi mala wema'natok
yesak pe tawalala. 16 Tu'ntin pe kulu kappon yamtik sala woltt pon kon
kupt ttiuya pak Kaatt uya tewinan tu'ntn kulu timu tuluppt ant'la
ailon tawon ipak umatta pen, tuse tawalala iwemapu. 17 Masapula sala
woll pon kon kappon yamtuk talumattaik Kaatti uya Tumu yeunokoppt
pen mala, tuse lakku tok weptiikattatok iwina pe.

18 Anir'la ailon tawon ipak talumattasak pen mala, tise anii'la ailon
tawon pen ipak talumattakassak mala. Masaptila tewinan molopai i'nin
kulu Kaatti Mumu yesek pak ailon tesak ya piila iwechi pak. 19Sa kasa
iwechi pak wettalumattan mala. Akkwa uyassak man sala non pona,
tuse kappon yamtuk ti'ntin kon pe ewalupa kussan akkwa yentai, masa-
pula ali pe teselu kon wechi pak. 20Mukyamlo ali ku'nai nan uya akkwa
kupt mala tewanma kon pe, akkwa yak iyapu pen, masaptila ali teselu
usenpoika tukaik. 21 Tuse ant'la ailon pe tiwessen mukkala ttiuyassen
akkwa yak, tunkupupptt wekkussak Kaatu yai usentoppe waku pe.

Jesus Molopai John Enpataukanai Tawonnan

2283la tupo Jesus utappu tunenupa ton pokonpe Judea pona. Molo
iwechippt tok piyau mala l1a molopai kappon yamuk yenpataukappu ya.
23 John nala uya kappon yamiuk yenpataukappti Aenon po, Salim piyau,
masaptila molo eke pe tuna wechippt. Malapak kappon yamuk uyaptippt
esenpataukaik. 24Masa patiki'chi tak John tuluppu puila iwechipptt mala.

25 John nenupa ton pokonpe tewinan na Jew usaulamappu wekolu-
kantok yeselu pak. 26 John nenupa ton uyapuppu ipyak, “Ti'cha, mukkala
kayik ipokonpe mettaintik Jordan latoi po, waku pe ipak meselupataintik,
tala kappon yamuk yenpataukayan. Tamt'nawolon kon nepili'chan ipyak!”
teppl tok uya. 27 John uya tok maimu yeikuppt, “Kappon uya ya'lala
yepolo mala eplin poi neken tuilepasak yau. 28 Muttuyataik, ‘Christ itesek
pen iuld, tlse iwapiya yeunossak iula,” teppli uya. 29 Tuwemali'masen
umoine ponalok mukkala ema'non. Umoine wechiyakon wechi mala
ipyau yeta pak, molopai iitauchinpa ttwechiyakon maimu yeta ttiu-
ya yau. Malapak utauchinpayaik eke pe tuwemali'masen wechiyakon
utauchinpa kasa. 30Mukkala wena mala eke pe kulu, eke pe ma'le wena
tuse,” teppt John uya.

Miikkala Epin Poi Ttiuyadssen

31Mukkala eptin poi iyassak wechi mala tamti'nawolon yentai. Mukkala
non poi iyassak muikkala non ponalok molopai iichelupa mala non pon
kasa. Mukkala eptin poi iyassak wechi mala tamtu'nawolon kon yentai
kulu. 32Tuneneppu pak molopai tunetappt pak iichelupa tuse ant'la
uya inekama yaniimiippii pen. 33Anil'la uya iichelupatok yaniinsak yau,

ailon pe Kaatli wechi yekama ya mala. 34Mukkala Kaattt neunokopptt
uya mala Kaatt Maimu yekama, masapula ipukku pun Waku Akkwalu
ke Kaatu uya ilepasak mala. 35Ikaipunt uya Tumu puntinma mala, molo-
pai tami'nawolon tiisak ya mala itemyak. 36 Anii'la Imu pak ailon tawon
uya, tawalala wema'natok yepolo mala. Tuse anti'la Imu nulunpanai uya
wema'natok yene pen mala, tuse Kaatui we'naikatok wechi ipo tawalala.

Jesus Molopai Samaria Pon Nossan

1Pharisee yamuk uya, “John yentai Jesus tunenupa ton yepoyan
molopai tok yenpataukayan,” te yetappl. 2Jesus uya kappon yamuik
yenpataukapptt pen mala. Tuise inenupa ton uya lakku. 3Yetasak ttiuya
yau, Judea namappu Jesus uya molopai iwennappo tukkappu Galilee
pona. 4Mala yattai Samaria polo iitatok wechippu mala. SMalayau iwe-
lepamuippt Samaria pon pata Sychar itesek pona, mei ptla la iwechippu
pata Jacob nutuluppu timu Joseph yemyak ltippti piyau. 6Jacob tunak-
kwa yen inakappt luppu wechippu molo molopai Jesus usetakkasak
wechippu ttuta ke, iweleutappti mala tuna yen piyau. Inakattapaila wei
wechipptu mala.
7Malayau nossan Samaria pon uyapupptu tuna yepose. Jesus uya ipak,
“Tuna ke ka' uwoppa auya 1u?” teppu.. 8Inenupa ton utapptt wechipptt mala
pata pona kiutyali ye'maik. 9Samaria kok nossan uya ipak, “Jew amala
molopai iula nossan Samaria pon, ya'la pe ken uchi iwechi pak kiwoppa-
ka te auya nai'ntik upak?” teppti. Masapula Samaria kok yamtik pokonpe
waku pe tiwessan pe pula Jew yamuik wechippti mala. 10Jesus uya ipak,
“Kaatu uya lepantok ittu auya yau molopai anuk uya tuwuku woton yen-
na ittu auya yau, kiwoppaka lakkunne, te auya eppaino. Molopai elepa
toppe ya wema'na tunakkwa ke,” teppt. 11 Nossan uya ipak, “Uyepulu,
yanuntok auya yai pula kunaik molopai nala i'nau tuna yen man. I'naila
ken uchi wema'na tunakkwa yepolo auya? 12Ina tamo Jacob yentaino ken
na' amala? Sala mala ina lepatok ya tuna yen, inchippu ya tumala pe sala
tuna yen yapai, imunka yamuk molopai ituktnnon nala uya inchippu,”
teppt. 13Malayau Jesus uya imaimu yeikuppt, “Tamir'nawolon kon sala
tuna inchinnan we'naklipa tu'ma mala. 14Tuse ant'la sala tuna untulu
inchinai we'naklipa tu'ma pen mala. Tuse i'nakkwa pe yau iwena, tawa-
lala iwu'ma molopai tawalala iwemattok ke ilepa ya,” tukaik. 15Nossan
uya ipak, “Uyepulu, kulepaka sala tuna ke we'naklipa tu'ma tukaik,
sala motak echipala u'nakkwa yepose use'matta tukaik,” tepput. 16 Jesus
uya ipak, “Itaka atayappu ika'mata, molopai mennappoik sala motak,”
teppl. 17 Nossan uya imaimu yeikuppt, “Itayappti puin nen iula,” tukaik.
Jesus uya yeikuppu, “Ikasa meselupayaik, ‘Itayappu pun iula,” tukaik.
18 Masaptila 5 pe kaichala kayik yamiik pokonpe ewechipptt man, tlise

salape ipyau messai'ntik mukkala atayappu pen. Malapak ailon pe upak
mekamapassaik,” teppt. 19Nossan uya ipak, “Uyepulu, Kaatlit Maimu
yenpoikanai pe ewechi pe tuttuyaik,” teppt. 20“Ina Samaria kok tamo
yamuk wapulemapattuppu sala wtk po, tuse amyamlo Jew yamuk uya
mala Jerusalem nen mala waptleman patassek tesak,” teppu nossan uya.
21Jesus uya ipak, “Nossan, ailon kakka upak, pata weyu nliyassan mala
yattai sala wuk po waptla Jerusalem po Ukaipunu nama pe yapula pen
nen uchi mala. 22Amyamlo Samaria kok yamuk mukyamlo inama pe
anapula kon ittunnan pen, tuse inama pe ttinapula kon ittunnan ina,
masaptila weptiikattantok uyassak mala Jew yamuk winapai. 23Pata weyu
nliyassan molopai iyakkassak man ailon pe yapulannan uya Ukaipunu
nama pe yapula mala, ailon pe molopai takkwalu kon ke, masapula
mukyamlo yekkwa ton tunama pe tapulannan i'che mala Ukaipunu
wechi. 24Kaatu mukkala akkwall, malapak mukyamlo yapulannan uya
yapula mala akkwalti yau molopai ailon pe,” teppt.

25Nossan uya ipak, “Mukkala nen Messiah, Christ tukaik tesassen,
uyapu tuttuyaik. Tuuyassak yau tamiu'nawolon yekama ya mala ina
pak,” teppu. 26Jesus uya ipak wateppt, “Iula Mukkala eyelupayai'ntik,
Mukkala iula,” teppu.

27Mala kulottau inenupa ton wennapposak wechippti. Tok usenumenkappti
kulu nossan pokonpe iichelupa pak. Tuse tok uya, “Ya'la i'che messan?” teppu
pen, waptla “Ya'la pe iwechi pak nossan pokonpe euselupa mala?” teppt pen.

28 Malayau nossan uya ti'nakkwa yen namappt, iwennappoppl pata
pona, molopai kappon yamiik pak, 29“Aittak kon, kayik yense tami'nawala
unkupuppt lussan yekamapassan. Christ pe na' iwechi mala?” teppu ya.
30Malayau kappon yamuk utappu pata poi Jesus yense.

31Mala notau inenupa ton uya, “Ti'cha, ata'lettaka,” teppu Jesus
pak. 32Tuse tok pak, “Uyekyali molo man antttu kon pen,” teppu ya.
33Malapak inenupa ton uya tiyiwala'nokon, “Anii'la uya na' mala kityali
nepuppu ipyak pe iwechi?” teppu.

34 Jesus uya tok pak, “Uyekyali mala uyeuno'naippt yeselu kupti molo-
pai wotoko intiilippi ikuttoppe uya yenuka'niippil. 35‘Awappansak yau,
asakula'ne kapti luppt iiko'mamt mala tupo ipilipti tawonnan pen na'
amyamlo?’ Apakii'nokon tekamayaik, uma yawala yentak kon, yawon
kon wapptikassak man molopai ipilittok yattai man. 36 Muikkala ipili'nai
uya mala tepeppu yepolo, molopai kuyali pilipt ya tawalala wema'natok
ponalok pe. Mukkala ipannai molopai ipili'nai tawonnan utauchinpa
mala tamukke. 37Sala mala mayin ailon, ‘Tewinan uya ipama molopai
ttwlon uya ipilipti,’ tawon. 38 Eyeunossak kon uya man anpamappu kon
pen pili'che. Ttulon kon uya sa'man wotoko kukkaptipptt molopai ewe-
ptikattatok kon mepoyataik tok wotokoyi luppt yapai,” teppti.

39Tukke Samaria kok yamuk uya ailon tepptu ipak masaptla
“Tamu'nawala unkupuppu lussan yekamapassan,” tesak nossan uya
pak. 40Malayau Samaria kok yamuk uyapuppt ipyak ipawanattase, tok
uya yekamappoppu tupyau'nokon iwettoppe. Malayau asa'la wei Jesus
uko'mamuppt molo.

41 Tukkan kon uya tu'ma ailon teppt itekale yekama ya tetase, 42tok
uya nossan pak, “Ina nen uchi ailon nukayan yekamasak auya pak neken
pula, tuse tiyiwala'nokon nen uchi ina netapassan molopai ina nuttuyan
sala wolu Puikattanai pe kulu iwechi pe,” teppt.

Jesus Uya Itepulu Mumu Ipitta

43 Asa'la wei molo tiuko'mamu tupo, Jesus utappu Galilee pona.
44 Jesus uya tumala pe, “Kaatli Maimu yenpoikanai mukkala itonpa
yamuk ipata yawon kon ntinama pen,” teppti. 45Iwelepansak Galilee pona
yau molonkonna uya yanumuppu, masaptila tok utappt mala Jerusalem
pona Entaka'nappa yattai uta'lettantok yak molopai tamii'nawolon inkupit
yeneppu tok uya mala yattai.

46Malayau Jesus uyapuppu tu'ma Cana, Galilee pon pona, tuna latta-
ppu tiuya wain pe motak. Molo iwechippu itepulu, kin poitolt, e'nek
pe imu wechippti Capernaum po. 47 Jesus welepansak Judea poi Galilee
pona yetasak tuiuya yau, iitappu ipyak molopai ipawanattappt ya timu
ipittaik iyattoppe, iwelikti piyau iwechi pak. 48Jesus uya ipak, “Ailon
te auya'nokon pen, tlise neken ailon te auya'nokon tensan yekkwa ton
pen yentok ipakala molopai enumenkannan kupt yene auya'nokon yau,”
tepptt. 49Kin poitoll uya Jesus pak, “Itepulu, aikka tawa uya'la umle weli-
ki wapiya,” tepptl. 50Jesus uya ipak, “Itaka, amu wenna mala,” teppil.
Malayau ailon teppu kayik uya Jesus maimu pak, molopai iwemeikuppt.
51 Asantawala liippil iita tiise, ipoitolil ton uya yepoloppil, “Amu pali'yau
man,” tepptl tok uya. 52I'nai yaila wei tlise timu wennapptt yekamappo-
sak ya yau, “Ko'manyak 1 o'clock yattai nakkami'makattai,” tepptu tok
uya. 53Ikaipinil uya ittuppii, mala yattai kulu Jesus uya, “Amu wenna
mala,” teppu. Malapak ituwuk tawon kon molopai mukkala tawonnan
uya ailon teppu Jesus pak.

54Sala mala yakon itekkwa pe tensan yekkwa ton pen yentok ipakala
wotoko kuptippt Jesus uya Judea poi tiuyapt tupo Galilee po.

Uchipittantok Tuna Piyau

5 1Mala tupo Jew yamuk uta'lettatok yattai wechippt, malapak Jesus

utappu Jerusalem pona. 2Molo Jerusalem po, tuna wechipptt mala
Kaalinilu Mulatta piyau, Hebrew Maimu yau, Bethesda tukaik tesassen. 5
pan tuwuk ke'nan wewonnatok yai motau iwechippt.. 3Mala motau tukke

e'nek ton wechippl enpuinon, ttiusasan
pen molopai iitokkassak kon. [Tuna
welaika mamuku pak tok wechippt.
4Masaptla ttuulon yattai'ne 1a Itepulu
inchelttyi wuttapattipptt mala tunappai
kak tuna laikapasse. Mukkala wapiya
ilaikasak tupo ikak iitasak luppu uchi-
pittapptt mala i'nai yekkwa pe la iwechi
tepalan yapai.] >Molo kayik wechippu
tachin pe 38 pe kili'chimo'chi e'nek pe
iwessak luppu. ®Molo aittoupe iwechi
yene tuuya yau Jesus uya tachin pe
mala kasa molo iwechippt pe ittuppu.
Malayau, “Echipittapai na' messan?”
teppu ya ipak. 7E'nek kayik uya imai-
mu yeikuppt, “Itepulu, ant'la uptikatta
woton puila man, tuna laikasak kiilottau
ikak unonka woton. Utai'che wechi
tuse tuulon na mukkala uwapiyakka-
nai,” tukaik. 8Malayau Jesus uya ipak,
“E'wuluukaka, ayapon yanunka molopai
“E'wuluukaka, ayapon yanun- itaka,” teppt. 9Malapak asse'ne kulu
ka molopai itaka.” (5:8) kayik uchipittappt, tapon yanumuppl
ya molopai iitappu.

Sala kuptppu ya mala walakka'natok weyu yattai. 10Jew yamuk uya
mukkala kayik iichipittasak luppu pak, “Walakka'na weyu sala. Law yawala
pula sala yattai ayapon yala auya wechi mala,” teppt. 11 Tuse tok yeiku-
ppu ya, “Kayik nen uyipittanaippu, ‘Ayapon yanunka molopai itaka,” ntikai
upak,” tukaik. 12Tok uya yekamappoppti, “Aniik ken uchi mitkkala kayik,
‘Ayapon yanunka molopai itaka,” tawon ntippt apak?” tukaik. 13 Tuse kayik
iichipittasak luppt uya anuk pe ittu pula iwechippti, masapiila Jesus utappu
wechipptt mala asse'ne tukkan kon kappon yamuik molo tuwessan kiilottak.

14Mala tupo Jesus uya yepoloppu Kaatli yuwtk tau, molopai ipak,
“Masa yenka! Ewennasak man. Ali kitkkuptii sala yentak, yattai piila
mala yentaino wekkupu apak,” teppt ya. 15Kayik utapptt molopai Jew
yamuk pak Jesus pe tipittanaippu wechi yekamappt ya. 16Mala wenai
Jew yamuk yepulu yamuk wessa'moltikappu Jesus talumatta pak, masa-
pula mala kussak ya Jew yamuk Walakkattok yattai pak.

17 Tlse Jesus uya tok pak, “Ukaiptinit mukkala tiwe'wotokomasen
tawalala, malapak iula nala we'wotokoma mala,” teppu. 18Mala uya
tusa'molukaik anwakappai tok wenappti, walakka'natok weyu ikkwassak

ya pak neken pula, tuse Tukaipunu pe kulu Kaatu yekama ya molopai
Kaatu kaichala iwekkupt pak.

Kaatu Mumu Yapaikketit

19 Jesus uya tok maimu yeikuppu, “Ailon kulu sala, Imu uya ya'lala kupt
tiyiwala pen, tuse Tukaipunu uya neken ikupt yene tuiuya yau ikupt ya.
Ya'lala Tukaiptinti nikupti ku'nai nala mukkala Imu. 20Masaptla Tkaiptnt
uya mala Tumu puntinma molopai tami'nawala tunkupt yenpoika ya mala
itemyak. Molopai sala yentaino kon ltiiwa yenpoika ya mala ikuttoppe ya,
malapak eusenumenka pa. 21Tkaiptinti uya iweli'chak kon wuluuka molo-
pai tok wemattok ke tok lepa ya kasa lama mala Imu uya wema'natok ke
miukyamlo enlepapai tuiwettok kon lepa. 22Masaptila Ikaipunt mukkala
sa kasa messaik, waptila sa kasa ptila messaik tawon pen anu'la pak, tuse
ittuntok tusak ya mala tami'nawala tumu yemyak. 23 Tamt'nawolon kon
uya Imu nama toppe, Ikdipiinit nama tiiuya'nokon kasa. Anir'la Imu nama-
nai pen uya Ikaiptinit yeuno'naipptt nama pe ptla iwechi mala.

24“Ailon kulu sala, mukkala umaimu yetayai'nttk molopai ailon
nukayai'nuk uyeuno'naippu pak wechi mala tawalala wema'natok yesak
pe. Italumattatok yak itult pen mala, tuse weli'natok yentakasak ya
mala wema'natok yak. 25Ailon pe kulu apaku'nokon yekama uya sala,
pata weyu nuyassan, iyakkassak man, mtuikyamlo iweli'chak kon uya
Kaattt Mumu maimu yeta mala, molopai muikkyamlo yetannan wemapu
mala. 26Tkaiptinit yau wema'natok wechi kasa lama mala Tumu kussak
ya wema'natok wettoppe yau. 27 Molopai ilepasak ya mala kappon
yamuk ittutok ya yapaikkett ke, masapula Kayik Mumu pe iwechi pak.
28Kesenumenkatau kulu sala pak, pata weyu nliyassan tamu'nawala ulu-
waik yawon kon uya imaimu yetatok yattai. 29Molopai tok we'wuluuka
mala uluwaik yapai, mukyamlo wakt ku'nai nan nussan we'wuluuka mala
wema'natok yak. Molopai mukyamlo ali ku'nai nan nussan we'wuluuka
mala wettalumattantok yak,” teppu Jesus uya.

30“Uyiwala ya'lala kupt uya pen mala. Kaatu uya neken yekama
yeta uya pakala mala ittun uya, malapak ittuntok uya wechi mala ailon
pe. Masapula uyiwala i'che wettok kupti uya pen sala, tuse Ukaipunu
uyeuno'naippt yeselu kupt uya.

Jesus Yekamannan

31“Uyiwala upak uselupa yau, ailon pe uselupatok wechi pen mala.
32Tuse tiiulon molo man upak tliuselupasen molopai tlttuyaik ailon pe upak
iichelupatok wechi. 33John piyak amaimu kon yekamannan yeunokoppt
auya'nokon molopai ailon pak iichelupappti. 34Tuse kappon uselupatok upak
yeponai pen iula tluse sala yekama uya sala eweptiikatta kon pa. 35John

wechippt mala lanppu uyatt kasa akkwa pe, mala yattai iweyu yau autau-
chinpa kon pak alikyek pe ewechippt tachin pe ptila. 36 Tuise uponalok pe
yekamanai yesak pe wessaik, John yentaino. Mala kulu wotoko ukaipunt
uya ulepatok yenuka'ntittoppe uya, ttikussai'nik uya yekama mala ukaipunu
uya uyeunossak pe. 37 Molopai Ukaipunu uyeuno'naippt uya uyekamasak
mala tumala pe. Tuse imaimu yetasak la auya'nokon pula man, itenpa-
ta yensak 1a auya'nokon pula. 38Waptila Imaimu wemapt la ayau'nokon
pula, masaptla ailon te auya'nokon muikkala ineunokoppu pak ptla iwechi
pak. 39Waku pe Kaatli Maimu pak eusenupa kon, masaptila mala wina la
tawalala wema'natok yepolo auya'nokon yeseliikek ittu auya'nokon pak.
Molopai sala yamuk Kaatit Maimu uselupasak mala upak. 40Tuse upyak
auyapu kon pula man wema'natok yepolo kon pa.

41“Kappon yamuk uya apulantok iwa uya pen sala. 42Tuse eyittuya-
tau iula, Kaatti pununmatok ptila eyewan kon yau ewechi kon tuttuyaik.
43Uyassak man Ukaiptint yesek yau, tuise uyanumu auya'nokon ptila man.
Tuse ant'la uyassak tiyiwala tesek yau yanumu nen uchi auya'nokon mala.
44Ya'la kasa ken ailon te auya'nokon ewinapai'nokon utapulantok kon
yepolo auya'nokon yau, tuse Kaatti neken winapai apulantok yepoloi'che
ewechi kon pen? 45Ukaipuinu yemlotopo atalumatta kon pe uselupa pe
kusekamatau. Moses nen mukkala ttiuselupasen ali pe apaku'nokon.
Mukkala enpen ipak ewechippt kon nuppil. 46Moses pak ailon tesak
auya'nokon yau, upak ailon tetok auya'nokon pan. Masapula uyekale
menukappll ya mala. 47 Tuse inmenukapptt pak ailon tei'ma'nokon piila,
ya'la kasa nen ken uchi ailon te auya'nokon uselupatok pak?” teppu Jesus.

Jesus Uya 5000 Pan Kon Yewetu
(Matthew 14:13-21; Mark 6:30-44; Luke 9:10-17)

6 1Tachin pe ptla sala tupo Jesus uklatuppu palau Galilee latoi pona,

palau Tiberias pe nala tuttusen. 2Ilina kappon yamuk uya iwenaima-
ppu mala masapula tensan yekkwa ton pen yentok ipakala pe palan pokon
kon ipitta ya yensak tttuya'nokon pak. 3Jesus wenukuppti wik pona molo
iweleutappt tinenupa ton pokonpe. 4Jew yamuk uta'lettatok Entaka'nappa
luppu pak winakaik iwechippti. 5Jesus uya tenu tuluppi, molopai ilina
kappon yamuk uyapu tiwinakaik yeneppt ya. Philip pak, “I'nai motau
ken kuiyali ye'ma pe nai tamti'nawolon kon plisamo yewettoppe?” teppit
ya. 6Ittu pe yekamappoppu ya mala. Masaptla tunkupu ittukapt ttiuya
pak. 7Philip uya imaimu yeikuppu, “200 pan chiltipa pun uya kuyali
ye'ma tamu'nawolon kon uya yonpa toppe pen mala,” tukaik. 8 Tewinan
na inenupa ton tonpa Andrew, Simon Peter tonpa uya ipak, 9“Tala wala-
wok mulepptt man 5 pan paali yapai ikonekasak pulomu pusak, molopai
asa'lon kon molok yamtk lukkwa ipyau man, tlise ptisamo kappon yamuk

kaichala ptila iwechi,” teppu. 10Jesus uya, “Eleutatak kon, katak kon tok
pak,” teppu. I'chin pe wanak wechippt, mala pata yau. Malayau kayik
yamuk weleutappli, 5000 yawala'ne tok wechippt.. 11 Jesus uya ptilomu
pusak yanumuppu, tenki teppt ya Kaatu pak molopai tinenupa ton yem-
yak itultppt ya kappon yamtik lepa toppe tok uya. Mala kasa ltipptt molok
kupuppu ya molopai tamu'nawolon kon uta'lettappu i'che tuwettok kon
kasa. 12Tok uta'lettakassak yau, tinenupa ton pak, “Iwa'nansak luppu
ipilittak kon iimatta tukaik,” teppu. 13Malayau tok uya ipiliptippu, 12
kaichala wali'cha yamuk luma yanukkappu tok uya, 5 pan paali yapai
ikonekasak puilomu pusak punuppu, iita'lettasak kon nunamappu ke.

14 Jesus uya tensen yekkwa pen yentok ipakala kupu yensak tuu-
ya'nokon yau kappon yamuk uya, “Ailon kulu ptusala Kaata Maimu
Yenpoikanai tuuyapu woton sala wolu yak teppu ipak luppt,” teppt.
15 Jesus uya ittuppt timala teka'nonkaik tepulu kon pe tukusse tok uyapt
tupyak. Malapak iitatu'mappt tok winapai wik pona tiumala pe neken.

Jesus Usala Tuna Polo
(Matthew 14:22-33; Mark 6:45-52)

16Ko'manpe iwenasak yau inenupa ton utappu palau yena pona.
17Molo kanau yak tok wenukuppti molopai tok uklatuppu palau latoi
pona Capernaum winakaik. Ewalupa pe iwenasak wechippt molopai
Jesus wennapposak tok piyak ptla luppu. 18Mala yattai melunta pe
assetun utasse'numuppt mala molopai chipa'chipa wechippu asa pe.
19Mei kanau yuklasak tok uya 3 wapiila 4 miles pakala tuse Jesus uyapt
tuna po kanau winakaik yeneppu tok uya. Malayau tok usenalippasak
wechippti. 20Jesus uya tok pak, “Iula mukkala, kesenalippatau!” teppti.
21Malapak tok uya alikyek pe yanumupt kanau yak. Molopai asse'ne
kanau welepamuppu tok utatok imotak yak.

Kappon Yamuk Uya Jesus Iwa

22Mala wemassak pe iwa'nansak kon ntissan ilatoi po ilina kappon yamiik
uya tewin neken kanau nansak yeneppu. Jesus utappu tunenupa ton ya'la
pe pula tok uya ittuppt, tuise tumyamlo pe neken tok utappt pe ittuppt tok
uya. 23Tiberias poi tiiulon kon kanau yamuk uyaptppt mala ptulomt pusak
napuppt ilina kappon yamuk uya, tenki te Itepulu Jesus uya ttipo motak.
24 Jesus molopai inenupa ton ptila molo ittusak tliuya'nokon yau, tok wenu-
kuppu kanau yamuk yak molopai tok utappti Capernaum pona Jesus iwase.

Jesus Miikkala Piulomi Pusak Wema'natok

25 Jesus yeposak ttuya'nokon palau latoi po yau, tok uya ipak, “Ti'cha,
ya'la yattai ken sala motak maittai?” teppti. 26 Jesus uya tok pak, “Ailon

The New Testament in Patamuna of Guyana, 2nd ed. © 2011, Suriname Bible Society



JOHN 6 216

kulu sala, uyiwapptu auya'nokon mala tensan yekkwa ton pen yentok
ipakala kupt uya yensak auya'nokon pak pula, tuse tiwenukasse ptlo-
mu pusak pak auta'lettasak kon pak. 27 Tuumattasen kuyali iwa pak
ke'wotokomatau, tuise e'wotokomatak kon kuyali tawalala tiwemassen
yepolo kon pa. Kayik Mumu uya sala kuiyali ke elepa kon mala. Masaptla
Kaatu, Ikaipunu uya sala yentok ipakala tusak mala yanunsak tuuya
yenpoikanai pe,” teppll. 28Malayau tok uya ipak, “Ya'la kupu ken ina
uya, Kaatlt wotokoyi kuttoppe ina uya?” teppu. 29Jesus uya tok maimu
yeikuppu, “Sala mala Kaatt wotokoyi, ailon te auya'nokon ineunoko-
ppu pak,” tukaik. 30Tok uya yekamappoppti, “Ya'la ken uchi tensen
yekkwa pen yentok ipakala kupt auya ina uya yentoppe, molopai ailon
te toppe ina uya apak? Ya'la ku'nai ken amala? 31Ina tamo yamuk uya
‘mana’ itesek naptippt man wontaik yau, Kaattt Maimu yau iwe'menu-
kasak kasa, ‘Kaatli uya tok yu ke tok lepappt epun poi,” tawon,” teppii.
{EXO 16:4; NEH 9:15; PSA 78:24, 25} 32Jesus uya tok pak, “Ailon pe
kulu sala apaku'nokon wate uya, Moses uya epun poino pulomu pusak
ke elepappt kon pen mala, tuse Ukaipunu mukkala elepanai'nokon ailon
pulomu pusak epun poino ke. 33Masaptla mala pulomu pusak Kaatu
nutult mukkala iyassa'nai'nuk eptin poi, wolti yawon kon kappon yamuk
lepase wema'natok ke,” teppti. 34Malayau tok uya ipak, “Uyepulu, sala
motapai tawalala ina mulepaik sala pulomu pusak ke,” teppt. 35Jesus
uya tok pak, “Iula mikkala piilomit pusak wema'natok ke lepanai. Anii'la
uyassak upyak yau iwapakapt pen mala, molopai ailon tawon upak
we'naklipa ya'la yattai la pen mala.

36 “Tekamakattai apakli'nokon, uyensak auya'nokon man, tise ailon te
auya'nokon ptla luppti man. 37 Tamu'nawala Ukaiptinu uya ulepatok kon
uyapu mala upyak, anti'la upyak tttuyassen nulunpa uya pen. 38 Masaptila
epun poi iyassak iula uyeselu kusse pula, ttise mukkala uyeuno'naippu
yeselu kusse. 39Molopai salaichi mala Uyeuno'aippu yeselu, tamti'nawa
ulepatok kon ya la'chima uya pen mala, tuse tamu'nawala tok wuluuka uya
mala wema'natok yak tewinan ntippli wei yattai. 40Masaptila Ukaiptunu
wechi mala tamt'nawolon kon Tumu yennai nan molopai ailon tawon-
nan ipak uya tawalala wema'natok yepolo i'che. Molopai iwuluuka uya
mala tewinan nuppu wei yattai,” teppt.

41 Malapak Jew yamuk wessa'molikappt tiusaulama kon pak masa-
pula Jesus uya, “Iula mukkala pulomu pusak epun poi iyassak luppu,”
tesak pak. 42Tok usekamappopatuppi, “Joseph mumu pen ken na' plisa-
13, Jesus pen? Ikaipunu molopai ichan tawonnan ken na' kunuttu kon
pen? Ya'la kasa ken uchi, ‘eptin poi iyassak iula,” te ya nai'nuk?” tukaik.
43 Jesus uya tok pak, “Kasaulamatiu eyiwala'nokon! 44Anit'la uyapit
upyak pen mala, ttise Ukaipunu uyeuno'naippti uya neken tok nessak

yau, tok wuluuka uya mala wema'natok yak tewinan nuppu wei yattai.
45Kaattt Maimu yau iwe'menukasak mala tewinan na Kaatt Maimu
yenpoikannan tonpa numenukappu yau, ‘Tamu'nawolon kon yenupa-
tok Kaatl uya woton,” tawon. {ISA 54:13} Molopai tamii'nawolon kon
yetannan nuissan molopai iichenupasak kon Ukaiptini wina uyaput mala
upyak. 46 Anii'la uya Ukaipiinii yensak pitla iwechi mala, tiise miikkala
neken Kaatlti winapaino uya mala yensak.

47“Ailon kulu sala, mukkala ailon nukayai'nuk wechi mala tawa-
lala wema'natok yesak pe. 48Iula mukkala pulomt pusak wema'natok
ke lepanai. 49 Atamo kon yamtk uya mana napuppu wontaik yau, tuse
tok welikupptt man. 50Tuse sala mala pulomu pusak eptuin poi iyassak,
anu'la uya inassak yau, iwelikli pen mala. 51Tula mukkala wema'natok
ke lepanai plilomi pusak epiin poino. Anii'la ina'naippli wemapit mala
tawalala. Molopai sala pulomt pusak mala upun untult nula we'natok
ke lepanai, woltt yawon kon kappon yamuk wemattok ike pe,” teppu
nala Jesus uya tok pak.

52Malayau Jew yamuk wessa'moltikappt tiusaulama kon pak kulu
tiyiwala'nokon, “Atta ken uchi tupun tult ya yantoppe'nokon?” teppu
tok uya. 53Jesus uya tok pak, “Ailon kulu sala, Kayik Mumu pun yannai
pe pula ewechi kon molopai imunu inchinai pe pula ewechi kon yau,
wema'natok piila iwechi mala ayau'nokon. 54 Ani'la upun yannai molopai
umunt inchinai wechi mala tawalala wema'natok yesak pe, molopai iwu-
luuka uya mala wema'natok yak tewinan nuppu wei yattai. 55Masaptla
upun mala ktuyali kulu molopai umtint mala tinchisen kulu. 56 Mukkala
upun yannai molopai umunu inchinai wemapu mala uyau tawala, molopai
iula nala wemapu mala yau,” teppu Jesus uya. 57 “Tuwemassen Ukaiptini
uya uyeunossak sala, malapak nala wemapu sala Ukaipunu pakansau.
Mala kasa lama upak ttiuta'lettasen wemapli mala upakansau. 58Sala
mala ptlomu pusak epun poi iyassak luppt. Kitamo kon yamuk ntinapu-
ppu yekkwa pen. Tok weliktipptt mala, tuse mukkala sala pulomu pusak
na'nai wemapl mala tawalala,” teppt Jesus uya tok pak. 59 Wateppu ya
mala enupan ttiuya yau Jew yamuk wepilittok itak tau Capernaum po.

Tawalala Wema'natok Yekale

60Yeta tiuya'nokon yau tukkan kon inenupa ton uya, “Sa'man pe kulu
sala enupantok man. Aniik uya ken yaniimir?” teppit. 61 Ttiuselupatok
lupptu pak tunenupa ton usaulama ittusak ttiuya yau, Jesus uya tok pak,
“Uselupatok na' asakolopayatau? 62Ya'la pe ken ewechi kon Kayik Mumu
wenuku wapiya yau tiwechippl yak yene auya'nokon yau? 63 Akkwalu
mukkala wema'natok ke lepanai, esak nen mala ya'la pen. Uselupayai'ntik
mala Akkwalli molopai wema'natok ke lepanai. 64 Tlse attau'nokon ttulon

kon uya ailon te pula luppti man.” Iwepyatta motapai Jesus uya i'namo
uya ailon teppu pula iwechi, molopai i'nai uya tuwelittok yak tutulu
ittupptt mala. 65Malayau, “Wa iwechi pak apakiui'nokon yekama uya
nettaintik, ant'la uyapu upyak pen tuise Ukaipunu uya neken iyattoppe
ikussak yau iyapt, te uya,” teppl ya.

66 Mala motapai tukkan kon inenupa ton wennappoppti molopai ya'la
tu'ma la tok wechippu pen. 67 Malayau Jesus uya tunenupa ton 12 pan
kon pak, “Itapai nala na' messatau?” teppu. 68 Malayau Simon Peter uya
imaimu yeikuppt, “Uyepulu, antk piyak uchi ina uta? Apyau nen mayin
man tawalala wema'natok ke lepanai. 69 Ailon ntikayan ina, molopai ina
nuttuyan wakt kulu amala Kaatu winapaino,” tukaik. 70Jesus uya tok
maimu yeikuppt, “12 pe na' unanumussan pen amyamlo? Tuse tewin
na atonpa kon Makui pe man,” tei'ma. 71 Judas pak iichelupappti, Simon
Iscariot mumu pak, mukkala 12 pan kon tonpa pe la echii'ma iwatok
yak yeimippo woton.

Jesus Uta Tapuluka Tau Uta'lettantok Yak

1Sala tupo Jesus utappu Galilee yawala, Judea yawa iitappu pen
masaptila molonkonna Jew yamuk wechippt imamuku pak iwa-
toppe tliuya'nokon. 2Mala yattai Jew yamuk Uta'lettatok winakaik
iwechippt tapuluka yamuk lukkwa tau'ne. 3Malayau Jesus yakonnon
uya ipak, “Tala kechii, Judea pona itaka, molo enenupa ton uya eke pe
ewe'wotokoma yentoppe. 4Anii'la uya tonantau ya'lala kussak piila man,
tuttu i'che echii'ma. Malapak sala yamuk kupu auya yau, tawa wolu
yawon kon kappon yamuk uya eyittu toppe ikukka!” teppt.. SMasaptila
yakonnon uya 13 ailon te ptila iwechippt ipak. 6Malapak Jesus uya tok
pak, “Uweyu uyassak pula luppt man, tise eweyu kon mala tawalala
molonna. 7 Wolut yawon kon uya tewanma kon pe akupt kon pen mala,
tlise tewanma kon pe tok ukussan masaptla tok nitkupu pak ali pe iwe-
chi mala te uya pak. 8Uta'lettantok yak uchi itatak kon. Masa uta pula
la man, masaptla uweyu uyassak ptila lupptt man,” teppu. 9Wate tiipo,
iwa'namappu Galilee po.
10Tlise takonnon utappt Uta'lettantok yak ye'mapputak, Jesus uta-
ppu nala. Kappon yamuk uya ittu ptila amak yai iitappt. 11 Malayau Jew
yamiuk wechippt yenei'che Uta'lettantok yau, “I'nai ken mukkala?” teppt
tok uya. 12Tukkan kon kulottau ipak ttiuselupasan wechippt, “Wakt nen
mukkala,” tukaik. Tuse ttulon kon uya, “Kane, kappon yamuk yennaka-
nai mukkala,” teppu. 13Tuse ant'la uselupappt kappon yamuk kulottau
ipak pen, masapula Jew yamuk yepulu ton pak tok usenalippappt.
14Uta'lettantok yakletapaila 1a iwechi tlise Jesus wewomuppu Kaatl
yuwuk tak, kappon yamuk yenupa pak iwepyattappu. 15Jew yamuk

usenumenkappu kulu, malayau tok uya, “Ya'la kasa kulu ken pusala
mala yamuk ittuyan ttiusenupa tupo pula?” teppu.

16“Enupantok uya sala uyiwalok pen, tlise mukkala uyeuno'naippu
winapaino,” teppll Jesus uya tok pak. 17“Anir'la Kaatii yeselu ankuppai
tuwessen wechi yau, ittu ya mala, enupantok uya wechi Kaatt wina-
paino pe waptla uwinapaino pe,” teppt Jesus uya. 18“Mukkala tiyiwala
tunkupt pak tuuselupasen, tinamatok yepotoppe tuuya, tuse mukkala
teuno'naippu namatok ponalok pe ne'wotokomayai'nuk mukkala ailon
kulu, kasei pula iwechi mala yau. 19Moses uya ken na' Law tuluppu
eyemyakii'nokon pen? Anii'la uya amyamlo killottau ikupli plila man.
Ya'la pe ken iwechi pak uwanai'che ewechi kon nai'nuk?” teppt Jesus
uya. 20Malayau kappon yamiik uya Jesus pak, “Ali akkwalii wechi mala
ayau. Aniik ken uchi awanai'che nai?” teppit. 21 Jesus uya tok maimu yei-
kuppt,, “Tewinan na eke wotoko tuikuttai, malayau eusenumenkasak kon
kulu nettai. 22Moses uya ikuptupptt walawok muleppt yatta toppe, Jew
yamuk usattatok yawala pe Moses kulu ntipyattappt pen na tlise atamo
kon yamuk lakku, malapak walawok muleppu yatta mala Walakka'na
weyu yattai. 22Mule yatta mala Jew yamuk Walakkapt weyu yattai Moses
winapaino Law ikkwatu tukaik. Tuse ken na' uchi Walakka'natok yattai
tamu'nawala kayik ipittasak uya wenai upak ewe'naika kon nai'ntik?
24Kappon pak ali pe suwa messaik kiikai iichensak pak neken, tluise ailon
pe ittutak kon,” teppu Jesus uya.

Pusala Na' Mukkala Christ?

25Mala yattai ttuulon kon kappon yamiik Jerusalem pon kon uya, “Pusala
pen ken na' muikkala tok wettok iwanai'che?” tepptl. 26 “Mukkala, mukka-
la tamt'nawolon kon yemlotopo iichelupa molopai ya'lala te tok uya ipak
pula. Itepulu yamuk uya ken na' ailon tekassak mala pusala wechi Christ
pe pak? 27 Tuse ittu'nokon man i'nai motapaino pe la ptisala kayik wechi.
Tuse Christ uyassak yau anti'la uya i'nai motapai la iyassak ittu pen,” teppt.

28 Malayau enupan luppu tuuya Kaatu yuwtk tau yau Jesus wen-
taimeppt, “Ewaik, kiyittuyataik, molopai i'nai motapaino pe wechi
muttuyataik. Uyiwala pula tala wechi sala, tise mukkala uyeuno'naippu
mukkala ailon. Mukkala ittu auya'nokon pula man. 29Tuse mukkala
tuttuyaik masaptla ipyapai uyassak pak. Molopai uyeunossak ya pak,”
tukaik. 30Malapak kulu ana'chipai tok wechippt, tiise anti'la uya tem-
yatu tultppu ipak pen, masaptula iweyu uyassak pula luppu iwechi pak.
31Wala tuse tukkan kon uya ailon teppt ipak. “Tuuyassak yau ken na'
Christ uya pusala kayik uya ikupuppt yentai luiwa tensan yekkwa ton
pen yentok ipakala kupti?” teppt tok uya.

32Malayau Pharisee yamuk uya kappon yamuik usaulama ipak yetappit.

Mala yattai Eke ton paatele yamuk yepulu ton molopai Pharisee yamuk
uya a'chinnan yeunokoppt ya'chiik. 33Jesus uya tok pak, “Masa mala la
apyau'nokon wechi sala molopai wennappo mala uyeuno'naippu piyak.
34Uyiwa auya'nokon mala tuse uyepolo auya'nokon pen. Molopai utayai'nitk
yak auta kon pen mala,” teppt Jesus uya. 35Jew yamuk usekamappopa-
tuppu tiyiwala'mokon, “I'nai motak ken uchi pusala kayik uta pe iwechi
mala, tepolo pula iwettoppe, kutonpa kon ka' Jew yamuk Greek yamuk
kulottak iwetta'ntissak kon kiilottak 1ii, Greek yamtuik yenupaik? 36Ya'la te
ya ken uchi mala, ‘Uyiwa auya'nokon mala tuse uyepolo auya'nokon pen.
Molopai utayai'ntuk yak auta kon pen,’ ntikayai'nuk?” teppu Jew yamuk uya.

Wema'natok Tunakkwa

37 Tewinan nupplu molopai eke kulu Uta'lettan weyu yattai Jesus
we'wuluukappi, molopai iwentaimeppil eke pe, “Anil'la tiwe'naklipasen
wechi yau, tawa nliyaptii upyak uwuku inchiik! 38Kaatti Maimu uya yeka-
masak yawala, Mukkala ailon tawon upak yewan yapai mala wema'na
tunakkwa wu'ma,” tukaik. 39Wate ttiuya yau iichelupapptt mala Akkwalu
pak, tupak ailon tawonnan nepolo woton pak. Mala tepose Akkwalu
tusak pula lupptu iwechipptt masaptla Jesus wuluukappu ptla iwechi
pak tunamatok patassek yak.

40Tichelupa yetasak tttuya'nokon yau, tttulon kon kappon yamuk uya
“Ailon pe laichi Kaatt Maimu yenpoikanai pe iwechi pe man,” teppt.
41 Ttulon kon uya, “Christ nen mukkala,” teppt. Tuse ttulon kon uya,
“Ya'la kasa ken uchi Christ uyaptu Galilee yapai,” teppt. 42“Kaattt Maimu
uya na' yekamasak ptla nai, David payan wina Christ uyattok woton,
David wemattok yau pata Bethlehem yapai tukaik?” teppt tok uya.
43Malayau echi yewan kaichala ptla Jesus pak tuusenumenkatok kon
yau tok wechippt. 44Tuulon kon wechippt ana'chipai tlise anu'la uya
temyatt tuluppu ipak pen.

Ailon Tetok Punon Jew Yepulu Yamitk

45 A'chinnan wennappoppu paatele yamuk yepulu ton molopai
Pharisee yamuk piyak. Malayau, “Ya'la pe ken uchi iwechi pak Jesus nepu
auya'nokon pun?” tukaik tok yekamappoppt tok uya. 46 A'chinnan uya
tok maimu yeikuppii, “Anit'la uselupasak pusala kayik kasa piila man,”
tukaik. 47“Amyamlo nala ken na' yennakai?” tukaik Pharisee yamuk
uya tok yekamappoppil. 48“Ani'la ken na' ina yepulu waptila tewinan
na Pharisee yamuk kulottawon uya ailon tesak ipak nai? 49Kane! Tuse
pusamlo ilina kappon yamuk Law ittunnan pen wechi mala Kaatu uya
pa'ni'natok yo'no,” tepptt Pharisee yamuk uya. S0Nicodemus wechi-
ppu molo tok tonpa pe. Wapiya Jesus piyak iitasak luppt. Mukkala uya

yekamappoppt. 51 “Kuimala'nokon Law yau ant'la talumattatok ptila man
ya'la pe la iwechippt yeta tupo pula molopai ittu tupo pula,” tawon,
teppll. 52Tok uya imaimu yeikuppi, “Amala nala na' miikkala Galilee
poino? Kaatt Maimu yau muwaik kulu molopai yene auya mala Galilee
yapai tttuyaptt woton Kaattt Maimu yenpoikanai tesak ya ptla iwechi,”
tukaik. [53 Tamii'nawolon kon wemeikuppu tuwtik kon tak.

Tutayappu Pen Pokonpe Nossan Wechi Yepolo

8 1Tuse Jesus utappu Olive Tupu pona. 2Yakon wei yattai ko'lama

iwennappoppu Kaatt yuwtk tak. Malayau kappon yamuk uya-
puppt ipyak, iweleutapptt molopai tok yenupa pak iwessa'moltikappi.
3Law pak enupannan molopai Pharisee yamiik uya nossan tlitayappt pen
pokonpe iwessak lupptu nepuppu. Tok uya ichalattappu tamu'nawolon
kon yemlotopona. 4Molopai tok uya Jesus pak, “Ti'cha, plisa nossan
wechi tutayapptu pen pokonpe yeposak man. SLaw yau mala Moses uya
ina pak ‘Sala kasa iwessak lupptt wana mala tak ke telikkaik, tesak.
Tuse ya'la mukayan nen mala pak?” teppll. ®Wa tok uya yekamappoppit
mala ya'chitok ttiuya'nokon iwina pe, italumattatok pe ttuya'nokon.
Tuse Jesus wepeimapptut molopai non menukappt ya temyatu ke. 7 Tok
uya luppt tekamappopatti yau iwa'mussakkappti, “Tawa ant'la imakuyi
pun wapiya kulu tak yenu'mai ipona,” teppti ya tok pak. 8 Wate tupo iwe-
leutatukkapptt molopai non menukappt ya. 9Yetasak tliuya'nokon yau
tok wessa'moltikappu tuuta kon pak tewin pak, wapiya eke ton utappu
Jesus neken nen uchi tiunanse nossan pokonpe. 10 Jesus we'wuluukapp,
“Nossan, i'nai mitkyamlo? Anir'la na' atalumatta woton piila nai?” teppi
ya ipak. 1 Nossan uya yeikuppti, “Kane, Uyepulu, ant'la pula man,”
tukaik. Jesus uya ipak, “Iula uya nala atalumatta pen sala. Itaka molopai
kemakuimatukkai,” teppti.]

Jesus Wolit Weyu

12Mala tupo Jesus uya kappon yamuk yelupatu'mappt, “Iula mukkala
sala wolll weyu. Anir'la uya'la tiuyassen usala ewalupattau pen mala tiise
wema'natok weyu yesak pe iwechi,” tukaik. 13Malapak Pharisee yamuk
uya ipak, “Eyiwala, aponalok pe neken euselupa mala, tuse euselupatok
mala ailon pen,” teppt.. 14Jesus uya tok maimu yeikuppti, “Uyiwala la
uponalok pe uselupa tuse ailon mala uselupatok. Masaptila tuttuyaik i'nai
motapai la uyapuppt, molopai i'nai motak 1a uta. Tuse imotapai uyapu-
ppu waptila imotak utatok ittutok auya'nokon piila messataik. 15Kappon
yamuk yeselu yawala sa kasa messaik tawonnan amyamlo. Tuse ant'la
pak watawon pen iula. 16 Tluse kappon pak sa kasa messaik te uya pe
iwechi yau, uselupatok wechi mala ikasa. Masaptila tewincha ptila wechi

pak, Ukaipunu uyeuno'naippu mukkala upyawon. 17Kaatli Maimu yau
iwe'menukasak man, amala'nokon Law yau, asa'lon kon uselupatok mala
ailon tukaik. 18Iula mukkala upak ttuselupasen molopai nala Ukaipunt
mukkala upak tuuselupasen, uyeuno'naippu,” tukaik. 19Malayau tok
uya yekamappoppii, “I'nai ken uchi mitkkala Akaiptini?” tukaik. Jesus
uya tok maimu yeikuppu, “Uyittu auya'nokon pula messataik, waptla
Ukaipunu la. Uyittu auya'nokon yau Ukaipuinu nala ittu auya'nokon sala
eppaino,” tukaik.

20S3la mala Jesus uselupappu Kaattt yuwitk tawon puilayatta pilittok
yak motau echii'ma, tlise anu'la uya ya'chippu pen, masaptla iweyu
uyassak pula luppu iwechi pak.

Utdyai'nitk Yak Auta Kon Pen

21 Malayau Jesus uya tu'ma tok pak, “Uta sala, molopai uyiwa
auya'nokon mala. Tuse ewelikti kon mala amakuyi kon yau. Utayai'nuk
yak auta kon pen,” teppit. 22Malayau Jew yamuk uya, “ ‘Utayai'ntik yak
auta kon pen,’ ntikayan. Tuwe'wana pak na' wate ya mala?” teppi. 23 Jesus
uya tok maimu yeikuppti, “Yo'non winon kon amyamlo, tuse iula mukkala
kaupaino. Sala wolti pon kon amyamlo, tlise iula mukkala sala woltt pon
pen. 24Ewelikt kon mala amakuyi kon yau te uya nettaintik. ‘Mukkala
iuld’ te uya pak ailon te auya'nokon ptila ewechi kon yau, ewelikti kon
mala amakuyi kon yau,” tukaik. 25Tok uya yekamappoppil, “Aniik ken
uchi amala?” tukaik. Jesus uya tok maimu yeikuppu, “Iwepyatta motapai
apaku'nokon tekamataintuk iula. 26 Tuse tukke apakt'nokon uselupa-
tok molo man, molopai suwa messataik tetok uya. Tuse uyeuno'naippu
mukkala ailon kulu molopai kappon yamuk woltt yawon kon pak uneta-
ppu neken iwinapai yekamanai iula,” tukaik.

27 Tok uya ittu pula iwechippti Tukaipuntu pak telupa kon ya tise.
28 Malapak Jesus uya tok pak, “Kayik Mumu yekaintinpasak auya'nokon
yau, Mukkala pe nen uchi uyittu auya'nokon mala, molopai uyiwala nala
ya'lala kupuppu uya pe ptla, tuse Ukaipunu uya neken uyenupatok pak
uselupappti pe iwechi. 29Uyeuno'naippti mukkala upyawon, tewincha
unannai pen mukkala. Masapula tawalala yauchinpanai ku'nai iula,”
teppl. 30Wa tukaik iichelupa tuse, tukkan kon uya ailon teppiut ipak.

Abraham Munka

31Malayau Jesus uya ailon tawonnan tlipak Jew yamiik pak, “Enupantok
uya yawala ewechi kon yau unenupa ton pe kulu ewechi kon mala.
32 Ailon ittu auya'nokon mala molopai ailon uya apyoto pe pula akupt
kon,” teppti. 33Tok uya imaimu yeikuppt, “Abraham payan niissan nen
ina, ya'la yattai la anu'la yapyoto pe ina wessak ptila man. Ya'la te ken

uchi auya uya mala, ‘Apyoto pe pula akupu,’ te?” tukaik. 34Jesus uya
tok pak, “Ailon kulu sala, ant'la tiwemakuimasen mukkala makui ya-
pyoto. 35Apyoto mukkala tawalala itepulu yuwuk tau tutonpa yamuk
kulottau tuwessen pen, tlise imu neken molonna tawalala. 36Imu uya
amokkasak kon yau, imokkasak pe ewechi kon mala apyoto pe lama ptla.
37Tuttuyaik Abraham payan nuissan pe ewechi kon, tuise neichi uwapai
messataik ko, masapula umaimu patassek ptila eyewan kon yau iwechi
pak. 38Sala uselupa Ukaipunu piyau wechi yau uneneppt pak, molopai
akaipunu kon nekamappu ku'nai nan amyamlo,” teppt.

39Malayau tok uya, “Abraham nen mukkala ina kaiptint,” teppt.
Jesus uya tok maimu yeikuppt, “Abraham munka pe ewechi kon yau,
inkuptippu kuptt auya'nokon sala eppaino. 40Tluise uwapai messataik, iula
ailon yekamanaippt apaku'nokon Kaatt winapai unetappu. Abraham uya
nen sala walai kupt pun! 41 Amyamlo mukyamlo akaipunt kon nukupt
ku'nai nan,” teppu Jesus uya.

“Yapaka yamuk pen nen ina. Tewinan neken nen mukkala ina kaipu-
nu Kaatt,” teppt tok uya Jesus pak.

42 Jesus uya tok pak, “Kaatli wechi akaiptinu kon pe yau, u'ninmatok
auya'nokon pan. Masaptila Kaatlt winapai uyassak pak, molopai salape tala
wessaik. Uyiwala uyassak pen, tlise muikkala uya uyeunossak. 43Ya'la pe
iwechi pak uselupa ittu auya'nokon puila ewechi kon? Masapulaichi use-
lupatok enetapai piila ewechi kon pak,” teppil. 44“Akaipiinit kon Makui,
ponalok kon amyamlo, molopai i'che iwettok ku'nai nan. Iwepyattappu
motapai wanai pe iwessak mala molopai kasei pe, masapula ailon ptla
iwechi mala, yau. Kasei pe iichelupa yau iteselu mala, masapula kasei
mukkala molopai kasei kaipunu. 45Tuse ailon yekama uya pak ailon
te auya'nokon piila man upak. 46 Anlik ken amyamlo kiilottau nai ali
ku'nai pe uyittunai? Ailon pe uselupa tuse ya'la pe iwechi pak ailon te
auya'nokon upak pen mala. 47 Kaatli ponalok kon mukyamlo Kaatit Maimu
yetannan. Tuse iponalok pe pula ewechi kon pak mala yeta auya'nokon
pula iwechi,” teppt Jesus uya tok pak.

Jesus Molopai Abraham

48 Jew yamuk yepulu yamuk uya yeikuppu, “Ikasa ptla na' iwechi
mala, ‘Samaria kok amala molopai Makui nakkwaluttappt,’ te ina uya
yau?” tukaik. 49Jesus uya tok maimu yeikuppu, “Makui yakkwalu ptila
nen man uyau. Ukaiptinti namanai iula, tuse amyamlo unamannan pen.
S0Unamatok iwa uya puila man. Tuse molo man tewinan na unamatok
iwanai, ikasa ittunai mukkala. 51 Ailon kulu sala, ant'la umaimu yawo-
lonna wechi yau, weli'natok yene ya pen mala,” tukaik. 52Tok uya ipak,
“Ina nen uchi nuttuyan Makui wechi ayau pe. Abraham welikuppu

molopai Kaattt Maimu yenpoikannan nal3, tiise ‘Anii'la umaimu yawala
tuwessen weliktl pen,” te auya. 53 Abraham uchi ina kaiptini yentaino
amala? Iwelikiipplt man molopai Kaatti Maimu yenpoikannan nala. Aniik
pe nen mechittuyan?” teppt.

54 Jesus uya tok yeikuppii, “Uyiwala utapula yau, utapulatok mala ya'la
pen. Tuse Ukaipunu, Ukaatuyi mukayatai'nuik ipak mukkala uyapulanai.
S5Ittu auya'nokon pula la man, tuse tuttuyaik. Mukkala ittu uya ptla
man te uya yau, akasa'nokon kasei pe wechi mala. Tuse unuttu mukkala,
imaimu yawala wettok. 56 Atamo kon, Abraham utauchinpappt uyapu
weyu yene tuuya pe iwechi pak. Yeneppu ya malapak iitauchinpappt,”
tukaik. 57Malayau Jew yamuk yepulu yamuk uya Jesus pak, “50 pe
kili'chimo'chi yentakappu auya ptla messaik, tuse ya'la kasa Abraham
yeneppu auya?” teppu. 58Jesus uya tok pak, “Ailon kulu sala, Abraham
wentu wapiya iwemassak luppt iula. Molonna iula,” teppu. S9Malapak
tak yanumuppt tok uya ipona yenu'ma toppe tuuya'nokon. Tuse Jesus
uso'namuppu molopai iwepakkappu Kaatu yuwuk tapai.

Enpiila Iwentusak Luppu Kayik Uchipitta

9 ITuuta yau, Jesus uya kayik yeneppt mala enptila tiwessen tuiwen-
tupptt motapai. 2Inenupa ton uya yekamappoppu, “Ti'cha, antik
wemakuimasak pak ken mala enptla pusala kayik wentuppt,, ptisala ka'l
waptla ikaipunt, ichan tawonnan?” tukaik. 3Jesus uya tok maimu yei-
kuppt, “Puisala kayik wapila ikaiptint, ichan tawonnan wemakuimasak
pakansau pula, tuse Kaatt meluntalti usenpoikatok yai pe iwechi mala.
4Uyeuno'naipptt wotokoyi kupt'nokon sala akkwa pe iwechi kulottau.
Ewalupa nuyassan ant'la we'wotokomatok yattai pen. 5Sala wolll po
wechi kulottau, iula mukkala woltt weyu,” tukaik. 6Wate tlipo, Jesus
wetattapplt non pona. Non kiiloimappt ya tetaku ke. Molopai itultippt ya
enpun kayik yenu pona. 7Malayau ipak, “Itaka, ikolukata Siloam itesek
tuna kak,” teppu ya. Sala uya yeunossak te pe iwechi mala. Malayau
iitappu ikolukappt ya, molopai iwemeikuppt pata nen uchi tense.
8Ttonpa yamuk molopai tuulon kon wapiya enkui pe iwechi yennai
nan nussan uya, “Pusala ken na' mukkala kayik chichiu pe echii'ma
enkui pe iwessak luppl pen?” teppu. 9Ttulon kon uya, “Pusala mukkala,”
teppu. Tuse ttulon kon uya, “Kane, muikkala kasa neken iichensak man,”
teppu. Kayik uya, “Iula mukkala,” teppu. 10Malapak tok uya ipak, “Ya'la
kasa ken uchi eyenu nuitakkokatai?” teppt. 11 Tok maimu yeikuppu ya,
“Kayik nen, Jesus itesek, non ktiloimatai molopai uyenu pak niki'matai
molopai upak, ‘Itaka, tuna Siloam kak ikukata!’ ntikatai. Malayau utatai
ikukaik molopai nen uchi tentai,” tukaik. 12Tok uya ipak, “I'nai ken uchi
mukkala?” teppu. “Ittu uya ptila man,” teppt ya.

13Tok uya mukkala kayik enptila echipptt nepuipput Pharisee yamuk
piyak. 14Walakka'natok weyu yattai mala Jesus uya non kuloimappu
molopai enpuin yenu yakkokappu. 15Malayau tukka Pharisee yamuk
uya yekamappoppt, “Ya'la kasa ken uchi eyenu ntuitakkokatai?” tukaik.
Malayau tok pak, “Kayik uya non kuloimasak tuluppu uyenu pona, mala
kukapptt uya molopai yenepptt uya,” tepptu ya. 16Ttiulon kon Pharisee
yamuk tonpa uya, “Pusala kayik wechi Kaatti winapaino pe pula man,
masapula Walakka'natok weyu yeselu yawala pula iwessak pak,” teppti.
Tuulon kon uya, “Ya'la kasa kulu ken uchi kayik timakuyi yau tuwessen
uya tensan yekkwa ton pen yentok ipakala kupu?” teppu. Ekkaichala
pula tok usenumenkatok wechippti.

17Tok uya tukka kayik yekamappoppt, “Ya'la muikayan ken eyenu
yakkokanaippu pak?” tukaik. “Kaattt Maimu yenpoikanai nen mukkala,”
teppu ya. 18Jew yamuk yepulu yamuk uya luppt ailon te pula iwechi-
ppu pusala kayik enptila iwessak luppti wenasak pata yennai pe pak.
Ikaipunt, ichan tawonnan ka'ma ttuya'nokon ponala. 19Malayau tok
uya tok yekamappoppt, “Pusalaichi muikkala emle kon, enptila iwentu-
sak mukatantaunuk? Atta nen ken uchi salape yene ya nai'nuk?” tukaik.
20Tkaipunti, ichan tawonnan uya tok maimu yeikuppti, “Ina nuttuyan
pusala ina mule, enptila iwentusak luppu. 21 Tuse ya'la kasa iwessak uya
salape yene wapula anuk uya itenu yakkokasak ittu ina uya ptula man.
Kayik pe iwechi mala. Yekamappotak kon, timala pe iichelupa toppe,”
tukaik. 22Tkaipunti molopai ichan tawonnan uya mala wateppli, masa-
pula Jew yamuk yepulu yamuk pak tuusenalippa kon pak. Masapula
“Anl'la uya pusala miikkala Christ tesak yau yenpakka mala Jew yamitk
wepilittok itak tapai,” tekassak tok uya pak. 23Malapak mala ikaiptinu
molopai ichan tawonnan uya, “Kayik pe iwechi mala, yekamappotak
kon!” teppti.

24Yakon itekkwa pe tok uya enptila echipptt kayik ka'mappt. Tok uya
ipak, “Kaatu yapulatok auya ituka, ailon pe wa kakka! Ina nuttuyan pusa-
la kayik wechi timakuyi yawon pe,” teppt. 25Tok maimu yeikuppu ya,
“Tumakuyi yawon pe la waptila ipla la iwechi ittu uya pula man. Tuse tewi-
nan na tuttuyaik enptila wechippu tuise salape nen uchi tenyaik,” tukaik.
26Molopai tok uya ipak, “Ya'la pe ken uchi akuttai? Atta ken eyenu yakko-
katai?” teppit. 27 Tok maimu yeikuppi ya, “Tekamakapuik ku apaki'nokon,
tuse yeta auya'nokon pun. Ya'la pe ken uchi iwechi pak enetatu'mapai
messatau? Inenupa ton pe ka' enapai messatau 11?” tukaik. 286 Malayau tok
uya imottiinpa pe, “Amala nen mitkkala inenupa tiise ina mitkyamlo Moses
nenupa ton. 29Ina nuttuyan Kaatti uya Moses yelupappt, tuse i'nailapai
la pusala uyassak ittu ina uya pula man,” teppl tok uya. 30Kayik uya tok
maimu yeikuppt, “Tuttusen yekkwa pe ptila uyenu ipittatai, tise i'nailapai

la iyassak ittu auya'nokon ptila man! 31Ittu'nokon man Kaattt uya tima-
kuyi yawon maimu yeta pen. Tuse anu'la Kaatli namanai molopai teselu
ku'nai, mukkald maimu yeta ya mala. 32Non wepyattappli motapai anti'la
uya enpula iwentusak luppu yenu yakkokasak man te yetasak ptula man.
33Pusala kayik wechi Kaattt winapaino pe ptila yau ya'lala kupt ya pen sala
eppaino,” tukaik. 34Tok uya imaimu yeikuppt, “Amakuyi yau ewentuppit
i'napaila, tuse na' ina yenupai'che ewechi mala?” tukaik. Molopai tok uya
yenpakkappti.

35 Jesus uya tok uya yenpakkappi yekale ltippt yetappt, iitapptt molopai
yepoloppt ya. Malayau “Kayik Mumu pak uchi ailon mukayan?” teppt
ya. 36Imaimu yeikuppt ya, “Itepulu antik ken uchi mukkala, yekama-
ka upak ailon te toppe uya ipak,” tukaik. 37 Jesus uya ipak, “Yenkassak
auya man. Pusala mukkala apokonpe nuselupayai'nuk salape,” teppt.
38 Molopai Jesus pak, “Ailon ukayaik apak Uyepulu,” teppt ya. Molopai
tese'muyok iwenappt itemlotopo.

39Jesus uya, “Uyassak sala, sala non pona kappon yamiik yeselu wechi
wakt pe waptla ali pe la yenpoikaik. Enptinon uya yentoppe molopai
yennai nan wena toppe enpiila,” teppt. 40Molopai tttulon kon Pharisee
yamuk ipyau tuwessan uya wate ya yetappl, malayau tok uya, “Ya'la?
Ina wechi nala na' nai'nuk enpula?” teppu ipak. 41 Jesus uya tok pak,
“Enpula ewessak kon yau ali pe euchittuppt pen sala eppaino, tuise ‘Ina
nenyan,’ te auya'nokon yau, molo luppt ali kuttok auya'nokon man,” tepptL.

Kaalinilu Yamitk Yesak Molopai Itikiinnon
1 O 1“Ailon kulu sala,” teppt Jesus uya. “Mukkala kaalinilu yamuk
kulalayi mulatta yai ptila newonyai'ntk, tuse nekaintnyai'ntk
ttwulon yaila mukkala amak molopai lapumanai. 2Tuse mukkala manatta

Iula mitkkala kaalinilu yamttk kulalayi mulatta. (10:1-10)

yai newonyai'ntik mukkala kaalinilu yamuk yesak. 3Manatta yennai
mukkala yakkokanai kaalinilu yamuk yesak yemyak. Molopai kaalinilu
yamuk mukyamlo imaimu yetannan, tuponalok kon ka'manai mukkala
tok yesek paku'ne, molopai tok yala ya. 4Tukunnon yenpakkasak ttiuya
yau tok wapiya tuutasen mitkkala. Molopai kaalinilu yamuk mukyamlo
iwenaimannan, masaptila imaimu ittu tiuya'nokon pak. 5Toto ya'la tok
uta pen, tuse tok wepe iwinapai, masaptla imaimu ittu tiuya'nokon ptla
iwechi pak,” teppu Jesus uya.

6Sala ittutok ipakala yekamappt Jesus uya tok pak, tuse tok uya ittu
pula iwechippt.

Jesus Mitkkala Waku Kaalinilu Yesak

7Malayau Jesus uya tu'ma tok pak, “Ailon kulu sala. Tula mukkala
kaalinilu yamuk kulalayi mulatta. 8 Tami'nawolon kon uwapiya iyassak
kon wechippti mala amak ton pe molopai lapumannan pe. Tuse kaalini-
lu yamitk uya mala tok maimu yetappil pen. 9Manatta iula. Ani'la uyai
tuwewonsen, mukkala wepuikatta mala. Iwewomu mala molopai iwe-
pakka teipa yepose. 10 Amak uyapt mala amak pe esse, wanse molopai
mattanu'nase. Uyassak sala wema'natok yesak pe tok wettoppe, eke pe
itesak pe tok wettoppe.

11“Tula mukkala waku kaalinilu yamtk yesak. Wakl kaalinilu yamuik
yesak tiwemattok tlinai kaalinilu yamtk ponalok pe. 12Tuse mukkala
te'manai ke nai'nuk, tukunnon pen kaalinilu yamuk yesak pe tiwessen,
wepe mala kaalinilu yamuk winapai asa ene uyapu yene tuuya yau.
Mala yattai tok ya'chi ya mala molopai tok ta'ntipt ya. 13Mukkala kayik
tuwepesen masaptla te'masen pe neken tiwechi pak, molopai kaalinilu
yamuk puntiinmanai pen mukkala. 14Iula mukkala waku kaalinilu yamuk
yesak. Uytukunnon tuttuyaik molopai uyittunnan muikyamlo. 1>Molopai
ukaiptinli uya uyittu kasa nala ukaipunu tuttuyaik. Molopai wemattok
tulti uya mala kaalinilu yamuk ponalok pe. 16Molo ttiulon kon kaalini-
lu yamuk uponalok kon man sala kulala tau puila. Mukyamlo nala nepu
uya mala, tok uya umaimu yeta mala, molopai tewin ipata tok wechi
molopai tewin itesak.

17«Ukaiptinit uya u'nuinma mala, masaptila wemattok tultt uya pak,
molopai yaniintu'ma toppe uya. 18Anii'la uya wemattok mokka uwinapai
pen, tuse uyiwala itunai iula. Uyiwala itutok uya yapaikkettu yesak iula
molopai yanuntu'matok uya yapaikketu yesak. Sala kasa ewechi mala
tetok yeposak uya mala Ukaipunu winapai,” teppt.

19 Jew yamuk usenumenka tukkappt tupatala'ne, watesak Jesus uya
pak. 20Tukkan kon uya, “Ali akkwali1 yesak pe iwechi mala molopai iita-
yaupa mala! Ya'la pe iwechi pak yeta auya'nokon mala?” teppt. 21 Tuse

ttilon kon uya, “Ali akkwalil yesak winapaino pen sala mayin! Ya'la
kasa ken ali akkwaltu uya enpuin yenu yakkoka?” teppt.

Jew Yamitk Uya Jesus Nulunpa

22Kaatu yuwuk kolukappu luppu yattai pak Uta'lettan weyu yattai
iwenappu mala Jerusalem po, iko pe iwechippu. 23 Jesus usalappu
Kaatli yuwlk yawala Solomon patassek itesek yawa. 24Malayau Jew
yamuk wepiliptipptt iwoi molopai tok uya ipak, “Ya'la pakala laichi ina
uya ittutok pula ikupt auya mala? Christ pe ewechi yau, waku pe ina
pak yekamaka,” teppit. 25Jesus uya tok maimu yeikuppt,, “Tekamai ku
apaku'nokon, tuse ailon te auya'nmokon ptuin. Uwotokoyi tukussai'ntik
Ukaiptunu yesek yai, mala yamuk uya uyekama mala. 26 Tuse ailon
te auya'nokon pula man, masapula uytukunnon kaalinilu yamuk pe
pula ewechi kon pak. 27 Uytktinnon muikyamlo umaimu yetannan, tok
tuttuyaik. Molopai uwenaimannan mukyamlo. 28 Tok lepa uya mala
tawalala wema'natok ke, tok umatta pen. Molopai ant'la uya tok mokka
uyemyapai pen mala. 29Ukaipunl, uyemyak tok tunaippu mukka-
la tamu'nawolon yentaino, molopai anu'la uya tok mokka Ukaipunu
yemyapai pen mala. 30 Ukaiptinti molopai iula tawonnan muikyamlo
tewinan,” teppu Jesus uya.

31Malayau Jew yamuk uya tak yanunpattukkappt iwatoppe ttu-
ya'nokon ike. 32Jesus uya tok pak, “Tukke eke ton wotoko yamuk Ukaiptint
winapaino yenpoikasak uya man eyemyakii'nokon. I'nai kulu sala yamuk
wenai uwapai ewechi kon nai'nuk?” teppu. 33Jew yamuk uya imaimu yei-
kuppt, “Eke ton wotoko yamuk kupti auya wenai ina wechi tak ke awapai
pen nai'nuk, tuse tuiwe'namaik ptila Kaatti talumatta pe meselupayai'ntik
wenai. Masaptila kappon neken amala, tuise Kaatt pe tukaik ewekkupt,”
tukaik. 34Jesus uya tok maimu yeikuppi, “Amala'nokon Law yau uchi
iwe'menukasak ptla nai, ‘kaattt yamtik amyamlo teppu uya?’ tukaik.
{PSA 82:6} 35Ittu'nokon man Kaatli Maimu yau iwe'menukasak wechi
ailon pe tawalala. Molopai tok yesatuppu ya, ‘kaatti yamuk,’ tukaik,
mukyamlo Kaati Maimu wettuluppt itemyak ltissan. 36Kaatti uya uya-
nuinsak sala tuwotokoyi ku'nai pe, molopai uyeunossak ya sala non pona.
Ya'la pe ken iwechi pak, ‘Ali pe Kaatti miimotiinpayaik tiitwe'namaik
pula,” te auya'nokon mala masaptla, ‘Kaattt Mumu iula,” te uya pak?
37 Ukaiptinu wotokoyi kupti uya puila iwechi yau, ailon kuikatau upak.
38Tlise iwotokoyi kupti uya yau, ailon te auya'nokon upak ptla la tuse,
eke ton wotoko kupt uya pak ailon katak, Ukaipuntu wechi uyau yene
kon pa molopai nala Ukaipunu yau wechi ittu kon pa,” tukaik.

39Tok wechippt tukka ya'chi'che, tlise iwepeppt tok uya ya'chi ptla.

40Malayau Jesus wennappo tukkappu Jordan latoi pona, mala

patassek wapiya kulu John uya enpatauka'nappa yau motak molopai
molo iwechippti. 41 Tukkan kon kappon yamtuk uyapuppt ipyak, molopai
tok uya, “John uya tensen yekkwa pen yentok ipakala kupu pun, tuse
tamu'nawolon John uselupappt luppu, pusala kayik pak wechi mala
ailon pe,” teppti. 42Molopai tukkan kon uya ailon teppt Jesus pak mala
pata yau.

Lazarus Welittok

1 1 1Molo kayik wechippu mala Lazarus itesek, e'nek pe iwechi-
ppu mala Bethany po. Mary molopai ipachi Martha tawonnan
patassek mala. 2Pusala mukkala Mary Jesus puta kalapaimanaippt
kalapa ke molopai itta ya'munakanaippu tunsek ke. Mukkala lui Lazarus
wechippt e'nek pe. 3Malapak iwalichi ton uya Jesus piyak timaimu kon
yeunokoppt, “Uyepulu, mukkala a'ntin pe ankupt e'nek pe man,” tukaik.
4Yetasak tliuya yau, Jesus uya, “Lazarus e'nek pe man, tuse iwelittok pe
iwenukapt pen mala. Sala wechi mala Kaatu yapulatok iwina pe molopai
Kaattt Mumu yapulatok yai pe,” teppti.
5Jesus punun pe Martha molopai Mary molopai Lazarus tawonnan
wechippti mala. 8Wala tuse e'nek pe Lazarus wechi yekale yeta tupo,
molo iiko'mamuppt asa'la wei tu'ma mala luppt pata po. 7Mala tupo
Jesus uya tunenupa ton pak, “Utanpai'nokon tu'ma Judea pona,” teppt.
8Inenupa ton uya ipak, “Ti'cha, ko'manyaku'ne kuichi Jew yamuk
tak ke awanai'che nettai ta, ttse ken na' uchi mala motak auta tukka
mala?” teppl. 9Jesus uya tok maimu yeikuppti, “Ko'lama motapai na'
ko'manpe tepose akkwa pe titwessen pen? Anit'la kappon usala weinai
yau iwekkawai'ma pen mala masapiila akkwa yau yene tuiuya pak. 10Ttse
ewalupattau iichala yau iwekkawai'mapatii, masaptla iweyu ptla iwechi
pak,” tukaik. 11Wate tupo Jesus uya tok pak, “Kuwechiyakon Lazarus
we'ntinsak man, tiise uta sala miyala yenpakaik,” teppti. 12Inenupa ton
uya tu'ma, “Ina yepulu, iwe'numu yau waku peiwa iwena mala,” teppu.
13 Jesus uselupappu mala Lazarus weli'chak pak, tuse iwe'ntinsak pak
neken wate ya pe inenupa ton uya yekamappt. 14Malayau nen uchi Jesus
uya tok pak yekamakapuppu waku pe, “Lazarus weli'chak man,” tukaik.
15“Utauchinpayaik apakansau'nokon molo wessak ptila iwechi pak, ailon
te kon pa. Tuse ipyak utanpai'nokon,” teppt Jesus uya. 16 Malayau Thomas
munuik tukaik tesassen¢ uya tuulon kon inenupa ton pak, “Utanpai'nokon
ipokonpe weli'natok kon pe,” teppt.
17Tuwelepankasak yau Lazarus wu'nattakassak asakula'ne wei
iiko'mansak yepoloppit Jesus uya. 18Bethany wechippti mala mei kulu pula

€ 11:16 Didymus mala munuik te ya pe iwechi

la 2 miles Jerusalem poi. 19Molopai tukkan kon Jew yamiik uyassak wechi-
ppu Martha, Mary tawonnan piyak, tok yewan ipittaik tok lui weli'chak pak.

20Malayau Jesus uyapu yekale yetasak ttiuya yau, Martha utappt
iwakkasse, tuse Mary wa'namappu pata po. 21 Malayau Martha uya
Jesus pak, “Uyepulu, tala ewessak yau ului welittok pan pen! 22Tuse
tuttuyaik salape la ya'lala yekamappo auya tupak yau Kaatu uya elepa,”
teppil. 23Jesus uya Martha pak “Alui we'wuluuka tu'ma mala,” teppil.
24Martha uya Jesus pak “Tuttuyaik iwe'wuluuka tu'ma tewinan ntppu
wei we'wuluukantok weyu yattai,” teppll. 25Jesus uya ipak, “Iula mukkala
we'wuluukantok molopai wema'natok. Ani'la ailon niikayai'niik upak
wemapl mala tuweli'chak lanen tluise. 26 Molopai anti'la nemassai'ntk
molopai ailon nuikayai'nuk upak welikti pen mala. Ailon mukayan na'
sala pak?” tepplu. 27 Martha uya Jesus pak, “Ewaik, Uyepulu, ailon
ukayaik apak! Amala Mikkala Christ, Kaatti Mumu, wolil yak tiuyapl
woton teppu ipak luppt,” teppu.

Jesus Kalawu

28 Molopai wate tupo Martha wennappoppu molopai takon Mary
ka'mappu ya miya molopai yetaleupappu ya, “Ti'cha uyassak man, eye-
kamappopassan,” tukaik. 29Yetasak tiiuya yau Mary we'wuluukappt
asse'ne molopai iitappt ipyak. 30Masa Jesus welepankassak pata yak
pula luppt Martha uya tepoloppti motau iwechippt. 31Jew yamuk Mary
piyau tapui tau itewan ipik pe tiiwessan uya asse'ne iwe'wuluuka molo-
pai iwepakka yensak yau, tok utappu ya'la. Uluwaik pona akalanse iita
pe yekamappu tok uya.

32Mary welepamuppu Jesus piyak. Yensak tliuya yau tese'muyok
iwenappu itta piyau. “Uyepulu, tala ewessak yau ului welittok pan
pen,” teppu ya. 33Jesus uya Mary kalawli molopai Jew yamuk nala
ya'la iyassak kon kalawu yeneppti, iipokoitappu ipla takkwalu yau
molopai iitaimelunpappt.f 34“I'nai yaila ken uchi miwu'nattatantau?”
teppu ya. “Itepulu, aikka yense,” teppt tok uya. 35Jesus kalawuppt.
36Malapak “Masa yenka tu'nun pe kulu ikupu ya!” teppu Jew yamuik
uya. 37 Tuse ttulon kon uya “Puisala uya ku enpun kayik yenu yakko-
kappti, mala kasa ken na' iweliku tukaik Lazarus kuptuppt ya pen sala
eppaino?” teppu.

Lazarus Weli'chak Wuluuka Jesus Uya

38 Jesus usewankono'ma tukkappt ipla tewan yaug molopai uluwaik
motak iitappu. Uluwaik wechippu tak yeuta yau molopai tak wechippu

£ 11:33 iipokoitappli wapiila iwessakolopasak kulu wechippi. & 11:38 11:33 yenka

imlatta po. 39“Tak yamatak imlatta poi,” teppt ya. Tuise Martha iweli'chak
walichi luppt uya Jesus pak, “Itepulu, ika pe nen iwenakassak sala,
masaptla asakila'ne wei iweli'chak uko'mansak mala!” teppt. 40Jesus
uya Martha pak, “Apak uchi yekama uya piin, ailon te auya yau Kaatit
yapulatok yene auya mala te uya pun na'?” teppu. 41 Malayau tok uya
tak yamappu uluwaik poi. Jesus uya tenu tuluppu kakaik, molopai
iwapulemappu “Ukaipunt, tenki ukayaik apak, umaimu yetappu auya
pak,” teppu. 42“Tuttutai tawalala umaimu yetanai amala, tlise wate uya
sala puisamo upyau satik pe nai'nannuk uya ailon te toppe uyeunossak
auya pak,” tepptu Jesus uya. 43Molopai watekapu tiipo iwentaimeppl
eke pe, “Lazarus, epakkaka!” tukaik. 44Malayau iweli'chak luppu kayik

“Lazarus, epakkaka!” (11:43)

wepakkappu uluwaik yapai. Itemyatti yamuk molopai itta yamuk won-
tasak wechippt linen ke. Molopai itenpata wontasak kuyalikku ke, Jesus
uya tok pak, “Iponkatak kon uluwaik yau we'na pon yapai molopai tawa
nutai,” teppu.
Jesus Wana Pak Tok Wekkupuppu
(Matthew 26:1-5; Mark 14:1-2; Luke 22:1-2)

45Malayau tukkan kon Jew yamuk Mary piyak iyassak kon uya Jesus
uya tuwotokoyi kupti yenepptt molopai ailon teppu tok uya ipak. 46 Tuise
ttulon kon utappu Pharisee yamuk piyak, Jesus uya tuwotokoyi kussak
yekamaik tok pak. 47 Malayau paatele yamuk yennai nan molopai Pharisee

yamuk uya Jew yamuk yepulu ton piliptippti, molopai tok pak tok uya
“Ya'la kupu'nokon sala? Pusala kayik tukke tensan yekkwa ton pen yen-
tok ipakala woton kon kussan. 48Sala yamuk kupt ya tlise we'na'nokon
yau, tami'nawolon kon uya mala ailon te ipak, molopai nen uchi Roman
yamuk uyapt mala Kaatu yuwuk kuponalok kon molopai kupata kon
mokkaik!” teppti. 499 Tewinan na tok kullottawon eke kulu paatele yamuik
yennai mala yattai Caiaphas itesek uya tok pak, “Ya'lala ittu auya'nokon
pula kulu man! 50Ittu auya'nokon ptila man wakl peiwa iwechi tewin na
kayik weliku kappon yamuk ponalok pe yau, tamti'/nawolon kon umatta
tukaik,” teppt. 51 Tiyiwala wateppu ya pen mala tuse eke kulu paatele
yamiik yennai pe tiwechi mala yattai yau Jesus welikli Jew yamitk pona-
lok pe tukaik Kaati Maimu yenpoikappti ya, 52tlise mikyamlo ponalok pe
neken pula, tuse muikyamlo nala iwetta'ntissak kon Kaattt munka yamuk
ponalok pe, tok nesse tamuikke tewin tok wettoppe. 53Mala motapai
tok wekkupupptt mala Jesus wana pak. 54Malapak ayupo Jew yamuk
kulottawala Jesus usalappu pen. Tuse iitappu pata wontaik piyawon
Ephraim itesek pona, molopai molo iwechippti tinenupa ton pokonpe.

55Molopai Entaka'nappa pak Uta'lettatok yattai wenappti mei ptila
molopai tukkan kon kappon yamuk utappu echikili ton pata yamuk poi
Jerusalem pona, Uta'lettantok Weyu wapiya ekoltikaik wekoltikantok
yeselu yawala. S6Malayau tok wechippu Jesus yenei'che molopai tok
usekamappopatuppu tiyiwala'nokon Kaatti yuwuk tau echii'ma, “Ya'la
tukaik mesenumenkayatau, Uta'lettantok yak na' iyapu pe ptla kulu
iwechi mala?” tukaik. 57Paatele yamuk yennai nan molopai Pharisee
yamiik uya “Anit'la, Jesus wechi i'naila 13 ittunai uyapl mala ina pak
yekamaik, ina uya ya'chi toppe,” teppu.

Bethany Po Jesus Kalapaima
(Matthew 26:6-13; Mark 14:3-9)

1 2 16 pe wei Entaka'nappa yattai Uta'lettantok wapiya, Jesus

utappu Bethany pona. Lazarus weli'chak wuluukappt ttiuya
yak. 2Molo kuiyali konekappt tok uya iponalok pe molopai Martha uya
yekamuppu, Lazarus wechippu tok tonpa pe chichiu pe Jesus piyau
uta'lettantok yapon piyau. 3Malayau Mary uya nard itesek appoi'nan
kalapa, epekkek, 1 pound pan yalappt molopai Jesus plita kalapaimappit
ya molopai ya'munakkappu ya tunsek ke. Tamu'nawa tapui tau appoi'ne
ika'numuppu. 4Tuse Jesus nenupa ton tonpa Judas Iscariot, Simon mumu
Jesus yeimippo woton uya 5“Ya'la pe iwechi pak sala appoi'nan kalapa
chilanma pun, 300 pe chilupa pun kaichala molopai entuppa'no kon
yemyak pulayatta tutoppe?” teppt. 6Judas uya watepptt mala entuppa'no
kon pak ttiusentuppa pak ptla, tiise amak pe tuwessen pe tiwechi pak

molopai ptlayatta yen tipyawon yapai tUweptikattasek pak. 7 Jesus
uya, “Tawa nechii, inmainanpappt sala uwu'natta weyu ponalok pe.
8Tawalala entuppamo kon wechi mala apyau'nokon, tlse iula wechi
mala apyau'nokon tawalala pen,” teppt.

9Tukkan kon Jew yamuk uya molo Jesus wechi Bethany po yeta-
ppu, malayau tok utappu Jesus pakansau neken pula, tuse Lazarus nala
iweli'chak yau inwuluukappt luppt yense. 10Malayau paatele yamuk
yennai nan wekkupluppu Lazarus nala tult pak iwatoppe. 11Masaptila
ipantomu luppu tetase, tukkan kon Jew yamuk wemokkappu mala Jesus
winakaik molopai ailon teppu tok uya ipak.

Jesus Welepamil Jerusalem Pona
(Matthew 21:1-11; Mark 11:1-11; Luke 19:28-40)

12Twemassak pe tukkan kon kappon yamuk Uta'lettantok pak iyassak
kon uya Jesus uyapu Jerusalem pona yetappu. 13Malayau tok uya
kumya yale yamuk yepoloppt molopai tok utappt yepose, molopai tok
wentaimepp,

“Hosanna Kaatu yapulatak kon!

Ipulemasak mukkala itepulu yesek yau ntuiyassai'nuk!

Ipulemasak mukkala Israel yamuk Kinu!” tukaik.
14Malayau Jesus uya tonki mule yepolopptt molopai ipo iitappt, Kaatt
Maimu yau iwe'menukasak kasa,

15 “Kesenalippai Zion Yenchi! Yenka, Ekinl nltiyassan,

tonki mule lukkwa po,” tukaik. {ZEC 9:9}

16 Wapiya sala yamuk ittuppt inenupa ton uya pen mala, tuse Jesus
yapulatok tupo neken nen uchi sala yamuk we'menukasak ltuppt ipak
molopai sala yamuk kussak ttiuya'nokon iwinakaik ittuppu tok uya.

17 Mukyamlo kappon yamiik Jesus piyau iwessak kon nlissan Lazarus
weli'chak wuluuka ya uluwaik yapai yattai, wechippt yekama pak ltippt
tiulon kon pak. 18Malayau tukke kappon yamuk utappu iwakkasse,
masapula sala tensen yekkwa pen yentok ipakala kussak ya yetasak
tliuya'nokon pak. 19Pharisee yamuk uya tutonpa kon pak, “Masa yenka,
ikupti'nokon pe ptila kulu man, masa yentak kon! Tamu'nawala wolu
yawon kon utakassak ya'la!” teppt.

20Uta'lettantok yattai Kaatti nama pe yapulaik iitasak kon kulottau
mala Greek yamuk tonpa yamuk wechippt. 21 Tok uyapuppu Philip
piyak, Galilee yawon Bethsaida pon piyak, “Sir, Jesus enenpai ina man,”
teppl tok uya ipak. 22Philip utappti Andrew pak yekamaik, molopai
asak tok uya yekamappt Jesus pak. 23Jesus uya tok maimu yeikuppt,
“Wei uyassak man mukkala Kayik Mumu yapulatok yattai. 24 Ailon kulu
sala, tewin nukkwa a'naik wepukasak non pona yau tewin ntippti iwechi

mala tiise iweli'chak yau, iwatta mala molopai iwepeta tukke. 25Anii'la
tuwemattok pununmanai uya mala ila'chima. Tuse mukkala sala non
po tewanma pe tiwemattok kussai'nuk uya mala tawalala tiwemattok
yepolo. 26 Anii'la i'che wettok ku'nai uyapti mala uya'la molopai i'naila
12 wechi yau, molo nala upoitolit wechi mala. Anit'la i'che wettok ku'nai,
mukkala yapula mala Ukaipunu uya,” tukaik.

Jesus Uselupa Tuwelittok Pak

27“Salape uyewan nlitaimelunpayan, molopai ya'la te uya? ‘Ukaipund,
sala wei winapai ktuptikattaka,” te uya ka'lu? Kane, sala pakansau uyassak
sala, sala wei motak. 28 Ukaipunt, eke pe eyesek wettok yapulaka,” teppu
Jesus uya. Malayau mayin uyapuppu epun poi, “Tapulapassaik molopai
yapula tukka uya mala,” tukaik.

2971lina kappon yamuk ipyau satik pe tiwessan uya mayin yetappu,
“Wala'napi mala,” teppu tok uya, tuse ttiulon kon uya, “Inchelt nelupai,”
teppli. 30Malayau Jesus uya tok pak, “Sala mayin mala aponalok kon, iula
pen. 31Salaichi mala sala wolti yawon kon kappon yamuk ittutok weyu.
Molopai salape sala wolu yepulu yenpakka mala,” teppt. 32“Molopai
non poi uyanunsak yau tamt'nawolon kon neptt uya mala upyak,” teppt
Jesus uya. 33Sala teppl ya mala tok pak, ya'la yekkwa l1a weli'natok yau
tuweliku yekama pe. 341lina kappon yamuk uya imaimu yeikuppt, “Ina
uya yetasak man Law yapai, Christ wemapu mala tawalala tukaik. Tuse
ya'la kasa ken uchi Kayik Mumu kaiwatta mala te auya nai'ntik? Aniik
ken uchi mukkala Kayik Mumu?” tukaik. 35Malayau Jesus uya tok pak,
“Akkwa wechi mala apyau'nokon tachin pe kulu pula. Asatak kon akkwa
pe iwechi kulottau, ewalupa uyapu apona'nokon wapiya. Ewalupattau
tusasen mukkala i'naila 1a ttuta ittunai pen. 36 Ailon tukaik ettak kon
akkwa pak itesak pe ewechi kon kulottau molopai akkwa munka pe
ewena kon mala,” teppu. Tuuselupakapt tiipo Jesus utappu molopai tok
winapai iicho'namuppt.

Ailon Te Ya Piula Lupptu Jew Yamik Wechi

37Tensan yekkwa ton pen yentok ipakala kuppassak ya lanen temlo-
to kon po tlse ailon teppu tok uya ipak pen mala. 38Sala wekkupuppiut
mala Kaati Maimu yenpoikanai Isaiah uselupappu luppt wekkuttoppe
mala kasa iwechi mala teppu ya kasa,

“Itepulu, anuk uya ailon tesak kimaimu pak nai?

Antik yemyak Itepulu meluntalii usenpoikappit?” teppit ya

kasa. {ISA 53:1}

39Malapak ailon teppt tok uya pen mala masaptla Isaiah uya wate

tukkasak pak.

40 “Kaatti uya enpula tok yenu kussak mala,

molopai tok usenumenkatok yakkosak ya,

tenu kon ke tok uya yene tukaik

molopai tiusenumenkatok kon ke tok uya ittu tukaik,

waptila tok welatta uwinakaik tukaik tipittatok kon pe uya.”

{ISA 6:10}
41S3la yamuk teppl Isaiah uya mala masaptila Jesus yapulatok yensak
tiuya pak, molopai ipak iichelupappt.

42Wa tuse la tukke Jew yamuk yepulu ton kilottau ailon tepptu tok
uya ipak, tuse tok uya yekamappu pen masaptla Pharisee yamuk pak
ttusenalippa kon pak, Jew yamuk wepilittok itak tapai tenpakka kon
tukaik. 43Masaptila Kaatu uya apulantok yentai kappon yamuk uya
tapulatok kon ku'nai nan mukyamlo tu'nun kon pe.

44 Jesus wentaimeppil eke pe, “Ani'la ailon niikayai'niik upak uya,
upak neken na ailon te pen mala, tuse mukkala nala uyeuno'naippt pak.
45Molopai uyenyai'ntik uya nala uyeuno'naippt yensak mala. 46 Uyassak
sala wolt weyu pe, ant'la ailon tawon upak wechi ewalupattau tukaik.
47 Anir'la umaimu yetanai molopai yawala tiiwessen pen kottiima uya pen
mala. Wolt yawon kon kappon yamuk kottimaik uyassak pen sala, tuse
tok puikattaik. 48 Anir'la unulunpanai molopai umaimu yaniinnai pen
kotttimanai wechi mala molo. Mayin unekamappu wechi mala ikottu-
manai pe wei wenukassak yattai. 49Masaptila uyiwala 1a uselupapptt pen
tuse Ukaipunt uyeuno'naippt uya uyapyontappu ya'la tukaik 1a molopai
ya'la kasa la uselupa toppe. 50Molopai tuttuyaik apyontantok ya mala
tawalala wema'natok yak anai. Malapak ya'la tukaik 1a uselupatok mala
Ukaipuntu nekamappu upak uselupa toppe,” teppt Jesus uya.

Jesus Uya Tinenupa Ton Puta Kolitka

1 3 1Entaka'nappa pak Uta'lettantok weyu wapiya iwechippu. Jesus
uya ittuppu mala sala wolti nama tuuya molopai tukaiptunu
piyak ttiwennappo weyu uyakkassak. Mukyamlo tiponalok pe tiwessan
pununmappu ya mala, molopai tok puntinmatok ttiuya yenpoikappu ya
mala tuwemattok wenukapt ponala.
2Ko'manpe tok uta'lettakassak yau Makui uya Jesus yeimippotok
tukassak wechipptt mala Simon mumu, Judas Iscariot yewan yak. 3Jesus
uya ittuppt mala tukaipunu uya tamu'nawolon melunta tusak temyak
molopai nala tuuyassak Kaatti winapai molopai tiwennappo Kaatu piyak.
4Malayau iwe'wuluukappu ttiuta'letta ttipo, iweponkappti molopai towe-
It yaulomuppu ya tiwoloppai pak. SMala tipo tuna mappu ya pusau
yak, molopai tunenupa ton puta kukappu ya molopai ya'munakkappt
ya tuwoloppai pokon towelt1 ke. 6Malayau iyapuppt Simon Peter piyak,

malayau Peter uya, “Uyepulu, utta kukaichi auya?” teppu. 7 Jesus uya
imaimu yeikuppu, “Tukussai'ntk ittu auya pula man salape, tiise masa
luiwa ittu auya mala,” tukaik. 8“Kane! utta kuka auya pen kulu mala,”
teppl Peter uya ipak. Jesus uya imaimu yeikuppii, “Akukasak uya piila
iwechi yau, uptikku pe pula ewechi mala,” tukaik. 9Simon Peter uya
imaimu yeikuppu, “Uyepulu, walai yau uchi utta neken kukkukai tuse
uyemyat ikukaka molopai uppai nala,” tukaik. 10Jesus uya ipak, “Ani'la
iwappusak luppu mukkala waku, tutta neken na kuka ya ttise tami'nawala
mala waku pe iwechi. Molopai wakl pe messataik, tlise tamti'nawolon
kon pen,” teppit. 11 Jesus uya mala teimippo woton ittukapuppt,, malapak
mala, “Tamu'nawala ptla wakl pe messataik,” teppt ya.

12Malayau tok puta kukakapt tlipo iwepontapptt molopai iwennappo-
ppu tupatappu yak. Molopai tok pak, “Muttuyatau na' salape apakt'nokon
tukuppassai'nuk?” teppt ya. 13“Ti'cha molopai Epulu tukaik uyesa'ai
nan amyamlo. Molopai ikasa ewechi kon mala, masapula mukkala iula.
14Salape, Eti'chayi molopai Eyepulu kon atta kon kukapassan, mala
kasa nalaichi atonpa kon puta mukukataik,” teppu Jesus uya tok pak.
15“Yentok auya'nokon ipakala pe tukuppassaik apakt'nokon, mala kasa
lama ikupt kon pa. 16 Ailon kulu sala, apyoto mukkala tepulu yentaino
pen. Molopai mayin yekamaik yeunossak mukkala teuno'maippt yentai-
no pen. 17Sala yamuk ittu auya'nokon yau, iptlemasak pe ewechi kon
mala ikupu auya'nokon yau.

18“Tamu'nawolon kon amyamlo pak uselupa pen nai'ntik, tuttuyaik
nen unanumussan. Tuse Kaatt Maimu uya, ‘Mukkala pulomu pusak
nassai'nuk upyak uya tupapya'mu yanunsak man uwinakaik,” teppu kasa
iwechi mala. {PSA 41:9} 19Salape yekama uya sala apaku'nokon iwekkupit
wapiya, iwekkussak yau nen uchi ailon te kon pa Mukkala pe wechi pak.
20 Ailon kulu sala, anti'la uneunokoppl yantinnai uya mala uyanunsak,
molopai ant'la uyantinnaippti uya mala mukkala uyeuno'naippt nala
yanunsak,” teppu Jesus uya.

Jesus Uya Teimippotok Yekama
(Matthew 26:20-25; Mark 14:17-21; Luke 22:21-23)

21S83la yamuk tekapu tupo, Jesus usewankono'mappu kulu takkwalll
yau. “Ailon kulu sala, tewinan na atonpa kon uya uyeimippo mala,” teppt
ya. 22Malayau inenupa ton usenpatuppti, antik pak la wate ya ittu tok
uya pula. 23Tewinan na Jesus nenupa ton tonpa tu'nin pe kulu inkupt
usessettasak wechipplt mala ipona. 24Malayau Simon Peter uya temyattt
ke miikkala yekamappi, “Aniik pak 12 iichelupa yekamappoka,” teppil ya.
25Malayau Jesus piyak luiwa iwepeimappti molopai yekamappopptt ya,
“Aniik uchi Uyepulu?” tukaik. 26 Jesus uya imaimu yeikuppi “Sa pitlomit

pusak pilikasak kipti uya mala tuma kak molopai mukkala yemyak itulu
uya mala,” tukaik. Malayau pulomu pusak pilikasak ki'chak ttuya tultippt
ya Judas Iscariot, Simon mumu yemyak. 27 Pulomu pusak yekkwassak
ya pe la Judas yak Makui wewomuppu. Jesus uya ipak, “Asse'ne mala
ikupli pak ewekkussak nai'ntik ikukka,” teppii. 28 Ani'la uta'lettan yapon
piyau tuwessen uya ya'la pe la iwechi pak Jesus uya wate ipak ittuppu
pen mala. 29Masapula Judas wechi pulayatta yen yesak pe pak Jesus
uya ya'lala uta'lettantok woton ye'ma toppe ya waptula entuppa'no kon
lepa toppe wate ya pe tuulon kon uya yekamappt. 30Malayau pulomu
pusak yekkwatu tupo Judas wepakkappt tewinanpa. Molopai ewalupa
pe iwechipptt mala.

Emennak Enupantok

31 Judas utakapu tlipo, Jesus uya “Sala peichi Kayik Mumu yapulatok
yattai man, molopai Kaatui yapulatok usenpoikasak man mukkala yai.
32 [Kaatl yapulatok usenpoikasak yai yau,] Kaattt uya nala mala timu
yapulatok yenpoika tiumala yau. Molopai tewinanpa ikupu ya mala.
33Umunka yamuk, apyau'nokon wechi sala mala la. Uyiwa auya'nokon
mala, yekama uya sala apaku'nokon, Jew yamuk pak yekamappt uya kasa,
‘Utayai'ntik yak auta kon pen mala,” 34Emennak Enupantok tlli uya sala,
tiuchi'niinmaik ettak kon. Aniinmapptt kon uya kasa, mechi'ntinmataik.
35Tjuchi'ninmaik ewechi kon yau sala wina tamt'nawolon kon uya une-

nupa ton pe ewechi kon ittu mala,” teppt Jesus uya.

~

“Ittunai Pen Iula” Tetok
(Matthew 26:31-35; Mark 14:27-31; Luke 22:31-34)

36Simon Peter uya Jesus pak, “Uyepulu, i'naila ken auta mala?”
teppll. Jesus uya imaimu yeikuppu, “Utayai'ntik yaila uya'la auyapu pen
mala salape, tlise masa ltiiwa 1a auyapu mala,” tukaik. 37 Peter uya ipak,
“Uyepuluy, ya'la pe iwechi pak salape aya'la uta pen? Wemattok tult uya
mala aponalok pe!” tepptl. 38Jesus uya imaimu yeikuppt, “Ewemattok
tult kulu na' auya uponalok pe? Ailon kulu sala, kali'cho tawti wapiya
mala, ‘Unuttu pen mukkala,” te auya asoluwau itekkwa,” tukaik.

Jesus Mitkkala Asanta Tiukaipunu Piyak

1 4 1Jesus uya, “Eyewan kon kuittaimelunpatak. Ailon katak kon Kaatli

pak, molopai ailon katak kon nala upak,” teppt. 2“Ukaiptini
yuwuk tau, tukke patassek yamuk man. Sala wa pula iwessak yau yekama-
ppu uya sala eppaino. Uta sala apatassek kon woton konekaik. 3Molopai
apatassek kon woton konekaik uta tupo, uyapu tu'ma mala ayase'nokon
upyak, wessai'ntik yau nala ewechi kon pa. 4Utayai'nuk yak, pata ye'ma

muttuyataik,” teppt Jesus uya. SThomas uya “Itepulu, ina uya nen autatok
yaila ittu ptula man molopai atta ken uchi ina uya ite'ma ittu?” teppt.
6Jesus uya, “lula milkkala asanta, ailon molopai wema'natok. Anii'la uya-
pu Ukaipuinu piyak pen mala, tise uwina neken. 7 Uyittu auya'nokon yau
Ukaipunt nala ittuppt sala auya'nokon eppaino. Sala motapai mukkala
muttuyataik molopai nala yensak auya'nokon man,” teppu.

8Philip uya, “Itepulu, Akaiptini1 yenpoikaka ina uya yentoppe, mala
neken na i'che ina man,” teppu. 92Jesus uya yeikuppti, “Philip, tachin
pe ku apyau'nokon wechippt, tlise ken na' uchi uyittu auya pula luppu
nai? Ant'la uyennippii uya Ukaipiinit yensak mala. Tiise ya'la pe iwechi
pak mala ‘Akaipiinii yenpoikaka ina uya yentoppe, te auya? 10Ailon te
auya pulaichi nai, Ukaipunu yau wechi molopai Ukaiptunu wechi uyau
pak? Ya'lala ukayai'nuk apaku'nmokon mala uyiwala la uselupatok pen,
tuse Ukaipunt, uyau nai'nik mukkala ne'wotokomayai'ntik,” teppu ya.
11“Ajlon katak kon, Ukaiptinu yau wessaik molopai Ukaiptinit uyau man
te uya pak. Waptila ailon katak kon upak eke ton wotoko yamuk kupu
uya yensak auya'nokon pak. 12Ailon kulu sala, ant'la ailon ntikayai'ntik
upak uya nala tukussai'nuk kuptt mala. Sala yamuk yentaino kon nuiwa
la kupti ya mala. Masapula Ukaiptinu piyak uta sala. 13Molopai ya'lala
yekamappo auya'nokon uyesek yai yau ikuptt uya mala. Ukaiptunt yapula
toppe Imu wina. 14Ya'lala yekamappo auya'nokon mala upak uyesek yai
molopai ikupt uya mala,” teppu ya.

Jesus Uya Waki Akkwalil Yeunottok Yekama

15“Ain{in pe ukupil auya'nokon yau, enupantok uya kupii auya'nokon
mala. 16Ukaiptunti yekamappo uya mala ttulon apuikatta kon woton
yeunottoppe ya, apyau'nokon tuwechi woton tawalala. 17 Ailon Akkwalt.
Sala wolu yawon kon uya yepolo pen mala, masaptla yene tliuya'nokon
molopai ittu ttiuya'nokon pula iwechi pak. Tuse mukkala muttuyataik
masapula apyau'nokon iwechi pak molopai ayau'nokon nala iwechi mala.

18“Tewincha anama kon uya pen mala ichan ptinon kasa, apyakt'nokon
uyapu mala. 19Tachin pe kulu sala wolt yawon kon uya uyene pen
mala. Tuse amyamlo uya mala uyene. Masaptila wemapu pak, ewema-
pu kon nala mala. 20Mala wei uyassak yattai ittu auya'nokon mala iula
wechi Ukaiptinit yau molopai amyamlo wechi uyau molopai iula wechi
ayau'nokon.

21“Ani1'la enupantok uya yaniinnai molopai iku'nai mukkala
uyi'niinmanai. Anii'la ti'nliin pe ukussai'nitk wechi nala mala Ukaiptni
punun pe, u'nin pe nala mala ikuptt uya molopai usenpoika mala
ipyak,” tukaik. 22 Judas, Judas Iscariot pen, uya Jesus yekamappoppt,
“Itepulu, atta ken uchi eusenpoika ina piyak, sala wolti yawon kon piyak

eusenpoikai'ma piila?” tukaik. 23Jesus uya yeikuppti, “Anit'la ti'niin pe
uku'nai wechi yau, enupantok uya maimu yawala iwechi mala. Molopai
Ukaipuint uya tu'nun pe ikuptt mala, molopai ina uyapu mala ipyak,
ipyau emasse. 24Anit'la ti'niin pe pitla uku'nai wechi enupantok uya
maimu yawala pen mala. Uselupa metayatai'niik mala umaimu pen, tuse
Ukaipuntu uyeuno'naipptt winapaino.

25“Sala yamuk yekamasak uya man apakii'nokon apyau'nokon ntippt
wechi kulottau. 26 Tuse apuikatta kon woton Waku Akkwalli yeunoko
mala Ukaipunu uya uyesek yai. Mukkala uya mala tamt'nawolon pak
eyenupa kon. Molopai tamt'nawala unekamappu apakiu'nokon nepu ya
mala ittu kon pa.

27“Walakka'natok nama uya sala apyau'nokon, uwinapaino
walakka'natok tult uya eyemyaktu'nokon. Sala wolu nutula yekkwa
pen tutuiyaik. Eyewan kon kuttaimelunpatak molopai kesenalippatau.
28Yetasak auya'nokon man apaki'nokon, ‘Uta sala molopai uyapu tu'ma
mala apyakit'nokon,’ te uya. A'niin kon pe ukupi auya'nokon yau, autau-
chinpa kon mala Ukaipunt piyak uta pak, masapula Ukaipunt mukkala
eke uyentaino. 29Salaichi tekamapassaik apaku'nokon iwekkupt wapiya,
iwekkupt yau nen uchi ailon te kon pa. 30Mala yentak luiwa apokon-
pe'nokon uselupa pen sala, masapula sala wolti yepulu ntiyassan. Tuse
uya'chi ya pen mala. 31 Tuise sala wollt yawon kon uya Ukaiptint kuptt uya
u'nlin pe ittu toppe mala Ukaipunu uya uyapyontatok yawala ikupu uya.

“E'wuluukatak kon, utanpai'nokon talapai,” teppt Jesus uya tiinenu-
pa ton pak.

Chi'nak Kityali Yek

1 5 1“Tula mukkala ailon chi'nak molopai Ukaipuinti mtikkala imai-
nanpanai,” teppt Jesus uya. 2“Upanta pe echii'ma tiiwepetasen
pen yattapatli ya mala. Molopai tuwepetasen koneka ya mala waku pe
tukkeiwa iwepeta toppe. 3 Amyamlo wekonekakassak man wakll pe masa-
pula umaimu yetasak auya'nokon pak. 4Uyau emakka molopai iula nala
wemapu mala ayau. Ipanta luppt mala wa neken echii'ma tuwepetasen
pen, tuse tek pak neken tiwechi yau iwepeta, mala kasa nala upak ptla
ewechi kon yau ewepeta kon pen mala.
5“[ula mikkala chi'nak, amyamlo mitkyamlo ipanta yamiik. Anii'la
uyau nemassai'nuk molopai yau nala wemassai'nuk mukkala wepeta
mala tukke, masapuila iula pula echii'ma ya'lala kuptu auya'nokon pen.
6 Ani'la uyau piila nemassai'nitk, mitkkala wechi mala yenu'masak yei
panta waiputasak kasa, mala yekkwa ton mala tanussen molopai apok
wa'nak tenu'masen iyattoppe. 7 Uyau ewemapu kon yau, molopai umai-
mu wechi ayau'nokon yau, i'che ewettok yekamappoka molopai elepa

mala. 8Tukke ewepeta kon yau, Ukaiptinu yapulatok iwina pe iwechi
mala. Sala wina unenupa ton pe ewechi kon yenpoika auya'nokon mala.
9TU'nun pe Ukaipunu uya ukupt kasa u'niin pe messataik, a'ninmatok
kon uya yau uchi emattak kon. 10Eyenupatok kon uya kupt auya'nokon
yau, pununmantok uya yau ewechi kon mala, Ukaiptin uya uyenupatok
yawala u'nunmatok ya yau wechi kasa.

11“S3la yamuk yekamappii uya apakli'nokon utauchinpatok wettoppe
ayau'nokon, molopai autauchinpatok kon wettoppe tamt'nawala. 12Sala
mala enupantok uya. Tiuchi'ninmaik ettak kon, u'niin pe akupu kon uya
kasa. 13Eke kulu uchi'ninmantok yenpoikatok kappon uya mala ttiweli'che
tutonpa yamuk ponalok pe. Mala yentaino kulu 1a uchi'ninmantok
pun. 14Uwechiyakonnon pe ewechi kon mala ya'lala tetok uya kupu
auya'nokon yau. 15Sala motapai apyoto yamuk pe eyesatli kon uya pen
sala masaptula tepulu uya ya'lala kupt ittunai pen mukkala apyoto. Tuse
eyesassak kon uya mala uwechiyakonnon tukaik, masaptila tamu'nawala
Ukaipunt winapai unuttuppt ittu kon pa ikussak uya mala. 16 Amyamlo
uya uyaniinsak pen mal3, tiise iula uya ayaniinsak kon. Auta kon pa
epetaik, tachin pe molo tuwessen epelu ke. Mala yattai ya'lala yekama-
pposak auya'nokon Ukaipunu pak uyesek yai yau, elepa kon ya mala.
17Sala yamuk mala enupantok uya, ‘Tiuchi'ntinmaik mettaik,” tawon,”
teppu Jesus uya.

Wolii Yawon Kon Uya Tewanma Pe Ku'natok

18“Sala wolli yawon kon uya tewanma kon pe akupt kon yau, ittu-
tak kon tewanma kon pe nala tok uya ukuptppu wapiya. 19Sala wolu
ponalok kon pe ewechi kon yau, a'ninma kon ya mala tutonpa kon
pe kulu ewechi kon kasa. Tuse sala wolti ponalok kon pen amyamlo,
molopai ayanunsak kon uya sala wolt winapai pak mala, sala wolu
yawon kon uya tewanma kon pe akupt kon. 20Ittutak kon apakt'nokon
‘Apyoto mukkala tepotolt yentaino pen,’ ” teppu uya. “Utalumattasak
tiluya'nokon yau, tok uya nala atalumatta kon mala. Tenupatok kon uya
yawala tuwechi kon yau, tok wechi nala mala tenupatok auya'nokon
yawala. 21 Tuse sala yamuk kupt tok uya mala ewinakai'nokon uye-
sek pakansau. Masapula uyeuno'naippu ittu tttuya'nokon pula iwechi
pak. 22Tok yelupaik uyapt pula iwessak yau imakuyi ptila tok wettok
pan. Tuse salape tumakuyi kon waputtatok tok uya pula iwechi mala.
23Mukkala tewanma pe uku'nai uya nala mala nai'nuk Ukaipunu kupu
tewanma pe. 24Anii'la nitkupit pen kussak uya tok kitlottau piila iwechi
yau imakuyi ptla tok wettok pan. Tuse salape tok uya yensak man,
wala tuse tewanma kon pe tok uya ukussak man molopai Ukaipunu
nala. 25Tuse sala yamuk wekkuptipptt mala tok Law yau iwe'menukasak

The New Testament in Patamuna of Guyana, 2nd ed. © 2011, Suriname Bible Society



241 JOHN 15, 16

luppu yawala. ‘Tok uya tewanma kon pe ukupuppu ya'lala pakansau
pula,” tawon. {PSA 35:19}
26“puikattanai uyassak yau mukkala Ukaiptinit winapai uneunoko
apyakt'nokon ailon Akkwall nutayai'nuk Ukaipunu winapai uya uyekama
mala. 27 Amyamlo pe nala kuyekamataik, masaptila upyau ewechippiut
kon mala iwepyattapptt motapai,” teppu Jesus uya.
1 6 1“Sala yamuk yekama uya sala apaku'nokon uwinapai autatti kon
tukaik. 2Tok uya eyenpakka kon mala Jew yamuk wepilittok itak
yamuk tapai. Ewaik, wei ntiyassan ant'la awanai'nokon uya Kaatti pona-
lok pe tiwe'wotokoma kon pe yekama mala. 3Sala yamuk kupu tok uya
mala masapula Ukaiptinit waptila iula ittu tiuya'nokon ptila iwechi pak.
4Sala yekamappt uya apakt'nokon, iweyu uyassak yau ittu kon pa, mala
yamuk apaku'nokon unekamappu luissan, sala yamuk yekama uya pun
apakt'nokon wapiya masapiila apyau'nokon wechi pak,” teppu Jesus uya.

Waku Akkwalu Wotokoyi

S“Tuse uta sala mukkala uyeuno'naippu piyak. Ttuse antu'la uya
i'naila mutayan tukaik uyekamappo pun. 6 Mesewankono'mayataik
kulu masapuila sala yamuk yekamasak uya apaku'nokon pak. 7 Tlse
ailon kulu sala. Waku wekkuttoppe aponalok kon pe uta sala. Uta
pula iwessak yau, Apuiikattanai'nokon uyapl apyakii'nokon pen. Tiise
utasak yau yeunoko uya mala apyaku'nokon. 8 Tiuyassak yau mukka-
14 uya mala sala wolu yawon kon makuyi yenpoika, ikasa we'natok
molopai nala Kaatli uya talumattantok. 9 Tok makuyi yenpoika ya
mala masapula kappon yamuk uya ailon te upak pula iwechi pak.
10Tok usenumenkatok iwalai yenpoika ya mala, masapula Ukaiptint
piyak uta pak molopai tok uya uyene pen nen uchi mala. 11 Tok pak
tok usenumenkatok yenpoika ya mala talumattantok pak, masapula
sala wolu yepulu talumattasak pak.

12“Tykke luppu apakt'nokon unekama molo man, tuse yanumu
auya'nokon yeseltikek ptila man salape. 13 Ttise mukkala Ailon Akkwalu
uyassak yau, ayala kon ya mala tamu'nawolon ailon yawala. Tiyiwala
iichelupa pen mala, tuse ya'lala tuneta yekama ya mala. Molopai ya'lala
tluyapu woton yekama ya mala apakt'nokon. 14Mukkala uya mala uya-
pulatok nepit uponalok yala ttiuya molopai yenpoika tltiuya apakii'nokon
wina. 15Tamu'nawolon Ukaipunu itesak pe nai'nuk mala uponalok.
Malapak uchi Akkwalt uya mala uselupatok yala molopai yekama ya
apaku'nokon, te uya nettainuk,” tepptu Jesus uya.

Usewankono'mantok Welatta Utauchinpantok Pe

16“Malala tuipo uyene auya'nokon pen mala, molopai mala la tlipo tu'ma

uyene auya'nokon,” teppl Jesus uya. 17 Malayau Jesus nenupa ton tonpa
uya tutonpa kon pak, “Ya'la te ya uya ken uchi mala, ‘Malala tupo uyene
auya'nokon pen mala, molopai mala la tipo tu'ma uyene auya'nokon,’ te.
Molopai ‘masaptila Ukaipuntu piyak uta pak?’ te ya,” teppt. 18“Ya'la te ya
ken uchi mala ‘Malala tupo ntikayai'nuk?’ Ittu'nokon ptila man ya'la pak
la iichelupa,” teppti tok uya. 19Jesus uya mala sala pak tok wechi tekama-
ppopai yeneppil, malapak tok pak, “Atonpa kon uchi mekamappoyatau,
ya'la te uya ‘Malala tupo uyene auya'nokon pen, molopai mala la ttpo
tu'ma uyene auya'nokon,” te uya pak? 20Ailon kulu sala, akalawl kon
mala molopai eusewankono'ma kon, tuise woltt yawon kon utauchinpa
mala. Tuusewankono'maik ewechi kon mala, tiise eusewankono'matok kon
welatta mala utauchinpantok pe. 21 Nossan miuikkala tiwentu yau e'nek
pe tuwessen, masaptla tuweyu uyassak pak. Tuse mule yenpakkakassak
tliuya yau e'nek pe tiwechippt puttaka'nii'nai, masapula mule wentusak
wolll yak pak tuutauchinpa pak. 22Mala kasa salape eusewankono'matok
kon yattai man. Tuse eyene kon uya tu'ma mala. Molopai eyewan kon
utauchinpa mala. Molopai anti'la uya autauchinpatok kon mokka pen
mala ewinapai'nokon.

23“Molopai mala wei uyassak yau uyekamappo auya'nokon ya'lala pak
pen mala. Ailon kulu sala, ya'lala yekamappo auya'nokon Ukaipuntu pak
uyesek yai yau, elepa kon ya mala. 24Sala tepose ya'lala yekamapposak
auya'nokon uyesek yai ptla man. Yekamappotak kon molopai yepolo
auya'nokon mala molopai autauchinpatok kon wechi mala tami'nawala,”
teppu Jesus uya.

25“Sala yamuk yekamappu uya apakt'nokon ittutok ipakala pokon-
pe. Tuse wei nliyassan sala kasa tu'ma uselupatok yattai pen, tuse waku
pe Ukaipunt yekama uya mala apaku'nokon. 26 Mala wei yattai yeka-
mappo auya'nokon mala uyesek yai. Iula pe Ukaipunu yekamappo uya
mala aponalok kon pe te uya pen sala. 27 Ukaipunti muikkala tumala pe
tu'nun pe aku'nai'nokon. Masapula a'nun kon pe ukussak auya'nmokon
pak, molopai Kaatu winapai uyassak pak ailon tesak auya'nokon pak.
28 Ukaipuinu piyapai uyapuppt mala wollu yak. Sala yattai tukka wolu
nama uya sala molopai wennappo Ukaipunu piyak,” teppu Jesus uya.

29Malapak Jesus nenupa ton uya ipak, “Salape nen uchi wakl pe mese-
lupayaik, ittutok ipakala pula. 30Ina nen uchi nenyan tamir'nawolon ittu
auya. Molopai ant'la uya eyekamappopatu i'che pula ewechi. Malapak
nen uchi ailon nukayan ina Kaatt winapaino pe ewechi pak,” teppu.
31 Jesus uya tok maimu yeikuppti, “Ailon muikapassataik nen uchi sala-
pe!h 32Tuse wei nliyassan molopai iyakkassak man, ewetta'ntuttok

h 16:31 wapiila ailon miukayatau nen uchi na' salape te ya pe iwechi.

kon yattai. Ewemeippatu kon mala apata kon yak tewin pak, molo-
pai unama auya'nokon mala tewincha. Tuse tewincha pula wessaik,
masaptila Ukaipunti upyau man. 33Sala yamuk yekamappt uya mala
apaku'nokon, awalakkattok kon yesak pe ewechi kon pa uyau. Sala wolu
yau ewettalumatta kon mala. Tuse emeluntatatak kon! Wolu yentaikasak
uya man,” teppu Jesus uya.

Jesus Wapulema

1 7 1Sala yamuk pak tutuselupa tlipo, Jesus uya tenu tultippl eptin
winakaik molopai iwaptulemappt.

“Ukaiplinil pata weyu uyassak man. Amuichi yapulaka molopai Amu
uya ayapula toppe. 2Tamu'nawolon kon kappon yamiik yepoi apaikkek
ke ilepasak auya man, mukyamlo temyak antultussan lepa toppe ya
tawalala wema'natok ke. 3Sala mala tawalala wema'natok kappon
yamuk uya eyittutok ipakala, amala neken ailon Kaatti molopai Jesus
Christ nala eneunokoppit. 4 Ayapulatok nessak uya man non po, uwo-
tokoyi ulepappt auya ike luppt yenuka'ntipti uya wina. 5 Ukaipunt!
salape kuyapulaka eyemlotopo, wolt wepyatta wapiya apyau uyapu-
latok luppt ke.

6Eyenpoikasak uya man mukyamlo woll yapai ulepatok kon auya
yemyak. Aponalok pe tok wechippit mala molopai tok ke ulepappit
auya, amaimu yawala tok wessak man. 7Salape nen uchi tok nuttuyan
tamu'nawolon ulepatok kon auya wechi ewinapaino pe. 8Masaptila
mala enekamappu luppu upak yekamappu uya tok pak molopai tok
uya yanunsak man. Ailon pe apyapai uyapuppu ittuyan tok molopai
tok nala ailon nukayan uyeunokoppu auya pak.

9Tok pona wapulemayaik. Wolli ponalok kon pona waptilema pen
sala, tuse mukyamlo ulepatok kon auya pona. Masaptila aponalok kon
miukyamlo. 10Tamt'nawala upyawon kon mala aponalok kon molopai
tamu'nawala apyawon kon mala uponalok kon. Molopai uyapulatok uya-
pu mala tok yai. 11Wolli yau wechi pe ptila man talapai, apyak uyaptu
sala. Tuse pusamlo wechi luppt mala wolu yau. Waku Ukaipunu, tok
imainanpaka eyesek meluntalt yau, uyesek ulepatok auya wina. Tewin
tok wettoppe tuitonpa kon pokonpe, tewin we'na apokonpe nai'ntik kasa.
12Tok piyau wechi yau, tok mainanpappl uya uyesek ulepatok auya
wina. Anit'la we'la'chimappi pen tok kiilottapai, tiise tewinan neken
tlumattasen yek umattapptt mala Kaatt Maimu yau iwe'menukasak
luppt wekkuttoppe.

13Molopai uyassaik apyak salape, sala yamuk te uya sala wolt yau
luppt echii'ma, eke pe kulu uwinon utauchinpantok wettoppe tok
yau. 14 Amaimu tukassak uya man tok piyak, molopai wolli yawon

kon kappon yamuk uya tewanma kon pe tok kussak man, masa-
pula wolu ponalok pe pula tok wechi pak, wolti ponalok pe pula
wessai'ntik kasa. 15Tok mokka pa wolu yapai wapulema pen sala,
tuse tok mainanpa pa Ene Makui winapai. 16 Wolu ponalok pe ptila
tok wechi mala, iponalok pe piila wessai'nitk kasa. 17 Aponalok pe
tok ikonekaka ailon wina. Masaptila amaimu mala ailon. 18 Wolu yak
uyeunokoppt auya kasa tok yeunossak uya man wolu yak. 19Molopai
tok pakansau wettusak sala tamu'nawala apyak, tok wettoppe nala
ailon pe aponalok pe.

20pusamlo neken na pona waptilema pen sala, tise mukyamlo nala
ailon nukayai'nanntik upak itekale yekama tok uya wina. 21 Tamt'nawala
tewin tok wettoppe, Ukaiptinti, uyau messai'nitk molopai ayau wessai'niik
kasa, kltiyau nala tok nechii, wolti yawon kon uya ailon te toppe uyeu-
nossak auya pak. 22Tok lepapplt uya mala ulepappt auya lupptu
namantok ke, tewin tok wettoppe, tewin we'na nai'ntik kasa. 23Iula
wechi tok yau, molopai amala wechi uyau. Malapak tok nept nechiik
tewin tok wettok yak, wolli yawon kon uya uyeunossak auya ittu
toppe molopai a'nuin pe tok kuptipptt auya a'ntin pe ukuplipptu auya
kasa lama.

24Ukaipunu, pusamo ulepatok kon auya wechi upyau i'che wessaik
yau wettok yau, namantok ulepatok auya yentoppe tok uya, masaptila
u'ntinmappt auya mala wollt wekoneka wapiya. 25Waku Ukaipunt,
woll yawon kon uya lanen eyittu pula tuse, eyittuyan iula, molopai
pusamo uyeunossak auya ittuyan. 26 Eyittu toppe tok uya ikussak uya
man molopai eyittu toppe luppu la tok uya ikupt pak wechi mala,
u'nunmatok auya wettoppe tok yau, molopai iula pe tok yau wettoppe,”
tukaik iwapulemappt.

Jesus Ya'chippi
(Matthew 26:47-56; Mark 14:43-50; Luke 22:47-53)

1 8 1Ttawapulemakapu tupo, Jesus utappu tiinenupa ton pokonpe.

Tok uklatuppt Kidron ya'muppakuyi latoi pona. Uma wechippt
mala molo. Mala yak iitappu tunenupa ton pokonpe. 2Judas, Jesus yei-
mipponaippl uya mala patassek ittuppt,, masaptila mala motau Jesus uya
tunenupa ton yepopassek pak. 3Malayau Judas uyaplippti uma yak soicha
yamuk pokonpe molopai paatele yamuk yennai nan molopai Pharisee
yamuk neunokossan pokonpe. Tepu pak apok yalappu tok uya, lanppu
yamuk molopai kasupala yamuk. 4Jesus uya mala tamu'nawolon ya'la pe
13 tukuttok ittuppil. Iitappt tok piyak molopai tok pak, “Aniik yenei'che
messatau?” teppu ya. 5Tok uya imaimu yeikuppt, “Jesus Nazareth pon,”
tukaik. Jesus uya, “Iula mukkala,” teppt tok pak.

Yeimipponaipptu nala Judas wechippt satik pe tok piyau. 6“Iula
mukkala,” tesak Jesus uya yau, tok utappu tunpoi kon wina, molopai tok
wekkawai'mapptt non pona. 7Malayau Jesus uya tok yekamappo tu'mappt,
“Antik mitwayatau?” tukaik. Tok uya, “Jesus Nazareth pon,” teppil. 8Jesus
uya tok maimu yeikuppu, “Iula mukkala ukai ku apaku'nokon, uyiwa
auya'nokon yau, tawa pltisamo nutai,” teppt ya. 2Sala wekkupuipptt mala
iichelupappu luppu wekkuttoppe “Tewin na ulepatok kon auya tonpa
la'chima uya pun,” tawon. 10Malayau Simon Peter, kasupala walai yesak
uya imokkapptt molopai eke kulu paatele yamtik yepulu yapyoto wanappt
ya, molopai ipana kamik pen winon yattappt ya. Apyoto yesek wechippt
Malchus pe. 11 Malayau Jesus uya Peter pak, “Akasupalayi yemaikaka iten
yak! Ukaipunti uya na' ulepatok kok yawon inchi uya pen sala?” teppti.

12Malayau soicha yamtik molopai tok yepulu, molopai Jew yamtk yen-
nai nan uya Jesus ya'chipptt molopai tok uya yaulonpattppt. 13Molopai
tok uya yalappu wapiya Annas piyak, Caiaphas noppu kaiptinu pe iwechi-
ppu mukkala wechippu mala eke paatele yamuk yepulu pe mala yattai.
14 Caiaphas mukkala Jew yamuk yelupanaippt, “Wakl pe iwechi mala
tewin na kayik welikt kappon yamuk ponalok pe yau,” tukaik.

Peter Uya “Jesus Ittunai Pen Iula” Te
(Matthew 26:69-70; Mark 14:66-68; Luke 22:55-57)

15Simon Peter molopai ttiulon Jesus nenupa uya iwenaimappt.
Masaptila pusala inenupa wechipptt mala eke kulu paatele yamuik yepulu
nuttu pe malapak iitappu Jesus ye'mappu pak eke kulu paatele yamuk
yepulu patassek yak. 16 Tuise Peter wechippu satik pe polopo pata we'na
mulatta po. Malayau ttulon Jesus nenupa ton tonpa eke kulu paatele
yamuk yepulu ntuttu wennappoppi, molopai uli'chan manatta yennai
yelupapptt ya, molopai Peter yewonnupuppt ya. 17Malayau uli'chan
manatta yennai uya Peter pak, “Amala ken na' piisala kayik nenupa ton
tonpa pen?” teppt. “Kanekku, iula pen nen mukkala,” tukaik yeikuppu ya.

181ko pe iwechipplii malapak apyoto yamuk molopai ennai nan uya
apok pottappti, molopai tok wechippu satik pe iwoi, tuiwa'no kon pak.
Peter wechippu nala satik pe tok piyau tiwa'no pak.

Jesus Molopai Eke Kulu Paatele
(Matthew 26:59-66; Mark 14:55-64; Luke 22:66-71)

19Mala yattai eke kulu paatele yamuk yepulu uya Jesus yekamappoppi
inenupa ton pak, molopai enupantok ya pak. 20 Jesus uya imaimu yeikuppti,
“Uselupasak man ayupo wolli uya yeta tuse. Tawalala tok yenupappu uya
mala Jew yamuk wepilittok itak tau. Molopai Kaatti yuwuk tau, tamt'nawala
Jew yamtuk wepilittok yau, molopai uselupasak man amak yai piila. 21Ya'la

The New Testament in Patamuna of Guyana, 2nd ed. © 2011, Suriname Bible Society



JOHN 18 246

pe iwechi pak uyekamappo auya mala? Mukyamlo yekamappoka uyetannan
nussan. Tok uya sala ya'la teppt uya la ittu,” tukaik. 22Jesus uya watesak
yau, tewinan na ennai nan tonpa uya Jesus muta'moppu, “Mala kasa ken
na' uchi eke kulu paatele yamuik yepulu maimu yeiku auya mala?” tei'ma.
23 Jesus uya imaimu yeikuppti, “Ikasa puila uselupasak yau, ikasa ptila man
kakka, tuse ailon pe iwechi yau, ya'la pe iwechi pak kuinta'moi?” tukaik.

24Malayau Annas uya yeunokoppu yaulonpassak pe luppu, eke kulu
paatele yamuk yepulu Caiaphas piyak.

Peter Uya “Jesus Ittunai Pen Iula” Te Tu'ma
(Matthew 26:71-75; Mark 14:69-72; Luke 22:58-62)

25Peter wechi molo satik pe tuwa'no pak tuse. Kappon uya yeka-
mappoppil, “Amala ken na' mitkkala inenupa ton tonpa pen?” tukaik.
Peter uya yeikupptli, “Kane, iula pen,” tukaik. 26 Malayau eke kulu
paatele yamuk yepulu yapyoto, Peter nupanalukatuppu luppu tonpa
uya ipak, “Uma yau ken na' eyene uya pun mukkala pokonpe?” teppt.
27 Peter uya tu'ma yeikuppu, “Kane,” tukaik. Molopai mala yattai
kali'cho tawuppu.

Jesus Wechi Pilate Yemlotopo
(Matthew 27:1-2, 11-14; Mark 15:1-5; Luke 23:1-5)

28 Malayau Jew yamuk uya Jesus yalappli Caiaphas piyapai Rome pon
kon Koptinayi pata yak. Ko'lama iwechipptt mala, Jew yamuk wewomii-
ppu tapui tak pen mala, masapula waku pe teselu kon yawa eppai tok
wechippu Entaka'nappa yattai Uta'lettantok pak tuuta'lettatok kon pe.
29Malapak Pilate wepakkappt tok piyak molopai, “Ya'la mukayatau ken
ali pe puisala kayik winakaik?” teppil ya. 30Malayau tok uya ipak, “Ali
ku'naippt pe pula iwessak yau, ina uya sala apyak ineptippt pen eppaino,”
teppl. 31 Malayau Pilate uya tok pak, “Yatak kon eyiwala'nokon ama-
la'nokon Law wina ittutantak kon,” teppu. Jew yamuk uya ipak, “Tuse
anu'la tutoppe ina uya iwelittok yak ikussak ptila man,” teppu. 32Sala
wekkupuppu mala ya'la yekkwa la weli'natok yau tuwelittok yekamapptu
Jesus uya kasa iwekkuttoppe. 33Malayau Pilate wewontukkappt taptii
tak, Jesus ka'mappl ya molopai yekamappoppt ya, “Jew yamuk kinu
na' amala?” tukaik. 34“Eyiwala na' wate auya mala waptla ka' tuulon
kon upak eyelupai 11?” tukaik Jesus uya yekamappoppu. 35Pilate uya
imaimu yeikuppi, “Jew na' iula?” tukaik. “Atonpa yamitk molopai paa-
tele yamuk yepulu yamuk uya mala uyemyak atusak. Ya'la mukuttai?”
tukaik. 36 Jesus uya “Itepulu pe wettok mala sala wolli ponalok pen. Wa
iwechi yau, Jew yamuk uya uya'chi tukaik uyapyoto ton wepanta'mappit
sala uwenai eppaino. Tuse salape itepulu pe wettok wechi mala ttulon

pata winapaino pe,” teppu. 37Malapak Pilate uya ipak, “Malayau ken
na' kin amala?” teppu. Jesus uya yeikuppu “Kin amala mukayaik lakku.
Wentusak mala sala wolu yak molopai uyapuppu sala pakansau, ailon
pak eselupaik. Tamt'nawolon kon ailon winon kon umaimu yetannan,”
teppl Jesus uya Pilate pak. 38Pilate uya Jesus yekamappoppt, “Ya'la
ken mala ailon?” tukaik. Wate tupo Pilate wepakkatu'mappu Jew yamuk
lo uya puila man. 39Tuse eyeselu kon mala tewin na ya'chichak luppu
yenpakka uya apyaku'nokon Entaka'nappa pak Uta'lettantok yattai. Jew
Yamuk Kinu yenpakka uya na' i'che messatau?” teppu Pilate uya tok
pak. 40Malayau tamir'/nawala tok wentaimeppti, “Kane, mukkala pen!
Barabbas lakku i'che ina man,” tukaik. Barabbas wechippu mala Roman
yamuk yepulu yentaikanaippu pe.
19 1pilate uya Jesus yalappu molopai ippoppattoppe ikuptppt ya
mala. 2Soicha yamiutk uya ama'na kapuppt alok pe molopai tok

uya ituluppu ippai pona. Molopai tok uya ipontappu tutalilen pon yak.
3Molopai tok uyapuppu ipyak, “Tachin pe emakka Jew yamuk Kinu!”
tei'ma. Molopai tok uya inta'moppt temyatt kon ke.

4Pilate wepakkatu'mappti, “Yentak kon, inepti uya sala apyaki'nokon,
italumattatok uya iwenai woton yeposak uya ptla iwechi ittu kon pa,”
teppu ya tok pak. 5Jesus wepakkasak ama'na kassak yaluko pe, molo-
pai tutalilen pon yau yattai, Pilate uya, “Pusalaichi mukkala kayik!”
teppu tok pak. 6Malayau paatele yamuk yepulu ton molopai a'chinnan
uya Jesus yensak yau, tok wentaimeppti, “Ipukapakka pulusuk pona!
Ipukapakka pulusuk pona!” tukaik. Malayau Pilate uya tok pak, “Yatak
kon ipukapasse, masaptila italumattatok uya iwenai woton yeposak uya
pula man,” teppt. 7Jew yamuk uya Pilate maimu yeikuppt, “Ina Law
molo man, mala uya yekamasak yawala iwelikti mala masapula Kaatu
Mumu pe tukaik tiwekkupu pak,” teppt.

8Sala yetasak tliuya yau, Pilate wettalipappti mala yentak. 9Malayau
iwewontukkappt, molopai Jesus pak, “I'nai motapai auyassak mala?”
teppu ya, tuse Jesus uya imaimu yeikuppt pen. 10Malayau Pilate uya
ipak, “Uyelupapai pula na' messan? Ittu na' auya pula nai, anonkatok
uya waptla attitok uya ewelittok yak yapaikketu yesak pe wechi?” teppt.
11 Jesus uya imaimu yeikuppt, “Ayapaikkett pula iwechi mala uyepoi
kaupai eyemyak itusak ptila iwechi yau. Mukkala utunaippt apyak ittu
mala ali pe eke makui inkupu pak,” tukaik. 12Mala yetasak ttiuya yau,
Pilate wechipptt annonkapai. Tluse Jew yamuk wentaimeppti, “Pusala
kayik nonkasak auya yau, Caesar wechiyakon pe ewechi pen mala. Anii'la
tiyiwala kin pe tuwekkussen wechi mala Caesar yeyaton pe!” tukaik.
13Mala yetasak tliuya yau Pilate uya Jesus nepuppit polopona, molopai

iweleutappt ittunai yapon pona, pata Tak Kassak tukaik tuttusen yau.
Hebrew maimu yau Gabbatha itesek.

14Inakattapaila'ne 1a wei wechippu Entaka'nappa pak Uta'lettantok
wapiya. Pilate uya Jew yamuk pak, “Yentak kon, ptuisalaichi ekinu
kon,” teppti. 15Tok wentaimeppti, “Yatak kon! Yatak kon! Pulusuk pona
ipukapatta!” tukaik. “Iula uyaichi ekinu kon pukapati?” tukaik Pilate
uya tok yekamappoppu. Eke kulu paatele yamuk yepulu ton uya imai-
mu yeikuppu, “Caesar neken nen mukkala ina kinu!” tukaik. 16 Malayau
Pilate uya Jesus tuluppu tok yemyak, ipukapattoppe pulusuk pona.

Jesus Pukapatit Pulusuk Pona
(Matthew 27:32-44; Mark 15:21-32; Luke 23:26-43)

Malayau soicha yamuik uya Jesus yalappt. 17 Jesus utappti molopai tlipuka-
pattok ipona, pulusuk yalappu ya tiyiwala, Puppa Yappu lupptu Patassek yak.
Hebrew maimu yau Golgotha itesek. 18Molo tok uya ipukapatuppt pulusuk
pona. Asa'lon kon nala kayik yamuk pukapattippti tok uya ipokonpe, sawina'ne
molopai Jesus wechippl tok yakletau. 19Pilate uya, “Jesus Nazareth pon,
Jew yamuk Kinti,” tukaik imenukasak ltppt tultppt pulusuk pona. 20Sala
inmenukappu yeneppu mala tukkan kon Jew yamuk uya, masaptla Jesus
pukapatu patassek wechippti mala mei ptila Jerusalem poi. Imenukasak wechi-
ppu Hebrew maimu yau, Rome pon kon maimu yau, molopai Greek maimu
yau. 21 Malayau paatele yamtik yepulu ton uya Pilate pak, “‘Jew yamuk Kinti,
tukaik kt'menukai tuse ‘Pusala mukkala kayik Jew yamuk kint iula tawon,’
tukaik lakku,” teppti. 22Pilate uya tok yeikuppu, “Ya'la tukaik la unmenukappt
mala, unmenukappt,” tukaik.

23Malayau Jesus pukapatt tupo, soicha yamuk uya ipon yala-
ppu molopai tok uya ipantakapatuppu tewin pak tuikaichala'nokon,
asakula'nan kon uya. Molopai ipon yassan nupptt wa'namappu. Sala
wechippti mala ichippansak pe ptila, ikassak pe i'mu motapai iteppi
motak. 24Soicha yamuk uya, “Ikalapatu pen sala, tuse tak walai luk-
kwa tenu'mapasse wenkalunnapai anu'la uya ipon yassan ntuppt yepolo
yentoppe,” teppu. Sala wekkupupptt mala Kaattit Maimu yau iwe'menu-
kasak kasa iwettoppe.

“Tok uya upon pantakapatuppt tukaichala'nokon,

molopai upon yassan nuppu yepolo ant'la uya yentoppe

tiuya'nokon,

tak walai lukkwa tenu'mapasse tok wenkaluppu,” tawon.

{PSA 22:18}
Sala yamuk kuptuppt mala soicha yamuk uya.

25Molo Jesus pukapattok ipona pulusuk piyau satik pe ichan

wechippt, molopai ichan yakon, Mary Clopas nopptli, molopai Mary

Magdalene. 26 Tusan yensak ttiuya molo yau molopai tinenupappt
tu'ntin pe kulu tunkuptt wechi satik pe mei ptla yau, Jesus uya ttisan
pak, “Nossan, plisa yenka emle,” teppti. 27 Molopai tinenupappt pak,
“Pusa yenka, asan,” teppu ya. Mala motapai inenupappt uya ichan
nuppt yalappu tuwtk tak.

Jesus Welittok
(Matthew 27:45-56; Mark 15:33-41; Luke 23:44-49)

28Sala tupo Jesus uya tamir'nawolon wenukassak ittuppti mala. Kaatti
Maimu yau iwe'menukasak ltippu kasa iwekkuttoppe, “We'naklipayaik,” teppu
ya. 29Molo plisau yau so'li kulu wain wechippti mala. Malayau tok uya katak-
kwak walai kipuppu ikak, kusan kulak walai pak tok uya itultippt molopai
yenkappt tok uya Jesus yeppi motak. 30Malala yonpa tiipo Jesus uya, “Eichila
man nenukappassan,” teppil. Molopai iwepeimappti molopai iwelikuppti.

31Eke Walakka'natok weyu, Entaka'nappa yattai Uta'lettantok ponalok pe
wekonekantok yattai pe iwechi pak, muikyamlo kayik yamuk yakapu wechi
pulusuk pak luppt i'che pula Jew yamtik wechippu. Malapak tok uya Pilate
yekamappoppt, “Tawa ka' tok pichi yamiuk yakitukka ltt molopai tok yakapu
yamuk nuttapatti?” tukaik. 32Malayau soicha yamtik utappit molopai tok uya
wapiyalok kayik pichi yamtk yakitukkapptt molopai ttulon pichi yamtik tu'ma.
Pusamlo kayik yamuik kaiwattasak wechippti mala pulusuk pak Jesus piyau.
33Tlse Jesus piyak tluyassak kon yau, iwelikkassak yepoloppl tok uya, mala-
pak i'chi yamuk yakitukkappt tok uya pen. 34Tuise tewinan na soicha yamuk
tonpa uya Jesus yassokkappt iwolo yai tuple ke molopai mala yai mun, tuna
tawon wekkwamtippu. 35Miukkala mala yennaippti uya yekamapptt molopai
mala iichelupatok lipptt wechi mala ailon pe. Ailon pe yekama ttiuya ittuppt
ya mala, molopai yekamappti ya mala ailon te kon pa. 36Sala yamuk wekkupu-
ppu mala Kaatit Maimu yau iwe'menukasak kasa iwettoppe. “Tewin na yappu
ikkwatli pen mala,” tawon. {PSA 34:20} 37 Molopai tu'ma Kaatti Maimu yau
man, “Tok uya mala yene mukkala tunassokkappti kon,” tawon. {ZEC 12:10}

Jesus Wu'natta
(Matthew 27:57-61; Mark 15:42-47; Luke 23:50-56)

38Sala tupo Joseph Arimathea pon uya Jesus yakapt yekamappoppt Pilate
pak. Pusala Joseph wechipptt mala Jesus nenupa pe, tiise amak yai masaptila
Jew yamuk yepulu yamuk pak ttuusenalippa pak. Pilate uya, “Ewaik,” teppu,
malayau iyaptppu molopai Jesus yakapt yalappu ya. 39Nicodemus nala,
wapiya ewalupattau Jesus kaklanpanaippu luppt utappu mala Joseph ya'la.
Eke pe kulu myrrh yoi'masak aloe ke 75 pounds yaila'ne, yalapptu ya mala.
40Malayau tok uya Jesus yakapt yalappii, molopai tok uya iwontappt linen
pukki ltippt ke myrrh molopai aloe pokonpe, Jew yamtik we'wu'nattatok

yeselu yawala. 41 Ipukapatuppu pulusuk pona patassek ltippli yau molo uma
wechipptl. Molopai uma yau emennak uluwaik anti'la yakapu nonkappt yak
luppt pen wechippti. 42Masapiila Jew yamuk wekonekatok walakka'natok
weyu ponalok pe wapiya iwechi pak, molopai mei piila molo uluwaik wechi
pak, mala yak tok uya Jesus yakapu tultippt.

Yawon Pin Uluwaik
(Matthew 28:1-8; Mark 16:1-8; Luke 24:1-12)

2 O 1Ko'lama Suntayakka yattai ewalupa pe luppt ttise Mary Magdalene

utappu uluwaik motak. Molopai tak yamasak imlatta poi yeneppt
ya. 2Malayau iitappu aitun pe Simon Peter molopai ttulon Jesus nenupappli
luppu tu'nun pe kulu inkupuppt piyak, molopai tok pak, “Tok uya Itepulu
mokkappu neppassan uluwaik yapai molopai ittu'nokon piilla man i'nai yai-
la 14 tok uya inonkappu!” tepptt ya. 3Malayau Peter molopai ttiulon na Jesus
nenupappu utappu uluwaik motak. 4 Asaklama aitun pe tok utappt, tuse
tiulon na Jesus nenupappit uya Peter yentakappt molopai iwelepamtippt ulu-
waik motak iwapiya. SMalayau iwepeimappu uluwaik yak yense. Linen ptikkl
ltissan yeneppti ya, tiise iwewomtppll pen. 6Malayau Simon Peter uyapuppi
ite'mappu pak, iwelepamtuipptt molopai iwewomuppu uluwaik yak, mala-
yau molo linen ptukkul ltissan yeneppt ya. 7Molopai Jesus ippai won nlippl
wechippt tiulon kon kulottau pila, tlise yamoko'masak wechippu tiyiwala
linen winapai. 8Malayau ttiulon inenupappt luppt, wapiya uluwaik pona
elepamlipptt nala wewomuppti, yeneppl ya molopai ailon teppt ya. 9Tok
uya ittu pula lupptu iwechipptt mala iwe'menukasak Kaatu Maimu yau Jesus
we'wuluukatu'matok woton tetok. 10Malayau inenupa ton nlissan wennappo-
ppu tupata kon pona.

Jesus Usenpoika Mary Magdalene Piyak
(Matthew 28:9-10; Mark 16:9-11)

11Tse Mary wa'namappu satik pe polopo uluwaik piyau, tiikalawl pak.
Tukalawti'ma iwepeimappti, uluwaik yak tenu tltippt ya. 12Malayau asa'lon
kon inchelti yamuik yeneppt ya, aimu'nan ipon ton, chichiu pe. Jesus yaka-
pu nonkappt yau, tewin ippai wechipplt wina, molopai ttiulon itta wechipput
wina. 13Molopai tok uya Mary pak, “Nossan, ya'la pak makalanyan?” teppil.
Malayau Mary uya tok pak, “Tok uya Uyepulu yalapptt man, ittu uya pula
man i'nai yaila la tok uya inonkappt,” teppti. 14Wa tei'ma iwelattappt molo-
pai Jesus yeneppl ya molo satik pe, tlise Jesus pe ittuppt ya pen. 15Jesus uya
ipak, “Nossan, ya'la pak makalanyan? Anitk mitwayan?” teppit. Uma yennai
pe tekamaik ipak, “Yasak auya yau, yekamaka upak i'nai yaila la inonkappu
auya, yense uta toppe,” teppu ya. 16Jesus uya “Mary,” teppli, malayau iwe-
lattappt iwinakaik molopai, “Rabboni,” teppti ya Hebrew maimu pe. Ti'cha, te

ya pe iwechi. 17 Jesus uya ipak, “Kuya'chii, masaptila Ukaiptinu piyak utappt
pula luppt man, tuse itaka, utonpa yamuk pak yekamata, ‘Uta sala Ukaiptnu
piyak molopai Akaipiini kon piyak, molopai Ukaatityi molopai Akaatityi kon
piyak!” teppu.. 18Malayau Mary Magdalene utappu itekale yalappu ya Jesus
nenupa ton nussan piyak, “Itepulu tenpassaik molopai suwa tukaik uyelupai,”
teppu ya tok pak.

Jesus Usenpoika Tunenupa Ton Nissan Piyak
(Matthew 28:16-20; Mark 16:14-18; Luke 24:36-49)

19Mala Suntayakka ko'manpe, Jesus nenupa ton ntissan wepiliplipptt taptii
tak manatta tumleyintapasse tok wechippti Jew yamiuk pak ttiusenalippa
kon pak. Malayau Jesus uyapuppu molopai satik pe tok yakletau iwechippu,
“Walakka'natok wechi mala apyau'nokon,” teppt ya. 20Wate tupo temyatit
molopai tiwolo tawon yenpoikappt ya tok yemyak. Mala yattai Itepulu yen-
sak tliuya'nokon yau inenupa ton nuissan utauchinpapptl. 21 Malayau Jesus
uya tu'ma tok pak, “Walakka'natok wechi mala apyau'nokon, Ukaiptint uya
uyeunossak nai'ntik kasa lama eyeunoko kon uya sala,” teppli. 22Wate kapt
tupo, iwe'netukkappt tok pona, molopai tok pak, “Waku Akkwalu yepo-
tak kon,” teppil ya. 23“Anii'la makuyi pak eusentuppasak kon yau, tok pak
usentuppaka'nasak mala, molopai ant'la makuyi pak eusentuppa kon piila
iwessak yau, tok pak usentuppansak pen mala,” tepput Jesus uya.

Jesus Usenpoika Thomas Piyak

24Tuse Thomas, munuik tukaik tesassen inenupa ton tonpa pula iwe-
chippii.f Tewinan na inenupa ton niissan tonpa wechippt tok piyau ptla,
Jesus uyassak yattai. 25Malayau ttiulon kon inenupa ton ntissan uya Thomas
pak, “Itepulu yenpassan ina,” teppu. Tuse Thomas uya tok pak, “Itemyatu
yai tuik yeutappt yensak uya pula molopai uyemyatti yemaikasak uya yak
molopai iwolo yai uyemyatu yemaikasak uya piila iwechi yau, ailon te uya
pen,” teppiL

26 Tewin suntayakka tlipo Jesus nenupa ton nlissan wepilittu'mappt taptii
tak, molopai Thomas wechippti nala tok piyau. Manatta muleyintapassak
tuse Jesus uyapuppu tok kilottak, satik pe, “Walakka'natok wechi mala
apyau'nokon,” teppl ya. 27 Malayau Thomas pak, “Eyemyatli yemaikaka sai-
1a, molopai uyemyatti yamuk yenka. Eyemyatti yenkaka molopai yemaikaka
uwolo yai. Ailon tetok auya pula kusettak, tuse ailon kakka lakku,” teppt
Jesus uya 28Thomas uya yeikuppti, “Uyepulu molopai Ukaatlyi,” tukaik.
29 Jesus uya ipak, “Thomas, uyensak neken auya pak ailon tesak auya man.
Tuutauchinpasan muikyamlo uyenei'ma ptla ailon tawonnan,” teppt.

i 20:24 wapiila Didymus mala munuik te ya pe iwechi

Sala We'menukatok Ipakansau

30Molo nala man tukke tensan yekkwa ton pen yentok ipakala Jesus
nukupuppu tunenupa ton yemlotopo tuse sala kaleta yau iwe'menukasak
pula iwechi mala. 31Sala yamuk we'menukasak mala ailon te kon pa
Jesus wechi Christ pe molopai Kaatit Mumu pe pak, molopai ailon tetok
auya'nokon yai tawalala wema'natok yesak pe ewechi kon mala itesek yai.

Tianenupa Ton Piyak Jesus Usenpoika

21 1Sala yamuk tlipo Jesus usenpoikatu'mappit mala tinenupa ton
nussan piyak palau Tiberias motau. Sa kasa iwechippt mala.
2Simon Peter, Thomas munuik tukaik tesassen, Nathanael Galilee yawon
Cana poino, Zebedee munka molopai asa'lon kon inenupa ton ntissan
wechippti molo tamiikke.J 3Simon Peter uya tok pak, “Molok ya'chiik, uta
sala,” teppt. Malayau tok uya ipak, “Aya'la ina uta sala,” teppu. Malayau
tok utappu molopai kanau yak tok wenukuppti. Tuse mala yewalupayi tau,
ya'lala ya'chippu tok uya pen. 4Ko'lama kulu Jesus wechippt tuna yena
po satik pe, tiise inenupa ton nlissan uya Jesus pe ittuppu pen. >Malayau
tok pak, “Utonpa yamuk, molok na' ma'chitau?” teppu ya. “Kane,” tukaik
tok uya imaimu yeikuppil. 6Molopai Jesus uya tok pak, “Apunwe kon
yenu'matak kamik pen kanau yeppi wina molopai molok ya'chi nen uchi
auya'nokon mala,” teppt. Tok uya yenu'mappt molopai tok uya ipaluka
yentai iwechipptt masaptila tukke kulu molok yamiik uya yantukkasak pak.
7Malayau mukkala Jesus nenupappt i'ntin kulu uya Peter pak, “Itepulu
pe man,” teppu. Itepulu pe man te ya yetasak tiuya yau, Simon Peter
wepontappl, tupon puloppon mokkasak ya wechippti. Molopai tuna kak
iichantimuppu. 8Tuulon kon Jesus nenupa ton ntissan uyapuppt kanau
yau wepalukansek yak. Tok uya punwe tantikkaik molok yamuk palaka-
ppu. Mei kulu pula 1a 100 yard kaichala 1a tok wechippt tuna yena poi.
9Tuwepaltikasak kon yau, tok uya apok yalan po molok yeneppti molopai
pulomt pusak yamtik nala. 10Jesus uya tok pak, “Molok salape ana'chippit
kon tonpa inettak kon,” teppti. 11 Malayau Simon Peter wenukuppt kanau
yak molopai molok yamuk punwe yawon kon palakappu ya paluk pona.
Tukke punwe yau eke ton molok yamtik wechippti, 153 kaichala, tuse tukke
lanen tok tiise punwe wekalakappi pen. 12Jesus uya tok pak, “Aittak kon
ata'lettaik,” teppu. Tuse Jesus nenupa ton ntissan wechippt enekamappo-
pai piila, “Anitk ken amala?” tukaik, masapiila Itepulu pe ittu ttiuya'nokon
pak. 13Jesus uyapuppti, pulomit pusak yanumupptt ya molopai itultippit
ya tok yemyak molopai molok tukka.
145ala wechippu mala icholuwano itekkwa pe Jesus usenpoikasak

Jj21:2 Didymus mala munuik te ya pe iwechi.

tunenupa ton nussan kulottak, tuwelikt tupo tuwe'wuluukaik.

Jesus Molopai Peter Tawonnan

15Tok uta'lettakapt tlipo, Jesus uya Simon Peter pak, “Simon, John
mumu, a'ntin pe kulu na' kikussan ptisamlo uya u'ntinma yentai?” tepp.
Simon Peter uya imaimu yeikuppt, “Ewaik, Uyepulu, muttuyaik u'ntin
pe akupu uya,” tukaik. Jesus uya ipak, “Uyukunnon kaalinilu munka
mewettiik,” teppu. 16Jesus uya ipak yakon itekkwa pe, “Simon, John
mumu, a'nun pe kulu na' kitkussan?” teppt.. Peter uya imaimu yeikuppt,
“Ewaik, Uyepulu, muttuyaik u'nun pe akupt uya,” tukaik. Jesus uya ipak,
“Uytkunnon kaalinilu yamtuk muimainanpaik,” teppt. 17 Jesus uya Peter
pak icholuwano itekkwa pe, “Simon, John mumu, a'ntin pe na' kikussan?”
teppu. Peter upokoitapptt masapula Jesus uya tupak icholuwano itek-
kwa pe, “A'niin pe kulu na' kitkussan?” te pak. Molopai Peter uya ipak,
“Uyepulu, tamt'nawolon muttuyaik, muttuyaik u'nun pe akupu uya,”
teppl. Jesus uya ipak, “Uytkunnon kaalinilu yamiik mewettik,” teppi.
18“Ailon kulu sala, mule peiwa ewechi yau ewepontappt eyiwala, molo-
pai autappu i'naila 1a itapai ewettok yaila. Tuse amoko pe ewenasak yau,
eyemyatlu yenka auya mala, molopai anti'la uya aponta, molopai ayala ya
i'naila 1a yak itapai ewettok pen yak,” teppt Jesus uya Peter pak. 19Jesus
uya wateppu mala ya'la yekkwa la weli'natok yau Peter uya Kaatu yapula-
tok nettok yekama pe. Molopai nen uchi ipak, “Kuiwenaimaka,” teppt ya.

Jesus Molopai Tuulon Inenupappit

20Tluse Peter welattapptt molopai Jesus nenupappt tu'nin pe inku-
puppu uya tiwenaima kon yeneppu ya. Pusala wechippt mala mei ptla
Jesus piyau echippt uta'lettantok yapon motau, “Uyepulu, antik uya ken
eyeimippo?” tukaik Jesus yekamapponaippt pe. 21Yensak tliuya yau,
Peter uya Jesus pak, “Itepuly, ya'la kasa nen puisa kayik wechi?” teppt.
22 Jesus uya Peter pak, “Pali'yau iwechi uyapu ponala i'che wechi yau,
mala wechi ken ya'la pe apona? Kuwenaimaka kulu amala pe,” teppu.
23Malayau itekale utappt Jesus nenupassan tonpa yamuk kulottau,
mukkala kulu inenupappt weliku pen tukaik, tuse Jesus uya, “Iweliku
pen mala,” teppu pen, tuse, “Pali'yau iwechi uyaptu ponala i'che wechi
yau, ya'la pe ken mala wechi apona?” tesak ya pak neken.

24Ppuisalaichi mukkala Jesus nenupappt sala yamuk yekamanaippt,
molopai sala yamuk menukanaippt nala, molopai ittu'nokon man iiche-
lupatok wechi ailon pe.

25 Jesus uya mala tukke ttiulon kon kuptippti. Tami'nawala imenukasak
yau kaleta yamuk patassek woton ptila iwechi yeseltikek usenumenka-
yaik tamtu'nawala wolu yau.

Sala Kaleta Yawon

Yeunossak kon wotokoyi yekale wechi mala waku itekale Luke nitmenukappt
pukkil pe. Jesus wennappoppu epun pona ye'mapputak ya'lon kon wotokoyi liissan
yekamapptt ya. Waku Akkwalit maimu yawala wakii itekale yekamappt tok uya
Jerusalem po molopai tamii'nawala Judea polo molopai Samaria po molopai nen
uchi non polonna pata yamiuik pttkkit tepose pak iichelupa mala. (1:8) Wapiyalok
kon Jesus ya'lon kon wessepoloppu mala Jew yamitk kulottapai. Inekama kulu
mala Wakit Akkwalit we'wotokomapptt Jerusalem po. Melunta pe iwuttappu mala
Jesus ya'lon kon pona Pentecost yattai. Itekale yekama titwe'namaik piila molopai
tensan yekkwa ton pen kuptt meluntalil yesak pe tok wechipptt.

Peter molopai ttiulon kon Jesus ya'lon kon pantomit yekamasak ya mala
molopai akamla'no ipttkkt lipptt uya mala Paul pantomu yekama. Waku Itekale
yalappu ya mala mei Jew yamiik pen piyak. Iwenukassak mala Paul welepansak
Rome pona tiipo.

Ipantapassak

Itekale yekama toppe wekonekantok 1:1-26

Jerusalem po itekale yekamatok 2:1—8:3

Judea po molopai Samaria po itekale yekamatok 8:4—12:25

Paul uya itekale yekamatok woltt yawon kon kappon yamiik pak 13:1—28:31

1Theophilus, wapiyalok ukaletayi yau imenukappti uya tami'nawolon

Jesus nukupuppti molopai enupa'nappa ya tuwotokoyi piyatta ttiuya
motapai pak. 2Epuin pona tuwenuttok weyu ponala. Tuwenuku wapiya
tuneunoko pe tinanumussan nussan yelupappt ya tok ntukupt woton pak
Waku Akkwalli meluntalu yai. 3Tuwettalumatta molopai tuweliku tuipo,
40 pe wei kaichala iichenpoikapatuppu ta'lon kon ntissan piyak, kasei pe
pula pali'yau tuwechi yekama pe tukke itekkwa ya'la yekkwa yawala la.
Tok uya yenepput molopai iichelupappt tok pokonpe Kaatli wettok itepulu
pe pak. 4Tewin wei yattai tok wepili'chak yau, “Jerusalem ki'nantau,
tuse lepantok mumamuttaik mala ipak uselupatainuk, Ukaipunu uya itultu
uya mala teppu luppt,” teppu ya tok pak. 5“John uya enpatauka'nappa
mala tuna ke, tlise eyenpatauka kon mala Waku Akkwalu ke, tukke kulu
wei tupo pula,” teppu Jesus uya tok pak.